
KAMIITHARI NAANTSI JOSANKINATAKIRI
MATEO

Ichariniyitari Jesucristo
(Lc. 3.23-38)
17iroka iwairopaini ikaatzi ichariniyitari Jesucristo. Tima iriitaki
icharini David-ni, ipofia iijatzi Abraham-ni. 2 Ikanta pairani
Abraham-ni, itzimaki itomi jiitakiri Isaac. Ikanta Isaac tzimanaki itomi
irirori, jiitakiri Jacob. Ikanta Jacob tzimanaki itomi irirori, jiitakiri

Juda. Tii apaani ikanta itomi Jacob, ojyiki itomipaini. 3Ikanta Juda

jowaiyantakaakiro Tamar, jiitakiri Fares, iriima pashini jiitakiri Zara.

Ikanta Fares tzimanaki itomi irirori, jiitakiri Esrom. Ikanta Esrom

tzimanaki itomi irirori, jiitakiri Aram. 4Ikanta Aram tzimanaki itomi
irirori, jiitakiri Aminadab. Ikanta Aminadab tzimanaki itomi irirori,
jiitakiri Naason. Ikanta Naason tzimanaki itomi irirori, jiitakiri Salmon.
5Tkanta Salmon jowaiyantakaakiro Rahab, jiitakiri Booz. Ikanta Booz
jowaiyantakaakiro Rut, jiitakiri Obed. Ikanta Obed tzimanaki itomi
irirori, jiitakiri Isai. 6 Ikanta Isaf tzimanaki itomi irirori, jiitakiri David.
Iriitaki pinkatharitaintsiri. Ikanta pinkathari David jowaiyantakaakiro
iina Urias, jiitakiri Salomdn. 7 Ikanta Salomon tzimanaki itomi irirori,
jiitakiri Roboam. Ikanta Roboam tzimanaki itomi irirori, jiitakiri Abias.
Ikanta Abias tzimanaki itomi irirori, jiitakiri Asa. 8 Ikanta Asa
tzimanaki itomi irirori, jiitakiri Josafat. Ikanta Josafat tzimanaki itomi
irirori, jiitakiri Joram. Ikanta Joram tzimanaki itomi irirori, jiitakiri
Uzias. 9 Ikanta Uzias tzimanaki itomi irirori, jiitakiri Jotam. Ikanta
Jotam tzimanaki itomi irirori, jiitakiri Acaz. Ikanta Acaz tzimanaki
itomi irirori, jiitakiri Ezequias. 10Ikanta Ezequias tzimanaki itomi
irirori, jiitakiri Manasés. Ikanta Manasés tzimanaki itomi irirori,
jiitakiri Amon. Ikanta Amoén tzimanaki itomi irirori, jiitakiri Josias.
11Tkanta Josias tzimanaki itomi irirori, jiitakiri Jeconias. Irojatzi
itzimantanakari iririntzipaini iijatzi. Aripaiti ipokaiyakini owayiriiti
pofiaachari Babilonia, jaakiri maawoni inampiki.

12 Okanta ipiyaiyaani jaantaitakariri maawoni Babilonia-ki. Tzimai
itomi Jeconias irirori, jiitakiri Salatiel. Ikanta Salatiel tzimanaki itomi
irirori, jiitakiri Zorobabel. 13 Ikanta Zorobabel tzimanaki itomi irirori,
jiitakiri Abiud. Ikanta Abiud tzimanaki itomi irirori, jiitakiri Eliaquim.
Ikanta Eliaquim tzimanaki itomi irirori, jiitakiri Azor. 14 Ikanta Azor
tzimanaki itomi irirori, jiitakiri Sadoc. Ikanta Sadoc tzimanaki itomi
irirori, jiitakiri Aquim. Ikanta Aquim tzimanaki itomi irirori, jiitakiri
Eliud. 15Ikanta Eliud tzimanaki itomi irirori, jiitakiri Eleazar. Ikanta
Eleazar tzimanaki itomi irirori, jiitakiri Matdn. Ikanta Matan tzimanaki
itomi irirori, jiitakiri Jacob. 16 Ikanta Jacob tzimanaki itomi irirori,
jiitakiri José. Iriitaki oiminthoritakari Maria. Jiroka Maria iro owaiyan-
takiriri Jesus, irijatzi jiitaitakiri Cristo.

177irika ikaatzi icharinintayitakari. Jitanakawo itzimanaki Abraham-
ni irojatzi itzimantakari David-ni, ikaataiyini 14. Ipofiaanaa David-ni

irojatzi jaantaitakariri Babilonia-ki, ikaataiyini 14. Ipiyaiyaani jaan-
taitakariri Babilonia-Ki, irojatzi itzimantakari Cristo, ikaataiyini 14 ii-
jatzi.

Itzimantakari Jesucristo

(Lc. 2.1-7)

18 Jiroka okanta itzimantakari pairani Jesucristo. Ikanta José,
tzimatsi iinathori oita Maria. Ikajyaakawo iinatyaawo. Tiimaita ifiiiro
intsipawaityaawo. Iro kantacha Maria motzitaki, ikantakaakawo
Tasorintsinkantsi. 19 Ikanta José, tampatzikashiri jinaki irirori,
ikowaki jowajyaantiromi imananikiini, tii ikowi jowaaripirotiro
inkimakoitiro itzimashiwaitaka_ iintsiti. 20 Ikanta ikinkishiriwaita
José tsiniripaiti, jomishimpiyaakiri imaninkariti Pawa imayinikiini,
ikantakiri:  “José, icharini David-ni. ¢litama pikinkishiritantari
powajyaantiro Maria? Payiro, tima Tasorintsinkantsi kantakaawori
omotzitantakari. 21 Aririka intzimaki iintsi, piitiri JESUs. Iriitaki
owawijaakotairini ijyininkapaini ikaaripiroshiriwaiwitaka”.
22 Ari okanta imonkaatantakari maawoni josankinatakiri pairani
Kamantantaniri, ikantaki:

23 Ari owaiyantaki tsinani kaari fiiirini shirampari, intzimi otomi,
Jiitaitiri Emanuel, akantziri afiaaniki aaka: “Itsipatai Pawa”.

24 Tkanta ikakitanai José, jimatakiro okaatzi jinintakaakiriri Pawa, ji-
inantakawo. 25 Tii jimaantzimaitawo irojatzi itzimantakari itanakawori
otomi. Jiitaitakiri JESUS.

2
Ipokaki yotaniri iftiiri Jesus

1Ttzimaki Jesus nampitsiki Belén saikatsiri janta Judea-ki. Tima itz-
imantakari Jesus, iri pinkathariwintantatsiri Herodes. Ari jariitakari
nampitsiki Jerusalén yotzinkariiti ikinapaakiro ishitowapiintzi ooryaat-
siri. 2 Josampitapaakiri: “¢Tsika isaikika iwinkathariti Jud4d-mirinkaiti
owakiraa tzimatsiri? Janta nonampiki nopofiaanaka, nofiaakiri impokiro
niyotantakari tzimaki. Iro nopokantaiyarini nompinkathatiri”. 3Ikanta
ikimawaki pinkathari Herodes, antawo ikinkishiryaanaka, ari ikimi-
takari iijatzi maawoni Jerusalén-jatzi. 4 Ipofia ikaimakaantakiri Herodes
maawoni ijiwari Ompiratasorintsitaari, iijatzi maawoni Yotzinkari,
josampitakiri: “¢Tsika intzimika Cristo?” 5 Ikantaiyanakini irirori:
“Intzimi janta nampitsiki Belén saikatsiri Judea-ki, tima ari okantzi
josankinari Kamantantaniri, ikantaki:
6 Ari osaikiri nampitsi Belén janta Judea-ki, tikaatsi thainkironi.
Ari impofiiiyaari pinkatharipirori janta. Iriitaki jiwatairini Israel-

mirinkaiti ikaatzi nashitaari naaka”.

7Ipofia Herodes, ikaimakaantakiri pokayitaintsiri jifiiiri owakiraa tz-
imatsiri, josampitakiri: “¢Tsikapaiti pifiaakiri impokiro piyotantakari tzi-
maki pinkathari?” 8 Ikamantakiri maawoni. Ipofia ikantanakiri irirori:
“Kamiitha, pimatiro piyaati Belén-ki, paminiri tsika isaikajaantzi iintsi.
Aririka pifiaakiri, iijjatzi pinkinapai jaka, pinkamantapaina. Niyaati-
ita iijatzi naaka, nompinkathatakitiri”. 9 Irojatzi jawijantanakari. Ii-
jatzi jifiaanairi impokiro jifiaakiri chapinki. Jifiaashitakari jaatzinkapaaki,
iro jiyotantapaakawori pankotsi isaiki iintsi. 10 Ikanta jifiaakiri, ki-
moshiri ikantaiyapaakani. 11 Ariitaiyapaakani pankotsiki, jifiaapaakiri

iintsi iijatzi inaanati Maria. Jotziirowashitapaakari, ipinkathatapaakiri.
Jashitaryaakotapaakiri jamakiniriri, ipapaakiri oro, ipakiri kasankayi-
tatsiri, ipakiri iijatzi kasankaari kipijyaari. Ojyiki owinawo jirokapaini.
12 Tkanta jimagaiyapaakini, jomishimpiyaakiri Pawa, ikantziri: “Iiro
pipiyashitari Herodes. Pinkinanai pashiniki aatsi piyaatantaiyaari pi-
pankoki”.

Jowamagaitaki iintsi

13 Aritaki piyaiyaani yotzinkariiti. Japiitairo imaninkariti Pawa
jiflaanatziri José imishinikiini, ikantziri: “José, pishiyakairi iintsi iijatzi
inaanati, piyaati nampitsiki Egipto. Ari pisaikiri janta irojatzi nonkan-
tantaimiri: ‘Pimpiyai’. Aatsikitaki Herodes intsitokiri iintsi”. 14 Ikanta
ikakitanaki José, ikamantakiro Maria, tsiniripaiti ishiyaka Egipto-ki,
jaanakiri iintsi. 15 Ari isaikakiri janta, irojatzi ikamantaari Herodes. Ari
okanta imonkaatantakari josankinatakiri Kitziroini Kamantantaniri,
ikantaki:

Isaikawitaka notomi nampitsiki Egipto, nokaimairi impiyaita iijatzi.

16 Tkanta Herodes, yotaki jamatawitakiri yotzinkariiti, tii
ipiyashitaari. = Otyaanakari imashirinka. Jotyaantaki jowayiriti,
ikantakiri: “Piyaati janta Belén-ki, papirotiri powamairi iintsipaini,
pinthonkiri owakiraa tzimatsiri, iijatzi tzimakotaintsiri apiti
josarintsiti”. Tima ari ikamantakiri chapinki yotzinkariiti jifiaantakariri
impokiro. 17 Irootaki ifiaanitakari kitziroini Kamantantaniri iitachari
Jeremias, ikantaki:

18 Okaimapirotatzi Rama-jato iragaiyani.
Ojyininkathori Raquel inatzi iraakotakariri iintsitipaini.
Iro owashiriniintantakari jowamaitsiitakiro maawoni oryaaniiti.”

19 Okanta osamanitaki, kamai Herodes, irojatzi isaikaki José nampit-
siki Egipto. Ari ifiaanatairi imaninkariti Pawa imishinikiini, 20 ikantairi:
“José, kantatsi piyaatai pinampiki, paanairi piintsiti pintsipataanairo
inaanati. Tima kamaki kowaw1tachar1 intsitokirimi”. 21 Ari ikan-
taka José, ipiyaawo inampiki Israel. 22 Iro jariiwitaa José inampiki,
ikantaitawairi: “Iri pinkatharitaatsiri Arquelao Judea-ki. Ipoyaataari
iwaapati Herodes”. Ari ikinkishiritanaka José, iiro ikinanai janta. Ari
japiitaitziri ikantaitziri imishinikiini: “Paamaiyaari Arquelao”. Irootaki
ikinantanakari José Galilea-ki. 23 Ikanta jiyaataki, isaiki nampitsiki
Nazaret. Ari okanta imonkaatantakari josankinatakiri pairani Kaman-
tantaniri, ikantaki:

Nazaret-jatzi jiitaitiri.

3

Ikamantantakiri Juan owiinkaatantaniri

(Mr. 1.1-8; Lc. 3.1-9, 15-17; Jn. 1.19-28)

1 Okanta pairani janta Judea-ki, ipokaki Juan owiinkaatantaniri,
ikamantantzi otzishimashiki. 2 Ikantantapaaki: “Powajyaantairo

* 2:18 Jiroka Raquel irootaki iinani Jacob, iro jinintapirotani. Irooma Ramd nampitsi
inatzi, saikatsiri iipatsitiki Israel-mirinkaiti. Iro ikinkithatakotzi Mateo okaatzi josanki-
natakiri pairani Kamantantaniri iitachari Jeremias, ikinkithatakotziro Raquel iijjatzi Ramd-jatoiti
ofiaashitaiyawoni, tima athataatziiro tsinaniiti Jerusalén-jatoiti ofiaashitaiyani irooriiti jowamaitsi-
itakiro owaiyaniiti.

pikaaripiroshiriwaitaki, tima irootaintsi impinkathariwintanti Inkiti-
jatzi”. 3 Irootaki ifiaanitakari pairani Kamantantaniri iitachari Isaias,
ikantaki:

Ikaimakaimatapaaki otzishimashiki, ikantantaitzi:

Powamiithatainiri Pinkathari tsika inkinapaaki.

Pinkimitakaantiro jotampatzikaitziro aatsi.

4Iithaaritakari pairani Juan, jontyagaitziro iwitzi camello, jowathaki-
takari mishinantsimashi. Jafiaantari jowayitari kintori, imiritari iyaaki
pitsi. 5 Ojyiki pokashitakiriri pairani Juan, Jerusalén-jatzi, Judea-
jatzi, ipokashitakiri iijatzi nampiyitawori antawaaki jifiaa Jordan.
6 Tkinkithatakotapaakiro ikaaripiroshiriwaitaki, iro jowiinkaatanta-
kariri jifiaaki Jordan.

7 Ari ipokaiyawitakani Fariseo-paini, iijatzi Saduceo-paini, ikowi
jowiinkaatyaami. Ikisawakiri Juan, ikantakiri: “Tii pikamiithashiri-
taiyini iiroka, pikimitashitakari maanki. ¢Piflaajaantzi iiro jowasanki-
taitzimi? 8 Imapirorika powajyaantairo tsika pikantawita pairani,
pinkamiithashiritai, pinkimityaawo pankirintsi kithokitatsiri. 9 Iiro
pikantashiriwaitzi: ‘Afia naaka icharini Abraham-ni, tii okowapirota
nowajyaantairo nokaaripiroshiriwaitzi’. Pinkimi nonkanti: ‘Iiro pikan-
takaapirowaita pifiagjaanti iiroka ikowapirotani Pawa, afia kantatsi
jatziritakairo mapi, iro impoyaataimini incharinitaiyaari Abraham-ni’.
10 Iirorika pikimitawo pankirintsi kithokitatsiri, ichikakaitawo chacha
pankirintsiponkitziki kaari kithokitatsini, ompofia jagaitiro intagaitiro.

11 Aririka jowajyaantanairo atziri ikaaripiroshiriwita, ari nowi-
inkaatantatyaari jifiaa. Iro kantzimaitacha, aatsikitaki matzirori
ipinkatharitzi, nopinkathatsitakari naaka, tii onkantaajaiti inkim-
itakaantina jompiratani naantyaanariri i-zapato-ti. Iriitaki kimi-
takaantironi jowiinkaatantatyiimiri Tasorintsinkantsi, iijatzi paam-
pari.* 12Tima aririka oyiipatiro awankiri, otikakitziro. Atayiro opintaki-
iriki. Iro aaki okithoki, otikitakiro kamiitha, owakoyitakiro. Ari inkim-
itaiyaari iijatzi pokaintsiri, jinashiyitaiyaari atziri, inishironkayitairi
inkaati kimisantanairini, iriima kaari owajyaantironi ikaaripiroshiri-
taki, intaantaiyaari paampari kaari tsiwakanitatsini”.

Jowiinkaata Jestis
(Mr. 1.9-11; Lc. 3.21-22)

13 Ipofia ipokaki Jesus antawaaki jifiaa Jordan, ipofiaakawo Galilea-ki.
Ipokashitakiri Juan jowiinkaatiri. 14 Tii ikowawita Juan jowiinkaatirimi
Jesus, ikantawakiri: “¢litama pipokashitantanari naaka nowiinkaatimi?
Afia iiroka owiinkaatinanimi naaka”. 15 Jakanaki Jesus: “Nokowapiro-
tatzi powiinkaatina. Irootaki ikowakaakinari Pawa”. Kowanaki Juan,
ikantziri: “Aritaki nowiinkaatakimi”. 16 Jaanakiri, jowiinkaatakiri.
Iro intonkaanaimi Jesus, kimiwaitaka ashitaryaanakityaami inkiti,
iflaatziiri ipokashitakiri Tasorintsinkantsi ikinapaaki inkitiki ikimita-
paakari shiro. 17Tkimaitatzi inkitiki ikantaitanaki: “Notomi jinatzi jirika
nitakopirotari, ojyiki nokimoshiriwintakiri”.

* 3:11 Ikantakotziri Juan jaka: “Owanaa nopinkathatakiri naaka”. Ikantatzi: “Tii okantzi
nayinirii-zapato-ti”. Tima pairani iro jantapiintziri ompirataarijayiniri i-zapato-ti ompiratariri.
Iro jojyakaawintziri jaka Juan: “Tima imapirotya Jesus janaakotantzi irirori, tikaatsi kim-
ityaarini, tii onkantaajaiti inkimitakaantina naaka jompiratani”.

4

Inkaaripirotakaitirimi Jesus
(Mr. 1.12-13; Lc. 4.1-13)

1 Tkantakaanakari Jesuds Tasorintsinkantsi, jatanaki otzishimashiki,
ari ikowawitakari kamaari inkaaripiroshiritakairimi. 2 Qjyiki kitiijyiri
isaikaki, itzitakawo owanawontsi, owamaimatakiri itajyi. Okaatzi
40 Kkitiijyiri isaikawaitaki. 3 Ikanta kamaari, ipokashitakiri Jesus
inkaaripiroshiritakairimi. Ikantapaakiri: “Imapirotatyaarika Itomintz-
imi Pawa, pimpiyiro tanta jiroka mapi, poyaawo”. 4 Jakanakiri Jesus,
ikantanakiri: “Tzimatsi osankinarintsi kantatsiri:

Tii apa onkowapirotya tanta oyaawo, afia iro kowapirotacha ankimisan-
tairo maawoni ikantairi Pawa”.

5 Ipofia kamaari jaanakiri nampitsiki tasorintsitatsiri, isaikakaapaakiri

jinoki otawantoki tasorintsipanko.” 6 Ikantapairi: “Imapirorika Itom-

intzimi Pawa, pimitai isaawikinta. Pinkinkishiritiro josankinaitakiri

pairani okantzi:

Jotyaantimiri Pawa imaninkariti aamaakowintimini.

Iri thomaawakimini iiro pontajantapaaka mapikiki”.

7Jakanakiri Jesus, ikantzi: “Okantzi iijjatzi josankinaitakiri pairani:

Tii okamiithatzi pifiaantashiwaityaari Piwinkathariti Pawa”.

8 Japiiwitakari kamaari jaanairi Jesus tonkaariki otzishi. Jaminakaakiri

maawoni nampitsi ipinkatharitzi atziriiti, tima kamiitha okanta

owaniinkataka. 9 Ikantziri: “Pifiaakiro okaatzi tzimatsiri. Aririka
potziirowashitakina pimpinkathatina, ari nompakimiro maawoni”.

10 Takanakiri Jesus, ikantanakiri: “Piyaatawiiti intaina. Satands pinatzi
iiroka. Tima josankinaitaki pairani, kantatsiri:

Ampinkathatairi Awinkathariti, iri ankimisanti apaniroini”.

11 Ari jintainaryaawitapainta kamaari. Pokaiyapaakini imaninkariti
Pawa, jimitakotapaakiri Jesus.

Jitanakari jantziri Jests
(Mr. 1.14-20; Lc. 4.14-15; 5.1-11; 6.17-19)

12 Tkanta Jesus ikimakotakiri Juan jomontyaitakiri. Iro ipiyantanaari
irirori janta Galilea-ki. 13 Tii isaikapai Nazaret-ki, ikinanai nampitsiki
Capernaum, ari isaikapairi. Tima inkaarithapiyaaki osaiki Capernaum,
tsika inampiwitawo Zabulén-mirinkaiti iijjatzi Neftali-mirinkaiti. 14 Ari
okanta imonkaatantakari okaatzi ikinkithatakotakiri pairani Kaman-
tantaniri Isaias, ikantaki:

15 Osaiki inampitsiti Zabuldn-mirinkaiti iijatzi Neftali-mirinkaiti janta
inkaarithapiyaaki,

Intatsikironta antawaaki jifiaa Jorddan,

Saikatsiri Galilea-Ki, tsika ipiyotapaa atziri kaari ajyininkata.

16 Kimitakawori isaikaatyiimi otsinirikitzi, iriitaki fiaayitairini ootam-
intotsi.

Otsimankakowitakari jaamparyaa ashitawori sarinkawini.

Kimiwaitaa isaikaatyiimi okitiijyiinkatzi.

17 Ari jitanakawo Jesus ikamantapaakiri atziripaini, ikantapaakiri:

“Powajyaantairo pikaaripiroshiriwaitzi, pinkathariwintantai

Inkitijatzi”. 18 Ipofia ishirithapiyaatanakawo inkaari saikatsiri Galilea,

irojatziifiaantapaariri Simon, jiitaitziriiijatzi Pedro, itsipatariiririntzijiita

4:5 Irojiitaitzi Jerusalén nampitsi tasorintsitatsiri.

Andrés, ishiryaataiyini. Tima shiryaatzinkari jinatzi. 19 Ikantapaakiri:
“Poyaatina, onkimiwaityaawo iriimi atziri noshiryaatakagaimi”. 20 Ari
joyaatanakiri, jookanakiro ishiryaaminto. 21 Iro jawijanakityiimi,
iflaapaatziiri Jacobo, itsipatakari iririntzi Juan, isaikaiyini ipitoki
ishirikiro ishiryaaminto itsipatakari iwaapati iitachari Zebedeo.
Jomiyaanakiri iijatzi irirori, 22 irojatzi jookanakiri iwaapati ipitoki,
joyaatanakiri Jesus.

23 Ari okantaka, ithonkakiro janiitakiro Jesus Galilea, jiyotaantaki
maawoni nampitsi tsika japatotapiintaita, ikamantantakiro Kamiithari
Naantsi kinkithatakotzirori impinkathariwintantai Pawa. Joshinchaay-
itaki ojyiki mantsiyayitatsiri nampitsiki. 24 Ikimakoitanakiri Jesus
intaina. Ikimaki iijatzi Siria-jatzi, jamayitapaakiniri mantsiyayitat-
siri ijyininka, joshinchiiniri. Jamakiniri aayitziri kantashiwaitachari
mantsiyarintsi, katsiwaitatsiri, kamimawaitatsiri, kisopookiwaitatsiri.
Jamakiri iijatzi piyarishiriyitatsiri. Ari ithonkiri joshinchaawakiri
Jesus. 25 Joyaataiyakirini ojyiki Galilea-jatzi, Decdpolis-jatzi, Jerusalén-
jatzi, Judea-jatzi, pofiaayitanainchari iijatzi intatsikironta antawaaki jifiaa
Jordan.

)

Ikinkithatzi Jesus tonkaariki, ikantakota kimoshiritaatsini
(Lc. 6.20-23)

1Tkanta jifiaakiri Jesus ojyiki apatowintakariri, tonkaanaki otzishiki,
ari isaikapaaki. Pokaiyapaakini jiyotaani, ipiyowintapaakari. 2 Ari
jiyotaayitakiri, ikantziri:

3 “Kimoshiri inkantaiya iintashiriri, iriitaki fiagaironi impinkathari-
wintantai Inkitijatzi.

4 Kimoshiri inkantaiya iraaniintawaitachari, iriitaki
joimoshirinkaitairi.
kipatsiki ikowakaitakiriri.

6 Kimoshiri inkantaiya kowironi inkamiithashiriti, aritaki ifiiiro
ikowiri.

7Kimoshiri inkantaiya nishironkashiritantaniri, ari inishironkaitairi
iijatzi irirori.

9 Kimoshiri inkantaiya ookakaantzirori kisaantsi, iriitaki intomi-
taiyaari Pawa.

10 Kimoshiri inkantaiya inkimaatsitakaityaari ikamiithashiritzi, iri-
itaki fiagaironi impinkathariwintantai Inkitijatzi.

11 Kimoshiri pinkantaiya imanintawaitaitimi, inkimaatsitakaitimi,
inthiiyakoitimi okantakaantziro pikimisantaana. 12 Thaaminta pinkan-
tanatya, tima Pawa pinataimini inkitiki. Pinkinkishiritakotiro jiroka, ari
ikimitaitakiri pairani itayitakawori Kamantantaniri”.

Kimitawori tziwi
13«pikimitakawo iirokaiti tziwi. Aririka intsipataitiro tziwi tsika oitya,
iiro opantanaawo inkatyokantaityaawo. Ontzimatyii imanintaitiro,
jookaitakiro isaawiki jaatzikawaitaitiro”.

Kimitariri ootamintotsi

14 “Aririka osaiki nampitsi tonkaariki, okofiaatzi maawoni aririka
ootya tsiniripaiti, tii imana nampitsi. Kitiijjyiinkatakotantaniri
pinanaatzi iiroka iijatzi, iirokataki yotaanairini maawoni atziri,
iiro pimanimotziri okaatzi piyotanairi. 15 Ari okimitari iijatzi,
aririka owaampatiri ootamintotsi, tii ashitakotziri kantzirinaki.
Owakotziri jinoki inkitijyitakotiri maawoni saikatsiri pankotsiki.
16 Ari pinkimitanaiyaari iijatzi iiroka, pisaikayitanai kamiitha
iflaantimiri pijyininka okamiithatzi maawoni pantanairi. Iro
impinkathatantaiyaariri irirori Ashitairi Inkitijatzi”.

Ikinkithatakotziro Jesus Ikantakaantaitani

17 “Tliro pikinkishiritashita iro nopokantari nowajyaantakaimiro
pikimisantziro Ikantakaantaitani, iiro nowajyaantakaimiro iijatzi
ikinkithatakotakiri pairani Kamantantaniri. Afia iro nopokantari
nimonkaatiro okaatzi ikinkithatakoitakiri pairani. 18 Imapiro
onthonkaiya paata kipatsi iijatzi inkiti, iiro othonkimaita Ikantakaantai-
tani, irojatzi imonkaatantatyaari maawoni. 19 lirorika pikimisantziro
Ikantakaantaitani, iirorika piyotaayitairi pijyininka inkimisantairo,
iiro pinintagaawo impinkathariwintantai Inkitijatzi. Iriima matakirori
ikimisantairo, jiyotaantairo iijatzi, iriitaki faapirotaachani inkitiki.
20 ;pifiaajaantzima kamiithashiri ikantayita Yotzinkari iijatzi Fariseo?
Afa tii. Tii jimonkaayitziro tyaaryoopiroini jinintakaawitariri
Pawa. Iirorika panaakotairi iiroka pinkamiithashiritai, iiro pifiiiro
impinkathariwintantai Inkitijatzi”.

Ikinkithatakotziro Jesus kisaantsi

(Lc. 12.57-59)

21 “piyotaiyironi iiroka ikantaitakiriri pairani itakaantawori:
Iiro pitsitokantzi. Aririka pitsitokantaki, jowasankitaitimi iiroka.
22 Jiroka nokantzi naaka: Iiro pikishiri pijyininka, jowasankitaitz-
imikari. Iiro pikantawaitziri iijatzi: ‘Tikaatsi piyomachiiti iiroka’.
Ari jowasankitaitakimi pinkatharintsiki.  Tii okamiithatzi iijatzi
pinkisaniintawaitiri pijyininka piitamasontziwaitiri, patsipitawokari
pintagaiya sarinkawiniki. 23 Tima paapiintzi pipira tasorintsipankoki,
pintayiniri Pawa, aririka pinkinkishiritapaakiro tzimatsi ikisantzimiri
pijyininka, 24 pookanakiri pipira, piyaatashitiri kisakimiri. Pinkantairi:
‘Ajyininkd, thami aapatziyawakaiya’.  Aririka paapatziyawakaiya
kamiitha, pimpiyai tasorintsipankoki, pintaapainiri Pawa pipira.
25 Aririka intzimi kijyimini, impofia jaanakimi pinkatharintsiki,
pinthaawakoti iiroka aatsiki, pinkantairi: ‘liro pikisawaita, thami
aapatziyawakaiya’.  Tima aririka jariitakaakimi pinkatharintsiki,
inkantaitakiri jimpiratani: ‘Paanakiri jirika’.  Ari jagaitanakimi
jomontyagaitimi. 26 Iirorika pipinatashitari piriiwitani, iiro pifiagairo
joimishitowakaantaimi. Imapiro”.

Ikinkithatakotziro Jesus mayimpiritaantsi

27 Piyotaiyironi iiroka ikantaitakiri pairani, ikantaitzi:
Iliro pimayimpiritzi.
28 Jiroka nokantzi naaka: Pinkowashiritirorika pifiiiro tsinani,
matakimi, pimayimpirishiritakiro. 29 Pinkimi nojyakaawin-
timiro: Iroorika pokipiro pantanta kaaripirori, powajyaantairo,
pinkimitakaantiro pinkithoryaatyiiromi, pookiro. Tima tii

pikowi atsipitakagaimiro poki sarinkawini, iro kamiithatatsi
pisaikapitonaakitai. 30 Iroorika pakopiro pantanta Kkaaripirori,
powajyaantairo, pinkimitakaantiro pinthatzinkatyiiromi, pookiro.
Tima tii pikowiro atsipitakagaimiro pako sarinkawini, iro kamiithatatsi
pisaikaponthokitai.

Ikinkithatakotziro Jests ookawakaantsi

31“Tkantaitaki iijatzi pairani:
Aririka  jookawakaitya, ontzimatyii impaitiri osankinarintsi

jookawakaantyaari.

32 JTiroka nonkanti naaka: Kaaripiroshiriri jinatzi ookashiwaitawori
itsipatari. Tima aririka aawitaiya pashini oimi, omayimpiriwintakiri
itawitari oimintari. Ari ikimitakari iijatzi agaironi, mayimpiritaki
irirori. Tiimaita okaaripirowita jookiromi atziri itsipatari, aririka ifiiiro
omayimpiritzimowaitiri”.

Ikinkithatakotziri Jesus pairyaashiwaitariri Pawa

33 “Piyotaiyironi iijatzi ikantaitakiriri pairani itakaantawori:
Iiro pipairyaashiwaitari Pawa.
Apa pinkanti: ‘Jowasankitaina Nowinkathariti iirorika nimatziro
nokantziri’. Aririka pinkantaki, ontzimatyii pimonkaatiro.
34 Jiroka nokantzi naaka: Tii okantzi pimpairyaashiwaityaari
Pawa, pimatantyaawori pikantayitziri. Iiro pipairyaashiwaitawo
inkiti, tima ari isaikiri Pawa janta. 33 liro pipairyaashiwaitawo
kipatsi, tima irojatzi jashitari Pawa, ari jowachintitapiinta. Iiro
pipairyaashiwaitawo Jerusalén, tima ari ipinkathariwintantzi
Pinkatharipirori. 36 Iiro pipairyaashiwaitawo piito, pinkanti: ‘lirorika
nimonkaatziro nokantziri, inthatzinkaitinawo noito’. Tiira iiroka
matironi pijyookakairo pipai, pinkisaashitakagairo iijatzi. 37 Iiro
pamatawitantzi. Imapirorika pantiro pikantziri, ari pinkanti: €ii,
nimatiro’. Ilirorika pantziro, pinkanti: ‘liro nimatziro’. Tima tii
okamiithatzi pojyityiiro pifiaani”.

Ikinkithatakotziro Jesus inishironkaitziri kisaniintantatsiri
(Lc. 6.27-36)
38 “Piyotaiyironi ikantaitakiri pairani:
Aririka pinkithoryiitiri irooki pashini atziri, okamiithatzi impiyakowin-
taityaari, inkithoryiitaitimiro poki iiroka.
Aririka pintsinkiryaakotiri pashini atziri, okamiithatzi impiyakowin-
taityaari intsinkiryaakoitimi iijatzi iiroka.
39 Jiroka nokantzi naaka: Tii okamiithatzi pimpiyatyaari
kisaniintzimiri. Aririka impajapootimi kajyitaniki, pishinitiniri iijatzi
pashinipooki impajatimi. 40 Aririka inkowaiti jaapithaitimiro piithaari,
pishinitiniri jaanakiro iijatzi pipiwiryaakotapiintari. 41 Aririka
jompirataitimi paanakiro ajyaagawontsi pookiro niyanki aatsi,
paanakiro ajyaagawontsi panaakairo ikantaitakimi tsika pookiro.
42 Aririka inkantaitimi: ‘Pimpinawo’, kamiithatatsi pimpiri. Aririka
inkantaitimi iijatzi: ‘Pimpawakinawo, ari noipiyaimi’, okamiithatzi
pimpiri iiro pithafiaapithatari.
43 Piyotaiyironi iiroka ikantaitakiri pairani:
Pinishironkatiri pijyininkapirori. Iriima atziri Kijyimiri, pinkijyiri
irirori.

44 Jiroka nokantzi naaka: ‘Pitakotyaari kisayitzimiri. Pamanakotyaari
inishironkatantyaariri Pawa irirori. liro pipiyatari kisaniintzimiri,
paapatziyaari’. 45 Trootaki ikowakaitakiriri itomitaari Ashitairi
Inkitijatzi. Witsikakiriri ooryaatsiri, oorintakotziriri maawoni
atziri: kamiithashiriri, iijatzi kaaripiroshiriri. Iriitaki witsikakirori
iijatzi inkani, jowaryiiniri maawoni atziri: kamiithashiriri, iijatzi
kaaripiroshiriri. 46 Pitakotashitaririka ikaatzi itakotzimiri iiroka,
(piflagjaantzi ari impinataimi Pawa? Afia iiro, iro jimatapiintakiri
kaaripiroshiriri kowakotziriri ijyininka kiriiki. 47 Pitakotyaaririka
pijyininka, ¢aminaashiwaitaka? Tima iro jimatapiintakiri iijatzi
kaari pijyininkata irirori. 48 Kamiithashiri pinkantanaiya iiroka,
pinkimitakotyaari Ashitairi Pawa, imapiro ikamiithashiripirotaki
Irirori”.
6

Ikinkithatakotziri Jesus pashitantachari

1 “Powajyaantairo powapiyimoyitari atziriiti pinkamiithashiritimi.
Iinirorika piyaatatyi pantiro, tikaatsi impinataimiri Ashitairi Inkitijatzi.

2 Aririka pimpashitantya, tii  okamiithatzi pinkantanti:
‘Nopashitantaka naaka’. Irootaki jamiyitari thiiyinkari, ikowi
irirori impinkathaitiri. = Intzimakirika pinkathatakirini jaka, iro
iflaamachiiti irirori impinkathawintaitiri. 3 Aririka pimitakotiri iiroka
ashironkainkari, iiro pikamantziri pitsipaminthari,* 4 manaantsiini

onkantakotya pipashitantakari. Jiyotaki Pawa irirori, iriitaki
pinataimini”.
Ikinkithatakotziro Jesus amanamanaataantsi
(Lc. 11.2-4)
5“Aririka pamanamanaatyaari Pawa, tii opantawo pinkimitakotyaari
kantakaapirowaitachari. Ikatziyapiinta irirori japatotapiintaita,

ikatziya iijatzi niyankiniki nampitsi, ifiaantyaariri ijyininka. Iro
iflaamachiiti irirori impinkathawintaitiri. Imapiro. 6 Irooma iiroka,
aririka pamanamanaatya, pashitakotya pipankoki pinkowakotiri
Ashitairi tsipatakimiri. Iri fiimiri apaniroini, ari inishironkatakimi,
iriitaki iijjatzi pinataimini.

7Tima aririka pamanamanaatya, tii opantawo papiipiintiro okaatzi
pikantakiri. Iro jamiyitari kaari ajyininkata aaka. Ifiaajaantzi japiipi-
intziro ikantakiri ari inkimakiri Pawa. 8 Paamaakowintya pikimitako-
tarikari iiroka. Tikiraamintha pinkowakotiri Ashitairi kowityiimotz-
imiri, jiyotsitakawo maawoni irirori. 9Jiroka pinkanti pamanamanaat-
apiintya iiroka:
Ashitanari, nampitawori inkitiki,
Tasorintsi pinatzi iiroka.
10 pimpinkathariwintaina naaka.
Pantakainawo jaka kipatsiki okaatzi pinintakaanari iiroka,
Pinkimitakainari inkitiwiri, pantakairi irirori maawoni pinintakairiri.
11 Pimpapiintinawo kowityiimotanari noyaari.
12 pimpiyakotainawo nokaaripiroshiriwaitaki,
Tima nimatakiro naaka, nopiyakotairi ikaatzi owaaripiroshiritakinari.

*
6:3 Pinkimitakaantiro tii iyotzimi pampati tsika oita antakiri pakopirori.

13Tiro pishinitana ifiaantaityaana, inkowaiti jantakaitinawo kaaripirori.
Ari pinkantaityaani pimpinkathariwintanti. Ari pinkantaityaani ontz-
imimotimi pishintsinka, iijatzi powaniinkawo. Ari onkantyaari.

14 Tima aririka pimpiyakotairi atziri kijyimiri, ari impiyakotaimi
Ashitairi Inkitijatzi. 15 Irooma iirorika pipiyakotairi kijyimiri, iiro
ipiyakotaimi iijatzi Ashitairi irirori”.

Ikinkithatakotziro Jesus tziwintaantsi

16 “Aririka pintziwintya pinkinkishiritakotiri Pawa, iiro pikaman-
tantzi, pinkanti: ‘Notziwintatyaari Pawa’. Paamaiya iiroka pikimi-
tarikari thiiyinkari. Itzitapiintawita irirori, mantsiyapoo ikantayita
jlyotantaityaari itziwintatya. Iro impinkathawintamachiitiriri irirori.
Imapiro. 17 Irooma iiroka aririka pintziwintyaari Pawa pinkinkishir-
itantyaariri, pinkiwapootya, ipofia pinkishitatya kamiitha, 18 iiro jiy-
otantaitzimi pitziwintatya. Apa jiyotimi Ashitairi Inkitijatzi, iriitaki
pinataimini”.

Ikinkithatakotziro Jesus inkitijato ajyaagawontsi
(Lc. 12.32-34)

19 “Tii opantawo powaagaantashiwaitya jaka kipatsiki, owanaa oth-
onkanita, ari ipiyotapaari iijatzi koshintzi. 20 Iro kamiithatatsi pan-
tayitairo pisaikantaiyaari kamiitha inkitiki. Onkimiwaityaawo powaa-
gaantaiya inkitiki tsika tii othonkanitapaa, tii itzimapai koshintzi.
21Tsikarika powaagantaka, ari pinkinkishiritapiintiro”.

Ikinkithatakotziri Jesus ootamintotsi
(Lc. 11.33-36)
22 “Kamiitharika onkantya poki, pifiaantawo kamiithaini, okimitawo
pinkofiiityaakotatyiimi.f 23 Tiirika opantawo poKki, iiro pifiaantawo kami-
ithaini, kimitaka pintsinirikitakotatyiimi”.

Ikinkithatakotziro Jesus ajyaagawontsi

(Lc. 16.13)

24 “Tikaatsi matironi jantawaitiniri apiti ompiratantaniri.
Apaani inkowapiroti imonkaatiniri jompiratariri, iriima pashini,
inkisaniintanakiri. Ari okimitsitari iijatzi: Tikaatsi matironi
jantiniri Pawa ikowakaantziri irirori, aririka inkinkishiritakoitiro
ajyaagawontsi inkimitakaantanakiro iroorikami ompiratyaarini”.

Ikinkithatakotziro Jesus kantzimoshiritaantsi
(Lc. 12.22-31)
25«“Pinkiminonkanti: Tii opantawo onkantzimoshiriwaitimi pinkanti:
‘¢litama noyaari, iitama nomirityaari, iitama nonkithaatyaari?” Afa
tzimatsi pashini ankinkishiritapiintairi afiaantariki, iro kowapirotacha,
anairo okaatzi owayitapiintari, akithaayitapiintari iijjatzi. 26 Thami
ankinkishiritakotiri tsimiripaini. Tii jiyotzi impankiti joyaari, tii jiwit-
siki ipanko jowantyaawori iwankiri. Iro kantzimaitacha Pawa, ipay-
itapiintakiri jowanawo. Aaka jimapirotzi jitakotai Pawa. 27 Aririka

T 6:22 Ojyakaawintachari okitsi kamiithari, apaani pimantaniri kaari mashithatatsi, fiiirori iki-

mathatairo jantakairiri Pawa. Tima isaikanaatzi okitiijyiinkatzi. {623 Ojyakaawintachari
iirorika opantawo oki, apaani mashithari, kaari fiiironi inkimathatairo jantakairimi Pawa. Tima
isaikatzi tsika otsinirikitzi.

paakowintyaawo onkantzimoshiriwaitimi ¢arima pinkantakiro powaw-
iniintawairo posarintsiti? 28 Incha ankinkishiritakotiro inchatiyapaini,
tii afiiiro antawaitaniti, tii ontyaawinta onkithaatyaari. Tiimaita okantz-
imoshiriwaitawo, onkanti: ‘;litama nonkithaatyaari?’§ 29 Owaniinkata
kamiitha, anairi jowaniinkawita Salomon, pinkathariwitachari pairani.
30 Iriitaki Pawa owaniinkatzirori. Okantawita kapichi afiaawitawo
owaniinkatapaintya, iro osamani, tikaatsi ompantyaawoni aririka
onkamatiyatanaki, tima inchikaitakiro, impofia intaayitakiro. ¢liroma
ikimpoyaawintzimi Pawa? Aritaki, iiro pikisoshiritzi. 31 Aritapaaki
okantzimoshiriwaitzimi, pikantzi: ‘;litama noyaari, iitama niriri, iitama
nonkithaatyaari?” 32 Apatziro okantzimoshiriwaitari kaari kimisan-
tatsini. Irooma iirokapaini, jiyotakotzimiro Ashitairi Inkitijatzi iitarika
kowityiimotzimiri. 33 Iro kowapirotachari pinkowi impinkathari-
wintaimi, pifiiiro iijatzi jowamiithashiritaimi, irojatzi impantaimirori
okaatzi kowityiimotzimiri.

34 Ari okanta, iiro okantzimoshiriwaitzimi oityaarika awijyimotimiri
ofiaatamani. Tima maawoni Kitiijyiri pifiiiro oitya awijyimotzimiri”.

7

Ikinkithatakotziro Jests ookimotaantsi
(Lc. 6.37-38,41-42)

1 “Tii opantawo ankantanti: ‘Kaaripiroshiri jinatzi nojyininka’.
Aririka ankantantaki, ari jimaitai aaka, inkantayiitai: ‘Kaaripiroshiriri
pinatzi iiroka’. 2 Aririka ankantakotiri ajyininka, ari inkantakotanakai
iijatzi aaka. Ontzimatyii aamaiya, aririka ontzimi antzimotantani,
imapiroitaikari aaka paata impiyaitai. 3 Okimiwaitakawo aririka
ontyaakitaimi antawo inchapitoki okiki, ¢kantatsima aminiri pashini
tyaakitachari kapichiini jokiki? 4 Tiima iiro okantzi ankantiri: ‘Pimpoki,
nagaimiro otyaakitakimiri pokiki?” Tima otyaakitakimi iiroka antawo
inchapitoki. S Pikimitakari thiiyinkari. Pitawatyaawo iiroka paawairo
inchato otzikaakimiri, irojatzi paminantanaiyaari kamiitha paantaiyaa-
nariri pashini otyaakitachari.

6 Tii ipaitapiintziri otsitsi wathatsi tasorintsitatsiri. = Ari okimi-
tari ijjatzi tii ipaitziri chancho poriryaayitatsiri, ari joipatsitakiro
jaatzikawaitawakiro. Tii ipaitziri ikowawitari, owanaa inkatsimati, ari

jatsikantaki”.*

Ikinkithatakotziri Jestis amanapirotariri Pawa
(Lc. 11.9-13;6.31)
7«“Pinkamitanti, pinkowakotanti iijatzi, aritaki pifiaakiro impaitimiro
pikowiri. Pinkimitakaantiro pariitya pankotsi, pinkantapaakiri ashita-
wori: ‘Pashitaryiinawo’. Aritaki jashitaryaakimiro ipanko. & Aritaki
impaitairi kamitantatsiri. Inkaati kowakotantatsiri, ari jofiaagaitairi.
Aririka inkantaitiri: ‘Pashitaryiiro’. Aritaki jimatakiro. 9 Aririka

§ 6:28 Iro ikantakoitzi jaka “inchatiyapaini” iitachari “lirio”. * 7:6 Ikantaitziri jaka:
“wathatsi tasorintsitatsiri” ipofia “poriryaatatsiri”, iro ojyakaawintachari Kamiithari Naantsi
tasorintsitatsiri. Tima ifiaani Pawa, okimitari ikaatzi poriryaatatsiri. Iriima otsitsi ipofia chan-
cho, iri ojyakaawintacha, kaari kowironi inkimisantiro Kamiithari Naantsi, ojyiki ikisaniintakiri
kamantantzirori. Iiro okantzi jofiaashirinkaitiri, tiirika ikowiro inkimisanti.



MATEO 7:10 12 MATEO 7:26

inkamitimi pitomi, inkantimi: ‘Paapa, pimpina tanta’. ¢Arima pim-
pakiri mapi? 10 Aririka inkantimi: ‘Pimpina shima noya’. ;Arima
pimpakiri maanki joyaari? 11 Piyotzi iiroka pitakotari pitomipaini,
kaaripiroshiri pinawita. Iri owatsipiro Ashitairi Inkitijatzi, jitakotari
maawoni amanayitariri. 12 Aririka pinkowi jitakotaitimi, pitawatyaawo
pitakotantya iiroka. Irootaki okantakotziri Ikantakaantaitani, irojatzi
ikantakiri pairani Kamantantaniri”.

Ikinkithatakoitziro aatsimanchaki
(Lc. 13.24)

13 “Aririka pinkowi pintyaapankotairi Pawa, pinkimitakaantiro pim-
pampithatatyiiromi aatsimanchaki. Tima tzimatsi pashini aatsipitatzi,
kaari pomirintsitachani inkinantaityaawo. Ojyiki pampithatakirori,
jashironkaayiitaiya sarinkawiniki. 14 Irooma aatsimanchaki, tii ijyik-
itzi kinantyaawoni, iriitaki ariitaachani Pawakinta, inkantaitatyaani
jafiagai janta”.

Ikinkithatakotziri Jests thiiyachari
(Lc. 6.43-44)

15 “Pintyaaryootaiyini, jamatawitzimikari ojyawitariri Kamantanta-
niri, inkimitakotapaatyaari ikanta oijya tii ikatsimanitzi. Kaaripiroshiri
jinayitzi, ikimitakari piratsi katsimari. 16 Ontzimatyii ankimpoyiiro jan-
tayitziri ayotantantyaari ikamiithashiritzirika. ¢Afiiiroma uva onkithok-
itantyaawo owaato kitochii? Tii. ¢Imatziroma higo onkithokitantyaawo
iroori? Tii imata iijatzi. 17 Inchato saankanatatsiri ojyooki, okithokitzi
kamiitha. Irooma inchato kamaatotatsiri, tii onkithokiniti. 18 Tima
inchato saankanatatsiri ojyooki, tii ifiaitziro onkaaripiroti okithoki.
Ari okimitari iijatzi inchato kamaatotatsiri, tii ifiaitziro onkamiithati
okithoki. 19 Tima itowaitziro inchato kaari kithokitatsini, jagaitziro
intagaitiro. 20 Pinkimpoyaakotairi yotaayitzimiri. Ikimitakaworika
okithokitzi inchato saankanatatsiri ojyooki, pimatiro jiyotaayitzimiri”.

Ikinkithatakotziri Jests yotakopirotanairiri

(Lc. 13.25-27)

21 “Tzimawitacha ojyiki kantawitanari: ‘Nowinkathariti pinatzi
iiroka, nopinkathapirotzimi’. Iiromaita jifiairo impinkathariwintairi
Pawa. Apa jiflairo antanairori ikowakaantziri Ashitanari Inkitijatzi.
22 Aririka nompinkatharitai paata napatotairi maawoni atziri.
Tzimatsi kantayitaatsini: ‘Nowinkathariti, nopairyaapiintzimi
nokinkithatakotzimi. = Nopairyaakimi nowawijaakotziri piyarishir-
itatsiri. Nokantayitziri ijjatzi nojyininka: Iro notasonkawintantari
nopairyiiri Jests’. 23 Nonkantzimaitanatyaari naaka: ‘Tii niyotzimi.
Piyaatawiiti jantyaatsikiini, imapiro pikaaripiroshiritaki’ ”.

Ikinkithatakoitziri owatzikirori ipanko

(Lc. 6.46-49)

24 “pinkimi, aririka pinkinkishiritiro maawoni nokantakimiri,
aririka pinkimisantanakiro maawoni, ari okamiithatzi.  Irootaki
piyotanityaari. Pinkimityaari owatzikirori ipanko okisopathatzi
kipatsi. 25 Oparyaawita antawoiti inkani, amaaniwita. Otampiyawitaka
shintsiini, ookantawitawo pankotsi, tii aawiyiro. Tima owatzikatya
kamiitha okisopathatzi Kkipatsi. 26 Ari okimitari iirorika
pikinkishiritziro nokantayitakimiri, iirorika pinkimisantanairo,

iiro pifiiiro piyotanityaawo. Pinkimitakotyaari owatzikirori ipanko
impanikipathatzi. 27 Oparyaapaaki inkani, amaanitapaaki. Ipofia
otampiyatapaaki, ookantapaakawo, tyaanaki pankotsi, aanakiro. Tii
jifiaitairo”.

28 Irootaki jiyotaayitakiriri Jesus ikaatzi apatowintakariri. Iyokitzi
ikantanaka atziriiti. 29 Tii omaanta ishintsinka jiyotaantzi, janairi jiy-
otaantzi Yotzinkariiti.

8

Joshinchagairi Jesus imatziri pathaawontsi

(Mr. 1.40-45; Lc. 5.12-16)

1Tkanta joirinkaa Jesus ikinkithataki tonkaariki otzishiki, joyaatairi
ojyiki atziri. 2 Ari ipokashitakiri imatziri pathaawontsi, jotziirowashita-
paakari Jesus, ikantapaakiri: “Pinkathari, pikowirika, poshinchagaina”.
3 Iro jakotashitantanakariri, jotirotantakari kapichiini jako, ikantzi:
“Nokowi, pishintsitai”. Shitakotanai ipathaawaiwita. 4 Ipofia Jesus
ikantawitawaari: “liro pikinkithatakotana. Apatziro powanakiro
piyaatashitiri Ompiratasorintsitaari, pimonkaatantyaawori
Ikantakaantani Moisés, pimpiri pashitakaariri Pawa, jiyotantaityaari
ishitakotaimi”.

Joshinchagairi Jesus jompiratani ijiwari owayiriiti
(Lc. 7.1-10)

5 Ikanta jawijanaki Jesus, ariitaiyakani nampitsiki Capernaum. Ari
ipokakiri Roma-jatzi ijiwari owayiriiti, jifiiiri Jesus, ¢ ikantapaakiri:
“Nowinkathariti, tzimatsi nompiratani nopankoki, mapirokitaka
imantsiyataki, kisopookitaki”. 7 Jakanakiri, ikantziri: “Aritaki
niyaataki noshinchagairi”. 8 Ikantzimaitanakari irirori: “Ojyiki
nopinkathatakimi iiroka, kaaripiro ninatzi naaka, niyotzi iiro
okantzi pintyaapankotina. Apa nokowi pinkantakaantiri, ishintsitai.
Tima aritaki jimatatya pinkantiri.* 9 Tzimatsi ompiratanari naaka,
tzimatsi ijjatzi owayiripaini nompiratari naaka. Aririka nonkantiri:
‘Piyaati’, aritaki jiyaataki. Aririka nonkanti pashini: ‘Pimpok?’,
aritaki impokaki. Aririka nonkantiri nompiratani: ‘Pantiro jiroka’,
jimatziro jantziro”. 10Iyokitzi ikantanaka Jesus ikimakiri ikantaki jirika
ijiwari owayiriiti. Ikantanakiri oyaataiyirini: “Iri matakirori jirika
ikimisantzi, jaka Israel-ki tii itzimi ajyininka kimityaarini. Imapiro.
11 Pinkimi, aririka impinkathariwintantai Inkitijatzi, ari intzimaki
ojyiki kaari ajyininkata pofiaayitachari pashiniki nampitsi, nintaachani
intsipataiyaari Abraham-ni, Isaac-ni iijatzi Jacob-ni. 12 Iiromaita
itzimapirotai ajyininka saikaatsini janta. Iriitaki ikowakaawiitakari
impinkathariwintairimi maawoni janta, ojyiki ipiyathawaitaka,
irootaki jookantaiyaariri otsinirikitaki. Ari jiraawaitaiyaari,
jatsikaikiwaitya inkimaatsiwaitaiya”. 13 Ipithokashitanaari ijiwari
owayiriiti, ikantziri: “Pimatairo pimpiyi pipankoki. Tima pimatakiro
pikimisantzi iiroka, irootaki ishintsitantaiyaari pompiratani”. Aripaiti
ishintsitanai jompiratani janta ipankoki.

®
8:8 Jirika ijiwari owayiriiti Roma-jatzi, kaari Jud4-mirinka, pashinijatzi atziri jinatzi. Tima
pairani apaani Jud4-mirinka, tii ityaapankotziri pashinijatzi kaari ijyininkata.

Joshinchagairo Jestis riyoti Pedro

(Mr. 1.29-34; Lc. 4.38-41)

14Tkanta Jesus jataki ipankoki Pedro. Ifiaapaakitziiro riyoti, omaryaaka,
imatatziiro saawataantsi. 15 Jotirotantapaakawo kapichiini jako,
shintsitanai.  Piriintanaka, aminawakiniri oitarika ompawaKkiriri.
16 Okanta otsiniriityaanaki, jamaitapaaki ojyiki piyarishiritatsiri.
Joshinchaayitairi, ikisawakiri iwiyariti. Joshinchaayitairi iijatzi
mantsiyayitatsiri. 17 Ari okanta imonkaatantakari ikinkithatakotakiri
pairani Kamantantaniri Isaias, ikantaki:
Iri aanakironi amantsiyari,
Irijatzi aanakironi okaatzi akimaatsiyitari.

Oyaatirini Jests
(Lc. 9.57-62)
18Tkanta jifiaakiri Jesusijyikitapaakiatziri apatowintariri, ikantanakiri

jiyotaani: “Thami amontyagai intatsikironta”. 19 Ikantawitawaari
Yotzinkari: “Yotaanari, nokowi noyaatanakimi tsikarika pikinayitzi
iiroka”. 20 Jakanaki Jesus, ikantziri: “Tzimatsi imoo otsitsiniro jimaan-
tapiintari, iijatzi tsimiripaini tzimatsi jomayiro. Iriima jirika Itomi
Atziri tii otzimi ipanko jimaantapiintyaari irirori”. 21 Ari ikantanaki
jlyotaani: “Yotaanari, nokowawitaka noyaatanakimi, tiimaita irofiaaka
nokowatzi nofiaanairi nowaapatitari nonkitatanairi, ari noyaatimiri”.
22Tpofia ikantanakiri Jesus: “Poyaatina. Tima ikaatzi kamashiriyitatsiri,
ari inkitatairi irirori kaminkaripaini”.

Jomairintziro Jests tampiya
(Mr. 4.35-41; Lc. 8.22-25)

23 Ipofia jotitanaa Jesus pitotsiki, itsipatanaari jiyotaani. 24 Ikanta
imontyaakotanaki, maanaki Jesus pitotsiki. Iro jiwiyaakotaiyakani
niyantyaaniki, omapokashitaka otampiyatapaaki antawoiti, Kkitaata-
paaka jifiaa pitotsiki, otamaryaatanaki inkaari. 25 Jiyaatashitanakiri
Jesus, jowakiryaapaakiri, ikantapaakiri: “jYotaanari, ampiinkatyi!
jPowawijaakotaina!” 26 Tkantanakiri irirori: “litama pithaawantari?
¢Tikiraama pikimisantapirotziita?” Piriintanaka, jomairintakiro
tampiya iijatzi otamaryaani inkaari, awijanaki, mairyaatanai
kamiitha. 27 Iyokitzi ikantaiyanakani jaminanakiri Jesus, antawoiti
ipinkathatanakiri, ikantawakaiyani: “¢litama atziritatsiri jirika?
Jomairintziro tampiya, iijatzi inkaari”.

Gadara-jatzi piyarishiritatsiri
(Mr. 5.1-20; Lc. 8.26-39)

28 Aritaki ariitaiyakani intatsikironta, aatakotaiyapaakani nampitsiki
iitachari Gadara. Ari ishiyashitawakari apiti piyarishiritatsiri
ipofiaakawo kitataariki. = Katsimaki ikantakaakari piyari, owanaa
ithaawantaitakari, tii okantzi inkinaiti janta. 29 Ikantawakiri: “{Jesus,
Itomi Pawa! ¢lrootaintsima powasankitaina? ¢Tsikama nokantakimika
iiroka?” 30 Ari itzimi janta ojyiki chancho, joshintagaiyini.
31 Naawaitanaki iwiyariti, ikantanaki: “Aririka powawijaakotairi jirika
nopiyarishiritakairi, potyaantina ipiyotaka chancho”. 32 Jakanakiri
Jesus, ikantziri: “Piyaati piyari”. Matanaka. Jatanaki piyaripaini
chancho-ki, iro ishiyantanakari impiitatzi otzishi, mitagaiyapaakini,
apirotaka ipiinkaki maawoni inkaariki. 33 Tkanta jifiaakiri

aamaakowintariri, shiyaiyanakani. Jataki nampitsiki, ikamantapaakiri
maawoni atziri okaatzi jifiaakiri. 34 Iro jiyaatashiitantakariri Jesus,
ikantaitapaakiri: “Tii nokowaiyini pisaiki nonampiki, pamini tsika
pinkini”.

9

Joshinchagairi Jesus kisopookiri

(Mr. 2.1-12; Lc. 5.17-26)

1Ipofia jotitanaa Jesus pitotsiki, montyaakotanai, ipiyaawo inampiki.
2 Ari jamaitakiniri kisopookiri, jinatakoitantakari jomaryaantapiin-
tari. Jiyoshiritawakiri Jesus atziri natakotakiriri, jifiaanatawakiri mantsi-
yari, ikantawakiri: “Thaamintashiri pinkantanatya notomi, ari nosh-
inchagaimi, ipiyakoitaimiro pikaaripiroshiriwaiwitaka”. 3 Ikanta iki-
mawaki Yotaniriiti, ikantashiritanaki: “Ithainkatziiri Pawa jirikawi”.
4 Yotaki iijatzi Jesus iita ikantashiritakiri, josampitanakiri: “litama
okaaripirotantari pikantashiritziri? 5 ¢Tiima okamiithatzi nonkanti:
‘Ipiyakoitaimiro pikaaripiroshiriwitaka?”  ¢Irooma pikowi nonkan-
tiri: ‘Pinkatziyi, piyaatai?” 6 Irofiaaka pifiiiri Itomi Atziri otzimi-
motziri ishintsinka, ari impiyakotairi kaaripiroshiriwitachari”. Ip-
ithokashitanakari mantsiyari, ikantziri: “Pinkatziyi, paanairo po-
maryaaminto, piyaatai pipankoki”. 7 Ari ikatziyanaka mantsiyaw-
itachari, jatai ipankoki. 8Jifiaakiri maawoni atziri apatotainchari, iyok-
itzi ikantaiyanakani jifiaawairi jiyaatai. Ikantaiyanakini: “Imapirotatzi-
iri Pawa, iriitaki matakirori otzimimotantakariri ishintsinka Jesus”.

Jagaitanakiri Mateo
(Mr. 2.13-17; Lc. 5.27-32)

9 Ikanta jawijanaki Jesus, irojatzi jifiaantapaakariri iitachari Mateo,
kowakotziriri ijyininka kiriiki. Ikantapairi: “Poyaatina”. Katziyanaka,
joyaatanakiri. 10 Ipofia jaanakiri ipankoki jowakaiyaari, itsipataanakiri
jiyotaani. Ojyiki jatanaintsiri kowakotziriri ijyininka kiriiki, jiyaataki
iijatzi kaaripiroshiritatsiri. Ari itsipatakari Jesus jowaiyakani. 11 Ikanta
jifiaakiri Fariseo-paini, ikaimakiri jiyotaani Jesus, josampitakiri:
“clitama itsipatantariri Jesus kowakotantatsiri kiriiki, itsipatakari iijatzi
kaaripiroshiritatsiri? Tii okamiithatzi”. 12 Ikimawaki Jesus, ikantanaki
irirori: “Aririka imantsiyati atziri ipokashitziri aawintantzinkari,
iriima atziri kaari mantsiyatatsi tikaatsi inkowi irirori. 13 Ontzimatyii
pinkinkishiritiro Ikantakaantani Pawa, kantatsiri:

Tii apa nonkowairi pamayitaina pipira pintayinari.

Iro nokowapirotziri pinishironkatairi pijyininka.

Tii apa nompokashitiri kamiithashiriri nonkaimashiritairi, afia
nopokashitatziiri kaaripiroshiriri nonkaimashiritairi jowajyaantairo
kaaripirori”.

Ikinkithatakotziro Jesus itziwintaita

(Mr. 2.18-22; Lc. 5.33-39)

14Tpofia ipokaiyakini jiyotaani Juan, josampitapaakiri Jesus, ikantziri:
“clitama kaari itziwintanta piyotaani? Notziwintapiintaka naaka, ari
ikimitari iijatzi jiyotaani Fariseo-paini”. 15 Jakanakiri Jesus, ikan-
tanakiri: “Aririka intsipataityaari aawakaachari, ¢arima jowashirini-
intaitatya? Aryaajaini paata, aririka jagaitakiri iimintaitari, aripaiti

intziwintaitya. 16 Apaani paijatori ikithaataitari, aririkami jowap-
atankaitantyaawo osapiki owakiraari, ari osagaapirotanaki aririka
aminthatanatyaarika owakiraari. 17 lijatzi okimitari, tii okantzi pai-
jatori mishinantsinaki jowantaityaawo iiryaari jimiritaitari. Aririka
jowantaityaawo, ari intankanaki, apaawaitashitatya jimiriitari, iijatzi
mishinantsinaki. Iri kamiithatatsi owakiraari mishinantsinaki jowan-
taityaawo, iiro apaawaitanta apitiroiti”.

Irishinto Jairo opofia tsinani otirotsitakiriri iithaari Jesus

(Mr. 5.21-43; Lc. 8.40-56)

18 Tikira ithonkiro jifiaawaiti Jesus, ariitapaaka jiwari, ipinkathat-
apaakiri, ikantapaakiri: “Kamaki nishinto, iro nopokantari
piyvaati nopankoki potirotantyaawo Kkapichiini pako, afagaita”.
19 Ari jiyaatanaki Jesus, iijatzi jiyotaani joyaatanakiri. 20 Okanta
mantsiyatatsiri tsinani, ojyiki osarintsi osokaawaitaka, tzimakotaki
12 osarintsi, okinashitapaakiri itaapiiki Jesus, otirotakiro opatziki
iithaari. 2! Tima okantashiritakitzi: “Aririka notirotakiro iithaari,
ari noshintsitai”. 22 Ipithokashitanakawo Jesus, ikantziro: “Thaaminta
pinkantanaiya nishinto, oshinchagaimi pawintagaana”. Apathakiro
ishitanaki omantsiyanka tsinani. 23 Tkanta jariitapaaka Jesus
ipankoki jiwari, jifiaapaatzi jyowiwintzirori kamaintsiri, ojyiki
atziri kamifiiinkataintsiri. 24 Ikantapaakiri Jesus: “Pijyiki, tii okami
piraakotaiyakarini, afla imakoryaatzi”. Thainka jowaitakiri
Jesus. 25 Ipofia jomishitowapaakiri maawoni, tyaapaaki Jesus,
joirikawakotapaakiro, piriintanaa iintsi. 26 Tii jimanakotanaka jantakiri
Jesus, ikimakoitanakiri maawoni.

Joshinchagairi Jesus kaari okichaatatsini

27Tkanta jawijanaki Jesus, ipatzimatanakiri apiti kaari okichaatatsini,
ikaimotziri, ikantzi: “iIcharini David-ni, pinishironkataina!”
28 Trojatzi jariitantapaakari pankotsiki, iijatzi kaari okichaatatsiri
irirori. Ipokashitapaakiri okaakiini, josampitakiri Jesus, ikantziri:
“¢Pikinkishiryaama iiroka ari nowawijaakotaimi?” Ikantzi irirori:
“Jii, aritaki pimatakiro nowinkathariti”. 29 TJakotanaki Jesus,
ipampiyookitakiri, ikantziri: “Oshinchagaimi pikimisantaana”.
30 Apathakiro jaminanai kamiitha. Ishinchiinkatawairi, ikantziri:
“Tii nokowi pinkinkithatakotina noshinchagaimi”. 3! Ikanta jiyaatai,
ikamantantanaki, ithonka ikimakoitanakiri Jesus.

Iflaawaitakaitziri masontzipaantiri
32 Ipofia jamaitapaakiniri Jesus piyarishiritatsiri, masontzipaanti
ikantaka. 33 Ari joshinchaawakiri Jesus jirika, flaawaitanai imasontzi-
paantitakaawitari piyari, tima jotyaantapithatakiri iwiyariti. maawoni
jiyokitziiwintanakiri Jesus, ikantashiritaitanaki: “Tii afiaapiintzi ojyariri
jirika anampiki Israel-ki”. 34 Iriima Fariseo-paini ikantaiyini irirori:
“Jimatakaatziiri ijiwari piyariiti joshinchaantariri piyarishiritatsiri”.

Sampainkataki pankirintsi
35 Ithonka jiyaayitaki Jesus maawoni nampitsiki, jiyotaantayitaki
japatotapiintaita. Ikinkithatakotapiintakiro Kamiithari Naantsi tsika
onkantya impinkathariwintantai. Joshinchaayitakiri maawoni, tikaatsi

mantsiyarintsi pomirintsitzimotyaarini. 36 Ifiaayitziri ojyiki apatowin-
tariri, antawo Jesus jitakoshiritakari, ikantaki: “Imapiro jashironkaay-
itaka jirika atziripaini.

Ikimitakari oijya iirorika itzimi aamaakowintyaarini”.

37 Tikiro ikantanakitziiri jiyotaani: “Ikimitakawo jirikapaini atziri,
osampainkatzi pankirintsi, tiimaita itzimapirotzi atziri oyiipataironi.
38 Pamafiaari Awinkathariti jotyaantiita ojyiki jatatsini atziriki, tima
tzimatsi ojyiki kimisantayitaatsini”.

10

Jiyoshiitaki Jests 12 Otyaantapirori
(Mr. 3.13-19; Lc. 6.12-16)

1 Ipofia jiyoshiitaki Jesus ikaatzi 12 jiyotaani, jimatanakiro irirori
joshinchaayitairi mantsiyari, iijjatzi ikaatzi piyarishiritatsiri, tima ipas-
apiyaakari itasonkawintantzi. 2 Jirika ikaatzi 12 jiyoshiitakiri Jesus:
Itanakawori Simon, jiitakiri Pedro. Ipofiaapaaka Andrés, iririntzi Pe-
dro. Ipofaapaaka Jacobo itomi Zebedeo itsipatakari iririntzi Juan.
3 Ipofiaapaaka Felipe, Bartolomé, Tomds, Mateo kowakowitariri kiriiki
ijyininka, ipofiaapaaka Jacobo itomi Alfeo, Tadeo, 4 ipofiaapaaka Simon,
jiitaitakiri iijatzi Kisakowintantaniri. Ipofiaapaaka iwiyaantapaakawori
Judas Iscariote, iriitaki pithokashitantainchari.

Jotyaantaitakiri kaataintsiri 12
(Mr. 6.7-13; Lc. 9.1-6)

5 Ipofia jotyaantakiri Jesus kaataintsiri 12, ikantawakiri: “Iiro pikini
isaikayitzi atziri kaari ajyininkata aaka, iiro pikini iijatzi inampiki
Samaria-jatziiti. 6 Iri pitapaintya piyaatashitiri ikaatzi icharinitari
Israel-ni, kimitakariri oijya itzipinawaita. 7 Tsikarika pinkinayitaki
pinkamantanti, pinkanti: ‘Irootaintsi impinkathariwintantai Inkiti-
jatzi’. 8 Poshinchaayitairi maawoni mantsiyari, pafiaakaayitairi kamaw-
itachari, poshinchagairi pathaawaitatsiri, iijatzi piyarishiritatsiri. Tima
nishironkataari pinayitaki, iiro pifii inkowakoitimi. Iro pimatanairi
iiroka pinishironkayitantai iijatzi. 9 Iiro paanaki piiriikiti pithaatiki,
10iiro paanaki iijatzi pithaati, iiro paanaki apiti piithaari, pi-zapato-ti,
pikotzikiiro, tikaatsi paanaki. Tima ikantaitzi:

Impinaitiri antawaitatsiri.

11 Aririka pariitya nampitsiki, paminapaaki aapatziyimini, iri pisaiki-
motapaaki, irojatzi pawijantatyaari pashiniki nampitsi. 12 Ari pari-
itatyaarika pankotsiki, piwithatapaatyaari ikaatzi saikatsiri. 13 Aririka
jaawakimi kamiitha irirori, ari isaikai kamiitha okaatzi piwithata-
paakari. Irooma iirorika jaawakimi kamiitha, aminaashitaka piwithat-
apaakari. 14Tirorika jaapatziyaitzimi, iirorika ikimisantaitzimi iijatzi,
pawijapithatiri, potikanairo piipatsikiiti. 15 Tima iriitaki imapiroitiri
paata jowasankitaitiri jirika, ari anaanakiro ikantaitakiri Sodoma-jatzi
ipofia Gomorra-jatzi. Imapiro”.

Inkimaatsitakaitatyiimi paata

16 “Notyaantatziimi naaka. Pikimiwaitakari jotyaantaitziri
oijya ipiyota piratsi katsimari. Ontzimatyii pinkimitakotyaari
kokiyantzi maanki. Ontzimatyii ijjatzi pinkimityaari shiro tii

ikatsimawaitzi. 17 Paamaakowintya. Tima jaakaantaitatyiimi

jiwaripainiki impajatakaantaitimi japatotapiintaita. 18 Ompofia
jaayiitanakimi pinkatharintsiki, okantakaantziro = pawintaana
ari pikinkithatakotaina, irojatzi inkimantaiyaari iriroriiti, iijatzi
pashinijatzi atziri kaari ajyininkata. 19 Aririka pifiaakiro jaayiitanakimi,
iiro pikantashiriwaitzi: ‘litama nonkantapaakiri?”  Tima tzimatsi
yotashiritakaimini oita pifiaanityaari. 20 Tiro piyotashitanakawo
oitya pifiaanityaari, Tasorintsinkantsi pofiaachari Ashitzimiriki,
iri yotakaimironi oita pinkantayitapaakiri. 21 Ari ifiaitaki
aakaantirini iririntzi jowamaakaantiri. = Pifii aakaantirini itomi.
Pifii tsitokakaantirini ashitariri ikisaniintanakiri. 22 Ojyiki pifiiiro
inkisaniintaitimi okantakaantziro pipairyagaana pikimisantaana,
ari pinkantaitatyiiro pawintaiyaana, aritaki nowawijaakoshiritaimi.
23 Aririka inkisaniintaitanakimi nampitsiki, pawijyi pashiniki nampitsi.
Tima tikira pithonkiro pinkinayiti maawoni nampitsiki tsika isaikayitzi
Israel-mirinkaiti, irojatzi impiyantaiyaari jirika Itomi Atziri. Imapiro.

24 Tii jifiaitzi apaani yotaari janaakotiri yotairiri. Tii afiai iijatzi
onampitaari janaakotiri onampitariri impinkathaitiri. 25 Apa afiiiro
kantatsi yotaari inkimitakotaiyaari yotairiri pairani. Ari ikimitari iijatzi
onampitaari. Ikisaniintaitakina naaka irofiaaka, ikimitakaantaitakina
naakami Beelzebu, iwinkathariti piyari. Iiroka imapiroiti inkisaniin-
taitimi pikimisantaana”.

cJlitaka ampinkathatiri?

(Lc. 12.2-9)

26 “Jiromaita pipinkashiwaitari jirikapaini. Ontzimatyii
onkofiaatakoyitai manakowitainchari, ofiaagantairo kaari ikimathawiita
pairani. 27 Apaniroini niyotakaayitaimiro iiroka jirokapaini, tii
jiyotzimaitawo thainkantaniri, iirokamaitaka kinkithatakaayitairini.
28 TJiro pipinkashiwaitari tsitokimini, iiro jimatziro jotyaantimi
sarinkawiniki. = Afia iri pimpinkathatai Pawa, iriitaki matzirori
jotyaantantzi sarinkawiniki. 29 Pamini, tii ipinapirowita tsimiripaini,
iro kantzimaitacha jiyotzi Pawa aririka inkamagaanti apaani.”
30 TJiyotsitawo Pawa okaatzi tzimayitatsiri aishi. 31 Pifiaakiro,
jaamaakotari Pawa tsimiripaini, iiroka jimapirotzi jaamaakotzimi.
Iiro pipinkashiwaitari kisaniintimiri. 32 Aririka pinkantiri pijyininka:
‘Nopinkathatairi Jesus’, aritaki nonkantairi Ashitanari Inkitijatzi:
‘Paap4, ipinkathataana jirika, ajyininkataari’. 33 Irooma pinkantiririka
pijyininka: ‘Tii nopinkathatziri Jesus’, ari nonkimitaiyaari naaka,
nonkantairi Ashitanari: ‘Paapd, tii nonkimitsitaiyaari ipinkathatana
jirika, tii ajyininkataari’ ”.

Ikinkithatakota Jests

(Lc. 12.49-53; 14.26-27)

34“Tiinokowi onkompitzimotimi. Tii apa nompokijaapatziyawakaiya
atziri. Afa iro nopokantari onkimiwaityaawo namatyiimi owathaam-
intotsi jantaminthatawakaantyaari.

35 Afia iro nopokantakari:
Inkisaniintantyaariri atziriiti iwaapatitari,
Onkisaniintantyaawori tsinani onaanatitari,

®
10:29 Kantakotacharijaka “tii ipinapirowita tsimiripaini”, tima kantatsi jamanantaitantyaari
apapintyakiroini kiriiki inkaati apiti tsimiri.

Onkisaniintantyaawori tsinani ayiro.
36 Iri pithokashitawakaachani atziriiti inkisaniintawakaiya ikaatzi
isaikapankotawakaiyani.

37 Iro kamiithawitachari pitakoyityaari piwaapati, pinaanati,
powaiyanipaini. Iro kantzimaitacha iirorika pimapirotanaki
pitakoyityaari pijyininka, tiira pityaaryootzi pitakotaana naaka.
38 Ontzimatyii pintyaaryoowintiro nokinkithatakotakimiri, onkantaw-
itya impaikakoitimi. Aririka powajyaantakiro, tii pityaaryoowintziro
pikimisantana. 39 Tkaatzi itakowaitachari apaniroini jantayitziro
inintashitari, aritaki impiyashitaiya. Iriima inkaati kamawintinani
jantanairo nokowakairiri, aritaki jawijakoshiritai”.

Impinayiitairi
(Mr. 9.41)

40 “Titarika aapatziyimini, naaka jaapatziyaka. Ari okimitari iijatzi,
iitarika aapatziyinani naaka, iri jaapatziyaka Ashitanari otyaantaki-
nari jaka. 4! Ilitarika yotimini kamantantaniri pinatzi, impofia jaa-
patziyanakimi, ari pinkaatairi impinataimi Pawa paata. Ari okimi-
tari iijatzi, iitarika yotakimini kamiithashiriri pikimisantanai, ipofia
jaawakimi kamiitha, ari pinkaatairi impinataimi Pawa paata. 42 Aririka
jiyoitimi iirokataki niyotaani, iro ipantzimiri pimiri, jiyotzi Pawa, iri-
itaki pinatairini itakotakimiri”.

11

Jotyaantziri Juan jiyotaani
(Lc. 7.18-35)

1Ithonkakiro Jesus jiyotaakiri 12 jiyotaani. Awijanaki inkamantanti
maawoni nampitsiki.

2 Tkanta Juan owiinkaatantaniri jomontyaitakiri chapinki, ikimako-
takiro jantayitakiri Cristo, jotyaantaki apiti jiyotaani, 3josampitiri Jesus,
inkantiri: “glirokama jiitaitziri, ‘Pokatsini?” Kaaririka iiroka, ¢Tzimat-
sima pashini pokatsini?” 4 Ikanta jariitaka jotyaantani Juan, josampi-
tapaakiri Jesus. Ari jakanaki irirori, ikantzi: “Aririka pimpiyanai,
pinkamantapairi Juan okaatzi pikimakiri, okaatzi pifiaakiri nantayi-
takiri iijatzi. 3 Naminakaayitairi kaari okichaatatsini, naniitakaayi-
tairi kisopookiri, noshinchaayitairi pathaawaiwitachari, nokimakaay-
itairi ashikimpitari, nafaakaayitairi kaminkari, nokinkithatakotainiri
Kamiithari Naantsi ashironkainkaripaini. 6 Inkimoshiriwintaina kaari
kisoshiriwintinari”.

7 Ikanta ipiyanaa jiyotaani Juan, josampitanakiri Jesus
apatowintakariri, ikinkithatakotziri Juan, ikantzi: “¢litama
pikinkishiritakotariri pifiaakiri chapinki otzishimashiki? ¢lriima
pifiaaki ojyawori sawoo opiyonkatonkitakairo tampiya okantakaari
tii ithaamintashirita? 8 ¢Pifiaakirima jowaniinkataka ikithaata?
Afa tii. Ikaatzi owaniinkatachari ikithaata, isaikapankotziri
pinkatharintsi. 9 Piyaatashitakiri piyotaki kamantantaniri jinatzi.
Tima jimapirotatziiro janaakiri Kamantantaniriiti. 10 Triitaki
josankinatakoitaki pairani, jifiaanatziri Pawa Itomi, ikantziri:

Notomi, ari notyaantaki ityaawoni inkinkithatakotimi,
Iriitaki witsikaantimini tsika pinkinapaaki iiroka.

11 Pinkimi nonkanti naaka: Ojyiki atziri tzimawitainchari, tikaat-
simaita anairini jiyotanitakari Juan. Iro kantzimaitacha inkaati
ipinkathariwintairi Inkitijatzi, tsinampashiritaatsiri janta, janaakotairi
irirori Juan. Imapiro. 12 Jitakawo pairani Juan ikinkithatakaakimi,
tzimatsi ojyiki kowanakirori shintsiini ifiiiro impinkatharitai Inkiti-
jatzi. Antawoiti ikowanaki ifiiiro ojyawaitakawo ishintsitaitzi jowayir-
itaitya. Irojatzi ikantaita irofiaaka. 13 Pairani tikira itzimi Juan,
tzimawitacha Kamantantaniri opofia Ikantakaantaitani. 14 Iriima
Juan, iriitaki ikinkithatakoitakiri pairani, iriitaki Elias-tatsiri piyaatsini.
15 Kowirori inkimathatiro, inkimisanti. 16 Nokimitakaantakimiri naaka
kojyikawairintzi iintsi aririka imaananiwaiti, 17 ikantaiyini: ‘Thami ajy-
owiwaiti amajyiitantyaari’. Iiromaita ikowi. Ikantaiyini iijatzi: ‘Incha
ampampithai owashiritantyaari’. Tii ikowiro iijatzi. 18 Ari pikimi-
taiyakarini iirokaiti. Pifiaawitawakari Juan itzitapaakawo owanawontsi,
tii jimiritawo kachori, pikantaiyakirini: ‘Ipiyarishiritatzi, iro itziwait-
antari’. 19 Ipokawitaka Itomi Atziri, tii itziwitawo irirori owanawontsi,
imiritawo kachori iijatzi. Pikantaiyakirini: ‘Kaaripirori jinatzi jirika,
niyawairintzi, shinkiryaantzi jinatzi. Jaapatziyari kowakotziriri kiriiki
ijjyininka, jaapatziyitari kaaripiroshiriri’. Tikaatsi oitya, tima apaani
yotaniri ari jiyoitairi paata imapiro jiyotanita, aririka jifiaayitakiro
onkaati awijayitaatsini”.

Ikantamachiitziri kisoshiriri nampitsiitiki
(Lc. 10.13-16)
20Tpofia ikinkithatakotanakiri Jesus ikaatzi fiaayiwitakawori itasonkaw-

intantaki nampitsiki, tiimaita jowajyaantziro ikaaripiroshiritaiyini.
Ikantanaki: 2! “Ikantamachiitziri Corazin-jatzi, iijatzi Betsaida-jatzi.
Ifaayiwitakawo notasonkawintantayitaki, tiimaita ikimisantaiyini. Iri-
imi faakinanimi Tiro-jatzi iijatzi Siddn-jatzi, aritakimi jowashiritako-
tatyaami ikaaripiroshiriyitzi, jowajyaantakiromi. Inkimisantaimi maa-
woni iriroriiti.* 22 Aririka jaayiitairi paata kamiithashiriri, iiro
jimapiroitziri jowasankitaayiitairi Tiro-jatzi iijjatzi SidOn-jatzi. Iriima
Corazin-jatzi, iijatzi Betsaida-jatzi, iri jimapiroyiitai jowasankitaayi-
itairi. 23 Iijatzi inkimitagaiya Capernaum-jatzi, ikinkishiritaiyakani
irirorijiyaatai inkitiki, iro kantzimaitacha owanaa ikisoshiritaki, jiyaay-
itai ikinayitzi kaminkari. Iri fiaakironimi pairani Sodoma-jatzi okaatzi
jifiaakiri Capernaum-jatzi, inkimisantaimi irirori, iiro japirotzirimi
pairani Pawa saikaiyatsinimi irofiaaka. 24 Aririka jaayiitairi paata kami-
ithashiritaintsiri, iri jimapiroitairi jowasankitaapiroitairi Capernaum-
jatzi, anaanakiro jowasankitagaitakiri pairani Sodoma-jatzi”.

Pimpokashitaina naaka, ari pifiiiro nimakoryaakaayitaimi
(Lc. 10.21-22)
25]pofia jamanamanaatanakari Jesus Ashitariri, ikantanakiri: “Paapa,
iiroka pinkathariwintziriri maawoni inkitijatzi, iijatzi maawoni kipat-
sijatzi, ojyiki nopaasoonkitakimi. Tima iiroka yotakaayitairiri kim-
itakariri iintsi intsinampashiritai, kaari jiyotzi yotaniriiti. 26 Tima
irootaki inimotakimiri”. 27 Ipofia ikantanakiri piyowintakariri: “Iri

®
11:21 Tima jirikaiti Corazin-jatzi ipofia Betsaida-jatzi Jud4-mirinka jinayitzi. Iriima Tiro-jatzi
ipofia Siddn-jatzi pashinijatzi atziri jinayitatzi, tii jjyininkatari Jud4-mirinkaiti.

Ashitanari yotakaakinawori maawoni. Apaniroini ikanta irirori jiy-
opirotana naaka tima Itomi jowana. Ari nokimitakari iijatzi naaka
apaniroini niyopirotziri. Impofia jiyoyitairi inkaati niyotakaayitairi
naaka. 28 Aririka pifiiiro pimakoshiriwaiti, pifiiiro oitya pimpakoowait-
yaari, pimpokashitaina naaka, pinkamantainawo, aritaki nimako-
ryaakaayitaimi. 291iro pimanintziro pimpakoowaityaari, naakataki om-
piratzimiri pantiro. Tzimatsi niyotaimiri, tii nowatsimaashiriwaitantzi
naaka, tsinampashiri ninatzi. Ari pifiiiro nimakoryaashiritakagaimi.
30 Tima okaatzi nompiratantziri naaka, tii opomirintsipirota”.

12

Ikinkithatakotziro Jesus kitiijyiri jimakoryaantaitari

(Mr. 2.23-28; Lc. 6.1-5)

1 Okanta Kkitiijyiri jimakoryaantaitari, ikinanaki Jesus pankir-
intsimashiki. Tima itajyaiyatziini jiyotaani, joyiikitanaki okithoki
pankirintsi joyaari. 2 Jifiaakiri Fariseo-paini, ikantanakiri Jesus:
“Paminiri piyotaani. Jiroka kitiijyiri jimakoryaantaitari inatzi,
tii oshinitaantsitzi joyiikiwaiti”. 3 Jakanakiri Jesus ikantanakiri:
“cTiima piflaanatakotziri ikantakota David-ni, aantawitakariri itajyi
itsipayitakari ikaataiyini? 4 Ityaaki tasorintsipankoki, jowakawo
tasorintsitanta, jatyootakiri itsipayitakari. Tii oshinitaantsiwita,

apa jowapiintawo Ompiratasorintsitaari. 5 Josankinawiitaka
iijatzi pairani Ikantakaantaitani, okantzi: ‘liro pantawaitantawo
kitiijjyiri jimakoryaantaitari’. Iro kantzimaitacha jiyaatapiintzi

Ompiratasorintsitaari Kkitiijyiriki jimakoryaantaitari tasorintsipankoki,
jantawaitapiintzi.  Tikaatsi kijyirini. ¢ Nokantzi naaka, iinitatsi
jaka impinkathapiroitiri, iri anairori tasorintsipanko. 7 Iro
josankinaitantakari pairani, kantatsiri:

Tii nokowi pamayitaina pipira pintayinari,

Iro nokowapirotaki pitakotaiyaari pijyininka.

Iro pinkimathatirimi iiroka jiroka, iiro pikijyimawaitziri jirikapaini,
tima tii ikaaripiroshiritzi. 8 Jirika Itomi Atziri ipinkatharipirotzi irirori,
janairo Kitiijyiri jimakoryaantaitari”.

Atziri kisowakori
(Mr. 3.1-6; Lc. 6.6-11)

9 Ipofia jawijanai Jesus, ityaapai japatotapiintaita. 10 Ari isaikakiri
kisowakotatsiri. Ikanta Fariseo-paini, josampitakiri Jesus, ikantziri:
“¢Kamiithatatsima poshinchiiri kisowakori Kitiijyiri jimakoryaantaitari?”
Iro josampitantariri inkini inkantakotiri. 11 Ipofia jakanakiri
irirori, ikantanakiri: “Tii paminashitari poijyati aririka jotitya
omoonaki Kitiijyiri jimakoryaantaitari, pitakotari, pinoshikiri. 12 Iri
jitakopiroita atziri, janairi oijya. Tima tii okaaripiroshiritakaantzi
anishironkatanti Kkitiijyiriki jimakoryaantaitari”. 13 Jifiaanatanakiri
kisowakori, ikantziri: “Pinthaaryaawakotai”. Matanaka atziri,
akotsitanai, okimitanaawo pashini jako. 14 Ari ikisaiyanakani Fariseo-
paini. Jataiyakini, ikinkithawaitaiyini, ikantzi: “¢Tsika ankantakirika
Jesus, ampiyakaantyaariri?”

Josankinatakoitsitakari pairani Jests

15 Tkanta Jesus, yotaki ikowaitatzi intsitokaitiri, irootaki jawijan-
tanaari. Ari joyaatanakiri ojyiki atziri, joshinchaaki ojyiki mantsi-
yari. 16 Ikantayiwitakari: “Iiro pikinkithatakotana”. 17 Ari imonkaatari
josankinatakaayiitakiriri pairani Kamantantaniri Isaias-ni, ikantzi:
18Tirika nompiratani, iriitaki niyoyaakiri.

Nitakotani jinatzi, iri oimoshirinkanari.
Kiso jowiri Tasorintsinkantsi,
Ikinkithatakagairi kaari ajyininkata, ikamantairi tyaaryootatsiri.
19Tiro ishinchiinkawintawaita apaniroini irirori,
Iiro ikimaitziri inchiraachiraati inkinkithatakotya,
20Tiro jimapirotziro irirori isataapirotiro sonkari sataawitainchari,
Iiro joitsiwakiri paampariminki kapichiwitainchari ipaampataki,
Irojatzi inkitsirinkantaiyaawori jifiaitairo tyaaryootatsiri.”
217riitaki joyaakoniintairi kaari ajyininkata impairyagairi iwairo.
Ookimotziriri Tasorintsinkantsi
(Mr. 3.20-30; Lc. 11.14-23)

22 Ipofia jamaitakiniri Jesus piyarishiritatsiri, ikamampotaak-
itakaakiri, imasontzipaantitakaakiri iijatzi. Joshinchaawakiri,
aminanai kamiitha, flaawaitanai iijatzi. 23 Iyokitzi ikantanaka maawoni
atziri, ikantaiyanakini:  “¢Iriima jirika charinitariri David-ni?”
24 Tkanta ikimaiyakini Fariseo, ikantaiyanakini irirori: “Jirika atziri
joshinchaatziiri ashitariri piyari iitachari Beelzebu, irootaki jowaw-
ijaakotantariri ikaatzi ipiyarishiritaiyini”. 25 Jiyotakotzimaitakari
Jesus ikinkishiritakari, ikantanakiri: “Aririka jantaminthatawakaiya
atziri ipinkathariwintaitziri, ari jifiaakiro jowapintawakaiya. Iijatzi
okimita aririka jantaminthatawakaayitaiya inampiki atziri, ari
jifiaakiro jookawintawakaiya inampiki. Aririka jantaminthatawakaiya
atziri ikaatzi isaikapankotawakaa, ari jifiaakiro jookawintawakaiya
ipankoki. 26 Ariinkantyaariiijatzi piyari aririkamijantaminthatawaiya.
¢liroma ithonka aririka jookawintawakaanatya? 27 Iriirikami kamaari
Beelzebu oshinchiinani naaka, ¢irijatzima kamaari oshinchiiriri
piyotaaniyitari  iiroka  jowawijaakotantariri = kaaganiritatsiri?
Aririka okanta pikinkithatakotatziiri piyotaani, ari inkisantakimiro
okaatzi pikantakiri. 28 Tima Tasorintsinkantsi pofiaachari Pawaki
oshinchaanari naaka nowawijaakotantariri piyarishiritatsiri. Irijatzi
Pawa omapokakimiri iiroka ipinkathariwintantzi. 29 Aririka
inkowaiti inkoshiitiri shintsitatsiri kamiitha atziri, ontzimatyii
jitaitawatyaari joojoitiri, onkantya iiro ikisakowintantawo jashiwitari

aririka jayitsiitiri. 30 Tima ikaatzi kaari aapatziyanari naaka,
iriitaki kisaniintanari. Inkaati kaari imitakotinani joyiipatakotina,
japaatakotatyaana. 31 Iro kantzimaitacha nokantzi naaka:

Kantatsi impiyakotairi Pawa inkaati kaaripiroshiriwitachani, ari
inkimitagairi fiaawaiwitawori kaaripirori fiaantsi. Iriima ookimotakirini
Tasorintsinkantsi, iiro ipiyakoitairi. 32 Ari okimitsitari iijatzi: Kantatsi
impiyakotairi Pawa ookimowityaarini Itomi Atziri, iriima inkaati
kijyimatakirini Tasorintsinkantsi, iiro ipiyakoitairi. 33 Okimiwaitakawo

* 12:20 Ojyakaawintachari sonkari ipofia paampariminki tsiwakimataintsiri, iriitaki atziriiti
kimisantawitachari kapichiini, ashironkaashiriyitachari, mantsiyashiriyitatsiri, shipitashiriy-
itatsiri, tima aritaki inishironkaitairi Jesus jirikaiti, iiro ishinitziri jashironkaayitaiya, afia
aawiyaashiri inkantakaayitaiyaari, joshiripiroyitaiya.

aririka ifaitiro kamiithari chochoki, jiyotaitzi kamiithari inatzi owaato
tsika opofiaaka chochoki. Ari okimitari iijatzi aririka ifiaitiro chochoki
piyantatsiri, jiyotaitzi kaaripirori onatzi owaato tsika opofiaaka iroori.
34 Pikimitakari maanki, kaaripiroshiri pikantaiyakani. Tikaatsi
pinkinakairo pifiaawaitiro kamiithari, tii opantawo pikinkishiritari,
irootaki okaaripirotantakari pifiaawaiyitziri. 35 Apaani kamiithashiriri
ikinkishiritawo kamiithari, irootaki okamiithatantari jantayitziri.
Iriima kaaripiroshiritatsiri tii ikinkishiritapiintawo kamiithari, irootaki
okaaripirotantari jantayitziri. 36 Irootaki nokantantari naaka, aritaki
jaminakoyiitairo paata okaatzi kaaripirori ifiaaniyiitari. 37 Kamiitharika
okaatzi pifiaaniyitari, ari jaapatziyaitaimi. Irooma tiirika okamiithatzi,
inkantayiitaimi: ‘Kaaripiroshiri pinatzi, ojyiki pinkimaatsitaiya’ ”.

TIkowawita kaaripiroshiriri intasonkawintantaiti
(Lc. 11.29-32)

38 Ipofia jakanaki Fariseo-paini itsipatakari Yotzinkariiti ikantanaki:
“Yotaanari, nokowi nofiiimi pintasonkawintanti”. 39 Ari jakanaki Jesus
ikantzi: “Kaaripiroshiriri pinaiyini iiroka, pithainkani powakiri Pawa,
pikowaiyini pifiiina nontasonkawintanti. Iiromaita nofiaayimiro, apa
pifiiiro kimityaawoni awijyimotakiriri pairani Jonds, 40 iniyantakariri
kimitariri antari omani, tima mawa Kitiijyiri isaikaki imotziki. Ari
inkimityaari iijatzi Itomi Atziri inkitawitapaintya mawa Kitiijyiri kipat-
siki. 41 Paata aririka jaminakoyiitairo okaatzi jantayiitziri, ari jiyakow-
intaimi Ninive-jatzi, tima ikimisantairi pairani Jonds jowajyaantanairo
ikaaripiroshiriwitaiyani. Jirika saikimotakimiri iiroka janairi Jonas.
42Paata aririka jaminakoyiitairo okaatzi jantayiitziri, ari iyakowintaimi
tsinani pinkatharitatsiri pairani nampitsiki Sabd, tima opokashitakiri
yotaniri pinkathari Salomoén, okimisantairi. Jirika saikimotakimiri
iiroka janairi Salomon”.

Ipiyashitanta piyari
(Lc. 11.24-26)

43 “Okimiwaitakawo isaikashiritantyaarimi piyari apaani atziri,
ipankotsititakawomi jafiaantari. Aririka jookawiityaari, awijakowitaa
atziri isaikantakari piyari. Ikinawaiwita otzishimashiki, iiro ifii tsika
isaiki. 44 Impofiaatya inkantashiritai piyari: ‘Nompiyai nopankoki tsika
nopofiaaka’. Piyaa piyari, ifiaapairi atziri kamiitha opishitaka jafiaantari,
owaniinka okantaka. 453 Impofiajiyaatashitakiri mapirotziroriipiyaritzi,
inkantakiri: ‘Thami aati nopankoki, pintsipatina ampinkathariti’.
Jamaki inkaati 7. Ari jashironkaapirotaiya jirika atziri, iiro ikimitaa
jashironkaawita pairani kapichiini. Ari pinkimitaiyaari iirokaiti”.

Ikinkithatakotziro Jesus inaanati ipofia iririntzi
(Mr. 3.31-35; Lc. 8.19-21)

46 [ikiro ikinkithatakaatziiri Jesus apatowintakariri, ariitapaaka inaa-
nati otsipatakari iririntzipaini, okatziyapaaka jikokiroki, okaimakaan-
tapaakiri. 47 Ikantawiitakari: “Ari ariita pinaanati otsipatakari pir-
intzipaini, okowi ofiiimi”. 48 Ari jakanaki ikantzi: “¢Tsika otzimikama
pikinkishiritaiyariniiro nonaanatitari, iri nirintzitari?” 49Jookotanakiri
ikaatzi jiyotaapiintakiri, ikantzi: “Jirikapaini iriitaki nokimitakaantairi
nirintzi, irootaki nokimitakaantairi iijatzi nonaanati. 50 Tima maawoni

antanairori ikowiri Ashitairi Inkitijatzi, iriitaki nirintzitaari, irootaki
notsirotaari, irootaki nonaanatitaari”.

13

Jojyakaawintziri Jests pankiwairintzi

(Mr. 4.1-9; Lc. 8.4-8)

1 Ipofia ishitowanai Jesus pankotsiki, jatanai inkaarithapiyaaki.
Ari isaikapaaki. 2 Ipiyowintapaari iijatzi ojyiki atziri. Ihaaki
othataka pitotsi, otitapaaka, saikapaaki. Katziyaiyakani atziri irirori
inkaarithapiyaaki. 3 Jojyakaawintatziiniri okaatzi ikinkithatakairiri,
ikantzi: “Tzimatsi pankiwairintzi jatatsiri impanKkiti. 4 Tkanta
jookakitakiro iwankiri, tzimatsi ookakitapainchari aatsiki, ipokapaaki
tsimiri, jowapaakawo. 5 Tzimatsi pashini ookakitapainchari
omapipookitzi, ari ojyookawitanakari thaankipiroini. Tii
otontapathatatzi kipatsi, 8 sampiyashitanaki pankirintsi ishintsitapaaki
ooryaatsiri, tii otyaapirotzi oparitha inthomainta. 7 Tzimatsi pashini
ookakitapainchari kitochiimashiki, anaanakiro kitochii ojyookanaki,
kamanaki pankirintsi. 8 Irooma pashini ookakitapainchari okami-
ithapathatzi kipatsi, saankana ojyookanaki, kithokitanaki maawoni.
Tzimayitanai okithoki apaanipaini okaatzi jyookapaintsiri. Apaani
jyookapaintsiri kithokipirotanaki, pashini ojyiki piyokiniintanaki,
pashini iipiyokiini okithokitanaki.* 9 Kowatsiri inkimathatiro,
jowakimpitatya inkimisanti”.

¢litama jojyakaawintantawori Jests?
(Mr. 4.10-12; Lc. 8.9-10)

10 Ipofia josampitakiri jiyotaani, ikantziri: “¢Oitama pojyakaawintziri
pikinkithatakairi atziripaini?” 11 Jakanaki Jesus, ikantzi: “Ishinitaitz-
imiro iirokaiti piyotairo tsika ikanta ipinkathariwintantai Inkitijatzi, iri-
ima jirikaiti tii ishinitaitziniri irirori. 12Iitarika otzimimotakiri, ari ontz-
imimopirotairi ojyiki. Iriima kaari otzimimotzi, iikiro ifiaatyiiro iiro otz-
imimopirotairi.t 13 Irootaki nojyakaawintantawori jiroka, onkantaw-
itya jamini jirikaiti, kamampotaaki inkantya. Ari inkimawityaawo,
matakimpita inkantayitya. 14 Iriitaki ikinkithatakotakiri pairani Isaias-
ni, ikantaki:

Pinkimawitya, matakimpita pinkantya.
Paminawitya, kamampotaaki pinkantya.
15 Tima kisoshiri ikantaka jirikaiti.
Ashikimpita ikantaka.

Kamampotaaki ikantaka iijatzi.

Irootaki kaari ifiaantaawo,

Kaari ikimanta,

Kaari ikinkishiritanta.

Tii ikimisantzi, iiro nowawijaakotairi.

* 13:8 Kantakotachari jaka “okaatzi jyookapaintsiri”, kimitaka okaatzi 100 okithoki, pashini

okaatzi 60 okithoki, pashini okaatzi 30 okithoki. T 13:12 Okaatzi kinkithatakotachari jaka,
jiroka okantakota: Kapichiinirika pinkimisantawakiro nokantakimiri, kapichiini piyotairo.
Irooma pinkimisantapirotawakirika, ojyiki piyotawakiri, iikiro niyotakaapirotanakityiimiro.

16 Irooma iiroka kimoshiri pinkantya, tima pifiagairo, pikimayitairo
ijjatzi. 17 Iro ikowawitakari pairani Kamantantaniriiti iijatzi kami-
ithashiriri, ifiiiromi okaatzi pifiaakiri iirokaiti. Ikowawitaka inkimiromi
pikimakiri iiroka. Tima tii ifiaatyiina, tii ikimaiyanani iijjatzi. Imapiro”.

Ikinkithatakotziro Jesus jojyakaawintziri pankiwairintzi

(Mr. 4.13-20; Lc. 8.11-15)

18 «pinkimi nonkinkithatakotimiro okaatzi nojyakaawintakiri
pankiwairintzi. 19 Tzimatsi kimirori nokinkithatakotziro
impinkathariwintantai Pawa, tiimaita ikimathatziro. Ikanta ipokaki
owaaripiroshiritantaniri jowajyaantakaapaakiri ikimisantawitanaa.
Iriitaki kimitakawori pankirintsi ookakitapainchari aatsiki. 20 Tzimatsi
iijatzi thaamintawori nofiaani, ikimisantzi thaankiini. Iri kimitakawori
pankirintsi ookakitapainchari omapipookitzi. 21 Tii jiyotakopirotziro
Naantsi, tii  ikisashitawo ikimaatsiwintanakawo ikimisantzi,
jowajyaantanakiro. Ikimitakawo pankirintzi sampishitaintsiri
tii otyaapirotzi oparitha inthomainta kipatsiki. 22 Tzimatsi
iijatzi kimawitawori nofiaani, iro kantzimaitacha inintawaitziro
inthaamintawaitya, ikinkithashiritakotziro jajyaagawo, irootaki
ipiyakotantakawori nofiaani, tii ikimisantzi. Ikimitakawo pankirintsi
ookakitapainchari kitochiimashiki, kaari kithokitatsini. 23 Tzimatsi
pashini kimirori nofiaani, ikimisantanakiro. Ityaaryoowintanairo.
Iri ojyakawori pankirintsi jyookapaintsiri okamiithatzi Kkipatsi,
ojyikipirotanaki okithoki, pashini ojyiki piyokiniintanaki, pashini
iipiyokiini okithokitanaki”.

Ikinkithatakotziri Jesus pankitzirori trigo

24 Tpofia japiitakiro Jesus jojyakaawintziniri, ikantzi: “Jiroka oj-
yari iijatzi ipinkathariwintantai Inkitijatzi, ojyari atziri pankitzirori
kamiithakiri trigo. 25 Okanta tsiniripaiti imagaiyini jatziritipaini ii-
jatzi irirori, pokaki kisaniintziriri jamaki trigo-niro, ipankitakiro itsi-
pataakiro trigo-pirori, piyanaka. 26 Opofia ojyookanaki trigo-pirori,
kithokitanaki. = Ari okimitsitakari iijatzi trigo-niro itsipataakirori.
27 Tkanta jiyotaitakiro, jiyaatashiitakiri ashitawori, ikantaitakiri: ‘Tii
opantawo trigo apankitakiri powaniki, ¢iitama otsipatantawori ojy-
ookaki trigo-niro?’ 28 Ikantanaki ashitawori jowani: ‘Iri pankitakirori
kisaniintanari’. Ikantzi jatziriti: ‘¢Pikowima nonthokayitairo trigo-niro?’
29 Jakanaki, ikantzi: ‘liro, aamaashitya, ari pinthokakotakiro trigo-
pirori. 30 Ari onkantawatyaata ontsipatyaawo ojyooki, irojatzi osam-
patantyaari trigo-pirori. Aripaiti nonkantimiri: Pinthatzinkiro trigo-
niro, pintayiro. Poyiikitairo trigo-pirori, powayitairo’ ”.

Jojyakaawintaitziro okithoki oryaanikitatsiri
(Mr. 4.30-32; Lc. 13.18-19)

31 Ipofia japiitakiro Jesus jojyakaawintakiniri, ikantzi: “Jiroka ojyari
iijatzi ipinkathariwintantai Inkitijatzi, okimiwaitakari pankitzirori
oryaanikitatsiri okithoki pankirintsi.$ 32 QOryaani okantawita
okithotyaaniki, iro kantzimaitacha aririka ojyookanaki, anairo pashini

i 13:23 Paminiro kantakotacharijanta versiculo 13.8. § 13:31 Iro ikantakoitzi jaka okithoki
oryaanikitatsiri pankirintsi, iitachari mostaza, jyookatsiri inampiki pashini atziri.

pankirintsi, antawo ontiwayitanaki ari iminkoshityaawo tsimiripaini
otsimankatapishitaki”.

Jojyakaawintaitziro shiniyakairori tanta
(Lc. 13.20-21)
33Jiroka pashinijojyakaawintakiri Jesus, ikantzi: “Aririka ipinkathari-
wintantai Inkitijatzi, ojyakotawo tsinani witsikirori tanta. Aakiro trigo-
pani, otsipataakiro shiniyakairori. Aritaki ofiaaki oshiniyi otantani-
pathati”.

Oitajojyakaawintantawori Jesus ikinkithatakoyitziri
(Mr. 4.33-34)

34 Ari ikantapiintatya Jesus jojyakaawintziro okaatzi jiyotaantziri.
maawoni jojyakaawintakiro. 35 Ari imonkaataakari ikinkithatakotakiri
pairani Kamantantaniri ikinkithatakotziro ikantakiri Pawa:
Nojyakaawintatyiiniri atziriiti onkaati nonkinkithatakotiniriri.
Noofiaawontainiri kaari jiyowita pairani owakiraa iwitsikantakari kipatsi

irojatzi irofiaaka.

Jofiaagantziro Jesus kimitaworti trigo-niro

36 Ipofia jawijanai Jesus, jookanairi apatowintakariri, jatanaki
pankotsiki.  Ari josampitakiri jiyotaani, ikantziri: “Piyotainawo
okaatzi pojyakaawintakiri. ¢litama ojyakaawintachari trigo-niro
itsipatagaitakirori trigo-pirori?” 37 Ikantzi Jesus: “Jirika Itomi Atziri
iriitaki kimitakariri ashitawori jowani ipankiitakiro trigo-pirori.
38 Jiroka owaantsi irootaki ojyakaawintawori kipatsi asaikantayitari.
Jiroka trigo-pirori iri ojyakaawintacha ipinkathariwintairi Pawa.
Irooma trigo-niro iri ojyakaawintziri ikaatzi jashitaari Kaaripirori.
39 Jirika kisaniintantatsiri pankitakirori trigo-niro iri ojyakaawintacha
kamaari. Kimityaawoni joyiipataitziro okithoki trigo, ojyakaawinta
aririka onthonkaiya paata kipatsi. Jirikapaini oyiipayitakirori okithoki
iri ojyakaawintacha maninkariti. 40 Pikimaki, japatotakaantaitakiro
trigo-niro, itagaitakiro. Iro ojyakaawintacha aririka onthonkaiya
paata kipatsi. 41 Jirika Itomi Atziri jotyaantakiri maninkariiti,
japatotairi kaaripiroshiritatsiri, tima tii ikowi intsipataiyaari ikaatzi
kimisantakiriri. 42 Impofia intagairi kaaripiroshiriri, ari jiraawaityaari
jatsikaikiwaitya inkimaatsiwaitaiya. 43 Iriima kamiithashiritaintsiri,
shipakiryaa inkantaiya inkimitaiyaari ooryaatsiri. Isaikimotairi
Ashitairi tsika ipinkathariwintantzi irirori. Powakimpitatyaawo”.

Ikinkithatakotziri Jesus manachari kiriiki

44Ipofia ikantaki iijatzi Jesus: “Jiroka pashini nojyakaawintimiri. Tzi-
matsi ojyiki kiriiki jimanaitziri owaantsiki. Ikanta apaani atziri ifiaakiri,
tii okantzi jaanakiri, iijatzi imananairi, tikaatsi inkamanti, ikantashir-
itanaki irirori: ‘Ontzimatyii namanantiro jiroka kipatsi, ari onkantya
nashitantyaariri ikaatzi tzimatsiri janta’. Ipofia ipimantakiro okaatzi
tzimimowitariri, jamanantakiro kipatsi. Kimoshiri ikantaka, tima ja-
manantakotakiri ojyiki kiriiki. Ariokimitariiijatziipinkathariwintantai
Inkitijatzi”.

Ikinkithatakotziro Jesus poriryaari pinapirotachari

45 Tkantzi iijatzi Jesus: “Aririka impinkathariwintantai Inkitijatzi,
ikimitari apaani atziri kowatsini jamananti poriryaari.” 46 Ifiaaki
poriryaari, ikowapirotaki jayiri. Ipiyanaa inampiki, ipimantapaakiro
okaatzi tzimimotziriri, jamanantakiro poriryaari”.

Ikinkithatakotziro Jesus shiryaamintotsi

47 Tkantaki iijatzi Jesus: “Aririka impinkathariwintantai Inkitijatzi,
ikimitari apaani shiryaawairintzi. Jaaki ojyiki nashiyitachari shima.
48 Tpofia inoshikakotakiri othapiyaaki, jiyoshiiyitakiri kamiithatatsiri.
Ikaatzi kaari kamiithatatsini, jookayitakiri. 49 Ari onkimitaiyaari
paata aririka onthonkaiya kipatsi. Impokaki maninkariiti, jiyoshi-
itairi kamiithashiriri, iijjatzi kaaripiroshiriri. S50 Impofia intagaitairi
kaaripiroshiriri, ari jiraawaitaiyaari, jatsikaikiwaitya inkimaatsitaiya”.

Ikinkithatakotziro Jesus owakiraari ajyaagawontsi ijjatzi paijatori

51 Ari ikantzi Jesus: “¢Pikimathatakiroma okaatzi nokantakiri?” Ikan-
taiyini jiyotaani: “Nokimathatakiro”. 52 Ipofia ikantanaki Jesus: “No-
jyakaawintiri iwaapatiitari, tzimatsiri jajyaagawo pinayitachari. Jaapi-
intziro paijatori, jaapiintziro iijatzi owakiraari jajyaagawo. Aritaki
inkimitaiyaari iijatzi yotzinkariiti aririka impinkathariwintairi Inkiti-
jatzi, jiyotaantairo itawori pairani, jiyotaantairo iijatzi owakiraataat-
siri”.

Ipiyaa Jestis Nazaret-ki
(Mr. 6.1-6; Lc. 4.16-30)

53 Ithonkakiro Jesus jojyakaawintakiro okaatzi ikinkithatakotakiri,
ari jiyaatanai. 54 Ikinanai inampiki. Jiyotaantayitapai japatotapiin-
taita. Iyokitzi jowiri ikaatzi kimiriri, ikantaiyini: “;litama matakaakiriri
jirika jiyotanitantari, itasonkawintantzi iijatzi? 55 ¢Kaarima jirika itomi
kimitapiintzirori inchakota, otomintari Maria? ¢Kaarima iririntzipaini
jirika: Jacobo, José, Simén, iijatzi Judas?t 56 ;Tiima ari akaatzi irit-
siropaini anampitawo jaka, iitama pinkatharitakaakiriri?” 57 Owanaa
ithainkaitakiri, ikisaniintaitanakiri. Iro ikantantanakari Jesus: “Jashi
jowiro Kamantantaniri ikimisantaitziri pashiniki nampitsi, irooma in-
ampiki irirori, tii ikimisantaitziri”. 38 Owanaa ithainkimataitakiri Jesus
inampiki, irootaki kaari itasonkawintanta.

14

Ikamantakari Juan owiinkaatantaniri

(Mr. 6.14-29; Lc. 3.19-20; 9.7-9)

1Tkanta pinkathari Herodes iitachari Tetrarca, ikimakotakiri Jesus.
2 Tkantziri jimpiratani: “Jirika Jesus iriitaki Juan owiinkaatantaniri.
Iri aflagaatsiri, pifiiiri otzimi ishintsinka”. 3 Tima iri Herodes
aakaantakiriri Juan, joojotakaantakiri, jomontyaakaantakiri. Iro
kantakaantakirori iinawitari iririntzi Felipe iitachari Herodias.
4 Tima ikaminaawitatyaari Juan jirika Herodes, ikantawitari: “Tii
okantzi paapithatantiro”. 5 Ari ikowawitaka intsitokakaantirimi, Iro
kantzimaitacha ojyiki ipinkathatakiri Juan, jiyotaiyini Kamantantaniri
jinatzi. Ithaawantanakari Herodes atziri, ikantashiritzi: “Aririka

FS
13:45 Iro ikantakoitzi jaka poriryaari, okaayitzi poriryaayitatsiri kimitawori mapi jiitaitziri

“perla”, owanaa inintaitziro. Iro kantzimaitacha ojyiki owinawo. T 13:55 Jacobo, irijatzi
jiitaitziri Santiago.



MATEO 14:6 28 MATEO 14:27

nontsitokaantakiri, ari inkisaniintaitakina”. 6 Okanta imonkaataka
kitijjyiri joimoshirinkawitawo itzimantari Herodes. Ipiyotaiyakani
jjyininka, joimoshirinkaiyirini. = Ari opokapaaki ishinto Herodias,
amajyiitapaaki. Ojyiki okamiithatzimotakiri Herodes. 7 Ikantakiro:
“Tzimatsirika oitya pinkamitinari, ari nompakimiro. Imapiro,
jlyotzi Pawa iiro namatawitzimi”. 8 Ipofia okantziro onaanati:
“Pinkantiri inthatzinkakaantiri Juan”. Iro okantantakariri: “Nokowi
pamakotakinawoiito Juan samantaki”. 9 Arijowashiritanakari Herodes,
tii ikowawita. Iro kantzimaitacha ikimaiyakirini ijyininka ikantakirori
inkaanki. 10 Irootaki ikantantakari inthatzinkaitiri Juan. 11 Jamaitakiro
iito, ipakoitakiro aanakiniro onaanati. 12 Ikanta ipokaiyapaakini
jiyotaaniJuan, ikitatairi. Arijiyaatashitanakiri Jesus, ikamantakiri.

Jowakaari Jesus 5000 atziri
(Mr. 6.30-44; Lc. 9.10-17; Jn. 6.1-14)

13 Tkanta ikimaki Jesus kamaki Juan, otitanaka pitotsiki
jlyaatiro otzishimashiki. Iro kantzimaitacha ikimakoitakiri tsika
jlyaati, shiyaiyanakani ikinaitaki aatsiki, joyaatanakiri. 14 Tro
jaatakotapaakityaami Jesus, ifiaapaatzi ojyiki piyowintakariri.
Jitakoshiritapaakari, joshinchaaki ojyiki mantsiyatatsiri. 15 Okanta
otsiniriityaanaki, ikantzi jiyotaani Jesus: “Asaikatzi otzishimashiki,
aritaki tsiniriityaaki. = Pimpakairo pikinkithatzi, jiyaataita atziri
nampitsiki jowapaiya”. 16 Jakanakiri, ikantziri: “¢lita jatsipitantyaawori
jlyaayitai? Pimpiri iiroka jowanawo”. 17 Ikantanaki jiyotaani: “Tikaatsi
nompiri naaka. Apa otzimi okaatzi 5 tanta ipofia apiti shima”.
18 Tkantzi Jesus: “Pamakinari jaka”. 19 Ikantakiri maawoni atziri:
“Pisaikaiyini”. Saikaiyanakini atziriiti. Ipofiajaakiro tanta, iijjatzi shima,
aminanaki jinoki inkitiki, jamananaka, ikantzi: “Paasoonki Ashitanari,
iirokataki pakinawori jiroka noyaari”. Ipofia ipitharyaakiro, ipakiri
jiyotaani, jowawijaakiniri irirori atziripaini apatotainchari. 20 Ari
ikaatzi jowaiyakani maawoni, kimaniintaiyakani. Ipofia japatotairo
tzimagaantapaintsiri, jotiyitairo kantziriki, okaatzi 12 jaikitaatsiri.
21 Kimitaka ikaatzi 5000 shirampariiti owainchari. Tzimitacha tsinani
iijatzi iintsipaini owainchari.

Janiitantawo Jesus inkaari

(Mr. 6.45-52; Jn. 6.15-21)

22 Tpofia ikantairi Jesus jiyotaani: “Thami pitaiyaawo pimontyagai
intatsikironta”. Ikantakiri iijatzi piyowintakariri: “Kantatsi piyaayitai”.
23 Iro ikinantanakari irirori tonkaariki, jamafiaari Ashitariri. Okanta
otsiniritanaki, saikaki apaniroini Jesus janta. 24 Jiwiyaakotaiyaani
jlyotaani niyantyaaniki, antawo otamaryaani inkaari, oipiyapiyako-
takiri tampiya. 25 Okanta okitiijyitzimataki, pokai Jesus janiitantaawo
inkaari.™ 26 Tii jiyotawairi, ithaawantawaari jiyotaani, ikaimaiyanakini:
“jAatsikitaki shiritsiwi!” 27 Ifiaanatapairiirirori, ikantziri: “Naaka pokaatsi,

* 14:25 Kantakotachari jaka: “Iro okitiijyitzimataki”, irootaki ojyawori jamitari owayiriiti
jaamaakowinta tsiniripaiti, iiro inkakiwaitanta apaani owayiri maawoni tsiniri, ontzimatyii
intzimi 4 owayiri aamaakowintachani. Apaani jitanatyaawo owakiraa ontsiniriityaanaki,
pashini tikira oniyankiityiimati, pashini oniyankiitipirotapaaki, pashini iro onkitiijyitzimataki.
Ikantakoitziri jaka, “okitiijyitzimataki, pokai Jesus” iriira kimitakariri 4-tapaintsiri owayiri
kitiijyitakotatsiri jaamaakowintanta.

tontashiri pinkantya iiro pithaawawaitzi”. 28 Ari ikantanaki Pe-
dro: “lirokama Nowinkathariti, pinintakainawo naniitantyaawo naaka
inkaari”. 29 Tkantzi Jesus: “Pimpokanaki”. Aniiwitanaka Pedro inkaariki
jiyaatashitanakiri isaikaki. 30 Iro kantzimaitacha ikinkishiritanakiro
Pedro antawo otamaryaani inkaari, ithaawanaki, iro itsitsiyantanakari,
ikaimanaki: “Pinkathari paawaina”. 31Jakotashitanakiri Jesus, jaawairi.
Ipofia ikantziri: “Kapichimachiini pikimisantakina. ¢litama pikisoshir-
itantari?” 32 Ikanta jotitapaa pitotsiki, awijainkatanaki tampiya.
33 Antawoiti ipinkathatanakiri jiyotaani, ikantanakiri: “Imapirotatya
iirokataki Itomi Pawa”.

Joshinchaantaki Jestuis Genesaret-ki
(Mr. 6.53-56)

34 Tkanta jariitaiyakani intatsikironta nampitsiki Genesaret. 35 Iro
jaatakotapaakityaami Jesus, jiyotaitawakiri. Ikamantaitakiri maawoni
nampitawori janta, jamayitapaakiri mantsiyayitatsiri. 36 Ikantaitakiri
Jesus: “Pishinitiri mantsiyari jotirotawakiro kapichiini piithaari, ish-
intsitantaiyaari”. Ari okantzimaitaka, ikaatzi otirotsitakiriri iithaari,
shintsiyitai.

15

Owaaripiroshiritziriri atziri
(Mr. 7.1-23)

1 Ari ipokaiyakini Fariseo itsipatakari Yotzinkariiti. Ipofiaayitaka
nampitsiki Jerusalén. Ikantapaakiri Jesus: 2 “Judd-mirinka anaiyini. Iro
amitaiyarini akiwaakota tikira owanatyaata, ari okanta jiyotaakairi
pairani achariniiti. ¢litama kaari jimatantawo piyotaani? Tii ikiwiro
jako jowapiintaiyani”. 3 Jakanaki Jesus, ikantzi: “Irojatzi paakowintawo
jlyotaayitairi pairani achariniiti, tilmaita pantziro jiyotaayitairi Pawa.
4Jiroka ikantziri Pawa:

Pimpinkathatiri ashitzimiri.

Ikantaki iijatzi:

Ontzimatyii jowamaitiri kijyimatziriri ashitariri.

5 Iro kantzimaitacha pikantapiintaki iiroka: ‘Kamiithatatsi ankan-
tiri ashiyitairi: “Nokajyaakairi Pawa maawoni noiriikiti, iiro okantzi
nonishironkatimi”’ ¢ Piyotaantashitakawo jamitaitari pairani, tii
piyotaantziro ikowiri Pawa. Irootaki kaari jitakotantari ajyininka
ashitariri. 7 Thiiyinkari pinaiyini. Iiroka ikinkithatakotaki pairani
Isaias, ikantaki:

8 Ipinkathawaantiwitashitana atziripaini.

Tiimaita inkinkishiritakotaina kamiitha. )
9 Aminaashiwaita jotziirowashitana ipinkathawitana,

Jiyotaantashiwaitawo jamiyitari irirori”.

10 Tkaimakiri Jesus maawoni piyowintakariri, ikantziri: “Pinkimisan-
taiyini, pinkimathatantyaawori nonkinkithatakotiri: 11 Tkaatzi
owayitari tii jowaaripiroshiritantzi, irooma okaatzi afaawaiyitziri,
iro matzirori owaaripiroshiritantzi”. 12 Ipokashitapaakiri jiyotaani
okaakiini, ikantapaakiri: “Tii inimotziri Fariseo-paini ikimakimi
pikantaki”. 13 Ikantanaki Jesus: “Ashitanari Inkitijatzi, ari inthonkairo
kaari ipankitzi irirori. 14 Pifiaashityaari, tii jiyotaiyini irirori, jojyakari
kaari aminatsiri. Ikimitakotakari ikathatawakaa kaari okichaatatsini,

tii jiyotzi tsika inkini, apitiroiti imparyai omoonaki”. 15 Ari
ikantzi Pedro: “Pofiaayinawo okaatzi pojyakaawintakiri”. 16 Ikantzi
Jesus: “;Tikiraama otzimimotzimi iiroka piyotani? 17 ¢Tiima piyotzi
okaatzi owayitapiintari okini ajyiitoki, impofia omishitowairo?
18 Trooma afiaawaitiro kaaripirori akinkishiriyitari, irootaki
owaaripiroshiritantatsiri. 19 Tima ashiriki opofiaayita kaaripirori
kinkishiritaantsi, tsitokaantsi, mayimpiritaantsi, kaari kinataantsi,
koshitaantsi, thiiyakotaantsi, kijyimataantsi. 20 Trootaki jiroka
owaaripiroshiritantatsiri. Irooma iirorika akiwaakota ankowirika
oya, tii owaaripiroshiritantzi”.

Okimisantzi tsinani Canadn-jato
(Mr. 7.24-30)

21 Tpofia ikinanaki Jesus nampitsiki iitachari Tiro irojatzi Sidodn-
ki. 22 Ari opokaki tsinani Canadn-jato, kaari Juda-mirinka iroori.
Okantapaakiri: “Nowinkathariti, iiroka icharini pinkathari David-
ni. Nokowi pinishironkataina ojyiki ashironkaawaitaka nishinto,
opiyarishiritatzi”. 23 Ari imairitaki Jesus, tii jakiro. Ipofia ikan-
taiyini jiyotaani: “Potyaantairo iyaataita, owanaa ofiaashirinkakai”.
24Tkantanakiro Jesus: “Apa jotyaantakina Ashitanari nonishironkatairi
nojyininka Israel-mirinkaiti, ikaatzi ojyakariri oijya ipiyaka”. 25 Ari
otziirowanaka tsinani, okantanakiri: “Pinkathari, pinishironkataina
naaka”. 26 Jkantanakiro irirori: “Paata tsinani. Tima ikantaitaki
pairani: ‘Tii aapithatziri jowanawo iintsiti ampiri otsitsi joyaawo’ ».*
27 Akanakiri iroori, okantziri: “Imapiro pikantakiri Pinkathari. Iro
kantzimaitacha, jowapiintamachiitawo otsitsi jowaryagaitziro owana-
wontsi otapinaki”. 28 Jakanairo Jesus, ikantziro: “Tsinani, imapiro
pikimisantai iiroka. Irootaki nimatantyaawori pikowakotakinari”. Ap-
athakiro awijakotanai ishinto.

Joshinchaaki Jestus ojyiki atziri

29Ipofia jawijaki Jesus ikinayitaki othapiyaaki inkaari Galilea. Irojatzi
itonkaantanakari otzishiki, ari isaikapaakiri janta. 30 Ari ipokashitakiri
ojyiki atziri, jamayitakiri kantawaiyitachari imantsiyari: ithoriwaitat-
siri, kaari okichaatatsiri, masontzipaantiri, pijaponthokiri, maawoni.
Ithonkiri joshinchaayitairi. 3! Iyokitzi jowaitanakiri Jesus ifiaitakiri
jifiaawaitakagairi masontzipaantiri, janiitakaayitairi kisopookiri, ithori-
waitatsiri iijatzi, jaminakaayitairi kaari okichaatatsi. Ikantaiyini atziri-
iti: “Imapiro ikamiithataki Pawa, iriitaki pinkathariwintairiri Israel-
mirinkaiti”.

Jowakaarti Jesus 4000 atziri

(Mr. 8.1-10)

32Tpofia Jesus japatotakiri jiyotaani, ikantakiri: “Owanaa nitakotakari
atziriiti, tima mawa Kitiijyiri isaikaiyakini jaka ikimisantana, tikaatsi
jowaiya. Aririka jiyaatashitaiya, ari aakiri itajyi iirorika jowanaa”.
33Tkantaiyini jiyotaani: “Pamini, asaikatzi jaka otzishimashiki. ;Tsikama
ayika owakaiyaariri? Ojyiki ikaataiyini”. 34 Ari josampitziri Jesus jiy-
otaani: “¢Tsikama okaatzi tanta tzimatsiri?” Ikantzi jiyotaani: “Tzimatsi
okaatzi 7, tzimitacha iijatzi shimaaniki”. 35 Ipofia ikantaitakiri ikaatzi

*
15:26 Iri jojyakaawintaitzi Judd-mirinkaiti ikimitari iintsi. Iriima kaari Jud4-mirinkatatsiri
jojyari otsitsi.

piyotainchari: “Pisaikaiyini”. 36 Jaakiro tanta itsipataakiri shimaaniki,
ipaasoonkiwintakiri. Ipofia ipitoryaakiro tanta, ipayitakiri jiyotaani,
jowawijaakiniri piyotainchari atziri. 37 Owaiyakani maawoni, kimani-
intaiyakani. Ipofia japatotairo tzimagaantapaintsiri, ijaikitai okaatzi 7
kantziri. 38 Kimitaka ikaatzi 4000 shirampari owainchari. Tzimitacha
tsinanipaini iijatzi iintsipaini owainchari. 39 Ipofia ikantanai Jesus:
“Ari owaiyakani, kantatsi piyaayitai”. Ari jotitanaa Jesus pitotsiki,
montyaakotanaki iipatsitiki Magdala-jatzi.

16

Ikowakoitziri Jests intasonkawintanti
(Mr. 8.11-13; Lc. 12.54-56)

1 Ari ipokaiyakini Fariseo itsipatakari Saduceo, ikowawitaiyani
inkompitakaiyaarimi Jesus inkini jiyakowintirimi. Ikantawitapaakari:
“Incha pintasonkawintanti niyotantyaariimapiro opofiaawo pitasorinka
inkitiki”. 2 Jakanaki Jesus ikantzi: “Pikantapiintaiyini iiroka
aririka pifiiro onkiraityai otsiniriityaanai: ‘Osaryaamanaatyi
ofiaatamani’. 3 Irooma pifiaamanairo minkori onkiraityai inkitiki,
pikantzi: ‘Omparyaatyi inkani’. Piyotakowitawo inkiti, piyotakotziro
iijatzi aririka omparyai inkani. Tii piyotzimaitawo pifiaawitari jaka
kipatsiki. 4 Tii pikamiithataiyini iiroka, thainka powakiri Pawa, irootaki
pikowantaiyarini pifiiina nontasonkawintanti, iiromaita nofiaayimiro.
Apa pifiiiro ojyawoni awijyimotakiriri pairani Jonds”. Ari jiyaatanai
Jesus.

Shiniyakaaworti itantani Fariseo
(Mr. 8.14-21)

5 Ikanta jariitaka jiyotaani Jesus intatsikironta, tii jaanaki itantani,
imaijantanakiro. 6 Ikantzi Jesus: “Paamaiyaawo shiniyakairori itantani
Fariseoiijatzijashi Saduceo-paini”. 7 Arijosampitawakaanaka jiyotaani,
ikantawakaiyani: “;litama ikantantawori jiroka? ¢lrooma ikantantari
tii amaki tanta?” 8 Yotaki Jesus ikantawakaari jiyotaani, ikantziri:
“Tikira pikimisantapirotzi iirokaiti, irootaki pikantantari: ‘Tii amaki
tanta’. 9 ¢Tikiraama pikimathataiyironi? Chapinki otzimawita tanta
okaatzi 5, nowakaayitaka 5000 shirampari. Poyiitairo tzimagaanta-
paintsiri. ;Tsikama okaatzi kantziri poyiitairi? 10Tijatzi okimita tzimat-
siri chapinki 7 tanta, nowakaaka 4000 shirampari. ¢Tsikama okaatzi
kantziri poyiitairi? 11 slitama kaari pikimathatantawo iiroka? Tii iro
nonkinkithatakoti jowaitari tanta. Afia nokantatziimi: ‘Paamaiyaawo
shiniyakairori itantani Fariseo iijatzi jashi Saduceo’ . 12 Ari ikimath-
atanakiro jiyotaani, tii iro inkinkithatakoti Jesus shiniyakairori tanta,
jojyakaawintatziiro okaatzi jiyotaantziri Fariseo iijatzi Saduceo.

Jiyotaki Pedro: Cristo jinatzijirika Jesus
(Mr. 8.27-30; Lc. 9.18-21)

13 Ipofia ikinanaki Jesus janta Cesarea-ki, irootaki inampi Filipo. Ari
josampitakiri jiyotaani, ikantziri: “¢litama ikinkishiritakoitariri Itomi
Atziri?” 14 Jakaiyanakini, ikantzi: “Tzimatsi atziri kantatsiri, Juan
owiinkaatantaniri piriintaacha’. Ikantzi pashini, ‘iri kofiaataatsi Elias’.
Ikantzi pashini ‘iri Jeremias-ni’. Tzimatsi kantatsiri iijatzi, pashini Ka-
mantantaniri pinatzi”. 15 Ipofia ikantziri jiyotaani: “Iiroka. ¢Tsikama

pikantaiyinika?” 16 Jakanaki Simén Pedro, ikantzi: “Iirokataki Cristo
Itomi Pawa Kafiaaniri”. 17 Ikantzi Jesus: “Imapiro pikantaki Simoén
itomi Jonds, kaari atziri yotakaimironi jiroka, iri Ashitanari Inkitijatzi
yotakaakimirori. 18 Ari niitaimi naaka Pedro, iro mapi ojyakaawin-
tacha piwairo. Tima mapi pinkimitaiya, ari niwitsikairo nopanko.
Inkaati kimisantaatsini paata, iri ojyayityaawoni pankotsi. Iiro ji-
matziro impiyakaashitaiyaari nampitawori sarinkawini. 19 Iri po-
jyaari aamaakowintawori ashitakowo pankotsi, kantatsi jashitaryiiro,
jashitiro, jintsiriitiro shintsiini. Iro pankotsi ojyakaawintacha tsika
impinkathariwintantai Inkitijatzi. Tima inkaati pishinitairi iiroka jaka,
iriitaki ishinitaiti inkitiki. Iriima inkaati kaari pishinitai iiroka jaka,
iiro ishinitaitziri iijatzi inkitiki”. 20 Ipofia ikantanakiri Jesis maawoni
jiyotaani: “Paatara pikamantantzi, pinkanti: ‘Iriitaki Cristo jirika Jesus’

Ikinkithatakotziro Jesus inkami
(Mr. 8.31-9.1; Lc. 9.22-27)

21 Ipofia Jesus ikamantakiri jiyotaani, ikantziri: “Irootaintsi aati
nampitsiki Jerusalén, antawoiti inkimaatsitakaina ijiwaripirori Ompi-
ratasorintsitaari, ijiwari Yotzinkariiti, ariintsitokakaantinari. Iro kantz-
imaitacha awijawitatya mawa Kitiijyiri ari nafiagai iijatzi”. 22 Ikanta Pe-
dro, jaanakiri Jesus jantyaatsikiini, ikantakiri: “Pinkathari, tii inimotana
pikantziri, tii nokowi awijyimotimi jiroka”. 23 Ari ipithokanaka Jesus,
ikantanakiri: “Piyaati Satands. Tima tii poshiritawo iiroka ikowakaa-
nari Pawa, apa pikowashitawo ikowapiintakiri atziriiti”.

24 Jkantanakiri Jesds maawoni jiyotaani: “Tzimatsirika
kowatsiri intsipatina, jowajyaantairo ikowashitari, onkantawitya
impaikakoitirimi, intsipatina. 25 Iitarika itakowaitachari jantayitziro
inintashiyitari, ari impiyashitaiya. Iriima kamawintinani
jantayitanairo nokowakairiri naaka, aritaki jawijakoshiritai. 26 Tima
aminaawaitashita ifaitziro otzimimotantzi ajyaagawontsi jaka
kipatsiki, ompofia jaminaashitaiyaawo afiaamintotsi. ¢Kantatsima
impinakowintaitya iiro ifiaantaitawo impiyashitaitya? 27 Ari impiyi paata
jirika Itomi Atziri jamairo jowaniinkawo Ashitariri, intsipataiyaari
maninkariiti, iri pinatapaironi okaatzi jantaitakiri. 28 Tyaaryoo,
tzimatsi pikaatzi jaka, tikira pikamiita ari pifiaakiri Itomi Atziri
impinkathariwintantai”.

17

Ishipakiryiimotziri Jests jiyotaani
(Mr. 9.2-13; Lc. 9.28-36)

1 Okanta awijaki okaatzi 6 Kitiijyiri, ipofia Jesus jaanakiri Pedro, Ja-
cobo, Juan iririntzi Jacobo. Itonkaiyanakini otzishiki. 2 Ari ipashinitzi-
motakiri jiyotaani, ishipakiryaanaki ipooki, jojyanakari ooryaatsiri, ari
okimitanakari iithaari kitamaaniki okantanaka. 3 Ifiaatziiri Moisés-ni,
ipofia Elias ikinkithawaitakairi Jesus. 4 Ikaimotanakiri Pedro, ikantzi:
“Pinkathari, imapiro okamiithatzi pamakina jaka. Kamiitha niwit-
sikimi mawa pankojyitantsi: apaani pashitya iiroka, apaani jashitya
Moisés, jashitya apaani Elias”. 5 Ifiaawaiminthaitzi, opamankapaakiri
minkori, shipakirya okantapaaka. Ikimatzi ifiaawaitaitanaki minkoriki,



MATEO 17:6 33 MATEO 17:26

ikantaitzi: “Notomi jinatzi jirika nitakokitakari, ojyiki nokimoshiri-
wintakiri. Pinkimisantairi”. 6 Ikanta ikimaiyakironi jiroka faantsi,
oiyotaiyanakani isaawiki, antawoiti ithaawaiyanakini. 7 Iro kantz-
imaitacha Jesus ipokashitapairi jiyotaani, ipampitapaakiri, ikantziri:
“Pinkatziyanai, iiro pithaawaiyini”. 8 Jaminawitanaa, tikaatsi ifiaanai,
apaniroini ikatziyaka Jesus.

9 Tkanta joirinkaiyaani otzishiki, ikantakiri iiro ikamantantziro
ifiaakiri irojatzi paata aririka jafiagai. Tima jirika Itomi Atziri ari jafiagai
inkamawitatyaarika. 10 Ari josampitakiri jiyotaani, ikantziri: “slitama
ikantakotziri Yotzinkariiti ikantaiyini: ‘Aririka impokimataki Cristo, iri
iiwatapaintsini Elias impoki?’ ” 11 Jakanaki Jesus, ikantzi: “Imapirotatya
ikantziri, iriitaki iiwatapaintsini Elias impoki, jotampatzikatantapaaki.
12 Pinkimi nonkanti naaka: Ariiwitaka Elias, tiimaita jiyotaiyawakirini,
ojyiki jowasankitaakiri. Ari inkimitaitiri iijatzi Itomi Atziri, ojyiki

Juan owiinkaatantaniri.

Jowawijaakotziri Jesus iwankari piyarishiritatsiri
(Mr. 9.14-29; Lc. 9.37-43)

14 Tkanta jariitaiyaani ipiyotaiyani atziri. Ari ipokakiri atziri. Jotzi-
irowashitapaakari Jesus, ikantziri: 15 “Pinkathari, pitakotainari notomi
ojyiki ikamimawaitaki, antawoiti ikimaatsiwaitaka, ojyiki itaawaitapi-
inta, ipiinkawaitzi jifiaaki. 16 Namawitakanari piyotaani, jowawijaako-
tainari. Tiimaita jimatziri”. 17 Ari jakanaki Jesus, ikantanaki: “Tiitya
pikimisantzi iiroka, pikinashiwaitaka. ¢Tsikapaitima piyotai? Pamaki-
nari iintsi”. 18 Ikisanakiri piyari, jatanaki. Ari ishintsitanairi iwankari.
19TkantajiyotaaniJesus, josampitairi apaniroini, ikantairi: “;litama kaari
nimatantari nowawijaakotiri?” 20 Ikantzi Jesus: “Iro kaari pimatantari
tima tikira pikimisantapirotzi. Pinkimi nonkanti: Aririka pinkimisan-
taniinti, kantatsi pinkantiro otzishi: ‘Pishirinki’. Ari oshirinkaki.
Tikaatsi kompitzimotimini aririka pinkimisantapiroti. Imapiro. 21Iro
kantacha pinkowirika poshinchiiri ojyakariri jirika iwankari, ontzi-
matyii pamafiaari tyaaryoopiroini Pawa, pintziwintyaari”.

Japiitairo Jesus ikinkithatakota inkami
(Mr. 9.30-32; Lc. 9.43-45)

22 Tkanta isaiki Jesus nampitsiki Galilea, ari ikantakiri jiyotaani:
“Irootaintsi impithokashitaityaari Itomi Atziri. 23 Ari intsitokaitiri. Iro
awijawitatya mawa Kitiijyiri, aritaki jafiagai iijatzi”. Antawoiti jowashir-
itanaka jiyotaani ikimakiri ikantaki.

Jashitakaitawori tasorintsipanko impinaitirori

24 Tkanta jariitaka Jesus nampitsiki Capernaum, ari ipokakiri
kowakotantatsiri kiriiki jashitakaitawori tasorintsipanko,
josampitapaakiri Pedro: “¢lpinatziroma yotaimiri jashitakaitawori
tasorintsipanko?” 25 Tkantanaki Pedro: “Ipinatziro”. Ikanta
ipiyapaa pankotsiki, iri thaawakotapainchari Jesus josampitawairi:
“clitama pikinkishiritari iiroka Simon? ¢litama ikowakotantziri
pashinijatzi pinkathariiti? ¢Iriima  ikowakoyitzi ijyininkapirori?
¢Iriima ikowakoyitzi ariitzinkari atziri kaari ijyininkata?” 26 Ari
jakanaki Pedro, ikantzi: “Iri ikowakotzi ariitzinkari”. Ikantzi Jesus:
“Ari okanta. Tii okowapirota impinatiro ikaatzi ijyininkapiroitari.

27 Tiimaita nokowi inkisaniintawaitya kowakotantatsiri kiriiki. Piyaati
pinkachaati inkaariki. Aririka pinoshikaki apaani, paminapaantitiri,
ari pifiiri kiriiki. Paanakiniri kowakotantatsiri, pimpiri. Iriitaki
pimpinawintyaari iiroka iijjatzi naaka”.

18

Tsika itzimi Aaapirotachari
(Mr. 9.33-37; Lc. 9.46-48)
1Tkanta japatotairi jiyotaani Jesus, josampitakiri, ikantziri: “Aririka
impinkathariwintantai Inkitijatzi. ¢litama faapirotachani intsipatyaari
impinkathariti?” 2 Ikaimaki Jesus apaani iintsi, katziyapaaka niyank-
iniki isaikaiyakini irirori. 3 Ikantzi Jesus: “Iirorika pawintaanaari Pawa,
pojyakotaiyaari ikanta jirika iintsi, iiro pifiiiro impinkathariwintantai
Inkitijatzi. Imapiro. 4 Tima jirika iintsi tii jiyotzi jasagaawintawaitya.
Iitarika ojyakotaiyaarini, iriitaki fiaapirotaachani impinkathatairi Inkiti-
jatzi. 5litarika pairyaanari ikimisantaana, jaawakimi kamiitha ojyariri
jirika iintsi, naakataki jaawaki kamiitha”.

Arijantakaantaitiro kaaripirori
(Mr. 9.42-48; Lc. 17.1-2)

6 “Iitarika antakaakirini kaaripirori kimitaariri jirika iintsi ikimisan-
taana, kamiithawaitakimi inthaitiniri mapi ikintsiki, jowiinkaitakiri
ochiinkaatzi inkaari.

7 Imapiro onkowiinkati jaka kipatsiki. Ifiaiti ojyiki antayitironi
kaaripirori. Iro kantacha ari jowasankitaitakiri inkaati antakaan-
takironi. 8 Iroorika pako, iroorika piitzi pantantakawori kaaripirori,
powajyaantairo, pinkimitakaantiro pinthatzinkakityiiromi, tima iro
kowapirotacha pawijakoponthokitai. Tii okamiithatzi otzimawita apiti
pako, apiti piitzi, impofia patsipitaiyaawo paampari paata pintagaiya.
9 Iroorika poki pantanta kaaripirori, powajyaantairo, pinkimitakaan-
tiro pinkithoryaatyiiromi, iro kowapirotacha pawijakopityakitai. Tii
okamiithatzi otzimawita apiti poki, impofia jookaitaimi paata opaampa-
porinthaatzi sarinkawiniki”.

Ikinkithatakotaitziri oijya piyachari
(Lc. 15.3-7)

10 “Paamaakowintya pimanintzirikari ojyanaariri jirika iintsi. Tima
ikimpoyaawintziri maninkariiti nampitawori Ashitanariki Inkitijatzi.
11 Iro ipokantakari Itomi Atziri jowawijaakoshiritairi ikaatzi piyaw-
itainchari. 12 Pinkimi nojyakaawintimiro. Tzimatsi piratachari ikaatzi
100 oijya. Impofia impiyagaantaka apaani, tzimanai 99 joijyati. Ari
jookanakiri pashini, jataki otzishimashiki jaminaminatairi piyainchari.
13 Aririka ifiiiri antawoiti inthaamintya jagairi piyawitainchari. Anta-
woiti inkimoshiriti, anaanakiro ikimoshiriwintziri kaawitachari 99
kaari piyachani. 14 Ari ikimitari iijatzi Ashitairi Inkitijatzi, tii ikowi
impiyagaantawaitya apaani ojyanaariri jirika iintsi”.

Tsika okanta ipiyakotantaitzi
pinkinkithawaitakairi apaniroini, pofiaayiri okaatzi ikinakaashitakari.
Aririka inkimisantakimi, pimatairi, pikimitakaantaari iriirikami
pirintzipirori. 16 Trooma iiro ikimisantzimi, paanaki pashini

kimisantzinkari, iirorika apiti, iri pintsipatyaari pinkaminairi. Iro

pimonkaatantyaawori ikantaitziri:

Intzimirika iyakowintaari, ontzimatyii intzimi mawa atziri, tiirika, apiti
faakotakirini okaatzi ikinakaashitakari, kamiithatatsi jowasanki-
taitiri.

17 Tirorika ikimisantzimi, pinkamantiri ikaatzi apatotapiintachari.
lirorika ikimisantzi, pojyakaantiri kaari pijyininka, ikimitakotakari
kowakotziriri kiriiki ijyininka. 18 Iitarika pishinitairi iiroka jaka, irijatzi
ishinitaitiri janta inkitiki. Iriima inkaati kaari pishinitai iiroka jaka,
iriitaki kaari ishinitaitzi janta inkitiki. Imapiro. 19 Pinkimi nonkanti
iijatzi: Aririka pinkaati apiti, aririka ojyawakaiya pikinkishiritani,
ari pinkowakotiri Ashitairi Inkitijatzi, ari jimatakimiro. 20 Tsikarika
japatotaiya apiti atziri, iirorika mawa ipairyaana ikimisantaana, ari
nosaikitari naaka janta notsipatari”.

21 Ari ipokapaaki Pedro, josampitapaakiri Jesus, ikantziri:
“Pinkathari, aririka ontzimi jantzimotinari nojyininka, ¢tsikama onkaati
nompiyakotiri? ¢Arima onkaati 7?” 22 Jakanaki Jesus, ikantanakiri: “Iliro
okantzi pimpiyatantya. Tima tii apa pimpiyakotiri onkaati 7, ojyiki
papiipiintiro”.*

Ikantakota apiti atziri iriiwitatsiri

23 “Aririka impinkathariwintantai Inkitijatzi, iroowaitaki jantziri
pinkathari ikowakotziri jompiratani impinatairi jiriiwitziri. 24 Ikanta
ikowakotziri iriiwitatsiri, ari ipokapaaki iriiwipirotatsiri ojyiki
kiriiki.f 25 Tikaatsi jayi impinatairiri. Ari ikantanaki pinkathari:
‘Paanakiri jirika atziri, iina, itomipaini, iijatzi okaatzi tzimimotziriri,
pimpimantiri. Nagaitaa kiriiki ikaatzijiriiwitanari’. 26 Tkanta ikimawaki
ompirataari, jotziirowashitanakari pinkathari, ikantanakiri: ‘Iiro
pipimantana, poyaakotawakina kapichiini, aritaki nompinataimi’.
27Tkanta jirika pinkathari inishironkatairi jompiratani, ikantzi: ‘Aritaki,
tii piriiwitaana’. Ipiyakotairi okaatzi jiriiwitziri. 28 Ikanta jiyaatai
ompirataari, itonkiyotakari aatsiki iriiwitziriri irirori kapichiini.
Joirikakintsitawakiri, ikantziri: ‘Pimpinatina piriiwitanari’¥ 29 Ari
jotziirowashiwitanakari, ikantziri: ‘Poyaawakina kapichiini aritaki
nompinataimi’. 30 Tii ikowi, jaanakiri, jomontyaakaantakiri, ikantziri:
‘Aririka pimpinataina piriiwitana, ari nomishitowakaantaimi’. 31 Iro
kantacha jifiaakiri ikaataiyini, tii inimotanakiri, jataki ikamantakiri
pinkathari. 32 Tkanta pinkathari ikaimakaantakiri, ikantakiri:
‘Kaaripiroshiri pinatzi iiroka. Nopiyakotaimiro iiroka piriiwitanari
pikamitakina’. 33 Ari pinkantantimiiiroka, pinishironkatanti. 3¢ Antawo
ikisanaka pinkathari, jomontyaakaantakiri, ikantziri: ‘Aririka
pimpinataina iiroka, ari nomishitowakaantaimi’. 35 Iro jantairi iijatzi
paata Ashitanari Inkitijatzi, iirorika pinishironkayitairi pijyininka”.

*
18:22 Ikantakoitziri jaka “ojyiki onkaati papiipiintiro”, aririka apiitapiintakiro
ampiyakotanti onkaati 7, apiitairo 7, impofia apiitairo 7, irojatzi ariitantatyaari onkaati 70.

T 18:24 Ikantaitziri “iriiwipirotatsiri”, iri ojyariri kaatatsiri 10 mil talento. Ari onkantawitya

jantawaiti ojyiki osarintsi, iiro ipinakowinta. i 18:28 Ikantakoitziri jaka “iriiwitziriri
kapichiini” irijatzi ikantaitziri 100 denario.



MATEO 19:1 36 MATEO 19:18

19

Jiyotaantzi Jests ikantzi: tii opantawo pookiro piina
(Mr. 10.1-12; Lc. 16.18)

1 Tkanta ithonkanakiro Jesus jiyotaantzi Galilea-ki, jataki intat-
sikironta Jordan-ki irojatzi Judea-ki. 2Ipiyowintaitawaari. Joshinchaa-
pai ojyiki mantsiyari janta.

3 Ari ipokashitakiri Fariseo-paini, ikowi inkompitakaiyaarimi,
josampitapaakiri ikantziri: “¢Jesus, shinitaantsitatsima jookashi-
waityaawo iina atziri?” 4 Ari jakanakiri irirori, ikantanakiri:
“¢Tiima pifaanatakotziro owakiraa jiwitsikantaitakari atziri? ¢Tiima
jiwitsikaitakiri shirampari iijatzi tsinani?” 5 Ikantaitaki pairani:

Ari jookawintairi shirampari ashitariri, jayi iina,

Apaani inkantanaiya iwathaki jaawakaana.

6 Irootaki iiro okantanta jookiro atziri itsipataakaakariri Pawa, tima

apaani ikantanaa, iiro okantzi jookawakaiya. 7 Ipofia josampitziri

ikantzi: “;litama josankinatantawori pairani Moisés, ikantaki:

Aririka  jookawakaitya, ontzimatyii impaitiri osankinarintsi
jookawakaantyaari?”

8 Ikantzi Jesus: “Okantakaantziro tii pikimisantanitzi, irootaki ishini-

tantzimirori Moisés. Tii ari onkantya pairani owakiraa iwitsikan-

tanakari maawoni. 9Pinkiminonkanti naaka: Ikaatzi ookashiwaitawori
iina impofia jagai pashini, imayimpiritaki. Irooma omayimpiritirika

iinantaitari, kantatsi jookaitiro. Itzimirika ayirori tsinani ookaawo,
imayimpiritaki irirori”.

10 Tpofia ikantzi jiyotaani: “Aririka okanta, tiitya okamiithatzi ja-
gaiti iinantaitari”. 11 Ari jakanakiri Jesus, ikantziri: “Iriirika Pawa
kowakaimironi, aritaki pinkimathatakiro. 12 Tzimatsi kantachari iiro
okantanta jaayiti iina atziri. Tzimatsi atziri owa itzimapaaki ari
ikantsita iiro okantzi jayi iina. Tzimatsi pashini jaakithokitaitziri
iiro okantzi jayi iina. Tzimatsi iijatzi kowatsiri isaikashiwaitya, tima
ityaaryoowintatziiri pinkathariwintantatsiri inkitiki. Kowatsiri ji-
matiro nokantakiri, jantiro”.

Itasonkawintziri Jesus iintsipaini
(Mr. 10.13-16; Lc. 18.15-17)

13 Ipofia jamaitapaakiniri Jesus iintsipaini, ikantaitapaakiri: “Pa-
manakotinari niintsiti, potzimikapatziitotiri pintasonkawintiri”. Ari
ikantzi jiyotaani Jesus: “liro pofiaashirinkiri Awinkathariti”. 14 Ari ikantzi
Jests: “Pishinitiri iinchaaniki impokashitina. Iiro pithafiaana. Tima
inkaati kimitaiyaarini irirori, iriitaki fiaagaironi ipinkathariwintantai
Inkitijatzi”. 15 Tkanta Jesus jotiropatziitoyitakiri iintsipaini, jatanai.

Ajyaagantachari mainari
(Mr. 10.17-31; Lc. 18.15-17)

16 Ari ipokaki mainari, josampitapaakiri Jesus, ikantziri: “Kami-
ithari yotaantaniri. ¢litama nantairi nofiaantaiyaawori kafiaanimintotsi?”
17 Ari jakanaki Jesus, ikantzi: “¢litama pikantantanari ‘kamiithari?’
Tikaatsi kamiithatatsini jaka, apaniroini ikantakaawo Pawa ikami-
ithatzi. Pinkowirika pifiagairo kafiaanimintotsi, pimonkaatairo Ikan-
takaantaitani”. 18 Ikantzi irirori: “¢Otzimika?” Ariikantzi Jesus:

Iiro pitsitokantzi.

Iiro pimayimpiritzi.

Iiro pikoshitzi.

Iiro pithiiyakotanta.

19 Pimpinkathatiri ashitzimiri.

Pitakotaiyaari pijyininka pinkimitakaantairi pitakotapiinta iiroka.

20 Ari ikantzi mainari: “Nimatakiro maawoni jirokapaini, irojatzi
nitanakawo pairani iinta niryaanitapaakiini. ¢litama kowityaachari
irofiaaka?” 21 Ikantzi Jesus: “Pikowirika pinkamiithashiriti, piyaati
pipankoki, pimpimantiro maawoni tzimimotzimiri, pimpayitiri
ashironkainkari, inkitiki pinintaawaitaiya. Aririka pimatakiro
pimpokanaki, poyaatina”. 22Ikanta ikimaki mainari, owashiri ikanta
ipiyanaawo, tima ajyaagantzinkari jinatzi.

23 Ipofia Jesus ikantanakiri jiyotaani: “Antawoiti impomirintsityaawo
ajyaagantachari impinkathariwintairi Inkitijatzi. Imapiro”. 24 Iikiro
ikantatzi: “Tima iiro okantzi intyi piratsi camello imooki kithapi,
iro owatsipiro ompomirintsitya intyi ajyaagantzinkari ipinkatharitai
Pawa”. 25 Ikanta ikimaki jiyotaani, iyokitzi ikantanaka, ikantaiyini:
“;litatyaakama awijakoshiritaatsini?” 26 Jaminaminthatanakiri Jesus,
ikantziri: “Iirotya jimataajaitziro apaniroini atziri, iriima Pawa tikaatsi
pomirintsitzimotyaarini”. 27 Ari jakanaki Pedro, ikantanaki: “Jirika
nokaataiyakini nokowi noyaatimi, nookayitanakiro maawoni tzimi-
motanari. ¢/litama impinayiitainari paata?” 28 Jakanaki Jesus, ikantzi:
“Aririka owakiraatai paata kipatsi, impinkathariwintantai Itomi Atziri,
inkimitaiyaari pinkathari isaikantawo owaniinkatachari isaikaminto.
Ari pinkimitaiyaari iijatzi iirokapaini pimpinkathariwintairi maawoni
chariniyityaarini Israel-ni, ikaataiyini 12 jinashitaiyani. Imapiro.
29Tima ikaatzi oyaatakinari, jookawintanakiro ipanko, iririntzi, iritsiro,
ashitariri, iina, iriintsiti, iipatsiti. Aritaki ifiaayitairo ontzimimotairi
ojyiki, tima iriitaki pairyaayitanari. Irijatzi faayitaironi kafiaanimintotsi.
30 Tzimatsi itayitakawori irofiaaka, iri fiiironi jimpoiyitai. Tzimayitatsi
lijatzi impoiyitatsiri irofiaaka, iri flaayitironi jitaiyaawo”.

20

Antawaitatsiri chochokimashiki_ o .
1 «Aririka impinkathariwintantai Inkitijatzi, iriiwaitaki ikanta atziri

tzimatsiri ichochokimashiti. Jataki amaityaaki jamini antawaitatsini
iwankirimashiki. 2 Ikanta jifiaaki kowatsiri jantawaiti, ikantakiri:
‘Aririka pitanatyaawo pantawaiti irofiaaka irojatzi jyiitiini, nompinatimi
apaani kiriiki’. Ikantaiyini antawaitatsini: ‘Kamiithataki’. Jatanaki
jantawaiti pankirintsimashiki.* 3 Ikanta ijinokiityaapaaki ooryaatsiri,
lijatzi ipiyanaa ashitawori iwankirimashi. Ifiaapai pashini saikashiwait-
achari, ikatziyaiyaani.f 4 Ikantapaakiri: ‘Aririka piyaati pantawaiti
nowankirimashiki, ari nompinapirotakimi’. Ari jiyaataki jantawaiti.
5 Ari ikimitaakiro itampatzikatapaaki ooryaatsiri, iijatzi itainkanaki
ooryaatsiri.t 6 Ari ikimitakiro iijatzi otsiniriityaanaki, ifiaapai saikashi-
waitachari atziri, josampitapaakiri: ‘¢Tikaatsima pantawairi pisaikashi-
waitantari kitiijyiriki?’§ 7 Ari ikantaiyini: ‘Tikaatsi antawaitakainani’.

*

20:2 Kantakotacharijaka “kiriiki”, irijatzi jiitaitziri iijjatzi “denario”. T 20:3 Iriikantaitziri
pairani ooryaatsiri 3. i 20:5 Ikantaitziri pairani ooryaatsiri 6, iijatzi ikantaitziri ooryaatsiri
9. § 20:6 Ikantaitziri pairani ooryaatsiri 11.

Ikantzi irirori: ‘Piyaati pantawaiti nowankirimashiki, ari nompinapiro-
takimi’. 8 Okanta otsiniritanaki, ashitawori iwankirimashi, ikantakiri
owiriri iiriikiti: ‘Pinkaimiri maawoni antawaitatsiri pimpinatiri. Iri
pitawatya pimpinatiri impoitapaintsiri jantawaitaki, irojatzi pimatan-
tatyaariri itakawori amaityaaki’. 9 Ikanta ipokaki impoitapaintsiri
jantawaitzi, kapichiini jantawaitaki, iro kantacha ipinaitakiri apaani
kiriiki. 10 Ipokaiyakini itakawori amaityaaki jantawaitaki, ifiaajaantzi
impinapiroitiri irirori. Afia tii, apaanimachiini kiriiki ipinaitakiri
iijatzi. 11 Tkanta ipinawiitakari, ikisanakiri ashitawori jantawairi,
12 jkantanakiri: ‘Tii jantawaipirotzi impoitapaintsiri, iro kantacha
imonkaatakina pipinatakinari, naaka kimaatsipirotakariri ooryaatsiri’.
13 Ari ikantzi ashitawori iwankirimashi: ‘Ajyininkd, nopinatakimi
kamiitha, ¢tiima nokantsitakimi amaityaaki nompinatimi apaani Kiri-
iki? 14 Jirika piiriikiti nompinatimiri, piyaatai pipankoki. Naaka
nintashitacha nompinatiri apaani kiriiki impoitapaintsiri jantawaitzi,
15 ;liroma okantzi nompinatiri jirikapaini nonintashitari naaka? Pik-
isaniintakotatyaanawoma nonishironkatantzi?’ 16 Tzimayitatsi itayitawori,
iri fiironi jimpoiyitai. Tzimayitatsi iijatzi impoiyitatsi, iri fiiironi ji-
taiyaawo”.

Japiitairo Jesus ikinkithatakotziro jowamaitiri

(Mr. 10.32-34; Lc. 18.31-34)

17Tkanta itonkaanaki Jesusjiyaatiro Jerusalén-ki, jaanakiri 12 jiyotaani
ikinakaanairi aatsiki, ikantziri: 18 “Aatatzi Jerusalén-ki. Ari jaakaan-
taitiri Itomi Atziri, jayiri ijiwari Ompiratasorintsitaari, intsipatatyaari
Yotzinkariiti, iri yakawintirini intsitokaitiri. 19 Irootaki jaantanatyaariri
atziri kaari ajyininkata. Ari impajawaitaitiri. Impofia impaikakotaitiri.
Iro awijawitatya mawa Kitiijyiri, ari jafiagai iijatzi”.

Ikowiri Jacobo iijatzi Juan
(Mr. 10.35-45)

20 Okanta iina Zebedeo opokashitakiri Jesus, otsipatakari otomi-
paini: Jacobo iijatzi Juan. Otziirowashitapaakari, okantapaakiri:
“Nokowi pinishironkatina”. 21 Ari josampitanakiro, ikantziro: “lita
pikowakotanari?” Okantzi iroori: “Tima irootaintsi pimpinkathar-
intsiti, nokowi intsipatimi notomi impinkathariwintanti, isaikimotimi
apaani pakopiroriki, iriima pashini isaiki pampatiki”. 22 Ari ikan-
tanaki Jesus: “Tiitya piyotziro oita pikowakotanari. Ojyiki nonkimaat-
sityaari naaka. ¢Arima pamawitakiro iiroka pinkimaatsitya ojyiki?
(Arima pojyatyaana nonkami naaka?” Ari ikantaiyini: “Aritaki ni-
matakiro”.* 23Tkantanaki Jesus: “Imapiro, irootaintsi pinkimiro onkaati
nonkimaatsityaari naaka. Irooma pintsipatina ampinkathariwintanti
pisaiki apaani nakopiroriki, pashini nampatiki, tii naaka yotironi
iita nontsipatyaari, apa jiyotzi Ashitanari iitarika ikajyaakaayitakiri”.t
24Tkanta ikimaki pashini jiyotaani, ikisanakiri Juan iijatzi Jacobo. 23 Ari
japatotairi Jesus jiyotaani, ikantziri: “Piyotaiyini iiroka tsika ikanta
ipinkatharitzi kaari ajyininkata, owanaa jompiratanta. Ari ikimitari
iijatzi flaapirotachari ipinkathaitziri irirori. 26 Irooma iirokaiti, aririka

FS
20:22 Iro ikantakotzi Jesus jaka: “¢Arima pimatakiro iiroka piriro kipijyaari onkaati niriri

naaka? ;Arima pojyatyaana nompiinkaati naaka aririka inkitataitakina?” T 20:23 Iro ikan-
takotzi Jesus: “Imapiro, aritaki pinkimakiro niriri naaka, aritaki pinkimitatyaana nompiinkaati
naaka ikitataitakinari”.

pinkowi pifiaapirotya, pojyakotyaari ikanta ompirataari. 27 Iroorika
pinkowi pijiwatakaanti, iri pojyakotya ikanta ompirataari. 28 Tii iro im-
pokantyaari Itomi Atziri jompiratantya, iro ipokantakari jojyakotyaari
ompirataari, inkamawintanti, iri pinakowintantatsini, jookaakowin-
tairi maawoni”.

Jaminakaitairi apiti kaari okichaatatsini
(Mr. 10.46-52; Lc. 18.35-43)

29 Tkanta jawijanaki Jericé-ki, ojyiki atziri oyaatanakiriri. 30 Ari
isaikaki aatsinampiki apiti kaari okichaatatsini. Kimaki irirori, ikan-
taitzi: “Ari inkinapaaki Jesus jaka aatsiki”. Irootaki ikaimantanakari,
ikantzi: “jPinkathari, icharini David-ni, pinishironkataina naaka!”
31 Ojyiki ikisawiitanakari. Tii imairitzi, iikiro ikaimanakitzi shintsi-
ini: “jPinkathari, icharini David-ni, pinishironkataina naaka!” 32 Ari
ikatziyapaaka Jesus, ikaimakiri, ikantziri: “glita pikowiri nantzimo-
timiri?” 33 Ikantaiyini irirori: “Pinkathari, nokowi naminawaitai kami-
itha”. 3¢ Antawoiti jinishironkatanakiri Jesus jirika kaari okichaatatsini,
ipampiyookitakiri irookiki. Aminawaitanai kamiitha, joyaatanakiri
Jesus.

21

Ariitaa Jesus Jerusalén-ki
(Mr. 11.1-11; Lc. 19.28-40; Jn. 12.12-19)

1 Ari okaakitzimatapaaki jariitantyaari Jerusalén-ki. Ariitaiyakani
Betfagé-ki omontiminthatakari otzishi Olivo. Ari jotyaantakiri Jesus
apiti jiyotaani, 2 ikantakiri: “Piyaati nampitsiki amontitakari, ari pifiiiri
inthatakotya burro ontsipatatyaari oryaaniti. Pinthataryaakotiro,
pamakinawo. 3 Tzimatsirika osampitawakimini, pinkantiri iiroka:
‘Tkowatziiro pinkathari. Aritaki joipiyaimiro’ ”. 4 Ari imonkaatari
josankinatakiri pairani Kamantantaniri, ikantaki:

5 Pinkamantairi maawoni Jerusalén-jatzi:

Aatsikitaki Piwinkathariti ipokashitakimi,

Tsinampashiri ikantaka, ityaakaakari burro

Iwonkiri jinatzi burro, iintsiti piratsi jaakagaitziri tinari.

6 Tkanta jotyaantakiri apiti jiyotaani, jimatakiro okaatzi ikantakiri
Jesus. 7 Jamakiro burro otsipatakari oryaanitsiti. Jowankiitakiniri
manthakintsi imitzikaaki inkini intyaakaityaawo. Ityaakaanakawo
Jesus. 8Ikanta atziripaini piyotainchari janta, joomaankashitakiri iman-
thaki aatsiki tsika inkinanaki. Tzimatsi pashini chikayitanaintsiri in-
chashi joomaankashitiriri iijatzi. 9 Ikaatzi atziri iiwataintsiri, iijatzi
oyaatakiriri itaapiiki, ikaimaiyini, ikantzi:

iThami apinkathatairi icharini David-ni!

iTasonkawintaari jinatzi, tima Pinkathari aitziri otyaantakiriri!

jAatsikitaki Awinkatharipirotyaari!

10 Trojatzi jariitantapaakari Jesus nampitsiki Jerusalén. Ari
josampitawakaanaka nampitawori, ikantaiyini:  “ilitaka jirika?”
11 Tzimatsi atziri kantanaintsiri: “Iriitaki Jests Kamantantaniri, iri
pofiaachari Nazaret-ki saikatsiri Galilea-ki”.

Jomishitowiri Jesus pimantayitatsiri tasorintsipankoki
(Mr. 11.15-19; Lc. 19.45-48; Jn. 2.13-22)

12 Tkanta Jesus, tyaapaaki tasorintsipankoki. Jomishitowapaakiri pi-
mantayitatsiri iijatzi ikaatzi amanantayitatsiri. Jotatsinkayitapaakiro
jowantayitariri kiriiki, ari ikimitaakiro iijatzi tsika jowaitziri shiro.
13Tkantapaakiri: “Okantzi osankinarintsi, ifiaawaitzi Pawa, ikantzi:
Nopanko inatzi jiroka, ari jamanapiintaityaanari.
Pamatawitantapiintaki iirokaiti pipimantayitzi, pikimitakaantakiro
koshintzipanko”.

14 Ari ipokashitapaakiriri Jesus janta tasorintsipankoki ojyiki kaari
okichaatatsini, kisopookiri, joshinchaayitairi maawoni. 15 Tima owanaa
okamiithataki jantakiri Jesus. Ikanta jifiaakiri iinchiiriki jantakiri,
ikaimaiyanaki, ikantzi:
iThami apinkathatairi icharini David-ni!

Ikisaiyanakani ijiwaripaini Ompiratasorintsitaari, itsipatakari
Yotzinkariiti, tima tii inimotziri. 16 Ari josampitaitanakiri Jesus,
ikantaitziri: “sPikimakirima ikantaiyirini iinchiiriki?” Ari ikantzi Jesus:
“Nokimakiri. ¢ Tiima pifiaanatziro osankinarintsi? kantatsiri:

Iri iwankariiti iijatzi iintsipaini thoyitzirori itini,

Pikantakaakari impinkathayitaimi”.

17 Ari ipiyanaka Jesus ikinanairo Betania-ki. Ari jimaapairi.

Jiyakatziro kaari kithokitatsi pankirintsi
(Mr. 11.12-14, 20-26)

18 Qkanta amaityaaki iijatzi ipiyaawo Jesus nampitsiki. Ari itajyaa-
paaki niyanki aatsi. 19 Jifiaapaaki aatsinampiki okatziya pankirintsi,
jiyaatashitanakiro, jifiaatzi tii okithokitzi, iyoshiita oshi. Jiyakatanakiro,
ikantziro: “Ari pashi powiro iiro pikithokitai”. = Okanta pankir-
intsi, kamashitanaki.* 20 Ikanta jifiaakiro jiyotaanipaini, iyokitzi ikan-
tanaka, josampitanakiri: “¢Tsika okantaka okamashitantanakari pankir-
intsi?” 21 Ari jakanakiri Jesus, ikantziri: “Imapiro nonkantimi, tyaary-
oorika pawintaina, iirorika pikisoshiriwaitzi, ari pimatakiro iiroka, ari
anaanakiro okanta pifiaakiro pankirintsi. Kantatsi pinkantimi: ‘Os-
hirinki otzishi, ompiinki inkaariki’. Ari imatatya. 22 Tima onkaati
pinkowakotairiri Pawa, aririka pawintaapirotanatyaari, aritaki im-
pakimiro”.

Ishintsinka Jesus
(Mr. 11.27-33; Lc. 20.1-8)

23 Tkanta jariitaa Jesus tasorintsipankoki, jiyotaantapai iijatzi. Ari
ipokapaaki ijiwari Ompiratasorintsitaari, itsipatakari Antaripiropaini,
josampitapaakiri: “¢litaka otyaantakimiri pofiaagantiro pishintsinka?”
24 Ari jakanakiri Jesus, ikantanakiri: “Iijatzi naaka tzimatsi
nosampitimiri. Aririka pakakinawo, aritaki nonkantakimi iita
otyaantakinari. 25 Tima jowiinkaatantaki Juan-ni, ¢litaka otyaantakiriri?
¢Pawama? ;Atzirima?” Ipofia ikantawakaiyanakani: “Aririka ankantakiri
Pawa otyaantakiriri, ari inkantanakai: ‘¢litama kaari pikimisantantari?’
26 Aririka ankanti: ‘Atziri otyaantakiriri’, ari inkisanakai atziripaini”.
Tima ikantaiyini atziri Kamantantaniri jinatzi Juan-ni. 27 Ari
ikantaiyini: “Tii niyotziro”. Ariikantanaki iijjatzi Jesus: “Ari nokimitsita
naaka, iiro nokamantzimiro iita otyaantakinari”.

*
21:19 Kantakotacharijaka “pankirintsi”, iro jiitaitziri “higuera”.

Ikinkithatakoitziri apiti itomintaitari

28 Tpofia josampitantaki Jesus, ikantzi: “;Tsika okantzimotzimika
iirokaiti jiroka? Tzimatsi atziri, tzimatsiri apiti itomi. Okanta apaani
kitijjyiri ikantakiri itomi: ‘Notomi, piyaati pantawaiti pankirintsi-
mashiki’. 29 Ari jakanaki itomi, ikantanakiri: ‘Tii nokowi’. Iro
kantacha osamaniityaaki, opiyimoshiritaari itomi, jataki jantawaitzi.
30 Ipofia jiyaatashitakiri pashini itomi, ikantakiri iijatzi. Ikantanaki
irirori: ‘Ari nimatakiro, Paapd’. Iro kantacha tii jiyaatzi. 31 ¢itzimika
itomi antakirori ikowakiri ashitariri?” Ari jakaiyanakini, ikantzi: “Iri
antakirori jompiratakari kitziroini”. Ipofia ikantzi Jesus: “Iri ityaa-
wonijanaakotimiimpinkathariwintairi Pawa ikaatzi kowakotziriri kiri-
iki ijyininka, iijatzi mayimpiroyitatsiri. Imapiro. 32 Tima ipokaki
pairani Juan owiinkaatantaniri, ikamantawitakimi tsika pinkantya
pinkamiithashiritantaiyaarimi, iro kantacha tii pikimisantawakiri. Iri-
ima ikaatzi kowakotziriri kiriiki ijyininka, iijatzi mayimpiroyitatsiri,
okimisantawakiri. Pifiaawitawakari iirokaiti, iro kantacha tii powa-
jyaantziro tsika pikantaiyani, inkini pinkimisantawakiri”.

Kaaripiroshiriri antawaitatsiri
(Mr. 12.1-12; Lc. 20.9-19)

33 “Pinkimi pashini nojyakaawintimiri. Tzimatsi atziri pankitzirori
chochokimashi, jotantotakotakiro maawoni othapiki, jiwitsikashitakiro
jowironta owaaki paata, jiwitsikaki iijatzi pankojyitantsi inkini jam-
inakoitiro. Ipofia jaminaki atziri aminironi iwankirimashi. Jataki
irirori intaina. 34 Okanta okithokipaititaki chochoki, jotyaantaki jom-
piratani jaakiti. 35 Ikanta antawaitatsiri aminirori pankirintsimashi,
jifiaawakiri ipokaiyakini ompirataari, jaawakiri jompojawaki apaani,
itsitokakiri pashini, jojyimiyantakari mapi pashini. 36 Ipofia jotyaan-
taki pashini jompiratani, ojyiki ikaataiyakini. Ari ikimitaawakiri ii-
jatzi irirori. 37 Iwiyaantapaakawori, jotyaantakiri itomipirori irirori,
ikantzi: ‘Aritaikima ipinkathaitawakiri notomi naaka’. 38 Ikanta jirika-
paini antawaitatsiri, jiflaawakiri itomi, ikantawakaanaka: ‘Iri ashitaiyaa-
woni paata jiroka pankirintsimashi. Thami antsitokiri, ayiroota
aaka’. 39 Joirikawakiri, jaanakiri othapiki pankirintsimashi, itsitokakiri.
40 Aririka impokanaki ashitawori iwankirimashi, ¢tsikatya inkantirika
jirikapaini antawaitatsiri?” 41 Ari jakaiyanakini, ikantzi: “Ontzimatyii
jowamagaitiri jirikapaini kaaripirori, jaminai pashini kamiithari ami-
naironi pankirintsimashi, otyaantapiintiniriri okithoki iwankiri”.

42 Tpofia ikantzi Jesus: “Tima pifiaanatziro okantziri Osankinar-
intsipirori:

Imanintawitakawo mapi witsikirori pankotsi,

Iro kantzimaitacha jowatzikaitairo mapi pankotsinampiki, ikimitaka-
gaitaawo iroorikami tzinkamitsi.

Iriitaki Awinkathariti Pawa owairori onaminaki,

Irootaki ayokitziiwintantakariri maawoni”.

43 “Iro nokantantari: Iiro pifiiiro impinkathariwintaimi Pawa, iri

impinkathariwintai pashinijatzi atziri ikaatzi ojyawori pankirintsi

okithokitzi ikimisantanaira. 44 Jiroka okantakota mapi: litarika on-

tajyaawoni mapi iparyaantakawo, ari intankawaitaki. Iriima inkaati

awitsinairi, ari ompichaakiri”.

45 Tkanta ijiwari Ompiratasorintsitaari itsipatakari Fariseo-paini jiy-
otawakiro iriitaki jojyakaawintaitaki. 46 Ikowawitanaka jaakaan-
tanakirimi, iro kantacha ojyiki ithaawantakari atziripaini. Tima ikan-
taiyini atziriiti Kamantantaniri jinatzi Jesus.

22

Jojyakaawintaitziri aawakaachari

1 Ipofia japiitakiro Jesus jojyakaawintziro jiyotaantziri. Ikantzi:
2 “Aririka impinkathariwintantai Inkitijatzi, jojyakotakari pinkathari
oimoshirinkiriri itomi jaawakaa. 3 Jotyaantakiri jompiratani, inka-
mantiri inkaati pokatsini joimoshirintya. Iro kantacha jirikapaini,
tii ipokaiyini. 4 Ipofia jotyaantaki pashini jompiratani, ikantakiri:
‘Pinkantiri nokaimakaantani impoki joya, nowamaaki wathayitatsiri
nopira, noimoshirinkatziiri notomi jaawakaiya’. 5 Iro kantacha iikiro
jlyaatatzi ipiyathataiyani. Jataki jowaniki, pashini ikinanaki ipiman-
tayitzi. 6 Tzimatsi pashini owasankitaawakiriri ompirataari, itsitokakiri
iijatzi. 7 Ikanta ikimaki pinkathari, jotyaantaki jowayiriti, japiro-
takiri itsitokiri owamaantaintsiri, itaakiro inampitsiti. 8 Ipofia ikantairi
pashini jimpiratani: ‘Aritaki witsikaka owanawontsi oimoshirintyaari,
tii impokaiyini nokaimakaantawitakari. 9 Piyaati aatsiki ikinapiintaitzi,
pinkantiri inkaati pifiiiri impokiita oimoshirintya’. 10 Ikanta jiyaataki
ompirataari, japatotakiri ikaatzi jifiaakiri: kamiithari iijatzi kaaripirori.
Piyotaiyakani ojyiki oimoshirinkachani.

11 Ari jiyaatanaki pinkathari jaminiri ikaatzi pokaintsiri. Jifiaatzi
osatikainchari apaani tii ikithaatashitapaakari aawakaachari.
12 Tkantapaakiri:  ‘Ajyininka, ¢tsika pikanta pityaantakari jaka
tii pikithaawintari notomi?’ Ari imairitaki, tii jaki. 13 Ipofia
pinkathari inkantakiri jimpiratani: ‘Poojowakotiri, poojokiitiri, pookiri
otsinirikitaki, ari jiraawaityaari jatsikaikiwaitya inkimaatsiwaitaiya’.
14 Tima ojyiki inkaimawiitya, kapichiini inkaati jiyoshiitaitiri”.

Ikinkithatakoitziri kiriiki impinaitiriri pinkathari

(Mr. 12.13-17; Lc. 20.20-26)

15 Ari ipiyapaaka Fariseo-paini. Ikinkithawaitaiyakini,
ikantawakaiyani: “¢Tsika ankinakairika ankompitakaantyaariri Jesus?”
16 Ipofia jotyaantaki jiyotaani irirori itsipatakari jaapatziyani Herodes,
ikantapaakiri Jesus: “Yotaantaniri, okaatzi piyotaantziri imapiro
inatzi. Aritaki jiyotakoitairi tyaaryoopiroini Pawa. Tima tikaatsi
pinthaawakaiya. 17 Pinkantina iita pikinkishiritari: ¢Okamiithatzima
ampiri kiriiki ikowakotantziri Pinkathari César?” 18 Iro kantacha
Jesus, jiyotawakiri ikinkishiritari, ikantziri: “Thiiyinkari. ¢litama
pifiaantashiwaitantanari? 19 Pofiaayinari Kkiriiki pipinatapiintziriri
Pinkathari”. Ari jamaitapaakiniri apaani Kkiriiki jiitaitziri “denario”.
20 Tpofia josampitziri: “¢litaka ashitawori iwairo jaka? ¢litaka jirika
ojyakaantainchari?” 21 Ikantaiyini: “Jashi César”. Ari ikantzi Jesus:
“Tima iri César ashitari, pantantyaanari ikowakaimiri, pimpinatiri.
Iriima ikaatzi jashitari Pawa, pantantyaanari ikowakaimiri irirori”.
22 Tkanta ikimaiyakini ikantaki Jesus, iyokitzi ikantaiyanakani,
jowajyaantanakiri. Jataiyaini.

Josampitakowintaitziro jafiagai kamayitatsiri
(Mr. 12.18-27; Lc. 20.27-40)

23 Tkanta ipokaiyakini Saduceo jifiiiri Jesus. Iriitaki Saduceo kan-
tapiintatsiri: “Iiro jafiagai kamayitatsiri”. Josampitapaakiri Jesus,
24 jkantapaakiri: “Yotaantaniri, josankinataki pairani Moisés, okantzi:
‘Aririka inkami atziri, iirorika jowaiyantakaanakiro iina, okamiithatzi
jagairo iririntzi, jowaiyantakagairo. Ontzimatyii inkimitakaantairi iri-
irikami ashityaarini iririntzi kamaintsiri’. 25 Thami ankantawaki: Tzi-
matsi 7 irintzitawakaachari. Itawori itzimi jaaki iina, tikira jowaiyan-
takairo iina, ikamaki jagairo pashini iririntzi. 26 Ari ikimitakari iijatzi
apititanaintsiri iririntzi. Ipofiaapaaka pashini mawatanaintsiri. Ari
ikimitakari maawoni ikaatzi 7. 27 Okanta osamanitaki kamai iijatzi
iroori tsinani. 28 Aririkami jafiaayitaimi paata kamayitatsiri, ¢iitama oim-
intapirotaiyaari tsinani? Tima maawoni ikaataki 7 iinantawitakawo”.

29 Ipofia jakanaki Jesus, ikantziri: “Pikinakaashitakawo iiroka, tii
piyotakotziro Osankinarintsipirori, tii piyotakotairo iijatzi ishintsinka
Pawa. 30 Tima aririka jafiaayitai paata kamayitatsiri, iiro itzima-
pai aawakaayitaachani. Jojyapaiyaari imaninkariti Pawa Inkitijatzi.
31 ¢ Tiima pifiaanatakotiro tsika onkantya aririka jafiaayitai kamayitatsiri?
Tima ikantaki Pawa, iflaawaitzi:

32 Naakataki Pawa ipinkathatziri Abraham, Isaac, iijatzi Jacob.

Ari ayotaiyini afiaayitatsi irirori, tima tii okantzi kaminkari
impinkathatiri Pawa, apa jimatziro afiaayitatsiri”. 33 Ikanta ikimaitakiri
Jesus ikantakiri, iyokitzi ikantaiyanakani, ikantzi: “Imapiro
okamiithatzi jiyotaantziri”.

Ikinkithatakoitziro ikowakaapirotantziri Pawa
(Mr. 12.28-34; Lc. 10.25-28)

34 Tpofia japatotaiyakani Fariseo, tima ikimaki kamiitha jakakiri
Saduceo josampitakiriri. 35 Ikanta apaani, irijatzi yotakopirowita-
wori Ikantakaantaitani, ipokashitakiri Jesus josampitiri, ikowi inkom-
pitakaiyaarimi, ikantapaakiri: 36 “Yotaantaniri, ¢ otzimika Ikantakaantai-
tani anairori pashini?” 37 Ari jakanaki Jesus, ikantzi: “Piwinkathariti
jinatzi Pawa, ontzimatyii pitakopirotaiyaari, pitakoshiritaiyaari, pamp-
ithashiri powairi iijatzi. 38 Irootaki itawori Ikantakaantaitani, iro
ikowapiroitziri. 39 Ari ojyawo apititanaintsiri: Ontzimatyii pitako-
taiyaari pijyininka, pinkimitakaantairi pinishironkatziro iiroka pi-
watha. 40 Aririka pimonkaatakiro jiroka apitika, pimatakiro maawoni
josankinatakiri Moisés-ni, ijjatzi maawoni josankinatakiri Kamantanta-
niri”.

¢litama charinitariri Cristo?
(Mr. 12.35-37; Lc. 20.41-44)

41 Tpofia jimatanakiro irirori Jesus, josampitakiri Fariseo-paini itsi-
patakarijapatotaiyani. 42 Ikantziri: “¢litama pikinkishiritakotariri iiroka
Cristo? ¢litama charinitariri?” Ikantaiyini Fariseo: “Icharini David-ni
jinatzi”. 43 Ipofia ikantzi Jesus: “¢litama jiflaawaitakaantariri pairani David-
ni Tasorintsinkantsi, okanta jojyakaantakariri Iwinkathariti? Tima
ikantaki pairani:

44 Tfaawaitaki Pinkathari, ikantawairi nowinkathariti:
Pisaikapai Nakopiroriki ampinkathariwintanti,
Irojatzi paata nowasankitaantaiyaariri kisaniintakimiri,

Aripaatzikantaiyaari piitzi.

45 Afia jimatsitataikawo David-ni ikantziri: ‘Nowinkathariti jinatzi’.
¢Tsikama inkini incharinityaari?” 46 Ari jimairitaiyanakini tii jaki.
Thaawashiri ikantaiyanakani, tikaatsi kowanaatsini josampitanairi.

23

Ikinkithatakoitziri Yotzinkariiti ipofia Fariseo-paini

(Mr. 12.38-40; Lc. 11.37-54; 20.45-47)

1 Ipofia ikinkithatakaakiri Jesus ikaatzi apatowintakariri, iijatzi
jiyotaanipaini, ikantzi: 2 “Paminiri Yotzinkariiti iijatzi Fariseo, iro
jaakowinta jowaagakoyitziro okaatzi josankinatakiri pairani Moisés-
ni. 3 Kamiithawitacha pinkimisantiri onkaati inkantimiri, tiimaita
okamiithatzi pojyakotyaari okaatzi jantayitziri, tima tii jimonkaayitziro
irirori. 4 Imapiro opomirintsita ikowakaimiri pimayitainiri. Tii
ikowiri onkantya jifiaantaityaariri. Owanaa jinintziro mishinantsimonki
tsika jotitaitziro Osankinarintsipirori jontarikakotziro ijyimpaki,
iijatzi itamakoki. Owanaa jowaniinkakaakitziro iithaari ishirikaki
manthakintsi. 6 Tro ikowapiintaki josatikaitiri niyanki aririka
jowaiyaani ijyininka. Ari ikimitari iijatzi aririka jiyaati pankotsiki
japatotapiintaita. 7Pinkatha ikowi jiwithatapiintaityaari aririka jifiaitiri.
Ikowi iijatzi inkantaitiri: ‘jYotaanari’ 8 Tii okamiithatzi pimatiro
iiroka, iiro pikowashita inkantaitimi: ‘jYotaanari’ Tima maawoni
iirokaiti kimiwaitaka pirintzitawakaatya. Apaani ikanta yotaantatsiri,
iriitaki Cristo, tikaatsi pashini. 9 Jaka kipatsiki, tii okamiithatzi
pinkantashiwaityaari pijyininka: ‘jAshitanari’ Tima apaani ikanta
Ashitzimiri Inkitijatzi. 10 Tii okamiithatzi iijatzi inkantaitimi:
‘iNowinkathariti’” Tima apaani ikanta piwinkathariti, iriitaki Cristo.
11 Inkaati kowatsini jifiaapirotya, jojyakotyaari ikanta ompirataari.
12 Tsikarika itzimi kowashiwaitachani impinkathaitirimi, aritaki
jifiaakiro intsinampashiritakaitairi. Iriima tsinampashiriwaitatsiri,
iriitaki impinkathayiitairi.

13 jTkantamachiitzimi iiroka Yotzinkariiti iijatzi Fariseo, thiiyinkari
pinaki! Owanaa potzikakiri kowatsiri impinkathariwintairi
Pawa. Tima iiro pifiiiro iiroka impinkathariwintaimi, tii pikowi
impinkathariwintiri pashini. 14 jTkantamachiitzimi iirokaiti Yotzinkariiti
iijatzi Fariseo, thiiyinkari pinatzi! Pathaagakawo kamatsiri oimi
pashitawo opanko, iro posamaninkantawori pamanapiintawita iiro
jiyotantaitzimi. Iro kantzimaitacha antawo jowasankitaayiitaimi.
15 iTkantamachiitzimi iirokaiti Yotzinkariiti iijatzi Fariseo, thiiyinkari
pinatzi! Owanaa pipomirintsiwintakari atziriiti kaari ajyininkata
jojyakotai aaka a-judd-mirinkatzi, piyotaakiri inthiiyinkariti irirori. Iro
ikimitakotantzimiri iiroka jatsipitaiyaawo sarinkawini.

16 jlkantamachiitzimi iirokaiti, ojyariri kamampotaakiri
ikathatawakaiyani! Tima aririka impairyaashiityaawo tasorintsipanko,
ikantayitzi: ‘Jowasankitaina  Tasorintsipankowiri  iirorika
nimonkaatziro nokantziri’. Iro kantacha pikantaiyini iirokaiti: ‘lirorika
jimonkaataitziro, tikaatsi oitya’. Irooma aririka impairyaitiri oro
saikatsiri tasorintsipankoki, pikantapiintaki: ‘Ontzimatyii jantaitiro
ikantaitakiri’. 17 {Masontzishirirl, kamampotaakishiriri! ¢litama

kowapirotachari, iriima oro?  Kaari, tima irootaki iroopirotatsi
tasorintsipanko otasorintsitakairi oro. 18 Ari okantari iijatzi
aririka impairyaitiro taapirimintotsi, ikantayitzi: ‘Jowasankitaina
Ataapiintziniri iirorika nimonkaatziro nokantziri’. Iro kantacha
pikantapiintaiyakini iirokaiti: ‘Iirorika jimonkaataitziro, tikaatsi
oitya’. Irooma aririka impairyaitiri piratsi itaayitziri taapirimintotsiki,
pikantapiintaki: ‘Ontzimatyii jantaitiro ikantaitakiri’. 19 jMasontzishiriri,
kamampotaakishiriri! ¢litama kowapirotachari, iriima piratsi? Kaari,
tima irootaki iroopirotatsi taapirimintotsi otasorintsitakairi itaayiitziri.
20 Tkaatzi pairyiirori taapirimintotsi, ari okaatzi ipairyaakiro maawoni
itaayiitziri janta. 21Iijatzi jojyari ikaatzi pairyiirori tasorintsipanko, ari
okaatzi ipairyaakiro ikaatzi tzimantawori. 22 Ikaatzi pairyiirori inkiti,
ipairyaakiro maawoni isaikinta Pawa, ikimitakaantakawo iriimi Pawa
impairyaaki.

23 jlkantamachiitzimi ~ Yotzinkariiti iijatzi Fariseo, thiiyinkari
pinatzi! Pinashitapiintanari pashitakaariri Pawa, pipayitapiintziri
inchajyaaniki. Tiimaita pantayitziro kowapirotachari ikowakaimiri:
Pinkamiithashiriyiti, pinishironkashiritanti, pawintaashiritaiyaari.
Irootaki kowapirotachari pantayitairo, iiro powajyaantzimaitawo
pantiniri pashini.” 24 jKamampotaakiri, kathatawakaachari! Pikimitakari
pankinatariri shikiryaaniki iiro jirakotantari, jirakotzimaitakari antari
piratsi.t

23 iTkantamachiitzimi Yotzinkariiti iijatzi Fariseo, thiiyinkari pinatzi!
Pikimitakotakawo iraamintotsi iijatzi owamintotsi, okitiwita jikokiroki
kamiitha, tompinakitaki inthomainta. Ari pikantayitakari iiroka kan-
tatsi iflaitimi kamiithashiri pinatzi, afia koshintzi pinatzi, pikowapiin-
takiro apaniroini pinintaawaitya. 26 jKamampotaakiri Fariseo! Pinkim-
itakaantya pojyitapiintziro piraaminto iijatzi powaminto inthomainta,
onkantantyaari onkititai jikokiroki iijatzi.

27 iTkantamachiitzimi Yotzinkariiti iijatzi Fariseo, thiiyinkari pinatzi!
Pojyakawo okitamaawita jowantaitariri kaminkari, owaniinka
okantawita jifiokiini. Iro kantacha shityiinka okantaka inthomainta,
ari isaikaki itonkipooki kaminkari. 28 Ari pikimiyitakari iiroka,
jiflaawitakimi atziri pantakiro kamiithari, iro kantzimaitacha
kaaripiroshiritakimi inthomainta, thiiyinkari pinatzi.

29 jlkantamachiitzimi ~ Yotzinkariiti iijatzi Fariseo, thiiyinkari
pinatzi!  Iitama piwitsikapiritantawori ikitaitziri Kamantantaniri,
powaniinkayitziro inkini inkinkishiritakoitapiintiri, = inkantaiti:
‘Kamiithashiri jinataki jirika’. 30 Pikantaiyini iijatzi: ‘Arimi
nontzimitatyaami pairani iirotya nowamaayitzirimi, iiro nojyakotari
nocharinini owamaakiriri = Kamantantaniri’. 31 Tirokataki
kinkithatakotacha apaniroini, iri pojyakoyita iiroka picharinini
ikaatzi owamaayitakiriri pairani Kamantantaniri. 32 jincha pothotyiiro
iiroka kaaripirori jitakaantakari pairani pichariniiti! 33 {Tima
pojyakari pijyininkatatyaarimi maanki! Kaaripiroshiri pikantaka.
¢Tsikama pinkantaiyaaka pishiyapithatantyaawori pashironkaiya
sarinkawiniki? 34Irootaki notyaantantzimiriri pairani Kamantantaniri,
yotaniri, iijatzi yotzinkari. Iriitaki powamaagaantakiri apawopaini,

®
23:23 Iro ikantaitzi jaka inchajyaaniki: menta, eneldo, comino. T 23:24 Kantakotachari
jaka “antari piratsi”, iri iitachari “camello”.

pimpaikakotakaantiri. Iriima pashini, pimpajatakaantawaitiri tsika
japatotapiintaita, ojyiki powasankitaayitiri maawoni nampitsiki. 35 Iro
pifiaantyaawori iiroka jowasankitaawintaitimiri ikaatzi kamayitaintsiri
pairani, jitanakawo kamiithashiriri Abel irojatzi Zacarias itomini
Berequias. Iriitaki jowamaitaki pairani jiyaatiromi taapirimintotsiki
ipofiaanakawo tasorintsipankoki. 36 Imapiro nokantzimi ari
jowasankitaawintaitakimiri jirikapaini nojyininka”.

Jiraaniintakotawo Jesus Jerusalén
(Lc. 13.34-35)

37 «;Jerusalén-jatzi! Ojyiki pitsitokaki Kamantantaniriiti. Pojyimiyayi-
takiri ikaatzi jotyaantawitakimiri. Tima nokowawitapiintaka nonkim-
ityaarimi tsimiri josatitziri iryaani, ari nonkantirimi maawoni notomi-
taari. Iro kantacha tii pikowaiyini. 38 Jaka tsika pisaikapiintawitaka
iiro jifiaitai iitya nampitaiyaawoni, kaankiityaa onkantaiya. 39 Tima iiro
okantaitatya pifiaapiintaina jaka, irojatzi paata pinkantantaiyaari:
Tasonkawintaari jinatzi, tima Pinkatharintsi aitziri otyaantakiriri”.

24

Ikinkithatakotziro Jesus impookaitiro tasorintsipanko
(Mr. 13.1-2; Lc. 21.5-6)

1 Ipofia ishitowanaki Jesus ipofiaanakawo tasorintsipankoki, irootaki
jlyaatai. Ari ikantzi jiyotaani: “Paminiro tsika okanta jiwitsikaitziro
tasorintsipanko”. 2 Jakanakiri irirori, ikantanakiri: “maawoni pifiaakiri,
iiro pifiiiro paata tsika okanta opiwiryaayita mapi, iro japiroitiro im-
pookaitiro. Imapiro nokantzimi”.

Jifaitiri aririka onthonkimataiya
(Mr. 13.3-23; Lc. 21.7-24)

3 Ikanta itonkaanaki otzishiki Olivo, ari isaikapaaki. Arijosampitziri
jiyotaani, ikantziri: “Incha pinkantina, /tsikapaitima imonkaatya
pikantakiri? Aririka pimpiyimatai, aripaitima onthonkimataiyaari,
(tsika onkantya niyotantyaawori?” 4 Ari jakanakiri Jesus, ikantanakiri:
“Ontzimatyii paamaakowintya jamatawitaitzimikari. 5 Tima ojyiki
kowatsini jamatawitimi paata, impairyaapaakina, inkanti: ‘Cristo
ninatzi naaka’. 6 Tima ari pinkimakoyitakiro owayiritaantsi,
paamaiya ominthaawashiritzimikari. Ontzimatyii awijayiti
jirokapaini, tima tikiraata imonkaata onthonkantaiyaari maawoni.
7 Jantaminthatawakaitya maawoni nampitsiki inkaati jotyaantiri
pinkathariyitatsiri. Jifiaiti mantsiyarintsi, tajyitsi, ontzifiaayitya
kipatsi tsikarikapaini. 8 Irootaki itanatyaawoni inkimaatsitaityaawo
jirokapaini.

9 Impofia jaakaantanakimi iiroka, jimaamanitaitimi irojatzi jowa-
maantakimiri. Ojyiki inkisaniintanakimi atziri okantakaantziro pi-
pairyaana pawintaana. 10 Ari jifiaitaki atsipitashitawori ikimisantaw-
itaka, jifiaiti kisaniintawakaachani, jifiaiti iijjatzi aakaantawakaachani.
110jyiki pokapaintsini jojyawitapaatyaarimi Kamantantaniri, jamataw-
itapaakiri inkaati kimisantawakirini. 12 Jantapiroitiro kaaripirori, iiro

inishironkatawakaanaa atziri. 13Iriima tyaaryootanaintsini, iriitaki aw-
ijakoshiritaatsini. 14 Aririka othotyaatya inkimaitairo maawoni kipat-
siki Kamiithari Naantsi kinkithatakotzirori ipinkathariwintantai Pawa,
aripaiti imonkaataiya onthonkantaiyaari maawoni.

15 Iro kantacha ari pifiaakiri jiitaitziri ‘Pinkaari Apirotantaniri’,
ikinkithatakotakiri pairani Kamantantaniri Daniel, isaikapaaki
otasorintsitzi. (maawoni faanatironi jiroka, okowapirotatya
inkimathatairo.) 16 Inkaati nampitaiyaawoni paata Judea-Kki,
ontzimatyii ishiyayitai tonkaari otzishiki. 17 Pisaikirika jikokiroki
pipanko, ari pimpofia pishiyanaki, iiro pityaapanaatzi paapanaati
tsikarika oitya. 18 Powanikirika pisaiki, pishiyanaki tsika pikanta,
iiro paapanaatziro piithaari. 19 jInkantamachiitiro paata motyaatatsini,
iijatzi onkaati tzimayitatsini iintsiti iinta ithoyitzi! 20 Pamafiaari Pawa,
onkantya aririka pishiyaki, iiro pitonkiyotantawo tyaawontsi, iiro
pishiyanta Kkitiijyiriki jimakoryaantaitari. 2! Tima antawo jifiaitiro
jashironkaitya paata. Pairani owakiraa jiwitsikaitakiro kipatsi, irojatzi
irofiaaka, tii jifaitziro ojyaawoni jiroka ashironkaantsi. Iiro apiita
jiflaitairo ojyaawori. 22 Iiromi ishintsitaitzi jomairintaitiro jiroka
ashironkaantsi, tikaatsimi awijakotaatsini. = Ikamintha itzimayitzi
jiyoshiitaitakiri, awintaariri Pawa, irootaki jomairintantaitakawori
thaankiini jiroka ashironkaantsi. 23 Aririka pinkimi inkantaitimi: ‘Jirika
Cristo’. Pashini kantatsini: ‘Jirinta Cristo’, iiro pikimisantziri. 24 Tima
impokayitapaaki ojyakotyaarini Cristo, ojyakotyaarini Kamantantaniri.
Ari intasonkawintantashitapaatya, inkowawitya jamatawitimi
jiyoshiitakiri Pawa. 25 Aritaki nokamantsitakimiro. 26 Impofia
inkantaitimi: ‘Ariitaka otzishimashiki’. Iliromaita piyaatashitziri.
Inkantaiti iijatzi: ‘Ari isaiki inthomainta pankotsiki’. Iiromaita
pikimisantziri. 27 Tima aririka impiyi Itomi Atziri, jojyapaiyaawo
ookathawontsi. Itanatyaawo omporikanaki ishitowapiintzi ooryaatsiri,
irojatzi tsika ityaapiintzi. 28 Tsikarika isaiki shitziwari, ari ipiyowintari
amimpori”.*

Impiyantaiyaari Itomi Atziri
(Mr. 13.24-37; Lc. 21.25-36; 17.25-36; 12.41-48)

29 “Aririka onkaatapaaki paata jashironkaita antawo, ari intsiwakaki
ooryaatsiri, iiro joorinta kashiri iijatzi. Intziroryaayiti impokiro inkitiki,
maawoni ikaatzi oorintayitachari inkitiki inthontya impookayiti iijatzi.
30 Aripaiti inkofiaatapai Itomi Atziri inkitiki. Antawo inthaawaiyanakini
atziri jaka kipatsiki. Tima jifiaitawairo jowaniinkawo iijatzi ishintsinka,
inkinantapaiyaawo minkori. 31 Intyootapaaki shintsiini maninkariiti,
japatotapairi ikaatzi jiyoshiiyitakiri nampitawori maawoni tsikarika-
paini jaka kipatsiki, irojatzi tsika ochimpitapaa.

32 Okimita aririka pifiaapiintziro iirishiyitai pankirintsi, piyotzi
irootaatsi osarintsitzimatai.f 33 Iro piyotiri iirokapaini, aririka
pifiaayitakiro nokantayitakimiri, okaakitzimataana. 34 Imapiro
nokantzi, iiro ikamita jirika ajyininkapaini, irojatzi jifiaantatyaawori

24:28 Ikimita afiaapiintziri amimpori jiwotaiyani, ayotzi tzimatsi kamaintsiri. Ari okimitari
iijatzi aririka afiaayitakiro okaatzi ikinkithatakoyitakiri jaka Jesus, ayotzi irootaintsi impiyimatai.

T 24:32 Ikantakoitziri jaka “pankirintsi” higuera inatzi.

nokamantayitakimiri. 35 Iiro okantaitatyaani pifiiiro inkiti iijatzi kipatsi,
irooma okaatzi nofiaaniyitakari imapiroitaatyaani iroori.

361ro kantacha tikaatsi yotatsini tsikapaiti, iri owatsipiro inkitiwiri, tii
jiyotzi. Tima apaniroini ikantakaawo Ashitanari jiyotziro irirori. 37 Ari
ojyaawo pairani isaikantawitari Noé, ari onkantaiyaari iijatzi aririka
impiyi Itomi Atziri. 38 Tima pairani tikira ariita oonkawo, inimowait-
ziri atziri, jowawaitaiyani, jirawaitaiyini, pashini aayitatsiri iina. Iro-
jatzi jotitantanakari Noé shintsipaaki. 39 Tikaatsi inkinkishiritakoti,
irojatzi omapokantakariri oonkawo, ari japirotakari maawoni. Ari
onkimitaiyaari aririka impiyi Itomi Atziri. 40 Tima isaiki apiti antawai-
tatsiri jowaniki, apaani jaayiitanai inkitiki. Iriima pashini jookai-
tanairi. 41 Osaiki apiti tsinani otoonkawaitzi, apaani jaayiitanai inkitiki.
Irooma pashini tsinani, jookaitanairo. 42 Paamaakowintaiya iiroka,
tima tii piyotzi tsikapaiti impiyi Piwinkathariti. 43 Pinkinkishiritakotiri
atziri, aririkami jiyoti impokatyi koshintzi tsiniri, arimi jaamaakow-
intatyaami, iiro ikoshitaagantaitzirimi ipankoki. 44 Ari onkantyaari,
ontzimatyii paamaakowintaiya iijatzi iiroka. Tima tikaatsi yotatsini
tsikapaiti impiyi Itomi Atziri.

45 Pojyakotyaari ompirataari kamiithashiriri, kinkishiritachari kami-
itha. Jookanakiri ipankoki ompiratariri, ikantanakiri: ‘Pamininari
ikaatzi saikatsiri pankotsiki’. 46 Kimoshiri inkantaiya jirika ompi-
rataari, aririka impiyi ompiratariri, tima jifiaapairi imonkaatakiro ikan-
tanakiriri. 47 Aritaki ishinitakiniri jaamaakowintyaanari maawoni
okaatzi jashitari. 48 Iriima kaaripiroshiriri ompirataari, ikantzi: ‘Iliro
ipiyita ompiratanari’. 49 Impofia jantawaitakiri pashini ompirataari.
Jataki intsipayityaari shinkiryaantzi. 50 Inimowaitziri jirika ompi-
rataari, jomapokashitaiyaari jariitaiya ompiratariri. 51 Imapiroitiri
jowasankitaapairi, jookapairi tsika ikajyaakaitakiri thiiyinkari. Ari
jiraawaitaiyaari, jatsikaikiwaitya inkimaatsitaiya”.

25

Ikinkithatakoitziro 10 mainawo =~ )
1“Aririka impinkathariwintantai Inkitijatzi, ojyatyaawo 10 mainawo

jatatsiri tsiniri ontonkiyotyaari aawakaachani. Aayitanaki ootam-
intopaini. 2 Tzimatsi okaatzi 5 mainawo kiyoshiritaintsiri, tzimatsi
iijatzi okaatzi 5 mainawo kaarikiyoshiritatsini. 3Jirokapaini 5 mainawo
kaari kiyoshiritatsini aawitanakari ootaminto, iro kantacha kapichi
aanaki iyaaki. 4 Irooma pashini kiyoshiritaintsiri, aayitanaki iroori
ootaminto, aanaki ojyiki iyaaki. 5 Tii ipokita thaankiini aawakaachani,
ayimatapaakiro owochokini, magaiyanakini. ¢ Okanta niyankiiti tsiniri,
okimatzi ikaimaitzi, ikantaitzi: ‘jAatsikitaki aawakaachani, pintonkiy-
otawatyaari!” 7 Kakiiyanakini mainawo, ojaikiyitanairi iyaaki ootam-
intopaini. & Mainawopaini kaari kiyoshiritatsini, okantawitanakawo
kiyoshiritaintsiri: ‘Pimpina iyaaki pootaminto, irootaintsi intsiwaki
nootaminto naaka’. 9 Ari okantanaki: ‘liro nopimi, ari inkowityi-
imotakina naaka, piyaati pamanantapainti’. 10 Iyaaminthaitapaintzi
amanantzi, ariitapaaka aawakaachani. Jirokapaini aamagainchari,
otonkiyotawakari, jaanakiro tsika joimoshirinkaitiri. Jashitaitanakiro
ashitakowontsi. 11 Okanta opiyawitapaaka jatatsiri amanantzi, ojyiki
okaimawitapaaka, okantapaaki: ‘jPashitaryiinawo naaka!” 12 Okimatzi

jakaitanakiro, ikantaitziro: ‘Tiitya niyotzimi. Imapiro’. 13 Ontzimatyii
paamaakowintaiya iiroka. Tima tii piyotzi tsikapaiti impiyi Itomi
Atziri”.

Ikinkithatakoitziri kiriiki

(Lc. 19.11-27)

14 “Tima aririka impinkathariwintantai Inkitijatzi, jojyakotari atziri
kowatsiri jiyaati intaina, japatotakiri jompiratani, ipanakiri jashitari
jaamaakowintyaanari. 15 Ipakiri apawopaini jompiratani iiriikiti. Iri-
ima Kkinkishiritachari kamiitha, impanakiri ikaatzi 5 kiriiki, pashini
yotatsiri kapichiini ipanakiri ikaatzi apiti, iriima pashini iwiyaanta-
paakawori impanakiri apaani. Jataki intaina. 16 Ikanta jirika ipanakiri
5 kiriiki, jantawaitakaakiri, jojyifiaakiri jagai ikaatzi iijatzi 5. 17 Ari
ikimitakari ipanakiri apiti, jojyifiaakiri irirori, jagai ikaatzi iijatzi apiti.
18 Triima pashini ipaitakiri apaani, jaanakiri iiriikiti, ikitatakiri kipat-
siki. 19 Tkanta osamanitaki piyaa ashitariri kiriiki, ikaimakaantapairi
jompiratani jiyoti iita jantantakari iiriikiti. 20 Ari ipokapaaki ipaitakiri 5
kiriiki, jofiaagapairi pashini 5 kiriiki jojyifiaakiri, ikantapaaki: ‘Pinkathari,
5 kiriiki pipakina pairani, jirika pashini 5 nojyifiagairi’. 21 Ikantzi
Pinkathari: ‘Ariwi nompiratani, kamiithashiri pinaki. Kapichiini
kiriiki pikimpoyaakina, ari pinkimpoyagai pashini ojyiki. Pimpoki,
pintsipatina pinintagaiya’. 22 Ipofia jariitapaaka ipaitakiri apiti kiri-
iki, ikantapaaki: ‘Pinkathari, apiti kiriiki pipakina, jirika pashini apiti
nojyifiagairi’. 23 Ari ikantzi Pinkathari: ‘Ariwi nompiratani, kami-
ithashiriri pinaki. Kapichiini kiriiki pikimpoyaakina, ari pinkimpoya-
gai ojyiki pashini. Pimpoki, pintsipatina pinintagaiya’. 24 Ipofia jari-
itapaaka ipayitakiri apaani kiriiki, ikantapaaki: ‘Pinkathari, niyotzi
naaka mashiryaantzi pinatzi, pifiaakatsimatantzi pantawaitakaantziri
piiriikiti, okanta pojyifiaantariri. 25 Iro nothaawantakari, naakiri pi-
iriikiti, nokitatakiri kipatsiki. Jirika namaimiri’. 26 Ari jakanakiri
ikantziri: ‘Kaaripiroshiri pinatzi owanaa pipiranita. Piyowitaka ari
nonkisakimi iirorika pojyifiaanari kiriiki, 27 pifiaawitaka iiro pimatziro
iiroka, paminimi iitya antawaitakaimirini, ari ijyinitakimi, iri pim-
pawainarimi nopiyaa’. 28 Ikantaitakiri ikaatzi saikaintsiri: ‘Paapithatiri
kiriiki, pimpairi pashini ojyifiaakiriri 10 kiriiki’. 29 Tsikarika itzimi otz-
imimotakiri, ari ontzimimotairi ojyiki. Iriima kaari otzimimotzi, iikiro
jiyaatatyi iiro otzimimopirotairi. 30 Paanakiri jirika kaaripiroshiriri,
pookiri tsika otsinirikitzi. Ari jiraawaityaari, jatsikaikiwaitya inkimaat-
siwaitaiya”.

Ikinkithatakoitziro yakawintaantsi

31 “Aririka impiyi Itomi Atziri pinkatha jowaitairi. Intsipataiyaari
maawoni maninkariiti, inkimitaiyaari ikanta pairani pinkathari
isaikantawo owaniinkatachari isaikaminto. 32 Japatotairi maawoni
atziri tsikarika isaikai irirori. Jinashiyitaiyaari joosaikayitairi.
Jojyakotyaari atziri nashitariri ipira tii inkowakairi intsipataayitiri.
33 Joosaikairi ikowapirotziri jakopiroriki, iriima imanintayitziri jam-
patiki joosaikiri.™ 34 Jifiaawaitanaki Pinkathari, ifiaanatziri jinashitakari
jakopiroriki, inkantiri: ‘Pimpoki maawoni, ojyiki inthaamintakagaimi

25:33 Iriikantakoitzijaka oijya, iriitaki piratsi ikowapiroitakirijoosaikaitakiri akotsipiroriki.
Iriima cabra, iri piratsi imanintayiitakiri joosaikaitakiri ampatintsiki.

Ashitanari, pinampitaiyaawo tsika ipinkathariwintantzi irirori,
tima ari jiwitsikitakimi pairani owakiraa jiwitsikantakawori kipatsi.
35 Tima pifiaana pairani owamaawitana notajyi, pipakina nowanawo.
Piflaana ayimatana nomiri, pipakina nomiri. Pifiaakina nariita
pinampiki, pinishironkatakina pipankoki. 36 Pifiaana nosagaakowaitzi,
pipakina nokithaatari. Piflaana nomantsiyataki, pimitakotakina
noshintsitantaari. Jomontyaitakina, pipokashitakina pifiaana’.
37 Inkantaiyini kamiithashiriri: ‘Pinkathari. ¢Tsikapaiti nofiiimi
pitajyaaniintzi, nopantzimiri powanawo? ¢Tsika nofiiimi pimiriniintzi,
nopantzimiri pimiri? 38 ;Tsikapaiti nofiiimi, naantzimiri kamiitha
nopankoki? (Tsika nofiiimi pisagaakowaitzi, nopantzimiri piithaari?
39 ;Tsikapaiti nofiiimi pimantsiyatzi, jomontyaitzimi, niyaatashitakimi
nofiiimi?” 40 Ari jakanaki Pinkathari, ikantzi: ‘Tima pinishironkatakiri
ikaatzi awintaayitanari nokimitakaantziri iyiki, afia naakataki
pinishironkataki. Imapiro’. 41 Ipofia ipithokashitanakari jinashitakari
jampatiki, ikantziri: ‘Kaaripirori, piyaati iiroka pinkimaatsitaiyaari
paampari kaari tsiwakanitaatsini, ikajyaakaitakari kamaari
intsipataiyaari maawoni imaninkariti irirori. 42 Afia pifiaawitakina
notajyaaniintzi, tii pipana noyaari. Ayimatakina nomiri, tii pipana
nomirityaari. 43 Pifiaawitana nariita pinampiki, tii pinishironkatana
pipankoki. Pifiaawitana nosagaakowaitzi, tii pipana nonkithaatyaari.
Pifiaawitana nomantsiyatzi, jomontyaakaantaitakina, tii pariitaajaitina’.
44 Ari jakanaki kaaripiroshiriri, ikantzi: ‘Nowinkathariti, stsikapaiti
nofiaawitzimi pitajyaaniintzi, pimiriniintzi, pariitana, pisagaakowaitzi,
pimantsiyawaitzi, jomontyaitzimi, tiimaita nonishironkatzimi?’
45 Ari ikantzi Pinkathari: ‘Tii pinishironkayitantzi, onkantawitatya
iintsi jinayitzi, naakataki pantzimotaki. Imapiro’. 46 Irootaki
jatsipitantaityaawori kantaitachani ashironkaantsi. Iriima inkaati
kamiithashiritaintsini, inkantaitaatyiironi jafiaayitai”.

26

Tkamantawakaita jaakaantiri Jests
(Mr. 14.1-2; Lc. 22.1-2; Jn. 11.45-53)

1 Tkanta ithonkanakiro Jesus okaatzi ikinkithatakotakiri,
ikantanakiri jiyotaani: 2 “Piyotaiyini iiroka kaatapaaki apiti Kkitiijyiri
joimoshirinkapiintaitziro Anankoryaantsi. Ari jaakaantaitiri Itomi
Atziri impaikakoitiri”.

3Tkanta ijiwari Ompiratasorintsitaari itsipatakari Yotzinkariiti, iijatzi
Antaripiroriiti, japatotaiyakani ipankoki Caifés ijiwaripirori Ompirata-
sorintsitaari. 4 Ari ikamantawakaiyakani, ikantaki: “Thami amataw-
itiri Jesus ayiri antsitokakaantiri. S Iliromaita amaamanitziri kitiijyiri
joimoshirinkaita, ikisawintzirikari atziripaini”.

Isaitantaitari Jesus kasankaari

(Mr. 14.3-9; Jn. 12.1-8)

6 Tkanta ikinanai Jesus Betania-ki, ipankoki Simén pathaawai-
witachari. 7 Ari ariitapaaka tsinani amakotaki kasankaari,
kamiitha okantaka onaki jiwitsikaitziro mapi iitachari “alabastro”,
ojyiki owinawo. Osaitantapaakari iitoki Jesus isaikaki jowaiyani.
8 Ikisaiyanakani jiyotaani jifiaakiro, ikantaiyanakini: “¢litama

apaawaitantawori? 9 Aririkami ompimantya, jagaitimi ojyiki kiriiki
impaitirimi ashironkainkari”. 10 Jiyotakotakiri Jesus, ikantziri: “;litama
pikisantawori jiroka tsinani? Kamiitha okanta nofiaakiro antakiri.
11 Ari inkantaitatyaani ashironkainkari pintsipatyaari, irooma naaka
iiro pifiiiro pintsipatapiintaina. 12 Tima iiwatatzi osaitantanawo
kasankaari ojyakaawintatyaana aririka inkitaitakina. 13 Aririka
ikamantantaitairo Kamiithari Naantsi, inkinkithatakoitairo tsinani,
ari onkantya joshiritantaityaawori antakiri iroori. Imapiro”.

Ikinkishirya Judas jaakaantiri Jesus
(Mr. 14.10-11; Lc. 22.3-6)

14 Tkanta Judas Iscariote kaawitachari 12 jiyotaani Jesus,
jiyaatashitakiri ijiwari Ompiratasorintsitaari. 15 Tkantapaakiri:
“clitama pimpinari aririka namakimiri?” Ari jofiaagaitanakiri ikaatzi 30
ipiwiryaaka kiriiki. 16 Aripaiti ikowanaki Judas tsikapaiti jaakaantiri.

Iwiyaantawori jowakaanaari jiyotaani
(Mr. 14.12-25; Lc. 22.7-23; Jn. 13.21-30; 1 Co. 11.23-26)

17 Ariitapaaka itawori Kitiijyiri jowantapiintaitawori tantaponka,
pokaiyapaakini jiyotaani Jesus, josampitziri: “¢Tsika onkotsitakaan-
tika oyaari kitiijyiriki Anankoryaantsi?” 18 Ari ikantanakiri: “Piyaati
nampitsiki. Ari pintonkiyotyaari atziri, pinkantiri: ‘Tkantzi yotaanari:
“Monkaatapaaka, niyaatantyaari pipankoki noimoshirinkiro Kkitiijyiri
Anankoryaantsi, nontsipatyaari niyotaanipaini”’ ”. 19 Ari jimatakiro jiy-
otaani okaatzi ikantakiriri Jesus. Jonkotsitakaantaki joyaari Kitiijyiriki
Anankoryaantsiki.

20 Aritaki tsiniriityaanaki jariitapaaka Jesus, saikapaaki jowaiyaani
itsipatapaakari jiyotaani ikaataiyakini 12. 2! Ikanta jowaiyani, ikan-
taki Jesus: “Pinkimi nonkanti, pikaataiyini iiroka jaka, tzimatsi apaani
pithokashitinani. Imapiro”. 22 Owashiri ikantaiyanakani. Apaanipaini
josampitanakiri: “¢Naakama pinkathari?” 23 Ari jakanakiri, ikantzi:
“Tsikarika itzimi atyootakinari, iriitaki pithokashitinani. 24 Tyaaryoo
impiyakotya Itomi Atziri, tima irootaki josankinatakoitakiri pairani.
iTkantamachiitziri pithokashityaarini! Iiro itzimaajaitzimi irirori”. 25 Ari
jifilaawaitanaki Judas pithokashityaarini, ikantzi: “;Naakama yotaanari?”
Ikantzi Jesus: “Irootaki pikantakiri”.

26 Tinta jowaiyani jaakiro Jesus tanta, ipaasoonkiwintakiro,
ipitoryaakiro, ipayitakiri jiyotaani, ikantziri: “Jiroka, poyaawo,
nowatha inatzi”. 27 Ipofia jaakotakiro jimiriitari, ipaasoonkiwintakiro,
ipakotakiri jiyotaani, ikantziri: “Piraiyini maawoni, 28 tima niraani
inatzi jiroka, irootaki ofiaagantapirotironi ankajyaakaawakaiyaari,
iro shitowatsini impiyakotantaityaarini ikaaripiro-witaka.
29 Pinkimi nonkanti, iiro niritaawo jiroka irojatzi paata aririka
impinkathariwintantai Ashitanari, ari apiitairo iijatzi”.

Ikinkithatakotakiro Jests jookawintanti Pedro
(Mr. 14.26-31; Lc. 22.31-34; Jn. 13.36-38)

30 Tkanta ithonkanakiro ipampithaakotziri Pawa, jataiyanakini
tonkaariki otzishiki Olivo. 31 Ikantziri Jesus jiyotaani: “Irootaintsi
pookawintaiyinani tsiniri. Tima josankinaitaki pairani kantatsiri:
Nontsitokiri aamaakowintariri oijya, ari inthontya impookayitanaki

ipira.

32 Aririka nafiagai, Galilea-ki noyaawintapaimi”. 33 Ari jakanaki Pedro,
ikantzi: “Aritaima jookawintakimi pashinipaini, iiro nimatziro naaka”.
34TkantziJesus: “Pinkimi nonkantimi, irofiaaka tsiniri tikira jifiiita tyoopi,
mawajatzi pinkantaki: ‘Tii nofiiiri Jesuis’. Imapiro”. 35 Ari ikantzi Pedro:
“liro nookawintzimi, kimitaka ari ankaati ankami”. Ari ikantaiyakini
iijatzi maawoni jiyotaani.

Jamana Jests Getsemani-ki

(Mr. 14.32-42; Lc. 22.39-46)

36 Tkanta Jesus itsipatakari jiyotaani, ariitaiyakani Getsemani-
ki, ikantapaakiri: “Ari pisaikawaki jaka, niyaaniintawaki naaka,
namanfa”. 37 Apa jaanakiri Pedro itsipataanakiri apiti itomi
Zebedeo. Ari jiraashiritakotapaaka antawoiti Jesus. 38 Ikantziri:
“Owamaimatatyaana nowashirinka. Ari pisaikaiyawakini iiroka, thami
ankakimpiti”. 39 Awijaniintanaki kapichiini irirori. Otziirowapaaka,
amanapaaka. Ikantzi: “Ashitanari, pishinitanarika iiroka,
pimatinawo onkaati nonkimaatsityaari. liromaita pimatanawo
okaatzi nokowawitakari naaka, iro pimati okaatzi pikowakaakinari”.
40 Ipiyashitapaakari jiyotaani, jiflaapaatziiri jimagaiyini. Ikantapaakiri
Pedro: “¢Tiima pinkisashityaawo piwochokini pintsipatina ankakimpiti?
41 Pinkakimpiti, pamafia, otzimikari pikinakaashitani.  Tima tii
pikisashiwaitanita, ojyiki inawita kamiithatatsiri pikowawitari
pantirimi”. 42 Iijatzi ipiyanaa Jesus, amanapaa, ikantzi: “Ashitanari,
iiro pimatanawo onkaati nonkimaatsityaari, pimatinawo oita
pikowakaakinari iiroka”. 43 Tkanta ipiyapaa, iijatzi jifiaapairi
jimagaiyini, tima antawoiti okantaka iwochokini. 44 Ipiyapithatanaari,
mawataki ipiyaka jamana. Irojatzi japiitapai ikantayitakiri inkaanki.
45 Ari ipiyashitapaakari jiyotaani, ikantapaakiri: “¢Irojatzima
pimagaiyini? Monkaatapaaka jaakaantaitantyaariri Itomi Atziri,
jagaitanakiri kaaripiroshiririki atziri. 46 Pimpiriinti, thami aatai.
Okaakitzimatapaaki pithokashitinani”.

Jagaitakiri Jestis
(Mr. 14.43-50; Lc. 22.47-53; Jn. 18.2-11)

47 Jiflaawaiminthaitzi Jesus, ariitapaaka Judas ikaawitapiintari. Ojyiki
itsipatapaakari, jamayitaki jowathaaminto, ipajaminto. Jotyaantani
jjiwaripirori Ompiratasorintsitaari, 1iijatzi jashi Antaripiroriiti.
48 Tima Judas pithokashitantaniri, ikantsitakari kitziroini jamaniwo:
“litarika nothopootapaaki, iriitaki, poirikiri”. 49 Ikanta jariitapaaka
Judas, jontsitokapaakari okaakiini Jesus, ikantapaakiri: “Yotaanari”.
Ithopootapaakiri jiwithatapaakari. 50 Ari josampitantzi Jesus, ikantzi:
“Ajyininkd, ¢litama pipokashitziri?” Ari joirikaitapaakiri Jesus,
jaantaitanatyaariri jiyakawintaitiri. 51 Ikanta apaani tsipatakariri
okaakiini Jesus, inoshikanakiro iyotsiroti, itotsitakiri ikimpita
jompiratani ijiwari Ompiratasorintsitaari. 52 Ari ikantanaki Jesus:
“Powairo piyotsiroti, ipiyaitzimikari. Tima ikaatzi wijantatsiri,
iwijaitziri irirori. 53 Tima piyotzi kantatsimi namafiaari Ashitanari,
aritakimi jotyaantakina ojyiki maninkariiti piyakowintinani.* 54 Ari

%

26:53 Iroikantaitzijaka “ojyiki maninkariiti”, 12 legién ikaatzi. Ikantakoitzirijaka “legién”, iri
Roma-jatzi ijyikipirori owayiriiti. Aririka inkaati 3,000, tiirika 6,000 owayiriiti, iriitaki jiitaitziri
“legién”.

onkantzimaitya imonkaatantyaari josankinatakoitakinari pairani”.
55 Ipofia Jesus ipithokashitanakari ikaatzi pokashitakiriri, ikantziri:
“¢Naakama koshintzi pamashitantanari powathaaminto, pipajaminto?
¢Tiima pifiaapiintana niyotaantzi tasorintsipankoki, kaarima paantana
janta? 56 Ari onkantyaari, irootaki imonkaatantyaari okaatzi
josankinatakiri pairani Kamantantaniri”.  Aripaiti ishiyayitanaka
jlyotaani, jookawintaitanakiri Jesus apaniroini.

Japatowintaitari Jests
(Mr. 14.53-65; Lc. 22.54, 63-71; Jn. 18.12-14, 19-24)

57 Tkanta jagaitanakiri Jesus ipankoki Caifés, ijiwaripirori Ompirata-
sorintsitaari, ari japatotaiyakani maawoni Yotzinkariiti itsipatakari An-
taripiroripaini. 58 Noshikacha iintsikiryoini Pedro joyaatakowintziri
Jesus, irojatzi jariitantapaakari ipankoki ijiwaripirori Ompiratasor-
intsitaari. Iro intyaantapaatyaarimi pankotsiki itsipatapaakari kim-
poyaawintaniri, ikowi Pedro inkimakowintiri tsika inkantaitiri Jesus.
59 Tkanta ijiwaripaini Ompiratasorintsitaari itsipatakari ikaatzi apato-
tainchari, jaminawitaiyakani iitya thiiyakotyaarini Jesus inkini intsi-
tokakaantiri. 60 Tii jifiiimaita, okantawitaka ipokayiwitaka ojyiki kowat-
siri inthiiyakotyaarimi. Ipofia ikatziyanaka apiti thiiyakotanakariri,
61 jkantanaki: “Nokimiri naaka chapinki jifiaawaitzi ikantzi: ‘Ari
nompookakiro tasorintsipanko, iro awijawitatya mawa Kkitiijyiri, non-
thonkairo niwitsikairo’ ”. 62 Ari ikatziyanaka ijiwaripirori Ompiratasor-
intsitaari, ikantanakiri Jesus: “¢litama kaari pakanta? ¢Tiima pinkimiri
okaatzi ikantakotzimiri?” 63 Irojatzi jimairitaki, tii jaki. Ari ish-
intsithatanakiri, ikantziri: “Pimpairyiiri Kafiaaniri Pawa, onkantya niy-
opirotantyaarityaaryoorika onkaati pinkantinari. ¢lirokama Cristo Itomi
Pawa?” 64 Ari jakanaki Jesus, ikantzi: “Irootaki pikantakiri. Irofiaaka
pifiiiri impiyi inkinapai minkoriki”. 65 Ikanta ikimawaki jiwapirori,
isagaanakiro iithaari ikisanaka, ikantanaki: “Naakiro, ipairyaashitakari
Pawa. Tikaatsi pashini ankowiri ankantakotiri. Pikimaiyakini iiroka
okaatzi ithainkakiri Pawa. 66 ;litama pikantaiyirini iiroka?” Ari
jakaiyanakini: “jTzimaki ikinakaashitani! jOntzimatyii inkami!” 67 Ipofia
jiiwapoowaitaitanakiri. Tzimatsi pashini kapojapoowaitanakiriri. Tzi-
matsi iijatzi pajapoowaitanakiriri. 68 Josampitzimaitaitari ikantaitziri:
“Cristo, ¢ Tiima Kamantantaniri pinatzi, incha pinkantina iita pajawaitz-
imiri?”

Ikantzi Pedro: Tii nofiiiri naaka Jestis
(Mr. 14.66-72; Lc. 22.55-62; Jn. 18.15-18, 25-27)

69 Ari isaikaki Pedro jikokiroki, iro ofiaantapaakariri otzikataawo, okan-
tapaakiri: “¢Tiima iiroka itsipata pairani Jesus jirika Galilea-jatzi?” 70Iro
kantacha ojyiki faakiriri Pedro jotikanakiro, ikantaki: “Tiitya, tii niy-
otziri iita pikantanari”. 7! Ari ishitowaniintanaki Pedro jikokiroki.
Ari ofiaapairi pashini otzikataawo, okantapaakiri itsipatakari: “Irijatzi
jirika itsipata pairani Jesus Nazaret-jatzi”. 72 Ari japiitanakiro Pedro
jotikanakiro, ikantanaki: “Apa jiyotzi Pawa, tii niyotziri naaka pikanta-
nari”. 73 Tikira osamanitzi, japiitakiri itsipatakari ikantziri: “Iirokataki
itsipatapiintari Jesus, tima Galilea-jatzi pinatzi, iriiwaitaki ikantziro
jiflaawaitzi”. 74Ikantanakiri: “Tiiwi, tii niyotzirijirika pikantanari. Jiyotzi

Pawa nothiiyarika, jowasankitainaata”. Aripaiti jifiaanaki tyoopi. 75 Ari
ikinkishiritanairo Pedro ikantakiri pairani Jesus: “Tikira jifiiita tyoopi,
mawajatzi potiki, pinkanti: ‘Tii nofiiiri Jesus’ ”. Shitowanaki Pedro,
antawoiti jiraawaitanaka.

27
Jagaitanakiri Jesus Pilato-ki
(Mr. 15.1; Lc. 23.1-2; Jn. 18.28-32)

1 Okanta okitiijjyitamanai, apatotamanaa jiwariiti itsipatakari An-
taripiroripaini, ikamantawakaiyakani intsitokiri Jesus. 2 Ipofia joojotai-
tanakiri Jesus, jaitanakiri isaiki Poncio Pilato, jiwaripirori jinatzi jirika.

Ikamantakari Judas

3 Tkanta Judas aakaantaniri, jiyotanaki jowamaakaantashitakari
Jests.  Antawoiti ikinkishiritanaka, jataki joipiyainiri 30 kiriiki
jjiwari Ompiratasorintsitaari, iijatzi Antaripiroriiti, 4 ikantapairi:
“Jirika piiriikiti. Tii okamiithatzi okaatzi nantakiri. Tikaatsi janti
Jesus naakaantashitakari”. Ikantaiyanakini irirori: “Intaanitya,
piyotziro iiroka”. 5 Jookanakiri Kkiriiki janta tasorintsipankoki,
ishiyapirotanakitya ipiyanaka, irojatzi ishirikantapaakari.
6 Tkanta ijiwari Ompiratasorintsitaari, jagairi kiriiki, ikantaiyini:
“Tii okamiithatzi ankimpoyagairi kiriiki, iriitaki apinatakiriri
intsitokantaityaariri”. 7 Ari josampitawakaiyani: “¢Tsika ankantirika
aaka jirika kiriiki?” Ipofia ikantaiyini: “Thami amanantantyaawo
pitzitharipathatatsiri Kkipatsi, inkitaitiri aririka inkamayiti kaari
9 Ari imonkaatakari josankinatakiri pairani Kamantantaniri Jeremias,
ikantaki:

Jagaitakiri 30 ipiwirya kiriiki,
Okaatzi ikowaiyakirini icharinipaini Israel impinatiri,
10Tri jamanantaitantakawori pitzitharipatha,
Irootaki ikowakaakinari Pinkathari namanantiro.
Pilato josampitziri Jests
(Mr. 15.2-5; Lc. 23.3-5; Jn. 18.33-38)

11 Aritaki ariitaka Jesus isaiki jiwaripirori, josampitawakiri, ikantziri:
“¢liroka iwinkathariti Judd-mirinkaiti?”  Ari jakanaki Jesus, ikantzi:
“Irootaki pikantakiri”. 12 Ikanta ijiwari Ompiratasorintsitaari itsipay-
itakari Antaripiroriiti, ojyiki ikantakowitapaakari Jesus. Tii jakimaita
irirori. 13 Ikantzi Pilato: “¢Tiima pikimi okaatzi ikantakoitzimiri?”
14Tiniro jimairitaki, tii jaki. Jotzikanaminthatanakari Pilato jirika Jesus.

Jiyakawintaitziri Jesus
(Mr. 15.6-20; Lc. 23.13-25; Jn. 18.38-19.16)

15 Tzimatsi jamitapiintari jiwaripirori: maawoni osarintsi aririka
joimoshirinkaiyaani Judd-mirinkaiti, jomishitowakaantzi ijyininka
jaakaantaitziri itzimirika inkowaiyakirini. 16 Tzimatsi apaani Juda-
mirinka jaakaantaitziri jiita Barrabds, ikimakoitani jinatzi jirika
jantakiro kowiinkatatsiri. 17 Ikanta japatotaiyakani atziriiti, josampi-
tantaki Pilato, ikantzi: “;litaka pikowiri nomishitowakaantiri? ;lriima
Barrabds? ;Iriima pikowi Jesus jiitaitziri Cristo?” 18Jiyotaki Pilato ikisani-
intashitaitari Jesus, irootaki jaakaantaitantakariri. 19 Tima inkaanki,

okantakaantakiri iina Pilato, okantaki: “liro pimaamaniwaitziri
iiroka kamiithashiriri. Owanaa jomishimpiyaakaantakina tsiniripaiti
jariitashiryaakina”. 20 Iro kantacha ijiwari Ompiratasorintsitaari
itsipatakari Antarikonapaini, jowatsimaakiri atziriiti, inkantaiyini: “Iro
kamiithatatsi jomishitowaitiri Barrabds, iriima Jesus intsitokaitiri”.
21 Ipofia japiitanakiro jiwaripirori josampitantzi: “slitaka pikowiri
nomishitowakaantairi?” Ariikantaiyini maawoni: “jiri Barrabéas!” 22 Ari
ikantzi Pilato: “;Tsikama nonkantirika Jesus jiitaitziri Cristo?” Jakaiyini
atziri: “jPimpaikakotakaantiri!” 23 Ari ikantzi jiwaripirori: “¢Tzimatsima
kaaripirori jantakiri?” Iikiro ishintsitatzi ikaimaiyini atziriiti, ikantzi:
“iPimpaikakotakaantiri!”

24 Ari jiyotanaki Pilato aminaashiwaita josampitantzi, owanaa
ikatsimashiritaki atziripaini. Ikaimakaantaki jifiaa, jifiaitakiri maawoni
ikiwaakotanaka, ikantanaki: “Tii naaka kowatsini nontsitokakaantiri
jirika kamiithashiriri. Pikowaiyirinika, iiroka yotaiyironi”.
25 Tkantaiyanakini iriroriiti: “Nokowaiyini, naakataki jookantaitya
oityaarika awijatsini, jookantaityaari iijatzi nowaiyanipaini”. 26 Ari
jomishitowakaantaitakiri Barrabds. Iriima Jesusipajatakaantaitanakiri,
jiyakawintakiri impaikakoitiri.

27 Tkanta owayiriiti, ityaakaanakiri Jesus ipankoki Pilato jiitaitziro
“Pretorio”. Arijapatowintakari maawoni owayiri. 28 Jaatonkoryaakiri
Jesus, ikithaataitakiri kithaarintsi pitzirishimawotatsiri ojyawori
ikithaatapiintari pinkathariyitatsiri. 29 Jamathaitantakari kitochiitapo
iitoki, joirikakaitakiri jakopiroriki sawookaaki. Ipofia jotziirowashitari
Jestus ithainkimawaitziri, ikantaiyini: “jPaapatziyawatyaari iwinkathariti
Juda-mirinkaiti!”™ 30 Ojyiki jiilwapoowaitakiri, jompojainawaitantakari
sawookaaki. 31 Tkanta jishitakiro ishirontaminthawaitakari.
Jaatonkoryagainiri ikithaatakiriri inkaanki, ikithaatairi iithaari,
jaanakiri impaikakoitiri.

Ipaikakoitziri Jesus irojatzi ikamantakari
(Mr. 15.21-41; Lc. 23.26-49; Jn. 19.17-30)

32 Tkanta jiyaataiyanakini, itonkiyotakari Simén pofiaachari
Cirene, ishintsiwintaitakiri jinatanakiro impaikakotaitantyaariri
Jesus. 33 Irojatzi jariitantakari tonkaariki oita Golgota (akantziro
aaka: Atziriitoni) 34 Ari ipakowiitakari Jesus imiri itsipataitakiro
iyipitintsi, ikanta ithowitawakawo kapichiini, tiimaita jiriro.T
35 Ari ipaikakoitakiri. Ikanta owayiriiti jaakiro ikithaayitari Jesus,
ipawakaakawo, ikimitakaantakiro jifiaaritaita iro jiyotantyaari iitarika
ayironi. Ariimonkaatakariikinkithatakotakiri pairani Kamantantaniri,
ikantaki:

Ifaariwintaitakawo noithaari,

Ipawakaayitakawo.

36 Ari isaikawintaiyirini, jaamaakowintari. 37 Ipofia josankinaitaki
kantakaantakirori ipaikakoitantakariri, okantzi: JIRIKA JESUS, IRI-
ITAKI TWINKATHARITI JUDA-MIRINKAITI. Jontarikakoitakiniri ipatzi-
itoki. 38 Ari itsipataitakiri apiti koshintzi, ikatziyakotaka apaani

27:29 Tima irooyitaki jamitapiintari pinkathariiti jamathaitawo poriryaatatsiri, joirikapi-
intziro iijatzi jakopiroriki ashirokaaki. T 27:34 Irootaki joitaitziriri atziri iiro ikimaatsiwait-
anta aririka jowasankitagaitiri.

jakopiroriki, pashini jampatiki. 39 Ithainkimatakiri ikaatzi awijayitat-
siri janta, jotikayinata,f 40 ikantaitziri: “Afia iiroka pookirori tasor-
intsipanko, iro awijaki mawa Kkitiijyiri piwitsikairo ijjatzi. Ilirokami
Itomi Pawa ¢litama kaari payiitanta ipaikakoitakimi? Powawijaako-
taiya”. 41 Irojatzi ikantakiri iijatzi ijiwari Ompiratasorintsitaari itsi-
patakari Yotzinkariiti, Fariseo-paini, iijjatzi Antaripiroriiti, ikantaiyini:
42 “Jowawijaakotziri pashini, ;kaarima jimatantawo jowawijaakotya
irirori, iriimi iwinkathariti Israel-mirinkaiti? ¢Arimi jowawijaakotatya
ipaikakoitakiri, aritaki ankimisantakirimi? 43 Jawintaawitakari Pawa,
incha afiiri imapirorika jitakotari ari jowawijaakotairi. Tima ikantapi-
intzi: ‘Naaka Itomi Pawa’ ”. 44Jimatsitakawo koshintzipaini itsipatakari
ipaikakota, ithainkawaitakiri.

45 Tkanta itampatzikatapaaki ooryaatsiri, omapokashitapaaka
otsiniritanaki, irojatzi jyiitiini ithapirotanaka ooryaatsiri.8 46 Ari
ikaimanaki Jesus shintsiini, ikantanaki:  “Eli! {Eli! ¢Lama
sabactani?” (Iro ikantaitziri aflaaniki aaka: “jPawd! jPawa!
(litama pookawintantakinari?”) 47 Ikanta ikaatzi saikawintakiriri,
ikimawitawakari ikaimanaki, ikantaiyini: “Pinkimiri, ikaimatziiri
Elias”. 48 Ipofia ishiyapainta apaani, jomitsitsiyapaintzi manthakintsi
kipijyaariki, jankowiitakiniri sawoopankiki, jowaankakotakiniri
jatsimiyaatawakiromi. 49 Ikantaiyini pashini: “Afiaawakiriita ari
impokaki Elias jowayiitairi”. 50 Ipofia japiitanakiro ikaimanai shintsiini,
piyakotanaka.

51 Okanta tasorintsipankoki, sagaanaki niyanki tontamawotatsiri
ithatashiitzirori, apikota okantanaka, opofiaanaka jinoki irojatzi
isaawiki. Antawoiti ontzifiaanaka tankayitanaki mapi. 52 Ithonka
ipookakoyitanaki kaminkari, afaayitai ojyiki kamiithashiriri
kamayitaintsiri. 53 Tima jafiagai pairani Jesus, ikaatzi afiaayitanaatsiri
ishitowanairo omooki jiyaatai iriroriiti nampitsiki tasorintsitatsiri,
joflaagayitantaa.” 54 Ikanta ijiwari owayiriiti itsipayitakari ikaatzi
katziyawintakariri Jesus, jiflaakiro ontzifiaanaka, jiflaakiro okaatzi
awijayitaintsiri, antawoiti ithaawanaki, ikantanaki: “;Imapirowitatyaama
Itomitari Pawa jirika?”

55 Tzimatsi iijatzi janta tsinanipaini aminakotakiriri, irootaki
pofiainchari Galilea-ki oyaatakiriri Jesus, ojyiki amitakoyitakiri. 56 Jiroka
okaataiyini: Maria Magdala-jato, Maria inaanati Jacobo iijatzi José, ari
osaikaki ijjatzi inaanati itomipaini Zebedeo.

Ikitaitakiri Jesus
(Mr. 15.42-47; Lc. 23.50-56; Jn. 19.38-42)

57 Tkanta otsiniriityaanaki, ari ipokaki ajyaagantachari pofiaachari
Arimatea, jiita José. Irijatzi jiyotaapiintakiri Jesus. 38 Jiyaatashitakiri
Pilato, ikantapaakiri: “Pishinitinari nonkitatairi Jesus”. Ikanta Pilato
ikantakaantaki jaanairi inkitatairi. 59 Ikanta José iponatantakari Jesus

i 27:39 Iro jamitaiyarini Judad-mirinkaiti jotikayinata aririka inthainkashiritanti. Iro ojyawori
amitaiyarini aakapaini, aririka ookotiri atziri anthainkashiritiri, ankanti: “jPifiaakiro! iPiki-

makiro!” § 27:45 Iro ikantayiitziri pairani: jiwiyaanaka ooryaatsiri 6, ari omapokapaakari

otsiniritanaki irojatzi jiwiyaanaka ooryaatsiri 9. 27:53 Iro jiitaitzi Jerusalén nampitsi
tasorintsitatsiri.

manthakintsi kititatsiri. 60 Jowakotakiri owakiraanataki jimoontashi-
itziri kaminkaripaini shirantaaki, joipinaakaantaki antawoiti mapi, jo-
jyipitakotantakari. Piyanaka José. 61 Okanta Maria Magdala-jato, iijatzi
pashini Maria, osaikawintapaintziri tsika ikitaitakiri.

Aamaakowintawitariri tsika ikitaitakiri

62 Okanta awijanaki jiwitsikawintapiintaitawo Kitiijyiri jimakoryaan-
taitari, ari jiyaataki ijiwari Ompiratasorintsitaari itsipatakari Fariseo-
painijanta ipankoki Pilato, 63ikantapaakiri: “Pinkathari, chapinkiiiniro
jafiaawita amatawitantaniri, nokimiri ikantzi: ‘Aririka nonkamawitatya,
iro mawatapaintsini Kkitiijyiri, aritaki nafiagai’. 64 Nokowi potyaanti
aamaakowintyaarini irojatzi imonkaatantatyaari mawa Kitiijyiri. Aa-
maashitya jiyaataki tsiniri jiyotaanipaini, jagaatiri. Impofia inkanti:
‘jAfiagai Jesus!” Aririka jimatakiro, ari owatsipirotatya jamatawitanti”.
65 Ari ikantanaki Pilato: “Jirika owayiriiti, paanakiri, pinkantiri jaa-
maakowintyaari tsika okaatzi pikowiri iiroka”. 66 Ari jiyaataiyanakini,
jiwichaakotapaakiri omooki. Ari isaikawintaiyirini.

28

Jafiaantaari Jestis

(Mr. 16.1-8; Lc. 24.1-12; Jn. 20.1-10)

1 Okanta awijanaki Kkitijjyiri jimakoryaantaitari, aritaki
kitijjyitamanai itapiintawori Kitiijyiri. Ari iyaatamanai Maria
Magdala-jato otsipatanakawo pashini Maria aminairo tsika ikitaitakiri
Jesis. % Ari ontzifiaanakari shintsiini kipatsi, tima jayiitapaakitzi
inkitiwiri maninkariiti jotainkapaakiro mapi jashitantaitakawori
omoo, isaikantapaakawo. 3 Shipakirya ikantapaaka ikimitapaakawo
ookathawontsi. Kitamaaniki okantaka iithaari kimiwaitaka
jiriniki. 4 Tkanta owayiriiti aamaakowintawitariri, jifiaawakiri,
antawo ithaawaiyanakini, kimiwaitaka inkamanakityiimi. S5 Ikanta
maninkariiti, ikantanakiro tsinanipaini: “Iiro pithaawaiyini iiroka.
Niyotaki iri pipokashitzi Jesus ipaikakowiitakari. 6 Tii afiiri
jaka, aflagai. Tima ari ikantsitaka pairani. Pimpoki, paminiro
tsika jowawiitakari Awinkathariti. 7 Pimpiyanaki, pinkamantairi
jlyotaanipaini, pinkantiri: ‘Afiagai Jesus, piyaatai Galilea-ki, ari
pifiaayitairi’. Aritaki ikamantsitakimi kitziroini”. 8 Okanta opiyanaka
iyokitzi okantayitanaka. Iro kantacha antawoiti okimoshiritanaki,
oshiyashitanakari jiyotaani onkamantayitiri. Oshiyaminthaita
iyaati onkamantanti, ° ari joflaagakawo Jesus, jiwithatawakawo.
Iyaatashitanakiri okaakiini, otziirowashitapaakari, awithakitiri iitziki.
10 Ipofia ikantziro Jesus: “liro pithaawi, piyaati pinkamantayitairi
nirintzitaari, jiyaataita Galilea-ki, ari jifiaayitainari”.

Ikantayitzi owayiri

11 Okanta opiyaiyanaka tsinani onkamantanti, jatanaki iijatzi
owayiriiti nampitsiki, ikamantapaakiri ijiwari Ompiratasorintsitaari
okaatzi awijaintsiri. 12 Ari japatotaiyanakani Antaripiroriiti,
ikantawakaiyani: “.Tsika ankantyaaka omanakotantyaariri?”
Ikaimaitakiri owayiri, ikantziri:  “Jirika ojyiki nompinatimiri,
13 pinkantayitiri atziriiti: ‘Niyankiiti tsiniri, nomaanaki. Aamaa ari
ipokaiyakini jiyotaani, jaanairi’. 14 Aririka inkimaki jiwari, naakataki

kantakowintiminiiiro jowasankitaantzimi”. 15 Arijimatakiro owayiriiti,
jaakiri ipinaitakiriri, jantakiro okaatzi ikantaitakiriri. Irootaki
jantitaari maawoni Juda-mirinkaiti jiroka, irojatzi irofiaaka.

Jotyaantziri Jests jiyotaani
(Mr. 16.14-18; Lc. 24.36-49; Jn. 20.19-23)

16 Tkanta 11 jiyotaani Jesus, jataiyakini Galilea-ki osaiki otzishi ikan-
takiri pairani Jesus ari jifiiiri. 17 Ikanta jifiaawairi, jotziirowashitawaari.
Tzimayitatsi iijatzi kisoshiriwintawairiri. 18 Ikanta itsipatapaari Jesus,
ikantapairi: “Impinkathapiroitaina inkitiki iijatzi kipatsiki. 19 Irootaki
nokantantzimiri: Piyaatiro maawoni nampitsi, pinkimisantakaayitairi
atziripaini, pothotyairo maawoni. Aririka inkimisantayitai, powi-
inkaayitairi, pimpairyagairi Ashitairi, Itomi, iijatzi Tasorintsinkantsi.
20 Piyotaayitairi atziripaini jantayitairo okaatzi nokamantayitakimiri.
Ari nontsipatapiintaimi naaka, kiso nowimi irojatzi paata onthonkan-
taiyaari kipatsi”. Ari onkantyaari.

KAMIITHARI NAANTSI JOSANKINATAKIRI
MARCOS

Ikamantantakiri Juan owiinkaatantaniri
(Mt. 3.1-12; Lc. 3.1-9, 15-17; Jn. 1.19-28)

1Jiroka okanta opofiaantanakari Kamiithari Naantsi kinkithatakotziriri
Itomi Pawa, iitachari Jesucristo. 2 Pairani tzimatsi Kamantantaniri jiita
Isaias. Josankinatakotakiri Pawa ikamantziriri Itomi, ikantziri:
Notomi, ari notyaantaki ityaawoni inkamantakotimi,
Iriitaki witsikaantimini.
3Tkaimakaimatapaaki otzishimashiki, ikantantaitzi:
Powamiithatainiri Pinkathari tsika inkinapaaki.
Pinkimitakaantiro jotampatzikaitziro aatsi.
4 Ari okantzimaitaka, monkaataka ikinkithatakoitakiri. Kinkithataki
pairani Juan otzishimashiki, ikinkithatakotapaakiro owiinkaataantsi,
ikantantapaaki: “Powiinkaawintaiyaari Awinkathariti, powajyaantairo
kaaripirori, aritaki  impiyakotaimiro  pikaaripiroshiriwaitzi”.
5 Ojyiki pokashitakiriri Juan, Judea-jatzi ipofia Jerusalén-
jatzi. Ikamantakoyitapaakiro ikaaripiroshiriwaitzi, irootaki
jowiinkaatantakariri jifiaaki Jordén. 6 Iithaari Juan, jontyaitziro
iwitzi camello. Jowathakitari mishinantsimashi. Jafiaantari jowari
kintori, jimiritari iyaaki pitsi. 7 Jiroka ikantaki Juan ikinkithatzi:
“Aatsikitaki mapirotzirori ipinkatharintsitzi, nopinkathatsitataikari
naaka. Tii onkantaajaiti inkimitakaantina jimpiratani onkantya
noiyotashitantyaariri nonothopaitsitiri i-zapato-ti. 8 Iriitaki
kimitakaantyaawoni jowiinkaatantatyairimi Tasorintsinkantsi.
Naakamachiini nowiinkaatantawo jifiaa”.

Jowiinkaata Jestis

(Mt. 3.13-17; Lc. 3.21-22)

9 Tkanta ipokaki Jesus ipofiaakawo nampitsiki Nazaret saikatsiri
Galilea. Jowiinkaatawakiri Juan antawaaki jifiaa Jorddn. 10 Iro
intonkaimatimi Jesus, kimiwaitaka ashitaryaanakityiiyaami inkiti,
iflaawakiri ijyaawiinkashitapaakiri Tasorintsinkantsi ikinapaaki jinoki
jojyapaakari shiro. 11 Ikimaitatzi jinoki ikantaitanaki: “Iirokataki
Notomi nitakopirotani. Ojyiki nokimoshiriwintakimi”.

Inkaaripiroshiritakaitirimi Jesus
(Mt. 4.1-11; Lc. 4.1-13)

12 Tkantakaanakari Jesus Tasorintsinkantsi, jataki otzishimashiki.
13 Ari ikowawitakari Satands inkaaripiroshiritakairimi. Tima ojyiki kiti-
ijyiri isaikawaitzi janta itzimira kowiinkari piratsi, okaatzi 40 Kitiijyiri.
Iro ipokantapaakari maninkariiti jimitakotapaakiri.

Jitanakari jantayitziri Jests
(Mt. 4.12-17; Lc. 4.14-15)

14Ipofia ikinanaki Jesus Galilea-ki ikamantantziro Kamiithari Naantsi
kinkithatakotziriri Pawa impinkathawintantai. Aritaki jomontyaitakiri
Juan irirori. 15 Ikantantapaaki Jesus, ikamantantzi: “Monkaatapaaka

Naantsi. Powajyaantairo pikaaripiroshiriwaitzi”.

Jaantaitanakariri 4 shiryaatzinkari

(Mt. 4.18-22; Lc. 5.1-11)

16 Okanta pashini Kkitijjyiri ikinanaki Jesus inkaarithapiyaaki
Galilea, jifiaapaakitziiri iitachari Simon itsipatakari iririntzi Andrés
ishiryaataiyini. Tima shiryaatzinkari jinaiyini. 17 Ikantapaakiri:
“Poyaatina, onkimiwaityaawo irofiaaka iriimi atziri noshiryaatak-
agaimi”. 18 Aripaiti joyaatanakiri, jookanakiro ishiryaaminto.
19 Iro jiyaatanakitziimi kapichiini, ifiaapaakitziiri itomipaini Zebedeo
iitachari Jacobo itsipatakari iririntzi Juan, isaikaiyini ipitoki ishirikiro
ishiryaaminto. 20 Jaanakiri iijatzi. liniro isaikanaki iwaapati
itsipatanaari jatziritipaini.

Atziri piyarishiritatsiri

(Lc. 4.31-37)

21 Aritaki ariitaiyakani Jesus nampitsiki Capernaum.  Okanta
kitiijyiri jimakoryaantaitari, jiyotaantapaaki japatotapiintaita. 22 Tii
omaanta ishintsinka jiyotaantzi, janaanakiri Yotzinkariiti, iyokitzi
ikantaiyanakani. 23 Ari isaikitsitakari janta atziri piyarishiritatsiri,
kaimanaki irirori, 24 ikantzi: “Jesds, Nazaret-jatzi, niyotzimi naaka,
iirokataki itasorintsiti Pawa. Iro pipokantari jaka papiroyitaina”.
25 Tkantanaki Jesus: “Pimairiti piyari! jPiyaatai!” 26 Ikaimanaki
shintsiini atziri, jompitatakaawaitanakari iwiyariti, jookanakirira.
27 Tkantawakaanaka atziriiti: “Pifiaataitiri jirika, ikitsirinkiri
jowawisaakotziri piyarishiritatsiri”. Iyokitzi jowapiroitanakiri.
28 Thaankiini ikimakoitanakiri Jesus janta Galilea-ki.

Joshinchagairo Jestis riyoti Pedro
(Mt. 8.14-15; Lc. 4.38-39)

29 Tkanta ishitowanai Jesus japatotapiintaita, jaanakiri Juan ipofia Ja-
cobo, ikinaiyanakini ipankoki Simon, isaiki iijatzi Andrés iririntzi Simon.
30 Iro jariitapaakityaami, ikantaitawakiri: “Okatsinkaakiwaitatzi riy-
oti Simén”. 31 Iikiro ipithokashitawo, ikathawakotakiro, joosaikakiro.
Kaatanaki okatsinkaakiwaiwita. Piriintanaka aminayitawakiniri oita
ompawakiriri.

Joshinchaayitziri Jests mantsiyari
(Mt. 8.16-17; Lc. 4.40-41)

32 Okanta otsiniriityaanaki, jamaitapaakiniri Jesus ojyiki mantsi-
yari, jamaitakiniri iijatzi ojyiki piyarishiritatsiri. 33 Ipiyowintapaakari
pankotsiki. 34 Joshinchaayitairi maawoni. Tiira ishiniti apaani piyari
iflaawaiti joshinchaayitziri ikaatzi piyarishiritatsiri. Tima jiyotzi piyari
irirori tsika jiita Jesus.

Jiyotaantzi Jesus maawoni Galilea-ki
(Lc. 4.42-44)

35 Okanta ofiaatamani, ananinkanaki Jesus jamana otzishimashiki.
36 Tkanta Simén itsipatakari ikaatzi joyaataiyirini, jaminaminatairi.
37 Tkanta jifiaapairi, ikantapairi: “Yotaanari, jaminaminaitatziimi”.
38 Takanakiri irirori ikantzi: “Thami aati, tiira iro nompokantyaari
nosaiki jaka, ontzimatyii niyotaantayiti iijatzi pashiniki nampitsi”. 39 Ari

okantzimaitaka, ithonkakiro Jesus janiitakiro Galilea-ki, jiyotaantaki
maawoni nampitsi tsika japatotapiintaita, joshinchaayitairi ojyiki pi-
yarishiriyitatsiri.

Joshinchagaitziri imatziri pathaawontsi

(Mt. 8.1-4; Lc. 5.12-16)

40 Tpofia ipokaki imatziri pathaawontsi, jotziirowashitapaakari
Jesus, ikantapaakiri: “Pikowirika, poshinchagaina”. 41 Jaminanakiri
Jesus, jitakoshiritanakari. Jotirotantakari irako, ikantziri: “jNokowi,
pishintsitai!” 42 Shintsitanai ipathaawaiwita. 43 Ikantawitawaari
jlyaataira inampiki, 44 ikantziri: “liro pithawitakotana. Tampatzika
piyaatashitanakiri Ompiratasorintsitaari, = pimonkaatairo ikan-
takaantakiri pairani Moisés-ni, paanaki pinkitiwathatantaiyaari,
iroora jiyoyiitantaimini ishitakotaimi”. 45 ITro kantzimaitacha
pathaawaiwitachari, ikamantantanaki nampitsiki tsika okanta
ishintsitantaari. Iro kaari okantantanaa isaikanai Jesus nampitsiki
ijyikitapaakira atziri. Jataki otzishimashiki, ari isaikakiri. Aritzimaitaka
jiyaashitziri ojyiki atziri.

2

Joshinchagairi Jesus kisopookiri

(Mt. 9.1-8; Lc. 5.17-26)

1 Awisaki tsika okaatzi Kitiijyiri, iijatzi ipiyaa Jesus nampitsiki
Capernaum. Ikimayitawai atziripaini, ikantaitzi: “Ariitaa Jesus”.
2 Ipiyowintawaari iijatzi, tii jimonkaatapaakawo pankotsi. Jiyotaay-
itapairi maawoni. 3 Tzimatsi 4 atziri pokashitakiriri Jesus jinatako-
takiri kisopookitatsiri. 4 Tii okantzi jifiiiri, jotzikakiri atziriiti piy-
otainchari. Atiitanaki jinoki pankotsiki, jimoontakiro ikatziyakara
Jesus, jowayiitakotakiniri mantsiyari. 35 Ikanta Jesus, jiyotakotawakiri
jawintaashiritatyaari, jifiaanatawakiri mantsiyari, ikantziri: “Notomi,
ipiyakoitaimiro pikaaripiroshiriwaitaki”. 6 Kimaki Yotzinkariiti, ikan-
tashiritanaki irirori: 7 “Ithainkakiri Pawa jirika. Tima tikaatsi kantironi
impiyakotantiro kaaripirori, apaniro ikanta Pawa ipiyakotantziro”.
8 Yotaki Jesus ikinkishiritari, ari josampitziri, ikantzi: “¢Oitama pikink-
ishiriwaitantawori jiroka? 9 ¢Tiima okamiithatzimotzimi nokantakiri
kisopookiri: ‘Ipiyakoitaimiro piyaaripiroshirinka? ¢Irooma pikowi
nonkantiri: ‘Pinkatziyi, paanairo pomaryaaminto, piyaatai?’ 10 Irofiaaka
Ipithokashitanakari kisopookiri, ikantanakiri: 11 “jPinkatziyi! Paanairo
pomaryaaminto. Piyaatai”. 12 Katziyanaka mantsiyari, jaanairo
jomaryaaminto, shitowanaki. maawoni atziri jifiaawakiri. Iyokitzi
ikantaiyanakani jifiaayitawairira. Ikimoshiriwintanakiri Pawa, ikan-
taiyanakini: “Imapiro okamiithataki jiroka. Tii afiaapiintziro ojyawori”.

Jaantanakariri Jesus iitachari Levi

(Mt. 9.9-13; Lc. 5.27-32)

13 Ipofia japiitapairo Jesus jiyotaayitapairi atziri inkaarithapiyaaki.
Ari ipiyowintapaari iijatzi.® 14 Ikanta ithonkanakiro jiyotaantzi,
awisanaki. Irojatzi jiflaantapaakariri itomi Alfeo iitachari Levi,
isaiki irirori ikowakoyitziri kiriiki ijyininkapaini. Ikantapaakiri:

2:13 Jiroka wairontsi Levi, irojatzi pashini iwairo Mateo.



MARCOS 2:15 62 MARCOS 3:4

“{Poyaatinal” Katziyanaka, joyaatanakiri. 15 Ipofia Levi irirori,
jaanakiri Jesus jowakaiyaari ipankoki. Ari jiyaatsitakari iijatzi
jlyotaani, itsipatapaakari kowakoyitziriri ijyininka kiriiki, ipofia
kaaripiroshiririiti. Ojyiki piyotainchari jowaiyani. 16 Ikanta Fariseo-
paini itsipatakari Yotzinkariiti, josampitakiri jiyotaani Jesus, ikantziri:
“cOitama itsipatantariri yotaimiri kaaripiroshiririiti, itsipatsitakari
iijatzi kowakotziriri ijyininka?” 17 Ari jakanaki Jesus, ikantanakiri:
“Aririka imantsiyati atziri ipokashitziri aawintantzinkari, iriima atziri
kaari mantsiyatatsiri tikaatsi inkowi irirori. Tii apa nompokashitiri
kamiithashiririiti  nonkaimashiriyitairi, afla  nopokashitatziiri
kaaripiroshiririiti nonkaimashiriyitairi iijatzi”.

Ikinkithatakotziro Jesus tziwintaantsi

(Mt. 9.14-17; Lc. 5.33-39)

18 Tzimatsi pokashitakiriri Jesus, josampitapaakiri ikantziri: “Itzitapi-
intakawo jiyotaani Juan jowanawo, ari ikimitsitari jiyotaani Fariseo-
paini. ¢Oitama kaari itzitantawo piyotaani iiroka?” 19 Jakanaki Jesus,
ikantziri: “Aririka intsipataityaari aawakaachari, ¢Arima jowashirini-
intawaitatya? Kimitaka iiro, afia kimoshiri ikantaiyani jowaiyani.
20 Trooma paata, aririka jagaitakiri jiimintaitari, aripaiti intziwait-
aiya. 21 Aririka jowapatankaitantyaawo owakiraari osapiki paijatori
ikithaataitari, arira osapiryaapirotanaki amithatanatyaarika owaki-
raari. 22Iroora kamiithatatsiri owantyaawo iiryaari jimiritaitari owaki-
raanakiriki mishinantsinaki. Irooma jowantashiitatyaawo paijatonaki,
ari osanaryaakotanaki, apitiroiti apaatashiwaitatya”.

Ikinkithatakotziro Jesus Kitiijyiri jimakoryaantaitari
(Mt. 12.1-8; Lc. 6.1-5)

23 Okanta kitiijyiri jimakoryaantaitari, ikinanaki Jesus pankirintsi-
mashiki. Ari joyiikitanakiri jiyotaani okithoki pankirintsi. 24 Tii ini-
motziri Fariseo-paini, josampitakiri Jesus, ikantanakiri: “;0Oitama joyiiki-
tantawori piyotaani? ;Tiima jiyotzi tii oshinitaantsitzi Kitiijyiriki jimako-
ryaantaitari?” 25 Jakanaki Jesus ikantzi: “;Tiima pifiaanatakotziri ikan-
takota David-ni itsipatantakariri ikaataiyini ikamantawitakari itajyi?
26 Ttyaaki tasorintsipankoki ipinkathariwitara Abiatar-ni, jowakawo
tasorintsitanta, ipakiri iijatzi itsipayitakari. Tiira oshinitaantsiwita,
apa jowapiintawitawo Ompiratasorintsitaari”. 27 Iikiro ikantanakitzi
Jesus: “Iriira atziriiti kantakaantzirori jiwitsikantaitakanariri kitiijyiri
jimakoryaantaitari. Kaarikitiijyiri jimakoryaantaitari kantakaantzirori
jiwitsikantaitakariri atziripaini. 28 Jirika Itomi Atziri ipinkatharipirotzi
irirori, janairo jiroka kitiijyiri”.

3

Atziri kisowakori
(Mt. 12.9-14; Lc. 6.6-11)

1 Ipofia ityaapai iijatzi Jesus japatotapiintaita. Ari isaikitsitakari
atziri kisowakori. 2 Tkowaitatziira jifiiitiri joshinchaayitairi
mantsiyari Kitiijyiriki jimakoryaantaitari. Kimpoyaa jowaitanakiri,
onkantya inthawitakotantyaariri. 3 Ipofia Jesus ikaimakiri
mantsiyari, ikantziri: “Pimpoki, posatitya niyanki”. 4 Josampitakiri
piyowintakariri: “¢Otzimika shinitaantsitatsiri antiri Kitiijyiriki

jimakoryaantaitari? /Tiima okamiithatzi anishironkatanti, irooma
kamiithatatsiri owamaanti? ¢Tiima okamiithatzi antiro iroopirotatsiri,
irooma kamiithatatsiri ankaaripirowaiti?” Tikaatsi akanaintsini.
5 Jotsikanatanakari Jesus piyowintakariri, owatsimaashiritanakiri
jiflaakiri ~ tii  jinishironkayitantzi, ikantanakiri = mantsiyari:
“iPintharyaawakotai!” Matanaka, akotsitanai kamiithaini atziri. 6 Ikanta
Fariseo-paini, jataki inkinkithawaitakairi aapatziyariri Herodes jamini
tsika inkantiri jowamaakaantantyaariri Jesus.

Ipiyotaiyani inkaarithapiyaaki

7 Ipofia ishitowanaki Jesus, ikinanai inkaarithapiyaaki itsipatanaari
jlyotaani. Joyaatani jowanakiri Galilea-jatzi, Judea-jatzi, 8 Jerusalén-
jatzi, Idumea-jatzi, maawoni nampiyitawori intatsikironta antawaaki
jiflaa Jordan. Ikimakotakiri iijatzi Tiro-jatzi, Siddn-jatzi, ikantaitzi:
“Ojyiki itasonkawintantaki Jesus, jantaki ojyiki kaari jifiaapiintaitzi”.
Pokaiyapaakini iriroriiti jifiiiri. 9 Irootaki Jesus ikantantanakariri
jlyotaani jamakiniri pitotsi, iiro jawitsinagaitantari. 10 Jimatakiro
Jesus, joshinchaayitaki ojyiki. Otatsinkapirinikitawakaanaka mantsi-
yari ikowi jotirotantawatyaari jako. 11 Ipokayitzi piyarishiritatsiri,
jotziirowashitari Jesus, ikaimimaita shintsiini, ikantzi: “jliroka Itomi
Pawa, niyotzimi naaka!” 12 Onkantya iiro jiyotsitantaitari Jesus, ikisayi-
tanakiri.

Jiyoshiitaki Jests 12 jotyaantapiroriti

(Mt. 10.1-4; Lc. 6.12-16)

13 Tpofia itonkaanaki Jesus otzishiki. Arira ikaimakaantapaakiri
ikaatzi kamiithatzimotakiriri. Jataiyakini ikaatzi ikaimakaantakiri.
14 Aripaiti jiyoshiitakiri 12 intsipatapiintyaari, iriitaki jotyaantiri
inkinkithatakaantayiti. 15 Ipasapiyaakari joshinchaayitairi irirori
mantsiyari, ikaatzi piyarishiriyitatsiri. 16 Jirika ikaatzi jiyoshiitakiri:
Simon, jiitairi Pedro. 17 Ipofiaapaaka Jacobo itomi Zebedeo itsipataakiri
Juan, irijatzi iririntzi Jacobo. Jiitairi “Boanerges”, (akantziri afiaaniki
aaka: “Otomi ookathawontsi”.) 18 Tpofiaapaaka iijatzi Andrés,
Felipe, Bartolomé, Mateo, Tomds, Jacobo itomi Alfeo, Tadeo, iijatzi
Simén iitachari “Kisakowintantaniri”, 19 ipofiaapaaka Judas Iscariote,
pithokashitaiyaarini.

Ookimotziriri Tasorintsinkantsi
(Mt. 12.22-32; Lc. 11.14-23)

20 Tpofia ipokaiyaini Jestus pankotsiki. Ari ipiyowintawaari ojyiki
atziripaini, tii okantzi jiyaatapainti jowaiya Jesus. 21 Tzimatsi kantayi-
tanaintsiri: “Shinkiwintaka Jesus”. Iro ipokantawitakari ijyininkathori-
iti, jaanairimi. 22 Ariitaiyapaakani iijatzi Yotzinkariiti ipofiaayitaka
Jerusalén-ki, ikantapaaki irirori: “Jirika atziri joshinchaatziiri ashitariri
piyari iitachari ‘Beelzeb®’, irootaki joshinchaantariri piyarishiriyitat-
siri”. 23 Tkanta ikimaki Jesus, japatotaiyakirini, jojyakaawintatziiniri,
ikantziri: “;Tzimatsima piyari kaminaawakaachari iiro jaagantanta?
24 Aririka jantaminthatawakaiya atziri ipinkathariwintantzi nampit-
siki, jookawintawakaa. 25 Aririka jantaminthatawakaiya iijatzi atziri
ikaatzi isaikaiyini ipankoki, jookawintawakaa. 26 Ari ikantari iijatzi
piyari aririka jantaminthatawakaiya, jookawintawakaa, iiro ifiiiro ish-
intsitai, ari japirotaiyaari. 27 Atziri faapirotachari kamiitha, tikaatsi

aririka joojoitakiri, aritaki jimatakiri.

28 Pinkimi nonkantimi: kantatsi Pawa impiyakotairi kaaripiroshiri-
waitatsiri, onkantawitatya jookimowaiwityaari. 29 Iriima ookimowait-
ziriri Tasorintsinkantsi, jashi jowairo, iiro ipiyakoitairi”. 30 Irootaki
ikantantakariri Jesus, tima ikantaitatziiri: “Kamaari jinatzi”.

Inaanati Jesus ipofia iririntzipaini
(Mt. 12.46-50; Lc. 8.19-21)

31 Ariitapaaka inaanati Jesus otsipatakari iririntzipaini, okaimakaan-
tapaakiri, okatziyapaaka jikokiroki. 32 Ikantawitakari apatowin-
takariri: “Ari opoki pinaanati otsipatakari pirintzipaini, okowi ofiiimi”.
33 Jkantanaki Jesus: “¢Oitama pikinkishiritari iiroka iro nonaanatitari,
iri nirintzitari?” 3¢ Ipithokashitanakari apatowintakariri, ikantzi:
“Jirika, iriiyitaki nokimitakaantaari nirintzi, nokimitakaantaari non-
aanati. 35 Ikaatzi antanairori ikowayitziri Pawa, iriitaki nirintzitaari,
notsirotaari, irojatzi nonaanatitaari”.

4

Jojyakaawintziri Jesus pankiwairintzi

(Mt. 13.1-23; Lc. 8.4-15)

1Ipofia ipiyanaa iijatzi Jesus inkaarithapiyaaki, jiyotaantapai. Ipiy-
owintaitawaari. Otitanaka pitotsiki, saikakotaki niyanki kapichiini,
katziyaiyachani atziriiti othapiyaaki ikimisantziri. 2 maawoni jiy-
otaayitziriri, jojyakaawintatziiniri, ikantzi: 3 “Tzimatsi pankiwaitat-
siri, jataki ipankiwaitzi. 4 Okanta jookakitakiro iwankiri, tzimatsi
ookakitapainchari aatsiki. Ipokaiyapaakini tsimiri, jowapaakawo.
5 Tzimatsi pashini ookakitapainchari omapipookitzi. Thaankipiroini
ojyookawitanaka. Tiira otontapathapirotatzi kipatsi, 6 sampishitanaki
pankirintsi jooryaapaakira ooryaa. Tima tii ontyaapiroti oparitha
inthomainta. 7 Tzimatsi pashini ookakitapainchari okitochiimashitzi,
anaanakiro iroori ojyookanaki. Tii okithokitzi. 8 Tzimatsi pashini
ookakitapainchari okamiithawanikitzi kipatsi, saankana ojyookapaaki,
kithokitanaki maawoni. Tzimayitai okithoki apaanipaini okaatzi jy-
ookaintsiri. Apaani jyookapaintsiri, kapichiini okithokitanaki, pashini
ojyikini okanta, pashini ojyikipirotanai okithoki”.* 9Iikiro ikantanakitzi
Jesus: “Kowatsiri inkimathatiro, jowakimpitatya inkimisanti”.

10 Aritaki jataiyaini maawoni atziri, apa isaikaki Jesus itsipayitanaari
oyaayitapiintakiriri, ipofia 12 jiyotaani. Ari josampitaiyakirini Jesus,
ikantziri: “;Oitaka pojyakaawintakinari inkaanki?” 11 Jakanakiri
Jesus, ikantzi: “Irofiaaka nonkamantimiro kaari piyowitaiyani, aritaki
piyotairo tsika ikanta Pawa ipinkathawintantzi. Iriima pashinipaini,
iiro nokamantsitari irirori, apa nojyakaawintashityaanari, 12 onkantya
iiro ikimathatantawo ikimawitakari. Onkantawitatya inkimisanti,
iiro ikimathatziro, iiro ipashinishiritai, iiro ipiyakoitairi irirori”.
13 Ipofia Jesus josampitanakiri, ikantziri: “;Tiima piyotawakiro
nojyakaawintakiri? Aririka napiitakimiro nojyakaawintimiro,
itsikatya pinkantya piyotantyaawori? 14 Tima jirika atziri

* 4:8 Kantakotachari jaka “okaatzi jyookapaintsiri”, kimitaka okaatzi 30 okithoki, pashini
okaatzi 60 okithoki, pashini okaatzi 100 okithoki.

ookakitakirori iwankiri, iriira ojyakaawintachari Kkinkithatzirori
iflaani Pawa. 15 Tzimatsi kimawitawori fiaantsi, ipokapaaki Satanés,
imaijantakaapaakiri.  Iriiyitaki ojyakaawintziri ookakitapainchari
aatsiki. 16 Tzimatsi kimawitawori fiaantsi, ikimisantawita thaankiini.
Jojyakowitakawo ookakitapainchari omapipookitzi, ojyookawitanaka
thaankiini. 17 Tiira jiyotakopirotatyiiro fiaantsi, tii inkisashityaawo
ikimaatsikowintawo ikimisantawitawo faantsi, jowajyaantanakiro.
Jojyakotakawo pankirintsi sampishitanaintsiri, tii ontyaapirotatyi
oparitha inthomainta kipatsiki. 18 Tzimatsi pashini kimawitawori
Naantsi, ojyakaawintakiri = ookakitapainchari  kitochiimashiki.
19 Okantakaantziro jamatawiwaita apaniroini, ikinkishiryaakotawo
jajyaagantya, iro ikowapirotakiri ontzimimotairi maawoni.
Anaanakiro faantsi ikimawitawakari, jojyakawo pankirintsi kaari
kithokitatsini. 20 Tzimatsi kimawakirori faantsi, ojyakaawintakiri
ookakitapainchari okamiithawanikitzi Kkipatsi. Ikimisantanai,
jojyakotanaawo apaani jyookapaintsiri, tzimaintsiri kapichiini
okithokitanaki, pashini ojyiki okantanaka, pashini ojyikipirotanaki
okithoki”.t

Onkoflaatakoyitai manakoyiwitachari
(Lc. 8.16-18)

21 Tpofia ikantaki iijatzi: “Akowirika ootyaari ootamintotsi, ¢arima
antatakotakiri kowitzinakiki? ;Owakotzirima otapinaki? Tiira. Iro akowi
onkofiiityi maawoni aminawaitantyaari. 22 Ari onkantyaari iijatzi, ontz-
imatyii onkofiaatakoyitai manakowitainchari, ofiaagantairo kaari ikimath-
awiita pairani. 23 Kowirori inkimathatairo, inkimisanti”. 24Ikantanakiri
iijatzi: “Paamaiyaawo okaatzi pikimakiri. Otzimikari pantzimotantani,
jimapiroitaimikari iiroka apaata.} 25 Itzimirika otzimimotakiri, iikirora
ontzimimopirotanakityiiri. Iriima kaari otzimimotzi, iikirora jiyaatatyi

jifiiiro iiro ontzimimopirotairi”.§

Jojyakaawintziro Jesus ojyooki pankirintsi

26 Ipofia ikantanaki iijatzi Jesus: “Tzimatsi ojyari ipinkathawintantai
Pawa. Ojyatyaari pankiwairintzi, 27 jimayi tsiniripaiti, inkakitamanai.
Tiimaita jiyotzi tsika okanta ojyookantanakari iwankiri. 28 Apaniro
ojyookawaitzi, itanatyaawo oshitowanaki oryaani oshi, ompofia om-
powainkatanaki, tzimanaki ojyiki okithoki. 29 Onkantya osampatanaki,
monkaapaititapaaka joyiipatantaityaawori”.

Jojyakaawintaitziro oryaanikitatsiri okithoki inchato

(Mt. 13.31-32; Lc. 13.18-19)

30 Tkantanaki iijatzi Jesus: “;Oitama ojyari iijatzi ipinkathawintan-
tai Pawa? ¢Oitama nojyakaawintimirori? 3! Ojyatyaawo aririka am-
pankitiro oryaanikitatsiri okithoki pankirintsi. Okantawita oryaani
onawita,” 32 aririka ampankitakiro, ojyookanaki, anaanakiro pashini

T 4:20 Paminiro kantakotacharijanta versiculo 4.8. i 4:24 Okaatzikinkithatakotacharijaka,
jiroka okantakota: Kapichiinirika pinkimisantawakiro nokantakimiri, kapichiini piyotairo.
Irooma pinkimisantapirotawakirika, ojyiki piyotawakiri, iikiro niyotakaapirotanakityiimiro.
§ 4:25 Jiroka okantakotziri okaatzi ikinkithatakoitziri jaka: Ikaatzi yotawakirori niyotaakiriri,
iikiro niyotakaapirotanakityiiri. Iriima kaari kimisantawakironi niyotaawitakariri, imapirotya
%

iiro jiyotairo. 4:31 Iro ikantakoitziri jaka “okitho iryaanikitatsiri pankirintsi” iitachari
mostaza, jyookatsiri inampiki pashini atziri.

pankirintsi, antawo onkantayitya otiwa, ari iminkoshitantyaawo tsimiri
otsimankatapishitakira”.

¢Oitama jojyakaawintantawori Jests ikinkithatakotziri?
(Mt. 13.34-35)

33 Ari ikantapiintatya Jesus jojyakaawintziniri atziri okaatzi jiyotaay-
itziriri. Kapichiinirika ikimathatawakiro atziripaini, kapichiinira jiy-
otairi. Ojyikirika inkimathatawakiro atziripaini, ojyikira jiyotaapiro-
tairi. 34 Okaatzi ikinkithatakaantziri, jojyakaawintatziiro maawoni, tii
joofiaawontziniri. Iriima jiyotaani, ikimathatakaakiri maawoni irirori.

Jomairintziro Jesus tampiya

(Mt. 8.23-27; Lc. 8.22-25)

35 Okanta otsiniriityaanaki, ikantanairi jiyotaani: “Thami
amontyaakotai intatsikironta”. 36 Aritaki jatanai maawoni
pivowintakariri.  Arira isaikitsitakari irirori pitotsiki montyaako-
taiyanaini. Tzimatsi oyaatanakiriri ikinakoyitanaki pashiniki
pitotsi. 37 Ari omapokapaakiri antawoiti tampiya, otamaryaatanaki
antawo, Kkitaatapaaka jifiaa pitotsiki, irootaintsi intsitsiyakoti.
38 Jowakiryaitanakiri jimayira opataki pitotsi, jotziitotaka, ikantaitziri:
“{Yotaanari! jAntsitsiyakotatyl!” 39 Piriintanaka Jesus, ifiaanatanakiro
tampiya, ikantziro: “jAritapaaki pitampiyatzi!” Ikantsitanakawo
inkaari iijatzi: “jPimairyaati!””  Awisanaki tampiya, mairyaatanaki
inkaari. 40 Tkantziri jiyotaani: “¢Oitama pithaawashitanakiri?
¢Tikiraama pawintaariita Pawa?” 41 Qjyiki ipinkathatanakiri,
ikantawakaiyanakani  ithaawankakiini: “clitatyaakama  jirika
jomairintantawori tampiya, jomairintsitakawo iijatzi inkaari?”

5

Gadara-jatzi piyarishiritatsiri
(Mt. 8.28-34; Lc. 8.26-39)

1 Ariitapaaka Jesus intatsikironta inkaariki, inampiki Gadara-
jatzi. 2Iro jaatakotapaakityaami, ishiyashitawakari piyarishiritatsiri
ipofiaakawo Kkitataariki, 3 ari isaikawaitziri irirori. Tii jaawiyaitziri
joojowiitantari ashirotha. 4 Ttzimpijyiro joojowiitantari iitziki
iijatzi jakoki. Tikaatsira Kitsirinkirini. 5 Ari ikantaitatyaani
maawoni Kkitiijyiriki iijatzi tsiniripaiti, ikinayitzi otzishiki, kitataariki,
ikaimawaitzi, itotakaayitawo mapijyitapaini. 6 Ikanta ifiaawakiri
ipokaki Jesus, ishiyashitawakari, jotziirowashitapaakari. 7 Ikaimapaaki
shintsiini, ikantzi: “jJesis, Itomi Pawapirotatsiri, tiira nonkowi
powashironkaina! ¢Tsikama pinkantataitinaka?” 8 Tima ikisapaakitziiri
Jesus, ikantapaakiri: “jPiyaati piyari!” 9 Ipofia josampitanakiri: “¢Tsikama
piitaka?” Ari jakanaki piyari, ikantzi: “Noita ‘Jyikiyantzi’, tima ojyiki
nokaataiyini”.* 10 Iikiro ikantanakitzi piyari: “Tii nokowi potyaantina
pashiniki nampitsi”. 11 Ari ipiyotaka tyonkaarikiini ojyiki chancho
joshintagaiyini. 12 Ikantaiyini piyari: “Potyaantina janta chancho-ki”.
13 Ari ikantzi Jesus: “Pantiro”. Ari ishiyaiyanakani chancho impiitatzi
otzishi, mitaiyapaakini inkaariki, ari japirota ipiinkaki. Ikaataiyini
2000 chancho.

5:9 Jiroka wairontsi “Jyikiyantzi”, irojatzi ikantsitaitari “legion”.

14Ithaawaiyanakini aamaakowintariri, shiyaiyanakani inkamantanti
nampitsiki, ikamantakiri iijatzi maawoni saikayitatsiri jowaniki.
Pokaiyanakini jaminiro awisaintsiri. 15 Ipokashiitanakiri Jesus,
ifiaitapaakitziiri piyarishiriwitachari. Isaikaki, ikithaataa, kamiitha
ikantanaa. Ithaawantapaakari ifiaapaakiri. 16 Tkaatzi fiaakiriri
inkaanki ikamantawakiri pokayitaintsiri, ikantzi: “Pifiaakiri jirika,
iriitaki Jesus owawisaakotairi. Jowiinkakaantaki ojyiki chancho”.
17 Tkantaitanakiri Jesus: “Piyaatai, tii nokowi pisaikimotina”. 18 Ipofia
jotitanaa Jesus pitotsiki. Ikantawitawaari jowawisaakotakiri: “Nokowi
noyaatanakimi”. 19 Jakanaki Jesus, ikantzi: “liro poyaatana, piyaatai
pijyininkaki. Pinkamantapairi, pinkantiri: ‘Jinishironkataana
Pinkathari’ ”. 20 Ikanta jirika piyarishiriwitachari, jatai inampiki
iitachari Decdpolis ikamantapairi maawoni atziri, ikantapairi:
“Jowawisaakotaana Jesus”. Iyokitziikantaita ikimaitziri ikantayitapairi.

Irishinto Jairo opofia tsinani otirotsitakiriri iithaari Jesus
(Mt. 9.18-26; Lc. 8.40-56)

21 Tkanta ipiya Jesus ipofiagaawo intatsikironta. Ipiyowintawaari
ojyiki atziri inkaarithapiyaaki. 22 Ari jariitapaaka pinkatharitatsiri
japatotapiintaita jiita Jairo. Jifiaapaakiri Jesus, jotziirowashitapaakari,
23jkantapaakiri: “Onkamatyinishinto. Nokowi piyaati potirotantyaawo
pako, oshintsitaita”. 24 Ari jiyaatanaki Jesus, iro kantzimaitacha joy-
aatanakiri ojyiki atziri, jawitsinaimatanakiri.

25 QOkanta tsinani osokaawaitachari, tzimakotaki 12 osarintsi
omantsiyawaitzi, 26 ojyiki jaawintawiitakawo, othonkakiro
tzimimowitawori opinakowinta. Aminaashiwaitaka, iikiro
iyaatatzi omantsiyatzi. 27 Okimaki iroori ikinkithatakoitziri Jesus,
ikantaitzi: = “Oshinchaantaniri jinatzi Jesus”. Osatikantanakari
atziri okinashitanakiri itaapiiki, otirotsitawakiri iithaari. 28 Tima
okantashiritanakitzi iroori: “Aririka notirotsitawakiri iithaari, ari
noshintsitai”. 29 Apathakiro oshintsitanai osokaawita. 30 Jiyotsitanaka
Jesus tzimatsi oshinchaashitakari ishintsinka, josampitanakiri
oyaayitakiriri, ikantziri:  “glitama otirotsitakinawori noithaari?”
31 Jakanakiri jiyotaani, ikantzi: “;Tiima Ppifiiiri jawitsinaimatanakimi
atziriiti?  Iikiro pikantatzi: ‘litama otirotsitakinawori noithaari?’
” 32 Tikiro jaminaminatanakitziiri Jesus, jifiiiri otirotsitakiriri
iithaari. 33 Okanta tsinani opinkathatanakiri Jesus, okawaitanaka.
Tima iro joshinchagai. Iyaatashitanakiri, otziirowashitapaakari,
okamantakotapaaka. 34 Ikantanakiro irirori: “Tsinani, oshinchagaimi
pawintagaana. Kantatsi piyaatai, kimoshiri pinkantanaiya, aritaki
shintsitaimi”.

35 Tikira inthonkiro Jesus ifiaanatziro, ariitaiyapaakani pofiainchari
ipankoki Jairo. Ikantapaakiri: “Kamaki pishinto. Iliro
pofiaashirinkashiwaitari yotaantaniri” 36 Ikanta ikimawakira Jesus
ikantaitapaakiri, ikantanakiri Jairo: “Iiro powashirita, pawintagaina
naaka”. 37 Tikaatsi ishiniti joyaatanakiri. Apa jaanakiri Pedro, Jacobo,
Juan. Iriitaki Juan iririntzi Jacobo. 38 Ikanta jiyaatanaki, ariitaka
ipankoki Jairo. Ikimapaatziiri ikamifiiinkataki atziriiti, jiraakoiyawoni.
39 Tyaapaaki Jesus, ikantapaakiri: “;Oitama piraantaiyarini? Tii okami,
imakoryaatzi”. 40 Thainkashiri jowaitanakiri Jesus. Jomishitowapaakiri
maawoni. Apa isaikanaki ashitawori, iijatzi jiyotaani. Ityaashitanakiro

jomaryaitakiro iintsi. 41 Joirikawakotapaakiro, ifiaanatzimaitawo,
ikantziro: “iTalita cumil!” (akantziri apaantiki aaka: “Iintsi,
pimpiriinti”.)f 42 Piriintanaka iintsi, aniitanai. Tima tzimakotaki 12
osarintsiti, irootaki aniiwaitantanaari. Iyokitzi ikantanaka ikaatzi
faakirori. 43 Ikantzi Jesus: “Pimpiroota owanawo”. Ikantanakiri iijatzi:
“Tiira nokowi pinkamantayitiri atziriiti”.

6

Ipiyaa Jestus Nazaret

(Mt. 13.53-58; Lc. 4.16-30)

1 Tkanta Jesus ipiyaa inampiki, ari joyaatairi maawoni jiyotaani.
2 Okanta kitiijyiri jimakoryaantaitari, jiyotaantaki Jesus japatotapiin-
taita. Iyokitzi ikantaitakiri. Ikantayiitzi ikimaitziri: “¢litama jiyotan-
itantakari jirika? ¢litama antakairiri kaari jifiaapiintaitzi? 3 ;Kaarima
jirika afiaapiintziri ikimitziro inchakota? ¢lIriitaki otomi Maria? ¢Afiiri
Jacobo, José, Judas, Simdn, iriitaki iririntzipaini? ¢Kaarima irit-
siro atsipayitari anampitawo jaka?” Ari opofia tii ikimisantaitziri.*
4 Tkantanaki Jesus: “Jashi jowiro Kamantantaniri ikimisantaitziri
pashiniki nampitsi, irooma inampiki irirori isaikayitzi ijyininka, tii
ikimisantaitziri”. 5 Irootaki kaari okantanta Jesus jofiaagantiro ish-
intsinka inampiki. Tii ijyikipirotzi mantsiyarijoshinchaaki jotirotantari
jako. 6 Antawo jowashiritakotakari ikaatzi kisoshiriwaitatsiri, kaari
kowatsini inkimisantai. Iro ikinantanakari jiyotaantayitzi pashiniki
nampitsi tzimayitatsiri janta.

Jotyaantaitziriiyotaari
(Mt. 10.5-15; Lc. 9.1-6)

7 Ipofia Jesus japatotakiri 12 jiyotaani. Ipasapiyaakiri ishintsinka
inkitsirinkantyaariri irirori piyari. Jotyaantakiri, intsipatawakaanatya
inkaati apiti. 8 Ikantawakiri: “Iiro paanaki pithaati, powanawo, ii-
jatzi piiriikiti, apa paanaki pikotzi. 9 Iiro paanaki pashini piithaari.
Apa pintyaantanatya pi-zapato-ti”. 10 Ikantsitawakari iijatzi: “Pari-
itatyaarika pankotsiki, ari pimaapiintatyi, irojatzi pawisantanatyaari
pashiniki nampitsi. 11 Iirorika jaapatziyaitzimi, iirorika ikimisantaitz-
imi iijatzi, pawisapithatanakiri. Potikanairo piipatsikiiti, iro jiyotanta-
ityaari tii ikimisantziri Pawa. Iriira jimapiroitai jowasankitaitiri paata,
anaanakiro jowasankitaitakiri Sodoma-jatzi, Gomorra-jatzi. Imapiro-
tatya”. 12Ikanta jiyaayitakira jiyotaani Jesus ikamantakiri atziriiti jowa-
jyaantairo ikaaripiroshiriwaitzi. 13 Jowawisaakoyitaki piyarishiritat-
siri, joshinchaayitairi iijatzi ojyiki mantsiyari itziritantari yiinkantsi.

Ikamantakari Juan owiinkaatantaniri
(Mt. 14.1-12; Lc. 9.7-9)

14 Ariitakotakari pinkathari Herodes okaatzi jantayitakiri Jesus.
Tima ikantaitaki: “Afiagaira Juan owiinkaatantaniri. Pifiiiro otzimi
ishintsinka”. 15 Pashini kantayitatsiri: “Elias jinatzi”. Ikantayiitzi
ijjatzi: “Kimitaka iriitaki pashini Kamantantaniri”. 16 Ikanta ikimaki
Herodes ikantayiitakiri, ikantanaki irirori: “Iriitaki afiagaatsiri
Juan nothatzinkakaantakiri”. 17 Opofiaantari Kkitziroini Herodes

T 5:41 Irootaki ifiaawaitakiri Jesus, tima Aram-paanti jiflaawaitziri irirori. 6:3 Jacobo, irijatzira
ikantaitsitari iijatzi Santiago.

jomontyaakaantziri Juan, okantakaantziro Herodias, iinantawitari
Felipe iririntzi Herodes. Irootaki jiinantaari Herodes irirori.
18 Tima ikaminaantawitatya Juan, ikantawitari Herodes:  “Tii
okamiithatzi piinantyaawo iina pirintzi”. 19 Iro opofiaantakari
okisaniintziri Herodias, okowawitaka owamaakaantiri. 20 Irootaki
jomontyaantakariri kitziroini Herodes. Iro kantzimaitacha Herodes
antawoiti ipinkathatakiri Juan, jiyotzi kamiithashiriri jinatzi, kitishiri
ikanta. Tiira ishiniwitari intsitokakaantiri. Okaatzi ikaminaawitariri,
okompitzimoshiritakari Herodes. Ari jishiwintawitawo ikimisantziri.
21 Okanta pashini kitiijyiri, joimoshirinkawitawo Herodes itzimantakari
pairani. Ipokaiyakini iwinkatharintsiti, ipokaki ijiwari owayiriiti Roma-
jatzi, ipokaki jiwayitatsiri Galilea-ki. Owaiyakani. 22 Ari otyaapaaki
ishinto Herodias jowaiyani, amajyiitapaaki, okamiithatzimotanakiri
Herodes amajyiitani, okamiithatzimotanakiri iijatzi itsipatakari
jowaiyani. Ikantanakiro Herodes: “Ari nompakimi oitarika
pinkamitinari. 23 Iiro namatawitzimi, jiyotzi Pawa tyaaryoo nokantzi.
Iroorika pikowi okaatzi nopinkathariwintziri, arityaami onkantaki
nompimi kajyitani”. 24 Iyaatashitanakiro onaanati, okantapaakiro:
“cOitama nonkamitiriri?” Okantanaki iroori: “Pinkamitiri iito Juan
owiinkaatantaniri”. 25 Piyapaaka mainawo, okantapaakiri: “Nokowi
pimpinawo iito Juan, powakinawo samantanakiki”. 26 Antawoiti
jowashiritanaka pinkathari. Tima maawoni ikimaitakiri inkaanki,
ikantakirori mainawo, tikaatsi inkinakaanairo, ontzimatyii impiro
okowakotakiriri. 27 Jotyaantaki owayiri jamakiniri iito Juan. 28 Jatanaki
owayiri jomontyaitziri Juan, ithatzinkapaakiri, jamakotakiro iito
samantanakiki. Ipakoitakiro mainawo, aanakiniro onaanati. 29 Ikanta
ikimaiyakini jiyotaani Juan-ni. Pokaiyaini, ikitatairi.

Jowakaari Jestis 5000 shirampariiti
(Mt. 14.13-21; Lc. 9.10-17; Jn. 6.1-14)

30 Ariiyitaa jiyotaani jotyaantakiri, apatotapaa maawoni
isaikira Jesus, ikamantapairi okaatzi jantayitakiri. 31 TIikiro
ipokaminthatanakitzi atziri, piyayitacha pashini. Tii onkantapainti
jlyaataiyaini Jesus jowaiya. Irootaki ikantantanakariri Jesus
jiyotaani: “Thami aati otzishimashiki, amakoryaawakiita kapichiini”.
32 QOtitaiyanakani pitotsiki, jataiyaini. 33 Iro kantzimaitacha, ojyiki
aminakotawakiriri jiyaatanaki, jiyoitawakiri. Shiyaiyanakani
ikinaiyanaki aatsiki, ipofiaanakawo nampitsiki. Iri itaiyakawoni
jariita, apatotaiyapaakani. 34 Ikanta jariitapaaka Jesus, jiflaapaakitziiri
ipiyotaiyakani. Jitakoshiryaapaakari. Ikimiwaitakari oijya iirorika
itzimi aamaakowintyaarini. Jiyotaayitapairi iijatzi. 35 Aritaki
tsiniriityaanaki, ipokashitapaakiri jiyotaani, ikantapaakiri: “Yotaanari,
asaikatziira otzishimashiki. 36 Pimpakairo piyotaantzi, jiyaataita
atziripaini nampitsiki jamananti joyaari”. 37 Ikantanaki Jesus: “Pimpiri
iiroka joyaari”. Ikantzi jiyotaani: “¢Pikowatziima niyaati namanantakiti
nowakaiyaariri? Ojyiki owanawontsi, iiro jimonkaata kiriiki inkaati
200 ompinatyaari, nowakaantyaariri maawoni”.T 38 Ikantzi Jesus:
“cOkaatzika tanta jamakiri atziriiti? Piyaati paminakitiro”. Ikanta
jaminakitziro, ikantziri: “Tzimatsi 5 tanta, ipofia apiti shima”. 39 Ikantzi

T 6:37 Ikantakoitziri jaka “kiriiki” irijatzi ikantaitziri iijjatzi pashiniki fiaantsi “denario”.

Jestus: “Poosaikiri maawoni atziri onatsiryaataki katawoshimashi,
pinashiyityaari poosaikayitiri”. 40 Jimatakiri. Tzimatsi nashiyitainchari
isaikayitaki ikaatzi 100 atziri, jimatsitakari iijatzi pashini ikaatzi 50
atziri. Joosaikakiri maawoni. 4! Ipofia Jesus, jaakotanakiro 5 tanta
itsipataakiri apiti shima, aminanaki inkitiki, ipaasoonkiwintakiro.
Ipitoryaakiro tanta, ipakiri jiyotaani, jowawisaakiniri irirori atziripaini.
Ari ikimitaakiri iijatzi shima, jantitakari maawoni. 42 Jowaiyakani
maawoni, kimaniintaiyakani. 43 Jjaikiyitairi 12 kantziri okaatzi
jowagaantakari. 44 Kimitaka ikaatzi 5000 shirampariiti owainchari.

Janiitantawo Jesus inkaari
(Mt. 14.22-27; Jn. 6.15-21)

45 Tkantanairi Jesus jiyotaani: “Thamira, pitaiyaawo pimontyaakotai
nampitsiki Betsaida”. Ikantanakiri piyotawintakariri: “Kantatsi piyaay-
itai pipankoki”. 46 Ikanta jiyaatanai maawoni atziri, tonkaanaki Jesus
otzishiki jamanamanaata. 47 Aritaki tsiniriityaanaki, jiwiyaakotaiyaani
jlyotaani niyantyaaniki inkaari jimontyaakotaiyini. Apaniro isaikanaki
Jesus otzishiki, 48 jaminakotakiri jiyotaani, shintsiini ikomataiyini
oipiyapiyatakotziri tampiya. Okanta okitiijyitzimataki, jiyaatashitairi,
janiitantanaawo inkaari, ikinashitapairi itaapiiki, iro jawijyimatir-
imi.} 49 Ikanta jifiaawairi, jojyakaatziiri shiritsi jinatzi, kaimaiyanakini,
50 tima maawoni jariitashiryaanakari jifiaakiri. Ikantapaakiri Jesus:
“Naakataki pokatsiri, iiro pithaawawaitzi, tontashiri pinkantaiyaani”.
51 QOtitapaa pitotsiki, awisainkatanaki tampiya. Iyokitzi ikantawin-
tanakari. 52 Tima tikiraata jiyothatziroota jojyifiaantakawori Jesus tanta,
iro kantakaantzirori ikisoshiriwaitaiyini.

Joshinchaantzi Jesus Genesaret-ki

(Mt. 14.34-36)

53 TIrojatzi jariitantaiyapaakarini inampiki Genesaret-jatzi.
54 Iro jaatakotapaakityaami, thaankipiroini jiyoitawakiri Jesus.
55 [kamantawakaanaka maawoni nampitawori janta, jamakoitakiniri
mantsiyarijomaryaamintoki. Tsikarika isaiki Jesus, arijamakoitziniriri.
56 Imataka ikinayitzi oryaaniki nampitsi, nampitsiki antawo,
iijatzi owaantsiki, jowakoitziniri mantsiyari aatsiki, ikantayiitziri:
“Pishinitawakiniri jotirotawakiro piithaari”. maawoni otirotakirori
iithaari shintsiyitai.

7

Owaaripiroshiritziriri atziri
(Mt. 15.1-20)

1 Ipofia ipokaiyakini Fariseo itsipatakari Yotzinkari, ipofiaakawo
Jerusalén-ki. Japatowintapaakari Jesus. 2 Jifiaapaakiri jiyotaani Jesus tii
jantziro jamitapiintaiyarini ikiwaakota jowaiyani. Ikijyimatapaakiri.
3 Okaatzi jantapiintziri Fariseo-paini, iirorika ikiwaakota, iiro jowaa.
Irootaki jamitapiintakari pairani ichariniiti: Aririka inkowi joya,
ontzimatyii inkiwaakotawatya, inkitiwathatantyaari. 4 Aririka
jariitaiya jamanantzi, tikiraata jowapaiyaata, inkiwaakopirotawatya.
Tiira apaani onkantya jamiyitari, ikiwayitsitawo jiraaminto, iyowiti,
jonkotsiminto, imaaminto, maawoni. 3 Irootaki josampitantakariri

i 6:48 Paminiro Mt. 14.25.

Jesus, ikantziri: “;Oitakama imaijantantaawori piyotaani jiyotaayitairi
pairani achariniiti? Nofiaapaakiri jowaiyani, tii inkiwaakotya”.
6 Jakanaki Jesus, ikantzi: “Amatawitantaniri pinayitzi. Iirokataki
josankinatakotaki pairani Isaias-ni, ikantaki:
Ipinkathawaantiwitashitana atziripaini.

Tiimaita inkinkishiritakotaina kamiithaini.

7 Aminaashiwaita jotziirowashitana ipinkathawitana,
Jiyotaantashiwaitawo jamiyitari irirori.

8 Pimaijantakiro iiroka Ikantakaantani Pawa, pantashitakawo jamiyi-
tari atziriiti. Pikiwayitziro piyowiti, piraaminto. Ojyiki okaatzi pan-
tashiyitakari”.

91kantziri iijatzi: “Iroora pantapirotakiri pamiyitari, pithainkanakiro
Ikantakaantani Pawa. 10 Jiroka rosankinari Moisés-ni, ikantzi:
Pimpinkathatiri piwaapati iijjatzi pinaanati.

Ikantzi iijatzi:

Ontzimatyii jowamaitiri kijyimawaitziriri iwaapati iijjatzi inaanati.

11 Iro kantzimaitacha iiroka pikantapiintzi: ‘Ankajyaakairirika Pawa
airiikiti, ontzimatyii ampiri. Onkantawitatya afiiri jashironkaawaitya
awaapatiiijatzi anaanati’. 12 Ari pikantakariiiroka, piyotaashiwaitakari
atziripaini, tii inishironkatairi iwaapati iijatzi inaanati. 13 Apa pantashi-
waitakawo jamiyitari pairani pichariniiti, irootaki pithainkantakawori
iflaani Pawa. Ari pikantapiintatya pantayitziro kimitakawori jiroka”.

14 Ari ikaimakiri Jesus maawoni apatotainchari, ikantziri:
“Pinkimisantaiyini, pinkimathatantyaawori nonkantiri. 15 Okaatzi
jowayiitari, tii owaaripiroshiritantzi. Irooma omishitowayitziri
pofiaachari inthomainta, irootaki owaaripiroshiritantatsiri.
16 powakimpitatyaawo jiroka”. 17 Ikanta jiyaataiyaini atziri, tyaapai
Jests pankotsiki.  Ari josampitakiri jiyotaani, ikantziri: “¢Oita
pojyakaawintakiri?” 18 Jakanaki Jesus, ikantzi: “slijatzima iiroka, tima
pinkimathatawakiro? ¢Tiima piyotzi iiroka tii owaaripiroshiritantzi
okaatzi jowayiitari? 19 Tikaatsi okantziro ashiri, apa okiniro
ajyiitoki, irojatzi oshitowantaiyaari”. Iro jiyotaantakiri Jesus,
tii okaaripirotzi okaatzi jowayiitari. 20 Ipofia ikantanaki iijatzi:
“Aririka ankinkishiriwaitya antakairi ajyininka kaaripirori, irootaki
owaaripiroshiritantatsiri. 21 Tima inthomainta ashiriki opofiaayita:
kaaripirori kinkishiritaantsi, kaari kinataantsi, mayimpiritaantsi,
tsitokaantsi, 22 koshitaantsi, mashithataantsi, kaaripiroshiritaantsi,
amatawitaantsi, mayimpiryookitaantsi, samakoniintaantsi,
kijyimataantsi, asagaawintaantsi, tzimaityaashiryaantsi. 23 Okaatzi
ikinkishiritapiintakari atziriiti kaaripirori onatzi, irootaki ifiaantawori
owaaripiroshiriwaitziri. Tima inthomainta ishiriki opofiaayitaka
jirokapaini”.

Awintaari Pawa Sirofenicia-jato
(Mt. 15.21-28)

24 Opofiaashitaka ikinanaki Jesus nampitsiki iitachari Tiro, irojatzi
Siddn-ki. Ari isaikapaaki pankotsiki, tii ikowawita inkimakoitirimi.
Tiimaita jimanakota. 25 Tima janta tzimatsi tsinani, piyarishiritat-
siri ishinto. Okimakotawakiri iroori Jesus, iyaatashitanakiri, otzi-
irowashitapaakari. 26 Kaari Jud4-mirinka jiroka tsinani, opofiaatya iroori

pashiniki nampitsi oita Sirofenicia. Okantapaakiri: “Jesus, poshincha-
gainawo nishinto, opiyarishiritatzi”. 27 Ikantanakiro irirori: “Paata
tsinani. Ikantaitakiranki: Tii jaapithaitziri jowanawo iintsi ampiri ot-
sitsi joyaawo, apaniro jowawaita iintsi irojatzi inkimaniintantatyaari”.*
28 Ari akanaki tsinani, okantziri: “Imapirotatya pinkathari pikantakiri.
Iro kantacha ikatziyapiinta otsitsi jantyaatsikiini, jowayitawo owana-
wontsi jookagaantayitziri iinchaaniki”. 29 Ikantzi Jesus: “Ari okanta,
imapirotatya pikantakiri. Kantatsi piyaatai, ari pifiaapairo pishinto,
shintsitai iroori”. 30 Okanta iyaatai tsinani opankoki, ofiaapairo ishinto
omaryaaka omaamintoki, shintsitai.

Ikimakagairi Jesus ashikimpitawitachari

31 Ipofia jiyaatanai Jesus isaikawitapaakara nampitsiki Tiro, iki-
nanairo Sidén-ki, Decdpolis-ki irojatzi jariitantaari Galilea-ki. 32 Ari
jamaitakiniri atziri ashikimpitatachari, kaari fiaawaitatsiri iijatzi. Ikan-
taitapaakiri: “Jesus, potirotantawatyaari pako”. 33 Ipofia Jesus jaanakiri
jantyaatsikiini, josagaantantakari jakoimpiki ikimpitaki, itziritanta-
kari jiiwari ininiki. 34 Aminanaki inkitiki, ikisashiritanaka, ikantziri:
“{Efatal” (akantziri apaantiki aaka: “piwitaryagaiya”) 35 Iwitaryaanaka
ikimpita, fiaawaitanai kamiitha. 36 Ikantawitawaari Jesus: “Iirora pika-
mantakotana”. Iro kantacha ipiyathatakari, ikamantakiri maawoni
atziri. 37 Iyokitzi jowaitanakiri Jesus, ikantaitzi: “¢Oitaka okamiithatan-
tari jantziri jirika? Ikimakagairi ashikimpitawitachari, iflaawaitakagairi
iijatzi kaari flaawaiwitachani”.

8

Jowakaari Jestis 4000 shirampariiti
(Mt. 15.32-39)

1 Tkanta japatotaiyani ojyiki atziri, thonkapaaka owanawontsi.
Ikaimakiri Jesus jiyotaani ikantziri: 2 “Antawoiti nitakoshiritakari
atziripaini. @ Mawataki Kkitiijyiri itsipatakina jaka, tikaatsitapaaki
jowaiyaari. 3 Aririka notyaantairi, ari owamaakiri itajyi aatsiki,
tzimayitatsi pofiaachari intaina”. 4 Jakanaki jiyotaani, ikantziri: “¢Tsika
ayika owakaiyaariri jaka otzishimashiki?” 5 Ari josampitziri Jesus,
ikantziri: “;Tsika okaatzika tanta tzimatsiri?” Ikantaiyanakini irirori:
“Tzimatsi 7”. 6 Ari joosaikakaantakiri Jesus maawoni atziri kipatsiki.
Jaakiro 7 tanta, ipaasoonkiwintakiro, ipitoryaakiro, ipakiri jiyotaani
jowawisaakiniri atziripaini irirori. 7 Tzimitacha iijatzi shimaaniki.
Ipaasoonkiwintakiri iijatzi, ipayitakiri atziripaini. @8 Owaiyakani
maawoni, kimaniintaiyakani. Ijaikitairo okaatzi tzimagaantapaintsiri
7 kantziri. 9 maawoni owainchari ikaatzi 4000 shirampariiti. Ari
jotyaantairi maawoni. 10 Ipofia jotitanaa Jesus pitotsiki itsipatanaari
jiyotaani, montyaakotanai intatsikironta oita Dalmanuta.

Ikowakowiitari Jesus intasonkawintanti
(Mt. 16.1-4; Lc. 12.54-56)
11 Tpofia ipokaiyapaakini Fariseo, ifiaanaminthatapaakiri Jesus, ikowi
jifiiiri intasonkawintanti, jiyotantyaariri imapirotatya opofia itasorinka
inkitiki, tima ifiaantatyaari. 12 Ikisashiritanaka Jesus, ikantzi: “;Oitama

7:27 Iriira jojyakaawintayiitziri Juda-mirinkaiti, ikimitari iinchaaniki. Iriima kaari
Juda-mirinkatatsini ikimiwaitakari otsitsi.

ikowantari jifiiina nontasonkawintanti jirikapaini? Iiro nofiaayimaitari.
Imapirotatya”. 13 Piyanaka Jesus, montyaakotanai.

Shiniyakairoriitantani Fariseo
(Mt. 16.5-12)

14 Ari imaijantanakiro jiyotaani jaantanatyaami tanta, apaanimachi-
ini tanta jaanaki ipitoki. 15 Ari ikantzi Jesus: “Ontzimatyii paa-
mawintyaawo shiniyakaawori itantani Fariseo iijatzi rashi Herodes”.
16 Ari jifiaanaminthatawakaiyakani jiyotaani, ikantawakaa: “Kaarima
amantanaka tanta”. 17 Ikanta Jesus jiyotakiri ikantawakaari jiy-
otaani, ikantziri: “;Oitama pikantawakaantari: ‘Kaari amantanaka
tanta? ¢Tiima pikimi? Kisoshiri pikantaka. 18 Tzimawitacha poki tii
pifiaantzi, tzimawitacha pikimpita tii pikimi. ¢Tiima pikinkishiritziro
nojyifiaantakawori tanta? 19 Tima 5 tanta tzimawitachari, jowimaitaka
5000 shirampariiti. Poyiitairo okaatzi tzimagaantapaintsiri. ¢Tsika
okaatzi kantziri jaikitaatsiri?” Ikantaiyini: “12 kantziri”. 20 “Iijatzi
nokantakiro, kaawitachari 7 tanta, jowaiyakani 4000 atziriiti. Poyiitairo
tzimagaantapaintsiri. ¢Tsika okaatzi kantziri jaikitaatsiri?” Ikantaiyini:
“7 kantziri”. 21 Ari ikantziri: “;Tikiraama pikimathatziroota?”

Jaminakaitziri kaari aminatsiri

22 Ariitaka Jesus nampitsiki Betsaida. Jamaitakiniri kaari aminat-
siri, ikantaitapaakiri: “Potirotantawatyaari pako”. 23 Ipofia Jesus,
ikathawakotanakiri. Jaanakiri othapiki nampitsi. Jiiwaakitakiri,
jotirotantanakari jako. Josampitzimaitari: “;Kantatsi pamini?” 24 Ari
jaminanaki, ikantzi: “Aminawitaana, nofiaawitaari atziri janiitaiyini,
tiimaita ikofiaapirotzi, jojyashitakawo inchato”. 25Ipofia japiitakiri jotiro-
takiri irookiki, ikantairi: Paminai iijjatzi. Aminanai, kofiaatanai jamini
intaina, jifiaanairo maawoni. 26 Jotyaantairi, ikantawairi: “Iiro pikinanai
nampitsiki, tii nokowi pinkamantakotina”.

Jiyotaki Pedro: Cristo jinatzijirika Jesus
(Mt. 16.13-20; Lc. 9.18-21)

27 Ipofia jawisanai Jesus itsipatanaari jiyotaani ikantanaawo nampit-
siki saikatsiri Cesarea-ki inampiitiki Filipo. Okanta niyanki aatsi
josampitakiri jiyotaani, ikantziri: “¢Oitama ikinkishiritakotanari atziri-
paini?” 28 Ari jakanaki jiyotaani ikantzi: “Ikantaitzimi Juan-ni owi-
inkaatantaniri pinatzi, ikantaitzimi iijatzi Elias pinatzi. Tzimatsi kan-
tayitzimiri iijatzi pashini, Kamantantaniri piriintaachari”. 29 Ipofia
josampitanakiri irirori, ikantziri: “¢0Oita pikinkishiritakotanari iiroka?”
Ari jakanaki Pedro: “iCristo pinatzi!” 30 Ikantzi Jesus: “Iiro pikaman-
takotsitana”.

Ikinkithatakota Jesus jowamaitiri
(Mt. 16.21-28; Lc. 9.22-27)

31 Ari jitanakawo Jesus ikamantziri jiyotaani onkaati awijyimotirini,
tima iri iitapiintachari Itomi Atziri. Ikantziri: “Ojyiki nonkimaatsikow-
intaimi. Ojyiki inkisaniintina pinkatharipaini, ijiwaripaini Ompirata-
sorintsitaari, iijatzi ikaatzi Yotzinkariiti. Jowamaakaantina. Iro awi-
sawitatya mawa Kitiijyiri, afiagaana”. 32 Ari ikantakiriri, tii jimaniro.
Ipofia Pedro, jaanakiri Jesus jantyaatsikiini, ikowawitaka inkaminair-
imi. 33 Ipithokapithatanakari, jaminanakiri jiyotaani, ikisanakiri Pedro,
ikantziri: “jPiyaati Satands! Tii poshiritawo iiroka ikowakaantziri Pawa,

poshiritashitakawo ikowayitziri atziriiti”. 34 Ikaimakiri Jesus piyowin-
takariri, ikaimakiri iijatzi jiyotaani, ikantakiri: “Tzimatsirika kowat-
siri intsipataina jowajyaantairo ikowawaitashitari jantiri. Onkantaw-
itatya impaikakoitirimi, intsipataina naaka. 35 Ikaatzi antashiwaita-
wori ikowashiriyitziri, ari impiyashitaiya. Iriima kamawintinani, okan-
takaantziro ikimisantziro Kamiithari Naantsi, aritaki jawisakoshiriyitai.
36 Aminaawaitashita ifiaitziro otzimimotantzi ojyiki ajyaagawontsi jaka
kipatsiki, impofia ifiairo impiyashitaiyaawo afiaamintotsi. 37 ¢Kantatsima
impinatakowintaitya iiro ifiaantaawo impiyashitaiya? 38 Tima ikaatzi
kaaniwintanari naaka inkinkithatakotina kaaripiroshiririki atziri, ari
nonkantsitaiyaari naaka iijatzi nonkaaniwintairi paata aririka nompiyi
namairo jowaniinkawo Ashitanari nontsipataiyaari maninkariiti, tima
naaka Itomi Atziri”.
9

1 Ipofia ikantanaki iijatzi Jesus: “Tyaaryoowa, tzimayitatsi pikaatzi
jaka, tikiraamintha pikamiita, ari pifiaakiro ishintsinka Pawa tsika ikanta
ipinkathariwintantai”.

Ishipakiryiimotakiri Jesus jiyotaani
(Mt. 17.1-13; Lc. 9.28-36)

2 Okanta awisanaki 6 kitiijyiri. Tonkaanaki Jesus otzishiki, jaanakiri
Pedro, Juan, Jacobo. Ari ishipakiryiimotakiri. 3 Kitamaa okantanaka
iithaari, tikaatsi ojyakairi okitamaatanakira. 4 Ifiaatziiri Elfas itsipata-
paakari Moisés, ikinkithawaitakaapaakiri Jesus. 5 Ifiaawaitashiwaitanaka
Pedro, ikantanakiri Jesus: “Yotaanari, imapiro okamiithatzi pamaiyak-
ina jaka. Kamiitha niwitsikaiyimini mawa pankojyitantsi: apaani
pashitya iiroka, apaani jashitya Moisés, jashitya apaani Elias”. 6 Tima
ithaawaiyanakitziini, irootaki ifiaawaitashiwaitantanakari. 7 Opofia opoka-
paaki minkori otsimankakotapaakiri. Ikimaitatzi ikantaitzi: “Nitakoki-
tani jinatzi jirika notomi, pinkimisantiri”. 8 Ipofia jaminapirowitanaka,
tikaatsi ifiaanai, apa Jesus.

9 TIkanta joirinkaiyaani otzishiki, ikantakiri iiro ikamantantziro
iflaakiri irojatzi paata aririka jafiagai.  Tima jirika Itomi Atziri
ari jaflagai inkamawitatya. 10 Jimatakiro tii ikamantakotziri, iro
kantacha ojyiki josampitawakaiyanakani oita iiro ithawitakotantari
Jests, ari jafiagai inkamawitatya. 11 Ipofia josampitaiyakirini,
ikantziri: “¢0Oitaka ithawitakotziri yotzinkariiti iri iiwatapaintsini Elias
impoki?” 12 Ari jakanaki Jesus, ikantziri: “Imapirotatya, iriitakira
iiwatapaintsini Elias impoki, jotampatzikatantapaaki. ¢ Tsikama
okantzika josankinatakoitakina pairani? Tima okantzi: ‘Jirika Itomi
Atziri, ojyiki inthainkawaitaitiri’. 13 Pinkimi, aritaki pokaki Elias. Ojyiki
imaamanitaitawakiri, jimonkaatakiro okaatzi josankinatakoitakiriri”.

Jowawisaakotziri Jesus iintsi piyarishiritatsiri

(Mt. 17.14-21; Lc. 9.37-43)

14 Tkanta jariitaa Jesus jookanakiri jiyotaani, ifiaapaatziiri
ipiyowintakari ojyiki atziri itsipatakari Yotzinkariiti iflaanaminthatziri.
15 Tkanta ifiaawairi ipokai Jesus, jiyokitziiwintawairi, ishiyanaka
jiwithatawaiyaari. 16 Josampitapaakiri Jesus, ikantziri: “glitama
pifiaanaminthatantariri?” 17 Akanaki apaani, ikantanaki: “Yotaanari,
namatziimiri notomi piyarishiritatsiri, tii okantzi ifiaawaitai.

18 Impokashitapairirika, owanaa jompojakaawaitari kipatsiki. Ishi-
moripaantiwaitakairi, jatsikaikiwaita, ikisotakairi. Nokantawitakari
piyotaani jowawisaakotainari, tii ikantziri”. 19 Jakanaki Jesus,
ikantanaki: “Tiitya pikimisantaiyini iiroka. ¢Tsikapaitima piyotika?
Pamakiri jaka iintsi”. 20 Jamaitapaakiniri. Ikanta piyari ifiaapaakiri Jesus,
jompitatakaanakari shintsiini iintsi, tyaanaki, ipinaawaita kipatsiki,
ishimoripaantiwaitanaki. 21 Josampitanakiri Jesus iwaapati iintsi,
ikantziri: “¢Tsikapaitima jitanaka piintsiti?” Ikantzi: “Ari ikantsita
owakiraa jiryaanitzi. 22 Itaakaawaiwitakari paampariki, ipiinkawaitzi
iijatzi jifiaaki, ikowi jowamairimi. Kantatsirika pinishironkatina,
pantiro”. 23 Ikantzi Jesus: “¢Oitama pikantantawori ‘Kantatsirika...?”
Aririka pinkimisantai, aritaki antatya maawoni”. 24 Ipofia ikaimanaki
shintsiini iwaapati iintsi, ikantanaki: “Kimisantawitachana,
tiirika  nokimisantapirotzi, pinkimisantakaapirotaina  iiroka”.
25 Tikiro ifiaatzi Jesus ipokaiyapaakini atziri, ikisanakiri piyari,
ikantanakiri: “Pintainaryiiyaari iintsi, iiro pipiyashitaari iijatzi”.
26 Tkaimanaki shintsiini piyari. Ikamimatakaanakiri iintsi. Ojyiki
kantanaintsiri: “Kamaki iintsi”. 27 Ipofia ikathawakotanakiri Jesus,
jowatziyakiri. Afiaanai. 28 Ikanta ityaapaakira Jesus pankotsiki, ari
josampitakiri jiyotaani apaniroini, ikantziri: “¢Kaari nokantantari
naaka nowawisaakotiri?” 29 Ikantzi Jesus: “Imapirotatya ishintsitzi
jirika piyari, okowapirotatya aakowintyaawo amafia, antziwintyaari
iijjatzi”.

Japiitairo Jesus ikinkithatakotziro inkamimotanti
(Mt. 17.22-23; Lc. 9.43-45)

30 Ipofia jawisanaki Jesus, ikinayitanai Galilea-ki. Tiira ikowi inki-
makotiri atziriiti. 31 Tima jiyotaayitatziiri jiyotaani, ikantayitziri:
“Irootaintsira jaakaantaitiri Itomi Atziri, jowamaitiri. Awisawitatya,
mawa Kitiijyiri, aritaki jafiagai iijjatzi”. 32 Iro kantzimaitacha tii jiy-
otaiyawakironi okaatzi ikamantawitariri. Tikaatsi kowatsini josampi-
tiri.

Tsika itzimi Aaapirotachari
(Mt. 18.1-5; Lc. 9.46-48)

33 Ariitaiyaani Capernaum-ki. Ikanta isaikaiyapaini pankotsiki,
josampitakiri Jesus, ikantziri: “¢Oitama pikantawakaari inkaanki aat-
siki?” 34 Ari imairitaiyakini irirori. Tima ikantaminthatawakaatya
inkaanki aatsiki itzimika fiaapirotachari. 35 Saikanaki Jesus, japatotakiri
12 jiyotaani, ikantziri: “Aririka pinkowi pifiaapirotya, pojyakotyaari
ikanta ompirataari, tii ifiaapirowaita irirori”. 36 Jamaki iintsi, katziya-
paaka niyankiniki isaikaiyakini irirori, ikantzi Jesus: 37 “Ikaatzi pairyi-
irori nowairo ikimisantaana, impofia jaawakiri kamiitha kimitakariri
jirika iintsi, naaka jaaki kamiitha. Ari okimitari iijatzi, aririka jaa-
patziyaina naaka, kimipirowaitaka iriira jaapatziyaka otyaantakinari
jaka”.

Ari atsipatari kaari kisaniintairi
(Lc. 9.49-50)

38 Ari ikantanaki Juan: “Yotaanari, nofiaaki chapinki atziri pairyiirori
piwairo, jowawisaakotzimaitari piyarishiritatsiri. Tiira afiiiri antsi-
patyaari jaka, nowajyaantakaakiri”. 39 Ikantzi Jesus: “Iiro powajyaan-
takairimi. Tima ikaatzi tasonkawintantatsiri ipairyiiro nowairo, iiro
ikijyimataana osamaniityaaki. 40 Tima ari atsipatari kaari kisaniintaini.
41 Aririka jitakoitaimi impairyaitiro nowairo, inkantaiti: ‘Nompakotiri
jifiaa jashitaari Cristo’. Iri impinaitairi paata. Imapiro”.

Iiro pantakaantziro kaaripirori
(Mt. 18.6-9; Lc. 17.1-2)

42 “Tsikarika itzimi antakaakirini kaaripirori iintsi awintaanari,
ojyakariri jirika jaka, ari jowasankitaayiitairi. Iro kamiithatatsimi
inthayiitiniri mapi ikintsiki, jowiinkaitiri inkaariki. 43 Iroorika
pako pantapiintantyaarimi kaaripirori, powajyaantiro onkantya
pawisakotantaiyaari, = pinkimitakaantiromi pinthatzinkatyiiromi
pako. Irojatzi piyaaponthokitantaiyaari inkitiki. Tima tii opantawo
otzimawita apiti pako ompofia pifiagairo paata jookaitaimi sarinkawiniki
ari pinkantaitatyaani pintagaiya, 44 tsika tii ikaamanitapai chowitsi,
tsika tii itsiwakanitapai paampari. 45 Iroorika piitzi pantapiin-
tantyaarimi kaaripirori, powajyaantiro onkantya pawisakotantaiyaari,
pinkimitakaantiromi pinthatzinkatyiiromi piitzi. Irojatzi piyaapon-
thokitantaiyaari inkitiki. Tima tii opantawo otzimawita apiti piitzi
ompofia pifiagairo paata jookaitaimi sarinkawiniki ari pinkantaitatyaani
pintagaiya, 46 tsika tii inkaamanitapai chowitsi, tsika tii itsiwakanitapai
paampari iijatzi. 47 Iroorika poki pantapiintantyaarimi kaaripirori,
powajyaantiro onkantya pawisakotantaiyaari, pinkimitakaantiromi
pinkithoryaatyiiromi poki. Irojatzi piyaapityakitantaiyaari inkitiki.
Tima tii opantawo otzimawita apiti poki ompofia pifiagairo paata
jookaitaimi sarinkawiniki ari pinkantaitatyaani pintagaiya, 48 tsika tii
inkaamanitai chowitsi, tsika tii itsiwakanitai paampari iijatzi. 4% Tima
paampariki jiflaantayiitaimi maawoni, inkimitakaantaitimiro iijatzi
okanta tziwi okatyotzi. 50 Kamiitha okanta tziwi okatyotzi, aririka
inkonowaitiro tsika oitya, iiro opantanaawo inkatyokantaityaawo.
Pinkimitakotaiyaawo iiroka tziwipirori, paapatziyawakaiya, tima tii
opantawo pintzimawintawakaiya”.

10
Jiyotaantzi Jesus ikantzi: tii opantawo pookiro piina
(Mt. 19.1-12; Lc. 16.18)

1Tkanta jawisanai Jesus jiyaatairo Judea, ikinanakiro intatsikironta
Jordan. Japatowintawaari ojyiki atziri. Jitapaawo jiyotaayitapairi ikim-
itapiintziro.

2 Ari ipokakiri Fariseo, josampitapaakiri Jesus ikowi inkompi-
takaiyaarimi, ikantapaakiri: “;Shinitaantsitatsima atziri jookiro iina?”
3 Jakanaki Jesus, ikantanakiri: “;Oitama ikantakaantziri Moisés-
ni?” 4 Ikantaiyini irirori: “Ishinitaantziro Moisés-ni ookiro aina
aririka impayiitairo osankinatakota ookawakaantsi”. 5 Ari jakanakiri
Jesus, ikantanakiri: “Okantakaantziro tii pikimisantanitzi, irootaki
ishinitantakimirori jiroka. 6 Pairani itantanakari jiwitsikantzi Pawa,
jiwitsikakiri shirampari, jiwitsikitsitakawo iijatzi tsinani.

7 Ari jookawintairi shirampari ashitariri, jayi iina,

Apaani inkantanaiya iwathaki jaawakaana.
8 Jrootaki iiro okantanta jookiro atziri itsipataakaakariri Pawa, 9 tima
apaani ikantanaa, iiro okantzi jookawakaiya”.

10 Tkanta isaikaiyini pankotsiki, josampitairi jiyotaani okaatzi ikan-
takiri, 11 ikantanaki Jesus: “Itzimirika ookironiiina, aririka jagai pashini
tsinani, imayimpiriwintakiro iinawitari kitziroini. 12 Ari okimita tsinani
aririka ookiri oimi, agairika pashini shirampari, omayimpiriwintakiri
oimiwitari kitziroini”.

Itasonkawintziri Jesus iintsipaini
(Mt. 19.13-15; Lc. 18.15-17)

13 Ari jamaitakiniri Jesus iintsipaini, ikowaitzi jotzimikapatziitotanta-
watyaari jako. Ikanta jiyotaani Jesus ikisawakiri amayitziriri iintsi.
14 Tii inimotanakiri Jesuds jifiaakiri, ikantziri: “Pishinitiri iinchaaniki
impokashitina. Iiro pithafiaana. Tima inkaati kimitaiyaarini irirori,
iriitaki fiaagaironi ipinkathariwintantai Pawa. 15 Imapiro, iirorika
ipinkathaitziri Pawa inkimitakoityaari ikanta iintsipaini, iirora ifiaitairo
ipinkatharitai”. 16 Ithomaawakiri iintsipaini, jotzimikapatziitoyitakiri,
itasonkawintayitakiri.

Mainari ajyaagantachari
(Mt. 19.16-30; Lc. 18.18-30)

17 Iro jawisantanaiyaarimi Jesus, ishiyashitakari mainari,
jotziirowashitapaakari, josampitapaakiri: “Kamiithari Yotaanari,
(oitama nantairi nofiaantaiyaawori kafiaanimintotsi?” 18 Ari jakanakiri
Jesus, ikantziri: “¢Oitama pikantantanari: ‘Kamiithari pinatzi?” Apaniro
ikantakaawo Pawa ikamiithatzi, tikaatsi pashini. 19 Aritakima
piyotakotakiro Ikantakaantaitziri:

Iiro pitsitokantzi.

liro pimayimpiritzi.

Iiro pikoshitzi.

Iiro pithiiyakotanta.

Iliro pamatawitantzi.

Pimpinkathatiri ashitzimiri”.

20 Jakanaki mainari, ikantzi: “Yotaanari, nothotyaakiro maawoni iro-
jatzi nitanakawo pairani iiniro niryaanitzi”. 21 Ipofia Jesus jami-
nanakiri, jitakotanakari, ikantziri: “Tzimatsi apaani kowityaapainchari
kaari pantziri. Piyaati pipankoki, pimpimantiro maawoni pashitari,
pimpashityaari ashironkaachari. Ari pifiagairo pinintagaiya inkitiki.
Pimpoki, poyaatina”. 22 Ikanta ikimawaki, okantzimoniintanakari.
Owashiri ikanta ipiyanaa, tima ajyaagantzinkari jinatzi.

23 Ipofia Jesus, jaminanaki maawoni onaminaki, ikantziri jiyotaani:
“jOwanaa opomirintsitzimotari ajyaagantzinkari jiyaatai ipinkathari-
wintantzi Pawa!” 24 Jiyokitziitanaki jiyotaani ikimakiri ikantakiri.
Japiitanakiro ikantzi: “Notomiiti. jOwanaa ompomirintsitzimotyaari
jlyaatai ipinkathariwintantzi Pawa awintaawori jajyaagawo! 25 Tima
iiro okantzi intyi piratsi camello imooki kithapi, iro owatsipiro om-
pomirintsitya intyi ajyaagantzinkari ipinkatharitai Pawa”. 26 Iikiro
jiyokitziitanakitzi jiyotaani, ikantashiriyitanaki: “;Tsikama iityaaka aw-
isakoshiritaatsini?” 27 Jaminanakiri Jesus, ikantziri: “lirowa jantziro

apaniroini atziri, iriitaki Pawa antakairini. Tikaatsi pomirintsitzi-
motyaarini irirori”. 28 Ikantanaki Pedro: “Jirika nokaataiyakini maa-
woni, nookayitanakiro tzimimoyitanari, noyaataiyakimini”. 29 Jakanaki
Jesus, ikantanakiri: “Imapirotatya, tzimatsi kimisantanairori Kami-
ithari Naantsi, kinkithatakotanairori iijatzi, ari okanta jookawintanta-
wori inampi, iririntzi, iritsiro, ashitariri, iina, jiintsiti, jowani, 30 iriitaki
Nagaironi onkaati impairiri Pawa. Ojyiki onkaati pankotsi, iririntzi,
iritsiro, ashitariri, jiintsiti, jowani. Onkantawitatya ojyiki inkisani-
itayitawori, iri fiiironi jimpoiyitai. Tzimayitatsi impoiyitatsiri, iri fiiironi
jitaiyaawo”.

Japiitairo ikinkithatakota Jests jowamagaitiri

(Mt. 20.17-19; Lc. 18.31-34)

32 Tkanta itonkaiyini ipampithatziro aatsi jiyaatiro Jerusalén-ki.
Iriitaki iiwatatsi Jesus janiitaiyini. Iyokitzi ikantaiyani jiyotaani,
thaawashiri ikantaiyani joyaatziri. Ipofia japiitakiro Jesus japatotziri
12 jiyotaani, ikamantakiri awijyimotirini, ikantakiri: 33 “Aatatziira
Jerusalén-ki.  Ari jaitiri Itomi Atziri jaakaantiri ijiwari Ompirata-
sorintsitaari intsipatatyaari Yotzinkariiti, jiyakawintiri jowamaitiri,
jaayiitanakiri atziriki kaari ajyininkata, 34 ishirontaminthaityaari,
impajawaitaitiri, jiiwawaitaitiri, jowamaitakiri. Iro awisawitatya
mawa Kitiijyiri, ari jafiagai iijatzi”.

Ikowiri Jacobo itsipatari Juan
(Mt. 20.20-28)

35 Tkanta Jacobo itsipatakari Juan, itomipaini Zebedeo, jontsitoka-
paakari okaakiini Jesus, ikantakiri: “Yotaanari, nokowi pantainawo
nonkamitimiri”. 36 Josampitanakiri irirori: “litama pikowiri nan-
timiri?” 37 Ikantaiyini: “Tima irootaintsi pimpinkathariwintanti,
pishinitina nosaikanampitimi pakopiroriki nontsipatimi ampinkathari-
wintanti”. 38 Ikantanakiri Jesus: “Tii piyotziro oita pikamitanari. Ojyiki
nonkimaatsityaari naaka. ¢Arima pamawitakiro iiroka pinkimaatsitya
0jyiki? ¢ Arima pinkimitatyaana nonkami naaka?”* 39 Ikantaiyini irirori:
“Aritaki nantakiro”. Ikantzi Jesus: “Imapiro, irootaintsi pantiro onkaati
nonkimaatsityaari,f 40 irooma pisaikanampitina nakopiroriki pintsi-
patina ampinkathariwintanti, iiro okantzi naaka noshinitaimiro, jashi
ikajyaakaitakiri kitziroini”. 41 Ikanta ikimaiyakini pashini jiyotaani,
ikisanakiri Jacobo iijatzi Juan. 42 Ipofia japatotanairi iijatzi, ikantziri:
“Piyotaiyirini iiroka pinkathariyitatsiri jaka, jompiratanta. Ari ikim-
itari iijatzi faapirotachari ipinkathaitziri irirori. 43 Irooma iirokaiti,
aririka pinkowi pifiaapirotya, iri pinkimitakotya ompirataari. 44 Iroorika
pinkowi piiwatakaanti, iri pinkimitakotya ikanta ompirataari. 45 Tii
iro impokantyaari Itomi Atziri jompiratantya, iro ipokantakari inkim-
itakotyaari ompirataari irojatzi inkamawintantantyaari, iri pinatakow-
intantatsini, jookaakowintairi maawoni”.

10:38 Iro ithawitakotzi Jesus jaka: “¢Arima pantakiro iiroka piriro kipijyaari onkaati niriri
naaka? ;Arima pojyakotakina jowiinkaataitina naaka inkitaitakina?” T 10:39 Iroithawitakotzi
Jesus: “Imapiro, aritaki pantakiro piriro niriri naaka, aritaki pojyakotakina jowiinkaataitina
naaka inkitaitina”.

Jaminakagaitairi kamiitha Bartimeo

(Mt. 20.29-34; Lc. 18.35-43)

46 Tkanta Jesus jariitaka nampitsiki Jericé. Jawisanai itsipatanaari
jlyotaani iijatzi ikaatzi apatowintakariri. Okanta aatsinampiki,
jiflaapaakiri atziri iitachari Bartimeo, itomi Timeo, ikowakotantzi
impashitaityaari. 47 Ikanta ikimaki irirori, iriitaki Jesus pofiaachari
Nazaret, ikaimotawakiri, ikantziri: “iJesus, icharini David-ni,
pinishironkataina!” 48 Tkisawiitanakari imairitantyaari, iikiro
ikaimanakitzi shintsiini: = “jicharini David-ni, pinishironkataina!”
49 Katziyapaaka Jesus, ikantzi: “Pinkaiminari”. Ari ikaimaitakiri
ikantaitziri: “Pinkatziyi, ikaimatziimi, thaaminta pinkantanatya”.
50 Jookanakiro ipiwiryaakominto, katziyanaka, ishiyashitanakari
Jests. 51 Josampitawakiri, ikantziri: “¢litama pikowakotanari? ¢Tsika
nonkantaimika?” Jakanaki irirori, ikantzi: “Yotaanari, nokowi
naminawaitai kamiitha”. 52 Ikantanaki Jesus: “Kantatsi piyaatai,
oshinchagaimi pawintaana”. Apathakiro jaminanai kamiitha,
joyaatanakiri Jesus.

11

Ariitaka Jesus Jerusalén-ki

(Mt. 21.1-11; Lc. 19.28-40; Jn. 12.12-19)

1 Irootaintsi jariitya Jesus Jerusalén-ki, jiwiyaaka osaiki nampitsi
Betfagé otsipatakawo Betania, omontitakawo otzishi Olivo.  Ari
jotyaantakiri apiti jiyotaani, 2 ikantakiri:  “Piyaati nampitsiki

amontitakari. Ari pifiaaki iwonkiri burro inthatakotya, tikira
ityaakaitariita. Pinthataryaakotiri, pamakinari. 3 Aririka
ikantaitawakimi: ‘¢Pinkantirika  pithataryaakotantariri burro?

Pinkantanakiri iiroka: ‘Tkowatziiri Pinkathari. Ari joipiyaimiri iijatzi’
. 4TJataiyakini, ifiaakiri ithatakotaka iwonkiri burro pankotsinampiki.
Ithataryaakotapaakiri. 5 Tzimatsi atziri flaawakiriri, ikaimotawakiri:
“;Pinkantirika pithataryaakotantariri burro?” ¢ Ikantanakiri irirori
okaatzi ikantawakiriri Jesus. Ishinitawakiniri jaanakiri burro.
7 Jamaitakiniri Jesus. Jowaitakiniri manthakintsi imitzikaaki burro,
ityaakaanakari Jesus. 8 Tzimatsi oomaankashitanakiriri manthakintsi,
pashini chikanaintsiri inchashi ishitashitantyaari owaniinkatantyaari
tsika ikinanaki. 9 Atziripaini iiwataintsiri, ikaatzi oyaatakiriri itaapiiki,
ikaimaiyini, ikantaiyini:

jAatsikitataiki Awinkatharitiwi!

Tasonkawintaari jinatzi, Pinkathari aitziri otyaantakiriri.

10 Aapatziyaari impoyaatyaarini acharini David-ni.

jAatsikitataiki Awinkatharipirotyaari!

11 Ariitapaaka Jesus Jerusalén-ki, tyaapaaki tasorintsipankoki, jaminay-
itapaakiro maawoni. Tima aritaki tsiniriityaanaki, piyanaka Betania-ki
itsipatanaari 12 jiyotaani.

Jiyakatziro Jests pankirintsi kaari kithokitatsi
(Mt. 21.18-19)

12 Okanta okitiijyitamanai, piyaa Jesus ipofiagaawo Betania-ki, ita-
jyaapaaki niyanki aatsi. 13 Jaminaki jant6 jifiaaki okatziya pankir-
intsi, owaniinka okanta oshi. Jiyaatashitanakiro, jaminiro tzimat-
sirika okithoki. Tikaatsimaita, iyoshiita oshi, tima tikira okithokipaiti-
taita.” 14Jiyakatanakiro pankirintsi, ikantzi: “Ari pashi powaatyiiro iiro
pikithokitai”. Ikimaiyakirini maawoni jiyotaani.

Jomishitowiri Jestis pimantayitatsiri tasorintsipankoki
(Mt. 21.12-17; Lc. 19.45-48; Jn. 2.13-22)

15 Tkanta jariitaiyapaani Jerusalén-ki. Tyaapaaki Jesus tasorintsi-
pankoki, jomishitowapaakiri pimantayitatsiri iijatzi amanantayitat-
siri. Jotatsinkayitapaakiro jowayitziri Kkiriiki, ari ikimitaakiro iijatzi
tsika jowayitziri shiro. 16 Tiira ishinitanai jawisakairo jajyaagawo
osaikira tasorintsipanko. 17 Ari jiyotaantanaki, ikantzi: “Pairani
josankinaitakiro, kantatsiri: ‘Nopanko inatzi jiroka, ari jamanapiinti-
nari poflaayitachari nampitsiki’. Iro kantzimaitacha pamatawitantat-
apiintaki iirokapaini pipimantayitzira, pikimitakaantakiro koshintzi-
panko”. 18Ikanta ikimaiyakini Yotzinkariiti, itsipatakari ijiwari Ompi-
ratasorintsitaari, jaminaiyakironi tsika inkinakairo jowamaakaantiri.
Iro kantzimaitacha ithaawantaitakari Jesus, tima iyokitzi ikantayitaka
atziri jifiiiri kamiitha okanta jiyotaantayitziri. 19 Tima aritaki tsiniri-
ityaaki, piyanaa Jesus.

Sampishitanaki pankirintsi jiyakatakiri
(Mt. 21.19-22)

20 Tkanta ikinamanai osaiki pankirintsi, jifiaapairo sampishitanaki,
kamanaki maawoni oparithaki. 21 Tkinkishiryaanairo Pedro
jiyakatakiro chapinki Jesus. Ikantziri:  “Yotaanari, paminiro
pankirintsi piyakatanakiri, sampishitanaki”. 22 Jakanaki Jesus, ikantzi:
“Pawintaiyaari iiroka Pawa. 23 Tima aririkami pinkowakotirimi Pawa
joshirinkiromi otzishi jookiro inkaariki, iirorika pikisoshiriwaitanaki,
iri pawintaanatya, aritaki jantakimiro. Imapiro. 24 Tro
nokamantantzimirori jiroka, tima aririka pamafaari Pawa pinkamitiri
oityaarika, pawintaanatyaaririka, aritaki jantakimiro pikowakotziriri.
25 Aririka pamafiaari Pawa, pimpiyakotairo kaari inimotzimiri
jantzimotaitzimiri iiroka, onkantantyaari Ashitairi Inkitijatzi
impiyakotaimi iiroka pikinakaashitakari. 26 Iirorika pipiyakotairo
jantzimotaitzimiri iiroka kaari inimotimini, ari inkimityaari iijatzi
Ashitairi Inkitijatzi, iiro ipiyakotsitaimi iiroka pantakiro kaaripirori”.

Ishintsinka Jestis

(Mt. 21.23-27; Lc. 20.1-8)

27 Tkanta jariitaiyapaani Jerusalén-ki, aniiwaitapai Jesus tasorintsi-
pankoki. Ipokashitapaakiri ijiwari Ompiratasorintsitaari, itsipatakari
Yotzinkariiti, ipokaki iijatzi Antaripiroriiti. = 28 Josampitapaakiri,
ikantziri: “¢litaka otyaantakimiri pofiaagantiro pishintsinka?” 29 Ari
jakanaki Jesus, ikantanakiri: “Tzimatsi iijatzi naaka nosampitimiri,
aririka pakakina ari nonkamantakimiro iita otyaantakinari. 30 Tima
jowiinkaatantaki Juan-ni, ¢lita otyaantakiriri? ¢Pawama? ¢Atzirima?
Pakaiyinitya”. 31 Ipofia ikantawakaanaka: “Aririka ankantakiri Pawa

*
11:13 Kantakotacharijaka “pankirintsi”, irojatzira jiiyiitziri “higuera”.

otyaantziriri, ari inkantanakai: ‘¢Oitama kaari pikimisantantari?’
32 Aririka ankanti: ‘Atziri otyaantakiriri’, ari inkisanakai atziripaini.
Tima ikantaiyini atziriiti Kamantantaniri jinatzi Juan-ni”. 33 Ari
jakaiyanakini, ikantaiyini: “Tii niyotziro”. Ikantsitanaka iijatzi Jesus:
“Ari nokimitsita naaka, iiro nokamantzimiro iita otyaantakinari”.

12

Kaaripiroshiriri antawairintzi
(Mt. 21.33-46; Lc. 20.9-19)

1 Ari jitanaawo Jesus jojyakaawintziro jiyotaantayitziri,
ikantzi: “Ipankitaki shirampari chochokimashi, jotantotakotakiro,
jiwitsikashitakiro jowironta paata owaaki, jiwitsikaki pankojyitantsi
inkini jaminakoitiro pankirintsimashi. Ipofia jaminaki aminironi
iwankirimashi, jataki irirori intaina. 2 Okanta irakapaititaki iwankiri,
jotyaantawitaka jompiratani jagaatimi okithoki. 3 Ikanta jifiaawakiri
antawaitatsiri, jaawakiri ipajawaitawakiri, joipiyairi tikaatsi jaanai.
4 Jotyaantawita iijatzi pashini jompiratani. Itsitokainawaitawakiri,
ikawiyawaitakiri, joipiyakiri. 5 Jotyaantaki iijatzi pashini,
jowamaitakiri. Ojyiki ikaatzi jotyaantawitakari, tzimayitatsi
ipajawaitaitakiri, jowamaitakiri pashinipaini. ¢ Apaani ikantapaaka
itomi irirori, jitakopirotari, jotyaantakiri, ikantashiritzi: ‘Jirikarika
notomi naaka ari impinkathaitakiri’. 7 Iro kantzimaitacha jirikapaini
aminirori pankirintsimashi, ikantawakaa: ‘Jirikataa ashitaiyaawoni
paata pankirintsimashi. Thami owamairi, ayiroota aaka’. 8 Jaawakiri,
jowamaakiri. Jookakiri othapikitapaa pankirintsimashi. 9 ¢litama
jantiri ashitawori pankirintsimashi? ¢Tiima ari impokanaki irirori,
jowamairi aamaakowintawori iwankirimashi, jaminai pashini?
10 ; Tiima pifiaanatziro osankinarintsi? Kantatsiri:

Imanintawitakawo mapi witsikirori pankotsi,

Iro kantzimaitacha jowatzikaitairo mapi pankotsinampiki, ikimitaka-
gaitaawo iroorikami tzinkamitsi.

11Triitaki Awinkathariti Pawa owairori onaminaki,

Irootaki ayokitziiwintantakariri maawoni”.

12 Ari ikowaiyanakini jaakaantanakirimi Jesus, jiyotawakiro iriitaki
ikantakotziri. Tii okantzi, tima ithaawantatyaari atziri piyowintakariri.
Jowajyaantanakiri, jiyaapithatairi.

Kamiithama impinaitiri pinkathari
(Mt. 22.15-22; Lc. 20.20-26)

13 Ipofia jotyaantaitaki Fariseo itsipatakari aapatziyariri Herodes,
ikowaiyini inkompitakaiyaarimi Jesus. 14 Ikanta jariitaiyakani, ikan-
tapaakiri: “Yotaantaniri, okaatzi pifiaanitari iiroka iroopirori inatzi,
kaari inintakaashitani atziri. Piyotaantziro iiroka tyaaryoopiroini in-
intakaantziri Pawa. ¢Kamiithatatsima ampiri kiriiki ikowakotantziri
Pinkathari César?” 15 Jiyotawakiri Jesus, ikowatzi jamatawitirimi os-
ampitakiriri, ikantanakiri: “;litama pifiaantashiwaitantanari? Pamakinari
kiriiki, naminawakiriita”. 16 Jamaitapaakiniri. Ikantzi Jesus: “;litama
ashitawori jojyakaawo jaka? ¢litama ashitawori iwairo?” Ikantaiyini
irirori: “Jashi César”. 17 Ikantanaki Jesus: “Tima iri César ashitariri,
pantatyaanari ikowakaimiri pimpinatiri. Irooma maawoni jashitari

Pawa, pantatyaanari ikowakaimiri irirori”. Iyokitzii ikimpoyaanakiri
Jesus.

Josampitakowintaitziro aririka jafiagai kamayitatsiri
(Mt. 22.23-33; Lc. 20.27-40)

18 Tpofia ipokaiyakini Saduceo jifiiiri Jesus. Iriitaki Saduceo kantay-
itatsiri iiro jafiagai kamayitatsiri. Josampitapaakiri: 19 “Yotaantaniri,
josankinataki pairani Moisés-ni, kantatsiri:

Aririka inkami shirampari, jookawintanairo iina. lirorika jowaiyan-
takairo, kamiithatatsi jiinataiyaawo iririntzi. Aririka owaiyantai
tsinani, kimiwaitanaa iriirikami ashityaarini oimi kitziroini ka-
maintsiri.

20 Thami ankantawaki: Tzimatsi 7 shirampari, iririntzi jinaiyatziini.
Itawori itzimi jaawitaka iina, tikira osamanitzi, kamaki, tii jowaiyan-
takairo iina. 2! Ipofia jaawitaawo pashini iririntzi apititatsiri itzimi.
Ari ikimitakari irirori, kamaki, tii jowaiyantakairo. Ipofiaawitapaaka
mawatatsiri itzimi, iijatzi ikimitakari irirori. 22 Ari ikantakari maawoni
ikaataiyini 7 iririntzi. Tikaatsi owaiyantakaironi. Okanta osamanitaki
kamai iijatzi iroori tsinani. 23 Aririka jafiaayitaimi paata ikamawitaka,
¢Itzimikama oimipirotaiyaari tsinani? Tima maawoni ikaatzi 7 iinantaw-
itakawo”.

24 Jakanaki Jesus, ikantziri: “¢Oitama kaari pikimathatantawo osank-
inarintsipirori? ¢Oitama kaari piyotantawo ishintsinka Pawa? 25 Tima
aririka jafaayitai paata kamayitatsiri, iiro itzimapai aawakaachani. Jo-
jyapaiyaari maninkariiti saikayitatsiri inkitiki. 26 ;Tiima pifiaanatziro
josankinari Moisés-ni tsika ikanta Pawa jifiaanatantakariri oota kitochi-
imaishi? Ikantakiri:

Naakataki Pawa ipinkathatziri Abraham, Isaac, iijatzi Jacob.

27 Ari ayotaiyini afiaayitatsi irirori, tima tii okantzi kaminkari

impinkathatiri Pawa, apa jimatziro afaayitatsiri. ¢Naakiro?

Pikinakaashitakawo iiroka”.

Ifiaawintakoitziro ikowakaapirotairi Pawa
(Mt. 22.34-40)

28 Ari ipokapaaki Yotzinkari, ikimapaakiri jifiaanatawakaa. Yotapaaki
kamiitha Jesus jiyotaakiri Saduceo, josampitapaakiri irirori: “;Oitama
itawori kowapirotachari Ikantakaantaitani?” 29 Jakanaki Jesus, ikantzi:
“Jiroka kowapirotachari, okantzi:

Pinkimi Israel-mirinkaiti, jirika Awinkathariti Pawa, Pinkathari
apaniroini ikanta irirori.

30 Pitakopirotaiyaari, pitakoshiritaiyaari, pitakoshintsitaiyaari, pampi-
thashiri powairi iijatzi.

Iro kowapirotachari Ikantakaantaitani. 31 Ari okimitawo

apititanaintsiri, okantzi:

Pitakotaiyaari pijyininka, pinkimitakaantairi pitakotawo piwatha

iiroka.
Tikaatsi pashini Ikantakaantaitani anaironi jirokapaini”. 32 Ikantanaki
Yotzinkari: “Kamiithataki, Yotaantaniri, imapirotatya pikantakiri:
Apaani jinatzi Pawa tikaatsi pashini. 33 Owanaa okamiithataki
atakopirotaiyaari, atakoshiritaiyaari, atakoshintsitaiyaari, pampi-
thashiri owanairi. Iijatzi ankimitawakaanaiya aaka, atakotawakaiya.
Iro ikowakaapirotairi Pawa, anairo maawoni itagaitziniriri Pawa

jashitakaitariri iijatzi”. 34 Ikanta Jesus, jifiaakiri kamiitha okaatzi
ikantakiri, ikantanakiri: “Irootaintsimi pifiliro pimpinkathatairi
Pawa, impinkathariwintantaimiri irirori”.  Tikaatsi kowanaatsini
josampitanairi Jesus.

Jlitya charinitariri Cristo?
(Mt. 22.41-46; Lc. 20.41-44)

35 Ipofia jiyotaantaki Jesus tasorintsipankoki, ikantzi: “¢Oitama
pikinkishiritari iiroka, aririka pinkimiri Yotzinkariiti, ikantzi: ‘Jirika
Cristo-tatsiri icharini jinatatzi David-ni?” 36 Tima Tasorintsinkantsi
Naawaitakaakiri pairani David-ni, ikantaki:

Jiflaawaitaki Pinkathari, ikantawairi nowinkathariti:
Pisaikapai nakopiroriki, ampinkathariwintanti,
Irojatzi paata nowasankitaantyaariri kisaniintayitakimiri, ari pimako-
ryaakiitairi.

37 Ikantsitaka kitziroini David-ni irirori: ‘Nowinkathariti jinatzi Cristo’.
¢ Tsikama inkini incharinityaari?” Ikanta maawoni atziri piyotainchari,
inimoyitakiri ikimiri ikantayitziri Jesus.

Ikinkithatakoitziri Yotzinkariiti

(Mt. 23.1-36; Lc. 11.37-54; 20.45-47)

38 Ipofia ikantaki iijatzi Jesus: “Paamaiyaari Yotzinkariiti. Owanaa
ikowiro jowaniinkatya, inkantakaapirowaityaawo iithaarithanthanaa.
Ikowi jiwithatapiintaityaari jifiaitiririka. 39 Aririka jiyaati pankotsiki
japatotapiintaita, ikowapiintziro josatitya niyankiniki. Ari ikimitari
aririka jowaiyaani ijyininka, ikowapiintzi josatitya. 40 Jathaagakawo
iijatzi kamatsiri oimi jaapithatziro opanko. Iro josamaninkantawori
jamanapiinta iiro jiyotantaitari. Iro kantzimaitacha antawo jowasanki-
taayiitairi”.

Ashironkainkawo tsinani

(Lc. 21.1-4)

41 Tkanta Jesus isaikapaaki jaminakotziri otiyitziriri iiriikiti.
Ipokaiyakini ajyaagantzinkari jotipiroyitzi irirori iiriikiti. 42 Ari
opokapaaki tsinani kamatsiri oimi, ashironkainkawo inatzi, otitapaaki
irooriapipintyakitiini kiriiki, tikaatsimonkaatachani amanantantyaari.
43 Tkantanakiri Jesus jiyotaani: “Anaantaki jiroka tsinani, anaakiri
ikaatzi otipirowitainchari. Imapiro. 44 Tima ikaatzi otiyiwitainchari
ojyiki, jotitashitakari tzimagaantatsiri iiriikiti. Irooma jiroka
ashironkainkawo, apintziryaakiri otitakiri amanantantyaarimi
okowayitziri”.

13

Ikinkithatakotziro Jestis ompooki tasorintsipanko

(Mt. 24.1-2; Lc. 21.5-6)

1 Tkanta ishitowanai Jesus tasorintsipankoki, ikantzi apaani jiy-
otaani: “Yotaanari, paminirotya mapi jiwitsikantaitawori, antawo
inatzi, owaniinkawaitaka pankotsi”. 2Ikantzi Jesus: “maawoni pankotsi
pifiaakiri, irootaintsi impookaitiro, iiro jifiagaitairo piwiryaawitachari
mapi”.

Ifagaitairi aririka othonkimataiya
(Mt. 24.3-28; Lc. 21.7-24; 17.22-24)

3 Ipofia itonkaanaki Jesus otzishiki Olivo, jimontitapaakawo
tasorintsipanko. Ariisaikapaaki. Ikanta Pedro, Juan, Jacobo itsipatakari
Andrés, josampitakiri jantyaatsikiini, ikantziri: 4 “Pinkamantina:
¢Tsikapaitika omatya pikantakiri? Aririka imonkaatzimatatya,
itsika onkantyaaka niyotantyaari?” 5 Ari jakanaki Jesus ikantzi:
“Paamaakowintya jamatawiitzimikari. 6 Ojyiki kowatsini jamatawitimi
paata, impairyaapaakina, inkanti: ‘Cristo ninatzi naaka’. 7 Ari
pinkimakotakiro owayiritaantsi, paamaiyaawo ominthaawashitz-
imikari, tima ontzimatyii imonkaataiya jirokapaini, tikiraata
imonkaata onthonkantaiyaari maawoni. 8 Jantaminthatawakaayitya
maawoni nampitsiki jotyaantayitiri pinkathariyitatsiri. Jifiaitiro ojyiki
ontzifiiiya, jifiaitiro ojyiki tajyinkataantsi.  Irootaki itanatyaawori
inkimaatsitaityaawo jirokapaini.

9 Ontzimatyii paamaakowintaiya. Tima jaakaantaitatyiimi jiwari-
painiki impajawaitaitimi pankotsiki papatotapiinta. Impofia jaayi-
itanakimi isaikayitzi pinkatharipirori okantakaantziro pawintaana, ari
pinkinkithatakotainari janta. 10 Iro kowapirotachari jityaawo atziri-
paini inkimakotairo Kamiithari Naantsi maawoni nampitsiki. 11 Aririka
jaayiitanakimi, iiro pikantashiritzi: ‘¢Oitama nonkantiriri?” Tima Tasor-
intsinkantsi yotakaimironi oita pinkantiri, tii iiroka flaawaitashitachani.
12 Ari jifiaitaki aakaantirini iririntzi jowamaakaantiri. Pifii aakaantirini
itomi. Pifii owamaakaantirini ashitariri ikisaniintanakiri. 13 Owanaa
pifiiiro inkisaniintaitimi okantakaantziro pipairyagaana pikimisan-
taana, iro kantzimaitacha aririka pikantaitanakityiiro pawintaiyaana,
aritaki nowawisaakotaimi.

14 Aririka pifiaakirijiitaitziri ‘Pinkaari Apirotantaniri’ isaikapaaki tsika
tii inintakaitziri, inkaati nampitaiyaawoni paata Judea-ki, ontzimatyii
ishiyayitai tonkaari otzishiki. Tima iro ikinkithatakotakiri pairani Ka-
mantantaniri Daniel-ni”. (maawoni faanataironi jiroka, okowapirotatya
inkimathatairo.) 15 “Pisaikirika jikokiroki pipankoki, ari pimpofiaatya
pishiyanaki, iiro pityaapanaatzi paapanaati oitya. 16 Powanikirika
pisaiki, iiro paapanaatziro piithaari. 17 jInkantamachiitiro paata onkaati
motyaatatsiri, onkaati tzimatsini iintsiti iiniro ithotzi! 18 Pamafiaari
Pawa, onkantya aririka pishiyayitaki, iiro otonkiyotantzimi tyaawontsi.
19 Tima antawo jifiaitiro jashironkaitya paata. Pairani owakiraa jiwit-
sikaitakiro kipatsi, irojatzi irofiaaka tii jifiaitziro kimityaawoni jiroka
ashironkaantsi. Iiro apiita jifiaitairo kimityaawoni. 20 Iiromi ishintsitaki
Awinkathariti jomairintziro ashironkaantsi, tikaatsi awisakotaatsinimi.
Ikamintha itzimayitzi jiyoshiitairi irirori, awintaayitaiyaarini, irootaki
jomairintantakawori ashironkaantsi. 21 Aririka pinkimi inkantaitimi:
‘Jirika Cristo’. Pashini kantimini: ‘Jirinta Cristo’, iiro pikimisantziri.
22 Tima impokayitapaaki ojyaarini Cristo, ojyaarini Kamantantaniri.
Ari intasonkawintantayitapaaki, inkowawitya jamatawitirimi jiyoshi-
itairi Pawa. 23 Paamaakowintaiya iiroka, aritaki nokamantsitakimiro
kitziroini”.

Impiyantaiyaari Itomi Atziri

(Mt. 24.29-35, 42-44; Lc. 21.25-36)

24 “Paata, aririka onkaatapaaki jashironkaita antawo, ari
intsiwakanaki ooryaa, iiro joorintanaa kashiri, 25 intziroryaayiti
impokiro inkitiki, maawoni oorintayitachari inkitiki impookayiti

ijjatzi. 26 Aripaiti impokai Itomi Atziri inkinantapaiyaawo minkori,
jifiaitawairo ishintsinka iijatzi jowaniinkawo. 27 Impofia jotyaantakiri
maninkariiti, japatotairi ikaatzi jiyoshiitaitakiri nampiyitawori
maawoni tsikarikapaini kipatsiki, irojatzi tsika ochimpitapaa.

28 Ari okimitawo pifiaapiintziro iirishitzi pankirintsi, piyotzi irootaintsi
osarintsitzimatai.® 29 Iro piyotiri iirokapaini, aririka pifiaayitairo noka-
mantayitakimiri, pokimataana. 30 Imapiro nokantzi, iiro ikamita
jirika ajyininkapaini, irojatzi jifiaantatyaawori nokamantayitakimiri.
31 Tiro okantaitatyaani pifiiiro inkiti iijatzi kipatsi, irooma okaatzi
nofiaaniyitakari imapiroitaatyaani iroori.

32 Tima apaniroini ikantakaawo Ashitairi jiyotziro tsikapaiti
imonkaataiya. Tii jiyotziro Itomi, iri owatsipiro maninkariiti saikatsiri
inkitiki. 33 Paamaakowintya, aminapiinta pinkantya, pamafia. Tii
piyotzi tsikapaiti imonkaatantyaari. 34 Ojyatyaawo aririka jiyaati atziri
intaina. Jookanakiro ipanko, inkantanakiri maawoni jompiratani
oitarika jantiniriri. Iijatzi ikimitaakiri aamaakowintawori pankotsi,
inkantanakiri: ‘Paamagaina’. 35 Paamaakowintaiya iiroka, tima tii
piyotzi tsikapaiti impiyi ashitawori ipanko, tsiniriitiini, niyankiitipaiti,
ifiiimataki tyoopi, onkitiijyitzimataki, 36 aririka jomapokaimi impiyi,
iiro jiflaapaimi pimayi. 37 Okaatzi nokantayitzimiri iiroka, irojatzi

 »

nokantsitariri iijjatzi maawoni: ‘Paamaiya’ ”.

14

Ikamantawakaita kitziroini jaakaantiri Jests

(Mt. 26.1-5; Lc. 22.1-2; Jn. 11.45-53)

1 Ari kaatapaaki apiti Kkitiijjyiri  joimoshirinkapiintaitziro
Anankoryaantsi, jowantapiintaitawori iijatzi tantaponka. Ari
ikamantawakaari ijiwari Ompiratasorintsitaari itsipatakari
Yotzinkariiti, ikantawakaiyani: “Thami amatawitiri Jesus ayiri,
owamaakaantiri. 2 Tro kantacha iiro amaamanitziri Kkitiijyiri
joimoshirinkaita, ipiyakowintarikari atziriiti”.

Isaitantaitari Jesus kasankaari
(Mt. 26.6-13; Jn. 12.1-8)

3 Tkanta ikinanai Jesus Betania-ki, ipankoki Simén pathaawai-
witachari. Ari isaikaki jowaiyani. Ariitapaaka tsinani amakotaki
kasankaari. Iyoshiita owaaki inchatiya iitachari “nardo”, ojyiki
owinawo, kamiitha okantaka onaki jiwitsikaitziro mapi oita
“alabastro”. Osataakotakiro opatziki, osaitantakari ipatziitoki Jesus.
4 Kisanaka ikaatzi fiaakirori, ikantawakaanaka: “¢Oitama apaatantawori
kasankaari? 3 Aririkami ompimantya, jagaitimi ojyiki kiriiki inkaatimi
300, iri ampashityaarimi ashironkainkari”. IKkisanakiro tsinani.”
6 Ari ikantzi Jesus: “Pifiaashityaawo, ¢Oitama pikisantawori? Kamiitha
okanta nofiaakiro antakiri. 7 Ari inkantaitatyaani ashironkainkari
pifiiiri pintsipatyaari, pikowirika pitakotyaari, ari pimpashitatyaari.
Irooma naaka, iiro okantaitatyaani pifiiina pintsipataina. 8 Jiroka
tsinani antatziiro aawiyiri iroori, iiwataki osaitantanawo kasankaari

13:28 Kantakotachari jaka “pankirintsi”, irojatzi ikantayiitziri “higuera”, iro jyookatsiri
pashiniki nampitsi. 14:5 Tkantakoitziri jaka “ojyiki kiriiki”, irijatzi ikantaitsitari iijatzi
“denario”.

ojyakaawintatyaana aririka inkitaitakina. 9 Aririka ikamantantaitairo

Kamiithari Naantsi, inkinkithatakoitairo tsinani, ari onkantya
joshiritantaityaawori antakiri iroori. Imapiro”.

Ikinkishirya Judas jaakaantiri Jesus
(Mt. 26.14-16; Lc. 22.3-6)

10Tkanta Judas Iscariote, jiyaatashitakiriijiwari Ompiratasorintsitaari
impimantiri Jesus. Iriiwitaka kaawitachari 12 jiyotaani. 11 Antawo
ikimoshiritaiyanakini jiwari, ishinitakiri impiri kiriiki. Jaminami-
natanakiro Judas tsikapaiti jaakaantiri Jesus.

Iwiyaantawori jowakaanaari jiyotaani
(Mt. 26.17-29; Lc. 22.7-23; Jn. 13.21-30; 1 Co. 11.23-26)

12 Ariitapaaka itanainchari Kkitiijyiri = jowantapiintaitawori
tantaponka, jowamaapiintaitziri jowaitari Kkitiijyiriki Anankoryaantsi.
Ari josampitakiri jiyotaani Jesus, ikantziri: “Yotaanari, ¢Tsikama
onkotsitakaantika aaka?” 13 Ari ikantanakiri apiti jiyotaani:
“Piyaati nampitsiki. Ari pintonkiyotyaari atziri jaakotziro ijifiaati
kowityaaniki. Poyaatzishitanakiri, 14 tsikarika intyaapaaki, pinkantiri
ashitawori ipanko: ‘Ikowi jiyoti yotaanari tsika jowakaiyaari
jiyotaani’. 15 Ari jofiaaganakimiro jinoki ipanko, antawo okantaka
jiwitsikaitakiro maawoni inkini jowaiyani. Ari ponkotsitakaantiri
oyaari”. 16 Jataki jiyotaani ariitaka nampitsiki. Jifiaakiro ikantakiriri, ari
jonkotsitakaantakiri joyaari.

17 Okanta otsiniriityaanaki ariitapaaka Jesus, itsipatapaakariiijatzi 12
jiyotaani. 18 Ikanta jowaiyani, ikantzi Jesus: “Pikaataki patyootana, tzi-
matsi apaani pithokashitinani. Imapiro”. 19 Owashiri ikantaiyanakani.
Josampiyitanakiri, ikantziri: “;Naakama pithokashitimini?” Pashini
osampitziri: “;Naakama?” 20 Jkantzi Jesus: “Iriitaki apaani pikaataki
patyootakina. 21 Tyaaryoo impiyakotya Itomi Atziri, tima irootaki
josankinatakoitakiri pairani. jlkantamachiitziri pithokashityaarini! Iiro
itzimaajaitzimi irirori”.

22 Tinta jowaiyani, jaakiro Jesus tanta. Ipaasoonkiwintakiro, ipito-
ryaakiro, ipayitakiri jiyotaani, ikantziri: “Poyaawo, nowatha inatzi”.
23 Ipofia jaatakotakiro jimiriitari, ipaasoonkiwintakiro, ipakotakiri jiy-
otaani, jirayitaki maawoni. 24 Ikantziri: “Niraani inatzi, iro shi-
towatsini jawisakoshiritantaiyaari ojyiki. Irootaki ofiaagantapirotironi
ankajyaakaawakaiyaari. 25 Iiro niritaawo, irojatzi paata aririka im-
pinkathariwintantai Pawa, ari napiitairo. Imapiro”.

Ikinkithatakotziro Jesus jookawintanti Pedro
(Mt. 26.30-35; Lc. 22.31-34; Jn. 13.36-38)

26 Tkanta ithonkanakiro ipampithaakotziri Pawa, jataiyanakini
tonkaariki otzishiki Olivo. 27 Tkantzi Jesus: “Irootaintsi
pookawintaiyinani tsiniripaiti. Tima josankinaitaki pairani kantatsiri:
Nowamairi aamaakowintariri oijya, ari inthontya impookanaki ipira.
281ro kantacha, aririka nafiagai, Galilea-ki noyaapaimi”. 29 Ipofia ikantzi
Pedro: “Aritaikima jookawintaimi pashinipaini, iiro nimatziro naaka”.
30 Tkantzi Jesus: “Irofiaaka tsiniripaiti, tikiraata japiitziro jifii tyoopi,
mawajatzi pinkantaki: ‘Tii nofiiiri Jesus’. Imapiro”. 31Iikiro ishintsitatzi
Pedro, ikantzi: “Iiro nookawintzimi, kimitaka ari ankaati ankami”. Ari
ikantaiyakini iijjatzi maawoni.

Jamana Jests Getsemani-ki
(Mt. 26.36-46; Lc. 22.39-46)

32 Tkanta jariitaiyakani Getsemani-ki, ikantapaakiri jiyotaani: “Ari
pisaikawaki jaka, namanamanaatawatya”. 33 Iri itsipatanaka Pedro,
Jacobo iijatzi Juan. Antawo jiraashiritakotapaaka. 34 Ikantziri:
“Owamaimatatyiina nowashirinka. Ari pisaikaiyawakini iiroka,
pinkakimpiti”. 35 Jawisaniintanaki kapichiini irirori. Otziirowapaaka
kipatsiki, jamanapaaka, iiro ikimaatsitantawo awijyimotirini.
36 Tkantziri:  “Ashitanari, tikaatsi pomirintsitzimotimini iiroka.
Nokowawita pookakaawintinami onkaati nonkimaatsityaari. Iro
kantacha iiro pantanawo nokowawitakari naaka, iro panti oita
pikowakaakinari iiroka”. 37 Ipofia ipiyapaaka, jifiaapaatziiri jimagaiyini.
Ikantapaakiri Pedro: “Simon, ¢Oita pimaantari? ¢Tiima pikisashitawo
piwochokini? 38 Pinkakimpiti, pamafia, otzimikari pikinakaashitani.
Tima tii pikisashiwaitanita, ojyiki inawita kamiithatatsiri pikowawitari
pantirimi”. 39 Ijjatzi ipiyanaa, amanapaa iijatzi. Irojatzi japiitapai
ikantayitakiri inkaanki. 40 Ikanta ipiyapaa, iijjatzi jifiaapairi jimagaiyini,
tima antawo okantaka iwochokini. Ikaaniwaitzi jiyotaani, tii jiyotzi
oita inkantiri. 4! Iro mawatanaintsiri ipiyapaaka, ikantapaakiri:
“cIrojatzima pimagaiyini? Monkaatapaaka jaakaantaitantyaariri Itomi
Atziri, jagaitiri kaaripiroshiriki atziri. 42 Pimpiriinti, thami aatai.
Okaakitzimatapaaki pithokashitinani”.

Jagaitakiri Jestis
(Mt. 26.47-56; Lc. 22.47-53; Jn. 18.2-11)

43 Jiflaawaiminthaitzi Jesus, ariitapaaka Judas ikaawitapiintari. Ojyiki
itsipatapaakari, jamayitaki jowathaaminto, ipajaminto. Jotyaantani
jinatzi pinkathariiti apatowintariri Jesus: Ijiwari Ompiratasorintsitaari,
Yotzinkariiti, iijjatzi Antaripiroriiti. 44 Tima Judas, pithokashitantachani,
ikantsitakari kitziroini jamaniwo: “Tsika itzimi nonthopootapaakiri,
iriitaki, poojotiri, paanakiri”. 45 Ikanta jariitapaaka, jontsitokapaakari
okaakiini Jesus, ikantapaakiri: “Yotaanari”. Ithopootapaakiri jiwithata-
paakari. 46JoirikaitapaakiriJesus, joojoitapaakiri. 47 Ikanta tsipatakariri
okaakiini Jesus, inoshikanakiro iyotsiroti, itotsitakiri ikimpita jompi-
ratani ijiwari Ompiratasorintsitaari. 48 Ipofia ikantzi Jesus: “;Naakama
koshintzi, pamashitantanari powathaaminto, pipajaminto? 4% Tima
pifiaapiintana niyotaantzi tasorintsipankoki ;Kaarima paantana janta?
Ari onkantya, iro imonkaatantyaari josankinatakoitakinari pairani”.
50 Shiyaiyanakani jiyotaani, jookawintaitanakiri apaniroini.

Mainari shiyanainchari
51 Tzimatsi mainari oyaatakowintanakiriri Jesus. Ikithaawitaka. Iro
kantzimaitacha joirikawiitakari irirori, 52 jaatonkoryaanakiro iithaari
ithafiaanaka, ishiyamirikitashitanaka.

Japatowintaitari Jests
(Mt. 26.57-68; Lc. 22.54-55, 63-71; Jn. 18.12-14, 19-24)
53IpofiajagaitanakiriJesusijiwaripiroritiki Ompiratasorintsitaari. Ari
japatotaiyakani maawoni ijiwari Ompiratasorintsitaari, itsipatakari
Antaripiroriiti, iijatzi Yotzinkariiti. 54 Ikanta Pedro noshikaka irirori
ipoki iintsikiryoini, joyaatakowintakiri Jesus, irojatzi jariitantapaaka
osaiki ipanko ijiwaripiroriti Ompiratasorintsitaari. Ari ikatziyapaakari

itsipatapaakari jompiratanipaini, jakitsitaiyani paampariki. 55 Ikanta
jjiwaripaini Ompiratasorintsitaari itsipatakari ikaatzi apatotainchari,
jaminawitaka  iitya  thiiyakotyaarini  Jesus  onkantantyaari
jowamaakaantiri. 56 Tzimawitaka ojyiki thiiyakowitapaakariri,
tiimaita imonkaatawakaa ikantawitakari pashinipaini. 57 Opofia
ikatziyanaka apaanipaini, ithiiyakotanakari Jesus, ikantzi: 58 “Nokimiri
naaka chapinki jirika, ikantzi: ‘Ari nompookakiro tasorintsipanko,
jiwitsikani atziri, iro awisawitatya mawa Kkitiijyiri nonthonkairo
niwitsikainiri pashini, kaari ipomirintsiwinta atziri jiwitsikiro’ ”.
59 Tima jinashiyitakawo okaatzi ikantawitakari pashini. 60 Ipofia
ikatziyanaka ijiwaripiroriti Ompiratasorintsitaari, josampitanakiri
Jests, ikantziri: “¢Oitama kaari pakanta?  (Tiima pikimi okaatzi
ikantakoitzimiri?” 61 Irojatzi jimairitaki, tii jaki. Japiitziri josampitziri:
“:lirokama Cristo, Itomi Tasorintsitatsiri?” 62 Jakanaki Jesus, ikantzi:
“Naakataki. Irootaintsi pifiiiri Itomi Atziri intsipataiyaari jakopiroriki
Pawa impinkathariti. Impofia pifiiiri impiyi inkinapai minkoriki”.
63 Tkanta ikimaki ijiwaripiroriti, jaanakiro iithaari isagaanakiro
ikisanaka, ikantzi: “¢litama pashini ankowiri inkinkithatakoitiri?
64 Pikimaiyakirini maawoni ithainkakiri Pawa. ¢Tsikama pikantaiyinika
iiroka?” Ikantzi maawoni: “{Tzimataiki ikinakaashitani! jOntzimatyii
inkami!” 65 Tzimatsi apaanipaini iiwapootanakiriri. = Tzimatsi
pashini otzimikapootakiriri, ipofia ikapojawaitziri, ikantzimaitari:
“¢Incha piyoti Kamantantaniri?” Jimatsitakawo iijatzi jompiratani
ijiwaripiroriti, ipajawoowaitakiri.
Ikantzi Pedro: Tii nofiiiri naaka Jesus
(Mt. 26.69-75; Lc. 22.55-62; Jn. 18.15-18, 25-27)

66 Isaikaki Pedro jikokiroki, shitowapaaki tsinani jompiratani iji-
waripiroriti Ompiratasorintsitaari. 67 Ofiaapaakiri Pedro jakitsita paam-
pariki, okantziri: “¢Tiima iiroka itsipatapiintari Jesus Nazaret-jatzi?”
68 Jotikanakiro Pedro, ikantanaki: “Tiitya, tii niyotzi iita pikanta-
nari”. Shitowanaki kapichiini. Irojatzi jifiaantanakari tyoopi. 69 Okanta
osamaniityaaki, ofiagairi iijjatzi, okamantakiri akitsitachari, okantziri:
“Irijatziita jirika”. 70 Japiitanakiro Pedro jotikiro. Tikira osaman-
itzi, japiitanakiro ikaatzi saikaintsiri josampitziri, ikantziri: “Iirokataki
itsipatapiinta Jesus, tima Galilea-jatzi pinatzi, iriiwaitaki ikantziro
jiflaawaitzi”. 71 Ikantzi: “Tii niyotziri pikantanari. Jiyotzi Pawa imapiro
nokantzi, nothiiyarika, jowasankitainaata”. 72 Arijapiitanakiro jifiaanaki
tyoopi, kantanaka apiti japiitakiro. Ikinkishiryaanakiro Pedro ikan-
takiriri Jesus: “Tikira apititanaki jifii tyoopi, mawajatzi potiki, pinkanti:
‘Tii nofiiiri Jesus’ ”. Iraanaka ikinkishiryaanakiro.

15

Jagaitanakiri Jesus Pilato-ki
(Mt. 27.1-2,11-14; Lc. 23.1-5; Jn. 18.28-38)

1 Okanta okitiijyitamanai, japatotaiyaani maawoni pinkathariiti: iji-
wari Ompiratasorintsitaari itsipatakari Antaripiroriiti, Yotzinkariiti,
ojyiki ikinkithatakotakiri Jestus. Ipofia joojoitanakiri, jagaitanakiri
isaiki Pilato. 2 Josampitawakiri Pilato, ikantziri: “¢liroka iwinkathar-
iti Judd-mirinkaiti?” Jakanaki Jesus, ikantzi: “Irootaki pikantakiri”.

3 Ikanta ijiwari Ompiratasorintsitaari, ikisaniintanakiri, ithiiyakowin-
tanakari. ¢4 Japiitanakiri Pilato josampitziri: “;Tikaatsima pinkantiri
iiroka? ¢Tiima pikimi okaatzi ikantakoyiitzimiri?” S5 Tii jaki Jesus.
Jotzikanaminthatanakiri Pilato jirika Jesus.

Jiyakawintaitziri Jesus

(Mt. 27.15-31; Lc. 23.13-25; Jn. 18.38-19.16)

6 Tzimatsi jantapiintziri Pilato: maawoni  osarintsiki
joimoshirinkaiyaani Jud&-mirinkaiti, jomishitowakaantzi ijyininka
jaakaantaitziri ikowiri. 7 Tzimatsi iitachari Barrabdas, jomontyaitziri
itsipayitakari ikaataiyini jowamaantaki, jowayiritari iwinkathariti.
8 Jkanta ipokaiyapaakini atziri, ikowakotapaakiri Pilato jantiro
jamitapiintari. 9 Jakanaki Pilato, ikantzi: “¢Iriima pikowi nomishi-
towakaantiri jiitaitziri ‘Iwinkathariti Judd-mirinkaiti?”? ” 10 Jiyotzi
Pilato, ikisatya ijiwari Ompiratasorintsitaari jaakaantantakariri Jesus.
11 Iro kantzimaitacha ijiwari Ompiratasorintsitaari, jowatsimaakiri
atziriiti inkantaiyini: “Iri kamiithatatsi jomishitowaitiri Barrabds”.
12 Japiitanakiri Pilato josampitziri: “Jirika jiitaitziri ‘Iwinkathariti
Jud&-mirinka’, ¢Tsikama nonkantirika?” 13 Tkantzi ikaimaiyini
atziri:  “jPimpaikakotakaantiriwi!” 14 Tkantzi Pilato: “;Tzimatsima
kaaripirori jantakiri?” Iikiro ishintsitatzi ikaimaiyini ikantzi:
“iPimpaikakotakaantiriwi!l” 15 Tkowanaki Pilato jantiniri ikowakiri
atziripaini, jomishitowakaantakiri Barrabas. Iri ipajatakaantanaki
Jesus, jagaitanakiri impaikakoitiri.

16 Tkanta owayiriiti ityaakaanakiri Jesus ipankoki Pilato, jiitaitziro
“Pretorio”. Ari japatotakiri maawoni owayiri. 17 Ikithaatapaakiri
kithaarintsi pitzirishimawopirotatsiri kimitawori ikithaatapiintari
pinkathariyitatsiri.  Ipofia jamathaitantakari kitochiitapo. 18 Iro
jantantawori jiroka, tima ithainkimawaitatziiri. Ikaimotzimaitari,
ikantzi: “yJirikataa iwinkathariti Juda-mirinkaiti!” 19 Ipofia
jompojainatantari sawoo. Jiiwapootakiri. Jotziirowashitzimaitari
impinkathatirimi ikantzi. 20 Ari jishitakiro ishirontaminthatari.
Jaatonkoryagairi, ikithaatairi iithaari irirori. Jaanakiri impaikakotiri.

Jowamaitakiri Cristo ipaikakoitziri

(Mt. 27.32-56; Lc. 23.26-49; Jn. 19.17-30)

21 Tkanta Simon, pofiaachari Cirene, iwaapati Alejandro itsipatakari
Rufo, itonkiyotakari jariita nampitsiki, ishintsiwintanakiri jinatanakiro
impaikakoitantyaariri Jesus. 22 Jagaitanakiri tonkaariki oita
“GoOlgota” (akantziri aaka: “Atziriitoni”.) 23 Ipakoitapaakiri imiri
itsipataitakiro kipijyaari, tii jiriro.” 24 Ipofia ipaikakoitakiri. Ikanta
owayiriiti jowawisaawakaawo ikithaayitari Jesus, ikimitakaantakiro
jifiaaritaita jiyotantyaari intzimi ayironi. 25 Aritaki jinokiityaapaaki
ooryaatsiri, ipaikakoitakiri Jesus.T 26 Josankinaitaki kantakaantakirori
ipaikakoitantakariri, okantzi: IWINKATHARITI JUDA-MIRINKAITL. 27 Ari
itsipataitakiri ipaikakoitziri apiti koshintzi, ikatziyakotaka apaani
jakopiroriki, pashini jampatiki. 28 Ari imonkaatakari osankinatainchari
pairani, okantzi:

15:23 Jiroka kipijyaari oita “mirra”. Iro joitaitziriri atziri, ijampawathatantyaari, iiro

ikimaatsiwaitantawo aririka jowasankitaitiri. T 15:25 Iro ikantaitziri pairani: jiwiyaaka
ooryaa 3.

Itsipataitakiri kaaripiroshiritatsiri.

29 Tthainkimawaitakiri ikaatzi awisayitatsiri janta, jotikayinata,
ikantziri: “Afia iiroka pookirori tasorintsipanko, iro awisawitatya mawa
Kitiijyiri piwitsikairo iijatzi.} 30 ;0itama kaari payiitanta ipaikakoitakimi
powawisaakotaiya?” 31 Irojatzi ikantsitakariiijatziijiwari Ompiratasor-
intsitaariitsipatakari Yotzinkariiti, jowashiyawintari, ikantawakaiyani:
“Jowawisaakotziri pashini, ¢Kaarima jimatantawo jowawisaakotya
irirori? 32 jIncha jayiiti Cristo-witachari jiitaitziri ‘Iwinkathariti Israel-
mirinkaiti’, ankimisantantyaariri!” Jimatsitanakawo itsipatakari
ipaikakota, ithainkimawaitakiri.

33 Okanta itampatzikatapaaki ooryaatsiri, omapokashitapaaka
otsiniritanaki, irojatzi jyiitiini itainkanaki ooryaa.S 34 Ari ikaimanaki
Jesus shintsiini, ikantanaki: “jEloi! jEloi! ¢Lama sabactani?” (Iro
ikantaitziri afiaaniki aaka: “Pawa, Pawa, ¢iitama pookawintantakinari?”)
35 Tkanta jirikapaini saikawintakiriri Jesus, ikimawitawakari
ikaimanaki. Ikantanaki: “Pinkimiri, ikaimatziiri Elias”. 36 Ishiyapainta
apaani, jomitsitsiyakiro manthakintsi kipijyaariki, jankowiitakiniri
sawoopankiki, jowaankakotakiniri  jatsimiyaatiro, ikantzi:
“Afiaawakiriita ari impokaki Elias jowayiitiri”. 37 Ipofia japiitanakiro
ikaimanai shintsiini, tii jafiiinkatanai. 3¢ Okanta janta tasorintsipankoki,
sagaanaki niyankiniki tontamawotatsiri ithatashiitzirori, opofiaanaka
jinoki irojatzi isaawiki, apikota okantanaka. 39 Tkanta ijiwari
owayiriiti katziyawintakariri Jesus, jifiaakiri ikaimanaki shintsiini
ikamantanakari, ikantanaki irirori: “Imapirotatyaama Itomintari Pawa
jirika”.

40 Tzimatsi iijatzi tsinani aminaintsiri jantyaatsikiini.  Jiroka
okaataiyini: Maria Magdala-jato, Salomé, Maria inaanati iyaapitsi
Jacobo iijatzi José. 41 Jirokapaini tsinani irootaki tsipatakariri pairani
Jesus Galilea-ki, ojyiki imitakoyitakiri. Otsipatakawo iijatzi pashini
tsinanipaini oyaatapaakiriri Jesus ipokaki Jerusalén-ki.

Ikitaitakiri Jesus
(Mt. 27.57-61; Lc. 23.50-56; Jn. 19.38-42)

42 Aritaki tsiniriityaanaki. Irootaki kitiijyiri jaminantapiintaitari joy-
aari ofiaatamanai, Kitiijyiri jimakoryaantaitari. 43 Ikanta José pofiaachari
Arimatea-ki, ikaatapiintziri japatota jiwariiti, irijatzi oyaawintariri
Pawaimpinkathariwintantai. TiiithaawijiyaatashitanakiriPilato, ikan-
tapaakiri: “Pishinitinari nonkitatairi Jesus”. 44 Tima jomapokapaakiri
Pilato, tii jiyowita kamaki Jesus. Ikaimakaantakiri ijiwari owayiriiti,
josampitakiri imapirorika ikamaki Jestus. 45 Ikamantaitakiri Pilato,
ishinitainiri José jaanairi. 46 Jamanantashitakiri kithaarintsi jintama-
wotatsiri. Ikintaryaakotairi, iponatakiri. Jowakotakiri imoontashi-
itziri kaminkaripaini shirantaaki, joipinakaantaki mapi, jojyipitakotan-
takari. 47 Okanta Maria Magdala-jato otsipatakawo Maria inaanati José,
aminaiyakini iroori tsika jowaitakiri.

i 15:29 Iro jamitaiyarini Juda-mirinkaiti jotikayinata, aririka inthainkashiryaanti. Iro kim-
itawori amitaiyarini aakapaini, aririka ookoti atziri anthainkimatiri, ankanti: “jPifiaakiro!

iPikimakiro!” § 15:33 Iro ikantaitziri pairani: jiwiyaanaka ooryaa 6, ari omapokapaakari
otsiniritanaki irojatzi jiwiyaanaka ooryaa 9.

16

Jafiaantaari Jests

(Mt. 28.1-10; Lc. 24.1-12; Jn. 20.1-10)

1 Awisanaki Kkitiijyiri jimakoryaantaitari. = Ari amanantaiyakini
kasankaari Maria Magdala-jato, otsipatakawo pashini Maria
inaanati Jacobo, iijatzi Salomé, jataki ontziritantaiyaari Jesus.
2 Okanta okitijjyitamanai domingo, ananinkamanaki iyaati
omooki jowakoitakiri Jesus. Aritaki ishitowimatapaaki ooryaatsiri
ariitzimatapaaka janta. 3 Okantawakaiyani: “lityaaka otainkironi
mapi jomontyaitantakariri?” 4 Iro aminawitapaaka, ofiaatzi otainkaki
mapi, tima antawo mapi inatzi. 5 Tyaapaaki omooki jowawiitakari.
Ofiaapaakiri mainari isaikaki akopiroriki, okitamaanikitaki iithaari.
Othaawaiyanakini. 6 Ipofia ikantanakiro irirori: “liro pithaawawaitzi.
Iriima pipokashiwita Jesus Nazaret-jatzi, ipaikakoitakiri chapinki.
Afiagai, tii isaiki jaka. Paminiro jowawiitakari. 7 Pimpiyanaki,
pinkamantayitairi jiyotaani, pinkantairi Pedro ari jiyaatai Jesus Galilea-
ki, ari pifiaayitairi. Aritaki ikamantsitakimi”. 8 Oshiyapithatanakawo
omoona, ompitawaitanaka. Tikaatsi pashini atziri onkamantanaki,
tima othaawanakitzi.

Joflaagaawo Maria Magdala-jato
(Jn. 20.11-18)

9 Aritaki afiagai Jesus amaityaaki domingo, iro jitanaa jofiaagaawo
Maria Magdala-jato joshinchagairi pairani jaagawitawo kaatatsiri 7
piyari. 10 Irojatzi iyaatashitantanakariri itsipayitakari pairani Jesus,
ofiaapaatziiri jiraawaitaiyani, okamantapaakiri ofiagairi. 11 Ikanta iki-
mawitawakawo ofiagairi Jesus jafiagai, tii ikimisantaitziro.

Joflaagaari Jesus apiti jiyotaani
(Lc. 24.13-35)
12 Tkanta Jesus, jofiaagaari apiti jiyotaani jiyaataiyini aatsiki,

pashinipootapai kapichiini. 13 Ari ipiyaiyanakani irirori,
ikamantawitapaakari ikaataiyini. Ari ikimitsitakari iijatzi, tii
ikimisantaitziri.

Jotyaantziri Jests jiyotaani

(Mt. 28.16-20; Lc. 24.36-49; Jn. 20.19-23)

14 Tkanta jowawaita 11 jiyotaani, ari jofiaagaari Jesus, ikaminaapairi,
jifiaakiri Kkisoshiri ikantaiyakani, tii ikimisantziri ikaatzi faayitairiri
jafiagai. 15 Tkantapairi: “Piyaati pothotyiiro maawoni Kkipatsi.
Pinkinkithatainiri atziripaini Kamiithari Naantsi. 16 Ttzimirika
kimisantawakironi, owiinkaatanaachani, iriitaki awisakoshiritaatsini.
Iriima kaari kimisantawakironi, jowasankitaayiitairi. 17 Jiroka
inkantanaiya kimisantanaatsini: joshinchaayitairi piyarishiritatsiri
impairyiina naaka. Jifiaawaiyitairo pashinitatsiri fiaantsi. 18 Aririka
joirikawityaari maanki, aririka jirawityaawo piyantatsiri, tikaatsi
onkantiri, iiro ikami. Ari joshinchaayitairi mantsiyaripaini iijatzi”.

Tzinagaa Jesus inkitiki

(Lc. 24.50-53)

19 Tthonkakiro Awinkathariti ikamantayitakiri, irojatzi itzi-
naantanaari inkitiki, itsipatapaari Pawa ipinkathariwintantapai.

Isaikimotapairi jakopiroriki. 20 Ikanta jiyaataiyanakini jiyotaani,
ikamantantaki maawoni nampitsiki. Awinkathariti antakaayitakiriri,
jantakaayitakiri kaari jifiaapiintaitzi, ari onkantya jiyotantaityaari
imapirotatya ikamantantziri. Ari onkantyaari.

KAMIITHARI NAANTSI JOSANKINATAKIRI
LUCAS

Jiwithaitari Tedfilo

1 Ojyiki kowawitainchari josankinatiromi okaatzi awijyimotakairi.
2 Tkowaitaki jothotyiitiro okaatzi jiyotaayitakairi faayitajaantakirori
owakiraini_tsika itzimi kamantakairori fiaantsi. 3 Ari nokimitakari
iijjatzi naaka Teofilo. Tima naakowintakawo iintsikiryoini tsika
okanta opofiaantanakari, irootaki nosankinatantzimirori iiroka okaatzi
awisayitaintsiri. 4 Ari onkantya piyotakotantyaawori tyaaryoopiroini
okaatzi jiyotaawitaitakimiri.

Ikinkithatakoitziro itzimantakari Juan

5 Pairani, ipinkatharitantari Herodes janta Judea-ki, ari isaiki
Ompiratasorintsitaarijiita Zacarias, icharini Abias-nijinatzi. Iroomaiina
oita Elisabet, isawo Aardn-ni inatzi iroori. 6 Kamiithashiri ikantaiyani
apitiroiti ipinkathatziri Pawa. Imonkaatziniri okaatzi ikowakairiri,
tikaatsi inkinakaashitapaintya. 7 Tii itzimimaita jowaiyani, tima
maanirothaki inatzi Elisabet. Jantaripirotashitapaaka apitiroiti.
8 Okanta pashini Kitiijyiri, monkaataa jantapiintantawori Zacarias
jompiratasorintsitantari. 9 Tima iro jamitapiintaiyarini Ompiratasor-
intsitaari, ikimitakaantziro ifiaaritaita, ari ifiaitakiro iri Zacarias tyaatsini
tasorintsipankoki intainiri Pawa kasankainkari. 10 Piyotaiyachani atziri
jikokiroki jamanaiyani, itagaitzirowa kasankainkari. 11 Ari jofiaagakari
Zacarias imaninkariti Awinkathariti, ikatziyimotapaakari jakopiroriki
itayirowa kasankainkari. 12 Antawoiti ithaawanaki, iyokitzi ikantanaka
jifiaawakirira. 13 Ipofia iflaawaitanaki maninkari, ikantzi: “Zacarias,
iiro pithaawi. Tima ikimaitakimiro pamanani. Ari pifiaakiro piina
Elisabet, owaiyanti. Iri piitiri Juan. 14 Aririka intzimaki pitomi, owanaa
pinkimoshiriwintiri, ari inkimitsityaari iijatzi atziripaini. 15 Tima
faapirori inkantakaiyaari Pawa. Iliro poitziri kachoyitatsiri ishinkiitari.
Tima inampishiritantakari kitziroini Tasorintsinkantsi intzimakirika.
16 Inkinkishiritakaiyaari Israel-mirinkaiti inkimisantairi Awinkathariti
Pawa. 17 Iriitaki iiwatapaakirini Awinkathariti. Inkantakaatyaari
ishintsinkani Elias, ari jaapatziyashiritakaiyaari owaiyantzinkariiti
maawoni jowaiyaniiti. Ari jowamiithashiriyitairi katsimashiriri, ari
onkantya jiwitsikashiritantaityaari inkimisantaitiri Awinkathariti”.
18 Takanakiri Zacarias maninkari, ikantziri: “jAri! ;Tsikama onkantya
niyotantyaawori jiroka? Tima antaripirotapaakina naaka, iijatzi
okimitsitakari noina”. 19 Ikantzi maninkari: “Naakataki Gabriel,
pofiaachari Pawaki. Jotyaantakina nonkamantimiro Kamiithari
Naantsi. 20 Iro kantzimaitacha, okantakaantziro pithainkafiaanitakina,
kisopaanti pinkantya irofiaaka, irojatzi imonkaatantatyaari okaatzi
nokantakimiri”. 21 Saikaiyatsini pashini jikokiroki joyaawintaiyarini
Zacarias, ipofia ikantawakaiyani: “¢litama josamanitantari Zacarias
tasorintsipankoki?” 22 Ikanta ishitowawitapaa Zacarias, tii okantzi
iflaawaitapai, jookojookowaitashitapaaka. Ari jiyotaitanakiri tzimatsi
jifiaakiri tasorintsipankoki. Jashi jowanakiro ikisopaantitanaki.

23 Trojatzi imonkaatantawori Kitiijyiri jantawaitzi tasorintsipankoki,
jatai ipankoki irirori.

24 Okanta Elisabet iina Zacarias, motzitaki. Antawoiti okinkishiritaka,
tii oshitowai opankoki ikaatzi 5 kashiri omairintaka, okantashiriwaitzi:
25 “Irootaki inintakaakinari Pinkathari naaka, ari onkantya iiro iman-
intawaitaitantana”.

Ikinkithatakoitziro intzimantyaari Jesus

26 Okanta, awisanaki 6 kashiri, jotyaantairi Pawa maninkari Gabriel
nampitsi iitachari Nazaret saikatsiri Galilea-ki, 27 ifiiiro mainawo kaari
fiirini shirampari, iitachari Maria, tima irootaki iinantyaari iitachari
José, icharinini David. 28 Ikanta ityaapaaki maninkari osaikira Maria,
ikantapaakiro: “jMaria! Niwithatzimi. Itsipataimi iiroka Awinkathariti.
Panaakoyitakiro pashini tsinaniyitatsiri inishironkapirotaimi Pawa”.
29 Okanta ofiaawakiri maninkari, iyokitzi okanta okimiri ikantapaakirori
jiwithatapaakawo. 30 Ipofia ikantziro maninkari: “Maria, iiro pithaawi,
tima inishironkataimi Pawa. 31 Ari pifiaakiro pimotziti, intzimi piintsiti.
Iri piitiri JESUS. 32 Iriitaki matironi ifiaapirotya, jiiyiitiri Itomi Jinoki-
jatzi. Tima Pawa Awinkathariti, iriitaki pinkatharitakairini ikimitaakiri
pairani icharinini David ipinkatharitakaakiri. 33 Irijatzi pinkathariwin-
tairini ikaatziichariniyitariJacob-nj, ari inkantaitatyaani impinkathari-
wintantai irirori”. 34 Ari osampitanakiri Maria, okantziri: “;Tsikama
onkini nomotziti, tii nofiiiri shirampari?” 35 Jakanakiro maninkari,
ikantziro: “Iriira kantakaiyaawoni Tasorintsinkantsi. Tima ipamankan-
takimiro ishintsinka Jinokijatzi, ojyapaatyaawomi opamankantzi aam-
paryaantsi. Irootaki jiitantyaari powaiyani Tasorintsi Itomi Pawa.
36 Ari okimitsitakari iijatzi pirintothori Elisabet, jiiwiitari maanirothaki,
okantawitaka antawopirowitaka iroori, motzitai. Tzimakotaki 6 kashiri.
37 Tima tikaatsi kompitzimotyaarini Pawa”. 38 Opofia okantanaki Maria:
“Naakataki jompiratani Pinkathari, jantinawo okaatzi pikantakinari”.
Irojatzi ipiyantanakari maninkari.

Iyaataki Maria ariityaawo Elisabet

39 Opofia pashini Kkitiijyiri, shintsiini iyaatanaki Maria, jataki
tonkaariki Judea-ki osaiki nampitsi, 40 irojatzi ariitantakari ipankoki
Zacarias, iwithatapaakawo Elisabet. 41 Qkanta okimawakiro
Elisabet iwithatapaakawo Maria, ijyiwatanaka omotzitakiri. Tima
ikantakaanakityaawo Elisabet Tasorintsinkantsi, 42 ofiaawaitanaki
shintsiini iroori, okantanaki: “lirokataki anairori pashini
tsinaniyitatsiri itasonkawintaimi. Ari inkimityaari iijatzi powaiyani.
43 ;Oitama pipokashitantanari inaanatityaari Nowinkathariti? 44 Tima
nokimawakimi piwithatapaakina, ijyiwatanaka nomotzitakiri naaka,
ikimoshiritanaki. 45 Kimoshiri pinkantaiya iijatzi iiroka pikimisantaki,
tima aritaki imonkaataiya okaatzi ikowakaakimiri Awinkathariti”.

46 Oporia okantanaki Maria:
Antawoiti nowishiryaawintaiyaari Nowinkathariti,
47 Kimoshiri nonkantawintaiyaari Pawa tsika itzimi owawisaakoshiri-

tainani.

48 Tima ifiaakiro jompiratani ashironkaawaitaka,
Aripaiti inkantayiitai: Antawoiti itasonkawintaitakiro.
49 Tima antawoiti jantzimotakinari matzirori otzimi ishintsinka.

jTasorintsi inatzi iwairo!

50 Ari inkatntaitatyiiyaani inishironkayitairi inkaati inchariniyitaiyaari
paata,

Tsikarika inkaati pinkathayitairini.

51Tro ishintsinka imatantayitakari.

Japirotsitairi ikinkishiriwitari jantirimi kantakaapirowaitachari.

52 Jkaatzi pinkathariwitachari, ikantakaantakiro Pawa iiro
jlyaatakaantawo impinkathariti,

Iri jifiaapirotakaiya ikaatzi tsinampashiryaawitachari.

53Jajyaagantakaayitaari ikaatzi tajyaaniintawitachari,

Iriima ikaatzi ajyaagantawitachari jaapithayitairi tzimimowitariri
jomishitowakiri.

54Inishironkatairi Israel-mirinkaiti, tima jompiratani jinayitaki.

Tii ipiyakotziri inishironkayitziri,

55 Tima iro ikantayiitakiriri pairani achariniyitakari,

Jitakari Abraham-ni irojatzi inkaati inchariniyitaiyaari.

56 Ari osaikimowaitapaintziro Maria jiroka Elisabet ikaatzi mawa

kashiri, irojatzi opiyantaari opankoki iroori.

Itzimantakari Juan owiinkaatantaniri

57 Tkanta imonkaataka ontzimaanitantyaari Elisabet, tzimaki
otomi. 58 Ari ipokaiyakini ojyininkapaini ikimoshiriwintaiyironi,
tima jiyotaiyakini antawoiti inishironkatakiro Pawa. 59 Aritaki
maakotapaaki 8 Kkitiijyiri iintsi, jagaitanakiri intomishinataanitiri,
ari ikowawitaka jiitaitirimi Zacarias, tima iwairo inatzi iwaapati.
60 Irojatzi okantantanakari inaanati: “liro jiita Zacarias, jiitya Juan”.
61 Ari ikantaitanakiro: “¢litaka? Tima tikaatsi pijyininka iitachani
Juan”. 62 Ipofia jookotaitakiri iwaapati josampiitziri, tsika inintzi jiitiri.
63 Jookotaki Zacarias inchakota jamaitiniri, ari josankinatakiri, okantzi:
“Juan jiitya”. Iyokitzi ikantanaka jaminanakiri ikaatzi osampitakiriri.
64Jomapokashitanaa ifiaawaitanai Zacarias. Antawoiti ipinkathatanakiri
Pawa, ipaasoonkitanakiri. 65 Pagaanka ikantaiyanakani ijyininkapaini
Zacarias. Tima ithonka ikimakoitakiro tonkaariki Judea-ki
okaatzi awisaintsiri. 66 Pampithashiri ikantaiyanakani ikaatzi
kimakowintakiriri, ikantaiyini: “;Tsikama jiityaaka paata jirika? Tima
kimpoyaawinta jowanakiri Awinkathariti jirika iintsi”.

Ikamantantakiri Zacarias

67 Tkanta Zacarias, ashitakariri iintsi, ikantakaanakari Tasor-
intsinkantsi, ikamantantanaki, ikantzi:
68 Kamiitha jinaki Awinkathariti Pawa, Iwawanitari Israel-mirinkaiti,
Ipokaki impinakowintayitai.
69 Jotyaantakairi matzirori jowawisaakoshiritantzi,
Iriitaki icharinitakari David-ni, jompiratani.
70Tro ifiaawaitakaakiriri pairani tasorintsitatsiri Kamantantaniri.
711ri owawisaakoyitaini itzimawita kisaniintawitairi.
72 Tima inishironkatairi ikaatzi achariniyitakari,
Iliro imaijantairo tasorintsitatsiri ikajyaakaawakaakari.
73TIrootaki jiroka ikajyaakaakiriri pairani acharinini Abraham,
Onkaati jantzimotairi.
74Jookakaawintai itzimawita kisaniintayitairi,
Tikaatsi anthaawantaiya ankimisantairi.

75 Kitishiri ankantayitaiya.

Kamiithashiri ankantawintaiyaari Kitiijyiriki.

76 Irooma iiroka notomi, jiiyiitimi iyamantaniriti Jinokijatzi.

Tima iirokataki iiwatirini Pinkathari, piwitsikaantiri tsika inkinayi-
tanaki.

77 Iiroka kamantairini ajyininkapaini, iro jiyotantyaari iriitaki owaw-
isaakotantaniri.

Iri piyaakotairini ikaaripiroshiriwaiwitaka.

78 Tima antawoiti okantaka inishironkatai Pawa,

Jotyaantakairi pofiaachari inkitiki ikimitakotapaakawo okantaranki
owakiraa okitiijyitamanai.

79 Ikitainkatakotairi ikaatzi saikayitatsiri otsinirikitzi.

Ikitainkatakotairi otsimankakowitari jaamparyaa ashitawori sarinkaw-

ini.
Iri ofiaagantaironi tsika ikantaita isaikaitzi kamiitha.
80 Kamiitha ikimotatzi iintsi, flaapiroshiri ikanta. Ari inintziro

isaikawaitzi otzishimashiki, irojatzi imonkaatantakari jofaagaiyaari
Israel-mirinkaiti.

2

Itzimantakari Jesus
(Mt. 1.18-25)

1Tkanta Pinkathari César Augusto, ikantakaantaki josankinatakotya
maawoni atziri. 2 Aripaiti omapokaka josankinatakoitya ijiwatantari
Cirenio janta Siria-ki. 3 maawoni atziri jiyaataiyakini josankinatakotya
inampiki tsika ipofiaayita pairani icharinini. 4Irojatzi itonkaantanakari
Joséirirori, ipofiaanaka Nazaret saikatsiri janta Galilea, jiyaatiro nampit-
siki tsika itzimaki pairani Pinkathari David, oita Belén saikatsiri janta
Judea-ki. Tima jirika José icharini jinatzi David-ni. 3 Ari josanki-
natakotyaari irirori intsipatyaawo iinathori Maria, tsika otzimi ika-
jyaakari jayiro. Aritzimaitaka motzitaki iroori. ¢Ikanta jariitaiyakani
Belén-ki, irootaintsi ontzimaaniti Maria. 7 Ari itzimakiri itanakawori
otomi. Oponatakiri, omaryaakiri jowamintoki piratsi, tima tii ofiaapaaki
tsika omaapaaki.

Maninkariiti ipofia aamaakowintariri oijya

8 Okanta jantyaatsikiini nampitsi, tzimatsi kakiwintziriri tsiniripaiti
joijyati jaamaakowintari. 9 Ari jofiaagakari imaninkariti Awinkathariti.
Okitijjyiinkatakotapaakiri jowaniinkawo Awinkathariti, antawoiti
ithaawaiyanakini. 10 Ifiaanatapaakiri, ikantziri: “liro pithaawashiwaita.
Tima namatziimi Kamiithari Naantsi, iro oimoshirinkairini atziriiti.
11 Tzimataiki irofiaaka owawisaakotantaniri inampiki pairani

pinkathari David-ni, iriitaki Cristo Awinkathariti. 12 Jiroka
piyotantyaariri: Ari pifiaakiri imponaitiri iinchaaniki jomaryaitakiri
jowamintoki piratsi”. 13 Tfaitatzi ikofiaatapaaki ojyiki inkitiwiri

itsipatapaakari maninkari, ipampithaawintapaakiri Pawa, ikantaiyini:

14 i1ro kamiithapirotatsiri otzimimotziri jowaniinkawo Pawa nampita-
wori ojinokipirotzi inkiti!

iIsaikayitai kamiitha inishironkataniiti kipatsiki!

15 Tkanta ipiyaiyanaani maninkariiti inkitiki, ikantawakaanaka

aamaakowintariri joijyati: “Thami aati Belén-ki, aminakitiro

oita awisaintsiri.  Ari afiiro ikamantajaantakairi Awinkathariti”.
16 Shiyaiyanakani, irojatzi jifiaantapaakawori Maria otsipatakari José,
omaryaakiri iinchaanikiti jowamintoki piratsi. 17 Ikanta jifiaapaakiri,
ikamantantapaakiro okaatzi ikantakiriri inkaanki maninkari.
18 Tyokitzi ikanta jaminaitziri aamaakowintariri oijya ikimaitziri
ikinkithawaitzi. 19 Irooma Maria, antawo okinkishiritakotawo okaatzi
ikantaitapaakirori. 20 Ipofia ipiyaiyanaani aamaakowintariri oijya,
thaaminta ikanta ipampithaawintanairi Pawa, tima jifiaayitakiro okaatzi
ikamantaitakiriri inkaanki.

Jagaitanakiri Jesus tasorintsipankoki

21 Ari maakotapaaki 8 Kkitiijyiri iinchaaniki, jagaitanakiri intomishi-
taaniitiri. Irojatzi jiitaitantakariri JESUS tima ari jiitsitakari maninkari
tikiraamintha omotzitiriita Maria.

22 Okanta jimonkaatakiro Kkitiijyiri jomairintaiyani onkantantyaari
inkitiwathayitai, tima iro ikantakaantakiri Moisés-ni. Ari jagaitanakiri
Jesus Jerusalén-kijashitakaiyaari Awinkathariti. 23Iro jimonkaatantyaa-
wori Osankinarintsipirori ikantakaantziri Awinkathariti, kantatsiri:
Iriirika shirampari omapokani tsinani,

Jashitakaityaari Pinkathari, itasorintsiti jinatyi.
24Imatantyaaworijimonkaatiro ikantakaantani Pinkathari, ontzimatyii
intainiri Pawa:

Apiti konthawo, iirorika apiti iryaani shiro.

25 Tzimatsi janta Jerusalén-ki shirampari jiita Simedn. Tampatzikashiri
jinatzi jirika shirampari, pinkathatasorintsitaniri jinatzi, tima iri in-
ampishiritantakari Tasorintsinkantsi. Iriitaki oyaawintawori inki-
moshiritakaitairi Israel-mirinkaiti. 26 Jiyoshiritakaakiri Sime6n Tasor-
intsinkantsi, iiro ikamita irirori irojatzi jifiaantatyaariri Isaipatziitotani
Awinkathariti. 27 Tkantakaanakari Tasorintsinkantsi, pokaki tasor-
intsipankoki. Ipofia ashitariri Jesus jaanakiri tasorintsipankoki ji-
monkaatantyaawori ikantakaantaitani, 28 ithomaawakiri Simeon jirika
iinchaaniki, ipaasoonkitanakiri Pawa, ikantzi:

29 Monkaatapaaka Pinkathari okaatzi pishinitakinari,

Pishinitaina irofiaaka nonkami, tima pompiratani powakina.

30 Tima nofiaakiri owawisaakotantaniri.

31Triitaki potyaantakiri owawisaakotairini atziripaini.

321rj kitainkatakoyitairini atziri kaari ajyininkata.

Iri kantakaiyaawoni impinkathaitantyaariri Israel-mirinkaiti.

33 Iyokitzi ikanta ashitariri, ikimakowintziri jifiaantsikowintaitziri Jesus.
34 Tkanta Simeo6n itasonkawintakiri, ikantanakiro inaanati Jesus:
“Jirika iinchaaniki iri kantakaiyaawoni jaminaashiwaitantaiyaari
ojyiki ajyininka Israel-mirinkaiti, kimiwaitaka imparyaatyiimi. Iri
kantakaiyaawoni iijatzi jawisakoshiritantaiyaari ojyiki, kimiwaitaka
intzinagaatyiimi iparyaawitaka. Tima ojyiki inkantaiti: ‘Kaari
iroopirori fiaantsi ifiaaniyitakari’. 35 Tima jirika iinchaaniki iri
ofiaagantironi okaatzi inkinkishiritaityaari. (Iro kantzimaitacha
antawoiti powashiritanatya iiroka kimiwaitakimi jowathagaitatyiimi.)”

36 Ari osaiki iijatzi tsinani iitachari Ana, kamantantaniro inatzi iroori,
irishinto Fanuel icharinitanakari Aser. Antawokipirotaki iroori. Ait-
siwitaka oimi owakiraa omainawotapaaki, 7 osarintsi otsipawitakari
oimi. 37 Ikamakira oimi, tzimakotaki okaatzi 84 osarintsiti. Ari ashi

owatziiro osaiki tasorintsipankoki, aakowintawo Kitiijyiri iijatzi tsiniri-
paiti amana, otziwintakawo iijatzi. 38 Ari opokapaakiri jiroka tsinani,
opaasoonkitapaakiri Pawa. Opofia okinkithatakotanakiri iinchaaniki,
irojatzi ikimantaiyakarini ikaatzi oyaawintawori impinakowintaitiri
Jerusalén-jatzi.

Ipiyantaari Nazaret-ki
39 Aritaki jimonkaatakiro okaatzi ikantakaantziri Pinkathari, piyaa
Galilea-ki osaikira inampi Nazaret. 40 Thaaminta ikanta ikimotatzi
iinchaaniki, iikiro jiyaatatzi ishintsitzi, yotaniri ikanta. Aamaakowinta
jowakiri Pawa.

Isaiki Jests tasorintsipankoki

41 Ari ikantapiintatya osarintsiki ashitariri Jesus jiyaatzi Jerusalén-ki
joimoshirinkiro Anankoryaantsi. 42 Ikanta Jesus aritaki tzimakotaki
12 josarintsiti, jataiyakini Jerusalén-ki tima iro jamitapiintari
joimoshirintya. 43 Aritaki kaataki joimoshirinkaiyani, piyaiyaani
ashitariri, irojatzi isaikanaki Jesus Jerusalén-ki, tii jiyotzi ashitariri.
44 Tfiaajaantaki iiwataki Jesus itsipatanaari ikaataiyini. Aniitaki
apaani Kkitiijyiri, ari ikowawitaari, josampiwitakari ijyininkapaini
ikaatzi jiyaataiyini. 45 Tii jifiiiri, ipiyaa Jerusalén-ki jaminaminatakiri.
46 Mawa Kitiijyiri jifiaantaariri isaiki tasorintsipankoki, ikinkithawait-
akaayitziri yotakotzirori Ikantakaantaitani, josatikaitakiri niyanki,
josampiminthatziri. 47 Iyokitzi ikanta jaminaitziri jifiaitakiri imapiro
jiyotanitzi, jakayitakiro kamiitha okaatzi josampitakiriri. 48 Ikanta
jifiaapairi ashitariri, iyokitzi jaminapaakiri, okantapaakiri inaanati:
“Notomi, ¢tsikama pinkantinaka? Ojyiki naminaminatakimi notsipatari
piwaapati, antawoiti pominthaawaniintakina”. 49 Ipofia jakanaki
irirori, ikantanaki: “¢litama paminaminatantanari? ¢Tiima piyotzi iro
kowapirotachari nantiniri ikowakaanari Ashitanari?” 50 Iro kantacha
tii ikimathatziro ashitariri okaatzi ikantakiriri. 5! Jaanairi, jataiyaini
Nazaret-ki. Jantziro maawoni okaatzi jompiratariri iwaapati. Iro
kantacha pampithashiri owakotakiri inaanati.

52 Tikiro ithaamintatya Jesus ikimotatzi, yotani ikanta. Kimpoyaaw-
inta jowiri Pawa. Ari ikimitsitari iijatzi atziripaini inishironkatani
jowiri.

3

Ikamantantziri Juan owiinkaatantaniri
(Mt. 3.1-12; Mr. 1.1-8; Jn. 1.19-28)

1 Aritaki monkaataka 15 osarintsi ipinkathariwintantzi Tiberio César.
Ari ijiwatziri Poncio Pilato janta Judea-ki. Iriima Herodes ijiwatzi
Galilea-ki. Iriima Felipe iririntzi Herodes, ijiwatzi Iturea-ki iijatzi
Traconite-ki. Ipofia Lisanias, ijiwatzi Abilinia-ki. 2 Iriima Anés itsi-
patakari Caifas ijiwatziri Ompiratasorintsitaari. Aripaiti ifiaanashiritakiri
Pawa itomiZacariasiitachariJuanjanta otzishimashiki. 3Irojatziikinan-
tanakari Juan intatsikironta Jordan, ikinkithatakotziro owiinkaataantsi,
ikantzi: “Powiinkaawintaiyaari Awinkathariti, powajyaantairo pan-
tayitziro kaaripirori, ari impiyakoitaimiro pikaaripiroshiriwaiwitaka”.
4Tima iro josankinatakiri pairani Isaias Kamantantaniri, ikantaki:
Ikaimakaimatapaaki otzishimashiki, ikantantaitzi:

Powamiithatainiri Pinkathari tsika inkinapaaki,
Pinkimitakaantiro jotampatzikaitziro aatsi.

5 Onkamiithapathayitai otinkanaayitzi,

Owintiniyitai otzishi.

Tampatzika onkantayitaiya aatsi okaatzi tzipiwitachari,
Mamiripankaa onkantaiya.

6 Ari jifiiro maawoni atziri tsika ikanta Pawa jowawisaakotantzi.

7 Ikantayitawakiri atziri pokayitaintsiri jowiinkaatya: “Tii pikami-
ithashiritaiyini iiroka, pikimitashitakari maanki. ¢Pifiaajaantzi iiro
jowasankitaitzimi? 8 Imapirorika powajyaantairo tsika pikantawita
pairani, pinkamiithashiriyitai, pinkimityaawo pankirintsi kithokitat-
siri. Iiro pikantashiriwaitashita: ‘Afia naaka icharinini Abraham,
tii okowapirotzi nowajyaantairo nokaaripiroshiriwaitzi’.  Pinkimi
nonkanti: ‘liro pikantakaapirowaita pifiaajaanti iiroka ikowapirotani
Pawa, afia kantatsi jatziritakairo mapi, iro impoyaataimini incharini-
taiyaari Abraham-ni’. 9 Iirorika pikimitawo pankirintsi kithokitatsiri,
ichikakaitawo chacha pankirintsiponkitziki kaari kithokitatsini, om-
pofia jagaitiro intagaitiro”.

10 Tkanta atziripaini josampitanakiri, ikantziri: “;litama nantairi?”
11 Ari jakanakiri, ikantzi: “Tzimatsirika apiti piithaari, pimpiri apaani
kaari otzimimotzi. Tzimatsirika powanawo, ari pinkimitaakiro iijatzi”.
12Tpofia ipokaiyakini kowakotziriri ijyininka kiriiki ikowi jowiinkaatya,
ikantapaakiri: “Pinkathari, ¢iitama nantairi naaka?” 13 Ikantakiri:
“liro panaakairo ikantaitakimiri onkaati pikowakotantziri”. 14 Ikanta
owayiriiti Roma-jatzi, josampitakiri iijatzi, ikantziri: “Naaka, ¢iitama
nantairi?”  Jakanakiri, ikantzi: “liro pasaryiimatanta, iiro pithi-
iyakotantzi iijatzi onkantya paapithatantyaariri atziri tsikarika oitya.
Pinkimoshiriwintiri ikaatzi ipinayiitzimiri iiroka”.

15 Ojyiki atziri aamaakowintakariri Juan, ikantashiritaiyini: “¢Kaarima
jirika Cristo?” 16 Ari ikantanakiri Juan maawoni atziri: “Naaka apa
nowiinkaatantawo jifiaa. Iro kantzimaitacha, aatsikitaki mapirotzirori
ipinkatharintsitzi, nopinkathatsitataikari naaka. Tii onkantaajaiti
inkimitakaantina naaka jimpiratani onkantya nonothopaitsitantyaariri
i-zapato-ti. Iriitaki kimitakaantironi jowiinkaatantatyiimiri Tasor-
intsinkantsi, iijjatzi paampari. 17 Tima aririka oyiipatiro awankiri,
otikakitziro, ompofia atayiro opintakiiriki. Iro aaki okithoki, otikitakiro,
owakoyitakiro. Ari inkimitagairi Awinkathariti iijatzi, jinashiyitaiyaari
atziri. Inishironkayitairi inkaati kimisantanairini, iriima kaari owa-
jyaantironi ikaaripiroshiriwaitzi, intagairi paampariki kaari tsiwakani-
tatsiri”.

18 Ojyiki ikaminaantaki Juan ikinkithatakotziniri atziripaini Kami-
ithari Naantsi. 19 Ari ikimitaakiri iijatzi Herodes pinkatharitatsiri, iki-
sawitakari, jaakiro Herodias iinawitari Felipe iririntzi. Tima tzimatsi
iijatzi ojyiki pashini kaaripirori jantayitakiri. 20Iro owatsipirotakirori
jantakiri Herodes jomontyaakaantakiri Juan.

Jowiinkaata Jestis
(Mt. 3.13-17; Mr. 1.9-11)
21Tkanta jowiinkaayitziri Juan ojyiki atziri, ari jowiinkaatakari Jesus
irirori. Jamanaminthaita Jesus, kimiwaitaka ashitaryaanakityaami

inkiti, 22 ifiaitatzi ipokashitakiri Tasorintsinkantsi ikinapaaki jinoki ikim-
itapaakari shiro. Ikimaitatzi inkitiki ikantaitanaki: “lirokataki Notomi
nitakopirotani. Owanaa nokimoshiriwintakimi”.

Ichariniyitari Jests
(Mt. 1.1-17)

23 Jitantanakawori Jesus jantayitakiri, ari tzimaki 30 josarintsiti.
Ikantayiitziri iri tomintakariri José. Tomintanakariri José jiita Eli,
24 tomintanakariri Eli jiita Matat, tomintanakariri Matat jiita Levi,
tomintanakariri Levi jiita Melqui, tomintanakariri Melqui jiita Jana,
tomintanakariri Jana jiita José, 25 tomintanakariri José jiita Matatias,
tomintanakariri Matatias jiita Amds, tomintanakariri Amds jiita Nahum,
tomintanakariri Nahum jiita Esli, tomintanakariri Esli jiita Nagai,
26 tomintanakariri Nagai jiita Maat, tomintanakariri Maat jiita Matatias,
tomintanakariri Matatias jiita Semei, tomintanakariri Semei jiita José,
tomintanakariri José jiita Judd, 27 tomintanakariri Judd jiita Joana,
tomintanakariri Joana jiita Resa, tomintanakariri Resa jiita Zorobabel,
tomintanakariri Zorobabel jiita Salatiel, tomintanakariri Salatiel jiita
Neri, 28 tomintanakariri Neri jiita Melqui, tomintanakariri Melqui ji-
ita Adi, tomintanakariri Adi jiita Cosam, tomintanakariri Cosam jiita
Elmodam, tomintanakariri Elmodam jiita Er, 29 tomintanakariri Er jiita
Josué, tomintanakariri Josué jiita Eliezer, tomintanakariri Eliezer jiita
Jorim, tomintanakariri Jorim jiita Matat, 30 tomintanakariri Matat jiita
Levi, tomintanakariri Levi jiita Simedn, tomintanakariri Simeon jiita
Judd, tomintanakariri Juda jiita José, tomintanakariri José jiita Jondan,
tomintanakariri Jondn jiita Eliaquim, 3! tomintanakariri Eliaquim jiita
Melea, tomintanakariri Melea jiita Maindn, tomintanakariri Maindn
jiita Matata, tomintanakariri Matata jiita Natdn, 32 tomintanakariri
Natan jiita David, tomintanakariri David jiita Isai, tomintanakariri
Isai jiita Obed, tomintanakariri Obed jiita Booz, tomintanakariri Booz
jiita Salmodn, tomintanakariri Salmén jiita Naason, 33 tomintanakariri
Naason jiita Aminadab, tomintanakariri Aminadab jiita Aram, tom-
intanakariri Aram jiita Esrom, tomintanakariri Esrom jiita Fares, tom-
intanakariri Fares jiita Jud4, 34 tomintanakariri Juda jiita Jacob, tom-
intanakariri Jacob jiita Isaac, tomintanakariri Isaac jiita Abraham,
tomintanakariri Abraham jiita Taré, tomintanakariri Taré jiita Nacor,
35 tomintanakariri Nacor jiita Serug, tomintanakariri Serug jiita Ragau,
tomintanakariri Ragau jiita Peleg, tomintanakariri Peleg jiita Heber,
tomintanakariri Heber jiita Sala, 36 tomintanakariri Sala jiita Caindn,
tomintanakariri Caindn jiita Arfaxad, tomintanakariri Arfaxad jiita
Sem, tomintanakariri Sem jiita Noé, tomintanakariri Noé jiita Lamec,
37 tomintanakariri Lamec jiita Matusalén, tomintanakariri Matusalén
jlita Enoc, tomintanakariri Enoc jiita Jared, tomintanakariri Jared jiita
Mahalaleel, tomintanakariri Mahalaleel jiita Caindn, 38 tomintanakariri
Caindnjiita Ends, tomintanakariri Endsjiita Set, tomintanakariri Set jiita
Addan, tomintanakariri Adan iriitaki Pawa.

4

Inkaaripiroshiritaitirimi Jests
(Mt. 4.1-11; Mr. 1.12-13)

1 Tkanta ipiyaa Jesus ipofiagaawo Jorddn, isaikashiritantakari Tasor-
intsinkantsi. Ikantakaanakari Tasorintsinkantsi, jataki otzishimashiki.
2 Ari isaikakiri okaatzi 40 Kkitiijyiri, irojatzi ikowawitantakari kamaari
inkaaripiroshiritakairimi. Tima tikaatsi jowaiya janta, owamaimatakiri
itajyi. 3 Pokaki kamaari, ikantawitapaakari: “Imapirotatyaarika Itom-
intzimi Pawa, pimpiyiro tanta jiroka mapi, poyaawo”. 4 Ari jakanakiri
Jesus, ikantanakiri: “Tzimatsi osankinarintsi kantatsiri:

Tii apaniro okowityiimotari atziri joyaawo tanta, iro kowapirotajaan-
tachari ankimisantairo maawoni ikantairi Pawa”.
5 Ipofia kamaari jaanakiri Jesus tonkaariki otzishiki, jookotakiniri

okofiaatapaintzi maawoni nampitsi ipinkathariyitzi atziriiti. 6 Ikantziri:
“Ari nonkantakaatyaawo impinkathayitaimi maawoni pifiaayitakiri, ari
nompakimiro iijatzi jowaniinkawo. Tima irootaki jashitakaitakinari
naaka maawoni, ari onkantaki nompiri itzimirika nokowiri. 7 Aririka
potziirowashitakina pimpinkathatina, maawoni okaatzi pifiaakiri,
iirokara ashitanaiyaarini”. 8 Ari jakanakiri Jesus, ikantziri: “Tzimatsi
osankinarintsi, kantatsiri:

Ampinkathatiri Awinkathariti Pawa, iri ankimisanti apaniroini”.

9 Ipofia kamaari jaanakiri nampitsiki Jerusalén, isaikakaakiri jinoki
otawantoki tasorintsipanko, ikantapairi: “Imapirorika Itomintzimi
Pawa, pimitai isaawikinta. 10 Tima tzimatsi osankinarintsi, kantatsiri:
Jotyaantimiri Pawa imaninkariti aamaakowintimini,

11Tri thomaawakimini,

Iiro pontajantapaaka mapiki”.

12 Ari jakanakiri Jesus, ikantziri: “Aritaki ikantaitaki pairani:

Tii okamiithatzi pifiaantashiwaityaari Piwinkathariti Pawa”.

13Tkanta kamaari tii ikitsirinkashitari Jesus inkaaripiroshiritakairi, jin-
tainaryaapaintari.

Jitanakari jantayitziri Jesus
(Mt. 4.12-17; Mr. 1.14-15)
14 Tkanta ipiyaa Jesus Galilea-ki, otyaantanakari ishintsinka Tasor-
intsinkantsi. Othonka ikimakoitanakiri maawoni. 15 Jiyotaantayitaki
maawoni tsika japatotapiintaita. Thaaminta ikantawintaitari maawoni.

Ipiyaa Jesus Nazaret
(Mt. 13.53-58; Mr. 6.1-6)

16 Tkanta Jesus piyaa inampiki Nazaret tsika jantaritaki. Okanta
kitijjyiri jimakoryaantaitari, jataki Jesus japatotapiintaita, tima iro
jamitapiintakari irirori. Ari ikatziyanakari ifiaanatiro osankinarintsi.
17 TIpayiitakiri josankinari Kamantantaniri Isaias-ni. Ikanta
japinairyaakiro osankinarintsi, ifiaatziiro josankinaitakiro, kantatsiri:

18 Jsaikantana naaka Itasorinka Awinkathariti,

Tima iri saipatziitotakinari okantantari nokinkithatakotainiri
ashironkainkari Kamiithari Naantsi.

Irijatzi otyaantakinari nowawisaakoyitairi okantzimoniintashiriwait-
ari.

Nonkamantayitairi jaakaantaitziri tsika inkantaiya jookakaawin-
taitziri.

Impofia naminakaayitairi kaari aminatsiri,

Nosaikakaashiwaitaiyaari ikaatzi jompirayiitari.

19 Nokinkithatakoyitairo tsikapaiti jaapatziyantai Awinkathariti.

20 Ipofia japinaitanairo Jesus osankinarintsi, ipanairi kinkithatakaan-
tapiintatsiri, saikanaki. Iyokitzi ikanta jaminanaki maawoni atziri
ikaatzi saikaintsiri japatotapiintaita. 21 Ari jitanakawo ikantanakiri:
“Imonkaatzimoyitakimi irofiaaka jiroka osankinarintsi okaatzi piki-
makiri”. 22 Iyokitzi ikanta jaminaitanakiri Jesus, tima kamiitha okanta
ikinkithatakoyitziri. Ojyiki kinkithatakoyitanakiriri kamiithaini. Ikan-
tayiitzi iijatzi: “¢Kaarima jirika itomi José?” 23 Irojatzi ikantantanakariri:
“Kimitaka ari pinkantakina: ‘Incha aawintantzinkari paawintya iiroka.
Tima ojyiki nokimakowintakimi pantayitakiri Capernaum, incha pan-
tapairo iijatzi pinampiki’ ”. 24 Iikiro ikantanakitzi Jesus: “Imapiro-
tatya nonkantimiri, jashi jowatziiro kamantantaniri tii ipinkathaitziri
inampiki tsika isaikayitzi ijyininka’. 25 Tima imapirotya jiroka, pairani
iinta isaikawitani Elias, tii omparyaagairanki inkani Israel-ki anaaniin-
tanakiro mawa osarintsi, antawoiti itajyaaniintaitaki. Ojyiki kamatsiri
oimi tzimawitachari janta,” 26 iro kantzimaitacha, tii jotyaantaitziri
Elias-ni jiyaatashitiro kamatsiri oimi, apa jotyaantaitakiri nampitsiki
Sarepta saikatsiri Sidon-ki, osaikiranki tsinani kamatsiri oimi kaari
jjyininkata. 27 Ari okimitakari iijatzi iinta isaikawita Kamantantaniri
Eliseo, tzimawitacharanki Israel-ki ojyiki mantsiyari pathaawaitatsiri.
Iro kantzimaitacha tii jotyaantaitziri Eliseo joshinchagai apaani, apa
jotyaantaitakiri isaiki Naamdn kaari ijyininkata pofiaachari nampitsiki
Siria, joshinchagairi”. 28 Ikanta ikimaiyakini ikaatzi saikaintsiri jap-
atotapiintaita, antawoiti ikisaiyanakani. 29 Ikatziyaiyanakani, jagai-
tanakiri Jesus iwiyaathapita nampitsi, ikinakagaitanakiri tsika osaiki
impiita jotziryaitirimi. 30 Iro kantzimaitacha Jesus, ishiyapithatanakari
josatikantanakari niyankiniki, jatai.

Atziri piyarishitatsiri
(Mr. 1.21-28)

31 Tkanta Jesus oirinkanaa nampitsiki Capernaum saikatsiri Galilea.
Jiyotaantayitapai Kkitiijyiriki jimakoryaantaitari. 32 Tima tii omaanta
ishintsinka jiyotaantzi, iyokitzi ikanta atziriiti. 33 Okanta janta tsika
japatotapiintaita, ari isaikakiri atziri piyashiritatsiri, kaimanaki shintsi-
ini irirori, 34 ikantzi: “Pifiaashitina Jestiis Nazaret-jatzi, niyotzimi naaka
iirokataki itasorintsiti Pawa. Iro pipokantari jaka papirotaiyinani”.
35 Tkisanakiri Jesus, ikantanakiri: “jPimairiti piyari, piyaatai! Tyaanaki
atziri jintainaryaanakari iwiyariti, tii jomantsiyiimaitari”. 36 Iyokitzi
ikantaiyanakani, ikantawakaiyani: “slitatyaakama jirika? Joitsinam-
pairi jomishiyiri piyari jifiaashinchiinkatakiri”. 37 Ari ithonka ikimakoyi-
itanakiri Jesus maawoni nampitsiki okaatzi saikatsiri janta.

Jests joshinchagairo riyoti Pedro
(Mt. 8.14-15; Mr. 1.29-31)

38 Ipofia ishitowanaki Jesus japatotapiintaita, tyaapaaki ipankoki
Simoén. Okanta iroori riyoti Simdn, imatakiro antawoiti saawakitaantsi.
Ikowakoitakiri Jestis joshinchaapairo. 39 Joiyotashitanakawo
omaryaaka, kimiwaitaka ifiaashinchiinkatatyiiromi saawakitaantsi.
Kaatakotanaki osaawawita, piriintanaka aminayitawakiniri oitarika
ompawakiriri.

4:25 Kantakotachari jaka ‘anaaniintanakiro mawa osarintsi’ irojatzi ikantaitziri mawa
osarintsi ipofia awisaniintaki 6 kashiri.

Joshinchaayitziri Jestis mantsiyaripaini
(Mt. 8.16-17; Mr. 1.31-34)

40 Okanta otsiniriityaanaki, jamaitapaakiniri Jesus ojyiki atziri kan-
tashiwaiyitachari imantsiyari. Ikanta ifiaawakiri Jesus, apa jotirotanta-
wakari kapichiini jako, shintsiyitanai. 41 Ojyiki jomishitowitakiri iijatzi
iwiyariti, antawoiti ikaimayitzi piyari, ikantzi: “jlitomi Pawa pinatzi!”
Iro kantzimaitacha Jesus, ikisayitakiri piyari, tii ishinitziri ifiaawaiti, tima
jiyotziirirori piyari iriitaki Cristo.

Jiyotaantzi Jestis maawoni Galilea-ki
(Mr. 1.35-39)

42 Okanta okitiijyitamanai, ananinkanaki Jesus apaniroini ikinanaki
otzishimashiki. Ojyiki aminaminatairiri tsikarika ikinaki. Ikanta
jifiiitairi tsika isaiki, tii ishiniitziri jiyaatai. 43 Irojatzi ikantanta-
nakari Jesus: “Ontzimatyii inkimaitiro iijatzi pashiniki nampitsi Kami-
ithari Naantsi kinkithatakotziriri ipinkathariwintantai Pawa. Tima
irootaki nopokantakari naaka jaka”. 44 Iikiro jiyaatakaanakitziiro Jesus
ikinkithatanaki pankotsiitiki japatotapiintaita okaatzi saikatsiri Galilea-
ki.

5

Kaari jifiaitapiintzi shiryaataantsi
(Mt. 4.18-22; Mr. 1.16-20)

1 Okanta Kkitiijyiri, isaiki Jestus inkaarithapiyaaki Genesaret. Jawitsi-
naimatakiri atziri ikaatzi piyowintakariri ikimisantziro ifiaani Pawa.
2 Ari jifiaaki Jesus apiti pitotsi opiryaatakotaki opaayaaki. Tikaatsi oti-
tantyaawoni, tima ikiwaiyatziironi ishiryaaminto. 3 Otitapaaka Jesus
pitotsiki. Tima iri ashitawori Simén jiroka pitotsi, ikantakiri jotyaantiro
kapichiini niyanki. Ari isaikantanakawo Jesus pitotsi, jitanaawo jiy-
otaayitanairi atziri. 4Ikanta ithonkanakiro jiyotaantzi, ikantzi: “Simon,
paanakiro pipito niyanki inkaari, ari pishiryaatiri”. 5 Ari jakanaki
Simon, ikantzi: “Ari noshiryaawitaka tsiniripaiti, tikaatsi nayiri. Iiroka
kantanari, aritaki nimatakiro”. ¢ Jimatakiro ishiryaatzi, jaaki ojyiki
shima, irootaki onthatyiimatimi ishiryaaminto. 7 Ikaimawakotairi itsi-
patapiintariishiryaatapiintzi jimitakotiri. Ikanta jiyaatashitanakiri, iki-
nakotaiyakini pashiniki pitotsi, ijaikitakiro apitiroiti, iroowitainchami
intsitsiyakotaiyini. 8 Ikanta jifiaakiro Sim6n Pedro awisaintsiri, jotzi-
irowashitanakari Jesus, ikantanakiri: “Pintainkapithatina pinkathari,
kaaripiroshiriri ninatzi naaka”. 9 Tima antawoiti ithaawanaki Simon
jifaakijaaki ojyiki shima. Ariikimitakariiijatzi maawoniitsipataiyarini.
10 Jimatsitanakawo Jacobo iijatzi Juan, itomipaini Zebedeo, tima iri
itsipatakari Simén. Iro kantzimaitacha Jesus ikantanakiri Simén: “Iiro
pithaawashiwaita, onkimitaiyaawo irofiaaka iriimi atziri noshiryaatak-
agaimiri”. 11 Ikanta jaatakotaiyapaani, jookawintanakiro maawoni,
joyaataiyanakirini Jesus.

Joshinchagairi Jesus imatziri pathaawontsi
(Mt. 8.1-4; Mr. 1.40-45)
12 Okanta pashini Kkitiijyiri jariitaka Jesus nampitsiki, ari ipokakiri
imatziri pathaawontsi. Ikanta jifiaapaakiri Jesus, jotziirowashitapaakari,
ikantapaakiri: “Pinkathari, pikowirika, poshinchagaina”. 13 Ipofia

jakotanaki Jesus, jantantakari kapichiini jako, ikantziri: “Nokowi, pish-
intsitai”. Ishitakotanaki ipathaawita. 14 Ari ikantziri: “Tii nokowi
pinkinkithatakotina. Apatziro powanakiro piyaatashitiri Ompirata-
sorintsitaari, pimonkaatiro josankinatakiri Moisés-ni, paanaki pinkiti-
wathatantaiyaari, onkantya jiyotantaityaari shintsitaimi”. 15 Iro kantzi-
maitacha ikimakoyiitanakiri intaina Jesus. Ojyiki atziri piyowintakariri
ikimisantziri. Ikowaiyini joshinchaayitainiri iijatzi imantsiyaritipaini.
16 Iro kantacha Jesus joshitaapiintaka irirori otzishimashiki, ari jama-
nari.

Joshinchagairi Jesus kisopookiri

(Mt. 9.1-8; Mr. 2.1-12)

17 Okanta pashini Kkitiijyiri jiyotaantzi Jesus, ari isaikaiyakini
Fariseo itsipayitakari Yotzinkariiti, pofiaayitachari nampitsiki Galilea,
Judea, iijatzi Jerusalén-ki. Tima otyaantakari Jesus ishintsinka
Awinkathariti, kantatsi joshinchaayitiri mantsiyari. 18 TIpofia
jariitaiyapaakani atziri jinatakotakiri shitashintsiki apaani kisopookiri.
Ikowawitaiyakani intyaakaapaakirimi pankotsiki, jomaryaakotirimi
isaikaki Jesus. 19 Tii okantatzi intyaakairi, tima ojyiki atziri
piyotaincha. Jatiitakaanakiri jinoki pankotsiki, jimoontakiro pankotsi,
jowayiitakotakiri mantsiyari josatikantanakari piyowintakariri
Jesis. 20 Tkanta Jesus jiyotakoshiritawakiri ojyiki jawintaakari,
jiflaanatawakiri mantsiyari, ikantziri: “Ajyininka, ipiyakoitaimiro
pikaaripiroshiriwitaka”. 21Tkanta ikimawaki Yotzinkariiti itsipayitakari
Fariseo, ikantashiritaiyanakini: “Ithainkatziiri Pawa jirikawi.
Tima tikaatsi kantironi impiyakotantiro kaaripirori, apaniroini
ikantakaawo Pawa”. 22 Iro kantzimaitacha Jesus jiyoshiritakotakiri,
ari josampitziri: “litama pikinkishiriwaitashitantari? 23 ;Tiima
okamiithatzi nonkanti: ‘Ipiyaakoitaimiro pikaaripiroshiriwitaka?’
Irooma pikowiri nonkantiri: ‘Pinkatziyi, piyaatai’. 24 Trofiaaka
piyotiri Itomi Atziri otzimimotziri ishintsinka, ari impiyakotairi
kaaripiroshiriwitachari”. Ipithokashitanakari mantsiyari, ikantziri:
“Pinkatziyi, paanairo pishitashi, piyaatai”. 25 Piriintanaka kisopookiri,
jaanairo ishitashi jomaryaantawitari. Ifaitawairi jiyaatai ipankoki,
kimoshiri ikantawintanakari Pawa. 26 maawoni atziripaini
iyokitzi ikantaiyanakani, ikimoshiriwintanakiri iriroriiti Pawa.
Ithaawankakiini ikantaiyini: “Tii afiaapiintziro kimityaawoni jiroka”.

Jaantaitanakariri Levi

(Mt. 9.9-13; Mr. 2.13-17)

27 Tkanta ishitowanai Jesus, jiflaapaakiri iitachari Levi isaiki
irirori ikowakotziri kiriiki ijyininka, ikantapaakiri: “Poyaatina”.
28 Katziyanaka Levi, jookanakiro maawoni, joyaatanakiri.

29 Ipofiaashitaka Levi, jaanakiri Jesus joimoshirintya ipankoki
itsipataanakari jiyotaani. Ari jiyaatsitakari iijatzi ojyiki kowakotziriri
kiriiki ijyininka, ojyiki jatayitaintsiri pashini. Ari ikaataiyakini
jowaiyani. 30Tkanta Fariseo itsipatakari Yotzinkariiti, jiflaanaminthatakiri
jiyotaani Jesus, ikantziri: “clitama pitsipatantariri powaiyani
kaaripiroshiriri, kowakotziriri kiriiki ijyininka?” 31 Ipofia
jakanaki Jesus irirori, ikantanakiri: “Aririka imantsiyati atziri,
ipokashitziri aawintantzinkari, iriima atziri kaari mantsiyatatsi

tikaatsi inkowi irirori. 32 Tii apa nompokashitiri kamiithashiriri
naaka nonkaimashiriyitairi, afia nopokashitatziiri kaaripiroshiriri
nonkaimashiritairi jowajyaantairo kaaripirori”.

Ikinkithatakotziro Jesus itziwintaita
(Mt. 9.14-17; Mr. 2.18-22)

33 Ipofia josampiitakiri Jesus, ikantaitziri: “¢litama kaari itziwintanta
piyotaani? Iriima jashi Juan, ipofia jashi Fariseo-paini, owanaa itzi-
wintapiintaiyani irirori, jamanaiyani iijatzi. Nofiiiri piyotaani iiroka, tii
itziwintanita, owawaiyitacha, irawaitatsi imiri”. 34 Ari jakanaki Jesus,
ikantzi: “Aririka intsipataityaari aawakaachari, ;arima jowashiriniintai-
tatya? 35 Aryaajaini paata, aririka jagaitakiri iimintaitari, aripaiti intzi-
wintaitya”.” 36 Ipofia jojyakaawintanakiniri Jesus, ikantziri: “Apaani
paijatori ikithaataitari, aririkami jowapatankaitantyaawo osapi owaki-
raari, ari imapirotanatya osagaanaki aririka amithatanatya owakiraari.
Tii okamiithapirotakairo paijatori ikithaataitari jowapatankaitantyaa-
womi owakiraari. 37 Tii inkamiithati iijatzi paijatori mishinantsinaki
jowantayiityaawo iiryaatatsiriimiritaitari. Aririka jowantayiitatyaawo,
ari isanaryaanaki, apaawaitashitanatya imiritaitari, iijatzi inkimitatya
mishinantsinaki irirori. 38 Iri kamiithatatsi owakiraari mishinantsinaki
jowantayiityaawo iiryaari imiriitari. Iro iiro japaawaitanta apitiroiti.
39 Tkaatzi amitawori imiritawo poitatsiri, iiro jamitaawo imiritaiyaawo
iiryaari. Inkantapiinti: ‘Iro kamiithatatsi amirityaawo poiri’ ”.

6

Ikinkithatakotziro Jesus Kitiijyiri jimakoryaantaitari
(Mt. 12.1-8; Mr. 2.23-28)

1 Okanta Kkitiijyiri jimakoryaantaitari, ikinaki Jesus pankirintsi-
mashiki. Ikanta jiyotaanipaini joyiikitanaki okithoki, jamirokakitakiro
onkini joyaawo. 2 Tii inimotziri Fariseo-paini, josampitakiri
ikantziri: “¢litama poyiikitantawori? ¢Tiima piyotzi tii oshinitaantsitzi
kitiijjyiriki jimakoryaantaitari?” 3 Ari jakanaki Jesus, ikantanaki:
“cTiima pifiaanatakotziri iiroka ikanta pairani David-ni itsipayitakari
ikaataiyini owamaimawitantakariri itajyi? 4 Ityaaki tasorintsipankoki,
jaakiro tasorintsitanta, jowakawo irirori, ipayitakiri iijatzi ikaatzi
itsipayitakari. Tima tii oshinitaantsiwita jowaityaawo, apa
jowapiintayitawo Ompiratasorintsitaari”. 5Ipofiaikantakiiijatzi: “Jirika
Itomi Atziri ipinkatharipirotzi irirori, janairo jiroka kitiijyiri”.

Atziri kisowakori

(Mt. 12.9-14; Mr. 3.1-6)

6 Okanta pashini kitiijyiri jimakoryaantaitari, ityaaki Jesus japato-
tapiintaita, jiyotaantapai iijatzi. Ari isaikakiri atziri kisowakotatsiri
jakopiroriki. 7 Ikanta Yotzinkariiti itsipayitakari Fariseo, aamaani
jowakiri Jesusjifiiiri aririka joshinchagairi mantsiyari kitiijyiriki jimako-
ryaantaitari, onkantantyaari inkantakotiri. 8 Iro kantzimaitacha Jesus,
jiyotaki irirori iita ikinkishiriyitakari. Ikaimakiri atziri kisowakori,

%

5:35 Iriitaki Jesus ojyakaawintachari jaka. Iriitaki kimitakariri jaawakaayita atziri. Kan-
takotachari iijatzi jaka, aririka jaayiitakiri iimintaitari, irijjatzi kantakotacha aririka jowamaay-
itakiri, ojyiki jowashiriwaitanatya jiyotaanipaini.

ikantziri: “Pimpoki, posatitya niyanki”. Pokapaaki kisowakori, ikatziya-
paaka. 9 Ipofia ikantzi Jesus: “Tzimatsi nosampitaiyimini: ¢Otz-
imikama shinitaantsitatsiri antiri kitiijyiri jimakoryaantaitari? ¢Tiima
okantzi anishironkatanti, irooma kamiithatatsi owamaanti? ¢liroma
okantzi antiro kamiithari, irooma kamiithatatsi ankaaripirowaiti?”
10 Tkimpoyaanakiri piyowintakariri, ipofia jifiaanatanakiri mantsiyari,
ikantziri: “Pinthaaryaawakotai”. Matanaka, akotsitanai kamiitha. 111Iro
kantzimaitacha jirikapaini, antawoiti ikisaiyanakani. Ikinkithawait-
aiyakini tsika inkantiri Jesus.

Jiyoshiitaki Jesus 12 Jotyaantapirotani
(Mt. 10.1-4; Mr. 3.13-19)

12 Ipofia itonkaanaki otzishiki jamafiaari Pawa. Ari jaakowintakawo
maawoni tsiniripaiti jamana. 13 Okanta okitiijyitamanai, japatotakiri
maawoni jiyotaani. Ari jiyoyaaki ikaatzi 12, iriitaki jiiyitakiri Otyaan-
tapiroriiti. 14 Jirika ikaatzi jiyoyaakiri: Simén, iri jiitakiri Pedro.
Ipofiaapaaka Andrés iririntzi Simon. Ipofiaapaaka Jacobo itsipataakiri
Juan, Felipe, Bartolomé, 13 Mateo, Tomads, Jacobo itomi Alfeo. Ipofiaapaaka
Simonjiitaitziri kisakowintantaniri, 16 ipofiaapaaka JudasiririntziJacobo.
Ipofiaapaaka iijatzi Judas Iscariote, pithokashitaiyaarini paata.

Ikinkithatakairi Jesus ojyiki atziri
(Mt. 4.23-25)

17 Ipofia joirinkaiyaani Jesus itsipataari jiyotaani. Ari isaikaiya-
paakini owintinipathatzi. Ojyiki atziri piyowintapaakariri, Judea-jatzi,
Jerusalén-jatzi, Tiro-jatzi iijatzi Sidon-jatzi. Ipokaiyakini jirikapaini
inkimiro ikinkithatakotziri Jesus, ikowaiyatziini iijatzi joshinchaayitairi
imantsiyaritipaini. 18 Tima ikaatzi piyarishiritatsiri, joshinchaayitairi.
19 Tkowaiyakini atziri jantantawatyaari kapichiini jako, tima otzimi-
motziri Jesus itasorinka, joshinchaayitakiri maawoni.

Ikinkithatakoitziri kimoshiritaatsini iijatzi ashironkaachani
(Mt. 5.1-12)

20 Tpofia Jesus ikimpoyaanakiri jiyotaani, ikantziri: “Kimoshiri
pinkantaiya ashironkainkari, tima iirokataki fiagaironi impinkathari-
wintantai Pawa.

21 Kimoshiri pinkantaiya pifiaawitawo irofiaaka pitajyaaniintawaitzi,
tima irootaintsi pifiliro pinkimaniintaiya. = Kimoshiri pinkantaiya
pifiaayiwitawo piraaniintawaita irofiaaka, tima irootaintsi pifiiiro pishi-
rontawaitaiya.

22 Kimoshiri pinkantaiya onkantawitatya pifiaawitawo irofiaaka
inkisaniintayiitimi, jookathaitimi, inkawiyawaitaitimi, imanintawait-
aitimi, okantakaantziro poshiritaari Itomi Atziri. 23 Thaaminta
pinkantayitaiya, pinkimoshiriyitai, tima Pawa pinayitaimini inkitiki.
Pinkinkishiritakotyaawo tsika ikantayiitakiri pairani itayitakawori
Kamantantaniri, irootaki awijyimotimini iijatzi iiroka irofiaaka.

24 iInkantamachiitiri ajyaagantzinkariiti! Tima aritaki ifiaayitakiro
irofiaaka inintaawaiyitaka.

25 jInkantamachiitiri ikaatzi fiiirori irofiaaka ikimaniintayita! Tima ari
ifiliro paata irirori intajyaaniintai. jInkantamachiitiri ikaatzi faayitzirori
irofiaaka ishirontawaita! Ari ifiiiro paata inkimaatsiwaitaiya, ari ji-
raawaitaiyaari iijatzi.

26 jInkantamachiitiri ikaatzi jasagaawintaitari irofiaaka! Tima ari ikimi-
taawiitakari pairani kimitakowitariri Kamantantaniriiti”.

Pitakotyaari kisaniintayitzimiri
(Mt. 5.38-48; 7.12)

27“Iro kantzimaitacha pinkimi nokantzi naaka: Pitakotaiyaari ikaatzi
kisaniintayitzimiri, paapatziyaiyaari. 28 Iiro pipiyatari kijyimawaitz-
imiri. Pamanakoyitaiyaari thiiyakowintzimiri. 29 Aririka impajaitimi
kajyitapooki, pishinityaari japitiroryaapootimi impajatimi. Aririka
inkowaiti jagaitiro piithaari posaawantapiintari, pishinitiniri jaanakiro
pikithaatakari iijatzi. 30 Aririka inkantayiitimi: ‘Pimpina’, kamiithatatsi
pimpimantaniti. Aririka jayitaitimiro pashitari, kamiithatatsi iiro
pikifiaanikowintziro. 31 Pikowirika jitakoyiitimi, pitawatyaawo iiroka
pitakotantya.

32 TIriirika  pitakotashitatya ikaatzi itakoyitzimiri iiroka,
¢Kamiithatakima jiroka? Afia tii, tima iro jimatapiintakiri kaaripiroshiriri.
33 Iriirika paapatziyashitatyaari ikaatzi aapatziyimiri iiroka
¢Kamiithatakima jiroka? Afiatii, tima iro jimatapiintakiri kaaripiroshiriri.
34 Aririka inkantaitimi: ‘Pimpawakinawo, ari noipiyaim?’,
impofia pimpawakiri tima piyotzi ari jimataimi iiroka paata.
¢Kamiithatakima jiroka? Afia tii, tima iro jimatapiintziri kaaripiroshiriri.
35 Pitakoyitaiyaari iiroka kisayitzimiri, iiro pipiyatari. Pimpimantaniti
aririka inkamitayiitimi, iiro poyaawinta jimayitaimi iiroka. Antawoiti
impinayitaimi, itomitaimi Jinokijatzi. Imapiro jitakoyitakari irirori
maawoni kaaripiroshiripaini. 36 Ikimita Ashitairi jitakotanta, ari
pinkimitanaiyaari iiroka”.

Ikinkithatakotziro Jesus ookimotaantsi
(Mt. 7.1-5)

37 “Iiro pookimotantzi, jimaitzimikari iiroka paata. Iiro piyakowin-
tantzi, jimaitzimikari iiroka paata. Aririka pimpiyakotanti, ari jimayi-
itaimi iiroka paata. 3% Pimpimantanitai, tima ari jimayiitaimi iiroka
paata, janaakaayitaimiro iiroka okaatzi pipimantakiri. Tzimatsirika
pantakiri, ari inkimiyiitaimi paata iiroka”.

39 Ipofia jojyakaawintanakiniri Jesus, ikantzi: “¢Kantatsima
inkathatawakaiya kaari aminatsini? ¢Tiima ari imparyaaki apitiroiti
omoonakiki? 40 Tii ifiaitzi apaani iiniro jiyotaitziri janaakotiri yotairiri.
Irooma paata aririka jiyotaapiroitakiri ari inkimitaiyaari yotairiri
pairani. 41 slitama pikowantari pamininiri pashini tyaakitachari jokiki?
Pitawatyaawo iiroka paawairo antawo inchapitoki tyaakitakimiri.
42 Tima iiro okantzi pinkantiri pijyininka: ‘Pimpoki, nayimiro
tyaakitakimiri pokiki’. Afa tzimataitatsi pokiki iiroka antawo
inchapitoki tyaakitakimiri. Thiiyinkari! Pitawaiyaawo paawairo iiroka
tyaakitakimiri pokiki, inkini pamininiri pijyininka tyaakitainchari
kapichiini jokiki”.

Arijiyoitzirori onkithokitanakirika
(Mt. 7.15-20)

43 “Inchato saankanatatsiri ojyooki, tii ifiaitziro onkaaripiroti okithoki.
Irooma inchato sampiyashitatsiri, tii kamiithaini ifiaitiro onkithok-
iti. 44 Tima okaatzi kamiithayitatsiri chochoki, tii okamiithawait-
ashita apaniroini, afia iro kantakaawori owaato okamiithatzi iroori.

¢Afiiiroma higo onkithokitantyaawo owaato Kkitochii? ¢Kantatsima uva
ikinkishiritapiintawo kamiithari, irootaki okamiithatantari jantayitziri.
Iriima kaaripiroshiriri tii ikinkishiritapiintawo kamiithari, irootaki
okaaripirotantari jantayitziri. Tima okaatzi ikinkishiriyitari, irootaki
iflaaniyitari iijjatzi”.

Ikinkithatakoitziri apiti owatzikirori ipanko

(Mt. 7.24-29)

46 «;litama ikantantayiitanari: ‘Pinkathari, pinkathari?” Tiimaita
jantaitanawo okaatzi nokantayitziri. 47 Tzimayitatsi matanairori
okaatzi nokantayitziri. Jiroka ikimiyitanaari: 48 Ikimitakari atziri
witsikatsiri ipanko, ikiyashitakiro itzinkami okisopathatzi Kkipatsi,
jowatzikakiro. Opofia opokaki antawoiti amaani, ookantapaakawo
shintsiini pankotsi, tii iiwokiro. Tima jowatzikaitakitziiro kamiithaini
okisopathatzi kipatsi. 49 Iriima piyakotzirori nokantayitziriri, kaari
antanaironi. Ikimitakari atziri witsikawitachari ipanko, tiimaita
ikiyashitziro inthomainta. Okanta opokaki antawoiti amaani,
ookantapaakawo shintsiini, tyaanaki. Tii jifiaitairo”.

7

Joshinchagairi Jesus jotzikatani ijiwari owayiriiti

(Mt. 8.5-13)

1 Aritakiithonkanakiro Jesus ikinkithatakairi atziripaini, jatai nampit-
siki Capernaum. 2Ikanta imantsiyataki jitakopirotanijotzikatani ijiwari
owayiriiti Roma-jatzi, irootaintsi inkamimi. 3 Ari ikimakowintakiri
Jesus, jotyaantaki jantarikipiroti Judd-mirinkaiti, inkaimiri Jesus, josh-
inchagairiita jotzikatani. 4Ikanta jiyaatashitakiri Jesus, ikantapaakiri:
“Okowapirotatya pimitakotiri ijiwari owayiriiti, 3 tima jaapatziyapiin-
takina, jiwitsikakina pankotsi tsika napatotapiinta”. 6 Ikanta Jesus, joy-
aatanakiri. Iro jariitantyaarimi ipankoki, itonkiyotakari ijyininkathori
ijiwari owayiri, iriitaki pashini jotyaantakiri, ikantapaakiri irirori:
“Jesus, ikantakaantzimi jiwari, ikantzi: ‘Kaaripirori ninatzi naaka, iiro
pityaapankotana.” 7 Irootaki kaari niyaatashitantzimi nofiiimi naaka.
Apa nokowi pifiaani pinkantakaantawakiri nompiratani, aritaki ish-
intsitai. & Tima tzimatsi ompiratanari naaka, tzimatsi iijatzi owayiri
nompiratari naaka. Aririka nonkantiri: “Piyaati”, aritaki jiyaataki.
Aririka nonkanti pashini: “Pimpoki”, aritaki impokaki. Aririka nonkan-
tiri nonampiri: “Pantiro jiroka”, jimatziro jantziro’ . 9 Ikimawakiri
Jesus, iyokitzi ikantanaka, ikantanakiri itsipatakari: “Iriitaki matakirori
jirika ikimisantzi, tii itzimi jaka Israel-ki ajyininka kimityaarini jirika.
Imapiro”. 10 Ikanta ipiyaiyani pankotsiki jotyaantaitakiri, ifiaapaatziiri
jotzikatani, shintsitai imantsiyawita.

Jafiaakagairi Jesus iintsiti kamatsiri oimi

11 Tpoifia ikinanaki Jesus nampitsiki iitachari Nain, iri itsipayitaka jiy-
otaani. Ojyikiiijatzi atziripaini. 12Iro jariitzimataka nampitsiki, itonkiy-
otakotantaka jagaitziri kaminkari inkitaitiri, apintzi jinatzi otomitari
tsinani kamatsiri oimi. Ojyiki atziri oyaatakirori jiroka tsinani. 13Ikanta

%
7:6 Jirika ijiwari owayiri kaari Judd-mirinka, pashinijatzi atziri jinatzi. Tima pairani
Juda-mirinka, tii ityaapankotziri kaari ijyininkata.

Jesus ifiaawakiro tsinani, antawoiti jitakoshiritanakawo. Ikantziro:
“Aritapaaki piraawaitaka”. 14 Ipokapaaki okaakiini, jotirotapaakiro
jowantaitakariri. Katziyaiyapaakani natakotziriri. Ikantzi Jesus:
“Iwankarti, iiroka nofiaanatzi, pimpiriintai”. 15 Piriintanaa kamawitain-
chari fiaawaitanai. Ikathatanairi Jesus irojatzi inaanatiki. 16 Antawoiti
ithaawaiyanakini ikaatzi faakiriri. Ikimoshiriwintanakiri Pawa, ikan-
taiyanakini: “Pokataiki fiaapirori Kamantantaniri”. Ipofia ikantaiyini ii-
jatzi: “Pokataiki Pawa iri nishironkayitaini aaka”. 17 Ithonka ikimakoyi-
itanakiro jantakiri Jesus maawoni Judea-ki, iijatzi pashiniki nampitsi
okaatzi saikanampitatsiri janta.

Jotyaantakiri Juan jiyotaani
(Mt. 11.2-19)

18 Tkanta Juan ikimaki irirori okaatzi awisaintsiri, ikamantakiri jiy-
otaanipaini. Ari jiyoshiitaki apiti jiyotaani, 19 jotyaantakiri josampitiri
Jesus, inkantiri: “;lirokama jiitaitziri ‘Pokatsini?” Kaaririka iiroka, ;Tzi-
matsima pashini naamaiyaari?” 20 Ikanta ipokaiyakini, ifiaapaakiri Jesus,
ikantapaakiri: “Jotyaantakina Juan owiinkaatantaniri nosampitimi:
¢lirokama jiitaitzi ‘Pokatsini?’ Kaaririka iiroka, ¢ Tzimatsima pashini naa-
maiyaari?” 21 Tima iikiro joshinchaayitatzi Jesus kantawaiyitachari
mantsiyari, ikaatzi piyarishiritatsiri, jokiryaakaayitai ojyiki kaari am-
inatsini iijatzi. 22 Irojatzi ikantantanakariri pokaintsiri: “Aririka
piyaatai, pinkamantapairi Juan maawoni okaatzi pifiaayitakiri iiroka
nantakiri, okaatzi pikimakinariiijatzi. Tima naminakaayitairi kaariam-
inatsini, naniitakaayitairi kisopookiri, nokimakaayitairi ashikimpitari,
noshinchaayitairi imatziri pathaawontsi, nafiaakaayitairi kaminkari,
nokinkithatakoyitainiri ashironkainkari Kamiithari Naantsi. 23 Irootaki
inkimoshiritantaiyaari inkaati kaari kisoshiriwintainani”.

24 Tkanta ipiyaiyanaani jotyaantani Juan, josampitanakiri Jesus
ikaatzi apatowintakariri, ikinkithatakotziri Juan, ikantziri: “¢litama
pikinkishiritakotariri pifiaakiri chapinki janta otzishimashiki?
(riima  pifiaaki apaani kimitawori sawoo ojyiwatonkitakaawo
tampiya okantakaantziro tii ithaamintashirita? 25 ;Pifiaakirima
jowaniinkatya ikithaataka? Tima maawoni ikaatzi nintaawaitachari,
owaniinkapirowaitachari ikithaata, isaikapankotziri pinkatharintsi.
26 Afia iro piyaatashitantakariri piyotaiyakini Kamantantaniri jinatzi.
Tima jimapirotatziiro irirori janaakiri Kamantantaniripaini. 27 Iriitaki
josankinatakoyiitaki pairani, ifiaanatziri Pawa itomi, ikantzi:

Notomi, ari notyaantaki ityaawoni inkinkithatakotimi,

Iriitaki witsikaantimini tsika pinkinapaaki iiroka.

28 Nokantzi naaka: Atziriiti ikaatzi tzimawitainchari, tikaatsi apaani Ka-
mantantaniri anairini jiyotanitakari Juan. Iro kantzimaitacha inkaati
ipinkathariwintairi Pawa inkitiki, tsinampashiritaatsiri janta, janaako-
tairi irirori Juan”. 29 Jirika atziriiti jowiinkaayitakiri Juan itsipataakiri
Pawa. 30Iriima Fariseo-paini itsipatakari Yotzinkariiti tii jishinita jowi-
inkaayitiri Juan, ari japaatziro okaatzi jantzimotantiri Pawa.

31 Ipofia ikantzi Pinkathari Jesus: “litama nonkimitakaantiriri
jirikaiti? 32 Nonkimitakaantiri owajyaantawairintzi iintsi aririka
jojyakaantawaiti  ikaatzi  jiryaanitaiyini, inkantawakaiyaani:
‘Thami ajyowiwaiti amajyiitantyaari’. Iiromaita ikowi. Impofia

inkantawitya iijatzi: ‘Incha amampaawaitya owashiritantyaari’.
liro ikowimaita iijatzi. 33 Iro jimayitakiri jirikaiti. Jifiaawitakari
Juan, itzitapaakawo irirori owanawontsi, tii jimiritawo kachori,
iro kantzimaitacha ikantakotaiyakirini: ‘Ipiyarishiritatzi’. 34 Ipofia
ipokaki Itomi Atziri, tii itziwaitapaakawo irirori owanawontsi,
imiritawo kachori. Ikantakotaiyakiri: ‘Kaaripirorijinatzi, niyawairintzi
jinatzi, shinkiryaantzi, jaapatziyari kowakotziriri kiriiki ijyininka,
jaapatziyari iijatzi kaaripiroshiriri’. 35 Tikaatsi oitya, tima apaani
yotaniri ari jiyoitairi paata imapiro jiyotanita, aririka jifiaayitakiro
onkaati awisayitaatsini”.

Jariitari Jests Fariseo iitachari Simon

36Tkanta Fariseo jaanakiri Jesus jowakaiyaari. Ariitaiyakani ipankoki,
saikapaakiJesusjowapiintaita. 37 Okanta apaani kaaripiroshiriri tsinani
nampitawori janta, okimakowintakiri Jesus ipokaki ipankoki Fariseo
jowaiyaani, jataki iroori aakotanaki kasankaari owantawo onaki ji-
witsikaitziro mapinaki.f 38 Okatziyimotapaakari iitzikontaki Jesus,
iraimotapaakari. Othaatanaka oyaaki okiki ajyitakiri iitziki, ojyitantzi-
maitari oishi. Ipofia onintaakiiwaitanakiri, osaitantanakari kasankaari.
39 Tkanta jirika Fariseo amakiriri Jesus, ikantashiritanaki: “Imapiro-
tatyiirimi jirika ikamantaniritzi, ari jiyotakiromi tsika okantawaita
jiroka tsinani otirotakiriri, tima kaaripiroshiri inatzi”. 40 Ipofia Jesus
ikantanakiri Fariseo: “Simoén, tzimatsi nokowiri nonkantimiri”. Ari
ikantzi: “Incha pinkantinawo yotaanari”. 4! Ipofia ikantzi: “Apaani
atziri, ipakiri iiriikiti pashini apiti atziri. Apaani ipaki 500 kiriiki, iriima
pashini ipakiri 50.} 42 Okanta osamanitaki, tii okantzi jirika apiti atziri
joipiyairi Kkiriiki, ipiyakoitairi jiriiwitani apitiroiti. Incha pinkantina,
¢{Itzimikama itakopirotantachani?” 43 Ikantzi Simoén: “Nokantzi naaka
iri itakopirotantacha atziri ipiyakopiroitakiri jiriiwitani”. Ari ikantzi
Jesus: “Ari pimatakiro pikantakiri”. 44 Jaminanakiro Jesus osaikaki tsi-
nani, ikantziri Simén: “;Piflaakiro antakiri jiroka tsinani? Notyaapanko-
takimi iiroka, tiimaita pipana jifiaa nonkiwakiitapaatyaari. Irooma
jiroka tsinani, okiwakiitantakinawo oyaaki shitowanaintsiri okiki,
opofia ojyitantakinawo oishi. 45 Tii pinintapootawakina piwithatawak-
ina iiroka, irooma jiroka tsinani ojyiki onintaakiitakina. 46 Tii pi-
saipatziitotantinari iiroka yiinkantsi pimpinkathatina, irooma jiroka
tsinani, osaitantakinawo kasankaari noitziki. 47 Ojyiki okaaripiroshiri-
witaka jiroka tsinani, ipiyakoitainiro tima ojyiki itakotakina. Iriima
tsika itzimi ipiyakoitziri kapichiini, kapichiini jitakotanta”. 48 Ipofia
ikantanakiro tsinani: “Ipiyakoitaimiro okaatzi pikaaripiroshiriwitaka”.
49Tkantaiyanakini ikaatzi itsipataiyarini: “¢litatyaama jirika imatantyaa-
wori impiyakotantiro kaaripirori?” 50 Iikiro Jesus ikantanakitziiro
tsinani: “Piyaatai kamiitha, tima iro pawisakoshiritantaari pikimisan-
tanai”.

8

Tsinani imitakoyitakiriri Jesus

T 7:37 Iro ikantakoitzi jaka mapinaki, jiitaitziri pashiniki nampitsi “alabastro”. i 7:41
Tkantakoitziri jaka “kiriiki”, iriitaki ikantaitziri pairani “Denario”.

1 Tkanta Jesus itsipayitakari 12 jiyotaani, ithonkakiro nampitsi
ikinkithataki, ikinkithatakotakiri Pawa tsika ikanta ipinkathariwin-
tantai. 2 Ari itsipatakawo iijatzi tsinaniiti okaatzi joshinchaayitairi
opiyarishiriwitaka, iijatzi okaatzi mantsiyawitachari. Jiroka okaatzi
oyaatakiriri: =~ Marifa jiiyiitziri iijatzi Magdala-jato Hiiriri ikaatzi
7 piyari, 3 opofiaapaaka Juana iina Chuza jompiratani Herodes,
opoflaapaaka Susana. Ari itsipatakawo iijatzi pashinipaini tsinani
okaatzi papiintakiriri kiriiki Jesus.

Jojyakaawintziri Jests pankiwairintzi
(Mt. 13.1-15, 18-23; Mr. 4.1-20)

4 Ipofia ipiyowintapaakari Jesus ojyiki atziri pofiaayitachari pashiniki
nampitsi.  Jojyakaawintatziiniri okaatzi jiyotaayitziriri, ikantziri:
5 “Tzimatsi pankiwairintzi jatatsiri impankiwaiti. Ikanta jookakitakiro
iwankiri, tzimatsi ookakitapainchari aatsiki, ithonka jaatzikakiitakiro,
ipofia ipokaiyapaakini tsimiri, jowapaakawo. 6 Tzimatsi pashini
ookakitapainchari omapipookitzi kipatsi. Okanta ojyookawitanaka
pankirintsi, sampiyashitanaki, tima tii irinkapathatatyi kamiithaini
kipatsi. 7 Tzimatsi pashini ookakitapainchari okitochiimashitzi. Okanta
ojyookawitanaka, kamanaki anaanakiro kitochiimashi. 8 Tzimatsi
pashini ookakitapainchari okamiithawanikitzi kipatsi, saankana
okanta ojyookapaaki, kithokitanaki. Apaanipaini jyookapaintsiri
kamiitha tzimayitai 100 okithokiki”. Ipofia ikantanaki Jesus: “Kowirori
inkimathatiro, jowakimpitatya inkimisanti”.

9 TIkanta jiyotaani Jesus josampitakiri iita ojyakaawintari okaatzi
jiyotaantakiri. 10 Jakanakiri Jesus, ikantziri: “Iirokaiti nonkamanti
kaari piyowitaiyani, ontzimatyii piyotairo tsika ikanta Pawa
ipinkathariwintantai. Iriima pashinipaini, iiro nokamantziri irirori,
apa nojyakaawintiniri.  Ari onkantya jaminawitya jirikaiti, iiro
jifiiimaitawo. Ari inkimawityaawo, iiro ikimathatawakiro nokantaw-
itariri. 11 Jiroka ojyakaawintachari: Jiroka okithoki ipankiitakiri,
iflaanira Pawa ojyakaawintachari. 12 Okaatzi ookakitapainchari
aatsiki, ojyakaawintari kimawitawori faantsi, ipokapaaki kamaari
imaijantakaapaakiri, tima tii ikimisantzi, iiro jawisakoshiritai.
13 Ari okimita ookakitapainchari omapipookitzi, ojyakaawintari
kimawitawori flaantsi thaankipiroini ikimisantawitanaka. Tii
jiyotakopirotatyiiro faantsi, jowajyaantanakiro ikimisantzi. Tii
ikisashitawo jantakaitiri Kkaaripirori, ikimiwaitakawo pankirintsi
kaari tyaapirotatsini oparitha inthomainta kipatsiki. 14 Ari okimita
ookakitapainchari okitochiimashitzi, ojyakaawintari kimawitawori
Naantsi. Okantakaantziro okantzimoshiriwaitari, ikinkishiritakotawo
jajyaagantya, inintawaitziro inthaamintawaitya. Iro anaanakiro fiaantsi
ikimawitakari, ikimitakawo pankirintsi kaari kithokitatsini. 15 Irooma
okithoki ookakitapainchari okamiithawanitzi kipatsi, ojyakaawintziri
kimisantanairori faantsi, kamiithashiri ikantanaa, jojyakotanaawo
pankirintsi saankana ijyookanaki, ojyiki okithokitanaki”.

Onkofaatakoyitai manakowitainchari

(Mr. 4.21-25)

16 Tpofia ikantaki iijatzi: “Ankowirika ootyaari ootaminto, ¢arima
antatakotakiri kowitzinakiki? ¢Amanakotzirima otapinaki? Afia tii.

Owakotziri jinoki inkini inkofiiinkatakoti akaataiyini. 17 Ari onkimityaari
iijatzi, ontzimatyii onkofiaatakoyitai manakowitainchari, ofiaagantairo
kaari ikimathawiita pairani. 18 Paamaakowintyaawo okaatzi piki-
makiri. Tsikarika itzimi otzimimotakiri, ari ontzimimopirotairi ojyiki.
Iriima kaari otzimimotzi, iikiro jiyaatatyi ifiiiro iiro otzimimopirotairi”.*
Inaanati Jests ipofia iririntzipaini
(Mt. 12.46-50; Mr. 3.31-35)

19 Okanta opokashitakiri inaanati Jesus otsipatakari iririntzipaini
ofiiiri. Tiimaita okantzi ofiiiri jotzikaakiro atziri piyowintakariri. 20Ipofia
ikantaitakiri: “Ari opoki pinaanati otsipatakari pirintzipaini, okowi
ofiiimi”. 21 Ikantanaki irirori: “Ikaatzi kimanairori ifiaani Pawa, jan-

Jomairintziro Jests tampiya
(Mt. 8.23-27; Mr. 4.35-41)

22 Ipofia jotitanaa Jesus pitotsiki itsipatanaari jiyotaani, ikantanairi:
“Thami amontyi intatsikironta”. Jataiyakini. 23 Ikanta jimontyaako-
taiyini, maanaki Jesus. Ari omapokapaakari antawoiti tampiya,
antawo otamaryaatanaki inkaari, kitaatapaaka jifiaa pitotsiki, iroow-
itaincha intsitsiyakotaiyinimi. 24 Ari jowakiryaitanakiri Jesus, ikan-
taitziri: “jYotaanari! jAntsitsiyakotatyi!”  Piriintanaka, ifiaanatanakiro
tampiya, ikantziro: “jAritapaaki pitampiyatzi!” Ipofa ikantziro inkaari
iijatzi: “jPimairyaati!” Awisanaki tampiya, mairyaatanai. 25 Ipofia ip-
ithokashitari jiyotaani, ikantziri: “¢Tsikama okinaki pawintaani?” Anta-
woiti ipinkathatanakiri, ikantawakaiyani jiyotaani ithaawankakiini:
“clitatyaakama jirika jomairintantawori tampiya, jomairintziro iijatzi
inkaari?”

Gadara-jatzi piyarishiritatsiri

(Mt. 8.28-34; Mr. 5.1-20)

26 Tkanta jimontyaanakawo Jesus intatsikironta inkaari Galilea,
ariitaka inampiki Gadara-jatzi. 27 Tro jaatakotapaakityaami,
ishiyashitawakari piyarishiritatsiri. Pairanitaki ipiyarishiritaki
tii ikithaataa, tii jamitaiya isaikai pankotsiki, ari isaikawaitzi
kitataarimashiki. 28 Tkanta jiflaawakiri jariitapaaka Jesus,
ishiyapaaka, jotziirowashitapaakari. Kaimanaki shintsiini, ikantzi:
“iJests, Itomi Pawapirotatsiri! ¢Tsikama pinkantataitinaka?  Til

nokowi powashironkaina”. 29 (Tima ikisawitawakityaari piyari
jowajyaantairiita shirampari. Pairanitaki ipiyarishiritakaawitakari.
Ojyiki joojowiitantari ashirotha, ithatyiiro. Ishiyashiyawaita

otzishimashiki ikantakaari piyari.) 30 Ipofia Jesus josampitakiri
pivyari, ikantziri: “;Tsikama piitaka?” Jakanaki piyari, ikantzi: “Noita
Jyikiyantzi’ ”. Tima ojyiki ikaataiyini.f 31 Iikiro ikantanakitzi piyari:
“Tii nokowi papirotaiyinani”. 32 Ari ipiyotaiyani ojyiki chancho
joshintagaiyini. Ikantaiyini piyari: “Potyaantina janta chancho-
ki”. Ipofia ikantzi Jesus: “Pimatiro”. 33 Ikanta jyikiyantzi, jatanaki

®

8:18 Okaatzikinkithatakotacharijaka,jiroka okantakota: “Kapichiinirika pikimisantawakiro
nokantakimiri, kapichiini piyotairo. Irooma pinkimisantapirotawakirika, ojyiki piyotawakiri,
iikiro niyotakaapirotanakityiimiro”. 8:30 Jiroka wairontsi “Jyikiyantzi”, irojatzi ikantsi-
taitari “legion”.

ipiyota chancho. Irojatzi ishiyantanakari tsika impiitatzi otzishi,
mitaiyapaakini, ari ithonka ipiinkaki inkaariki.

34 Ithaawaiyanakini aamaakowintariri chancho-paini,
shiyaiyanakani ikamantantapaaki nampitsiki, ikamantakiri iijatzi
maawoni saikayitatsiri jowaniki. 35 Pokaiyapaakini atziri jaminiro
okaatzi awisaintsiri. Ipofia jiyaatashiitanakiri Jesus. Ifaitapaatziiri
piyarishiriwitachari isaikaki itsipatakari, ikithaataka, kamiitha
ikantanaa. Antawoiti ithaawaiyanakini. 36 Ikaatzi fiaakirori inkaanki
awisaintsiri, ikamantawakiri pokayitaintsiri, ikantziri:  “Pifiiiri
piyarishiriwitachari, iriitaki Jesds owawisaakotairiri”. 37 Ikanta
maawoni Gadara-jatzi, ikantakiri Jesus: “Piyaatai, tii nokowi
pisaikimotina”. Iro ikantantari, tima antawoiti ithaawantanakari.
Ipofia jotitanaa Jesus pitotsiki, jatai. 38 Ari ikantawitawaari
jowawisaakotairi:  “Nokowi noyaatanakimi”. Jakanaki Jesus,
ikantanakiri: 39 “liro poyaatana, piyaatai pijyininkaki pinkamantapairi,
pinkantiri: ‘Jowawisaakotaana Pawa’ ”. Arijimatakiro shirampari, jatai
ikamantantapairo okaatzi jowawisaakotairi Jesus.

Irishinto Jairo opofia tsinani otirotsitakiriri iithaari Jesus
(Mt. 9.18-26; Mr. 5.21-43)

40 Tkanta ipiyaa Jesus, thaaminta ipiyowintawaari atziri, tima iri joy-
aakoniintakiri. 41 Tzimatsi shirampari jiita Jairo, iriitaki jiwatakaantat-
siri japatotapiintaita. Ari ifiaapaakiri Jesus, jotziirowashitapaakari, ikan-
tapaakiri: “Nokowi piyaati nopankoki”. 42 Tima okamimatatzi japintoti
irishinto. Ari tzimaki 12 osarintsiti. Ikanta joyaatziri atziripaini jirika
Jesus, jawitsinaimatanakiri.

43 Tzimatsi iijatzi tsinani kimaatsiwaitachari osokaata, tzimakotaki

12 osarintsi  ashironkaawaitaka, apirotakiro  opimantziro
tzimimowitawori opinatantariri aawintantzinkari, tikaatsimaita
kantironi joshinchiiro. 44 Qkinashitapaakiri itaapiiki Jesus,

otirotsitakiri kapichiini opatziki iithaari. = Apathakiro ishitanaki
osokaawaita iraani. 45 Ipofia josampitantanaki Jesus, ikantzi: “¢litaka

otirotakinawori noithaari?” Tikaatsi kamantatsini iita otirotakiniriri.
Ipofia Pedro itsipatakari ikaataiyini, ikantzi: “Yotaanari, tima

pifiiiri jawitsinaimatakimi ojyiki atziri, iikiro pikantatzi: ‘slitaka
otirotsitakinawori noithaari?” » 46 Iikiro ishintsitanakitzi Jesus

ikantzi: “Tzimatsi otirotsitakinawori noithaari. Tima nokimawakiro
noshintsinka tzimatsi oshinchaashitakari”. 47 Okanta ofiaakiro jiroka

tsinani tii imanakota okaatzi antakiri, antawoiti othaawanaki,
opokashitapaakiri Jesus, otziirowashitapaakari, maawoni ikimaitakiro
okinkithatakota, ikimaitakiro iijatzi tsika okanta omapokanaka
oshintsitai osokaawaiwita. 48 Ikantanakiro Jesus irirori: “Tsinani,
oshinchagaimi pawintagaana. Kantatsi piyaatai, kimoshiri
pinkantanaiya”.

49 Tikiraamintha ithonkiro Jesus jifiaanatziro tsinani, ariitapaaka
pofiainchari ipankoki jiwatakaantatsiri japatotapiintaita, ikantapaakiri:
“Kamaki pishinto, aritapaaki pofiaashirinkiri yotaantaniri”. 50 Ikanta iki-
makiri Jesus ariitapainchari, ikantanaki irirori: “Iiro pithaawashiwaita.
Pawintaiyaana, aritaki oshintsitai”. 51 Ikanta jariitaiyapaakani pankot-
siki, tikaatsi ishiniti intyaapaaki, apa Pedro, Jacobo, Juan, ashitawori
irishinto, onaanati. 52 Ojyiki iraakotaiyawoni kamaintsiri. Ikantapaaki

Jests: “Iiro piragaiyani, tii okami iintsi, imakoryaatzi”. 53 Thainkashiri
jowawiitakari Jesus, tima imapiro ifiaitakiro kamaki iintsi. 34 Ikanta
Jesus joirikawakotapaakiro, ifiaanatzimaitawo shintsiini ikantziro: “Tsi-
nani, pimpiriinti!” 55 Piyashiritapaaka iintsi, piriintanaa. Ari ikantzi
Jestus: “Pimpiro oyaari”. 56 Iyokitzi ikantanaka ashitawori iintsi. Iikiro
ikantanakitzi Jesus: “Tii nokowi pinkamantantiro okaatzi pifiaakiri”.

9

Jotyaantaitziri 12 yotaari
(Mt. 10.5-15; Mr. 6.7-13)

1 Ipofia Jesus japatotakiri 12 jiyotaani ipasapiyaakari ishintsinka
onkantya inkitsirinkantyaariri piyari iijatzi mantsiyarintsi.
2Jotyaantakiri inkamantantiro tsika ikanta Pawa ipinkathariwintantai,
joshinchaayitiri mantsiyariiti. 3 Ikantawakiri: “Iiro paanaki tsika
oitya, iiro paanaki pikotzi, pithaati, powanawo, piiriikiti, iiro okantzi
paanaki iijatzi apiti piithaari. 4 Aririka pariitatya pankotsiki, ari
pimaapiintatyi irojatzi pawisantanatyaari. S5 Iirorika jaapatziyaitzimi
janta, pawisapithatiri, potikanairo piipatsikiiti, iro jiyotantyaari tii
ikimisantzi”. 6 Ikanta jiyaataiyakini jiyotaani, ithonka ikamantantakiro
nampitsiki Kamiithari Naantsi, ojyiki mantsiyari joshinchaayitaki.

Ikamantakari Juan owiinkaatantaniri
(Mt. 14.1-12; Mr. 6.14-29)

7 Ikanta pinkathari Herodes jiitaitziri iijatzi Tetrarca ikimakowin-
takiri Jesus okaatzi jantayitziri, okantzimoshiritanakari, tima tzimatsi
kantatsiri: “Afiagai Juan owiinkaatantaniri”. 8 Pashini kantatsiri: “Elias
jinatzi”. Ikantayiitzi iijatzi: “Aamaa pashini Kamantantaniri piriin-
taachari”. 9Irojatzi ikantantanakari Herodes: “Afia nothatzinkakaan-
takiri Juan-ni. ¢Tsikama itzimi nokimakowintziri irofiaaka?” Ojyiki
ikowaki ifiiirimi Jesus.

Jowaiyani 5000 shirampariiti

(Mt. 14.13-21; Mr. 6.30-34; Jn. 6.1-14)

10 Tkanta ipiyayitaa otyaantaari, ikamantapairi okaatzi jantayitakiri.
Ipofia japatotawairi maawoni, jaanakiri nampitsiki jiitaitziro Betsaida.
11 Tro kantacha yotaiyakini atziri tsika ikinaki joyaatzishitanakiri.
Ikanta Jesus jaawakiri kamiitha, ikamantakiri tsika ikanta Pawa
impinkathariwintantai, joshinchaayitakiri mantsiyayitatsiri. 12 Aritaki
tsiniriityaanaki, ipokashitapaakiri 12 jiyotaani, ikantapaakiri:
“Potyaantairi atziripaini, jamini tsika jimayi, tsika joyaa iijatzi, tima
asaikatzi jaka otzishimashiki”. 13 Jakanaki Jesus, ikantanakiri: “Pimpiri
iiroka joyaari”. Ari ikantaiyini: “Tikaatsi nompiriri, apa otzimi 5 tanta,
apiti shima. ¢Pikowima niyaati namanantakitiniri joyaari maawoni
atziriiti?” 14 Kimitaka ikaataiyini 5000 shirampariiti apatotainchari.
Ikantziri jiyotaani: “Papatoyitiri inkaati 50 atziri poosaikayitiri,
ari pinkimitakiri maawoni”. 15 Ari ikantakiro, joosaikakiri
maawoni atziri. 16 Jaakiro Jesus 5 tanta, apiti shima, jaminanaki
inkitiki, ipaasoonkiwintakiro owanawontsi, ipitoryaakiro ipakiri
jlyotaani impayitiri maawoni atziri apatotainchari. 17 Jowaiyakani
maawoni, kimaniintaiyakani shintsiini. Ijaikitai 12 kantziri okaatzi
tzimagaantapaintsiri.

Jiyotaki Pedro: Cristo jinatzi Jesus

(Mt. 16.13-20; Mr. 8.27-30)

18Tkanta isaiki Jesus jamanamanaata itsipatari jiyotaani. Ari josampi-
takiri ikantziri: “ilitama ikinkishiritakotanari atziripaini?” 19 Ari
jakaiyanakini: “Ikantayiitzi Juan-ni owiinkaatantaniri pinatzi, ikan-
tayiitzi iijatzi Elias-ni pinatzi. Tzimatsi kantatsiri iijatzi: ‘Iri pashini
piriintaacha itawori Kamantantaniri’ ”. 20 Ipofia ikantzi Jesus: “;Tsikama
pikantaiyinika iiroka?” Ari jakanaki Pedro, ikantzi: “Iirokataki Cristo
pofiaachari Pawaki”.

Ikinkithatakotziro Jesus inkami
(Mt. 16.21-28; Mr. 8.31-9.1)

21 Ari ikantanakiri Jesus jiyotaani: “Iiro pikinkithatakotana”. 22 Iikiro
ikantanakitzi: “Ojyiki inkimaatsitakaityaari jirika Itomi Atziri, imapiro
inkisaniintina ijiwari Antaripiroriiti, ijiwari Ompiratasorintsitaari, ii-
jatzi ikaatzi Yotzinkariiti. Ari jowamaakaantakina. Iro kantacha awi-
sawitatya mawa Kitiijyiri, ari nafiagai”.

23 Ipofia ikantanakiri maawoni: “Tzimatsirika kowatsiri
intsipatina, jowajyaantiro ikowashiwaiyitari jantiri, onkantawitatya
impaikakotaitirimi joshiritaana, intsipatapiintaina kitiijyiriki. 24 Tima
ikaatzi itakowaitachani apaniroini jantayitziro inintashiyitari, ari
impiyaashitaiya.  Iriima inkaati kamawintinani okantakaantziro
ikimisantana, aritaki jawisakoshiritai. 25 Aminaashiwaita
otzimimotantzi ojyiki ajyaagawontsi jaka Kkipatsiki, impofa
iflaitairo impiyashitaiya, apaniroini japirowaita. 26 Tima inkaati
kaaniwintinari naaka, iijjatzi nofiaaniyitakari, ari jimatapairi Itomi Atziri
inkaaniwintapairi paata aririka impiyi jamairo jowaniinkawo, jashi
Ashitariri, jashi maninkariiti tasorintsitatsiri”. 27 Ipofia ikantanaki
iijatzi Jesus: “Tyaaryoo, tzimatsi pikaataki jaka, tikira ikamiita ari
ifiaanairo tsika inkantya Pawa impinkathariwintanti”.

Ishipakiryiimotziri Jests jiyotaani
(Mt. 17.1-8; Mr. 9.2-8)

28 Okanta awisaki 8 Kitiijyiri, tonkaanaki Jesus otzishiki jamana-
manaatya, ari itsipatanakari Pedro, Jacobo ipofia Juan. 29 Ikanta
jamanamanaata, ari ipashinipootanaki Jesus, kitamaa okantanaka
iithaari oshipakiryaanaki. 30 Ifiaitatzi apiti katziyapainchari itsipat-
apaakari Jesus, Moisés jinatzi itsipatakari Elias. 31 Ari ikatziyaiya-
paakani otapotakiri jowaniinkawo, ikinkithatakotziro tsika inkantya
Jesus impiyakaityaari Jerusalén-ki. 32 Ayimatakiri iwochokini Pedro ii-
jatziikaatziitsipatakari. Okanta awijyimotanakiri iwochokini, ifiaatziiro
jowaniinkawo Jesus itsipatakari apiti kofiaatapaintsiri. 33 Iro ipiyi-
matanaka apiti tsipatapaintariri Jesus, ikantzi Pedro: “jYotaanari, kami-
ithawaitaki asaiki jaka! Ari niwitsikimiri mawa pankojyitantsi pashi
iiroka, jashitya Moisés, jashitatya Elias”. Ifiaawaitashitanaka Pedro, tii jiy-
otzi oita ikantziri. 34 Ifiaawaiminthaitzi Pedro, opamankapaakiri minkori,
ithaawanaki. 35Ikimatzi iflaawaitaitanaki minkoriki ikantaitzi: “Notomi
nitakokitani jinatzi jirika, iriitaki pinkimisantiri”. 36 Okaatapaaki fiaantsi
iflaawaitaitakiri, ifiaitatzi apaniroini ikantanaa Jesus ikatziya. Tiira ika-
mantantsitawo jiyotaani tsika ikanta jifiaakiri, jimanani jowakiro.

Joshinchiiri Jesus iintsi piyarishiritatsiri

(Mt. 17.14-21; Mr. 9.14-29)

37 Okanta okitiijyitamanai, oirinkaiyaani Jesus ipofiagaawo tonkaariki
otzishiki, ojyiki pokaintsiri intonkiyotawaiyaari. 3% Ari josatikaka
shirampari, kaimanaki shintsiini ikantzi: “jJestis, nokowi pamini-
nari napintziti notomi! 39 Ipiyarishiritatzi, owanaa ikaimakaawait-
ziri, ishimoripaantitakairi ikamimawaitzi, jompojakaawaitari, tii jowa-
jyaantziri kapichiini. 49 Nokantawitakari piyotaani jowawisaako-
tainari, tii ikantziri”. 4! Jakanaki Jesus ikantanaki: “Tiitya pikimanitzi
iiroka. ¢Tsikama onkaati nosaikimotanaimi, nofiiiro namawitakotimiro?
Pamakinari”. 4% Ikanta jamaitapaakiri iintsi, ishinkiwintakaanakari
piyari, tyaanaki isaawiki, antawoiti jompitawaitanaka. Ipofia Jesus
ikisakiri piyari, shintsitanai iintsi, jaanairi ashitariri. 43 Iyokitzi ikan-
taiyanakani atziri jifiaakiro ishintsinka Pawa.

Japiitairo Jesus ikinkithatakota inkamimotanti
(Mt. 17.22-23; Mr. 9.30-32)

Ipoiia japiitakiro Jesus ikantziri jiyotaani: 44 “Powakimpitatatyaawo
iiroka jiroka Hfaantsi, iiro pipiyakotairo. Tima jirika Itomi Atziri
impithokashiitatyaari jaakaantaitiri”. 45 Iro kantzimaitacha tii iki-
mathataiyironi okaatzi ikantawitariri, tima jimanapithaitatziiri iiro
ikimathatantawo. Iro ithaawantaiyakarini tikaatsi osampitirini oita
ikinkithatakotziri.

Tsika itzimi Aaapirotachani
(Mt. 18.1-5; Mr. 9.33-37)

46 Tkanta jiyotaani Jesus ikantawakaawintakawo iitakarika
faapirotachani. 47 Iro kantzimaitacha Jesus jiyoshiritakiri ikinkishiritari.
Jaaki iintsi, itsipatapaakari irirori. 48 Ipofia ikantzi: “Ikaatzi
aapatziyariri kimitariri jirika iintsi okantakaantziro ipairyiiro nowairo,
kimiwaitaka naakami jaapatziya. Ari okimitari iijatzi, aririka
jaapatziyina naaka, kimiwaipirotanaka iri jaapatziyaka tsika itzimi
otyaantakinari jaka. Ikaatzi kaari faapirotachani irofiaaka jaka, iri
Naapirotaachani paata”.

Ariakaatziri kaari kisaniintairi
(Mr. 9.38-40)

49 Ipofia ikantanaki Juan: “Yotaanari, nofiaaki chapinki atziri pairyi-
irori piwairo, joshinchaakiri piyarishiritatsiri. Tii afiiiri ankaatiri jaka,
nowajyaantakaakiri”. 50 AriikantanakiJesus: “liro powajyaantakairimi,
tima ari akaatziri kaari kisaniintairi”.

Ikisaitakiri Jacobo ipofia Juan
51 Aritaki monkaatzimatapaaka intzinaantaiyaari Jesus, tontashiri
ikantanaka jiyaatzi Jerusalén-ki. 52 Jotyaantaki iitya aminaantirini
janta Samaria-ki. 53 Iro kantzimaitacha tii ikowaiyini Samaria-jatzi
inkinimotiri, tima jiyotaiyini jiyaatatyi Jerusalén-ki. 54 Ipofia Jacobo
itsipatakariJuan, ikantanakiri Jesus: “Pinkathari, thami ankaimakaanti
paampari inkitiki, ikimitaakiro pairani Elias, japirotyaata intaiya maa-
woni”. 55 Ari ipithokashitanakari Jesus, ikisanakiri, ikantziri: “Ti-
itya pikamiithashiritzi iiroka. 36 Tii iro ipokantakari Itomi Atziri jaka
impiyashiwaitaiya atziri, ontzimatyii jowawisaakoyitairi”. Irojatzi iki-

nantanakari pashiniki nampitsi.

Kowawitachari joyaatirimi Jesus
(Mt. 8.18-22)

57 Tkanta jiyaatanai Jesus, ikantawiitawaari aatsiki: “Pinkathari,
nokowi noyaatimi tsikarika pinkinayiti iiroka”. 58 Jakanakiri Jesus
ikantziri: “Apaani otsitsiniro tzimatsi imoo tsika imaapiintzi, iijatzi
ikimitari tsimiri tzimatsi jomayiro. Iriima jirika Itomi Atziri tii otz-
imi ipanko jimaantapiintyaari”. 39 Ipofia Jesus ikantanakiri pashini:
“Poyaatina iiroka”. Ari ikantzi irirori: “Pinkathari, nokowawitaka noy-
aatanakimi, iro kantzimaitacha nokowi nofiaanakiro nonkitatiri nowaa-
patitari, ari noyaatimiri”. 60 Ikantanakiri Jesus: “Poyaatina, pishinitiri
ikaatzi kamashiriyitatsiri inkitatairi irirori kamayitatsiri. Ontzimatyii
pikinkithatakotairo iiroka tsika inkantya Pawa impinkathariwintan-
tai”. 61 Ari ikantanaki pashini: “Pinkathari, nokowi naaka noyaa-
timi, iro kantzimaitacha pishinitina niwithatapanaatyaari nojyininka
nonampiki”. 62 Jakanaki Jesus, ikantziri: “Apatziro paminapiintziro
pikiyashitziro piwankiri, tikaatsi paminayitanai pashini. Ari ikimitari

pinkathariwintairi Pawa”.

10

Jotyaantaitakiri ikaatzi 70

1 Ipofia Jesus jiyoshiitaki pashini ikaatzi 70, apitipaini jotyaantakiri,
jiiwatiri nampitsiki tsika inkinanaki irirori. 2 Ikantayitziri: “Ikim-
itakawo atziripaini pankirintsi osampainkatzi, iro kantacha tii itz-
imapirotzi iitya oyiipataironi. Pamanamanaatyaari iiroka Pinkathari
jotyaantiita jatatsini atziriki, tima kowityaacha ojyiki kimisantayi-
taatsini. 3 Notyaantaiyatyiimini, nonkimitakaantimi jotyaantaitziri oi-
jya tsika ipiyota piratsi katsimari. 4 Iiro paanaki pithaati, piiriikiti,
pi-zapato-ti. Iiro piwithatantanaka, iiro pinkinkithawaitakairi inkaati
pifiaanakiri aatsiki posamanitzikari. 5 Aririka pariiyitatya pankot-
siki, piwithatapaatyaari saikatsiri. Pinkantapaakiri: ‘Inkamintha pi-
saikawaiti kamiitha pipankoki’. 6 Tzimatsirika iitya aawakimini kami-
itha, aritaki ifiaakiro isaikai kamiitha. Irooma iirorika jaapatziyaitz-
imi, aminaashita piwithatapaakari. 7 Aritaki pimaapiintatyi pankot-
siki tsika pariitaka, iiro paminaminatzi pashini pankotsi. Ari poyaari,
piriro onkaati impayiitimiri. Tima apaani antawaitatsiri ipinayiitziri.
8 Aririka aawakimi kamiitha nampitsiki, poyaawo onkaati impayiitimiri
janta. 9 Poshinchaayitiri janta mantsiyari, pinkantiri: ‘Irootaintsi im-
pinkathariwintantai Pawa’. 19 Irooma pariiwitatya nampitsiki, iirorika
jaawakimi kamiitha, pawisapithatiri, pinkantanaki: 1! ‘Notikanairo
noipatsikiiti jaka, iro piyotantyaari tii pikimisantzi. Iro kantzi-
maitacha ontzimatyii piyoti irootaintsi impinkathariwintantai Pawa’.
12 Tima imapiroitairi paata jowasankitaitiri, anaanakiro inkantayiitairi
Sodoma-jatzi. Imapiro”.

Ikantamachiitziri kisoshiriri nampitsiitiki
(Mt. 11.20-24)

13 “Tkantamachiitziri Corazin-jatzi, iijatzi Betsaida-jatzi. Ifiaayiwitakawo
notasonkawintantayitaki, tiimaita ikimisantaiyini. Iriimi fiaakinanimi
Tiro-jatzi 1iijatzi SidOn-jatzi, aritakimi jowashiritakotatyaami
ikaaripiroshiriyitzi, jowajyaantakiromi. Inkimisantaimi maawoni



LUCAS 10:14 118 LUCAS 10:30
iriroriiti.” 14 Aririka jaayiitairi paata kamiithashiriri, iiro jimapiroitziri
jowasankitaayiitairi Tiro-jatzi iijatzi Sidon-jatzi. Iriima Corazin-jatzi,
iijatzi Betsaida-jatzi, iri jimapiroyiitai jowasankitaayiitairi. 15 Iijatzi
inkimitagaiya Capernaum-jatzi, ikinkishiritaiyani irirori jiyaayitai
inkitiki, iro kantzimaitacha owanaa ikisoshiritaki, jiyaayitai ikinayitzi
kaminkari.

16 Tzimatsirika kimisantimini, naakataki ikimisantaki. Itzimirika
manintashiritakimini, naaka imanintashiritaki. Itzimirika manin-
tashiritakinari naaka, imanintakiri otyaantakinari jaka”.

Ipiyayitaa jotyaantaitakiri kaatatsiri 70

17 Kimoshiri ipiyaiyaani jotyaantaitakiri 70, ikantayitapai:
“Pinkathari, nopairyiiro piwairo, nimatantakari piyari”. 18Ikantzi Jesus:
“Nofiiitsitataikari pairani Satands jowaryaitakiri inkitiki ikimiwaitakawo
ookathawontsi. 19 Tima naaka pakimirori shintsinkantsi, ari onkantaki
posatikantyaari maanki iijatzi kitoniropaini. Ari poitsinampaakiri
piyvari Kkisaniintzimiri, tikaatsimaita awijyimotimini. 20 Tiro
pikimoshiriwintashitawo pimatakiri piyari. Iro pinkimoshiriwinti
josankinayiitairo piwairo inkitiki”.

Ikimoshiritzi Jests
(Mt. 11.25-27;13.16-17)

21 Trojatzi ikimoshiritantanakari Jesus, ikantanaki: “Ashitanari,
iirokataki pinkathariwintziriri inkitiwiri, iijatzi kipatsijatzi, antawoiti
nopaasoonkitakimi. Tima iirokataki yotakaayitairiri tsinampashiriri
kaari jiyoyitzi yotaniriiti jaka. Ari okantzimaita Ashitanari, irootaki
inimotzimiri iiroka”. 22Tkantzi Jesus: “Iri Ashitanari pasapiyaakinawori
maawoni. Apaniroini ikanta irirori jiyopirotana naaka tima itomi
jowana. Ari nokimitsitakari iijatzi naaka apaniroini niyopirotziri.
Impofia inkaati niyotakaayitairi naaka ari jiyoyitairi Pawa”.

23 Ipofia Jesus japatotakiri jiyotaani, jaanakiri jantyaatsikiini, ikan-
takiri: “Kimoshiri inkantaiya inkaati faayitaironi okaatzi pifiaayitairi
iiroka. 24 Tima tzimawitacha ojyiki Kamantantaniri, iijatzi pinkathariiti
kowawitainchari ifiiiromi okaatzi pifiaakiri iiroka, iro kantacha tii okantzi
ifiiiro, tii ikimayitairo iijatzi”.

Aawakiri kamiitha Samaria-jatzi

25 Ari isaikakiri yotaantzirori Ikantakaantaitani, ikowaki
inkompitakaiyaari Jesus, ikantaki irirori: “Yotaanari, ¢iitama nantiri
naaka nofiaantaiyaawori kantaitachari afiaamintotsi?” 26 Ikantanaki Jesus:
“clitama okantziri Ikantakaantaitani? ¢Tsikama okantzi piyotakotziro

iiroka?” 27 Ari jakanaki irirori, ikantzi: “Pitakoshiritaiyaari
Awinkathariti Pawa, pitakopirotaiyaari, pitakoshintsitaiyaari,
pampithashiri powairi. Ari okimitari iijatzi: Ontzimatyii

atakotawakaiya maawoni, akimita anishironkatziro awatha, ari
ankimitanairi ajyininka”. 28 Ipofia ikantzi Jesus: “Imapiro pikantakiri.
Pantiro jiroka, aritaki pawisakoshiritai”.

29 Tro kantzimaitacha jirika, ikowajaantzi jotzikaakowintanatya,
josampitziri Jesus: “;litama nonkimitakaantiri nojyininka?” 30 Ipofia
ikantanaki Jesus: “Tzimatsi ajyininka pofiaachari Jerusalén-ki ikowi

®
10:13 Tima ikaatzi Corazin-jatzi ipofia Betsaida-jatzi Jud4-mirinka jinayitzi. Iriima Tiro-jatzi
ipofia Siddn-jatzi pashinijatzi atziri jinayitzi tii ijyininkatari Juda-mirinkaiti.

jlyaatiro nampitsiki Jericd. Okanta niyanki aatsi, itonkiyotakari
koshintzi, itsitokawaitakiri, jookanakiri aatsinampiki ikamimataki.
31 Tkanta pokaki Ompiratasorintsitaari, jifiaawitapaakari jomaryaaka,
jawisapithatanakiri. 32 Ari ikimitsitakari iijatzi Levi-mirinka,
jiflaawitapaakari jomaryaa, jawisapithatanakiri. 33 Ipofia ipokaki
Samaria-jatzi, jifiaapaakiri jomaryaa, inishironkatapaakiri irirori.
34 Jaawintapaakiri itziritantakari yiinkantsi, ipofia ityaakaanakari
imoraniki, jaanakiri nampitsiki. Iriitaki aamaakowintariri. 35 Okanta
pashini Kkitiijyiri, jaaki apiti kiriiki, ipinakowintanakiri, ikantanaki:
‘Paamaakowintyaanari jirika, aritaki nompinatapaimi iijatzi aririka
nompiyaki’ ”.t 36 Ari ikantzi Jesus: “Mawa ikaatzi fiaakiriri ikoshiitziri.
¢ Tsikatya itzimi kimitakaantakariri ijyininka?” 37 Jakanaki yotakotzirori
Ikantakaantaitani, ikantzi: “Iri matapaakiriri nishironkatakiriri”. Ipofia
ikantzi Jesus: “Piyaatai, irojatzi pimatiri iiroka”.

Jariitawo Jesus opankoki Marta opofia Maria

38 Tkanta jawisanaki Jesus ariitaka pashiniki nampitsi. Ari osaikiri
tsinani iitachari Marta, iro isaikimotapaaki opankoki. 39 Jiroka tsi-
nani tzimatsi irinto oita Maria. Iro tsipatawakariri okaakiini Jesus

okimisantziri ikinkithawaitzi. 40 Iro kantzimaitacha Marta owanaa
okantzimotakawo aminaminawaitzi oitya ompawakiriri Jesus. Irojatzi

opokashitantakariri, okantapaakiri: “Pinkathari, ookawintakina nir-
into. ¢Pinkantinawo amitakotawakina?” 41 Ikantzi Jesus: “Marta, ¢iitama
okantzimoshiritantzimiri okaatzi pantayitiri? 42 Pinkimi nonkantimi:
Apaani okanta kowapirotachari, irootaki okowakiri Maria tima tikaatsi
kantironi jaapithaitairo”.

11

Ikinkithatakotziro Jesus amanamanaataantsi
(Mt. 6.9-15;7.7-11)

1 Ipofia Jesus jiyaataki jamanamanaatya. Ikanta apaani jiyotaani,
ikantakiri: “Pinkathari, piyotainawo jamanamanaataita, ikimitairo
Juan-ni jiyotaantziro amanamanaataantsi”. 2 Ari ikantzi Jesus: “Jiroka
pinkanti pamanamanaatapiintya iiroka:

Ashitanari, inkitijatzi,

Tasorintsi pinatzi iiroka.

Pimpinkathariwintaina naaka.

Pantakainawo jaka kipatsiki okaatzi pinintakaanari iiroka.

Pinkimitakainari saikatsiri inkitiki, jantayitziro okaatzi pinintakairiri.

3 Pimpapiintinawo kowityiimotanari noyaari.

4Pimpiyakotainawo nokaaripiroshiriwaitaki,

Tima nimatakiro naaka iijatzi, nopiyakotairiikaatzi owaaripiroshiritak-
inari.

Iiro pishinitana ifiaantaitina, inkowaiti jantakaitinawo kaaripirori”.

5 Ipofia ikantanakiri iijatzi: “Aririka intzimi pitsipaminthari, im-
pokaki niyankiiti, inkantimi: ‘Pimpawakina mawa tanta, 6 tima
tzimatsi ariitachari nopankoki, tikaatsi tzimatsini nompawakiriri’.
7 Impofia pinkantawityaari: ‘liro pofiaashirinkana nomaakaatziiri ni-
intsitipaini, aritaki nashitanairo nopanko, irootaki iiro okantanta

T 10:35 Kantakotachari jaka “kiriiki”, irijatzi ikantaitsitari iijjatzi “denario”.

nompimi’. 8 Kimiwaitaka iiro pikowawita pimpiri onkantawitya iri-
imi pitsipaminthari. Iro kantacha iikiro ishintsitatzi ikamitzimi, ari
pishiwintanakiro pimpiriinti, pimpawakiri okaatzi ikowiri”. 9 Ikantzi
Jests: “Pinkamitanti, paminaminatiro, aritaki pifiaakiro impayiitimiro
pikowiri. Pinkimitakaantiro pariitya pankotsiki, pishintsiwintapaakiri,
pinkantiri: ‘Pashitaryiinawo. Aritaki jashitaryaitakimiro’. 10 Ari im-
payiitairi kamitantayitatsiri. Inkaati aminaminatironi ari jofiaagaitairi.
Aritaki jashitaryaitainiri inkaati shintsishintsitatsini inkaimi. 11 Tima
aririka inkamitimi pitomi, inkantimi: ‘Paapa, pimpina tanta’. ¢Arima
pimpakiri mapi? Aririka inkantimi: ‘Pimpina shima noya’. ¢Arima
pimpakiri maanki joyaari? 12 Aririka inkantimi: ‘Pimpina iithoki’.
(Arima pimpakiri kitoniro? 13 Tima piyotzi pitakotari pitomipaini
iiroka, kaaripirori pinawita. Iri mapirotzirori Ashitairi saikatsiri inki-
tiki, jitakotari irirori ikaatzi amanayitapiintariri, inampishiritakaayi-
tari Tasorintsinkantsi”.

Maamanitawakaachari pankotsiki

(Mt. 12.22-30; Mr. 3.20-27)

14 Ipofia Jesus jowawisaakotakiri apaani kisopaantitatsiri piyarishir-
itatsiri. Ikanta joshinchagairi, flaawaitanai kisopaantiwitachari. Anta-
woiti jiyokitziiwintaitanakiri Jesus. 15 Tzimatsi kantayitanaintsiri:
“Ipasapiyaatyaari jirika ashitariri piyari, jiitaitziri ‘Beelzeb’, irootaki
jimatantawori jowawisaakotziri ikaatzi piyarishiritatsiri”. 16 Tzimatsi
pashini kowatsiri ifiiiro intasonkawintanti Jesus, iro jiyotantaityaari
imapirotatya opofia itasorinka inkitiki, tima ifiaantaitatyaari. 17 Ikanta
Jesus jiyotaki okaatzi ikinkishiritari atziriiti, ikantanaki: “Aririka
jantaminthatawakaiya atziri ipinkathariwintaitziri nampitsiki, ifiiiro
jookawintawakaa. Aririka jantaminthatawakaiya iijatzi atziri isaika-
pankotawakaiyani, ari ifiaakiro jookawintawakaiya. 18 Ari ikantari ii-
jatzi piyari aririka jantaminthatawakaiyaami, ari jookawintawakaatya
iiro ifiiro ishintsiti, ari inthontyaari. ¢litama pikantantari iri oshin-
chaanari Beelzebd? 19 Iriirikami kamaari Beelzebu oshinchiinani, ¢ir-
ijatzima kamaari oshinchiiriri piyotaaniyitari iiroka jowawisaakotan-
tariri jaagayitziri? Aririka okanta, pikinkithatakotatziiri piyotaani,
ari inkisantakimiro okaatzi pikantakiri. 20 Tima iriitaki Pawa kan-
takaawori noshinchaayitantariri piyarishiritatsiri, tima jomapokakimi
Pawa iiroka ipinkathariwintantzi. 21 Atziri fiaapirori kamiitha, tikaatsi
matirini intyaashitiri ipankoki jayitiri okaatzi jashitari. 22 Irooma
impokashitakiri pashini atziri anairiri ishintsitzi, jaapithatakiri jawin-
taawitari, jaapithatakiri jashitari, jantitatyaawo. 23 Tima ikaatzi kaari
aapatziyanarinaaka, iriitaki kisaniintanari. Inkaati kaari amitakotinari
joyiipatakotina, japaatakotatyaanawo”.

Ipiyashitanta piyari
(Mt. 12.43-45)

24 “Kimiwaitaka piyari inampishiritantatyaarimi atziri, ipankotsi-
tatyaawomi jaflaantari. Aririka jookawiitatyaari, awisakowita atziri
isaikantari piyari. Jataki inkinawaiti otzishimashiki, iiro ifii tsika isaiki.
Impofia inkanti piyari: ‘Nompiyi nopankoki tsika nopofiaaka’. 25 Piyaa
piyari, ifiaapairi atziri kamiitha opishitaka jafiaantari, owaniinka okan-
taka. 26 Impofia piyari jiyaatashitakiri mapirotzirori ipiyaritzi, inkan-
tapaakiri: “Thami aati nopankoki, pintsipatina ampinkathariti’. Jamaki

inkaati 7. Arijashironkaapirotyaari atziri, iiro ikimitaa jashironkaawita
pairani kapichiini ikanta”.
Mapirotironi inkimoshiritai
27 Tikira ithonkiro ifiaawaitzi Jesus, okaimanaki tsinani osatikainchari
ipiyotaka atziri, okantzi: “Thaaminta inatyi tsinani owaiyantakimiri,
antaritakaakimiri othotaimi”. 28 Ipofia jakanakiro Jesus, ikantzi: “Iri
thaamintapirotaachani inkaati mataironi inkimisantairo ifiaani Pawa”.

Ikowaiyakini kaaripiroshiriri intasonkawintanti Jestis
(Mt. 12.38-42)
29Tkanta ipiyotapaaka ojyiki atziri, ikantanaki Jesus: “;litama ikowan-

tari ifiiina kaaripiroshiriri nontasonkawintanti? Iiro nofiaayimaitari,
apa ifiiiro kimitawori jifiaakiri pairani Jonds. 30 Tima ikanta pairani
Jonds jifiagaiyakirini Ninive-jatzi, ari inkimitaiyaari iijatzi Itomi Atziri
jifiiiri jirikaiti. 31 Paata aririka jaminakoyiitairo okaatzi jantayiitziri, ari
iyakowintaimi tsinani pinkatharitatsiri pairani nampitsiki Sab4, tima
opokashitakiri iroori yotaniri iitachari Salomon, okimisantairi. Jirika
saikimotakimiri irofiaaka iiroka, janairi Salomoén. 32 lijatzi okimitari
ari jiyakowintaimi paata Ninive-jatzi, tima ikimisantaiyakirini irirori
pairani Jonds, jowajyaantanakiro jamiyiwitari. Jirika saikimotakimiri
irofiaaka iiroka jaka, janairi Jonas”.

Ikinkithatakotziri Jestus ootamintotsi
(Mt. 6.22-23)

33 “Tima anintirika ootya ootaminto, ¢arima owakotakiri otapinaki?
Afia owakotziri jinoki inkini onkoifiiinkati maawoni. 34 Kamiitharika
poki, pifiaantawo kamiithaini, okimitawo pinkofiiityaakotatyiimi. Tiirika
opantawo poKki, iiro pifiaantawo kamiithaini, kimitaka pintsinirikitako-
tatyiimi.” 35 Paamaakopirowintya poitsiwakirikari ootamintotsi saikan-
takimiri. 36 Imapirotarika isaikantakimi ootamintotsi, tiirika pan-
tanairo kaaripirori, aritaki pofiaagantairo iroopirori kamiithari, pinkim-
itanaiyaari apaani ootamintotsi jootantzi”.

Ikinkithatakota yotaantzirori Ikantakaantaitani

(Mt. 23.1-36; Mr. 12.38-40; Lc. 20.45-47)

37 Tkanta ithonkapaakiro ikinkithataki Jesus, ipokashitapaakiri
Fariseo jiyaatakairi ipankoki joya. Ikanta jariitaka Jesus pankotsiki,
saikapaaki jowapiintaita. 3% Owanaa okompitzimotakari Fariseo
jifiaakiri Jesus tii jimonkaatziro jamitapiintari, inkiwaakotapaatya
jowantyaari. 39 Iro kantzimaitacha Jesus, ikantanakiri: “Pikim-
itakotakawo piraaminto iijatzi powaminto okitiwita kamiitha
jikokiroki, irooma inthomainta, kipatsi okantaka. Ari pikimiyitakari
iiroka kantatsi ifiaitimi kamiithashiri pinatzi, afia koshintzi
kaaripiroshiriri pinatzi. 40 Masontzi. Tima tzimatsi witsikakimiri
piwathaki  Kkofiaayitatsiri, = ¢kaarima  witsikashiritakimiri iijatzi
inthomainta pafiaantariki? 4! Okowapirotatya pimpashitantaiyaawo
tzimimoshiritzimiri inthomainta pafiaantariki, ari onkantya
pinkitishiripirotantaiyaari.

* 11:34 Ojyakaawintachari oki kamiithari, apaani pimantaniri (kaari jyampitsitatsini), iri
fiiironi inkimathatairo okaatzi jantakairiri Pawa, tima isaikanaatzi okitiijyiinkatzi. Ojyakaawin-
tachariiirorika opantawo oki, apaani jyampitsi, kaari fiiironi inkimathatairo okaatzi jantakairiri
Pawa, tima isaikatzi otsinirikitzi.

42 jTkantamachiitzimi Fariseo! Pashitakaapiintari Pawa inchashimpoki.
Iro kantacha tii pantanitiro ikowiri: Ontzimatyii pinkamiithashiritai,
pitakoshiritaiyaari iijatzi. Tima iro kowapirowitachari pantayitiromi
jiroka, iiro powajyaantzimaitawo pashini. 43 jTkantamachiitzimi Fariseo!
Owanaa pikowapiintziro posatitya niyankiniki japatotapiintaita, ari
pikimitsitawo iijatzi pikowi pinkatha jiwithatapiintaitimi aririka
jiflaitimi. 44 jlkantamachiitzimi Yotzinkariiti ipofia Fariseo, thiiyinkari
pinatzi! Pikimitashitakawo kaari jiyoitzi ari ikitaitziri kaminkari, tii
jiyotzi atziri jaatzikakotatziiri kaminkari”.

45 Ari jakanaki apaani yotaantzirori Ikantakaantaitani, ikantanakiri
Jestus: “Yotaanari, pikimakaakinawo iijatzi naakaiti okaatzi pikan-
takiri”. 46 Jakanaki Jesus, ikantzi: “jlkantamachiitzimi iijatzi iiroka
yotaantzirori Ikantakaantaitani! ¢litama pifiaatinatakaantariri atziri-
iti? Tii pifiiimaitawo iiroka pinkimatinatyaawo. 47 jlkantamachiitzimi
iiroka, iitama piwitsikapiriyitantawori owaniinkatachari tsika ikitayi-
itakiri itayitakawori Kamantantaniri! Iriitajaantaki jowamaayitakiri
pairani piwaijatziitini. 48 Tima iirokataki witsikashiyitakiriri tsika
inkitayiitiri, ari okofaatziri pakakotatziiri okaatzi jantayitakiri piwai-
jatziiti. 49 Tima yotani jifiaawaitaki Pawa, ikantaki: ‘Ari notyaan-
taki Kamantantaniri intsipayitaiyaari otyaantaari. Apaanipaini imaa-
maniiti, jowamaitakiri pashini’. 350 Ari onkantya jowasankitaan-
taitimiri iiroka, okantakaantziro powamaayitakiri Kamantantaniri ita-
jaantanakawori pairani. 51 liroka atsipitaiyaawoni irofiaaka ikan-
takaantziro jowamaakaantaitakiri pairani, jitanakawo Abel-ni irojatzi
Zacarias-niki jowamaitakiri ipiyawitanaawo tasorintsipankoki intaa-
painiri Pawa. 52 jlkantamachiitzimi yotaantzirori Ikantakaantaitani! Tii
pimataajaitziro iiroka piyotanitya, ari pikinakaakiro iiroka kaari iki-
mathatantawo pashinipaini”.

53 Tkanta Jesus ithonkakiro ikantayitakiri. Ari jitanakawo
Fariseo itsipayitapaakari Yotzinkariiti, japatowintaari Jesus ikowaki
inkompitakaiyaari onkantya inkimantyaariri oita inkantiri.
54 Ishintsifiaaniwaitakiri, ikowi jifiaawaitakairi kaaripirori onkantya
inkinkithatakotantyaariri.

12

Shiniyakairoriitantani Fariseo
1 Ipofia ipiyowintaitapaakari Jesus, awitsinaapirinikiwaitanaka
atziriiti. Irojatzi ikantantanakari jiyotaani: “Ontzimatyii
paamaakowintyaawo shiniyakaawori itantani Fariseo, jamatawiminto
inatzi. 2Tima ontzimatyii onkofiaatakoyitai okaatzi imanakowitainchari,
onkofiaatakoyitai kaari ikimathawiita pairani. 3 Okaatzi pimanakaaw-
itari, ari onkofiaatakoyitai. Okaatzi pifiaawaitziri apaniroini pipankoki, ari
inkimakoyiitairo inkinkithatakoitiro shintsiini”.
¢ltzimikama ampinkathatiri?
(Mt. 10.26-31)
4 Tkantzi Jesus: “Ajyininkd, iiro pipinkawaitashitari matironi intsi-
tokimi, tima ari iwiyaapaakari jaawiyiri irirori. 5 Jirika pimpinkiri: Iri

T 11:42 Iro ikantaitziri jaka inchashimpoki: Menta, ruda, maawoni okaatzi iwankiritari.
Irootaki kimitawori pinitsi.

pimpinki Pawa matzirori jowamaantzi, impofia jotyaantimi sarinkaw-
iniki. Apa pimpinkathatairi apaniroini. 6 Tima tii ipinapirowita tsimiri-
paini, iro kantzimaitacha jiyotzi Pawa aririka inkamagaanti, tikaatsi
imaakiti apaani.” 7Jiyotsitawo Pawa okaatzi tzimayitatsiri aishi. Tima
pifiaakiro jaamaakotari tsimiripaini, iirokara jimapirotzi jaamaakotz-
imi, iiro pipinkantashiwaitari”.

Inkaati kinkithatakotainani atziriiti

8 “Itzimirika kantirini ijyininka: Jashitaana Jesus’. Iijatzi inkimitaiya
Itomi Atziri inkantairi imaninkariti Pawa: ‘Nashitaari jirika’. 9 Iriima
kantairini ijyininka: ‘Tii jashitana Jesus’. Ari inkimiitairi irirori, inkan-
taitiri imaninkariti Pawa: ‘Tii nashitaari jirika’. 10 Tsikarika intzimi
ookimotakirini Itomi Atziri, kantatsi impiyakoitairi. Iriima intzimi ooki-
motakirini Tasorintsinkantsi, iiro ifiiiro impiyakoitairi. 11 Aririka jaayi-
itimi japatotapiintaita isaikayitzi pinkatharintsi, iiro okantzimoshiri-
waitzimi, pinkanti: ‘;litama nonkantiriri?’ 12 Tima Tasorintsinkantsi
yotakaimironi iitarika pifiaawaitiri janta”.

Ikinkithatakoitziri masontzitatsiri ajyaagantzinkari

13 Ipofia jifiaawaitanaki apaani piyowintakariri, ikantzi: “Yotaanari,
pinkantinari nirintzi impainaata kajyitani jookanairi nowaapatini”.
14 Tkantzi Jesus: “Ajyininkd, tii naaka aminakoyitironi tzimaw-
intawakaantsi nonkantantyaariri pirintzi”. 15 Iikiro ikantanakitzi
Jests: “Paamaakowintya pinintayitzirokari ajyaagawontsi. Tii
iro afiaakaashiritimini”. 16 Tpofia jojyakaawintanakiniri, ikantzi:
“Tzimatsi ajyaagantzinkari Kkithokitaintsiri iwankiwairi jowaniki.
17 Ikinkishiriwaitaka, ikantzi: ‘Tsikatya nowiroka ojyikitaintsiri
nowankiri?” 18 Ikantashiritanaki: ‘Jiroka nantiri. Notantoryiiro
nowantapiintari nowankiri. Niwitsikakaanti antawoiti, ari nowiro
okaatzi nowankiritari, iijatzi najyaagawo. 19 Ari inimotinari, tima ojyiki
nowaantakari. Ojyiki osarintsi nimakoryaawaiti, nowapirowaitya,
nirawaiti nomiri, noimoshirinkawaitya’. 20 Iro kantzimaitachari,
ikantzi Pawa: ‘Masontzi, irofiaaka tsiniri jaashiritaitimi, tii piyotzi
iitya agaironi okaatzi pashitari’. 21 Ari ikantakotari ojyifiaawaitashitawori
jajyaagawo, tii jojyifiiimaitawo okaatzi jashitari Pawa”.

Ikinkithatakotziro Jesus kantzimoshiritaantsi
(Mt. 6.25-34)

22 Tpofia ikantanairi jiyotaani: “Pinkimi nonkanti: Tii okamiithatzi
onkantzimoshiriwaitimi, pinkanti: ‘¢Oita noyaari, oita nomirityaari,
oita nonkithatyaari?’ 23 Tima tzimatsi ankinkishiritakotapiintiri
afaantariki, iro kowapirotacha anairo owayitapiintari, okaatzi akithaat-
apiintari iijatzi. 24 Pinkinkishiritakotiri tsimiri. Tii jiyotzi impanki-
taantya joyaari, tii jiwitsiki ipanko jowaantyaari iwankiri. Iro kantz-
imaitacha Pawa, ipayitapiintakiri jowayitari. Aaka jimapirotzi ji-
takotai Pawa. 25 Aririka paakowintyaawo onkantzimoshiriwaitimi,
¢arima pinkantakaatyaawo powawiniintawairo posarintsiti kapichiini?
26 Tii okantzi powawiniintiro kapichiini, ¢iitama okantzimoshiriwait-
antzimiri? 27 Pinkinkishiritakotiro inchatiya, tii afiiiro antawainiti, tii

12:6 Kantakotachari jaka “tii ipinapirota tsimiri”, irojatzi kantakotachari jamanantamachi-
itantaitari apiti kiriiki inkaati 5 tsimiri.

ontyaawinta onkithaatyaari. Iro kantzimaitacha tii okantzimoshiri-
waitawo, onkanti: ‘¢0Oita nonkithaatyaari?” Afia owaniinkata kamiitha,
anairi jowaniinkawita Salomon pinkathariwitachari pairani. 28 Iriitaki
Pawa owaniinkatzirori, okantawitaka kapichi afiaawitawo owaniinkat-
apainta, iro osamani, tikaatsi opantanaiyaawoni aririka onkamatiy-
atanaki, tima inchikayiitakiro, intaayiitakiro. Iiroka jimapirotzi inkim-
poyaawintimi Pawa, aritaki, iiro pikisoshiriwaitzi. 29 Aritapaaki
okantzimoshiriwaitakimi iiroka, pikantzi: ‘¢Oita noyaari, oita niriri?’
30 Apatziro okantzimoshiriwaitari ikaatzi kaari kimisantatsini. Irooma
iiroka, jiyotakotzimiro Ashitairi oitarika kowityiimoyitzimiri. 31 Iro
kowapirotacha paminaminatairi impinkathashiriwintaimi, pifiaayitairo
impayitaimiro okaatzi kowityiimotzimiri”.

Ikinkithatakotziro Jesus inkitijato ajyaagawontsi
(Mt. 6.19-21)

32 “TIirokaiti kimitakariri nopira, iiro pithaawashitaiyani, tima iriitaki
Pawa kowaintsiri impinkathariwintaimi. 33 Pimpimantayitiro tzimi-
motzimiri, pimpashitantyaawo. Iro kamiithatatsi pantayitairo jiroka
pifiaantaiyaawori pisaikai kamiitha inkitiki. Kimitawaitaka powaagaan-
tatyiiyaami inkitiki tsika tii opathaanitapai, tsika tii itzimapai koshintzi.
34Tima janta tsika powaagaantaka, ari poshiritapiintyaawo iijatzi”.

Ompirataari aamaakowintantachari

35 “Powathakitanatyaawo piithaari. Poonthoyitiri pootaminto.
36 Pinkimityaari ompirataari oyaawintariri jariitaiya iwinkathariti
joimoshirinka, inkini jantawainiri thaankiini jompiratapaiyaariri.
37Kimoshiri inkantaiya apaani ompirataari itzimi ifiaapairi iwinkathariti
aamaakowinta ikantaka. Imapiro nonkanti, aritaki joosaikairi
jowapiintaita iriitaki oyiitainirini jowanawo. 38 Kimoshiri inkantayitya,
intzimi ifiaitapairi aamaakowinta ikanta, onkantawitya tii jiyotzi
tsikapaiti jariitya, niyankiiti tiirika okitiijyitzimataki. 39 Pinkimiro
jiroka. Aririkami jiyoti owaiyantzinkari impokatyi koshitirini, ari
jaamaakowintatyaami, iiro ikoshitaagantaitzirimi. 40 Iro piyotiri
iirokaiti, ontzimatyii paamaakowintayitya. Tima tii piyotzi tsikapaiti
impiyantaiyaari Itomi Atziri”.

Kaaripirori ompirataari
(Mt. 24.45-51)

41 AriikantanakiPedro: “Pinkathari. ¢ Arima nokaatziri maawoni atziri
pojyakaawintakina?” 42 Ikantzi Jesus: “Pinkimitakotyaari ompirataari
kamiithashiriri kinkishiritachari kamiitha. Jookanakiri ipankoki om-
piratariri, ikantanakiri: ‘Pamininari ikaatzi saikatsiri pankotsiki’.
43 Kimoshiri inkantya jirika ompirataari, aririka impiyi iwinkathar-
iti jifiaapairi imonkaatakiro ikantanakiriri. 44 Aritaki ishinitaakiniri
jaamaakowintyaanari okaatzi jashitari. 45 Irooma inkantashiritakimi
ompirataari: ‘Iliro ipiyita nowinkathariti’. Jantawaitakiri ikaatzi jompi-
raitari, ari ikimitaakiro tsinani jompirataitari. Jataki jowapirowaitya,
ishinkiwaitya. 46 Inimowaitziri jirika ompirataari, jomapokashitaiyaari
jariitaiya ompiratariri. Imapirotiri jowasankitaapairi, jookapairi ika-
jyaakaitakiri kisoshiriri. 47 Tima jirika ompirataari jiyowitakawo
okaatzi inintakaawitariri iwinkathariti, tiimaita jaamawintaari impiyi.
Irootaki impajapiroitantyaariri. 48 Iriima itzimi kaari yotakotironi

okaatzi inintakairiri, iiro ipajapiroitairi. Ikaatzi ishinitaitziri jan-
tapiroyitiromi ikowaitziri, ojyiki jompiraityaari. Intzimirika jawin-
taitari ojyiki, inkowakoitiri ojyiki irirori”.

Ikinkithatakota Jesus

(Mt. 10.34-36)

49 “Iro nopokantari nowasankitairi kaaripiroshiriri, okimiwaitakawo
iriimi paampari namakimi kipatsiki. Owanaa nokowataikimi itataitya
jowasankitaayiiti, apirotaiyaami kaaripirori. 50 Iro kantacha ontzi-
matyii nitanatyaawo nonkimaatsitanatya, irojatzi nimonkaatantatyaa-
wori. 51 Pifiaajaantaki iro nopokantari ifiaamachiitairo atziri isaiki kami-
itha. Afia nopokaki, namatziiro antaminthatawakagaantsi. 52 Irofiaaka
ifiaitiro jantaminthatawakaitya isaikapankotawakaiyani, apiti atziri
jantaminthatiri pashini atziri kaatatsiri mawa. 53 Mainari ari imp-
ithokashitatyaari iwaapati, impiyatsityaari iijatzi iwaapati inkisaniin-
tiri itomi. Ompithokashityaawo tsinani ishinto, ompiyatsityaawo iijatzi
onaanati. Ompithokashityaawo tsinani ayiro, ompiyatsityaawo iijatzi
iwatairo”.

¢Tiima piyotziro kantainchari?
(Mt. 16.1-4; Mr. 8.11-13)

54 Ipofia Jesus ikantziri atziri piyowintakariri: “Tima aririka pifiiiro
minkori ityaapiintzi ooryaatsiri, pikantapiintzi: ‘Omparyaatyi inkani’.
Mataka pikantakiri. 55 Tima aririka pinkimiro tampiya ompofiiiya
katonka, pikantapiintzi: ‘Osaryaatyi kamiitha jiroka Kkitiijyiri’.
Mataka okaatzi pikantziri. 56 {Thiiyinkari! Piyowitawo iiroka okanta
pifiaayitapiintziro inkiti, iijjatzi kipatsi. ¢litama kaari piyotakotantawo
okaatzi kantachari irofiaaka?”

Paapatziyaiyaari kisaniintzimiri
(Mt. 5.25-26)

57 «slitama kaari paminantawo iiroka kamiithatatsiri? 38 Aririka
intzimi kijyimini, impofia jaanakimi pinkatharintsiki, pinthaawakoti
iiroka aatsiki, pinkantiri: ‘liro pikisawaita, thami aapatziyawakaiya’.
Tima aririka jariitakaakimi pinkatharintsiki, inkantaitakiri aamaakow-
intaniri: ‘Paanakiri jirika’. Irojatzi jaantaitanakimiri jomontyaitz-
imi. 59 Tima iirorika pipinatashitari okaatzi piriiwitziri, iiro pifiagairo
joimishitowakaantaimi. Imapiro™.

13
Iirorika powajyaantairo pamiyitari, ari pimpiyaashitaiya
1 Ari ipokaiyakini kamantziriri Jesus, tima Pilato jowamaakaantaki
Galilea-jatzi janta itaapiintaitziniri Pawa piratsi. 2 Tkantanaki
Jests: “¢Piflaajaantzima iro jantantakawori jiroka tsika ikantaitakiri
jowamaitakiri, janaakitziiri ikaaripiroshiritzi pashini Galilea-jatzi?
3 Nokantzi naaka: Tii ari onkantya. lirorika powajyaantziro pamiyitari
iiroka, ari pinkimitakotaiyaari irirori. 4 Ari ikimitakari kaatatsiri
18 kamaintsiri awitsinaakiri pankotsi janta Siloé, ¢pifiaajaantzima
iri mapirotzirori ikaaripiroshiritzi janairi pashini Jerusalén-jatzi?
5 Nokantzi naaka: Tii ari onkantya. Tima iirorika powajyaantziro
pamiyitari, ari pinkimitakotaiyaari”.

Jojyakaawintaitziro pankirintsi kaari kithokitatsini

6 Ipofia Jesus jojyakaawintanakiro, ikantzi: “Otzimi atziri iwankiri
jowaniki. Okanta apaani Kitiijyiri jiyaataki jaminiro tzimakirika
okithoki, tiimaita ifiaapaaki. 7 Ikantakiri aamaakowintanariri: ‘Tzimaki
mawa osarintsi nopokawita naminiro nowankiri onkithokiti, tiimaita
nofii. Pinchikiro, aminaashiwaita okatziya jaka’. 8 Ari jakanakiri irirori,
ikantzi: ‘Tliro nowinkathariti, afiaawairo jiroka osarintsi iirorika okithok-
itzi, nonkiyashitawairo oponkitziki notyaakitiro onkithokitantyaari.
9 Aririka onkithokitai, kamiitha inatzi. Irooma iirorika, aripaiti pin-
towakaantiro’ ”.

Jowawisaakotziro Jesus tsinani Kitiijyiri jimakoryaantaitari

10 Tkanta jiyotaantzi Jesus Kkitiijyiri jimakoryaantaitari janta japato-
tapiintaita, 11 ari osaiki tsinani tzimakotaintsiri 18 osarintsi opiyarishir-
itzi. Tsiyamitsitaki, tii okantzi onkatziyi kamiitha. 12 Ikanta jifiaapaakiro
Jesus, ikaimapaakiro, ikantziro: “Tsinani, shintsitaimi pimantsiyawita”.
13 Jotirotakiro kapichiini otsiyamitzitaki. Tampatzikatanai kamiitha.
Ojyiki othaamintawintanakari Pawa. 14 Iro kantzimaitacha tii ini-
motziri jiwatatsiri japatotapiintaita, antawoiti ikisanaka, jifiaakiri josh-
inchaantaki Jesus Kkitiijyiri jimakoryaantaitari. Ikantanakiri atziriiti:
“Tzimatsi 6 Kitiijyiri jantawaitantaitari, ari pimpokiri inkini joshincha-
gaitimi. Tii oshinitaantsitzi Kkitiijyiri jimakoryaantaitari”. 15 Irojatzi
jakantanakariJesus, ikantzi: “Thiiyinkari! Kitiijyiriki jimakoryaantaitari
pithataryaakotapiintziri pipira pashitakoyitziri pirakairi imiri.* 16 Tima
jiroka tsinani ajyininka inatzi, iro isawotari Abraham-ni tzimakotaki
18 osarintsi ikimaatsitakaakawo piyari. ¢ Tiima okamiithatzi oshinchiiro
kitiijyiri jimakoryaantaitari?” 17 Ikantanaki Jesus, antawoiti ikaani-
wintanaka ikaatzi kisaniintziriri. Iro kantzimaitacha kimoshiri ikan-
taiyanakani atziri ikaatzi fiaakirori jantakiri Jesus.

Jojyakaawintaitziro okithoki inchato oryaanikitatsiri
(Mt. 13.31-32; Mr. 4.30-32)

18 Ipofia ikantanaki Jesus: “;litama ojyari ipinkathariwintantai Pawa?
¢litama nojyakaawintimirori? 19 Afia ojyatyaawo aririka impankiitiro
okithoki oryaanikitatsiri pankirintsi. Tima tzimatsi atziri pankitakirori
jowaniki, anaanakiro pashini pankirintsi, antawo otiwayitanaki, ari

iminkoshiyitari tsimiri otsimankatapishitaki”.t

Jojyakaawintaitziro shiniyakairori tanta

(Mt. 13.33)

20 Ipofia japiitakiro ikantzi Jesus: “ilitama nojyakaawintimirori
ipinkathariwintantai Pawa? 2! Afia okimitatyaawo shiniyakaawori
tanta. Tzimatsi apaani tsinani, aakiro kapichiini, otsipataakiro
tantapatha, tikira osamanitzi, shiniyanaki maawoni”.

Ikinkithatakoitziro oryaanityinkakiini ityaapiintaitzi
(Mt. 7.13-14,21-23)
22Tthonka ikinayitaki Jesus nampitsiki jiyotaantayitzi. Irojatzi ikinan-
tanakari Jerusalén-ki. 23 Ari josampitaitakiri, ikantaitziri: “Pinkathari,
¢kapichima awisakotaatsini?”  Ipofia ikantzi Jesus: 24 “Ontzimatyii

®
13:15 Iri ipirayitari janta: buey ipofia asno. T 13:19 Iro ikantakoitzi jaka okithoki
oryaanikitatsiri pankirintsi iitachari mostaza, iro jyookatsi inampiki pashini atziri.

pifiaashintsitya pinkimitakaantyaawo pintyagaatyiimi oryaanityinkaki-
iniki ityaapiintaitzi. Tima ojyiki kowawitachani intyaantaityaawo,
iiromaita jimatziro. 25 Aririka jashitanakiro ipanko ashitawori, iro-
jatzirika pisaikaki jikokiroki, pinkantawitya: ‘Pinkathari, pashitaryi-
inawo’. Impofia jakanaki irirori, inkanti: ‘Tii niyotzimi tsika pipofia
iiroka’. 26 Impofia pinkantawitanatya iiroka: ‘;Tiima piyotina akaatzi-
ranki owaiyani, akaatziranki arawaitaiyini? Piyotaantapiintakina
nonampiki’. 27 Inkanti irirori: ‘Imapiro, tii niyotzimi tsika pipofia.
Piyaatawiiti aakowintawori kaaripirori’. 28 Ari piraawaityaari, pat-
sikaikiwaitya, aririka pifiaayitairi Abraham, Isaac, Jacob intsipataiyaari
ikaatzi Kamantantaniriiti isaiki ipinkathariwintantai Pawa. Irooma
iiroka jikokiroki pisaikai. 29 Tima inkaati awisakoshiritaatsini im-
pofiaayitaiya tsikarika iwiyaapaa kipatsi, isaikayitai jatyooyitairi Pawa
tsika ipinkathariwintantai. 30 Tima tzimatsi itayitawori irofiaaka,
iri fiironi jimpoiyitai. Tzimayitatsi iijatzi impoiyitatsiri irofiaaka, iri
Naayitaironi jitaiyaawo”.

Jiraaniintakotawo Jesus nampitsi Jerusalén

(Mt. 23.37-39)

31 Ari jariiyitapaaka Fariseo, ikantapaakiri Jesus: “Piyaatai,
aatsikitaintsi Herodes ikowi intsitokimi”. 32 Tkantzi Jesus:
“Piyaati, pimpiyanaki, pinkantiri sagaritatsiri, noshinchaayitziri
piyarishiritatsiri, noshinchaayitziri mantsiyari. Apa okaatapaaki mawa
kitiijyiri nonkaatakaantyaawori nantziri.¥ 33 Iro kantzimaitacha, iikiro
niyaatatyi irojatzi mawatapaintsini Kitiijyiri, tima iro kamiithatatsi
intsitokayiitiri maawoni Kamantantaniriiti Jerusalén-ki. 34 {Jerusalén-
jatzil  Ojyiki pitsitokaki Kamantantaniriiti. Pojyimiyayitaki ikaatzi
jotyaantawitakimiri. = Tima nokowawitapiintaka nonkimityaarimi
tsimiri josatitziri iryaani, ari nonkantirimi maawoni notomitaari.
Iro kantacha tii pikowaiyini. 35 Jaka tsika pisaikapiintawitaka iiro
jifiaitai iitya nampitaiyaawoni. Tima iiro okantaitatya pifiaapiintaina
jaka, irojatzi paata pinkantantaiyaari:

Tasonkawintaari jinatzi, tima Pinkatharintsi aitziri otyaantakiriri”.

14

Joshinchagairi Jesus iiniyawaitatsiri

1 Okanta Kkitiijyiri jimakoryaantaitari, ikinaki Jesus ipankoki ijiwari
Fariseo joya. Ojyiki kimpoyaakiriri oita jantiri. 2 Ari isaikakiri janta
apaani mantsiyari iiniyawaitatsiri. 3 Ipofia Jesus josampitakiri yotaan-
tayitzirori Ikantakaantaitani itsipataakiri Fariseo, ikantziri: “Kitiijyiri
jimakoryaantaitari inatzi irofiaaka, ;tiima oshinitaantsiti oshinchaanti?”
4 Tii jakaiyini, irojatzi jimairitaiyakini. Jaakiri Jesus mantsiyari, josh-
inchagairi, jotyaantairi. 35 Ipithokashitanakari jirikapaini, ikantziri:
“Aririka jotitya pipira omooki Kitiijyiri jimakoryaantaitari, ¢tiima ari
pinoshikairi thaankipiroini?”* 6 Tima tikaatsi inkanti jakanakiri.

Oimoshirinkachari aawakagaantsiki

I 13:32  Ikantakoitziri jaka “sagaritatsiri”, iriitaki jojyakaawintaitzi Herodes. Jirika
Herodes owanaa jiyotzi tsika inkinakairo jantayitziro Kaaripirori, jojyakotari sagari jiyotzi
jamatawiyaatantzi tii ikaamanitzi aririka intsitokawiityaari. 14:5 Iri ipirayiitari janta:
buey ipofia asno.

7 Ari isaiki Jesus ikimpoyiiri inkaati atyootirini ijiwari Fariseo,
thaawako ikantaiyani ikowi josatikayitya intsipatantyaariri jiwari
joya. Ipofia Jesus jojyakaawintanakiniri, ikantanaki: 8 “Aririka
inkaimayiitimi poimoshirintya aawakagaantsiki, iiro pikowashita
posatikasatikawaitya pinkowi pintsipatyaari jiwari, tima tzimatsi
pashini pokatsini anaakotzimiri ifiaapirota irirori. 9 Aririka jariitapaatya
kaimakaantzimiri, inkantapaakimi: ‘liro posatikasatikata iiroka,
piyaati pisaiki jantyaatsikiini’. Antawoiti pinkaaniwintanatya. 10 Afia
iro kamiithatatsi aririka piyaati iiro posatikasatikawaita, pisaikapaaki
jantyaatsikiini. Ompofa impokaki kaimakimiri, inkantimi: ‘Ajyininka,
pimpoki posatitya iiroka janta’. Aripaiti impinkathayiitimi. 11 Tsikarika
itzimi kowashiwaitachani impinkathayiitirimi, aritaki ifiaakiro
intsinampashiritakagaitairi. Iriima tsika itzimi tsinampashiriwaitatsiri,
iriitaki fiironi ipinkathayiitairi”.

12 Ipofia ipithokashitanakari Jesus aanakiriri jowakaiyaari,
ikantziri: “Aririka pinkaimi atziri powakaiyaari, iiro pikaimashitari
pijyininkapirotari iiroka, pirintzi, ipofia ikaatzi ajyaagantachari,
tima ari onkantaki impiyataimi iiroka jatyootaimi. 13 Aririka
poimoshirintya, iri pinkaimayiti ashironkainkari, kaari aminatsiri,
pisaponthokiyitatsiri. 14 Ari pifiiiro pinkimoshiritai, tima jirikapaini,
iiro okantzi impiyataimi paata joimoshirintya. Iro kantzimaitacha ari
impinayiitaimi pantakiri aririka jafiaayitai kamiithashiriri”.

Jojyakaawintaitziro antawoiti jatyootawakaita

15 Tkanta ikimawaki ikaatzi isaiki jowaiyani, ikantanaki: “Kimoshiri
inkantya inkaati owaachani impinkatharitanakirika Pawa”.
16 Tpofia ikantzi Jesus: “Tzimatsi atziri, jiwitsikakaantzi antawoiti
oimoshirinkaantsi, ari jowaiyaani. Ithonka ikaimakiri ikaataiyini.
17 Tkanta imonkaatapaaka jowantyaari jotyaantakiri jompiratani
inkamantiri ikaatzi ikaimakaantakiri, tima irootaintsi jowaiyaani.
18 Tii ikowi impokaiyini ikaatzi ikaimakaantawiitakari. Jitanakawo
apaani, ikantzi: ‘Iliro okantzi niyaati, niyaatatyi naminiro owaantsi
namanantakiri. Irootaki iiro okantanta niyaati’. 19 Ikantaki pashini:
‘Niyaatatyi nofiaantyaariri namanantakiri nopirapaini, irootaki iiro
okantanta niyaati’.T 20 Ari ikantaki pashini iijatzi: ‘liro okantzi niyaati,
tima owakiraa naawakaaka’. 21 Ipofia ipiya ompirataari, ikamantapairi
iwinkathariti. Antawoiti owatsimaanakiri, ikantanakiri jimpiratani:
‘Piyaati, paniitiro tsika iwiyaa nampitsi, pamakiri ashironkainkari,
kaari aminatsiri, pisaponthoriiti inkaati pifiiiri janta’. 22 Ari imatakiro
jompiratani. Ipofia ikantairi iwinkathariti: ‘Nimatakiro okaatzi
pikantakinari. Iro kantzimaitacha iiniro okaankitzi pankotsi’. 23 Ipofia
ikantziri jimpiratani: ‘Pinthonkiro paniitiro aatsi, piyaayiti tsikarika,
pishintsiwintiri inkaati pifiiiri janta, impokiita ijaikitiita nopankoki.
24 Pinkimi nonkanti: Ojyiki nitawitakari nokaimakaantziri, iiromaita
ifiaajaitziro joya kapichiini niwitsikakaantakiri owanawontsi’ ”.

Pomirintsitachari ankimitakotyaari Cristo

25 QOjyiki ikaatzi oyaatakiriri Jesus. Ipofia ipithokashitanakari,
ikantziri: 26 “Afia iro inimotzimiri pitakoyitari piwaapati,
pinaanati, piina, pitomi, pirintzi, pitsiro, pitakota iijatzi apaniroini

T 14:19 Iri kantakotacharijaka nopirapaini, kaatatsiri 5 buey.

iiroka. Iro kantacha iirorika pimapirotziro pitakotina naaka, tii
pityaaryootzi pinkimisantaina. 27 Ontzimatyii pintyaaryoowintiro
nokinkithatakoyitakimiri, onkantawitatya impaikakoitimi. Aririka
powajyaantakiro, iiro nokimitakaantzimi iiroka niyotaani.
28 Apaani kowatsiri jiwitsiki pankotsipinthakii, jitawatyaawo
inkinkishiritya tzimatsirika imatantyaawori jiwitsikiro. 29 Ari
onkantya inthonkatyaawori jitanatyaawo jiwitsikiro, tima aririka
jookawintakiro ari ishirontawintatyaari inkaati fiiirini. 30 Inkantaiyini:
‘Piflaamachiitiri jirika, tii jaawiyiro, jookashitakawo’. 31 Ari
ikimitari iijatzi, apaani pinkathari tzimatsiri 10 mil jowayiriti,
jashiminthatyaawo jowayirityaari pashini pinkathari tzimatsiri 20
mil jowayiriti. Ontzimatyii jitawatyaawo inkinkishiritawatya, aririka
inkitsirinkakiri. 32 Ifiaakirorika iiro ikitsirinkiri, iiniro jiwiyaa intaina
pashini pinkathari pokatsiri jowayirityaari, jotyaantaki kantirini:
‘¢Tsikama ankantyaaka iiro owayiritawakaanta? 33 Ari okimitari
lijatzi ontzimatyii pitawatyaawo pinkinkishiritawatya iirokaiti,
tima iirorika powajyaantziro pitakoyitawo okaatzi pashiyitari, iiro
nokimitakaantaiminiyotaani”.

Kimitawori tziwi kaari katyotatsini
(Mt. 5.13; Mr. 9.50)

34 “Tima kamiitha okanta tziwi okatyotzi. Iro kantacha aririka intsi-
pataitiro tsika oitya, iiro opantaawo inkatyokantaityaawo. 35 Tikaatsi
opantaiyaawoni tziwi, iiro okantaajaitzi iijatzi isaiponkitzitantaityaawo
pankirintsi, ontzimatyii jookaitiro. Kowirori inkimathatiro jiroka,
jowakimpitatya inkimisanti”.

15

Ikinkithatakoitziri oijya piyawitachari
(Mt. 18.10-14)

1 Ojyiki kowakotziriri kiriiki ijyininka itsipatakari atziri
kaaripiroshiriri, ikimisantzi jiyotaantzi Jesus. 2 Tkanta Fariseo
itsipatakari Yotzinkariiti, ikinkithatakotanakiri Jesus, ikantzi: “Paminiri
jirika, itsipatakari atziri kaaripiroshiriri, itsipatari jowapiintaiyani”.

3 Ipofia Jesus jojyakaawintanakiniri, ikantanaki: 4 “Tzimatsi pirat-
achari ikaatzi 100 joijyati. Okanta apaani Kkitiijyiri, ipiyaka joijyati,
jookanakiri pashini 99 oijya otzishimashiki, jataki jaminaminatairi
piyainchari. ¢Tiima pimatziro iiroka jiroka? 5 Ikanta ifiaapairi joijy-
ati, kimoshiri ikanta jinatapairi. 6 Tima jariita ipankoki, japatota-
pairi ijyininka, ikantapairi: ‘Pimpoki pintsipatina oimoshirintya, tima
nofiagairi noijyati piyawitainchari’ ”. 7Iikiro ikantatzi Jesus: “Ari onkim-
itagaiya inkitiki, antawoiti inkimoshiriwintaitiri atziri owajyaantairori
ikaaripiroshiriwita. Janaanakiri 99 kamiithashiritatsiri”.

Jojyakaawintaitziri kiriiki piyawitachari

8 Ipofia ikantzi: “Apaani tsinani tzimatsi 10 oiriikiti. Okanta apaani
kitiijyiri ipiyapithatakawo oiriikiti, owaampataki ootaminto, opishi-
takiro maawoni opanko aminaminatairi oiriikiti.* 9 Okanta ofiagairi,

15:8 Ikantakoitziri jaka “kiriiki”, irijatzi jiitaitziri “dracma”, kiriiki jinatzi jashiyitari Grecia-
jatzi. Iriitaki ipinatantaitariri antawaitatsiri apaani kitiijyiriki.

okaimakiri ojyininka, okantakiri: ‘Pimpoki, pintsipatina noimoshir-
intya, tima nofiagairi noiriikiti piyawitainchari’ ”. 10Iikiro ikantanakitzi
Jesus: “Ari inkimitagaiya imaninkariti Pawa antawoiti inkimoshiriyitai
iflaakirika atziri jowajyaantairo ikaaripiroshiriwaitzi”.

Ikinkithatakoitziri itomiitari apaawaitatsiri

11 Ipofia ikantanaki iijatzi Jesus: “Apaani atziri tzimatsiri apiti itomi.
12 Tkanta iyaapitsi itomi, ikantakiri iwaapati: ‘Paapd, pimpinawo
onkaati pookanairi nashitaiyaari pinkamakirika’. Ari ikantakiro,
ipayitakiri itomi onkaati jashitakaiyaariri paata. 13 Tikira osamanitzi,
jataki iyaapitsi itomi intaina pashiniki nampitsi. Ari japaawaitakiri
iiriikiti. 14 Ikanta ithonkatakiri japaatakiri maawoni, ifiaitaki antawoiti
tajyitsi janta nampitsiki. Ari ikowityaanakiri ikaatzi japaawaitakiri.
15 Ipofia jiyaatashitakiri nampitawori janta ikowi antawairintsi,
jotyaantaitakiri jaamaakowintyaari chancho. 16 Antawoiti itajyaaki,
ikowaki jatyootiri chancho, tima tikaatsi pirini joyaari. 17 Ipofia
ikantashiritanaki mainari: ‘Owanaa inintaawaita jowapirowaita
antawaitatsiri ipankoki nowaapati, ¢iitama nashironkaawaitantari
naaka jaka notajyaaniintzi? 18 Ontzimatyii niyaatai ashitanariki,
nonkantapairi: “Paapd, tzimatsi kaaripirori nantzimotakimiri, iijatzi
nokimitaakiri Inkitijatzi. 19 Tii okantzi pinkimitakaantaina pitomi,
apa nokowi pinkimitakaantinari ikaatzi antawaitzimiri*.” 20 Ari ipofia
ikatziyanaka, pokai ashitaririki. Ikanta ashitariri, aminawooKkitatsi
irirori  ifiaawairi  ipokali, ishiyashitawaari, jawithakitawairi,
ithopootawairi. 2! Ikantapaaki itomi: ‘Paapd, tzimatsi kaaripirori
nantzimotakimiri, iijatzi nokimitaakiri Inkitijatzi. Tii okantzi
pinkimitakaantaina pitomi’. 22 Iro kantzimaitacha ashitariri, ikantakiri
jimpiratani: ‘Pamaki iroopirori kithaarintsi, pinkithaatawairi notomi.
Powiniri jakoki poriryaatatsiri, pintyaantakairi iijatzi zapato. 23 Impofia
paminaki iwonkiri vaca kamiitha iwathati, powamairi. @ Nokowi
oimoshirintya. 24 Tima jirika notomi kamawitaka, iro kantzimaitacha
aflagai irofiaaka. Pairani ipiyaka, ifiaitairi irofiaaka’. Ari jitanakawo
joimoshirinkaiyani.

25 JTkanta jantariti iririntzi saikatsi jantawaitzi owaantsiki. Pokai
pankotsiki, ikimapaatzi joimoshirinkaiyani. 26 Josampitapaaki apaani
jompiratani jiita ikimoshiritantaitari. 27 Ari ikantanakiri: ‘Ariita pir-
intzi, irootaki jowamaakaantantakari piwaapati iwonkiri vaca, tima
kamiitha jariita pirintzi tikaatsi awijyimotirini’. 28 Ari ikisapaaka, tii
ikowi intyaapai pankotsiki. Ipofia jiyaatashitakiri iwaapati, owanaa
jowomirinchaakiri intsipatantyaariri joimoshirinka. 29 Irojatzi ikan-
tantanakariri iwaapati: ‘Pifiaawitana naaka osamani nosaikimotzimi,
tikaatsi nantzimotimiri. Tiitya pipaajaitana piratsi noimoshirintya.f
30 Iro kantzimaitacha ipokai iyi thonkitakimiriri piiriikiti ipiro mayim-
piro, iri powamainiri wathatatsiri poimoshirinkawairi’. 31 Ari jakanaki
iwaapati, ikantziri: ‘Notomi, ari pashi powiro pisaikimotakina iiroka,
maawoni okaatzi nashitari, iiroka ashitawo maawoni. 32 Irootaki anki-
moshiritantyaari irofiaaka, tima jirika pirintzi, kamawitaka, iro kan-

39 »

tacha afiagai irofiaaka. Ipiyawitaka ifiaitairi iijatzi’ .

T 15:29 Ikantakoitzi jaka “piratsi”, iriitaki cabra.

Jojyakaawintaitziri kaaripirori ompirataari

1 Ipofia Jesus ikantakiri iijatzi jiyotaani: “Tzimatsi atziri ajyaagan-
tachari. Itzimiirirorijompiratanipaini. Okanta apaani kitiijyiri tzimatsi
pokaintsiri, ikantaitakiri ajyaagantachari: ‘Jirika ijiwari pompiratani,
japaatakimiro pajyaagawo’. 2 Ikanta jirika ajyaagantaniri ikaimakiri
jompiratani, josampitakiri: ‘;litama pantakiri? Nokimaki ikantaitana.
Nokowi pofiaayinawo okaatzi pantawaitakinari. Tima ari okaatapaaki pi-
jiwatziri nompiratanipaini’. 3 Ari ikantashiritanaki jirika ompirataari:
‘¢Tsikatya nonkantyaaka irofiaaka? Jomishitowatyiina ompiratanari. Tii
okantzi nompankiwaiti, aririka nonkamitanti impashitaitina, owanaa
nonkaaniwintya’. 4 Ipofia ikantashiritzi: ‘Niyotaki iita nantiri jaap-
atziyantaitinari pankotsiki aririka jomishitowaitakina’. 5 Japatotakiri
ikaatzi iriiwitziriri iwinkathariti, ikantakiri itakawori: ‘¢ Tsikama ikaatzi
piriiwitziri nowinkathariti?’ 6 Ikantzi irirori: ‘Niriiwitziri ikaatzi 100 in-
chatonaa jowaitzi yiinkantsi’. Ipofia ikantziri: ‘Jiroka piriiwiri, thaanki
posankinati, apa inkaatai 50 inchatonaa piriiwitiri’. 7 Ipofia josampi-
takiri pashini ikantziri: ‘liroka tsikama ikaatzi piriiwitzi?” Ikantzi:
‘Niriiwitzi okaatzi 100 ipiyotakoitziro trigo’. Ipofia ikantziri iijatzi:
‘Jiroka piriiwiri, posankinati, apa onkaatai 80 ipiyotakoitziro’. 8 Ikanta
jirika pinkathari, jofiaagantakiri jompiratani tima ifiaakiri imapiro jiyotzi
tsika inkinakairo kantainchari. Ari ikantayitari atziripaini irofiaaka,
imatatya jiyotzi tsika inkinakairo jaapatziyantyaariri ijyininka, janairi
tsika ikanta kimisantzinkariiti”. 9 Irojatzi ikantantanakari Jesus: “Ontzi-
matyii piyoti paapatziyantyaawo pajyaagantayitari irofiaaka onkantaw-
itya tii opantapirotawo, iro onkantantaiyaari jaapatziyaitaimi paata
iiroka janta inkitiki.

10 Ttzimirika tyaaryootaintsiri kapichiini, iriitaki tyaaryoopiro-
taatsini. Itzimirika kaaripiroshiritatsiri kapichiini, iriitaki
mapirotaironi inkaaripirotai. 11 Tiirika pityaaryoowintziro
ajyaagawontsi kaari opantapirotawo jaka, tikaatsi amiintimini
iroopiroriki. 12 Tiirika pityaaryoowintziro ashinintsi, tikaatsi
pimini pashityaari iiroka. 13 Tikaatsi matironi jantawaitiniri apiti
ompiratantaniri. Apaani inkowapiroti imonkaatiniri jompiratariri,
iriima pashini, inkisaniintanakiri. Ari okimitsitari iijatzi:
Tikaatsi matironi jantiniri Pawa ikowakaantziri irirori, aririka
inkinkishiritakoitiro ajyaagawontsi inkimitakaantanakiro iroorikami
ompiratyaarini”.

14 Ari ikaatzi ikimaiyakini Fariseo, tima irijatzi ashiminthatawori
ajyaagawontsi, ishirontaminthatakari Jesus ikimiri ikantayitakiri.
15 Ipofia ikantanakiri:  “Piyotzi potzikaawintaiyani iiroka iiro
jlyotantzimi atziri, iro Kkantzimaitacha jiyotzimiro Pawa okaatzi
pikinkishiritari. Tima okaatzi iroopirotzimotziriri atziri, ipinkimatziro
Pawa”.

Ikantakaantaitani ipofia ipinkathariwintantai Pawa

16 “Tima pairani ikinkithatakoitakiro Ikantakaantaitani ipofia josank-
inari Kamantantaniriiti. Ipofia ikinkithataki iijatzi Juan. Ikimatziiro

irofiaaka atziriiti Kamiithari Naantsi tsika ikanta ipinkathariwintai Pawa.
Antawoiti ikowi ifiiiro okimitawo ishintsitaitzi aririka jowayiritaitya.

17 Tii opomirintsita apirotaiya paata kipatsi iijatzi inkiti, iro kantzi-
maitacha iiro apirotzimaitaa Ikantakaantaitani”.

Jiyotaantzi Jesus ikantzi: “tii opantawo pookiro piina”

18 “Itzimirika ookironi iina, aririka jagai pashini tsinani, imayimpiri-
wintakiro itawitawori. Ari ikimitari iijjatzi agaironi tsinani jookiri oimi,
imayimpiritaki irirori”.

Ajyaagantachari ipofia Ldzaro

19 “Tzimatsi atziri ajyaagantachari, owaniinka ikithaatapiinta.
Jaakowintawo Kitiijyiriki joimoshirinka owaniinka jowapirowaita.”
20 Tzimitacha iijatzi apaani ashironkaawaitachari jiita Lazaro, ithonka
ipathaawaitaki jirika. Ari jomaryaapiinta jakakiroki ipankoki
ajyaagantzinkari. 21 TIriitaki kowatsiri jaayitiro jowaryaayitziri
jowanawo ajyaagantachari. Pokatsi otsitsi ithotziniri iwathaawo.
22 Tkanta paata kamaki ashironkainkari, jaanakiri imaninkariti
Pawa, jataki isaiki Abraham. Ipofia kamitaka iijatzi ajyaagantachari,
ikitaitakiri. 23 Ikanta janta sarinkawiniki, ojyiki ikimaatsiwaitaka
jirika ajyaagantawitachari. Jaminakotakiri intaina ifiaatziiri Abraham
itsipatakari Lazaro. 24 Ari ikaimanaki irirori, ikantzi: ‘Charini, Abraham,
pinishironkatina. Potyaantiri Ld&zaro jamaajaitakina kapichiini
jiflaa nomiritawatyaari, tima itaaniintatyaana shintsiini paampari’.
25 Tkantanaki Abraham: ‘Nocharini, poshirityaawo pajyaagawo
pairani, iijjatzi ikimita Ldzaro joshiritawo jashironkaawaitakari.
Iro kantzimaitachari kimoshiri ikanta irirori jaka, irooma iiroka
ontzimatyii pinkimaatsiwaitaiya. 26 Tikaatsi pinkini pimpoki, tzimatsi
antawoiti impiita otzikakairi, iiro okantzi iijatzi niyaatashitimi
iiroka’. 27 Iikiro ikantawitatya irirori: ‘Pinkimi nokantzimi charini,
potyaanti jatatsini isaiki nowaapati. 28 Tzimatsi janta ikaatzi 5 nirintzi,
pinkamantiri iiro ipokanta irirori jaka, ojyiki jashironkaita’. 29 Ari
ikantzi Abraham: ‘Tzimatsi Ikantakaantakiri Moisés, tzimatsi iijatzi
ikantayitakiri Kamantantaniri, iro inkimisantiri’. 30 Ipofia ikantzi
iijatzi: ‘Iirotyaami, Charini, Abraham. Tzimatsirika apaani kamatsiri
kamantairini afiaatsiri atziri, ari jowajyaantairo kaaripirori jamiyitari’.
31Tikiro ikantanakitzi Abraham: ‘Tima tii ikimisantziro ikantayiwitari
Moisés iijatzi ikantayitakiri Kamantantaniri, iirotya ikimisantaajaitziri
inkamantawityaari kaminkari’ ”.

17

Iiro pantakaantziro kaaripirori

1Ipofia Jesus ikantanakiri jiyotaani: “Ari intzimapiintatyi antakaan-
tironi kaaripirori. Inkantamachiitiri jirika. 2 Tsikarika itzimi an-
takaakirini kaaripirori iintsi awintaanari, ari jowasankitaayiitairi. Iro
kamiithatatsimi inthayiitiniri mapi ikintsiki, jowiinkaitakiri inkaariki,
ari onkantya iiro ikaaripirotakaantzimi. 3 Ontzimatyii paamaakow-
intya iiroka. Tima intzimirika antzimotimini kaaripirori, pinkami-
nairi. Aririka jowajyaantanairo jantayiwitakari, pimpiyakotiro jantz-
imowitakimiri. 4 Ari okimitari iijjatzi. Tzimatsirika atziri ojyiki jantz-
imotapiintakimiri, okimiwitatyaawo onkaati 7 japiipiintiro Kkitiijyiriki,

*
16:19 Iroikantakoitzirijaka “owaniinka”, kithaarintsi pitzirishimawotatsiri. Ojyiki owinawo
jiroka. Apa ikithaayitawo ajyaagantachari.

ontzimatyii papiipiintiri pimpiyakotiri aririka impokashitapiintakimi
inkowakotimi pimpiyakotairi”.

Pawintaapirotakaina

5 Ikanta Otyaantapiroriiti, ikantanakiri Jesus: “Nokowi
poshiritakaapirotina”. 8 Ipofia ikantzi Awinkathariti: “Onkantawitatya
iiro antawoititzi poshiritaina, onkimityaawo okithoki oryaanikitatsiri
pankirintsi, aritaki pimatakiro antawoiti inchato katziyainchari,
pinkantiro: ‘Pishirinki, piyaati pinkatziyi janta inkaariki’. Nonkanti, ari
imatatya”.”

Jantayitairi jompiraitari

7 “Aririka intzimi pompiratani, pifiaawairi jariitaiya jojyiwawaitzi
powaniki, jaamaakowintari pipira ;arima pinkantawairi: ‘Patyoota-
paina? 8 Afia iiro, apa pinkantawairi: ‘Ponkotsitapai owanawontsi.
Powathakitya inkini poyiitina, irojatzi nowantatyaari, niraki nomiri
ijjatzi. Impofia pimpoiti iiroka powaiya’. 9 ;Arima pimpaasoonkitakiri
okaatzi jantakiri pompiratani? Afia iiro. 10 Ari pinkimityaari iijatzi
iiroka, aririka pimonkaatakiro okaatzi inintakaimiri Pawa, ompofia
pinkanti: ‘Iliro asagaawintawaita jompirayiitai, tima apa amonkaa-
machiitiro okaatzi ikowakaitakairi antiro’ ”.

Joshinchaitziri 10 pathaawaitatsiri

11 Ipofia jawisanaki Jesus jiyaatiro Jerusalén-ki, ikinanakiro Samaria-
ki ipofiaanakawo Galilea-ki. 12 Tkanta jariitapaaka nampitsiki, ari
itonkiyotawakari 10 shirampari pathaawaitatsiri, intaina ikatziyaiya-
paakani. 13 Ikaimaiyini, ikantzi: “jYotaanari Jesus, pinishironkataina
naaka!” 14 Ari jaminanakiri irirori, ifiaatziiri ikatziyaiyani, ikantziri:
“Piyaatashitiri Ompiratasorintsitaari jaminawakimiro pipathaawo”.
Ikanta jiyaataiyanakini, omapokashitaka opiyanaka iwathaawo,
shintsiyitanai. 15 Ikanta apaani jifiaakiro jishitakotanai ipathaawaitzi,
thaaminta ipiyaa irirori, ikimoshiriwintanakiri antawoiti Pawa.
16 Jotziirowashitapaakari iitziki Jesus, ipaasoonkitapaakiri. Jirika
piyaachari Samaria-jatzi jinatzi. 17 Ipofia ikantzi Jesus: “;Tiima 10
ikaatzi shintsitaatsiri, tsikama ikinakika pashini? 18 Tikaatsi nojyininka
piyaatsini inkimoshiriwintairi Pawa impaasoonkitiri, apa ipiya
pashinijatzi atziri”. 19 Ari ikantanakiri Jesis pathaawaiwitachari:
“Pinkatziyi, piyaatai. Iro oshinchagaimiri poshiritaana”.

Itanatyaawori impinkathariwintantaiti
(Mt. 24.23-28, 36-41)

20Ipofia Fariseo josampitakiri Jesus, ikantziri: “Tsikapaiti itanatyaawo
impinkathariwintantai Pawa”. Ari jakanaki irirori: “Omapokashitaiya
impinkathariwintantai Pawa. 21Iiro ikantaitzi: ‘Jiroka jaka. Jironta
janta’. Tima aritaki pinkatharishiriwintantai Pawa”. 22 Ipofia ip-
ithokashitanakari jiyotaani, ikantziri: “Ari pinkowawitaiya paata
pifiiirimi kapichiini jirika Itomi Atziri, iiro okantzimaita. 23 Ari pinki-
maki inkantaiti: ¢irika jaka’. Pashini kantatsini: ‘Jirinta janta’.
liro piyaatashitziri, iiro poyaatziri iijatzi. 24 Aririka impiyi Itomi

17:6 Iro ikantakoitzi jaka “okithoki iryaanikitatsiri pankirintsi”, iitachari “mostaza”, iro jy-
ookatsiri inampiki pashini atziri. Iro ikantakoitzi jaka “antawoiti inchato”, iitachari “sicémoro”,
irojatzi jyookatsiri pashiniki inampi atziri.

Atziri, inkimitapaiyaawo oporiki ookathawontsi, ompofiaanatya tsika
iwiyaa kipatsi irojatzi othapitapaa. 25 Afia itawatya ifiiitawakiro inki-
maatsitaitya antawoiti, inkisaniintawaitaitiri jirikaiti atziriiti tzimay-
itatsiri irofiaaka. 26 Tima onkimityaawo tsika okanta pairani iiniro
isaikawita Noé. Ari onkimitsitaiya iijatzi aririka impokimatai Itomi
Atziri. 27 Inimotziri atziri jowawaiyita, jirawaitaiyini, jaawakaayita
iijatzi. Irojatzi ityaantanakari Noé shintsipaaki jiwitsikakiri. Okanta
oonkanaka kipatsiki, apirotaka maawoni atziri ipiinkaki. 28 Ari onkim-
ityaawo iiniro isaikawita pairani Lot. Inimotziri atziri jowaiyani, ji-
rawaitaiyini, jiyomparitaiyani, ipankiwaitaiyini, jiwitsikaiyini ipanko
iijatzi. 29 Iro kantzimaitacha imonkaatapaaka Kitiijyiri ishitowan-
tanakari Lot nampitsiki Sodoma, omapokashitaka iparyaapaaki anta-
woiti paampari, ari japirotakari maawoni atziri itaga. 30 Aritaki onkim-
itagaiyaari iijatzi aririka impiyi Itomi Atziri. 3! Tzimatsirika saikat-
siri jikokiroki ipanko, ari impofiaanatya ishiyi, iiro ityaapanaatzi jaa-
panaati tsika oitya. Itzimirika saikatsini jowaniki, ishiyi tsika ikanta,
iiro ipiyapanaata. 32 Pinkinkishiritakotiro okaatzi awijyimotakirori
iina pairani Lot. 33 Ikaatzi itakowaitachari apaniroini jantayitziro
inintashiyitari, ari impiyaashitaiya. Iriima inkaati kamawintinani
jantanairo nokowakairiri naaka, aritaki jawisakoshiritai”. 34 Iikiro
ikantatzi Jesus: “Tzimatsi tsipatawakaachani imayi. Jagaitai apaani
inkitiki, iriima pashini jookaitanairi. 35 Tzimatsi apiti tsinani tsi-
patawakaachani otoonkawaitzi. Jagaitai apaani inkitiki, irooma pashini
jookaitanairo. 36 Isaiki apiti atziri jowaniki. Jaagaitai apaani inki-
tiki, iriima pashini jookaitanairi”. 37 Ipofia josampitanakiri ikantzi:
“¢Tsikatya janta Pinkathari?” Ikantzi Jesus: “Tsikarika isaiki kaminkari,
ari impiyowintyaari amimpori”.t

18

Ikinkithatakoitziro kamatsiri oimi ipofia kaaripirori pinkathari

1 Ipofia jojyakaawintanakiro Jesds onkantya jamanaitantyaariri kiti-
ijyiriki, iiro jowajyaantantaitawo. 2 Ikantzi: “Tzimatsi apaani nampitsi,
ari isaikiri kaaripirori pinkathari, tii ipinkathatziri irirori Pawa, iri
owatsipiro tii ipinkathatziri atziri. 3 Ari osaikiri iijatzi tsinani kamat-
siri oimi. Opokashitakiri kaaripirori pinkathari, okantziri: ‘Nokowi
pinkaiminari kisaniintanari, piwitsikainawo awijyimotanari’. 4 Tii
ikowawita pinkathari. Ipofia ikantashiritanaki: ‘Tii nopinkathatziri
Pawa, iijatzi nokimitairi atziri. 3 Iro kantacha jiroka kamatsiri oimi,
ontzimatyii nantiniro kamiithari okowiri. @ Nosamawokari aririka
ofiaashirinkina ompiyapiyatashitina’ ”. 6 Ikantzi Jesus: “Pifiaakiro ikan-
tashiritakiri kaaripirori pinkathari. 7 Iri mapirotzirori Pawa irirori, iiro
ijjyinkaa jantainiri kamiithari jiyoshiitairi, aakowintanaawori jamanari
kitiijyiriki”. 8 Iikiro ikantatzi Jesus: “Iiro ijyinkaita jantantaityaawori
kamiithari. Iro kantacha aririka impiyapaaki Itomi Atziri, ¢iikiroma
jifiaapaakityi awintaapiintyaarini kipatsiki?”

Jojyakaawintaitziri Fariseo ipofia kowakotziriri kiriiki ijyininka

T 17:37 Ikimita afiaapiintziri amimpori jiwotaiyani, ayotzi tzimatsi kamaintsiri. Ari okimitari
iijatzi aririka afaayitakiro okaatzi ikinkithatakoyitakiri jaka Jesus, ayotzi irootaintsi impiyimatai.

9 Tzimayitatsi kinkishiritachari kamiithashiri jinatzi. Ipofia imanin-
tashiriwaitziri pashini atziri. Irootaki jojyakaawintantanakariri Jesus,
ikantziri: 10 “Tzimatsi apiti atziri jiyaataki tasorintsipankoki jamafia.
Fariseojinatzi, iriima pashini iri kowakotziriri kiriiki ijyininka. 11Ikanta
ikatziyapaaka Fariseo jamana, ikantzi: ‘Pawa, antawoiti nopaasoonkitz-
imi, tima tii nokimitari naaka pashini atziri, koshintzi jinatzi, tzip-
inashiri ikanta, mayimpiri jinatzi, ari ikimitakari jirika kowakotziriri
kiriiki ijyininka. 12 Apitijatzi notzitapiintawo nowanawo awisayitzi
kitiijyiri jimakoryaantaitari, nookapiintzi kiriiki ikaatzi ipinaitanari’.
13 Ipofia irirori kowakotziriri kiriiki ijyininka, ikatziyapaaka jantyaat-
sikiini, oiyotapaaka jamana. Tima okatsitzimoshiryaanakiri, ikantzi:
‘Pawa, pinishironkataina naaka, kaaripiroshiri ninatzi’ » * 14 [kantzi
Jesus: “Iriitaki jaayiitakiri kamiitha jirika, kamiithashiri ikanta jiyaatai
ipankoki, tii ikimitari pashini. Tima tsikarika itzimi flaapirowaitachari
irofiaaka, ari intsinampashiritakaitairi. Iriima tsika itzimi tsinam-
pashiriwaitatsiri irofiaaka, ari ifiiiro iflaapirotakagaitairi”.

Itasonkawintziri Jesus iintsipaini
(Mt. 19.13-15; Mr. 10.13-16)

15 Ipofia jamayiitapaakiniri Jesus iinchaaniki, ikowaitzi jotirotanta-
watyaari kapichiini jako. Iro kantacha jiyotaani Jesus, ikisawakiri
amayitziriri iintsi. 16 Irojatzi ikantantanakari Jesus: “Pishinitiri iin-
chaaniki impokashitina. Iiro pithafiaana. Tima inkaati kimitaiyaarini
irirori, iriitaki flaagaironi ipinkathariwintantai Pawa. 17 Imapiro, iirorika
ipinkathaitziri Pawa inkimitakoityaari ikanta iintsipaini, iirora ifiaitairo
ipinkatharitai”.

Mainari ajyaagantachari
(Mt. 19.16-30; Mr. 10.17-31)

18 Tkanta apaani pinkathari josampitakiri Jests, ikantziri:
“Kamiithari Yotaanari, ¢iitama nantiri nofiaantaiyaawori kantaitachani
kafiaanimintotsi?” 19 Ipofia jakanaki Jesus, ikantzi:  “¢litaka
pikantantanari: ‘kamiithari pinatzi?’ Apaniroini ikantakaawo Pawa
ikamiithatzi, tikaatsi pashini. 20 Piyotakotakiroma Ikantakaantaitani,

kantatsiri: .
Iiro pitsitokantzi.

liro pimayimpiritzi.

Iiro pikoshitzi.

Iiro pithiiyakotanta.

liro pamatawitantzi.

Pimpinkathatiri ashitzimiri”.

21 Ari jakanaki mainari, ikantzi: “Yotaanari, nothotyaakiro maawoni
irojatzi nitanakawo pairani iiniro niryaanitapaaki”. 22 Ikanta ikimakiri,
ikantzi Jesus: “Tzimatsi apaani kowityaapainchari kaari panti. Pimpi-
mantiro okaatzi pashitari, pimpashiyityaari ashironkaachari. Tima ari
pifiagairo pinintagaiya inkitiki. Pimpokanaki, poyaatina”. 23 Ikanta
ikimawaki, owashiri ikantanaka, tima ajyaagantzinkari jinatzi. 24 Tima

* 18:13 Kantakotachari jaka “okatsitzimoshiryaanakiri”, iro kantakotajaantachari jom-
pojashipaniiyita jirika atziri. Tima irootaki jamiyitari Judad-mirinkaiti aririka onkatsitzi-
moshiritiri tsikarika oitya. Inashita amitari aakapaini aririka ampojashipaniitya, tima
asagaawintawaitatya.

iflaakiri Jesus antawoiti jowashiritanaka, ikantanaki: “jimapiro opomir-
intsita jiyaatai ajyaagantzinkari impinkatharitai Pawa! 25 Tima iiro
okantzi intyi piratsi camello imooki kithapi, iro owatsipiro ompomir-
intsitya intyi ajyaagantzinkari ipinkatharitai Pawa”. 26 Ikantayitanaki
ikaatzi kimakiriri ikantaki Jesus: “ilitatyaakama awisakoshiritaatsini?”
27 Ipofia ikantzi Jesus: “Tzimatsi oitayita pomirintsitzimotyaarini
atziri, iriima Pawa tii opomirintsitzimotari”. 28 Ari ikantanaki Pedro:
“Jirika nokaataiyakini naaka, nookayitanakiro tzimimoyitanari, noy-
aataiyakimini”. 29 Ikantanaki Jesus: “Imapiro, tzimatsirika kowanairori
impinkathariwintairi Pawa, irootaki jookawintantanakawori ipanko,
Pawa jirika, ari anaanakiro okaatzi jookawintanakiri. Ari inkimitagairi
iijatzi paata aririka ifiiiro afiaanimintotsi”.

Japiitairo Jesus ikinkithatakota jowamagaitiri
(Mt. 20.17-19; Mr. 10.32-34)

31 Ipofia Jesus japatotairi kaatatsiri 12 jiyotaani, ikantziri: “Aatatyi
irofiaaka Jerusalén-ki. Ari imonkaatyaari onkaati awijyimotirini It-
omi Atziri, tima irootaki josankinatakoitakiriri pairani Kamantanta-
niri. 32 Ari jaakaantaitiri, jayiri atziri kaari ajyininkata. Antawoiti
ishirontaminthawaitaityaari, inkimaatsitakaityaari, jiiwapoowaitaitiri.
33 Aririka onkaataki impajawaitaitiri, ari jowamagaitiri. Iro awisaw-
itatya mawa Kitiijyiri, ari jafiagai iijatzi”. 34 Iro kantzimaitacha, tii
ikimathatziro jirikapaini ikaatzi kimawitainchari, tima tii ikowaitzi
inkimathatakaitiri.

Jaminakaitairi Jerico-jatzi
(Mt. 20.29-34; Mr. 10.46-52)

35 Tkanta Jesus ariitzimataka nampitsiki Jericé. Ari isaiki kaari
aminatsiri aatsinampiki ikamitantzi impashiityaari. 36 Ikimaki kaari
aminatsini, josampitakiri awisayitatsiri atziri, ikantziri: “¢lita pokat-
siri?” 37 Ikantaitanakiri: “Ipokatzi Jesus, jiitaitziri Nazaret-jatzi”.
38 Trojatzi ikaimantanakari, ikantzi: “{Jesus, icharinitari David-ni, pin-
ishironkataina naaka!” 39 Ojyiki ikisawiitanakari jimairitantyaari.
Iikiro ikaimanakitzi shintsiini, ikantzi: “ijIcharinitari David-ni, pinishi-
ronkataina naaka!” 40 Ari ikatziyapaaka Jesus, ikantzi: “Pamakinari
jaka”. Ikanta jamaitapaakiniri, josampitawakiri. 4! Ikantziri: “¢Tsikama
pikowi nonkantaimi?” Jakanaki kaari aminatsiri, ikantzi: “Nokowi
nokiryagai, Pinkathari”. 42Ikantzi Jesus: “Kantatsi pokiryagai, iro oshin-
chagaimi pawintaana”. 43 Omapokashitanaka jaminanai, joyaatanakiri
Jests, kimoshiri ikantawintanakari Pawa. Ikanta atziriiti jifiaakiro
okaatzi jantakiri Jesus, jimatanakiro iriroriiti ithaamintawintanakari
Pawa.

19

Jestis ipofia Zaqueo

1Tkanta jariitapaaka Jesus Jericd, janiitapaakiro nampitsi. 2 Ikanta
apaani shirampari ijiwari kowakotziriri kiriiki ijyininka jiita Zaqueo.
Ajyaagantzinkari jinatzi. 3 Ikowapirotaki irirori jifiiiri Jesus. Iro kan-
tacha tii okantzi tima ojyiki atziri otzikakiriri, ikaaporityakitziini iijjatzi.
4Ipofia jiiwatanaki Zaqueo, atiitapaaki inchatoki inkini ifiiiri Jesus, tima

ari inkinapaakiri.* 5 Ikanta jariitapaaka jatiitaki, jaminapaaki jinoki,
jifiaapaakiri, ikantziri: “Zaqueo, payiitanaki thaankiini, tima ari noshir-
itawo nomayimotimi pipankoki”. 6 Thaankipiroini jayiitanaki Zaqueo.
Kimoshiri jaanakiri ipankoki. 7 Ikanta jifiaitakiri, flaawaitanaki atziriiti
ikantzi: “;litama ityaapankotantariri Jesus kaaripiroshiritatsiri?” 8 Ari
ikantaki Zaqueo: “Pinkathari, kantatsi nompiri ashironkainkari kajy-
itani najyaagawo. Tzimatsirika iita namatawitakiri nokoshitziri, ari
noipiyainiri onkaati 4 nayitakiriri”. 9 Ikantanaki Jesus: “Irofiaaka pifiiiro
pawisakoshiritai. Tima pimatanairo pikimitakotanaari Abraham-
mirinkaitipirori. 10 Tima iro ipokantakari Itomi Atziri jaminaminayi-
tairi ikaatzi piyaashiwitainchari jowawisaakoshiriyitairi”.

Jojyakaawintaitziri 10 kiriiki

11 TIrojatzi  ikimisantaiyakini  atziriiti = ikinkithatakotakiri
Jesus. Ipofia jojyakaawintanakiniri, tima ifiaajaantaki atziriiti
kofiaawoini impinkathariwintantai Pawa, tima jifiaakiro irootaintsi
jariitzimataiyaani Jerusalén-ki. 12 Ikantanaki: “Tzimatsi apaani
jiwari jiyaataki pashiniki nampitsi, impinkatharitakaitiri, impofia
impiyi. 13 Japatotanakiri 10 jompiratani, ipanakiri 10 Kkiriiki,
ikantayitanakiri: =~ ‘Pantawaitakairi kiriiki nopanakimiri, irojatzi
nompiyantapaatyaari’.t 14 Iro kantacha tzimatsi kaari kowirini
impinkathariwintanti. Jotyaantaitaki kantatsini: ‘Tii nokowaiyini
impinkathariti’. 15 Tkanta ipiya, aritaki ipinkatharitakaitakiri.
Japatotapairi jompiratani ipayitanakiri kiriiki, ikowi ifiiiri tsika ikanta
jantawaitakaakiri iiriikiti. 16 Jitapaakawo ipokaki apaani, ikantapaaki:
‘Pinkathari, nojyifiaakiri piiriikiti, nagai pashini ikaatzi 10’. 17 Ikantanaki
irirori: ‘Kamiithataki nompiratani, kapichi pityaaryootaki, aritaki
pifiaakiro pijiwawintiro onkaati 10 nampitsi’. 18 Ari ipokapaaki pashini
jompiratani, ikantapaaki: ‘Pinkathari, nojyifiaakiri piiriikiti, nagai
pashini ikaatzi 5°. 19 Iijatzi ikantanakiri irirori: ‘Ari pinkimityaari
iiroka, ari pifiaaki pijiwawinti onkaati 5 nampitsi’. 20 Ipokapaaki pashini,
ikantapaaki: ‘Pinkathari, jirika piiriikiti kamiitha noponatakimiri.
21 Tima antawoiti nothaawantakimi imapirotatziimi pimashirinkatzi,
tii pifiaakonita pojyifiaantariri piiriikiti’. 22 Tkantanaki irirori:
‘Kaaripirori nompiratani pinatzi. Iiroka apishityaawoni okaatzi
pikantakinari. Piyowitaka owanaa nomashirinkatzi, tii nofiaakonita
nojyifiaantariri noiriikiti. 23 Pifiaawita iiro pimatziro iiroka, paminimi
litya antawaitakairinimi noiriikiti, ari ijyikiniintakimi irofiaaka, iri
pimpawainarimi nopiyaa’. 24 Ari ikantziri atziri piyotainchari: ‘Payiri
kiriiki, pimpiri ojyifiaakiriri ikaatzi 10°. 25 Ikantaiyanakini atziri:
‘Pinkathari, ¢iitama impantaityaariri, tima tzimaki irirori 10 kiriiki
pipakiriri inkaanki?” 26 Iikiro ikantatzi ashitariri iiriikiti: ‘Iitarika
otzimimotakiri, ari ontzimimotakiri ojyiki. Iriima kaari otzimimotzi,
iikiro jiyaatatyi ifliiro iiro otzimimopiroyitairi’. 27 Ikantaki iijatzi:
‘Pamakiri ikaatzi kisaniintanari kaari kowatsini nompinkathariwintiri,
nokowi nofiiiri powamairi’ ”.

19:4 Kantakotachari jaka inchato, irootaki jiitaitziri pashiniki nampitsi sicémoro. T 19:13
Ikantakoitziri jaka kiriiki, iri jiitaitziri pairani “mina”. Ifiaantaityaari iraayiitiri mina, ontzimatyii
jantawintaitiri inkaati mawa kashiri.

Ariitaa Jests Jerusalén-ki
(Mt. 21.1-11; Mr. 11.1-11; Jn. 12.12-19)

28 Jthonkanakiro ikantakiri Jesus, iiwatanaki jiyaatiro Jerusalén-
ki. 29 Ikanta jariitzimataka nampitsiki Betfagé otsipatakawo Betania
omontinampitakawo otzishi Olivo.  Ari jotyaantakiri Jesus apiti
jiyotaani. 30 Ikantakiri: “Piyaati nampitsiki amontitakari. Ari pifiiiri
iwonkiri burro inthatakotya, tikira ityaakaitariita. Pintharyaakotiri,
pamakinari jaka. 31 Aririka josampiitawakimi:  ‘¢Pinkantirika
pithataryaakotantariri burro? Pinkantanakiri iiroka: ‘Ikowatziiri
Pinkathari’ ”. 32 Jataiyanakini jotyaantaitakiri, jifiaakiro okaatzi
ikantaitakiriri. 33 Ithataryaakotapaakiri burro. Josampitakiri ashitariri,
ikantziri: “;Pinkantirika pithataryaakotantariri?” 34 Ikantanaki irirori:
“Ikowatziiri Pinkathari”. 35Irojatzi jamantakanariri. Jowankitaitakiniri
manthakintsi imitzikaaki, ityaakotanakari Jesus jirika burro. 36 Ikanta
janiitakaanakiri Jestus burro, joomaankashiitanakiri manthakintsi
aatsiki tsika inkinanaki. 37 Ikanta jiyotaapiintakiri Jesus, oirinkimataka
otzishiki Olivo, ikaimaiyini ithaamintawintanakari Pawa, tima
iflaayitapiintakiro itasonkawintantaki Jesus. 38 Ikantaiyini:
jAatsikitataiki awinkathariti! Tasonkawintaari jinatzi, tima Pinkathari

jiitaitziri otyaantakiriri.
iIsaikakaayitairi kamiitha nampitawori inkitiki!
ilro kamiithatataitatsi otzimimotziri jowaniinkawo Pawa nampitawori
ojinokitajaantzi inkiti!
39 Tkanta Fariseo saikayitaintsiri iijatzi janta, ikantakiri Jesus: “Yotaan-
taniri, pinkijyiri piyotaani”. 40 Jakanaki Jesus, ikantzi: “Aririka no-
mairyaakiri ikaatzi kaimayitaintsiri, kimitaka ari onkaimanakimi mapi
iroori”.
41 Tpofia jariitzimatapaaka Jesus Jerusalén-ki, jiraakotapaakawo

jifiaapaakiro. 42 Jkantzi:  “jowa onkamiithatimi pinkimathataa-
jaitawakiromi irofiaaka, iroora Kitiijyiri pifiaantaiyaawori pisaiki
kamiitha! Iro kantzimaitacha iiro okantzi tima tzimatsi

ikantakagaitakimi kimiwaitaka pisoryaakitatyiimi. 43 Tima irootaintsi
impoki kisaniintzimiri, jiwitsikashitapaakimi japirotantimiri. Inthonka
jotzikapaakimi iwiyaara potanto, iiro pifiiiro tsika pinkini pishiyi. 44 Ari
impookakoitakimi, jashiryaitimi maawoni. Iiro jifiaitairo mapipaini
okaatzi piwiryaayitachari irofiaaka, okantakaantziro tii piyotawakiri
pokashitakimiri”.

Jomishitowiri Jesus pimantayitatsiri tasorintsipankoki
(Mt. 21.12-17; Mr. 11.15-19; Jn. 2.13-22)

45 Tpofia ityaapaaki Jesus tasorintsipankoki, jomishitowapaakiri pi-
mantayitatsiri iijatzi ikaatzi amanantayitatsiri. 46 Ikantayitziri: “Pairani
josankinaitakiro kantatsiri: ‘Nopanko inatzi jiroka, ari jamanapiintaiti-
nari’. Iro kantzimaitachari iiroka pamatawitantapiintaki janta pipi-
mantayitzi, pikimitakaantakiro koshintzipanko”. 47 Ari ikantapiintatya
Jesus jiyotaantzi Kkitiijyiriki tasorintsipankoki. Iro kantacha ijiwari
Ompiratasorintsitaari, itsipatakari Yotzinkariiti ipofia Antaripiroriiti,
jaminaminatanakiro tsika inkinakairi intsitokakaantiri. 48 Tii okantz-
imaita ifiiiro tsika inkinakairo, tima owakimpita ikantaiyakani atziriiti
ikimisantziri Jesus.

20

Ishintsinka Jesus

(Mt. 21.23-27; Mr. 11.27-33)

1Tkanta Jesus jiyotaayitakiri atziri tasorintsipankoki, ikinkithatakairi
Kamiithari Naantsi. Irojatzi ipokantapaakari ijiwari Ompiratasor-
intsitaari, itsipatakari Yotzinkariiti, ipokaki Antaripiroriiti iijatzi.
2 Josampitapaakiri Jesus, ikantziri: “Pinkantina, ¢iitama otyaantakimiri
pofiaagantiro pishintsinka?” 3 Ipofia jakanaki Jesus, ikantziri:
“Tzimatsi iijatzi nosampitimiri naaka, ontzimatyii pakina. ¢ Tima
jowiinkaatantaki Juan-ni, ¢(iitama otyaantakiriri? ;Pawama? ¢lriima
otyaantakiri atziri?” 5 Ari ikantawakaiyanakani irirori: “Aririka
ankantakiri Pawa otyaantakiriri, ari inkantanakai: ‘litama kaari
pikimisantantari?’ 6 Irooma ankantiri: ‘Atzirimachiini otyaantakir?’,
ari impichaitakai. Tima maawoni atziriiti ikantaiyini Kamantantaniri
jinatzi Juan-ni”. 7 Irojatzi ikantantaiyakani: “Tii niyotzi iita
otyaantakiriri”. 8 Ari ikantsitanakari Jesus irirori: “lijatzi naaka, iiro
nokamantzimiro iita otyaantakinari”.

Kaaripiroshiriri antawairintzi
(Mt. 21.33-34; Mr. 12.1-11)

9 Ipofia Jesus jojyakaawintanakiniri atziriiti, ikantzi: “Tzimatsi
apaani pankitzirori chochokimashi. Ipofia jaminaki iitya aminironi
iwankirimashi, jataki irirori intaina, osamani isaikaki. 10 Ipofiaashitaka
jotyaantai jompiratani jagaatimi okithoki iwankiri. Ikanta jifiaawakiri
antawairintzi, ipajawaitawakiri, joipiyairi tikaatsi jaanai. 11Jotyaantaki
pashini. Ari ikimitaakiri, ikisawaitawakiri, itsitokawaitakiri,
joipiyairi iijatzi tikaatsi jaanai. 12 Ipofia jotyaantaki mawatanaintsiri
jompiratani. Ari ikimitaitakiri iijatzi, jantawaitawakiri, joipiyakiri.
13 Tkantzi ashitawori iwankirimashi: ‘¢Tsikatya nonkantyaaka? Iriirika
notyaantaki nitakotani notomi naaka, ari impinkathatakiri’. 14 Ikanta
antawairintzi jifiaawakiri itomi ipokaki, ikantawakaiyani: ‘Jirika
ipokaki ashitaiyaawoni paata pankirintsimashi. Thami owamairi,
ayiroota aaka’. 15 Jaawakiri, jaanakiri othapiki pankirintsimashi,
itsitokakiri. ¢litama jantiri ashitawori pankirintsimashi? 16 Tima
ipokanaki irirori, intsitokakiri maawoni aamaakowintawori
jowani, jaminai pashini atziri”. Ikanta jirikaiti ikaatzi kimakirori
ikantakiri Jesus, ikantaiyanakini: “jOnkamintha iiro imata!” 17 Ipofia
Jests ikimpoyaanakiri atziriiti, ikantanakiri: “litama okantziri
osankinatainchari?

Imanintawitakawo mapi witsikirori pankotsi,

Iro kantzimaitacha jowatzikaitairo mapi pankotsinampiki, ikimitaka-
gaitaawo iroorikami tzinkamitsi”.

18 Jiroka okantakota mapi: Intzimirika paryaatsini osaiki iroori, ari

jifiaakiro intankawaiti. Iriima inkaati awitsinagairi, ari jiftaakiro om-

pichiiri.

Ikinkithatakota kiriiki impayiitiriri pinkathari

(Mt. 21.45-46;22.15-22; Mr. 12.12-17)

19 Ari ikowawitaka ijiwari Ompiratasorintsitaari itsipatakari
Yotzinkariiti jaakaantirimi Jesus, tima jiyotaki iriitaki ikinkithatakotzi.
Tiimaita okantzi, owanaa ithaawantakari atziri piyotainchari.

20 Ipofia jotyaantaitaki amawinawairintzi, inkimitapaatyaari
atziri kamiithashiriri, ikowaiyawitani inkompitakaiyaarimi Jesus,
inthawitakotzimaityaari pinkathariki. 21 Tkanta jariitaiyakani,
ikantapaakiri Jesus: “Yotaantaniri, okaatzi pifiaanitari iiroka iroopirori
inatzi, kaari inintakaantashitari atziri. Piyotaantziro iiroka
tyaaryoopiroini jinintakaantziri Pawa. 22 ;Okamiithatzima ampiri
kiriiki ikowakotantziri Pinkathari César?” 23 Iro kantzimaitacha
Jesus jiyotawaki ikowatzi jamatawitiri osampitakiriri, ikantanakiri
irirori: “;litama pifiaantashiwaitantanari? 24 Incha pofiaayinari kiriiki.
¢litama ashitawori ipoo ojyakaawintainchari? ¢litama ashitawori iwairo
ijjatzi?” Ikantaiyini: “Jashi César”. 25 Iikiro ikantatzi Jesus: “Tima
iri César ashitari, pantantyaanari ikowakaimiri. Irooma jashitari
Pawa, pantantyaanari ikowakaayitzimiri irirori”. 26 Tii ikitsirinkiri
inkompitakaiyaari, iyokitzi ikanta ikimakiri, tikaatsi inkantanaki.

Josampitakowintaitziro aririka jafiagai kamayitatsiri
(Mt. 22.23-33; Mr. 12.18-27)

27Ipofia ipokaiyakini Saduceo jifiiiri Jesus. Iriitaki Saduceo kantayitat-
siriiiro jafiagai kamayitaintsiri. JosampitapaakiriJesus, 28 ikantapaakiri:
“Yotaantaniri, josankinataki pairani Moisés-ni, kantatsiri: ‘Aririka
inkami shirampari, jookawintanairo iina. Iirorika jowaiyantakairo,
okamiithatzi jagairo iririntzi iinantaiyaawo irirori. Aririka owaiyantai
tsinani, kimiwaitaka iriirikami ashityaarini oimi kamaintsiri’. 29 Thami
ojyakaawintawakiro: Tzimatsi 7 shirampari, iririntzi jinayitatzi. Ita-
wori itzimi jaawitaka iina, tikira osamanitzi, kamaki, tii jowaiyan-
takairo iina. 30 Ipofia jaawitaawo pashini iririntzi apititatsiri itzimi. Ari
ikimitsitakari irirori, kamaki, tii jowaiyantakairo. 31 Ipofiaawitapaaka
mawatanaintsiri itzimi, iijatzi ikimitakari irirori. Ari ikantakari maa-
woni ikaataiyakini 7 iririntzi. Tikaatsi apaani owaiyantakaironi tsinani.
32 Okanta osamanitaki kamai iijatzi iroori. 33 Aririkami jafiaayitaimi
paata ikamayitaki, ¢iitama oimipirotari tsinani? Tima ari ikaatzi 7
linantawitakawo”.

34 Ari jakanakiri Jesus, ikantanakiri: “Apa jaayitzi iina atziriiti
afiaayitziri irofiaaka jaka, jaakaawakaayitawo iina iijatzi. 35 Iriima
inkaati kitsirinkaironi jafiaayitai paata ikamawitaka, iiro jaayitai iina,
iiro jaakaawakaayitaa iina iijatzi. 36 Tima iiro jifiaapairo inkaaman-
itapai janta, inkimitapaiyaari maninkariiti, tima itomi Pawa jinayi-
taatzi jafiaayitai. 37 Irooma ikantakota jafiaayitai kamayitaintsiri, ¢tiima
pifiaanatziro josankinari Moisés-ni tsika ikanta Pawa jifiaanatantakariri

oota kitochiimaishi? Ikantakiri: = o
Moisés, Naaka Pawa, ipinkathatziri Abraham, Isaac, iijatzi Jacob.

38 Ari ayotziri, afiaayitatsi irirori, tima tii jimatziro kaminkari im-
pinkathatiri Pawa, apa ipinkathatziri afiaayitatsini. ¢Naakiro? Tima
ikaatzi kamayiwitachari, irojatzi jafiiimotziri Pawa”. 39 Ari ikan-
tanaki Yotzinkari: “Yotaantaniri, ari pimatajaantakiro”. 40 Tikaatsi
kowanaatsini josampitanairi.

Jlita charinitariri Cristo?
(Mt. 22.41-46; Mr. 12.35-37)
41 Ipofia josampitantaki Jesus, ikantzi: “¢litama ikantantaitari, §irika
Cristo-tatsini icharini jinatyi David-ni?” 42 Afia iri David-ni osanki-
natakiro kantatsiri:

Jiflaawaitaki Pinkathari, ikantawairi Nowinkathariti, ikantziri:
Pisaikapai nakopiroriki, ampinkathariwintanti,

43Irojatzi paata nowasankitaantaiyaariri ikaatzi kisaniintayitakimiri,
Ari paatzikairi pinkimitakaantairi pimakoryaakiiminto.

44 Naakiro, ikantsitataita David-ni irirori: ‘Nowinkathariti jinatzi
Cristo’. ¢Tsikama inkini incharinityaari?”

Ikinkithatakoitziri Yotzinkariiti
(Mt. 23.1-36; Mr. 12.38-40; Lc. 11.37-54)

45 maawoni atziriiti ikimaiyakirini Jesus ikantakiri jiyotaani:
46 “Paamaiyaari Yotzinkariiti. Owanaa jinintziro jowaniinkapirowaitya,
inkantakaapirowaityaawo iithaarithanthanaa. Ikowi pinkatha
jiwithatapiintaityaari aririka jifiaitiri. Aririka jiyaati pankotsiki
japatotapiintaita, ikowapiintziro josatitya niyankiniki. Ari ikimitari
aririka jowaiyaani ijyininka, ikowapiintzi josatitya. 47 Jathaagayitawo
iijatzi kamatsiri oimi jaapithayitziro opanko. Iro josamaninkantawori
jamanayitapiinta iiro jiyotantaitari. Iro kantzimaitacha ojyikira
jowasankitaayiitairi”.

21

Ashironkainkawo tsinani
(Mr. 12.41-44)

1ArijaminaminthatziriJesus ajyaagantzinkarijotiyitziri iiriikiti jotiyi-
tapiintziri. 2Opofia opokapaaki tsinani kamatsiri oimi ashironkainkawo
inatzi, otitapaaki iroori apipintyakiini kiriiki. 3 Ikantzi Jesus: “Imapiro
anaantaki jiroka tsinani, anaakiri ikaatzi otiwitainchari. 4 Tima ikaatzi
otiwitainchari ojyiki ikajyaakaawitariri Pawa, jotitashitakari tzima-
gaantatsiri iiriikiti. Irooma jiroka kamatsiri oimi, apintziryaakiri oti-
takiri oiriikiti amanantantyaarimi owanawo”.

Ikinkithatakotziro Jesus ompooki tasorintsipanko
(Mt. 24.1-2; Mr. 13.1-2)

5 Tzimatsi kantayitaintsiri: “Kamiitha inatzi mapi jiwitsikantaita-
wori tasorintsipanko, owaniinka okanta”. Ipofia ikantanaki Jesus:
6 “Okaatzi pifiiiri witsikayitainchari, irootaintsi japiroitiro impookaitiro,
iiro ifiagaitairo piwiryaawitainchari mapi”.

Jifaitiri aririka onthonkimataiya
(Mt. 24.3-28; Mr. 13.3-23)

7 Ipofia josampitaitanakiri, ikantaitziri: “Yotaanari, ¢tsikapaitima
omatya pikantakiri? Aririka imonkaatzimatatya, ¢tsika onkantyaaka
jlyotantaityaari?” 8 Ari jakanaki Jesus ikantzi: “Paamaakowintya
jamatawiitzimikari. Tima ojyiki kowatsini jamatawitimi paata,
impairyaapaakiro nowairo, inkanti: ‘Irootaintsi imonkaatzimatya,
Naakataki Cristo’. Iiro poyaatziri. 9 Ari pinkimakotakiro owayiritaantsi,
maamanitawakaantsi, paamaiya omapokimikari, tima ontzimatyii
imonkaayitya jiroka, iro kantacha iikiro iyaatatyi.

10 JTantaminthatawakaitya maawoni nampitsiki inkaati jotyaantay-
itiri pinkathariyitatsiri. 11 Jifiaitiro ojyiki ontzifiaayitya kipatsi, inta-
jyaaniintayiiti, imantsiyayiiti. Jifiaiti iijjatzi ojyiki inthaawantaityaari,

jifiaiti inkitiki kaari jifiaitapiintzi. 12 Iro itanatyaawoni jaakaantawait-
anakimi atziri, jimaamaniwaitanakimi. Ompofia impajatakaantawait-
imi japatotapiintaita, jomontyaakaantawaitimi. Jaayitanakimi isaikay-
itzi pinkatharintsipirori okantakaantziro pipairyaana pikimisantaana.
13Iro imayitantyaari jiroka onkantya pinkinkithatakotantyaanari janta.
14 Ontzimatyii pawintaina naaka, iiro pipomirintsiwaitashitawo oitya
pinkantapaakiriri. 15 Tima naaka yotakaimironi, ari onkantya iiro
pifiaantawo impiyatimi onkaati pinkantiriri. 16 Ari pifiaaki jaakaantimi
piwaapati, jaakaantimi pirintzi, jaakaantimi pijyininkathori iijatzi. Tz-
imayitatsi jowamaakaantaiti. 17 Ojyiki pifiiiro inkisaniintaitimi okan-
takaantziro pipairyagaana pikimisantaana. 18 Iro kantzimaitacha iiro
opiyagaanta piishi. 19 Aririka pamawitiro, iro pifiaantaiyaawori paw-
isakoshiriyitai.

20 Aririka pifiaaki jotzikapaakiro owayiriiti Jerusalén, ari piyoti
monkaatapaaka japiroitantyaawori. 21 Inkaati nampitaiyaawoni paata
Judea-ki, ontzimatyii ishiyayitai otzishiki. Inkaati saikatsini nampit-
siki, ari impofiiiya ishiyanaki. Inkaati saikatsini jowaniki, iiro ipiya-
panaata ipankoki. 22 Tima ipiyakowintaitatyaari jirikaiti, ari imonkaay-
ityaari okaatzi josankinayiitakiri pairani. 23 jInkantamachiitiro paata
onkaati motyaayitatsini, iijatzi onkaati tzimayitatsini iintsiti iiniro
ithoyitzi! Tima antawo onkantya jashironkaitya aririka jowasankitaayi-
itairi. 24Japiroyiitairimi Jerusalén-jatzi. Jompiratani jowayitairi atziri
pofiaayitachari pashiniki nampitsi. Iri oipatsitakirori nampitsi Jerusalén
kaari ajyininkata, irojatzi imonkaatantaiyaari okaatzi ikowakaakiriri
Pawa jirikaiti”.

Impiyantaiyaari Itomi Atziri
(Mt. 24.29-35, 42-44; Mr. 13.24-37)

25 “Ari jifiaitaki paata kaari jifiaitapiintzi inkitiki, impashiniyitai
ooryaatsiri, kashiri, ijjatzi impokiro. Ari onkimityaari kipatsiki,
antawoiti jashironkaayitaiya atziriiti, iiro jiyotai oitya jantayitairi
onkantakaantiro oyamininka otamaryaani inkaari. 26 Ari

owamaimatakiri ithaawanka atziriiti inkinkishiritakotiro onkaati
awisatsini jaka Kkipatsiki. Ari jimatsitatyaawo iijatzi inkitiwiri

otzimimoyitziri ishintsinka, ojyiki inkantakantanatya. 27 Aripaiti
impokai Itomi Atziri, inkinapai minkoriki, jifiaitawairo ishintsinka,
iijatzi jowaniinkawo. 28 Aririka pifiaayitakiro itanatyaawoni
kantayitachani, tzinaapanka pinkantya pamini jinoki tima irootaintsi
jowawisaakoyiitaimi”.

29 Ipofia jojyakaawintanakiniri, ikantzi: “Pinkinkishiritakotiro tsika
okanta pifiaayitapiintziro inchatopaini.* 30 Aririka pifiaakiro iirishiy-
itzi, piyotzi irootaintsi osarintsitai. 31 Iro piyotiri iirokaiti, aririka
pifiaayitakiro nokamantayitakimiri, irootaintsira impinkathariwintantai
Pawa. 32 Imapiro nokantzi, iiro ikamita jirika ajyininkapaini, irojatzi
jifiaantatyaawori nokamantayitakimiri. 33 Iiro okantaitatyaani pifiiiro
inkiti iijatzi kipatsi, irooma okaatzi nofiaaniyitakari imapiroitaatyaani
iroori.

34 Aamaakowinta pinkantaiya iirokaiti, iiro otyiimi piyaaripironka,
ayimawaitimi iijatzi pishinkitya, onkantzimowaiyitimi. Naa

21:29 Iro ikantaitziri jaka pifiaayitapiintziro inchatopaini, pankirintsi higuera jyookatsiri
pashiniki nampitsi.

jomapokaitzimikari. 35 Inkimitaityaawo iwirintsi. Ari jiwitaiyaari
ikaatzi saikayitatsiri kipatsiki. 36 Paamaiya, aakowinta pinkantya
pamafia, pinkanti: ‘Pookaakowintina iiro nokimaatsitantawo
kinkithatakotainchari. = Piwitsikashiritakaayitaina nontonkiyotanta-
waiyaariri Itomi Atziri’ ”.

37 Tima kitiijyiriki jiyotaantzi Jesus tasorintsipankoki. Irooma tsiniri,
jiyaatzi otzishiki Olivo, ari jimayiri. 3% Ananinkayitaki ojyiki atziri
ikimisantziri Jesus jiyotaantzi tasorintsipankoki.

22

Ikamantawakaita jaakaantaitiri Jesus
(Mt. 26.1-5, 14-15; Mr. 14.1-2, 10-11; Jn. 11.45-53)

1Irootaatsi joimoshirinkaitairo jowantapiintaitawori tantaponka ji-
itaitziro Kkitiijyiri Anankoryaantsi. 2 Ari ikamantawakaari ijiwari Om-
piratasorintsitaari itsipatakari Yotzinkariiti, ikantawakaiyani: “Thami
owamaakaantiri Jesus”. Iro kantzimaitacha antawoiti ithaawantayi-
takari atziriiti.

3 Tkanta Judas jiitaitziri iijatzi Iscariote ikaawitapiintari 12
jiyotaani Jesus, ikamaarishiritakaanakiri Satanas. 4 Jiyaatashitakiri
jjiwari Ompiratasorintsitaari, iijatzi ijiwari aamaakowintawori
tasorintsipanko, ikinkithawaitakaakiri tsikapaiti jaakaantiri Jesus.
5 Antawoiti ikimoshiritaiyanakini jiwari, ikamantawakaiyakani impiri
kiriiki. 6 Aripaiti jaminaminatanakiro Judas tsikapaiti jaakaantiri, iiro
jlyotzimaita atziriiti.

Iwiyaantaworijowakaanaari jiyotaani
(Mt. 26.17-29; Mr. 14.12-25; Jn. 13.21-30; 1 Co. 11.23-26)

7 Ari imonkaatapaakari Kitiijyiri jowantapiintaitawori tantaponka,
jowamaapiintaitziri iijatzi oijya jowaitari Kitiijyiriki Anankoryaantsi.
8IpofiaJesusjotyaantakiri Pedro itsipatanakariJuan, ikantakiri: “Piyaati
ponkotsitakaanti oyaari Kitiijyiri Anankoryaantsiki”. 9 Ikantaiyini

irirori:  “¢Tsika janta pikowika nonkotsitakaanti?” 10 Tkantzi
Jests:  “Aririka pariitzimatatya nampitsiki, ari pintonkiyotyaari
atziri aakotzirori ijifiaati kowityaanikiki. Poyaatzishitanakiri
irojatzi pankotsiki tsika intyaapaaki. 11 Tsikarika intyaapaaki,

pinkantiri ashitawori ipanko: ‘Ikowi jiyoti yotaanari tsika janta
jowakaiyaari jiyotaani, joimoshirinkiro kitiijyiri Anankoryaantsi’.
12 Ari jofiaaganakimiro jinoki ipanko, antawo okantaka jiwitsikaitakiro
inkini jowaitya. Ari ponkotsitakaantiri janta”. 13 Jataiyakini jiyotaani,
jifiaakiro okaatzi ikantakiriri, ari jonkotsitakaantakiri joyaari.

14 Okanta imonkaataka jowantyaari, saikapaaki Jesus itsipatakari
jiyotaani. 15 Ipofia ikantakiri: “Tima irootaintsi nofiiiro
inkimaatsitakaitina, antawoiti nokimoshiritzi owaiyani irofiaaka
kitiijyiri Anankoryaantsiki. 16 Tima iiro nowitaawo jiroka, irojatzi
paata imonkaatantaiyaari impinkathariwintantai Pawa, aripaiti
napiitapairo”. 17 Ipofia jaakotakiro jimiriitari, ipaasoonkiwintakiro,
ipakotakiri jiyotaani, ikantakiri: “Piriro jiroka, pantitaiyaawo
pikaataiyini. 18 Tima iiro niritaawo naaka, irojatzi paata aririka
imonkaataiya impinkathariwintantai Pawa”. 19 Ipofia jaanakiro
tanta, ipaasoonkiwintakiro, ipitoryaakiro, ipayitakiri jiyotaani,
ikantziri: “Poyaawo, nowatha inatzi, tima iro kamawintimini. Irootaki

pinkinkishiritapiintantinani”. 20 Ari ithonkakiro jowaiyani, jaakotakiro
jimiriitari, ikantzi: “Niraani inatzi, irootaki shitowatsini onkantya
jawisakotantaiyaari ojyiki atziri. Irootaki ofiaagantaironi owakiraari
ankajyaakaawakaiyaari. 21 Imapiro nokantzi: Pikaataiyakini
patyootana, tzimatsi apaani pithokashitinani jaakaantina. 22 Tima
imapiro impiyakotya Itomi Atziri, ari matzimaitaka ikowaitakiri
pairani. Iro kantacha. jInkantamachiitiri aakaantirini!” 23 Ipofia
jifiaanatawakaiyanakani jiyotaani, ikantzi: “¢litakama matironi?”

Iita Alaapirotachani

24 Tpofia jifiaanatawakaiyakani jiyotaani, ikantzi: “;litama fiaapirotachani
paata?” 25 Ipofia ikantanaki Jesus: “Piyotaiyini iiroka tsika ikanta
pinkatharitatsiri jaka, jompiratanta. Tima faapiro ikanta ipashitanta-
yita ikojyika jompiratantantyaari. 26 Iiro pimatziro iirokaiti aririka
pifiaapiroyitya irofiaaka, afia pinkimitakotyaari iwiyaantawori itzimi.
Aririka pijiwatakaanti, pinkimitakotyaari ompirataari. 27 ;litama
Naapirotachari? ¢Tiima iriitaki faapirotacha Kkimitariri oyaawintachari
jantawaitaitiniri? Irooma naaka nokimitakaanta pantawaitakaanimi
powina.

28 Trooma iirokaiti tsipatapiintakinari, nofiaayitzirowa okaatzi
pomirintsitzimoyitakinari. 29 Trootaki noshinitantzimirori
pimpinkathariwintanti, ikimitaakinawo Ashitanari naaka
ishinitakinawo. 30 Ari pifiiiro ankaati owaiya, arawaitai tsika
nompinkatharitai. Ari pinkimitaiyaari pinkathari isaikantawo
owaniinkakitachari isaikaminto, pimpinkathariwintairi maawoni
incharinintayityaari Israel, kaatatsiri 12 jinashiyitawo”.

Ikinkithatakotziro Jesus jookawintanti Pedro
(Mt. 26.31-35; Mr. 14.27-31; Jn. 13.36-38)

31 Ipofia Jesus ikantanakiri jiyotaani: “Simon, ikamitantakimi
Satanas jifiaantashiritimi, inkimitakaantimi jotikakitatyiimimi.* 32 Iro
kantzimaitacha ojyiki namanakowintakimi iiro powajyaantantawo
pikimisantanai. Tima aririka pimpiyashiritapaaki, iirokataki
aawiyashiritakaapaakirini pijyininka”. 33 Ari jakanaki Simon
ikantanaki: “Afia ayimatakina Pinkathari ankaati jomontyaiti, aritaki
ankaati iijatzi jowamagaitai”. 34 Ipofia japiitanakiro Jesus ikantziri:
“Pedro, nonkantimi, irofiaaka tsiniri, tikiraata jifiiita tyoopi, mawajatzi
papiitiro pinkantaki: ‘Tii nofiiiri Jesus’ .

Thaatintsi ipofia osataamintotsi

35 Ipofia josampitanakiri Jesus ikaatzi jiyotaani, ikantziri: “Chapinki
notyaantantzimiri tii paanaki pithaati, tii paanaki pi-zapato-ti. ¢Oitama
kowityiimotakimiri?”  Ikantaiyini irirori: “Tikaatsitya”. 36 Ipofia
ikantziri iijjatzi: “Kamiithatatsi irofiaaka payiro pithaati. Iriima kaari tz-
imatsini josataaminto, impimantiro iithaari, jamanantantyaari. 37 Tima
imapiro imonkaatya okaatzi josankinatakoitakinari pairani, kantatsiri:
Ari intsipataitakiri kaaripiroshiriri.

* 22:31 Ikantakoitzirijaka jotikakitatyiimimi, ari ikimitaitzirori trigo-pani jotikakiitziro. Tima
aririka jotikakiitakiro, iyoshiitanatya opintakiiriki kaari ompantyaawoni. Irootaki jojyakaaw-
intaitantariri jiyotaaniiti ikimitakotawo jotikakiitziro trigo-pani. Tima ari jifiaitziri tii jimatziro
inkamiithashiriti.

liro okantashita jiroka, ontzimatyii imonkaatya”. 38 Ikaimaiyanakini
jiyotaani: “Pinkathari, tzimatsi jaka apiti osataamintotsi”. Ikantzi Jesus:
“Aritapaaki”.

Jamana Jesus Getsemani-ki

(Mt. 26.36-46; Mr. 14.32-42)
39IpofiaikinanaiJesus otzishiki Olivo ikimitapiintziro, ari itsipatakari
jiyotaaniiti. 40 Tkanta jariitaiyakani janta, ikantapaakiri jiyotaani:
“Pamanaiyaani iiroka jaka inkimpoyaawintantaitimiri otzimikari ink-
inakaashitakaitimiri”. 41 Ari jawisaniintanaka irirori. Otziirowapaaka
kipatsiki, amanapaaka.! 42 Ikantzi jamana: “Ashitanari, iroorika
pikowakaanari, paawiyakainawo pookakaawintinarimi nonkimaat-
sityaari. liro pantanawo nokowawitari naaka, afia iro pantiri okaatzi
pikowakaakinari iiroka”. 43 Ari jomapokapaaka maninkari pofiaachari
inkitiki, ishintsishiritakaapaakiri. 44 Tima antawoiti okantzimoshiri-
tanakari, jamanapirotanaka. Iro oshitowantanakari imajawinka okimi-
waitanakawo iraantsi opitinkapaaka kipatsiki. 45 Ikanta jamanaka,
pivapaaka, jifiaapaatziiri jiyotaani jimagaiyini okantakaawo jowashiri-
taiyani. 46 Ikantapaakiri: “;litama pimaantari? Pinkakitaiyini, pamafia
iiroka inkimpoyaawintantaitimini otzimikari inkinakaashitakaitimiri”.

Jagaitakiri Jestis
(Mt. 26.47-56; Mr. 14.43-50; Jn. 18.2-11)

47 Jiflaawaiminthaitzi Jesus, jifiaashitakari pokaiyaintsiri. Iri iiwata-
paintsiri Judas ikaawitapiintari 12 jiyotaani. Jontsitokapaakari Jesus
inthopootiri. 48Ipofia Jesus ikantawakiri: “Judas, ¢ Arima pipithokashitari
Itomi Atziri pithopootapaakiri?” 49 Ikanta jifiaawakiro ikaatzi itsi-
patakari Jesus, ikantanakiri: “Pinkathari, thami ampiyatantyaari osa-
taaminto”. 50 Akotanaki, itotsitakiri ikimpita saikatsiri jakopiroki jom-
piratani ijiwaripirori Ompiratasorintsitaari. 51 Ari ikantzi Jesus: “Arita-
paaki, iiro pimaamanitziri”. Ipampitsitairi ikimpita, ishitakotanai itow-
itakari. 52 Ipofia Jesus ikantanakiri ikaatzi pokashitakiriri, ijiwari Om-
piratasorintsitaari, aamaakowintawori tasorintsipanko, Antaripirori-
iti, ikantziri: “¢Naakama koshintzi pamashitantanari posataaminto, pi-
pajaminto? 53 ;Tiima piflaawitapiintana tasorintsipankoki niyotaantzi?
¢Kaarima paantana janta? Aritaki onkantya, tima aripaiti jimatakaimiro
irofiaaka tsiniriwiri kaari pantzi pairani”.

Ikantzi Pedro: “Tii nofliiri Jests”
(Mt. 26.57-58, 69-75; Mr. 14.53-54, 66-72; Jn. 18.12-18, 25-27)

54 Tkanta joojoitanakiri Jesus, jagaitanakiri isaiki ijiwaripirori Ompi-
ratasorintsitaari. Impoitatsi Pedro irirori joyaatakowintziri jantyaat-
sikiini Jesus. 55 Ipofia jowaampataitaki paampari pankotsinampiki,
jakitsitaiyani. Ari isaikitapaaka iijatzi Pedro jakitsita. 56 Okanta tsinani
ompirataawo, ofiaapaakiri Pedro isaiki jakitsita. Okimpoyaapaakiri, ari
okantzi: “;Tiima irijatzi jirika itsipatapiintakari Jesus?” 57 Ikantanaki
Pedro irirori: “Tii nofiiiri”. 58 Okanta osamaniityaaki, ikinapai pashini,
ikantapairi Pedro: “¢Tiima iijatzi iiroka ari pikaatziri Jesus?” Ikantanai
Pedro: “Tiinaaka”. 39Iro osamani iijatzi, tzimatsi pashini kantapaakiriri

T 22:41 Kantakotachari jaka jawisaniintanaka, tima jawisanaki kapichi Jesus, tii osamani
jiyaati, okimiwaitakawo iwiyaa osanthatziranki aririkami jookaitiro mapi.

Pedro: “Imapirotya iirokataki tsipatariri Jesus chapinki, tima Galilea-
jatzi pinatzi”. 60 Ipofia ikantanai Pedro: “Tii niyotziri pikantanari”.
Aripaiti jifiaanaki tyoopi. 61 Ari ipithokapainta Jesus, jaminapaintziri
Pedro. Irojatzi ikinkishiritantanakari Pedro ikantakiranki: “Tikira

jikokiroki, antawoiti jiraawaitanaka.

Ipajawaitaitziri Jesus

(Mt. 26.67-68; Mr. 14.65)

63 Tkanta jirikaiti ikaatzi aamaakowintakotariri Jesus, ishi-
rontaminthawaitakari, ipofia ipajawaitziri. %4 Jotzimikapootakiri,
jompojapoowaitzimaitari, ikantziri: “;Tiima Kamantantaniri pinatzi,
incha piyoti iita ompojapootakimiri?” 65 Tzimatsi ojyiki oita
ikantawaitziriri kaaripirori fiaantsi.

Japatowintaitari Jests
(Mt. 26.59-66; Mr. 14.55-64; Jn. 18.19-24)

66 Tkanta okitiijyitamanai, apatotaiyakani ijiwaripirori Ompiratasor-
intsitaariitsipatakari Antaripiroriiti, ipofia Yotzinkariiti. Arijamaitakiri
Jesus, josampiitakiri, ikantaitziri: 67 “Pinkantina, ¢lirokatakima Cristo?”
Ariikantziirirori: “Aririka nonkantakimi, iiro pikimisantana. 68 Aririka
nosampitimi, tima iiro pakana, iiro pipakaana iijatzi. 69 Iro kantzi-
maitacha itanatyaawo irofiaaka, ari jifiiiro Itomi Atziri isaiki jakopiroriki
Pawa jofiaagantairo ishintsinka”. 70 Ipofia ikantaiyanakini ikaatzi apa-
towintakariri: “¢lirokatakima Itomi Pawa?” Ari ikantzi Jesus: “Iirokataki
kantatsi naakataki”. 71 Irojatzi ikantantaiyanakarini: “;litama ankowiri
irofiaaka? Aakataki kimakiriri ikantakiri”.

23

Jagaitanakiri Jesus Pilato-ki

(Mt. 27.1-2,11-14; Mr. 15.1-5; Jn. 18.28-38)

1 Ipofia ikatziyaiyanaani ikaatzi apatotainchari, jaanakiri Jesus
Pilato-ki. 2 Ikantapaakiri Pilato: “Jirika atziri ojyiki jowaaripirotakiro
nampitsi, ikaminaakiri atziriiti iiro ipantaari Kkiriiki pinkathari César,
ikantaki iijatzi Cristo jinatzi iri pinkatharitatsiri”. 3 Ipofia Pilato,
josampitanakiri irirori, ikantziri: “¢lirokama iwinkathariti Juda-
mirinkaiti?” Ari jakanakiri ikantzi: “Irootaki pikantakiri”. 4 Ikantziri
Pilato Ompiratasorintsitaari, ijjatzi maawoni atziriiti: “Tikaatsitya nofii
oitya inkinakaashitatyaari jirika”. 5Iikiro ishintsitanakitzi jiwaripaini
ikantzi: “Ojyiki ikaminaantaki jirika imaamanitanti atziriiti nampitsiki,
jitanakawo Galilea-ki irojatzi irofiaaka jaka Judea-ki”.

Jowawisaitakiri Jesus janta Herodes-ki

6 Tkanta ikimawaki Pilato ikaminaantaki Galilea-ki, josampi-
takowintanakiri Jesus iriirika Galilea-jatzi. 7 Ikimatzi ikantaitzi
iriitaki. = Jowawisaakiri Herodes-ki ipoki irirori jariita Jerusalén-
ki. 8 Ikanta Herodes jifiaawakiri Jesus, antawoiti ikimoshiritanaki,
okaatzi jantayitakiri, ikowapirotaki jifiiiri irirori intasonkawintanti.
9 Ojyiki josampitawakiriri. Tii jakimaita Jesus. 10 Ari isaikitakari
jjiwari Ompiratasorintsitaari itsipatakari Yotantaniriiti, ojyiki
ikantakowitakariri. 11 Tkanta Herodes itsipatakari jowayiriti irirori,

imanintashiritanakiri, ikawiyawaitanakiri. Ikithaatantakari iroopirori
kithaarintsi, joipiyairi isaiki Pilato. 12 Aripaiti jaapatziyanakari Herodes
jirika Pilato, tima pairani owanaa ikisaniintawakaawitaka.

Jiyakowintaitziri Jestis

(Mt. 27.15-26; Mr. 15.6-15; Jn. 18.38-19.16)

13 Ipofia Pilato japatotakiri ijiwari Ompiratasorintsitaari itsipataakiri
ikaatzi jiwatakaantatsiri nampitsiki, iijatzi maawoni atziriiti.
14 Tkantakiri: “Afia pamawitakinari jirika atziri owaaripirotironimi
nampitsi, nosampisampiwitakari, tii nofiiiro onkaaripiroti okaatzi
jantakiri ikantakoyiitziriri. 15 Ari ikimitaka iijatzi Herodes, tima
notyaantawitakanari irirori. Tikaatsitya janti jirika atziri inkini
owamaakaantiri. 16 Apa nompajatakaantakiri naaka, nompakagairi”.
17 Iro jamitapiintari Pilato joimishitowakaantzi apaani aakaantaari
kitiijyiriki joimoshirinkaita.

18 Tro kantzimaitacha ikantaiyanakini atziriiti: “jTii nokowiri jirika!
ilri poimishitowakaanti Barrabds!” 19 Jirika Barrabds iri jomontyaitziri
okantakaantziro itsitokantaki imaamanitakiri pinkatharitatsiri nampit-
siki. 20 Ipofia japiiwitakari Pilato tima ikowawitatya irirori im-
pakaakaantirimi Jesus. 2! Japiitzimaitanakawo atziriiti ikaimaiyini:
“iPimpaikakotakaantiri, pimpaikakotakaantiri!” 22 Iro mawajatzi japi-
iwitakawo Pilato josampitantzi: “¢litama kaaripirori jantakiri jirika?
Tikaatsitya oitya jantiri, iiro okantzi owamaakaantashityaari. Apa
nompajatakaantashityaari, jiyaataita”. 23 Iikiro ishintsitatzi atziriiti
ikaimaiyini, ikowiimpaikakoitiri Jesus. Irojapiipiintanakiri ikaimaiyini
iijatzi ijiwari Ompiratasorintsitaari, jimatakari. 24 Irojatzi jantantaka-
wori Pilato okaatzi ikowakiri. 25Jomishitowakaantakiri tsitokantzinkari
maamanitziriri jiwatakaantatsiri nampitsiki, tima iri ikowaiyakirini
atziriiti. Ishinitakiniri inkantawaitiri Jesus ikowakiri iriroriiti.

Ipaikakoitakiri Jests
(Mt. 27.32-56; Mr. 15.21-41; Jn. 19.17-30)

26 Tkanta jagaitanakiri Jesus, itonkiyotaitakari iitachari Simoén
pofiaachari Cirene, ari jariita irirori ipofiagaawo jowaniki,
ishintsiwintaitakiri inatanakiro impaikakoitantyaariri Jesus. 27 Ojyiki
atziri oyaatakowintanakiriri Jesus. Tzimatsi tsinani iraakotanakariri.
28 Ari jaminapaintziro Jesus okaatzi tsinani iraakotakariri, ikantziro:
“Jerusalén-jato, iiro piraakowaitashitana naaka, afia piraakotaiya iiroka,
iijatzi powaiyaniiti. 29 Tima irootaatsi pifiiiro inkantayiitai: ‘Kimoshiri
inatyi tsinani kaari owaiyantatsiri, othotaawaitashitantakari. 30 Impofia
inkaimayiitai, inkantaiti: “Pintaankashitina otzishi, pinkitatinaata”.’
31 Tima pifiaakiro tsika ikantaitakiro inchato afiliinkawo, afia iro
jowatsipiroiti kaminkawo”.

32 Ari jagaitanaki iijatzi apiti kaaripiroshiriri itsipataitanakiri Jesus
intsitokaitiri. 33 Ikanta jariitakaitapaakari jiitaitziro atziriitoni, ari
ipaikakoitakiri. Jowatzikakoitaki apaani kaaripiroshiriri jampatiki, iri-
ima pashini jakopiroriki. 34 Ari ikantzi Jesus: “Ashitanari, tii jiyotzi oita
jantziri kimaatsitakaakinari, pimpiyakotiri”. Ipofia jagaitakiro iithaari

Jesus ipawakaakawo, ikimitakaantakiro jifiaaritaita. 35 Irojatzi jami-
naiyakini atziriiti. Jimatsitakawo jiwatakaantatsiri nampitsiki, joitsi-
nampaawaitakiri Jesus, ikantziri: “Jowawisaakotziri pashini, ¢ kaarima ji-
matantawo jowawisaakotya irirori? Afia iriimi Cristo jiyoshiitani Pawa,
ari jimatakiromi”. 36 Ari jimatsitakawo iijatzi owayiriiti, ithainkakiri
Jests, jamakotakiniri kipijyaari. 37 Ikantapaakiri: “Incha powaw-
isaakotya, imapirorika iiroka iwinkathariti Jud4-mirinkaiti”. 38 Tzimatsi
osankinarintsi ikintakoitakiri jifiokiini ipatziitoki, ifiaaniki Juda-mirinka,
ifiaaniki Roma-jatzi, ifiaaniki iijjatzi Grecia-jatzi, okantzi: “IWINKATHAR-
ITI JUDA-MIRINKAITI”.

39 Ari jimatsitakawo iijatzi jifiaanaminthatziri apaani kaaripiroshiriri
tsipatakariri ipaikakota, ikantziri: “lirokatakirika Cristo, powaw-
isaakotya, powawisaakotsitaina naaka iijatzi”. 40 Irojatzi jakantanakari
pashini kaaripiroshiriri, ikisanakiri fiaanatakiriri Jesus, ikantziri: “Pimat-
sitawoma iiroka tii pipinkathatziri Pawa, ari akaatakiri jowasankitaay-
itai. 41 Tima tzimatsi antakiri aaka afiaantakawori jowasankitaayiitai.
Iriima jirika jowasankitaashiitakari, tikaatsi kaaripirori janti”. 42 Ipofia
jaminanakiri Jesus, ikantziri: “Pinkathari, iiro pimaijantana paata
aririka pimpiyi pimpinkathariwintantai”. 43 Jakanaki Jesus, ikantzi:
“Imapiro nonkantimi, aritaki pintsipatapaiyaana irofiaaka iiroka janta
tsika ikimoshiriitapai”.

44 Tkanta itampatzikatapaaki ooryaatsiri, omapokashitapaaka
otsiniritanaki, irojatzi jyiitiini ithapirotanaka ooryaa.” 45 Ari
itsiwakanakiri ooryaatsiri. Okanta janta tasorintsipankoki,
sagaanaki niyanki tontamawotatsiri ithatashiitzirori. = 46 Irojatzi
ikaimantanakari Jesus shintsiini, ikantzi: “Ashitanari, paawakinawo
noshiri”. Ithonka jifiaawaitanakiro jiroka, kamanaki. 47 Tkanta
jjiwari owayiri katziyawintakariri jifiaakiro okaatzi awisaintsiri,
antawoiti ithaamintawintanakari Pawa, ikantanaki: “Imapirotatyaama
ikamiithashiritzi jirika shirampari”. 48 Iijatzi ikaatzi faayitakirori
awisaintsiri, okatsitzimoniintanakiri jiyaayitai.f 49 Iriima ikaatzi
Naapiintakiriri, iijjatzi tsinanipaini, tsipatakariri ipofiaantakari Galilea-
ki, intaina ikatziyaiyakani jaminakotakiri oita awisaintsiri.

Ikitaitakiri Jests

(Mt. 27.57-61; Mr. 15.42-47; Jn. 19.38-42)

50 Tkanta José pofiaachari nampitsiki Arimatea saikatsiri Judea-Kki,
kamiithashiri jinatzi jirika, iriitaki itsipatapiintari japatota jiwariiti
Juda-mirinka, 51 tiimaita inimotziri okaatzi ikantawaitaitakiri Jesus,
tima ojyiki joyaawintakari irirori Pawa impinkathariwintantai.
52 Jiyaatashitakiri Pilato, ikantapaakiri: “Pishinitinari Jesus,
nonkitatairi”. 53 Ipofia ikintakoryaakotairi, iponatantakari
manthakintsi, ikitatakiri ikiyaitziro impiitanaki, kaari ikitatantaita
kaminkari. >4 Tima irootaki Kitiijyiri jaminantapiintaitari joyaari
ofiaatamani Kitiijyiri jimakoryaantaitari. 55 QOkanta tsinanipaini

%
23:44 Iroikantaitziri pairani: jiwiyaanaka ooryaa 6, ari omapokapaaka otsiniritanaki irojatzi

jiwiyaanaka ooryaa 9. 23:48 Kantakotachari jaka “okatsitzimoniintanakiri”, iro kantako-
tajaantachari jompojashipaniitanakitya jirika atziri. Tima irootaki jamiyitari Juda-mirinkaiti
aririka onkatsitzimoshiritiri tsikarika oitya. Inashita okaatzi amitari aakapaini aririka ampo-
jashipaniitya, tima asagaawintawaitatya.

tsipatakariri ipofiaantakari Jesus Galilea-ki, oyaatakowintanakiri,
ofiaakiro tsika ikanta jomaryaitapaintziri ikitaitakiri. 56 QOkanta
opiyaiyapaakani iwitsikayitakiniri kasankaari. Imakoryiiyakini, tima
iro Kkitiijyiri ikantakaantaitziri jimakoryaantaityaawo.

24

Jafaantaari Jests

(Mt. 28.1-10; Mr. 16.1-8; Jn. 20.1-10)

1 Okanta okitijjyitamanai domingo, ananinkamanai tsinani
iyaati impiitamooki tsika jomontyaakoitakiri Jesus, aanakiro
kasankaari iwitsikakiri chapinki. Ari okaatakiri iijatzi pashinipaini
tsinani. 2 Okanta aminawitapaaka, ofiaatzi otainkanaki mapi
jashitantaitakawori omoona. 3 Tyaapaaki inthomainta, tii ofiaapairi
tsika jowakowiitakari. 4 Ojyiki othaawanaki. Ofiaashitakari
ikatziyimotapaakawo apiti mainari, shipakiryaa okantaka iithaari.
5 Tima othaawanakitzi, otziirowashitanakari. Ari ikantziro:
“;litama paminaminatantariri afiaagatsiri kaminkarimooki? 6 Tii
isaiki jaka, aritaki afiagai. Pinkinkishiritiro okaatzi ikantakiri
isaikantawitari Galilea-ki. 7 Ikantziranki: ‘Irootaintsi jaakaantaitiri
Itomi Atziri, impaikakotiri kaaripiroshiriri atziri. @ Awisawitatya
mawa Kkitiijyiri, aritaki jafiagai iijatzi’ ”. 8 Ari okinkishiritaiyanakironi
iroori okaatzi ikantakiri Jesds. 9 Opiyapithatanakawo omoona,
okamantapaakiri 11 jiyotaani Jesus iijatzi pashinipaini. 10 Jiroka
okaatzi tsinani: Maria Magdala-jato, Juana, Maria inaanati Jacobo
opoflapashinipaini tsinani, irootaki kamantapaakiriri otyaantapiroriiti.
11 Iro kantzimaitacha ikaatzi okamantawitapaakari, tii ikimisantziro,
jiflaajaantaki okantashiwaita jirokaiti tsinani. 12 Ikanta Pedro, jatanaki
omoonakiki irirori, ishiyapirotanakitya. Jaminawitapaaka inthomainta
omoonaki, jifiaapaatziiro omaryaaka manthakintsi iponataitantakariri.
Iyokitzi ikanta jifiaapaakiro, piyaa pankotsiki.

Aatsijatachari Ematis-ki
(Mr. 16.12-13)

13 Tikira osamanitzi, janiitaiyini apiti jiyotaani Jesus jiyaatiro nampit-
siki iitachari Emats. Tii osamanipirotzi osaiki Jerusalén okaatzi 11
kilémetro.* 14 Iro ikinkithatakotaiyini janiitzi okaatzi awisaintsiri.
15 Tkinkithawaiminthaitzi janiitaiyini, pokapaaki Jesus irirori itsipat-
apaakari janiitzi. 16 Iro kantzimaitacha jirika jiyotaani, kimiwait-
aka jotzimikaitatyiirimi jokiki, iiro jiyotantawaari. 17 Ikantapaakiri:
“clitama pikinkithatakotziri paniitaiyini? ¢litama powashiriniintantari?”
18 Ari jakanaki apaani jiitaitziri Cleofas, ikantanaki: “slirokama ap-
intzi kaari yotakotironi okaatzi awisaintsiri Jerusalén-ki?” 19 Ikantzi:
“clitama awisaintsiri?” Ari ikantaiyini jiyotaani: “Iri Jesus jiitaitziri
Nazaret-jatzi, tsika itzimi jotyaantakiri Pawa, inkamantantaniriti, iri
jiyotawaki atziriiti. Tima okaatzi jantayitakiri, okaatzi ikantayitakiri
iijatzi, ari jofiaagantziro ishintsinka. 20 Iro kantzimaitacha jaakaan-
takiri ijiwari Ompiratasorintsitaari itsipatakari pinkathariiti, jowa-
maakaantakiri janta ipaikakoitakiri. 21 Afia nofiaajaantawitaka naakaiti
iri ookawintairini maawoni ajyininka. Irootaki mawatatsiri irofiaaka

*
24:13 Iro ikantakoitziri jaka 11 kilémetro, ikantaitziro pairani 60 estadio.

kitiijyiri jowamaantaitakariri. 22 Tzimayitatsi tsinani nokaatapiintziri
omapokashitakinari, ananinkamanai omoonakiki. 23 Tii ofiaapairi
jowakowiitakari Jesus, opiyaa okamantantapai, okantzi: ‘Nofiaaki
maninkari, ikantakina: “Afiagai Jesus”. 24 Ari jiyaataiyanakini
nokaataiyini janta omoonaki, jifiaapaakiro okaatzi okantaiyakirini tsi-
nani, tii jifiiimaitapaari Jesus”. 25 Ari jakanakiri irirori, ikantanakiri:
“iTiitya piyotanitzi iirokaiti, ojyiki pithainkashiritakiro okaatzi ika-
mantantayitakiri Kamantantaniriiti! 26 Afia iro kowapirotacha awijy-
imotiri Cristo jirokapaini, isaikai jowaniinkawoki”. 27 Ari jitanakawo
jofiaayiniri okaatzi osankinayitainchari tsika ikinkithatakoitziri Cristo,
opofiaanakawo josankinariki Moisés japirotakiniri okaatzi josankinayi-
takiri maawoni Kamantantaniriiti.

28 Ariitaiyakani nampitsiki tsika joshiritawo. Ari ikowi Jesus jaw-
isanakimi irirori kimiwaitaka jiyaatatyiimi intaina. 29 Ikantaiyirini
jirika apiti: “liro pawijyi, ari pisaikanaki. Tima tsiniriityaaki”. Iro-
jatzi isaikantanakari Jesus pankotsiki isaikapaaki. 30 Ipofiaashitaka
isaikaiyini jowaiyaani, jaakiro Jesus tanta, ipaasoonkiwintakiro, ip-
itoryaakiro, ipayitakiri. 31 Aripaiti jiyotakaayiitanairi iriitaki Jesus.
Iro kantzimaitacha Jesus ipiyashitanaka, tii jifiaawairi tsika ikinaki.
32 Tkantawakaiyani: “;Tiima thaamintashiri pikanta ikinkithawaitakai
aatsiki, ikinkithatakotairo osankinarintsi iijatzi?” 33 Tii isaikanaki,
piyanaka Jerusalén-ki. Jifiaapaatziiri ikaatzira 11 jiyotaani japato-
taiyani, itsipayitakari ikaatapiintaiyini. 34 Ikantaiyini: “Imapiro jafiagai
Awinkathariti. Tima jofiaagaari Sim6n”. 35 Ikamantantapaakiro irirori
okaatzi awijyimotakiriri aatsiki, tsika okanta jiyotantaariri ipaasoonki-
wintapairo tanta.

Jestls jofiaagari jiyotaani
(Mt. 28.16-20; Mr. 16.14-18; Jn. 20.19-23)

36 Tkinkithawaiminthaitzi jiyotaani, osatikapaaka Jesus, jiwithata-
paakari ikantziri: “Pisaikaita kamiitha”. 37 Antawoiti ithaawaiyanakini,
jifiaajaantaki iri shiritsi flaanatziriri. 38 Ipofia ikantanakiri iijatzi: “¢litama
pithaawantari? ¢litama pikisoshiriwintantanari? 39 Pamininawo nako,
lijatzi noitzi, naakataki. Potirotina, pimpampoyiina. Tima shiritsi tii
otzimi iwatha, tii otzimi itonki. Irooma naaka tzimatsi”. 40 Jofiaayimaitari
jako iijatzi iitzi. 41 Okantakaakari ithaamintanaka tii ikinkishirita afia
iriiwitaka Jesus. Iikiro josampitanakitziiri, ikantziri: “;Tzimatsima oy-
aari?” 42 Ipaitakiri tzimagaantatsiri shima itsipataitakiniri iyaaki pitsi.
43Jaawakiri Jesus, jifiaakiri ikaatzi jiyotaani jowakari.

44 Ari ikantzi: “Irootaki nokantsitakimiri iiniro notsipayitzimi. Ontzi-
matyiiimonkaayitya okaatzijosankinatakoyitakinari Moisés-ni, Kaman-
tantaniriiti, ipofia Salmo”. 45 Ikimathatakaakiri Jesus okaatzi osanki-
natakoyitainchari. 46 Ikantziri: “Irootaki josankinaitakiri. Ontzimatyii
inkimaatsitakaityaari Cristo, iro awisawitatya mawa Kitiijyiri aritaki
jafiagai. 47 Ontzimatyii inkinkithatakoitairo nowairo maawoniki kipatsi,
arijitaitanatyaawo Jerusalén-ki. Ari onkantya jowajyaantantaityaawori
kaaripirori jantayiitziri, impiyakoitairi iijjatzi. 48 Iirokataki fiaayitironi
jiroka. 49 Ari pifiaakiri notyaantimiri ikajyaakaakimiri Ashitanari. Ari pi-
saikaiyawakini jaka Jerusalén-ki, irojatzi ishintsitakaantimiri pofiaachari
inkitiki”.

Itzinaantanaari Jesus inkitiki

(Mr. 16.19-20)

50 Ipofia Jesus jaanakiri jiyotaaniiti janta Betania-ki. Ari
itzinaawakotanaka, itasonkawintanairi. 5! Ikanta itasonkawintakiri,
jomapokashita itzinaana inkitiki. 52 Ikanta ipinkathataiyanakirini
jlyotaani, piyaiyaani Jerusalén-ki, antawoiti ikimoshiritaiyanakini.
53 Ari ikantaitanakityaani ithaamintawintanakari Pawa janta
tasorintsipankoki. Ari onkantyaari.

KAMIITHARI NAANTSI JOSANKINATAKIRI
JUAN

Jatziritakijiitaitziri “Naantsi”

1 Owakiraa itantanakari jiwitsikantaitzi pairani, aritaki tzimaki ji-
itaitziri “Naantsi”. Ariitsipatari Pawa. Tima Pawa jinatzi irirori. 2 Iriitaki
itsipatakari pairani Pawa owakiraa itantanakari. 3 Iriitaki witsikajaan-
takirori maawoni tzimayitatsiri. Tikaatsi apaani tzimayitatsiri kaari
jiwitsikajaanti irirori. 4 Ikimitakowaitakari kitainkari ikitainkatako-
tairi atziriiti onkantya inkafiaanitantaiyaari. 3 Ikimitakotapaakari kitiijyi-
inkatakotantatsiri otsinirikitzi. Tiimaita ikitsirinkiri joitsiwakawakiri
kimitakotakawori tsinirikiri.

6 Pairani jotyaantaki Pawa shirampari, jiita Juan. 7 Iriitaki
kinkithatakotapaakirini jiitaitziri “Kitainkari”, ari onkantya
inkimisantaitantyaawori maawoni jiyotaantiri. 8 Jirika Juan kaari
jiitaitziri “Kitainkari”. Afia iriitaki pokaintsini ikinkithatakotakiri.

9 Tima aritaki pokataiki jaka kipatsiki mapirotzirori ikimitakotari
kitainkari, iriitaki kitiijyiinkatakotairini atziriiti. 10 Isaikapaintzi kipat-
siki. Tima iriitaki witsikakirori kipatsi. Iro kantzimaitacha tii jiy-
otawakiri atziriiti. 11 Isaikimowitapaintari ijyininkamirinkaiti. Iro
kantacha tii jaawakiri kamiitha. 12 Iriima ikaatzi aawakiriri kami-
itha, pairyaapiintanairiri ikimisantairi, iriitaki ishinitaki Pawa intomi-
taiyaari. 13 Itomi jowajaantairi Pawa. Tiimaita ojyawo itomitantapi-
inta atziriiti, inintakaanikiini, ikowi jowaiyantawaiti. Afia iri Pawa
kowashitainchari intomitantya.

14 Jirika jiitaitziri “Naantsi”, jatziritaki, isaikimotapaintai. Nishi-
ronkapirowaitantaniri jinatzi. Tyaaryoori inatzi ifiaanitari. (Naakaiti
Naajaantakirori itasorinka, ari okimitajaantakawo itasorinka japintziti
itomi Ashitariri.) 15 Iriitaki ikaimakaimawintapaakiri pairani Juan,
ikantapaaki: “Jirika nokinkithatakotakiri pairani, nokantaki: ‘Aat-
sikitaki poyaatapaakinani, janaakowaitakina naaka, tima iri itakawo
pairani tikiraamintha notzimi naaka’ ”. 16 Tima kamiithapirowaitaki
irirori, irootaki afiaantayitaawori maawoni inishironkapirowaitapiintai.
17 Pairani, iri Moisés-ni josankinatakaawiitakari Ikantakaantaitani. Iri-
ima Jesucristo iriitajaantaki nishironkayitairi, irijatzi fiaawaitapiintairori
tyaaryoori. 18 Tikaatsi matironi jifiiiri Pawa. Iriima japintziti itomi
Ashitairi, saikimotajaantairiri, iriitaki kamantairi aakaiti ayotantaari
tsika ikanta irirori.

Ikamantantakiri Juan owiinkaatantaniri
(Mt. 3.11-12; Mr. 1.7-8; Lc. 3.15-17)

19 [kanta Juda-mirinkaiti nampitawori Jerusalén-ki, jotyaantaki Ompi-
ratasorintsitaariiti itsipataakiri Levi-mirinkaiti, jiyaati josampitiri Juan,
inkantapaakiri: “;Tsika piitaka iiroka?” 20 Tii jimanakota Juan, ikaman-
tantaki, ikantzi: “Tii naaka Cristo”. 21 Ipofia japiitaitziri josampiitziri,
ikantaitziri: “;Tsikama piitatyaaka? ¢lirokama Elias-ni?” Ikantzi Juan: “Tii
naaka”. Iikiro ishintsitaitatzi josampiitziri: “;lirokama Kamantantaniri
noyaakoniintani?” Ikantzi: “Tii”. 22 Ari ikantaitziri: “¢Tsikama piitaka

iiroka? Pinkamantina, inkini nonkamantapairi otyaantakinari. Incha
pinkinkithatakotya”. 23 Japiitanakiro Juan, ikantzi: “Naakataki kaima-
kaimatapaintsiri otzishimashiki, nokantantaki: ‘Powamiithatainiri
Awinkathariti tsika inkinapaaki, pinkimitakaantiro jotampatzikaitziro
aatsi’. Irootajaantaki ikinkithatakotsitakari pairani Kamantantaniri
Isaias-ni”.

24 Tkanta jotyaantaniiti Fariseo-paini, 25 iikiro josampitanakitziiri,
ikantziri: “Tii Cristo pinatyi iiroka, tii iiroka Elias, tii Kamantantaniri
pinatyi iijatzi. ¢litama powiinkaatantantari?” 26 Ari ikantzi Juan:
“Apa nowiinkaamachiitantawo naaka jifiaa. Iro kantzimaitacha tzi-
matsi pitsipatakari, kaari piyotaiyini, 27 iriitaki poyaatapaakinani. Tii
okantaajaitzi inkimitakaantina jimpiratani nonothopaitsitantyaariri i-
zapato-ti.” 28 maawoni jiroka, iro awijaintsiri pairani jiitaitziro Betdbara,
intatsikironta jifiaa Jorddn jowiinkaatantzi pairani Juan.

Joijyati Pawa

29 Okanta okitiijyitamanai jifiaawairi Juan ikinapai Jesus, ikantzi:
“Jirika joijyati Pawa, iri piyakotaironi iyaaripironka atziriiti. 30 Iriitaki
nokinkithatakotsitakari nokantaki: ‘Aatsikitaki shirampari poyaati-
nani, janaakowaitakina naaka, tima iri itataikawori pairani tiki-
raamintha notzimi naaka’. 31 Tii niyowitari naaka. Afia iro nopokan-
takari nowiinkaatanti, jiyotantyaariri Israel-mirinkaiti”. 32 Jiroka ikan-
tanaki iijatzi Juan: “Nofaataikiri Tasorintsinkantsi ikinapaaki jinoki
ikimitapaakari shiro. Jookantapaakari. 33 Tii niyowitari naaka. Iro
kantacha otyaantakinari nowiinkaatanti, ikantakina: ‘Aririka pifiaaki
jjyaawiinkashitakirini Tasorintsinkantsi jookantapaatyaari iitoki, iri-
itaki kimitakaantyaawoni jowiinkaatantatyaarimi Tasorintsinkantsi’.
34 Naakajaantaki fiaakiriri, iro nokinkithatakotantariri tima Itomi Pawa
jinatzi”.

Itanakawori jiyotaani Jestis

35 Okanta okitiijyitamanai ari isaiki Juan itsipatakari apiti jiyotaani.
36 Tkanta jifiaawairi Jesus ikinapai, ikantzi Juan: “Jirinta joijyati Pawa”.
37 Tkimawaki apiti jiyotaani Juan, joyaatanakiri Jesus. 38 Ari ip-
ithokanaka Jesus, jifiaatziiri joyaataiyakirini, ari ikantziri: “¢Tsika
pivaatika?” Ikantaiyini irirori: “Rabi (Iro ikantaitziri ‘Yotaanarf’),
itsika pinampitawoka?” 39 Ikantzi Jesus: “Pimpoki pifiiiro”. Ikanta
joyaatanakiri, jifiaakiro tsika inampitawo. Ari jimayimotapaintziri
tima aritaki tsiniriityaanaki.™ 40 Jirika kimakiriri Juan, oyaatanakiriri
Jesus, iriitaki Andrés iririntzi Simdn Pedro. 4! Ikanta Andrés, apatziro
Mesias (iro ikantaitziri iijatzi, ‘Cristo’.)” 42 Ipofia Andrés jaanakiri Simoén
isaikira Jesus. Ikanta Jesus jiflaawakiri iririntzi Andrés, ikantawakiri:
“liroka Simodn, itomi Jonas. Irofiaaka piitaiya ‘Cefas’ ”. (Iro ikantaitziri
ijjatzi, Pedro.)t

Ikaimaitakiri Felipe ipofia Natanael
43 Okanta okitiijyitamanai, jataki Jesus Galilea-ki. Ari jifiaakiri Felipe,
ikantapaakiri: “Poyaatina”. 44 Jirika Felipe, Betsaida-jatzi jinatzi,

*
1:39 Kantakotacharijaka “tsiniriityaanaki”, irootaki ojyawori ikantaitziri pairani “jiwiyaaka
ooryaatsiri 10”. T 1:42 Ikantaitziri “Cefas” jiftaaniki Aram-jatziiti, irootaki “Mapi”.

irojatzi inampi Andrés iijatzi Pedro. 45 Ikanta Felipe, jiyaatashitanakiri
Natanael, ikantapaakiri: “Nofiaataikiri ~ josankinatakotakiri
Moisés-ni janta Ikantakaantaitaniki, josankinatakotsitakari iijatzi
Kamantantaniriiti. Iriitaki itomi José, Nazaret-jatzi”. 46 Ari ikantzi
Natanael: “;Tzimatsima kamiithashiriri janta Nazaret-ki?” Ikantzi
Felipe: “Pimpoki, pifiiiri”. 47 Ikanta Jesus jifiaawakiri ipokaki Natanael,
ikantzi: “Aatsikitataiki jirika Israel-mirinkapirori, tii ithiiyanita”.
48 Ari ikantzi Natanael: “;Tsika janta pifiaanaka piyotantakinari?”
Ikantzi Jesus: “Noflaakimitya tikiraamintha ikaimimi Felipe pisaiki
pankirintsitapishiki”.¥ 49 Ikantanaki Natanael: “Rabi, jlirokataki Itomi
Pawa, iirokataki Iwinkathariti Israel-mirinkaiti!” 30 Ikantzi Jesus:
“Iro pikimisantamachiitantanakari nokantakimi ‘nofiaakimi pisaiki
pankirintsitapishiki’. Iro kantacha, arimaitaka pifiaaki pashini anaironi
jiroka”. 51Tikiro ikantanakitzi Jesus: “Ari pifiaakiro ashitaryagaiya inkiti.
Ari impiyapiyataiyini maninkariiti jayiitashitiri Itomi Atziri”.$

2

Aawakaantsi Cand-ki

1 Okanta mawatapaintsiri Kkitiijyiri, ari jaawakaitari nampitsiki
iitachari Cand, saikatsiri Galilea-ki. Ari osaikakiri iijatzi inaanati
Jesus janta. 2 Ari ikaimakaantaitakiri iijatzi Jesus itsipatakari
jiyotaanipaini. 3 Ikanta joimoshirinkaiyani, thaatapaaka imiritaiyarini.
Opofia inaanati Jesus, okantanakiri otomi: “Thaatapaaka amiri”.*
4 Tkantzi irirori: “Tsinani, ¢litama pikantantanari naaka? Afa
tikira imonkaapaitita nofiaagantantya”. 5 Okantanakiri iroori ikaatzi
pakotantatsiri: “Pantiro onkaati inkantimiri notomi”. © Ari owaka
janta 6 kowitzi mapinakitatsiri, iro jowantapiintari Judd-mirinkaiti
jifiaa ikiwayitantari inkitiwathatantyaari. Jiroka kowitzi, tzimayitatsi
antitachari 50 litro jifiaa, pashini 60 litro.T 7 Ikantanakiri Jesus ikaatzi
pakotantatsiri: “Pijaikitiro jifiaa maawoni kowitziki”. Ijaikipiroyitakiro
kowitziki. & Ipofia ikantzi Jesus: “Pinkitanaki kapichiini, paanakiniri
aminakaantzirori oimoshirinkaantsi”. Ari ikantaiyakironi. 9 Ikanta
aminakaantzirori oimoshirinkaantsi jirawaki kapichiini jimiriitari
piyanainchari ojifiaawita, tii jiyotzi tsika okinapaaki iroopirori imiriitari.
Apa jiyotaiyini pakotantatsiri, tima iriitaki jaikitakirori jifiaa. Ipofia
aminakaantzirori oimoshirinkaantsi, ikaimakiri aawakaachari,
10 jkantziri: “Iro jamitari atziriiti jitapiintawo ipakotantziro tontaari
jimiriitari, aririka inkimaniintaiyatyaani oimoshirinkachari, ari
ipakotantaitziro jintaari. Irooma iiroka powaantakawo iroopirori
jimiriitari irojatzi irofiaaka”. 11 Jiroka jantakiri Jesus nampitsiki Cand
saikatsiri Galilea-ki, iro itanakawori itasonkawintantzi ari jofiaagantziro
ishintsinka. Ari ikimisantapirotanakiri jiyotaanipaini.

12 Okanta okaatapaaki jiroka, jatanaki Capernaum, itsipatanakawo
inaanati, iririntzipaini, iijatzi jiyotaanipaini. Tii osamani isaikapainti
janta.

14 Iitacharijaka “pankirintsitapishi”, irootaki ikantaitziri “higuera”. § 151 Ojyakaawin-

tachari jaka “ashitaryagaiya inkiti”, tima aritaki onkantaki jifiaayiitairi inkitiwiri, kaari kantaw-
*

itachani jifiiitapiintiri. 2:3 Kantakotachari jaka jimiritaitari, irootaki “vino”. T 2:6

Kantakotachari jaka 50 litro pashini 60 litro jifiaa, irojatzi ojyawori ikantaitziri pairani 2 cantaro

pashini 3 céntaro.

Jomishitowiri Jestis pimantayitatsiri tasorintsipankoki
(Mt. 21.12-13; Mr. 11.15-18; Lc. 19.45-46)

13 Trootzimatai joimoshirinkapiintantawori Judd-mirinkaiti Ananko-
ryaantsi. Jataki Jesus Jerusalén-ki. 14 Ifiaapaakiri tasorintsipankoki
yomparitariri ipirapaini, iijatzi ishironipaini. Ari isaikayitakiri iijatzi
yomparitariri kiriiki.fS 15 Ikanta jifiaapaakiri, jaminthataki Jests ipa-
jaminto, jomishitowakiri maawoni yomparitachari tasorintsipankoki,
itsipataakiriipirapaini. Josokitakiriiiriikiti ikaatzi yomparitariri kiriiki,
jotatsinkitsitakiri isaikamintopaini. 16 Ikantakiri Jesus yomparitariri
ishironi: “jPaanairi pipira! jTii okantzi pinkimitakaantiro ipanko Ashita-
nariiyomparintsipanko!” 17 Ari ikinkithashiritanakiro jiyotaani okaatzi
josankinaitakiri, kantatsiri:

Antawoiti nonkisakowintyaawo pipanko.

18 Tkanta Juda-mirinkaiti ikantanakiri Jesus: “Incha pofiaayina pinta-
sonkawintanti nofiaantimiri imapiro otzimi pishintsinka pimatantawori
jiroka”. 19 Ikantzi Jesus: “Pimpookiro jiroka tasorintsipanko, ari awi-
jawitatya mawa Kitiijyiri, ari nontzinagairo iijatzi”. 20 Ikantaiyini Juda-
mirinkaiti: “Afia okaatzi 46 osarintsi jantawaitaitzi jiwitsikaitantakawori
jiroka tasorintsipanko, ¢ompofia pintzinagairo iiroka onkaati mawa Kki-
tiijyiri?” 21 Jiroka “tasorintsipanko” ikinkithatakotakiri Jesus, iro ikan-
takotzi iwatha irirori. 22 Ikanta itzinagaa pairani Jesus, ikinkithashiri-
tanairo jiyotaaniiti ikinkithatakotsitakari. Irootaki ikimisantapirotan-
tanakawori Osankinarintsipirori, iijatzi okaatzi ikantayitakiri Jesus.

maawoni jiyoshiritziri Jests
23 Tinta isaiki Jesus Jerusalén-ki joimoshirinkaitziro Anankoryaantsi,
ojyiki kimisantanakiriri jifiaayitakiri itasonkawintantaki. 24Iro kantacha
Jesus, tii jawintaari jirikaiti, tima jiyoshiritziri maawoni. 25 Tii ikowaa-
jaitzi Jesus inkamantaitiri tsika ikantashiriyitzi atziriiti, afia jiyoshir-
itziri irirori.

3

Jesus ipofia Nicodemo

1 Tzimatsi Fariseo jiita Nicodemo, iriipirori Juda-mirinka jinatzi.
2 Tkanta jirika jataki tsiniri jifiiiri Jesds. Ikantapaakiri: “Rabi, niy-
otaiyini iri Pawa otyaantakimiri piyotaayitina, tikaatsi kantironi jantiro
pofiaagantakiri iiroka, tiirika itsipashiritari Pawa”. 3 Ari jakanaki Jesus,
ikantziri: “Incha pinkimisantawakina. Itzimirika kaari apiitaironi
intzimai, iiro jifiairo impinkathariwintantai Pawa. Imapiro”. 4Ikantzi
Nicodemo: “;Kantatsima japiitairo intzimai shirampari antaripiro-
taintsiri? ¢Arima onkantaki intyagai omotziki inaanati, inkini japiitairo
intzimai?” 5 Ari jakanaki Jesus, ikantziri: “Itzimirika kaari tziman-
taiyaawoni jifiaa, kaaririka intzimakaashiriyitairi Tasorintsinkantsi,

¥ 2:14 Kantakotachari jaka ipirapaini iriitaki buey ipofia oijya. § 2:14 Ikaatzi pokayitatsiri
Jerusalén-ki, jamayitzi iiriikiti ipofiaakaayitari inampiitiki irirori. Iro ikowantari jiyomparityaari
iiriikitiki Jerusalén-ki, onkantya jamanantantyaari piratsipaini intainiriri Pawa.

iiro jifiairo ipinkathariwintantai Pawa.” 6 Ikaatzi jowaiyantziri atziri-
iti, atziri jinatzi. Iriima ikaatzi tzimantaariri Tasorintsinkantsi, tasor-
intsishiri ikantanaa. 7 Iiro okompitzimotzimi nokantakimi: ‘Ontzi-
matyii papiitairo pintzimayitai’. 8 Okimita tampiyainka otasonkan-
tapiintzi tsika okowakaawo. Pikimawitawo oyamininka, tiimaita piy-
otzi tsikarika okinapaaki, tsikarika iyaatziro. Ari ikimiyitari iijatzi
ikaatzi itzimakaayitairi Tasorintsinkantsi”. 9 Japiitanakiro Nicodemo
josampitziri: “¢Tsikama okantakotaka jiroka?” 10 Ikantzi Jesus: “¢liroka,
yotaapiintziriri Israel-mirinkaiti, tiima piyotzi tsika okantakota jiroka?
11 Nokinkithatakotaiyimironi okaatzi niyotakotziri. Nokinkithatakotz-
imiro okaatzi nokitapiintaiyarini. Iro kantzimaitacha tii pikimisan-
taiyini iirokaiti nokantayitzimiri. Imapiro. 12 Tii pikimisantana
nokinkithatakotzimiro isaawijato, iro owatsipiro iiro pikimisantana
aririka nonkinkithatakotimiro inkitijato. 13 Tikaatsi apaani jataintsini
inkitiki, apa jirika pofainchari inkitiki. Iri akinkithatakotziri, Itomi
Atziri.t 14 Tima pairani Moisés-ni jowatzikakotakiri maanki otzishi-
mashiki, ari inkimitaitiriiijatzi Itomi Atziri, ontzimatyii jowatzikakoitiri
irirori, 15 inkafiaanitantaiyaari inkaati kimisantairini”.

Jitakotaari Pawa maawoni isaawijatzi

16 “Tima jitakopirotaari Pawa isaawijatzi, ishinitakiri japintziti It-
omi inkamawintiri, iiro ikaamaniyitai inkaati kimisantairini, afia
inkafiaaniyitai. 17 Tima Pawa tii iro jotyaantantyaariri Itomi jaka kipat-
siki jiyakawintairi isaawijatzi, afia jowawijaakoshiritaatyiiri. 18 Ikaatzi
kimisantairini Itomi Pawa, iiro jiyakawintaitziri. Iriima kaari kimisan-
tayitaatsini, aritaki jiyakawintairi, okantakaantziro tii ikimisantairi
japintziti Itomi Pawa. 19 maawoni kaari kimisantatsini, aritaki
jlyakawintairi, tima jantapiintatziiro kaaripirori. Tima ipokawita-
painta pairani kipatsiki jiitaitziri ‘Kitainkari’, iro ikowapirotajaan-
tanakiri tsinirikiri, jimanintawakiri ‘Kitainkari’. 20 maawoni an-
tayitzirori kaaripirori ikisaniintatziiri jiitaitziri ‘Kitainkari’. Ikoim-
intawaita onkantya iiro jiyotakoyitantawo jantayitziro kaaripirori.
21Triima matapiintanairori tyaaryoori, jawintaapirotari ‘Kitainkari’, iro
jifiaitantyaawori jantawaipirotaatyiiniri Pawa”.

Jaapatziyaminthari iimintaitari

22 Tkanta okaatapaaki jiroka, jatanai Jesus Judea-ki itsipayitanaari
jiyotaani, ari itsipatakarijowiinkaatantzi. 23Iijatzi Juan jowiinkaatantzi
irirori Endn-ki, okaakitapai Salim, tima janta ari otzimapirotzi jifiaa.
TIkaatzi jatatsiri janta, jowiinkaayitawakiri. 24 Tima tikira jaakaan-
taitziriita Juan jomontyaitiri.

25 Tkanta kiyopayipaini jiyotaani Juan jifiaanaminthatakiri Jud&-mirinka
tsika onkantya inkitiwathatantyaari. 26 Ipofia jiyaataiyakini isaiki
Juan, ikantapaakiri: “Rabi, jirintaranki tsipatakimiri intatsikironta
jifiaa Jordéan, pikinkithatakotakinari, jowiinkaatantzi irofiaaka irirori,
ojyiki atziriiti pokashitziriri”. 27 Ari jakanaki Juan, ikantzi: “Tsika

* 3:5 Okaatzi kinkithatakotachari jaka “intzimantaiyaawo jifiaa”, tzimatsi ojyakaawintachari:
Tzimatsi kantatsiri iri kinkithatakotacha owiinkaatanaachari jowajyaantanairo kaaripirori.
(2) Tzimatsi kantatsiri iro kinkithatakotacha itzimaari iinchaaniki. (3) Tzimatsi kantatsiri
iri kinkithatakotacha Tasorintsinkantsi, tima afiaakotapiintakiri Tasorintsinkantsi jojyakaawin-

taitziri jifiaa. T 3:13 Tzimatsi osankinarintsi kantatsiri Itomi Atziri saikatsiri inkitiki.

ikanta pifiaakiri jirika, tii opofiaashiwaita, afia iri Pawa Raapirotakaariri.
28 Tirokayitaki kimajaantakinari nokantaki pairani: ‘Tii naaka Cristo,
apa jotyaantaitakina niiwatapaakiri nonkinkithatakotiri’. 29 Thami no-
jyakaantimiro: aririka jaawakaitya, iri aapiintzirori tsinani iimintaitari.
Iriima itsipaminthari, iiro jifiaapirowaita irirori, apa inkimoshiritanaki
inkimaki jiflaawaitanaki jiimitaitari. Ari nokimitsitakari naaka irofiaaka,
tii nofiaapirowaita, iro kantzimaitacha, antawo nokimoshiritaki. 30 Iikiro
jlyaatatyi inkimakoitiri jirika, irooma naaka ari nosantzikoityaakoti”.

Pofiainchari jinoki

31 “Janairi maawoni pofiainchari jinoki. Iriima nampitawori kipatsiki,
isaawijatzi jinatzi, ikinkithatakotashitapiintawo isaawijato. Iriima
pofiainchari inkitiki janairi maawoni, 32 ikinkithatakotziro okaatzi
jifiiiri, okaatzi ikimiri. Iro kantzimaitacha iiro ikimisantaitziro
ikinkithatakotziri. 33 Iro kantacha inkaati kimisantanairini, ari
jimatanatya irirori ikinkithatakotanairi Pawa tyaaryoori jinatzi.
34 Tkaatzi jotyaantziri Pawa, jifiaani Pawa ikinkithatakotzi. Tima
Pawa jothotyiiro jinampishiritakaantantawo Itasorinka. 35 Jirika
Ashitairi jitakotari Itomi, jimatakaakiri ipinkathariwintairo maawoni
tzimayitatsiri.

36 Inkaati kimisantanairini Itomi, ari inkafiaanitai. Iriima kaari
kimisantairini Itomi, iiro ikafiaanitai, apa jatsipitaiyaawo jowasankita-
gairi Pawa”.

4

Jesus ipofia Samaria-jato

1 Tkanta Fariseo-paini ikimaiyakini, ikantaitzi: “Tzimaki ojyiki jiy-
otaani Jesus, jowiinkaataki ojyiki atziripaini, janaanakiri Juan”. Jiyotaki
Jestus ikimaiyakini Fariseo. 2 (Kaarimachiini Jesuis owiinkaatantatsini,
afia jiyotaani owiinkaatantatsiri.) 3 Irootaki Jesus ishitowantanakari
Judea-Ki, ipiyaawo Galilea-ki. 4 Ari iintathakitziri inkinanairo iipatsitiki
Samaria-jatzi. 5 Irojatzi jariitantakari nampitsiki saikatsiri Samaria-
ki oita Sicar, iro tsipanampitawori iipatsiti pairani Jacob-ni ipanairiri
itomi, José. ¢ Ari osaikakiri jifiaa iiyakotani Jacob-ni. Tima jimakokitaki
Jesus janiitaki, isaikimotapaakiro jifiaa, jiwiyaaka tampatzika ooryaa.”

7 Ari opokaki Samaria-jato onkai jifiaa. Ikantziro Jesus: “Pimp-
ina jiflaa nirawaki”. 8 Tima jiyaataiyatziini jiyotaani nampitsiki
jamananti owanawontsi. 9 maawoni Juda-mirinkapiroriiti tii jaap-
atziyari kamiithaini Samaria-jatziiti. Ari akanakiri tsinani okan-
tanakiri: “;Tsika pinkinakairoka iiroka, Judd-mirinka pinatzi, ipofia
pikamitana naaka Samaria-jato nompimi jifiaa?” 10 Ari jakanakiro
Jestus, ikantziro: “Arimi piyoti iita ipantziri Pawa, ari piyotirimi
kamitakimiri jifiaa, iiroka kamitinanimi naaka. Aritaki nompakimiro
jiflaa afiaakaantatsiri”. 11 Okantanaki tsinani: “Pinkathari, tikaatsi
pinkitantyaari jifiaa, inthomainta okantaka omoo, ¢tsikatya payiroka
pimpinari jifiaa afiaakaantatsiri? 12 Iri achariniiti Jacob-ni panairori
pairani jiroka jifiaa, irootaki jimiriyitajaantakari irirori, irojatzi jimiriy-
itaka itomipaini, jimiriyitsitakawo iijatzi ipiraiti. ¢Panairima iiroka?”
13 Jakanakiro Jesus, ikantanakiro: “maawoni miritawori jiroka jifiaa,

*
4:6 Ikantaitziri jaka “tampatzika ooryaa”, irojatzi ikantaitziri pairani jiwiyaaka ooryaatsiri
6.

iiro opiya imiri. 14 Iriima miritatyaawoni jifiaa nompiriri naaka, iiro
jimiriyitai. Tima jifiaatatsiri nopantziri naaka ari oshitowaashiritan-
taiyaari onkimiwaityaawo oshitowaatantyaarimi jifiaa afiaakaantatsiri”.
15 Okantzi tsinani: “Pinkathari, pimpinawo naaka jiroka jifiaatatsiri, iiro
napiitantaawo nomiriyitai, iiro nopiyapiyawaitanta jaka nonkai jifiaa”.

16 Ari ikantziro Jesus: “Piyaati, pinkaimiri piimi, ompofia pimpiyaki
jaka”. 17 Okantzi tsinani: “Tikaatsi noimi”.  Ikantziro Jesus:
“Kamiitha pikantaki, tii itzimi piimi, 18 tima tzimawitaka pairani
ikaatzi 5 piimi. Iriima pitsipatakari irofiaaka, kaari piimi. Imapiro
okaatzi pikantakiri”. 19 Okimawaki ikantakiro, okantanaki tsinani:
“Pinkathari, niyotanakimi naaka kamantantaniri pinatzi. 20 Pairani
nochariniiti Samaria-jatziiti ipinkathatapiintziri Pawa jaka otzishiki.
Iro kantzimaitacha iirokaiti Judd-mirinkapirori pikantaiyini janta
Jerusalén-ki, ari ampinkathatapiintairi”. 21 Tkantanakiro Jesus:
“Pinkimisantawaki tsinani, irootaintsi pimpinkathatairi iirokaiti
Ashitairi, iiro okowajaanta pimpoki jaka otzishiki, iiro okowajaanta
piyaati iijatzi Jerusalén-ki. 22 Imapirowitatya, tii piyotaiyirini
lirokaiti iita pipinkathatapiintziri. Irooma naakaiti niyotziri itzimi
nopinkathatziri. Tima jirika owawijaakotantatsini, Juda-mirinka
jinatyi. 231Iro kantacha, irootzimataintsi. Iriitaki pinkathatajaantziriri
Ashitairi pinkathashiritakairi. Tima iriiyitaki ikowiri Ashitairi
pinkathayitairini. 24 Pawa irijatzi Tasorintsinkantsi, kaari kofiaatatsini.
Inkaati pinkathayitairini, ontzimatyii impinkathashiritaitiri, tii
okowajaanta jantayitairo kofiaayitatsiri”. 25 Okantzi tsinani: “Niyotzi
naaka, ari impokaki Mesias, jiitaitziri Cristo. Aririka jariitatya irirori,
ari inkamantapaakairo maawoni tsika okantakota”. 26 Ikantzi Jesus:
“Naakataki, flaanatajaantakimiri”.

27 Ari jariitaiyapaani jiyotaani. Iyokitzi jowapaakiri jifiaapaakiri
ikinkithawaitakairo tsinani. Iro kantzimaitacha tikaatsi osampita-
paakirini oita okowiri tsinani, tsikarika oita ikinkithawaitakairori.
28 Ari ookanakiro tsinani oyowitinaki, jataki nampitsiki, okantapaakiri
nantayitakiri pairani. ¢Kaarima Cristo?” 30 Ikanta ishitowaiyanakini
atziriiti nampitsiki, pokaiyanakini isaikinta Jesus.

31 Ari ipankinataiyarini jiyotaani, ikantziri: “jRabi, poya!” 32 Ikantzi
Jesus: “Tzimatsi iita nowari naaka, tii pifiagaiyironi iiroka”. 33 Ari
josampitawakaiyanakani jiyotaani: “¢Tzimatsima iita amakiniriri
jowanawo?” 34 Iro kantacha Jesus, ikantanakiri: “Nokimitakaantawo
nowanawo naaka nantziro ikowiri otyaantakinari, ontzimatyii
nonthonkiro antawairintsi ipakinari. 35 Jiroka pikantapiintaiyini
iiroka: ‘Yotapaaka 4 kashiri osampatantyaari pankirintsi’. Iro kantacha
nonkantimi naaka pamini pankirintsimashiki, aritaki sampainkataki
ontzimatyii oyiipatya. 36 Inkaati antawaitatsini joyiipatiro pankirintsi
ari impinayiitairi. Okaatzi pankirintsi joyiipayiitairi iriiyitaki
ojyakaawintacha inkaati kafaanitatsini. Iro inkimoshiritantaiyaari
pankitakirori intsipataiyaari oyiipatakirori. 37 Tima imapirotatya
jiroka jojyakaawintaitakiri, ikantaitzi: ‘Tzimatsi apaani pankitakirori,
tzimatsi pashini oyiipatakironi’. 38 Notyaantakimi naaka piyaati
iirokaiti poyiipayitairo kaari pipomirintsiwinta pantawaiwintiro. Tima

tzimayitatsi pashini pankinatawori jantawaiwintakiro. Iirokayitaki
nintagaiyaawoni jantawaitani jirikaiti”.

39 Tima ojyiki Samaria-jatzi saikaintsiri nampitsiki kimisantawakiriri
Jesus okantakaantziro tsinani okantantapaaki: “Jiyotakinawo maawoni
nantayitakiri pairani”. 40 Ikanta Samaria-jatziiti, jariitaiyapaakani
ipankinatapaakari Jesus isaikimotanakiri inampiki. Ari jimatakiro
Jestus, apiti kitiijyiri isaikanaki, 4! ojyiki pashini kimisantanaintsiri
ikimajaantakiri iriroriiti okaatzi ikantayitziri Jesus. 42 Ari ikantai-
tanakiro tsinani: “Kimisantayitaana naaka irofiaaka, tii iro nonkimisan-
tantaiyaari pikamantapaakina, afia naaka kimajaantairi ikantayitziri.
Niyotai iijatzi imapirotatya jowawijaakoshiritantai kipatsiki, iriitaki
Cristo”.

Joshinchagairi Jesus itomi jiwari

43 Okanta imonkaataka apiti kitiijyiri isaikapaaki Jesus Samaria-Kki,
awijanaki jiyaatiro Galilea-ki. 44 Tima iri Jesus kantaintsiri: “Apaani ka-
mantantaniri tii ipinkathaitziri inampipiroki”. 45 Ikanta jariitaa Galilea-
ki, ojyiki aawairiri kamiitha janta, tima aritaki jifiiitsitakari Jerusalén-ki
okaatzi jantayitakiri Jesus joimoshirinkiro Anankoryaantsi.

46 Ari jariitaari Jesus janta Cand-ki saikatsiri Galilea-ki, tsika
ipiyakiro jifiaa okimiwaitanakawo jimiriitari. Tzimatsi janta iriipirori
jiwari, mantsiyataintsiri itomi janta Capernaum-ki. 47 Ikanta jirika
jiwari ikimakotakiri Jesus ari jariitaari Galilea-ki ipofiagaawo Judea-
ki, jiyaatashitanakiri jifiiiri. = Ipankinatapaakari, jiyaati ipankoki,
joshinchagairi itomi, irootaintsi inkami. 48 Ari ikantanaki Jesus: “¢litama
kaari pikimisantantana iirokaiti? Pikowajaantzi nofiaayimiro kaari
pifiaapiintzi pairani, pikowajaantzi nontasonkawintantawaki”. 49 Iro
kantacha jiwari ikantanakiri: “Pinkathari, thamiita irofiaaka, tikira
ikamanakiita notomi”. 50 Ipofia ikantzi Jesus: “Pimpiyi pipankoki.
Shintsitai pitomi”. Ikimisantanaki shirampari okaatzi ikantakiriri Jesus,
piyanaka. 5! Ipiyaminthaita ipankoki, itonkiyotawaari jompirataniiti,
ikantawairi: “jShintsitai pitomi!” 52 Josampitanakiri tsika jiwiyaa
ooryaatsiri ikantakoniintantanaari itomi, ikantaiyini jimpiratani:
“Chapinki, itainkanaki ooryaatsiri, ari awijanaki isaawawaitzi”.t
53 Ari ikinkishiritanakiro ashitariri aritaki jiwiyaakari ooryaatsiri
chapinki ikantakiri Jesus: “Shintsitai pitomi”. Iro ikimisantantanakari
irirori, ari ikimitsitanakari iijatzi maawoni ijyininkamirinkaiti irirori
ikimisantanakiri Jesus. 54 Irootaki apititanaintsiri jofiaagantziro Jesus
itasonkawintantzi jariitaa Galilea-ki ipofiagaawo Judea-ki.

)

Kisopookiri Betesda-jatzi

1 Okanta othonkapaaka jiroka, japiitairo joimoshirinkaiyani Juda-
mirinka Jerusalén-ki. Arijiyaatsitakari iijatzi Jesus.

2 Janta Jerusalén-ki, ari osaikiri ikaawoshiminto jiitaitziri ifiaaniki
Heber-mirinka “Betesda”. Tzimatsi okaatzi 5 opankochaantiki. Ari
otsipanampitawo ashitakowontsi jiitaitziro “Oijya”. 3 Ari ipiyotakari

T 4:52 Kantakotachari jaka “itainkanaki ooryaatsiri”, irootaki ikantaitziri pairani “hora 7.

ojyiki mantsiyari, kaari aminatsini, kisopookiri, thoriwaitatsiri jo-
maryaayitaka kipatsiki joyaawintawo ojyiwaatya jifiaa. 4 Tima ikan-
taitzi: Jinatzi ipokapiintzi maninkariiti ijyiwaatakairo jifiaa, intzimirika
itanatyaawoni impiinkaatantyaawo jifiaa ojyiwaata, aritaki ishintsi-
tanai imantsiyawaitzi. 3 Tzimatsi mantsiyari tzimakotaintsiri 38 os-
arintsi imantsiyawaitaki. 6 Ikanta Jesus jifiaapaakiri jomaryaaka, jiy-
otapaaki osamani jimantsiyawaitaki jirika, josampitapaakiri, ikantziri:
“sPikowima pishintsitai?” 7 Ari jakanaki mantsiyari: “Pinkathari,
tii itzimi iitya owiinkaatinani aririka ojyiwaapaititya jifiaa. Tima
nokowawitapiinta nompiinkaatimi naaka, janaakotana pashini ipi-
inkaataki irirori”. & Ari ikantzi Jesus: “Pintzinai, paanairo pomaryaam-
into, piyaatai”. 9 Apathakiro ishintsitanai jirika, jaanairo jomaryaam-
into, aniitanai. Iro kantacha, tima kitiijyiri jimakoryaantaitari inatzi,
10 jkantakiri Juda-mirinkaiti jirika shirampari shintsitaatsiri: “Kitiijyiri
jimakoryaantaitari inatzi irofiaaka, tii oshinitaantsitzi paanairo po-
maryaaminto”. 11 Jakanaki jirika shirampari, ikantzi: “Ikantakina
oshinchagaanari: ‘Paanairo pomaryaaminto, piyaatai’ ”. 12 Ari ikan-
taiyanakini Judd-mirinka: “¢litaka kantakimiri: ‘Paanairo pomaryaam-
into, piyaatai?” ” 13 Iro kantacha jirika shirampari tii jiyotziri iita os-
hinchagairiri, tii jifiaawairi Jesus tsika ikinanaki, ipiyotaiyakani atziriiti
janta. 14 Ipofia Jesus jifiagairi shirampari janta tasorintsipankoki, ari
ikantziri: “Pinkimi, aritaki shintsitaimiirofiaaka, iiro papiitairo pantairo
kaaripirori, ari onkantya iiro awijyimotantaimi kowiinkapirotatsiri”.
15Tkanta jirika shirampari jatanaki, ikamantakiri Jud4-mirinkaiti iriitaki
Jestus oshinchagairiri. 16 Iro opofiaantari ikowi Judd-mirinkaiti intsitokiri
Jesus, tima joshinchaantaki Kitiijyiri jimakoryaantaitari. 17 Iro kantzi-
maitacha, ikantanaki Jesus: “Ari ikantaitatyaani jantawaitzi Ashitanari,
ari nokimitsitari iijatzi naaka nantawaitzi”. 18 Irootaki, ikowapirotan-
tanakari Juda-mirinkaiti intsitokiri Jesus, tima tii apa jantawaitantakawo
kitiijyiri jimakoryaantaitari, afia jojyakotakari Pawa, ikantakira Jesus
iriitaki Pawa iwaapatitajaantari irirori.

Ishintsinka Itomi Pawa

19 Ipofia Jesus jakanakiri, ikantziri: “Jirika Itomitari Pawa tikaatsi
jantashiwaitya ikowakaanikiini. Apa jantziro okaatzi jifiaakotziriri
Ashitariri. Okaatzi jantziri Ashitariri, irojatzi jantziri Itomi. Imapiro.
20 Tima jitakotari Ashitariri jirika Itomitari, jofiaayiri maawoni jan-
tayitziri irirori. Iikiro jofiaagatyiiri oitarika antawoititatsiri, iyokitzi
powiri iirokaiti. 21 Tima ikimita Ashitariri jafiaakaayitziri kaminkari,
ikafaanitakairi, ari ikimitari iijatzi Itomitari, jafiaakaayitiri inkowiri
irirori. 22 Tii jiyakawintantzi Ashitariri, afia iri Itomi ishinitaki jiyakaw-
intantai, 23 ari onkantya maawoni impinkathaitantyaariri Itomi ikim-
itaitziri Ashitariri. Kaari pinkathatairini Itomitari, tii ipinkathatsitari
Ashitariri, otyaantakiriri.

24Ttzimirika owakimpitatyaawoni nokantayitziri, impofia inkimisan-
tanairi otyaantakinari, aritaki inkafiaanishiriyitai. Iiro jowasankitaawait-
aitziri, tima kaatapaaki ikaamaniwaitzi, kafiaani ikantayitaa. Imapiro.
25 Irootzimataintsi imonkaatya, irofiaaka, inkimapaititairo kamashiriri-
iti iflaani Itomi Pawa. Inkaati kimawaironi, aritaki jafiaashiriyitai.
Imapiro. 26 Tima ikimita Ashitariri jafiaakaantzi, iro ishinitakiniri ii-
jatzi Itomi jafiaakaanti irirori, 27 ishinitakiniri iijatzi jiyakawintantai,

tima iriitaki Itomi Atziri. 28 Iiro piyokitziiwintashitawo jiroka. Tima
irootzimataintsi imonkaataiya inkimantaiyaawori kaminkariiti ifiaani,
29 ari impiriintayitanaki tsika ikitayitaka. Ikaatzi antayitakirori kami-
ithari, ari inkafiaaniyitai. Iriima ikaatzi antapiintakirori kaaripirori,
jafiaawitaiya jowasankitaitiri”.

Naajaantakiriri Cristo

30 “Tii nantashiwaitawo nokowashitari, iri Ashitanari shinitanawori
niyakawintantai. Okaatzi nokantakowintantziri tampatzika okantaka,
tima tii nantashiwaitawo nokowiri naaka, afia iro ikowiri Ashitanari
otyaantakinari. 31 Naakami kinkithatakowaitashitachani apaniroini,
tii opantawo nokinkithatakowaiwitaka. 32 Tro kantzimaitacha
tzimatsi kinkithatakotakinari, niyotzi irootaki tyaaryoopirotatsiri
ikinkithatakotakinari irirori. 33 Imapirotatya ikinkithatakotakina
Juan potyaantantakari pairani josampitaitiri. Tima okaatzi
ikinkithatakotawakinari imapirotatya. 34 Tro kantacha tii iro

nonkinkithatakomachiiti okaatzi ikinkithatakotakinari atziri
kimitakariri Juan. Afia iro nokinkithatakotzi matzirori owawijaakoshir-

itaimi. 35 Tima Juan iri kimitakariri ootamintotsi kitiijyiinkatapaintsiri.
Iro pikowapaintziri iirokaiti pinintaawatyaawo ikimitari kitainkari.
36 Iro kantacha tzimatsi kinkithatakotanari naaka, anairiri Juan.
Okaatzi nantziri naaka, irootaki ikantanari Ashitanari nantiro,
iro ofiaagantzirori iri Ashitanari otyaantakinari. 37 Ari ikimitakari
Ashitanari, otyaantakinari, ikinkithatakotakina irirori, tiimaita
pikimisantziro ifiaani. Tii pifiaapootanitziri. 38 Tii otyaantaajaitzimi
iflaani, tima tii pikimisantziri jotyaantani. 39 Amatsinka pikantawita
pifiaanatziro ~ Osankinarintsipirori, = poyaakoniintawo pifiaayitairo
pinkafaanitai. Afia naakawitaka okinkithatakotzi Osankinarintsipirori,
40 tiimaita pikowaiyini iiroka pawintaayitaina pinkafiaanitantaiyaari.
41 Tii naminaminatashitawo naaka inthaamintawaitina atziriiti.
42 Afia niyotsitataikimi tsika pikantaiyani iiroka, niyotsitzimi iijatzi
tii pitakotari Pawa. 43 Naakataki jowaki Ashitanari nopairyagairo
iwairo. Tiimaita pagaiyawakinani kamiitha iirokaiti. Irooma
aririka impoki pashini pairyaashiwaitapaatyaawoni iwairo irirori,
iri paayitawakiri kamiitha. 44 ;Tsikama pinkini pinkimisantaiyini,
iiroka thaamintashiwaitawakaacha, tii paminaminatziro pinthaam-
intawintaiyaari Pawapirotatsiri? 45 Iiro pikinkishiriwaitashita naaka
thawitakotimini Ashitanariki. Iri thawitakotajaantaimini Moisés-ni,
pawintaapiintari iirokaiti. 46 Arimi pinkimisantaajaitakirimi Moisés-ni,
ari pinkimisantawakinami naaka, tima naakataki josankinatakotaki
Moisés-ni. 47 Irooma tii pikimisantziro okaatzi josankinatakiri, ¢tsikama
pinkini pinkimisantiro nonkantayitimiri naaka?”

6

Jowakaari Jestis 5000 shirampariiti
(Mt. 14.13-21; Mr. 6.30-44; Lc. 9.10-17)

1 Tkanta othonkapaaka jiroka, montyaanaki Jesus intatsikironta
inkaari saikatsiri Galilea-Ki, irojatzi jiitaitziri Tiberias. 2 Ojyiki atziri oy-
aatakiriri, tima jifiaakitziiri itasonkawintantaki joshinchaayitairi mantsi-
yariiti. 3 Ipofia itonkaanaki Jesus otzishiki, ari isaikapaaki itsipayi-
takari jiyotaani. 4Irootaki ariitzimataiya kitiijyiri Anankoryaantsi, ari

joimoshirinkapiintari Judad-mirinkaiti. > Ikanta jaminapaaki Jesus, jifiaatzi
ojyiki atziri oyaatakiriri, ikantanakiri Felipe: “;Tsikama amanantika
owanawontsi owakaiyaariri maawoni jirika atziri?” 6 Afia josampi-
tashitari Felipe jifiaantyaariri tsika inkanti, tima jiyotajaantaki Jesus
oita jantiri. 7 Ari jakanaki Felipe, ikantanaki: “Iiro jantita 200 kiri-
iki amanantimi owanawontsi, afia iipichokiini jowamatsitya jirikaiti”.*
8 Ipofia ikantanaki Andrés, iriitaki pashini jiyotaani, iririntzi Simén
Pedro, ikantzi: 9 “Jirika jaka iintsi amaintsiri 5 tanta, apiti shima.
Iro kantacha, ¢arima jantitatyaari ojyiki atziri?”t 10 Ari ikantzi Jesus:
“Pinkantiri isaikaiyini maawoni”. Okatawoshimashitatzi janta, ari
isaikaiyakini. Ikaataiyini 5000 shirampariiti. 11 Ari jaakotanakiro
Jesus tanta, ithonkakiro ipaasoonkitakiri Pawa, jinashiyitakari ikaatzi
saiyitaintsiri. Ari ikimitaakiri shima, ipayiitakiri maawoni kowatsiri.
12 Tkanta ikimaniintaiyapaakani maawoni, ikantairi Jesds jiyotaani:
“Paayitairo opitoki okaatzi tzimagaantapaintsiri, iiro apaawaitanta”.
13 Joyiitairo jiyotaaniiti, ijaikiyitai 12 kantziri opitoki tzimagaanta-
paintsiri kaawitachari 5 tanta. 14 Jirikaiti atziri, jifiaakiro itasonkawin-
takiro Jesus owanawontsi, ikantaiyanakini: “Imapirotatya, iriitaki jirika
Kamantantaniri ikajyaakagaitakiri impoki jaka kipatsiki”.

15 Tro kantacha Jesus jiyotaki ishintsiwintaitatyiiri jaayiitanakiri im-
pinkathariwintiri atziriiti, iijatzi itonkaanai otzishiki, inkini isaikawaiti
apaniroini.

Janiitantawo Jesus inkaari
(Mt. 14.22-27; Mr. 6.45-52)

16 Tkanta otsiniriityaanaki, oirinkaiyaani inkaariki jiyotaani Jesus,
17 otitaiyapaani pitotsiki, montyaakotaiyaini jiyaatairo Capernaum-Kki.
Aritaki tsiniripirotanaki, tikira ipiyaata irirori Jesus. 18 Ari otampiy-
atapaaki, antawoiti otamaryaakotanaki inkaari. 19 Aritaki santhataki
jimontyaakotaiyini, jifiaatziiri Jesus ipokashitairi janiitantaawo inkaari.
Antawo ithaawaiyanakini jiyotaani.¥ 20 Ikantapai Jests: “jNaakataki, iiro
pithaawaiyini!” 21 Kimoshiri ikantaiyani jotitawairi pitotsiki, tikira
osamanitzi, aatakotaiyapaakani tsika ikowiro jariitya.

Ojyiki atziriiti aminaminatakiriri Jesus

22 QOkanta okitiijyitamanai, irojatzi isaikaiyakini atziriiti
intatsikironta, jiyotaiyakini apinto inatzi pitotsi jimontyaantanakari
yotaariiti, tii itsipatanaari Jesus. 23 Ariitakotantapaaka pashini pitotsi
pofiainchari Tiberias-ki, aataiyapaakani okaakitzi jowaiyakani tanta
chapinki ipaasoonkiwintakiri Awinkathariti. 24 Ikanta jifiaakiri tii
isaiki Jesus, iijatzi jiyotaaniiti, otitaiyanakani atziriiti pitotsiki, jataki
Capernaum-ki jamina-minatairi.

Jiitaitziri Jesus “owanawontsi aflaakaantaniri”

25 Tkanta jariitaiyapaakani intatsikironta, jifiaapairi Jesus,
josampitapaakiri: “Rabi, ¢tsikapaitima pipokaki iiroka jaka?”
26 Tkantanakiri Jesus: “Irootaki pamina-minatantanari iirokaiti tima

%

6:7 Ikantakoitziri jaka “200 kiriiki” irijatzi ikantaitziri pairani “200 denario”. T 6:9
Tkantaitziri jaka jiroka tanta, irootaki jiwitsikaitaki cebada. ¥ 6:19 Kantakotachari jaka
“santhataki jimontyaakotaiyani”, irojatzi ikantaitziri “5 tiirika 6 kilometro”, ikantaitziri iijatzi
pairani “25 tiirika 30 estadio”.

pikimaniintaiyakani chapinki powaiyakani, afia tii iro pamina-
minatantinari pikimathatanakiro notasonkawintantaki. Imapiro. 27 Tii
opantawo pifiaashintsiwintashiwaityaawo owanawontsi thonkanitachari,
afia iro pifiaashintsiwintya initatsiri, kafiaanitakaimini. Iro owanawontsi
ipantziri Itomi Atziri, tima Pawa, Ashitariri, iriitaki jookotakiri”.
28 Tpofia josampiitanakiri, ikantaitziri: “¢Tsikama nonkantyaaka
nofaashintsiwintantyaawori ikowiri Pawa?” 29 Jakanaki Jesus: “Ikowiri
Pawa pinkimisantairi jirika jotyaantakiri”. 30 Ipofia josampiitanakiri
iijatzi:  “¢Incha pintasonkawintanti nonkimisantimiri? ¢litama
pantayitakiri? 31 Pairani achariniiti jowayitakawo otzishimashiki
jlitaitziri ‘mand’, irootaki okantziri Osankinarintsi:

Pawa pakiri owanawontsi paryaintsiri inkitiki”.$

32 Jakanaki Jesus, ikantzi: “Okaatzi owanawontsipirotatsiri pofiaachari
inkitiki, kaari Moisés-ni pantironi. Afia iri Ashitanari payitimironi.
Imapiro. 33 Tima jirika owanawontsi ipantziri Pawa, iriitaki pofiaachari
inkitiki, iri kafiaanitakaayitairini isaawijatziiti”. 34 Ari ikantaitanakiri:
“Pinkathari, pimpapiintinawo jiroka owanawontsi”.

35 Ikantzi Jesus: “Naakataki owanawontsi kafiaanitakaantaniri. Inkaati
tsipatainani naaka, iiro itajyaawaitai. Inkaati kimisantanainani, iiro
jimiriwaitai. 36 Aritaki nokantaiyakimini, tiimaita pikimisantaiyanani
okantawitaka pifiaawitakina. 37 Ikaatzi itsipashiritakaakinari Ashitanari,
iriiyitaki tsipashiripirotainani, iiro nomanintawakiri naaka. 38 Tima
tii iro nompokantatyaari nopofiaaka inkitiki nantayitiro nokowashi-
waitari naaka, afia iro nantapiinti ikowiri Ashitanari, otyaantakinari.
39 Jiroka ikowiri Ashitanari otyaantakinari, iiro nopiyakaantawaitzi
apaani ikaatzi itsipashiritakaakinari, afia ontzimatyii nowiriintayi-
tairi iwiyaantapaatyaawoni Kkitiijyiri. 40 Tima ikowi Ashitanari ii-
jatzi, maawoni kowakowatairini Itomi Pawa, inkaati kimisantairini,
aritaki inkafaanitakaayitairi. Naakajaantaki owiriintairini imonkaata-
paatyaarika kitiijyiri”.

41 Tro ipofiaantanakari Juda-mirinkaiti ikijyimawaitanakiri Jesus, tima
ikimaki ikantaki: “Naakataki owanawontsi pofiaachari inkitiki”. 42 Ari
ikantawakaiyanakani: “¢Kaarima jirika Jesus, itomi José? Niyotziri naaka
ashitariri. /litama ikantantari: ‘Nopofiaatya inkitiki?” ” 43 Ikantanaki
Jesus: “Aritapaaki pikijyimawaitana. 44 Tikaatsi tsipashiriwaitinani,
iirorika jamashiritairi Ashitanari otyaantakinari. Naakataki owiriin-
tairini imonkaatapaatyaarika kitiijyiri. 45 Josankinariki Kamantanta-
niriiti, ikantaki:

Iri Pawa yotagairini maawoni.

maawoni kimairiri Ashitanari, yotairiri irirori, itsipashiritaana naaka.
46 Tii nokantzi tzimatsi faapootakirini Ashitanari, afla apaniroini
jiflaapootziri pofiaachari Pawaki. 47 Itzimirika kimisantainani naaka,
aritaki inkafiaanitai. Imapiro. 48 Naakataki owanawontsi afiaakaantaniri.
49 Jowawitakawo pichariniiti ‘mand’ otzishimashiki, kamayitzimaitaka.
50Iriima ojyakawori owanawontsi nokinkithatakotziri naaka ipofiaatya
inkitiki. Itzimirika owaiyaarini jirika, iiro ikaamanitai. 51 Naakataki

§ 6:31 Jaka kantakotacha “owanawontsi”, irootaki ikantaitziri pairani “tanta”. Ari okimitari
iijatzi, ikinkithatakoitziro pairani tanta, iro ikinkithatakoitzi maawoni owanawontsi. Iroowait-
aki akantapiintaiyini aakaiti: “Poya kaniri”, tii apa ankinkithatakotiro kaniri, afia tzimatsi iijatzi
wathatsi oyaari.

kafiaaniri owanawontsi pofiaachari inkitiki. Intzimirika owatyaawoni
jiroka owanawontsi, ari inkafiaanitai. Jiroka owanawontsi nopantziri
naaka, nowathapiro inatzi. Iri noshinitakowinta isaawijatziiti
inkafiaanitantaiyaari”.

52 Ari ikantawakaiyani Judad-mirinka: “;Tsika inkinakairoka jirika
jowakaantairori iwatha?” 33 Ikantanaki Jesus: “lirorika powawo
iwatha Itomi Atziri, iirorika piriro iriraani, iiro pikafiaanitai. Imapiro.
54 Itzimirika owatyaawoni nowatha, irakironi niraani, ari inkafiaanitai.
Naakataki owiriintairini imonkaatapaatyaarika kitiijyiri. 55 Tima jiroka
nowatha owanawontsipirori inatzi, jiroka niraani iro imiripiroitari.
56 Intzimirika owatyaawoni nowatha, irakironi niraani, itsipashiri-
taatyaana naaka, iijatzi naaka notsipashiritatyaari irirori. 57 Tima
jirika Ashitanari otyaantakinari, kafiaaniri jinatzi, iriitaki afiaakaanari
naaka. Ari okimitsitari ijjatzi, intzimirika owaiyaanari naaka, iri-
itaki nafiaakaayitairi. 58 Nokinkithatakotatziiro owanawontsi pofiaachari
inkitiki. Jiroka owanawontsi tii ojyawo ‘mand’ jowayitakari pairani
pichariniiti iiroka, okantawitaka jowawitakawo, ikamayitaki. Iriima
inkaati owatyaarini jirika ojyawori owanawontsi, ari inkafaanitai”.
59 Trooyitaki jiyotaantakiri Jesus ipiyotaiyakani janta japatotapiintaita
saikatsiri Capernaum-Kki.

Ikinkithatakoitziro kafiaanitaantsi

60 Tkanta ikimaitakiro jiroka yotaantsi, jirikaiti ikaatzi oyaatziriri
Jesus, ikantaiyanakini:  “Jiroka ikantayitakiri Jesds pomirintsi
akantyaawori.  ¢litama kimisantamachiitirini?” 61 Tkanta Jesus,
jiyotaki okaatzi ikijyimawaitziriri, josampitanakiri: “;Tiima inimotzimi
jiroka? 62 ;litama awijatsini, aririka pifiiiri Itomi Atziri intzinagaiya
ipofiaaka pairani? 63 Okaatzi nokinkithatakotakimiri, iro kantakotacha
afaashiritakaantatsiri, kaari awathapirori nokinkithatakotzi, tikaatsi
oitapirotya awatha. Afia iro nokinkithatakotzi awintaashirinkantsi
kaari kofiaanitatsi, kaflaanitakaantatsiri. 64 Jro kantacha iinitatsi
iirokaiti kaari kimisantatsini”. Tima jiyoshiritakiri Jesus kaari
kimisantatsini, inkaati pithokashitirini. 65 Iikiro ikantanakitzi Jesus:
“Iro nokantsitakimiri: ‘tikaatsi tsipashiriwaitinani naaka: iirorika
ishinishiritaanari Ashitanari’ ”.

66 Aripaiti, ipiyapithatanakari Jesus ojyiki oyaawitapiintariri. 67 Ipofia
josampitanakiri Jesus 12 jiyotaani: “¢Pikowima iirokaiti piyaayitai?”
68 Ari jakanaki Simén Pedro: “Pinkathari, ¢litama niyaatashitiri? Afia

iirokataki kinkithatakotakirori afiaamintotsi. 69 Aritaki nokimisan-
taiyakimini.  Niyotaiyini iirokataki Cristo, Itomi Pawa Kafiaaniri”.

70 Jakanaki Jesus, ikantziri: “¢Kaarima naaka iyoshiitakimiri pikaataki
12? Iro kantzimaitacha, tzimatsi apaani pikaataki kamaarishiryaaki”.
71 Jifiaawaitakiro jiroka Jesus, ikinkithatakotatziiri Judas, Itomi Simén
Iscariote. Tima iriitaki Judas pithokashityaarini, iriiwitaka itsipatapiin-
tari 12 jiyotaani.

Iririntzipaini Jesus tii ikimisantaiyirini
1Tkanta othonkapaaka jirokapaini, jariitantawaita Jesus janta Galilea-
ki. Tii ikowi isaikanai Judea-ki, tima jaminaminatatziiri Jud4d-mirinkaiti



JUAN 7:2 165 JUAN 7:24

intsitokiri. 2 Iro kantacha monkaatzimataa Kkitiijyiri ikimoshiriwin-
tapiintziro Judd-mirinkaiti jiitaitziri “pankojyitantsi”. 3 Ithainkitanakari,
iririntzi okaakiini, ikantanakiri: “Iiro pimanawaita jaka, piyaati Judea-
ki jifiaantimiri piyotaaniiti onkaati pantayitiri. 4 Tima ikaatzi kowatsiri
jasagaawintaityaari, tii imanakaawo jantayitziri. Pantayitziro iiroka
oiyitarika, pofiaagantiro tsika ipiyotaiyani atziriiti”. 3 Tiitya ikimisantaa-
jaitziri iijatzi iririntzipaini. ¢ Ari ikantanaki Jesus: “Afia tikira imonkaa-
paititaata nofiaagantantya naaka, irooma iirokaiti inimowaitzimi maa-
woni Kkitiijjyiriki. 7 Tii ikisaniintzimi iirokaiti isaawijatziiti. Irooma
naaka owanaa ikisaniintana, tima kofiaawo nokantziro naaka, okaatzi
jantayitziri kaaripiroriinatzi. 8 Piyaataiyini iiroka joimoshirinkaita, iiro
niyaatsita naaka, tima tikira imonkaapaitita nofiaagantya”. 9 Ikantakiro
jiroka, irojatzi isaikanaki Galilea-Kki.

Joimoshirinkiro Jesus jiitaitziri “pankojyitantsi”

10 Ari jataiyakini iririntzipaini, jatanaki iijatzi Jesus joimoshirinkaita
tii joflaagantajaanta, imananikiini ikantaka. 11 Jaminaminatakiri Juda-
mirinkaiti janta joimoshirinkaita, ikantaiyini: “¢Tsikama isaikaajaitzika
shirampari?” 12 Ojyiki atziriiti kinkithatakotakiriri Jesus. Tzimatsi kan-
tayitatsiri: “Kamiithari jinatzi shirampari”. Tzimatsi pashini kantatsiri:
“Tii ikamiithatzi, afia jamatawitakiri atziriiti”. 13 Iro kantzimaitacha,
manaantsikiini ikinkithatakoitziri Jesus, tima ithaawantatyaari Juda-
mirinkaiti.

14 Okanta oniyankitaki joimoshirinkaita, tyaapaaki Jesus
tasorintsipankoki, jiyotaantapai. 15 Iyokitzi ikantawakaiyanakani Juda-
mirinka, ikantaiyini: “¢Tsikama jiyotanitantari jirika, tii ityaapirowita
tsika jiyotaantaitzi?” 16 Ari jakanaki Jesus, ikantzi: “Okaatzi
niyotaantziri tii naaka yotashityaawoni, afia iri yotakaanawori
otyaantakinari. 17 Inkaati kowapirotaironi ikowiri Pawa, ari
jiyotairo iri Pawa yotakaanawori okaatzi niyotaantziri, tima tii naaka
yotashiwaityaawoni. 18 Tima ikaatzi yotaantzirori jiyotashiwaitari,
jaminaminatatzi impinkathaitiri. Iriima kowakowatzirori
ipinkathaitairi otyaantakiriri, iri flaawaitzirori iroopirori. Tii
itzipishiriwaitzi irirori. 19 ¢Tiima josankinawitakimi pairani Moisés-
ni Ikantakaantaitani? Iro kantacha, tii pimonkaataiyironi. ¢litama
pasaryiimatantanari pintsitokina?” 20 Ari ikantaiyanakini atziriiti:
“iKamaari! ¢litama asaryiimatzimiri intsitokimi?” 21 Ikantzi Jesus:
“maawoni iirokaiti owanaa iyokitzii pikantayitaka pifiaakina nantakiri
kitiijyiriki jimakoryaantaitari. 22 Iro kantzimaitacha, ikantakaantaki
Moisés-ni pintomishitaanitapiintanti. (Okantawitaka kaari Moisés-
ni pofiaakaantyaawoni jiroka, afia iri pofiaakaantanakawori achariniiti
tikiraamintha itzimi Moisés-ni.) Iro opofiaantari pitomishitantapiintaki
iirokaiti, kitiijyiri jimakoryaantaitari. 23 Pifiaakiro, pimonkaatantyaa-
wori iirokaiti Ikantakaantani Moisés-ni pitomishitantapiintaki
kitijjyiri jimakoryaantaitari. ¢litama pikisaniintantanari naaka
noshinchagairi atziri maawoni iwathaki kitiijyiriki jimakoryaantaitari?
24 Paamaakowintya owapiyimotzimikari aririka piyakawintanti. Afia
tampatzikashiripiro pinkantya piyakawintanti”.

¢Iriitakima jirika Cristo?

25 Tzimayitatsi Jerusalén-jatzi, osampitantanaintsiri, ikantzi: “¢Kaarima
jirika jaminaminaitziri intsitokaitiri? 26 Jirinta isaikaki, maawoni
jiflaitziri ikinkithawaitzi. Tikaatsitya akotashitirini. ¢Jiyotatziima ji-
wariiti imapirotatya Cristo jinatzi jirika shirampari? 27 Iro kantacha
ayotaiyirini jirika tsika ipofiaawo. Irooma paata aririka impokaki
mapirotzirori jiita Cristo, tikaatsi yotatsini tsika ipofiaawo”. 28 Ikanta iki-
maki Jesus, isaiki jiyotaantzi tasorintsipankoki, shinchiinka ikantanaki:
“iArima, piyotaiyinima tsika nopofiaawo! Tii naaka nintakaashityaawoni
nompoki, afia jotyaantani ninatzi jawintaapiroitari. Kaari piyotaiyini
iirokaiti. 29 Niyotziri naaka tima iri notsipatari, iriitaki otyaantakinari”.
30 Ari ikowawitanaka jaakaantirimi, iro kantacha tikaatsi akotashitirini,
tima tikira imonkaapaititaata. 31 Ojyiki kimisantanakiriri Jesus, ikan-
taiyini: “Kaaririka jirika Cristo pokatsini, iirotya itasonkawintantzimi,
flaakiro”.

Jotyaantaki Fariseo oirikirini Jests

32Tkanta Fariseo-paini ikimakiri atziriiti ikinkithatakotziri Jesus, jaap-
atziyanakari ijiwari Ompiratasorintsitaari, jotyaantaki aamaakowinta-
wori tasorintsipanko jotiyiri. 33 Ari ikantzi Jesus: “Kapichiini nosaiki-
motanaimi iirokaiti, irootaintsi niyaatai isaiki otyaantakinari. 34 Ojyiki
paminawitaina, iiro pifiagaana, iiro pitsipatana tsika nosaikapai naaka”.
35 Ari josampitawakaanaka Judd-mirinkaiti: “¢Tsika jlyaamachiitika jirika
iiro afiaantari? ¢Jiyaatatyiima pashiniki nampitsi ikinayitaki ajyininka-
paini, inkini jiyotaayitairi kaari ajyininkata? 36 ;litama ikantakotziri:
‘Paminawitaina, iiromaita pifiagaana, iiro pitsipataana tsika nosaikapai
naaka? ”

Jiflaa kafiaanitakaantatsiri

371kanta iwiyaantapaakawori kitiijyiri ari joimoshirinkapiroitari. Ari
ikatziyanaka Jesus, shintsiini jifiaawaitanaki, ikantzi: “Itzimirika mirini-
intawaitatsini, intsipashiritaina naaka, jimiriwaitaiya. 38 Tima okantzi
Osankinarintsipirori:

Inkaati kimisantainani naaka, onkimitaiyaawo oshiyaashiri-
tantyaarimi jifiaa kafiaanitakaantatsiri”.

39 Iri jojyakaawintzi Jesus inkaati kimisantairini inampishiritan-

taiyaari Tasorintsinkantsi. Okantawitaka tikiraata jotyaantiriita

Tasorintsinkantsi, tima tikiraata itzinaashitaawo Jesus jowaniinkawo.

Ipookaiyanakini atziriiti
40 Tzimatsi kimakiriri Jesus ikantaki, ikantaiyanakini: “Imapirotatzi-
iri jirika shirampari Kamantantaniri jinatzi”. 4! Tzimatsi pashini kan-
tanaintsiri: “Cristo jinatzi jirika”. Ikantzi pashini: “Kaari, tima Cristo
iiro ipofiaawo Galilea-ki. 42 Tima okantzi Osankinarintsipirori:
Impofiiiyaawo Cristo-tatsiri janta Belén-ki, inampiki pairani pinkathari
David-ni. Iriitaki icharini David-ni”,
43 Ari itzimawintawakaawintanakari atziriiti jirika Jesus. 44 Tzimatsi
kowawitanainchari jaakaantirimi, tikaatsimaita akotashitirini.
Tii jifiaitzi kimityaarini jiflaawaitzi
45Tkanta aamaakowintawori tasorintsipanko jataiyaini isaiki Fariseo-
paini itsipayitakari ijiwari Ompiratasorintsitaari, josampitawairi,
ikantziri:  “¢litama kaari pamantakari?” 46 Ari ikantaiyini
irirori: “jTii jifiaitzi kimityaarini jirika jifiaawaitzi!” 47 Ikantanaki

Fariseo: “;Pimatsitakawoma jamatawiitakimi iirokaiti? 48 ;Tzimatsima
ajiwariti kimisantakiriri jirika shirampari? ¢Tzimatsima nokaatziri
Fariseo kimisantakiriri? 49 Apa ikimisantamachiitzi atziriiti kaari
yotakotironi Ikantakaantaitani, owasankitagaari jinayiti”. 30 Ikanta
Nicodemo, Fariseo-tatsiri pokaintsiri pairani jifiiiri Jesus, ikantanaki:
51 “Okantzi Ikantakaantaitani, tii oshinitaantsitzi ayakawintanti tiirika
akimajaantzi oita jantakiri”. 52 Ari ikantaiyanakini irirori: “slirokatakima
iijatzi Galilea-jatzi? Pifiaanapirotiro Osankinarintsipirori, ari pifiaakiro
tikaatsi Kamantantaniri pofiaachani Galilea-ki”.

Tsinani mayimpiro
53Ipofiajiyaataiyaini ipankopainiki.

1 Ipofia irirori Jesus tonkaanaki otzishiki Olivo. 2 Ikanta okitiijyi-
tamanai, ipiyaa tasorintsipankoki. Ojyiki atziri piyowintawaariri,
saikapai Jesus jiyotaapairi atziriiti. 3 Ikanta Yotzinkariiti itsipayitakari
Fariseo-paini jamakiniri tsinani jifiaitziri omayimpirotzi. Jowatziya-
paakiro niyankiniki ipiyotaiyani. 4 Ikantapaakiri Jesus: “Yotaan-
taniri, jiroka tsinani jifiaitakiro omayimpirotzi. 5 Ikantakaantaki
pairani Moisés-ni intsitokaitiro, mayimpirotatsiri tsinani. ¢Tsikama
pikantzika iiroka?” 6 Iro josampitantariri ikowi inkompitakaiyaari,
ontzimantyaari oita inkantakotiriri. Oiyotanaka Jesus kipatsiki josank-
inawaitantawo jako. 7Iikiro josampitatziiri, ari ikatziyanaka joiyotaka,
ikantanakiri: “Tiirika pikaaripiroshiritaiyini iirokaiti, pitakaantyaawo
pintsitokantyaawo mapi jiroka tsinani”. 8 Iijatzi joiyotanaa kipat-
siki, japiitanairo josankinawaitzi. 9 Ikanta ikimawakiro ikantakiri
Jesus, piyaiyanakani, ikinkishiritakotanaka tsika ikantayita iriroriiti.
Iri itanakawo ipiyanaka Antaripiroriiti. Ikanta isaikanaki Jesus itsi-
patakawo tsinani jamaitakiri, 10 ikatziyanaa joiyotaka, josampitziro
ikantziro: “Tsinani, ¢Tsika ikinaiyanakinika? ¢Tikaatsima yakawinti-
mini?” 11 Akanakiri iroori okantziri: “Tikaatsitya, Nowinkathariti”.
Ikantzi Jesus: “lijatzi naaka iiro niyakawintzimi. Piyaatai, iiro papiitairo
pinkaaripiroshiriwaitai”.

Jesus ikitiijyiinkatakotziri isaawijatzi

12 Ipofia japiitanakiro Jesus jiyotairi atziriiti, ikantziri: “Naakataki
kitiijjyiinkatakotziriri isaawijatziiti. Itzimirika tsipashiritaiyaanani
naaka, aritaki nonkitiijyiinkatakotairi, onkimiwaityaawo tii ikinawaitzi
otsinirikitaki”. 13 Ariikantaiyanakini Fariseo-paini: “Powakowintawait-
ashita pikinkithatakota apaniroini, tii opantawo pikinkithatakowitaka”.
14 Ari jakanaki Jesus: “Kamiithataki okaatzi nokinkithatziri naaka,
okantawitaka nokinkithatakowitaka apaniroini. Tima niyotzi tsika
nopofiaakawo, tsika janta niyaatai. Tii piyotaiyini iirokaiti. 15 Iro
pamitapiintaka pojyakotari atziriiti jiyakawintantzi. Irooma naaka
tikaatsi niyakawinti. 16Irooma aririka niyakawintanti naaka, iroopirori
inatzinofiaani, tima tii apaniroini niyakawintanti, ari notsipatari Ashita-
nari otyaantakinari. 17 Jiroka okantzi Ikantakaantaitani ipaitakimiri
iirokaiti:

Intzimirika apiti kinkithatakotantatsini ari ojyawakaa inkantayitakiri,
imapirotatya ikinkithatziri.

18 Naakajaantaki kinkithatakotaincha. Iijatzi Ashitanari otyaantaki-
nari irijatzi pashini kinkithatakotanari. Apiti nokaatzi nokinkithatako-
taka”. 19 Ari josampitanakiri: “;Tsikama isaikiri Ashitzimiri?” Ikantzi
Jestus: “Til piyotaiyinani iirokaiti, iijatzi pikimitaakiri Ashitanari.
Ari piyotinami naaka, ari piyotakirimi iijatzi Ashitanari”. 20 Ari
ikinkithatakiro Jesus jirokapaini tasorintsipankoki, tsika jowaitapi-
intziri kiriiki jashitakaitariri Pawa. Tikaatsimaita aakaantirini, tima
tikira imonkaapaitita.

Tsika niyaatai naaka, iiro pariiyitaa iirokaiti

21 Ipofa japiitanakiro Jesus ikantzi: “Aririka niyaatai, owanaa
paminawitaina iirokaiti, iro kantzimaitacha ari pinkamakoyitairo
pivaaripironka. Tima tsika niyaatai naaka, iiro pariiyitaa iirokaiti”.
22 Ari ikantaiyanakini Jud&-mirinkaiti: “Ishiniwaitatya jirika. Iro ikan-
tantari iiro ariita aakaiti tsika jiyaati irirori”. 23 Ikantanaki Jesus:
“Isaawijatzi pinayitzi iiroka, irooma naaka jinokijatzi ninatzi. Ari
pinampitawo iirokaiti kipatsiki, irooma naaka tii nonampityaawo.
24 Trootaki nokantantzimiri: ‘Ari pinkamakoyitairo piyaaripironka.
Tima iirorika pikimisantairo nokinkithatakowitaka, ari pinkamako-
tairo piyaaripironka’ ”. 25 Ipofia josampitanakiri: “¢litaka iiroka?” Ari
jakanaki Jesus: “Aritaki nokamantsitakimi owakiraini. 26 Tzimatsi
ojyiki nonkantimiri, ari niyakawintaimi iijjatzi. Tima okaatzi ifiaawaitziri
otyaantakinari iroopirori inatzi. Irootaki nokamantzimiri iirokaiti
isaawijatziiti, okaatzi ikamantanari irirori”. 27 Iro kantacha jirikaiti
kimakiriri Jesus, tii ikimathatawakiri ikinkithatakotatziiri Ashitairi.
28 Trootaki ikantantanakari Jesus: “Aririka pimpaikakotakaantiri It-
omi Atziri, aripaiti piyoti naakataki. Tii naaka antashiwaityaa-
woni nokowakaari. Apa niyotaantziro okaatzi jiyotaanari Ashita-
nari. 29 Itzimi otyaantakinari ari itsipashiritana naaka. Tii jookaw-
intana Ashitanari, tima nantapiintziniri okaatzi kamiithatzimotziriri”.
30Tkanta ikinkithatakoyitakiro Jesus jiroka, ojyiki kimisantanakiriri.

Iroopiroriinatzi isaikakaashiwaitaimi

31 Jpofia Jesus ikantanakiri Juda-mirinkaiti ikaatzi kimisantakiriri:
“Aririka  poisokirotanatyaawo nofiaani, iirokataki tyaaryoori
niyotaani. 3% Aritaki piyotairo tyaaryoori, iro saikakaashiwaitaimini”.
33 Jakaiyanakini jirikaiti: “Ichariniiti Abraham-ni ninayitzi naakaiti.
Tikaatsi ompirawaityaanani. ¢litama pikantantanari iiroka: ‘Ari
pisaikashiwaitaiya?’ ”

34 Tkantzi Jesus:  “Ikaatzi antapiintzirori kaaripirori, kimi-
waitaka ompiratatyaarimi. Imapiro. 35 Apaani ompirataari
kantatsi  jomishitowaitiri, iriima  itomiitari ikantaitatyaani
jjyininkamirinkaitari. = 36 Aririka isaikakaashiwaitaimi Itomiitari,
iikiro pisaikashipirowaitanaatyi. 37 Niyotaiyimini ichariniiti Abraham-
ni pinatzi. Iro kantzimaitacha pikowaiyakini pintsitokina, tima tii
okamiithatzimotzimi nofiaaniyitari. 38 Iro nokinkithatakotzi naaka
okaatzi jofiaaganari Ashitanari. Irooma iirokaiti pantashitawo
pikimakotairi ashitzimiri iiroka”.

Iri ashitariri kamaari

39 Ari jakaiyanakini iriroriiti: “jAfia iri Abraham-ni jiitaitziri Ashita-
nari, iriitaki nochariniiti!” Ipofia ikantzi Jesus: “lirokami charin-
ityaarinimi Abraham-ni, ari pantakiromi okaatzi jantayitakiri irirori.
40 Tro kantacha, okantawitaka nokinkithatakaawitakimiro jiyotakaak-
inari Pawa, pikowaiyakini pintsitokina. Tii jimataajaitziro Abraham-
ni kantachari! 4! Irojatzi pantapiintakiri okaatzi jantakiri pairani
pichariniiti”. Ari ikantaiyanakini iriroriiti: “jTii naaka jowaiyantani
thainkatasorintsiwaitaniri. Apaani ikanta Ashitanari, iriitaki Pawa!”*
42 Ari jakanakiri Jesus: “Imapiromi iri Pawa ashitimini, ari pitako-
tatyaanami, tima Pawaki nopofiaakawo naaka. Tii naaka pokawait-
ashitachani nonintakaanikiini, afia iri Pawa otyaantakinari. 43 ;Oitama
kaari pikimathatantana iirokaiti? Iro kantakaantzirori tii pikowaiyini
pinkimisantiro nofiaani. 44 Iriitaki ashitakimiri kamaari, pantapiin-
takiniri okaatzi ikowiri. Ari jashi jowakiro kamaari owakiraa itan-
tanakawori, jowamaashiritantzi. Thiiyinkari jinatzi, tii jifiaawaitziro
tyaaryoori. Aririka inkowi jamatawitanti, jifiaawaitziro thiiyaantsi.
Iwaapati thiiyinkari jinatzi. 45 Irooma naaka nofiaawaitziro tyaaryoori
flaantsi, tiimaita pikimisantaiyanani iirokaiti. 46 ;Tzimatsima apaani
pikaataiyakini yopirotzirori ikantzi: ‘Kaaripiroshiriri jinatzi Jesus?
Tima iroopirori inatzi okaatzi nofiaawaitziri ¢oitama kaari pikimisantan-
tana? 47 Itzimirika jashitari Pawa, ikimisantziro ifiaani Pawa. Irooma
lirokaiti tii jashitzimi Pawa, tii pikowi pinkimisantaiyini”.

Itzimitaika Cristo

48 Tkanta Judd-mirinkaiti ikantanakiri Jesus: “Imapirotatya nokan-
taiyakimini Samaria-jatzi pinatzi, tima kamaari pinatzi”. 49 Ari
jakanaki Jesus: “Tii nokamaaritzi, nopinkathatziri naaka Ashitanari.
Irooma iirokaiti, tii pipinkathatana. 39 Tii naaka kowashitachani
pimpinkathatina, afia tzimatsi pashini kowatsiri impinkathaitina, iri-
itaki yakawintantatsini. 51 Itzimirika kimisantaironi nofiaani, iiro ikaa-
maniyitai. Imapiro”. 52 Ari ikantaiyanakini Jud&-mirinkaiti: “Ari niy-
otaiyini imapiro pikamaaritzi. Tima kamaki Abraham-ni, ari ikimi-
takari Kamantantaniriiti, kamayitaki maawoni. Opofia pikantzi iiroka:
‘Itzimirika kimisantaironi nofiaani, iiro ikaamanitai’. 53 ;Panairima iiroka
nocharinini Abraham-ni? Kamaki irirori, ari ikimiyitakari Kamantan-
taniriiti iijatzi. ¢Tsikama piitamachiityaaka iiroka?” 54 Jakanaki Jesus:
“Naakami kowashitachani impinkathaitinami, tikaatsi opantyaawoni.
Iri pinkathatakaanari Ashitanari. Iriitaki pikantapiintawitari iirokaiti
‘Nowawani’. 55 Tiimaita piyotairi iirokaiti. Irooma naaka nofiiiri.
Aririkami nonkanti ‘tii nofiiir’’, thilyinkari ninaki nokimitakotakimiro
iirokaiti. Afia imapiro nofiiiri. Nokimisantziro ifiaani. 56 Pairani
Abraham-ni, picharinitanakariiirokaiti, ikimoshiritaki jifiiiro nompoka-
paititi. Aritaki jifiiimaitakina, antawoiti ikimoshiritaki”. 57 Ipofia Juda-
mirinkaiti ikantanakiri Jesus: “Tikiraamintha otzimi iiroka 50 posar-
intsiti. ¢Ipofia pikantzi pifiiiri Abraham-ni?” 58 Ari jakanaki Jesus: “Tiki-

8:41 Ikantakoitziri jaka “thainkatasorintsiwaitaniri”, irijatzi ikantaitziri mayimpiriiti. Tima
jojyakaawintapiintakiri pairani Jud4-mirinkaiti, tii ikinatanitari Pawa, jantayitziro kaaripirori.

raamintha itzimiita Abraham-ni. ‘Naakatsitaka’. Imapiro”.T 59 Ikanta
jirikaiti jaiyawitanakani mapi ikowi intsitokirimi. Iro kantzimaitacha
Jesus, ipiyapithatanakari. Shitowanaki tasorintsipankoki.

9

Joshinchairi Jests kaari okichaatatsini

1 Tkanta ikinayitzi Jesus, jifiaaki kaari okichaatatsini, jashi
jowatziiro owakiraa itzimapaaki. 2 Ikanta jiyotaani josampitakiri,
ikantziri: “Rabi, ¢Oitama kaari jokichaatanta owakiraa itzimaki jirika
shirampari? ¢Irooma kantakaantzirori iyaaripironka ashitariri?
¢Irooma kantakaantzirori iyaaripironka irirori?” 3 Ari jakanaki Jesus,
ikantzi: “Tii iro kantakaantironi iyaaripironka, tii okantakaantziro
ilijatzi iyaaripironka iwaapati. @ Iro imatantari jiroka, onkantya
jiflaitantyaawori ishintsinka Pawa. 4 linta oKitiijyitzi, ontzimatyii
antiro jantawairi otyaantakinari. Tima aririka ontsiniritanaki,
tikaatsi kantironi jantawaiti. 5 Iinta nosaiki naaka jaka kipatsiki,
naakataki kitiijyiinkatakotziriri isaawijatzi”. 6 Ithonkakiro jifiaawaitaki
Jesus, jiiwatanaki kipatsiki, jamirokaki kapichiini Kkipatsipitha
jakoki, itziriyookitakiri kaari okichaatatsini. 7 Ipofia jifiaanatziri
ikantziri: “Piyaati pinkiwaakitya owaankanaata jiitaitziri Siloé”.
Ari ikinanaki kaari okichaatatsini, ikiwaakitapaaka. Ikanta
ipiyapaaka, kantanai jamini kamiitha.* 8 Ikanta ijyininkapaini,
ikaatzi flaayitapiintziriri ikamitantzi impashiityaari, josampitawakaayita,
ikantzi: “;Kaarima jirika saikapiintatsiri ikowakotantzi impashiityaari?”
9 Tzimatsi kantatsiri: “Iriitaki”. Pashini kantatsi: “Afia kaari,
iriiwaiwitaka”. Iro kantzimaitacha, ikantziirirori: “Naakataki”. 10Ipofia
josampitanakiri: “¢Tsikama pikantairoka paminantaari kamiitha?”
11 Ari ikantanaki irirori: “Jirinta shirampari iitachari Jesus, iriitaki
matakinawori, tzimatsi itziritakinari nokiki, ipofia ikantakina: ‘Piyaati
owaankanaataka Siloé. Ari pinkiwaakityaari’. Okanta niyaatanaki,
ari nokiwaakitapaaka, aminaana kamiitha”. 12 Ipofia josampitanakiri:
“¢Tsikama irofiaaka jirika shirampari?” Ariikantziirirori: “Tii niyotzi”.

Fariseo-paini josampitziri kaari okichaawitacha

13 Ipofia jaayiitanakiri kaari okichaawitachari isaikayitzi Fariseo-
paini. 14 Tima Kitiijyiri jimakoryaantaitari inatzi, itziriyookitanta-
kariri Jesus kaari okichaawitachani, iro jaminantaari kamiitha. 15 Ari
josampitakiri Fariseo-paini tsika okanta jaminantaari kamiitha. Ikan-
tanaki irirori: “Itziriyookitantakinawo nokiki kapichiini kipatsi, opofia
nokiwaakitaka. Aminaana irofiaaka kamiitha”. 16 Ari ikantayitzi
Fariseo: “Itzimika antakirori jiroka kaari jashitari Pawa, tima tii
ipinkathatziro Kkitiijyiri jimakoryaantaitari”. Iro kantacha ikantaiyini
pashini: “Kaaripiroshiriri jinatyiimi, iiro jantaajaitziromi jiroka”. Tii
jaapatziyawakaawintawo ikantaiyakirini Fariseo. 17 Ari japiitakiri
josampitziri kaari okichaawitachani: “¢Oitama pikinkishiritari iiroka,

T 8:58 Ipairyaapiintaka Jesus ikantzi: “Naakatsitaka”, ari ojyakawo jifiaawaitaki Pawa pairani,
jiflaanatantakariri Moisés-ni. Tima pairani Moisés-ni josampitakiri pairani Pawa, ikantziri:
“Tsikama piitaka”. Arijakanaki: “Naakatsitaka”. Iro jiyotantaiyarini Jud-mirinkaiti jifiaawaitaki
Jesus, ikowatzi jimonkaataiyaari Pawa. 9:7 Jiroka iitachari “Siloé”, irojatzi jiitaitziri:
“Otyaantaari”.

iitaka aminakagaimiri kamiitha?” Ikantzi irirori: “Kamantantaniri
jinatzi”.

18 Kantai irofiaaka jaminawaitai kamiitha, tii ikimisantzi Juda-
mirinkaiti kaari okichaawitachani jirika. Irojatzi ikaimantakariri
iwaapati, 19 josampitawakiri, ikantziri: “¢Iriima pitomi jirika?
¢Pinkantinatya ari ikantatya tii jokichaatzi owakiraa itzimapaaki?
¢Tsikama okantaka jaminantaari irofiaaka kamiitha?” 20 Ikantanaki
ashitariri: “Niyotaiyini iriitaki nowaiyani, ari ikantatya tii jokichaatzi
owakiraa itzimapaaki. 21 Iro kantacha tii niyotzi tsika okanta
jaminantaari kamiitha irofiaaka, tii niyotzi ijjatzi iita aminakagairiri
kamiitha. Posampitiri irirori, antari jinaki, iriitaki kamantimini”. 22 Iro
ikantantari iwaapati tima ithaawatzi, ikantaiyakini Judd-mirinkaiti;
“Intzimirika kantaintsini Cristo jinatzi jirika Jesus, iiro noshinitairi
intyagai apatotapiintaiyani”. 23 Irootaki ikantantakari iwaapati:
“Posampitiri irirori, antari jinaki notomi”.

24 TJapiitakiro Juda-mirinkaiti ikaimairi kaari okichaawitachani,
ikantziri: “Pimpinkathatiri Pawa, pinkamantina tyaaryoopiroini,
iiro pipinkathawaitashitari jirika shirampari kaaripiroshiriri jinatzi”.
25 Ari ikantanaki irirori: “Tii niyotzi naaka kaaripiroshiriri jinatzi.

Apa niyotzi naaka tii nokichaawita. Iro kantacha aminaana
kamiitha”. 26 Japiitakiri josampitziri: “;Tsikatya ikantakimika?
¢lita jantakiri jaminakaantaimiri?” 27 Ari jakanairi:  “Aritaki

nokantakimi, iro kantacha tii pikimisantzi. ¢Oitama pikowantari
napiitimiro?  ¢Pikowatziima pinkimisantaiyirini iirokaiti?” 28 Ari
jitanakari ikawiyawaitanakiri, ikantaiyini: “Pinkimisantiri iiroka jirika
shirampari, irooma naakaiti nonkimisantiro Ikantakaantani Moisés-ni.
29 Niyotaiyini naakaiti jiflaanatakiri Pawa pairani Moisés-ni. Iriima jirika,
tikaatsi yotirini tsika ipofiaaka”. 30 Ari jakanaki okichaataatsiri, ikantzi:
“iTsikama okantatyaaka jiroka! Afia jaminakagaana naaka kamiithaini,
tii piyotziri iirokaiti tsika ipofiaaka. 3! Ayotaiyini maawoni tii ikimiri
Pawa kaaripiroshiriri. Apa ikimiro jamanamanaatani pinkathatziriri,
antanairori ikowakairiri. 32 Tikaatsi ankimakowintapiinti tzimatsi
aminakagairini kaari okichaatatsini itzimapaaki. 33 Iiromi ipofiaakawo
jirika shirampari janta Pawakinta, iirotya jimataajaitziromi jiroka”.
34 Ari ikantanakiri: “Piyaaripironka pitzimakaaki iiroka. ¢Pikowima
piyotaayitaina naaka?” Jomishitowakaantaitakiri.

Kaari okichaashiritatsini o .
35 Yotaki Jesus jomishitowakaantaitakiri okichaataatsiri. Ikanta

jifiagairi paata, josampitairi: “¢Pikimisantzirima iiroka Itomi Atziri?” 36 Ari
ikantzi irirori: “Pinkathari, pinkantina tsika itzimi, inkini nonkimisan-
tiri”. 37 Ikantzi Jesus: “Aritaki pifiaakiri, naakataki pikinkithawait-
akaaki”. 38 Ikanta jirika okichaataatsiri jotziirowashitanakari Jesus
ipinkathatanakiri, ikantziri: “Nokimisantzimi Pinkathari”. 39 Ipofia
ikantzi Jesus: “Nopokaki naaka jaka kipatsiki niyakawintantai, ari
onkantya jaminantaiyaari kaari okichaatatsini. Iriima ikaatzi aminaw-
itachari, iiro jokichaatai irirori”. 40 Tzimayitatsi Fariseo tsipatakari
Jesus, ikimakiri ikantakiri, josampitanakiri: “¢Pikimitakaantatyaanarima
naakaiti kaari okichaatatsini?” 41 Ikantanaki Jesus: “Imapiromi
pinkimityaari kaari okichaashiritatsini iirokaiti, tikaatsi iyakawin-
timironi piyaaripiroshirinka. Irooma pikantaiyini tii pikimitari kaari

okichaashiritatsini, irootaki pifiaantaiyaawori jiyakawintaitimiro pipiy-
athatakina”.

10

Jojyakaawintaitziro oijyatanto

1 Ipofia ikantanaki Jesus: “Itzimirika kaari tyaatsini omoopiroki
oijyatanto, intyaashitatyaarika onaminatantoki, koshintzi jinatzi,
kaaripirori. Imapiro. 2 Iriima tyaatsiri omoopiroki, iriitaki aamaakow-
intapiintariri oijya. 3 Iriirika ashitaryaajaantironi aamaakowintawori
ashitakowontsi, impofia intyaapaaki, impairyaayitapaakiri oijya
inkaimayitapairi, ari jiyopaantitawairi.  Iri omishitowajaantirini
aamaakowintapiintari oijya. 4 Aririka jomishitowakiri jikokiroki
maawoni, iri iiwatirini aamaakowintariri, joyaatzimaityaari oijya
tima jiyopaantitziri iri aamaakowintariri. 3 Iro kantacha tii joyaatziri
kaari jifiaapiintziri, owanaa ishiyapithatari, tima tii jiyopaantitziri”. 6 Ari
ikantaki Jesus jojyakaawintziniri, tiimaita ikimathataiyirini jirikaiti iita
ikantziri.

Ikimitari Jesus kamiithari aamaakowintantaniri

7 Ipofia japiitanakiro Jesus ikantziri: “Naakatajaantaki ojyawori
omoopiro oijyatanto. Imapiro. 8 Ikaatzi kaaripiroriiti itakawori ipokaki
tikiraamintha nopoki naaka, jojyashitakari koshintzi. Irootaki kaari
ikimisantantaiyarini oijya. 9 Naakatajaantaki ojyawori omoopiro.
Intzimirika tyagaatsini nojyakawo omoopirori, aritaki jawijakoshiritai.
Ari jojyakotaiyaari oijya ipiyapiyata ityaapiintzi, ishitowapiintzi iijatzi.
Tii okowityiimotari jowanawo. 10 Iriima koshintzi apa ipoki inkoshiti,
intsitokanti, japirotanti. Irooma naaka nopokaki nafiaakaapiroshiritantai.
11 Naakataki ojyari kamiithari aamaakowintariri oijya. Tima apaani
kamiithari aamaakowintariri oijya, ishiniwintari joijyati. 12 Tima
ikaatzi ipinaitziri jaamaakowintari oijyanintsi, aririka jifiaawakiri
owaminthatariri, jookawintziri, jowaitapaatyaari oijya ishiyanakara
aamaakowintariri, tzimpooka inkantayitanatya pashini. 13 TIro
ishiyantari aamaakowintawitariri, tima apa ikowi impinaitiri. Tii
iri oijya inkowapiroti jaamaakowintyaari. 14 Naakataki kamiithari
aamaakowintariri oijya. Niyoyitziri noijyati. Jiyoyitana iijatzi irirori.
15 Tkimita jiyopirotana Ashitanari, ari nokimitsitari iijatzi naaka
niyopirotziri irirori. Noshiniwintakotari noijyati. 16 Iinitatsi iijatzi
pashini noijyati kaari saikatsini jaka. Ontzimatyii namayitairi jaka.
Aritaki inkimisantayitaina irirori. Apaani inkantya impiyotaiya.
Apaani inkantya aamaakowintaiyaarini. 17 Jitakotana Ashitanari
tima noshinitakiro nafiaantari inkini nafiagai iijatzi. 18 Tikaatsi
shintsiwintinani, afla naakataki shinitashitaincha. Otzimimotana
noshintsinka noshinitantari, iro nafiaantaari iijatzi. Irootaki ikowakiri
Ashitanari nantiro”.

19 Tkanta ikimawakiro Juda-mirinkaiti jiroka fiaantsi, japiitanakiro tii
jaapatziyawakaanaa. 20 Tzimatsi ojyiki kantayitanaintsiri: “litama
pikimisantantariri? Ikamaaritatzi, iro ishinkiwintantakari”. 21 Iro
kantacha pashini kantatsi: “Tikaatsi kamaari matironi jifiaawaitiro jiroka
Naantsi. (Kantatsima kamaari jaminakagairi kaari okichaawitachani?”

Ikisaniintanakiri Judd-mirinkaiti jirika Jesus

22 Aritaki tyaawontsipaititai. Okanta janta Jerusalén-ki,
joimoshirinkaitziro tasorintsipanko. 23 Ari isaikitakari Jesus tasorintsi-
pankoki, janiiwaitzi awijatapishitzijiitaitziro “Salomon-tapishi”. 24Ipofia
Jud&-mirinkaiti ipiyowintapaakari, josampitziri: “¢Tsikapaitima onkaati
pinkisoshiritakaayitina? Iirokarika Cristo, incha poofiaawontinawo”.
25 Jakanaki Jesus ikantzi: “Aritaki nokamantayitakimi, tiimaita
pikimisantana. Okaatzi jimatakaayitakinari ishintsinka Ashitanari,
ofiaagantapirowaitakiro kamiithaini. 26 Tro kantacha iirokaiti tii
pikimisantaiyini, tima tii pikimitakaanta iirokami noijyati. 27 Ikaatzi
kimitakaantaachari noijyati jiyopaantitana, niyotsitari iijatzi naaka.
Joyaayitana iriroriiti. 28 Naakataki kafiaanitakaayitairini. liro ipiyawaita,
tikaatsi aapithatinarini. 29 Ikaatzi jashitakaakinari Ashitanari, tikaatsi
aapithatinarini, tima iri matzirori jantaritzi anaakopirotantatsiri
maawoni. 30 Tima itsipashiritana Ashitanari, kimiwaitaka apaanimi
nonkantya”.

31 Ikanta Jud&-mirinkaiti jaawitanaa mapi ikowi intsitokirimi, 32 iro
kantacha Jesus, ikantanakiri: “Iro ishintsinka Ashitanari antakaayitaki-
nawori kamiithayitatsiri okaatzi pifiaakotakinari iirokaiti. ¢Oitama pintsi-
tokawintinari?” 33 Ari ikantaiyanakini Jud&-mirinka: “Tii iro nontsi-
tokawintimi kamiithari okaatzi pantayitakiri, afia iro nontsitokaw-
intimi pithainkatasorintsitakiri Pawa. Tikaatsi piimachiitya iiroka,
atziri pinatzi, iro kantacha pikimitakaantashiwaitaka Pawami pinatyi”.
34Tkantzi Jesus: “Jiroka osankinata Ikantakaantaitani,

Naaka kantatsi: ‘Pawaiti pinaiyini iirokaiti’.

35 Ari ayotaiyironi Osankinarintsipirori, iiro okantzi anthainkafiaanitiro.
Iriitajaantaki Pawa iitakiriri atziriiti ‘Pawaiti’ itzimi jiyotakaayitakiri
ifiaani. 36 ;litama pikijyimatantanari iirokaiti pikantaiyini nothainkata-
sorintsitaki nokantaki: naaka Itomi Pawa? Afia naakatataiki jooko-
taki, jotyaantakina nompoki kipatsiki. 37 liro nantziromi okaatzi
jantziri Ashitanari, iirotya pikimisantaiyini. 38 Afia aritaki nantakiro.
Onkantawitya iiro pikimisantana naaka, iro pinkimisanti okaatzi nota-
sonkawintantayitaki, iro piyopirotantyaari ari notsipashiritari Ashita-
nari, itsipashiritana iijatzi irirori”. 39 Ari ikowawitaiyani jaakaantirimi
iijatzi, iro kantacha Jesus ishiyapithatanakari.

40 Piyanaa Jesus katonkaki jifiaa Jordan. Ari isaikapai tsika jowi-
inkaatantzi pairani Juan-ni. 41 Ojyiki atziri jatashitakiriri jifiiiri
Jesus. Ikantaiyini: “Tii itasonkawintantawita Juan-ni irirori, iro kan-
tacha okaatzi ikinkithatakotakiriri jirika shirampari tyaaryoori inatzi”.
42 Ojyiki kimisantanakiriri Jesus.

11

Ikamantakari Ldzaro

1Tzimatsi mantsiyari shirampari jiita Lazaro, Betania-jatzi jinatzi, ari
onampitawori iijatzi Maria otsipatawo irinto Marta. 2 (Jiroka Maria, irit-
siro Ldzaro, iro saitantakariri kasankaari iitziki Awinkathariti ojyitantz-
imaitari oishi.) 3 Okanta jiroka apiti iritsiro Lazaro, okaimakaantakiri
Jesus, okantaki: “Pinkathari, imantsiyatatzi paapatziyani”. 4 Ikanta
ikimawaki Jesus, ikantzi: “Jiroka mantsiyarintsi tii owamaantzi, afia ari
jifiaitiro ishintsinka Pawa, iijatzi ishintsinka Itomi”.

5 Owanaa jitakowitakawo Jesus jiroka Marta, iijatzi irinto, ipofia
Lazaro, 6 ikimawitaka ikamantaitakiri jimantsiyatatzi L&zaro, iikiro
isaikawaitanakitzi apiti kitiijyiri janta. 7 Ipofia ikantanairi jiyotaani:
“Thami ampiyi Judea-ki”. 8 Ari ikantaiyini jiyotaani: “Rabi, owaki-
raa ikowaiyini Jud&-mirinkaiti intsitokimi janta. ¢lijatzima pikowi
pimpiyanai?” 9 Ikantzi Jesus: “;Imapiroma osamanitzi apaani Kkiti-
ijyiri? Itzimirika aniitatsiri Kitiijyipaitiki, tii jantziwawaita, tima jifiaakiri
kitijjyiinkari jaka kipatsiki.* 10 Iriima aniitatsiri tsiniripaiti, jantzi-
wawaita, tima ikowityaatya janta kitainkari”. 11 Iikiro ikantanakitzi
Jesus: “Makoryaaki aapatziyani Lazaro, ontzimatyii niyaati nowiriin-
tairi”. 12 Ari ikantaiyanakini jiyotaani: “Pinkathari, kimitaka ari am-
ataakoniinta, tima iro jimakoryaantari”. 13 Jifiaajaantaiyini jiyotaani Jesus
iro ikinkithatakotzi makoryaantsi, ikantakira: “Jimakoryaatzi Lazaro”.
14 Ipofia joofiaawontanakiniri, ikantziri: “Kamaki Lazaro. 15 Owanaa noki-
moshiritaki tii nosaiki janta, iro pinkimisantapirotantyaari, thami aati
aminiri”. 16 Ikanta Tomds jiitaitziri “Tsipari”, ikantanakiri ikaataiyini
jlyotaanitari: “Thami oyaawitanatyaari, afiaamachiiti iirorika jowa-
maayiitai aaka”.T

Iri Jesuls, owiriintantaniri, afiaakaantaniri

17 Tkanta jariitzimatapaaka Jesus, ikimapaaki tzimakotaki Lazaro 4
kitiijyiri ikitaitantakariri. 18 Tii intainapirotzi Betania osaiki Jerusalén,
19 ijro jiyaatashitantakawori Juda-mirinkaiti jiroka Marta otsipatakawo
Maria, inkimoshiritakaantaiyaawori ikamaki iyaariri. 20 Okanta iy-
otaki Marta iro jariitzimatya Jesus, jatanaki otonkiyotawatyaari. Iro
saikanaintsi Maria pankotsiki. 21 Okantawakiri Jesus: “Pinkathart, ari pi-
saikimi iiroka jaka, iiro ikamimi niyaariri. 22 Iro kantacha niyotzi naaka
aririka pinkamitiri Pawa oitya rantimiri, aritaki jimatakimiro”. 23 Ari
jakanakiro Jesus: “Aritaki jafiagai piyaariri”. 24 Okantzi Marta: “Niyotzi
aritaki impiriintai paata iwiyaantapaatyaawoni Kkitiijyiri impiriintan-
taiyaari kamayitatsiri”. 25 Ipofia ikantanakiro Jesus: “Naakataki owiri-
intantatsiri, naakataki afiaakaantaniri. Iitarika kimisantainani naaka,
onkantawitatya inkami, ari jafiagai. 26 Ikaatzi afiaayitatsiri irofiaaka,
kimisantainani, iiro ikaamaniyitai. ¢Pikimisantziroma jiroka?” 27 Okantzi
iroori: “Nokimisantzimi Pinkathari, iirokataki Cristo Itomi Pawa ika-
jyaakaakiriri impoki jaka kipatsiki”.

Jiraapaaka Jesus ikitaitakiri Ldzaro

28 Ithonkakiro Jesus ikantayitakiro Marta, jatanaki okaimiro irinto
Maria, okamantathatapaakiro, okantziro: “Ariitapaaka yotaantaniri,
ikaimimi”. 29 QOkanta okimawaki Maria, katziyanaka, jatanaki
ofiiiri Jesus. 30 Tikiraata jariita Jesus nampitsiki, irojatzi isaikaki

* 119 Ojyakaawintachari jaka “apaani Kitiijyiri”, jafiaantari inatzi Jesus, iro kimitakawori
kitiijyiri. Tima jifiaawaitakiro Jesus jiroka, jiyotzi tikira imonkaapaitita jowamaantaityaariri.
Jiroka ikantakiri: “Pinkinkishiritakotiro oita awijatsiri aririka aniiti kitiijyipaiti. Tima aririka
aniiti kitiijyipaiti, kamiitha okofiaatzi, iiro antziwawaita, afiiiro tsika ankini iiro aminaashiwaita
tsikarika aati. Irooma aniitirika tsiniripaiti, ojyiki antziwatya, aminaashitya tsikarika aati.
Irootaki aniitantyaari tsika inintakairo Pawa, iiro aminaashiwaita aati. Iirorika aatzi tsikarika
ikowakairo Pawa, aritaki aminaashiwaitatya tsika aati. Tima iriitaki Pawa ojyawori Kitiijyi-

inkari, tsikarika aati, iiro aminashiwaita”. T 11:16 Ikantakoitziri jaka “Tsipari”, irijatzi

jiitaitziri “Didimo”. f 11:18 Kantakotachari jaka “tii intainapirotzi”, iro ojyawori ikantaitzi
3 kildmetro, irojatzi ikantaitziri pairani 15 estadio.

otonkiyotawakari Marta. 31 Ikanta Jud&-mirinkaiti tsipatakawori
opankoki joimoshirinkiro jifiaakiro oshiyanaka Maria, joyaatanakiro
jifiaajaantaki iraawaitatyiiya kitataariki. 32 Okanta ariitapaaka Maria
isaikaki Jesus, otziirowashitapaakari okantziri: “Pinkathari, ari
pisaikimi iiroka jaka, iiro ikamimi niyaariri”. 33 Ikanta Jesus, jifiaakiro
Maria iraimotapaakari, ari ikimitapaakari iijatzi Juda-mirinkaiti
oyaatapaakirori, antawoiti jowashiritanaka, okatsitzimoshiritanakiri,
34josampitanakiro: “;Tsikama janta pikitatakirika?” Ari ikantaitanakiri:
“Pimpoki Pinkathari, pifiiiri”. 35 Ari jiraapaakari irirori Jesus.
36 Tkantaiyini Judd-mirinka: “Paminiri antawoiti jitakotakari!”
37Tzimimaitacha pashini kantanaintsiri: “Iriiwitaka jirika aminakairiri
kaari okichaatatsini, ¢kaari jaminanta tsika inkinakairo iiro ikamanta
Lazaro?”

Ipiriintaa Ldzaro

38 Apiitanakiri Jesus okatsitzimoshiritanakiri, jiyaatashitanakiri
okaakiini kitataari. Omoona inatzi, iro mapi jojyipiyiitantakari.
39 Tkantanaki Jesus: “Potainkiro mapi”. Ari okantanaki Marta iritsiro
kamaintsiri: “Pinkathari, kimitaka ari sankainkataki, tima tzimaki
4 Kkitijjyiri ikamantakari”. 40 Ari jakanaki Jesus: “;Nokantakimi,
pinkimisantinarika, ari pifiaakiro ishintsinka Pawa?” 41 Jotainkakiro
mapi. Ipofia jaminanaki Jesus inkitiki, ikantanaki: “Ashitanari,
nopaasoonkitzimi iiroka, tima pikimana. 42 Niyotzi ari pinkan-
tapiintatya pikimana. Iro nokantantzimiri inkimantyaari atziriiti
saikaintsiri jaka, iro inkimisantantyaari iirokataki otyaantakinari”.
43 Jthonkakiro jifiaawaitakiro jiroka, ikaimanaki: “jLazaro, pishitowi!”
44 Shitowapai kaminkari, jankowitakawo manthakintsi jakoki iijatzi
iitziki, irojatzi iponapootakawo jankowitantaitawakariri. Ari ikantzi
Jesus: “Pankowiryaakotiri, jiyaataita”.

Ikamantawakaita intsitokaitiri Jestls
(Mt. 26.1-5; Mr. 14.1-2; Lc. 22.1-2)

45Trootaki ikimisantantanakari ojyiki Juda-mirinkaiti ikaatzi jataintsiri
itsipatawo Maria, ikaatzi fiaakirori jantakiri Jesus. 46 Iro kantacha tzi-
matsi jatashitanakiriri Fariseo-paini. Ikamantapaakiri okaatzi jantakiri
Jesus. 47 Ikanta Fariseo-paini itsipatakari ijiwari Ompiratasorintsi-
taari, japatotakiri jiwariiti, ikantaiyini: “;Oitama antiri? Jirika shiram-
pari ojyiki itasonkawintantaki. 48 Aririka afiaashiminthatyaari, maawoni
inkimisantaitiri. Ari impokaki ijiwaripaini Roma-jatzi, impookakaan-
takiro tasorintsipanko, japirotakaantakiro anampitsiti”. 49 Iro kan-
tacha, iinitatsi itsipatakari, iitachari Caifds, iriitaki Ijiwaripiroriti Om-
piratasorintsitaari, ikantanaki irirori: “Tii piyotaiyini iiroka. 50 Iro
kamiithatatsi ashiniti apaani atziri inkamawintai, iiro japiroitantai
anampiki”. 51Jirika Caifds, Ompiratasorintsipirori jini, jifiaawaitakaakiri
Pawa. Okantawitaka tii jiyotzi, iri Jesus ikinkithatakotaki inkamawintiri
ijjyininkapaini. 52 Tii apa inkamawintiri ijyininkapaini, afia inkamaw-
intairi maawoni itomiiti Pawa tzimpookaintsiri, jiwithaawakaantyaari
jashitaari. 53 Aripaiti ikowaki ijiwari Jud4d-mirinkaiti jowamairi Jesus.

54 Irootaki kaari ikowantanaa Jesus intsipatanaiyaari Juda-mirinkaiti.
Afa shitowanaki isaiki Judea-ki, jataki otzishimashiki osaiki nampitsi
iitachari Efrain. Ariisaikakaapairi jiyotaani.

55 Irootaintsi joimoshirinkapaititairo Judd-mirinkaiti Anankoryaantsi,
ojyiki atziri jatatsiri Jerusalén-ki jiwitsikashiriyitya. 356 Ari jaminami-
naitakiri Jesus, josampitawakaiyani tasorintsipankoki: “¢Tsikama pikan-
taiyini iiroka? ¢Ari impokaki joimoshirinkaita?” 57 Ikanta Fariseo-
paini itsipayitakari Ompiratasorintsipiroriiti, ikantantayitaki: “Iitarika
yotaintsini tsika isaiki Jesus, inkamanti, naakaantiriita”.

12

Isaitantaitari Jests kasankaari
(Mt. 26.6-13; Mr. 14.3-9)

1 Aritaki yotapaaka 6  Kkitiijyiri joimoshirinkantyaawori
Anankoryaantsi, jataki Jesus Betania-ki, inampiki Lazaro jowiriintairi
pairani. 2 Ari joimoshirinkaitakiri Jests. Iro Marta oyiitantatsi. Ari
isaikitakari iijatzi Lazaro itsipatakari Jesds jowaiyani. 3 Amakotapaaki
Maria kasankaari. Ojyiki owinawoni jiroka. Osaitantapaakari iitziki
Jesus. Ojyitantzimaitari oishi. Kasankainka okantanaka maawoni

pankotsiki.* 4Ikanta Judas Iscariote, jiyotaani Jesus pithokashityaarini
paata, ikantanaki: 5 “litama kaari ipimantantaitawo jiroka
kasankaari? Ariaantatyaami ojyiki kiriiki, iri anishironkatantyaaririmi
ashironkainkari”.t 6 Tii iro ikantantakari Judas jitakotatyaari
ashironkaariiti, afia koshintzi jinatzi. Iriitaki jowaitakiri inkimpoyiiri
kiriiki, iro kantacha ikoshitapiintzi kapichiini. 7 Ari ikantanaki
Jesus: “Piflaashiminthatyaawo, afia iroowitaka okajyaakaakinari,
inkitaitakinarika.f 8 Iriima ashironkainkariiti ari inkantaitatyaani
isaikimotimi, irooma naaka iiro nokantaitatyaani nosaikimotimi”.

Ikamantawakaita intsitokaitiri Ldzaro
9Jiyotaiyakini Juda-mirinkaiti ari isaiki Jesus Betania-ki. Jiyaataiyakini
janta, tii apa jaminiri Jesus afia iijatzi L&zaro, jowiriintairi pairani
Jesus. 10 Ikamantawakaayitaka Ompiratasorintsipiroriiti intsitokiri ii-
jatzi Lazaro. 11 Tima iriitaki Lazaro kantakaantakirori kaari jaapatziyai-
tantanaari Judd-mirinkaiti ikimisantaitanakiri Jesus.

Ariitaa Jesus Jerusalén-ki

(Mt. 21.1-11; Mr. 11.1-11; Lc. 19.28-40)

12 Qjyiki atziri jataintsiri Jerusalén-ki joimoshirinkiro Ananko-
ryaantsi. Okanta okitiijyitamanai, ikimaiyakini ari impokiri
Jesus nampitsiki. 13 Ipofia ichikaiyanakini ojyawori kompiroshi.
Jataiyanakini intonkiyotawatyaari, ikaimaiyini ikantzi:
jAatsikitataiki awinkathariti!

Tasonkawintaari jinatzi, tima Pinkathari aitziri otyaantakiriri.

ilriitaki Awinkatharipirotitaiyaari aakaiti Israel-mirinkaiti!

14 Ari jiflaapaaki Jesus iwonkiri burro, ityaakaanakari, tima
okinkithatakotsitakari Osankinarintsipirori, ikantaitaki:

15 Sion-jatoiti, iiro pithaawaiyini,

Pokataiki Piwinkathariti,

*

12:3 Jiroka kasankaari kinkithatakotachari jaka, iro jiwitsikaitzi inchatiyaki iitachari
“nardo”. Okaatzi otinatzi apaani libra, irojatzi ikantaitziri iijatzi 300 gramo. T 12:5 Kan-
takotachari jaka “ojyiki kiriiki”, irijatzi ikantaitziri pairani “300 denario”. Iri ipinaitziriri
antawairyaantzi, aririka jimonkaatakiro apaani osarintsi jantawaitaki. I 12:7 Tzimatsi
jamitaitari pairani. Aririka inkamakaantaiti, isaitantari kasankaari, inkini inkitaitiri.

Ityaakaakari iwonkiri burro.

16 Owakiraini, tii ikimathataiyironi jiyotaani jiroka. Iro kantacha itz-
inaashitaawo Jesus jowaniinkawo, aripaiti ikinkishiritanaka iriitaki
Jesus josankinatakoitzi. 17 Tima ikaatzi tsipatakariri Jesus jowiriin-
tairi Lazaro, ikinkithatakoyitairo okaatzi jifiaakiri. 18 Iro jiyaatanta-
nakari atziriiti itonkiyotawakari Jesus, tima ikimakotakiri jowiriintan-
taki. 19Iriima Fariseo-paini ikantawakaiyani iriroriiti: “Pifiaakiro, kimi-
taka iiro akitsirinkiri. Paminiri, iro jiyaatashitiri maawoni”.

Jaminaminatziri Jests Grecia-paantiri

20 Tzimayitatsi Grecia-paantiri tsipatakariri atziriiti jataintsiri
joimoshirinkaiyani. 21 Ikanta Felipe Betsaida-jatzi, ipokashitapaakiri
Grecia-paantiri. (Jiroka Betsaida nampitsi inatzi saikatsiri Galilea-
ki) Ikantapaakiri: “Pinkathari, nokowi nofiiiri Jesus”. 22 Ari
jlyaatanaki Felipe, ikamantapaakiri Andrés. Apitiroiti jiyaataiyanakini,
ikamantakiri Jesus. 23 Ari ikantanaki Jesus: “Monkaapaititapaaka
itzinaashitantaiyaawori jowaniinkawo Itomi Atziri. 24 Apaani okithoki
kaari ipankiitzi, ari ashi owamachiitiro onkantya apakithowoini.
Irooma aririka ompathaakitanaki ojyookanaki ipankiitakiro, ari
jifiaitakiro onkithokitai. Imapiro.§ 25 Iitarika itakowaitashitachani
jantayitziro inintashiyitari, ari impiyashitaiya. Iriima manintanakironi
jantashiwaiyitari jaka kipatsiki, ikamawintanaatziiro inkafaaniyitai.
26 Tzimatsirika kowatsiri nonkimitakaantiri nompiratani,
inkimitakotinawo naaka. Tsikarika nosaikai naaka, ari isaikitaiya
iijatzi nompiratani. Iitarika nokimitakaari nompiratani, iri Ashitanari
kantakaiyaawoni impinkathaitantyaariri paata”.

Ikinkithatakota Jests jowamaitiri

27 “;Antawoiti okatsitzimoshiritakina irofiaaka! ¢Tsikama nonkantika?
¢Nonkantima: ‘Ashitanari, powatsinaryaakoshiritaina? jAfia irootaki
nopokantakari, nimonkaatairo! 28 Ashitanari, pofiaagantiro powani-
inkawo”. Ikimaitatzi Naawaitanaintsiri inkitiki, ikantaitzi: “Aritaki
nofiaagantakiro, irofiaaka napiitiro”. 29 Atziriiti piyotainchari ikaatzi
kimawakirori, ikantaiyanakini: “Ookathawontsi inatzi”. Iro kantacha
ikantayitzi pashini: “Maninkari fiaanatakiriri”. 30 Ari ikantanaki Jesus:
“Tii apa naaka jifiaanayitzi, afla iirokaiti jifiaawaiwintaki. 31 Irootaintsi
jifiaitiri jowasankitaitiri okantakaantziro iyaaripironka isaawijatziiti,
joitsinampagaitairi iijatzi pinkathariwaitashitachari. 32 Iro kantacha
aririka jowatzikakoitakina jaka kipatsiki, aritaki nonkaimashiritanairi
maawoni”. 33 Ari joofiaawontziro Jesus tsika onkantya aririka jowa-
maitakiri. 34 Ari jakaiyanakini atziriiti: “Ayotaiyini okantzi Ikantakaan-
taitani: ‘Kafiaaniri jinatzi Cristo’. ¢litama pikantantari iiroka ontzimatyii
jowatzikakotaitiri Itomi Atziri? ;litakama Itomi Atziri?” 35 Ikantzi Jesus:
“linta isaikimotanaimi jiitaitziri ‘Kitainkari’, apa isaikanai kapichi-
ini. Pinkimitakaantiro paniitatyiimi okitiijyiinkatzi, ari onkantya iiro
omapokantzimi kimitawori tsinirikiri. Tima ikaatzi aniitatsiri otsinirik-
itzi, tii jifiiiro tsika ikini. 36 Pinkimisantairi jiitaitziri ‘Kitainkari’ iinta
isaikimoyitzimi, pinkimitakotyaari irirori”.

Tii ikimisantatyini Judd-mirinkaiti

§ 12:24 Kantakotachari jaka “okithoki”, trigo inatzi.

Ithonkanakiro jifiaawaitanakiro jiroka, shitowanaki Jesus. Tii
jofiaagantanaa.

37 Okantawitaka Jesus ojyiki itasonkawintantawitaka inampiitiki
jirikaiti, tii ikimisantaiyini. 38 Ontzimatyii imonkaatya josankinatakiri
Kamantantaniri Isaias-ni, kantatsiri:

Pinkathari, ¢litaka kimisantironi afiaani?

¢litaka joNaagaitakiri ishintsinka Pinkathari?

39 Jiroka pashini josankinatakiri Isafas-ni, irootaki kaari ikimisantan-
taita, ikantaki pairani:

40 Iri Pawa kaari okichaatakairini,

Imasontzitakaayitakiri,

Ari onkantya iiro jokichaatanta

Iiro ikimathawainitanta.

Ari onkantya iiro ipiyashitantaana naaka,

Nowawijaakotantaiyaariri.

41Tro jifiaawaitantakawori jiroka Isaias-ni tima ifiaampiyakityaawo jowani-
inkawo Jesus, irootaki ikinkithatakotantakariri. 42Iro kantacha, ojyiki
Jud&-mirinkaiti kimisantanairiri Jesus, ari jimatsitanakawo faapiroriiti.
Iro kantacha tii jofiaagantziro, tima ithaawantatyaari Fariseo-paini, iiro
ishinitairi intyaayitai japatotapiintaiyani. 43 Ari okantzimaitaka. Iri
ikowapirotanaki Fariseo-paini jaapatziyaminthatyaari, iriima Pawa, tii.

Jesus yakawintairini atziriiti

44 Ari jifiaawaitanaki shintsiini Jesus, ikantanaki: “Iitarika kimisan-
tainaninaaka, tii apaniroini ikimisantana, afia ikimisantsitakari otyaan-
takinari. 45 Tkaatzi okitaanari naaka, okimiwaitakawo iriimi jok-
ityaami otyaantakinari. 46 Irootaki nopokantakari naaka, nonkimi-
taiyaari ‘Kitainkari’, ari onkantya nonkitiijyiinkatakotantyaariri isaaw-
ijatzi. liro isaikayitai otsinirikitzi inkaati kimisantainani. 47 Tima tii
iro nompokantyaari naaka kipatsiki nowasankitaanti, iro nopokan-
takari nowawijaakotanti. Ikaatzi kimayiwitawori nofiaani, tiimaita
ikimisantzi, kaari naaka owasankitairini. 48 Iitarika manintakinari,
kaari kimisantaironi nofiaani, tzimaki iitya owasankitairini. Kimi-
waitaka jiroka faantsipaini okaatzi noflaawaitakiri atziri inatyiimi, iro
owasankitaantaatsini paata, ipiyathapaantiwaitakina. 49 Tima naaka
tii nofiaawaitashiwaita nonintakaanikiini. Ashitanari, itzimi otyaan-
takinari, iriitaki kantakinawori okaatzi nokantayitakiri, niyotaantay-
itakiri iijatzi. 59 Niyotzi naaka okaatzi ikantakaantziri Ashitanari
iro kafaanitakaantatsiri. Ari okantari, okaatzi nokantayitakiri naaka,
nothotyaatziiro okaatzi ikantajaantakinari Ashitanari”.

13

Jesus ikiwakiitziri jiyotaantiti

1 Ari kaatapaaki kitiijyiri joimoshirinkaitawo Anankoryaantsi. Jiy-
otaki Jesus monkaatapaaka jookawintantyaawori kipatsi, iro jiyaatai
intsipatapaiyaari Ashitariri. Antawoiti jitakoyitakari ikaatzi kimisan-
takiriri, ari ikantapiintatya jitakotari irojatzi iwiyaantapaakawori.
2 Tkanta isaikaiyini jowaiyani, aritaki kamaarishiritanaki Judas Iscar-
iote, itomi Simdn, iri pithokashityaarini Jesus. 3 Jiyotaki Jesus tima

ipofiaatyaawo irirori Pawaki, aritaki impiyi janta. Iriitaki shintsi-
takaapirotakiriri Ashitariri. 4 Ari ikatziyanaka isaikaki jowaiyani, jaa-
tonkoryaanakiro iwiwiryaakowo, jowathakitanakawo manthakintsi.
5 Jaakiro jifiaa isakiro kiwaakomintotsiki. Ikiwakiiyitakiri jiyotaani, jo-
jyikiitantari manthakintsi jowathakitakari.™ 6 Iro inkiwakiitantyaarir-
imi Simén Pedro, ikantanaki irirori: “Pinkathari, ¢iirokama kiwakiitinani
naaka?” 7 Ari ikantzi Jesus: “Tii pikimathatziro okaatzi nantiri, irooma
paata, ari pinkimathatairo”. 8 Ikantanaki Pedro: “jliro noshinitzimi po-
jyaari ompirataari pinkiwakiitina!” Jakanaki Jesus: “Iirorika nokiwaki-
itzimi, tii paapatziyana”. 9 Ikantzi Simon Pedro: “jPinkathari, iirotya piki-
wakiitashitana, afia pinkiwina maawoni nakoki iijatzi noitoki!” 10 Iro
kantacha Jesus, jakanairi: “Owakiraa kaawoshitainchari, apa okowa-
jaanta inkiwakiitya tima kititaki maawoni. Ari kititaiyakimini iirokaiti,
okantawitaka tii maawoni pinkitishiritaiyini”. 11 Tima jiyotakiri Jesus
itzimi pithokashityaarini, irootaki ikantantakari: “Tii maawoni pinki-
tishiritaiyini”.

12 Aritaki ithonkakiro ikiwakiitakiri, ikithaatanaawo Jesus
iwiwiryaakowo, saikanai iijatzi tsika jowaiyani, ari ikantzi:
“¢Pikimathatakiroma okaatzi nantakiri? 13 Pikantapiintaiyakini
ilirokaiti ‘Yotaanari, Pinkathar’. Imapirowitatya pikantanari, tima
naakataki. 14 Naaka ‘Yotaaniri’, naaka ‘iwari’. Iro kantacha,
nojyakotakari ompirataari nokiwakiiyitakimi, ari pinkimityaari
iirokaiti pinkiwakiitawakaayitya. 15 Naakataki ofiaagakimirori,
pinkimitakotantinari iirokaiti tsika nokantakimi. 16 Tii ipinkathaitziri
ompirataari janaakotziri ompiratariri. Tikaatsi iijatzi apaani
otyaantaari anaakotirini otyaantakiriri. Imapiro. 17 Aririka
pinkimathatanairo jiroka, pantanairo iijatzi, aritaki pinkimoshiritai.
18Jiroka nonkantimiri, tii maawoni nonkinkithatakotaiyimini. Niyotziri
naaka ikaatzi niyoshiitakiri. Ari imonkaatyaari Osankinarintsipirori,
kantatsiri:

Tzimatsi atyootakinari, iriitaki pithokashityaanani.

19 Aririka imonkaatatya jiroka, iro pinkimisantapirotantyaanari
‘Naakatsitaka’. Irootaki nitantawori nokamantzimiro.f 20 Iitarika
aapatziyaarini notyaantani, naakatajaantaki jaapatziyaka iijatzi.
Ilitarika aapatziyinani naaka, iri jaapatziyaka otyaantakinari”.

Ikamantzi Jesus iri pithokashitirini Judas
(Mt. 26.20-25; Mr. 14.17-21; Lc. 22.21-23)

21 Ari ithonkanakiro jifiaawaitakiro jiroka, antawoiti okatsitzimoshir-
itanakiri Jesus. Iikiro jofiaagantanakitziiro ikinkithatakotakiri, ikantzi:
“Pikaataki iirokaiti jaka tzimatsi apaani pithokashitinani. Imapiro”.
22 Ari jaminawakaanaka jiyotaani, tii jiyotzi iita ikinkithatakotziri.
23Tkanta apaani jiyotaani, jitakopirotani Jesus, saikimotakiriri okaakiini

* 13:5 Iro jamiyitari Jud4d-mirinkaiti ikiwakiitapiinta intyaapiintantyaari ipankoki. Jiroka
antawairintsi, apa jantapiintziro ompirataari. Tima apaani fiaapirori atziri, iiro okantzi inkiwaki-
iyitanti. Irootaki kaari okamiithatzimotantari ikiwakiiyitakiri pairani Jesus jiyotaani. Iro jan-
tantakawori jiroka Jesus, onkantya jiyotaantyaariri jiyotaani, onkantawitya jiwarimi jinatatyi
atziri, ontzimatyii jaapatziyaari pashini, inkimitakotyaari ikanta ompiratariri, tsinampashiri
inkantya. 13:19 Jiitapiintaka Jesus ikantzi “Naakatsitaka”, ari ojyakawo jifiaawaitaki Pawa
pairani. Paminiro iijatzi Jn. 8.58.

jowaiyani, 24 jifiaakiri Simon Pedro jifiaanachiratziri, ikantziri: “Posampi-
tiri iita ikinkithatakotziri”. 25 Ikanta irirori, jontsitokanakari okaakiini,
josampitakiri: “Pinkatharti, ¢litaka?” 26 Ari ikantzi Jesus: “Pifiiina najyiti
kapichiini tanta, iitarika nompaki, iriitaki”. Jajyitaki kapichiini tanta,
ipakiri Judas Iscariote, itomi Simén. 27 Ikanta jowawakawo Judas tanta.
Aripaiti ikamaaritanaki. Ari ikantziri Jesus: “Pantiroota thaankiini

pikinkishiritapiintakari”.¥ 28 Ikanta ikaatzi jowaiyani tikaatsi kimath-
atawakironi oita ikantantariri. 29 Tima Judas iriitaki kimpoyiiriri kiriiki,
jifiaajaantzi ikantatziiri Jesus jiyaatiita jamananti tsika oitya joimoshir-
intyaari, jifiagjaantaki iijatzi jamanantatyi impayitiriri ashironkainkari-
iti. 30 Aritaki jowawakawo Judas tanta, jatanaki. Aritaki tsiniritanaki.

Owakiraari Ikantakaantaitani ) o
31 Ari jatanaki Judas, ikantzi Jesus: “Monkaatapaaka itzi-

naashitantyaawori jowaniinkawo Itomi Atziri. Iro jifiaitantyaawori
jowaniinkawo Pawa. 32 Tima ari okantari, iriitaki Pawa ofiaagantironi
jowaniinkawo. Irofiaaka jantiro. 33 Notomiiti, kapichitapaaki
nosaikimotanaimi. Ojyiki paminaminawitaina iirokaiti, iro kantacha
iliro pifiagaana. Irojatzi nokantsitakariri ajyininkapaini Judd-mirinka,
irojatzi napiitsitzimiri nokantzimiro iirokaiti, tima iiro pitsipataana
tsika nosaikapai naaka. 34 Jiroka owakiraari nokantakaantani:
Ontzimatyii pitakotawakaiya. Nokimita naaka nitakoyitzimi,
ari pinkimitanaiyaari iirokaiti, pitakotawakaanaiya. 35 Aririka
pitakotawakaanaiya iirokaiti, ari jiyoyitaimi maawoni iirokataki
niyotaani”.

Ikinkithatakotziro Jesus jookawintanti Pedro
(Mt. 26.31-35; Mr. 14.27-31; Lc. 22.31-34)

36 Tkanta Simoén Pedro josampitanakiri Jesus: “Pinkathari, ¢tsikama
pivaatika?” Ari jakanaki Jesus, ikantzi: “Tsika janta niyaati naaka,
iiro okantzi poyaatina iirokaiti, irooma paata ari onkantaki poyaatina”.
37 Ikantanaki Pedro: “Pinkathari, ¢iitama iiro okantanta noyaatimi?
jAritaki noshiniwintakimi!” 38 Jakanakiri Jesus, ikantziri: “¢Imapiroma
pishiniwintina? Afia tikiraamintha ifiiita tyoopi, mawajatzi pinkanti: ‘Tii
niyotziri Jesus’. Imapiro”.

14

Iri Jests ojyawori aatsi jariitantaitari Ashitairiki

1 “Tliro powashiriwaitaa. Pawintaiyaari Pawa, pawintaiyaana iijatzi
naaka. 2]Janta ipankoki Ashitanari tzimatsi ojyiki anampitapaiyaawo.
liromi otzimi, iiro nokantzimi niyaatai niwitsikapaimi tsika pinampi-
tapaiyaawo. 3 Aririka niyaatai, niwitsikayitai tsika pisaikai, ompofia
nompiyashitaiminaayitaimi, ari pintsipatapaina iirokaiti tsika nosaikai
naaka. 4 Piyotaiyironi iirokaiti aatsi jiyaatantaitari tsika nosaikai”.
5 Ari ikantanaki Tomds: “Pinkathari, tii niyotzi tsika piyaati. ¢Tsikama
nonkantyaaka niyotantyaaworiaatsi?” 6Jakanaki Jesus, ikantzi: “Naaka
‘Aatsi’, ‘Tyaaryoori’, ‘Aflaamintotsi’. Apa impampithawokitaitina naaka,
ari jariitaiya Ashitanariki. 7 Arimi piyopirotainami, ari piyotairimi
lijatzi Ashitanari. Ari piyotakiri irofiaaka, iriitaki pifiaapiintakiri”.

I 13:27 Kantakotachari jaka “aripaiti ikamaaritanaki”, tii iro kantakaantironi jowawakawo
Judas tanta, okanta ikamaaritantanakari, afia iri kantakaashitakawori ikamaaritantanakari.

8Ikantanaki Felipe: “Pinkathari, incha pofiaayinari Ashitzimiri, tikaatsi
pashini nonkowiri”. 9 Ari ikantanaki Jesus: “Felipe, osamanitaki
notsipatakimi iirokaiti, ¢tikiraama piyotana? Ikaatzi fiaakinari naaka,
jifiaakiri Ashitanari. ¢litama pikantantari? 10 ;Tiima pikimisantana ari
nokaatziri Ashitanari, ari ikaatana irirori? Okaatzi nokantayitziri, tii
naaka nintakaashiwaityaawoni nonkinkithatakotimiro. Iri Ashitanari
tsipashiritanari, iriitaki antakaanawori jantawaitani. 11 Pinkimisantina
ari nokaatziri Ashitanari, ari ikaatana irirori. Okompitzimotzimirika
jiroka, iiro pikimisantaajaitziro nontasonkawintanti.

12 Tnkaati kimisantainani naaka, ari intasonkawintantai irirori.
Ari jimapirotanakiro intasonkawintanti, anaanakiro okaatzi
jifiaakoitakinari, tima iro niyaatzimatai naaka nontsipatapaiyaari
Ashitanari. Imapiro. 13 maawoni pairyagainani naaka
inkowakotina jamanamanaatina, aritaki nimatakiniri. Ari onkantya
inthaamintantyaariri Ashitanari, okantakaantziro jantzimotantakiri
Itomi. 14 Iitarika pinkowakotainari pimpairyagaina naaka, aritaki
nimatakimiro”.

Ikajyaakagaitakiriri Tasorintsinkantsi

15 “Aririka pitakotaina, aritaki pinkimisantairo nokantakaantani.
16 Ari nonkamitairi Ashitanari jotyaantimi pashini Ookaakowintimini,
17 Tasorintsipirori jinatyi, iriitaki tsipashiritapiintaimini. Iriima isaawi-
jatziiti iiro isaikimotziri, tima tii okantzi jifiiiri tii jiyotziri iijatzi. Irooma
iirokaiti piyotaiyirini, tima isaikimotakimi, iri nampishiritantaimini.

18 Tiro pikimitari miritzi jookawintaitziri, ari nompiyashitaimi.
19 Trootaintsi, iiro jifiaayitaana isaawijatziiti. —Irooma iirokaiti ari
pifiaayitaina, Kkafiaaniri pinkantaiya tima kafiaaniri ninatzi naaka.
20 Aripaiti piyoyitai notsipashiritari Ashitanari, iijatzi iirokaiti
pitsipashiritana, ari nokimitari naaka notsipashiritaimi iirokaiti.
21 Inkaati kimisantapaantitainani, jofiaagantziro tyaaryoopiroini
jitakotana.  Irootaki jitakotantaiyaariri Ashitanari, iijatzi naaka
ari nitakotaiyaari, ari nofiaagaiyaari”. 22 Tkanta Judas (kaari
Iscariote) josampitanakiri: “Pinkathari, ¢litama pofiaagantaiyaanari
naakaiti, iiro pofiaagaari pashiniiti?” 23 Jakanaki Jesus: “Ikaatzi
itakotanari naaka, ikimisantapaantitana. Irootaki jitakotantaiyaariri
Ashitanari. Ari nokaatairi Ashitanari nontsipashiritaiyaari
jirikaiti. 24 Iriima kaari itakotinani, ipiyathapaantitakina.  Tii
naaka yotashiwaityaawoni okaatzi nokantakimiri, afia Ashitanari
otyaantakinari iri yotakaanawori.

25 Nokamantatziimiro maawoni jirokapaini iinta nosaikimotzimi.
26Iriima Tasorintsinkantsi, Ookaakowintimini, jotyaantimiri Ashitanari
poyaatinani, iri yotaapaakimironi maawoni, inkinkishiritakaimiro
okaatzi nokantayitakimiri. 27 Kamiitha pisaikayitai. Tii iro
nonkinkithatakotashitya tsika okanta isaikakaantzi isaawijatziiti.
Afla naaka matzirori pisaikantaiyaari kamiithapiroini. liro
powashiriwaitashita, iiro pithaawawaitashita iijatzi. 28 Aritaki
pikimakina nokantaki: ‘Iro niyaatai, ompofia nompiyi ari ankaatai
asaikayitai’. Ari pitakopirotainami, iiro powashiriwaitami
nookayitanaimi, afia pinkimoshiriwintinami piyotaki niyaatatyi
Ashitanariki, anaataikinari natziritapaintzi. 29 Nokamantatziimiro
jiroka, pinkinkishiritantyaari paata, imonkaatapaatyaarika. 30 Iiro

nokinkithawaitsitakaimi, tima aatsikitaki pinkathariwintantawitachari
kipatsiki. Okantawitaka tii ipinkathariwintana naaka. 31 Aritaki
onkantya, iro jiyotantyaari isaawijatziiti nitakotari naaka Ashitanari,
nantziniri okaatzi ikantanari irirori. Pinkatziyaiyini. Thami aati”.

15

Ikimitawo Jests oponkitzitha pankirintsi

1 Iikiro ikantanakitzi Jesus: “Naaka kimitawori oponkitzithapiro
pankirintsi. Iriima Ashitanari iri kimitakariri pankitzirori. 2 Iirorika
okithokitzi nochiwatha, ichikachiwathatziro ashitawori. Irooma
otzimi kithokitatsiri, jowamiithachiwatziro, jowaankiityaakotziro
onkini onkithokipiroti. 3 Kimitaka aritaki kaankiityaakotakimi
iirokaiti, okantakaimi fiaantsipaini nokamantayitakimiri. 4 Apaani
ochiwatha pankirintsi chootaryaathataintsiri iiro okithokitai,
afla ontzimatyii ojyookantyaawo oponkitzitha. Ari okimitari
iijatzi iirorika poisokirotana, iiro okantzi pantairo kamiithari.
5 Naakataki kimitakawori oponkitzitha pankirintsi, irooma iirokaiti
pikimitakawo nochiwatha pinayitzi. Ikaatzi oisokirotanari naaka ari
nokimitsitakari irirori, kimiwaitaka ojyikimi inkithokipirotai. Iirorika
pitsipashiriyitana, tikaatsi pantayitai. ¢ Ikaatzi kaari oisokirotinari
naaka, ari nookawintairi. Ari inkimitaiyaawo okamachiwathatzi
pankirintsi, jagaitziro intagaitiro. 7 Oisokirorika powayitaina,
pintyaaryoowintairo okaatzi niyotaakimiri, pinkowakotairi Ashitanari
oitarika pikowiri, aritaki jimatakimiro. 8 Aririka pimatanairo
jojyakaawintaitakiri kithokipirotatsiri pankirintsi, aritaki jiyotaimi
imapiro niyotaanitaimi. Iro impinkathaitantyaariri Ashitanari.
9 Antawoiti nitakotaimi, nojyakari Ashitanari jitakotana naaka.
Pinintaawaityaawo nitakotaimi. 10 Iikirorika pinkimisantanakityiiro
nokantakaantani, ari pinintaawaitaiyaawo nitakotanka, nokimitairo
naakanokimisantapaantitziri Ashitanari nonintaawaitawo jitakotanka.
11 Tro nokamantantzimirori jiroka inkini ankimoshiriti, irootaki
pinkimoshiripirotantyaari iiroka.

12 Jiroka nokantakaantani: Pitakotawakaiya nokimitairo naaka
nitakotaimi iirokaiti. 13 Titarika shiniwintariri inkamawintiri
jaapatziyani, jofiaagantatziiro jitakopirotanka. 14 Naapatziyani
pinatzi iirokaiti aririka pantanairo nokantzimiri. 15 Aritapaaki
nokimitakaantzimi ompirataari, tima apaani ompirataari tii jiyotzi
okaatzi jantayitziri ompiratariri. Afia nokimitakaantzimi naapatziyani,

tima nokamantaimiro maawoni ikantanari Ashitanari. 16 Tii iiroka
iyoshiitakinani, afianaaka yoshiitaimiiirokaiti. Naakataki otyaantimini

piyaati tsikarika, pinkimitakotaiyaawo pankirintsi kithokipirotatsiri,
ari pinkantapiintanakitya. Ari onkantya jimatantaimironi Ashitanari
oityaarika pinkowakotiriri pimpairyaayitaina. 17 Jirokataki
nokantakaantzimiri: Pitakotawakaiya”.

Inkisaniintimi isaawijatziiti

18 “Aririka pifiaakiro inkisaniintanakimi isaawijatziiti, pinkink-
ishiritiro ari ikantaitakina naaka ikisaniintaitakina. 19 Trojatzi
pojyakotyaarimi isaawijatziiti, ari jitakotakimimi, ikimitawakaa
irirori jitakotawakaiyani. Irooma niyoshiitaimi naaka, pitsipawitari
isaawijatziiti, irootaki ikisaniintantzimiri. Kimiwaitaka kaarimi

iiroka isaawijatziiti. 20 Pinkinkishiritiro nokantsitakimiri:  Tii
ipinkathaitziri ompirataarijanaakotiri ompiratariri. Ariinkimitaitimiri
iirokaiti inkowaiti intsitokaitimi, inkimitaitina naaka. Iitarika
kimisantapaantitakinani naaka, aritaki inkimisantaitakimi iirokaiti.
21 Tro inkowaitantyaari intsitokaitimi, naakataki intsitokawintaiti,
okantakaantziro tii jiyotaina iri Pawa otyaantakinari. 22 Tiro
otzimaajaitzimi ikinakaashitani, iiromi nopoki niyotaayitairi. Iro
kantacha iiro okantai jimanakotairo iyaaripironka. 23 Tkaatzi
kisaniintakinari naaka, ikisaniintakiri iijatzi Ashitanari. 24 Iiro
otzimaajaitzimi ikinakaashitani, iiromi notasonkawintaki
jifiaantakawori kaari jifiaapiintaitzi. Okantawitaka jifiaayitakiro jirokapaini,
iikiro ikisaniintatyaana, ikisaniintsitakari iijatzi Ashitanari. 25 Ari
okantzimaita, tima ontzimatyii imonkaatya osankinarintsi, kantatsiri:

Ikisaniintashiwaitakina. ] o S o
26 Aririka impokaki ‘Ookaakowintaniri’, Tasorintsipirotatsiri, notyaan-

tapaimiri nontsipatyaari Ashitanari, iriitaki yotashiritakaimini piy-
otantinari naaka. 27 Impofia pinkinkithatakotaina iirokaiti, aritaki pit-
sipatsitakina owakiraini atantanakawori”.

16

1 “Iro nokantantzimirori jirokapaini, iiro powajyaantantawo pawin-
taashiritaina. 2 Ari pifiaakiro iiro ishinitaimi pintyagai tsika japatotapi-
intaita. Ari pifiaakiro iijatziintsitokaitimi, jifiaajaantaiti jantatziiniri Pawa
kamiithari. 3Iro jimatantyaawori jiroka, tima tii jiyotziri Ashitanari, tii
jlyotana iijatzi naaka. 4 Aririka imonkaatatya jiroka, iro pinkinkishiri-
tantyaawori nokantakimiri. Irootaki nitantzimirori nokamantzimiro”.

Jantakaantziri Tasorintsinkantsi

“Tii nokamantsitzimiro owakiraini jiroka, tima irojatzi
notsipayitzimi. SIrootaintsi niyaatai nontsipatapaiyaari otyaantakinari.
Tikaatsimaita osampitakowintironi tsika niyaatai, ¢ apa powashiri-
taiyani pikimakina nokantakimiro jirokapaini. 7 Pinkimi nonkantimiro
tyaaryoori. Iro kamiithatzimotimini iirokaiti niyaatai. Tima iirorika
niyaatai, iiro ipoki iitachari ‘Ookaakowintaniri’ intsipashiritaimi.
Irooma aririka niyaatai, naaka otyaantapairini. 8 Aririka impokapaaki
Tasorintsinkantsi, iri  oofiaawontapaakinirini  ikinkishiriwaitari
isaawijatziiti, tima ikinakaashiwaitakawo ikinkishiritakotziro
kaaripirokantsi, kamiithashirinkantsi, yakawintaantsi. 9 Ari
jiyotakaayitairi iro  kaaripirokantsi iirorika ikimisantaitana
naaka. 10 Ari jiyotakaayitairi iro kamiithashirinkantsi, nimatziro
naaka nowamiithashiritantzi, tima niyaatairika Ashitanariki iiro
jokitaitaana. 11 Ari jiyotakaayitairi iita jiyakawintaitakiri, iriitaki
pinkathariwintakiriri isaawijatziiti.

12Tinirotatsi ojyiki nonkantimiri, kimitaka aritaki anaanakimi nokan-
takimiri. 13 Aririka impokaki Tasorintsipirori, iriitaki yotaapaakimironi
maawoni tyaaryoori. Tima iiro jifiaawaitashitawo ikowashitari irirori,
afia inkamantantiro ikimakiri. Ari jiyotakaimiro onkaati awijatsini
paata. 141Iri kimainani nofiaawaitiro, jowawijaafiaanitimiro iirokaiti, ari
onkantya jiyotantaityaawori nowaniinkawo. 15 Tima okaatzi jiyotani-
tari Ashitanari, irojatzi niyotanitari naaka. Irootaki nokantantakari: ‘Iri
kimainani nofiaawaitiro, jowawijaafiaanitimiro iirokaiti’ ”.

Onkantawitya powashiritya, aritaki pinkimoshiritai

16 «“Kapichitapaaki iiro pifiaana, iro osamaniwitatya ari pifiiina
iijatzi. Tima niyaataatyi Ashitanariki”. 17 Tkanta jiyotaani
josampitawakaanaka: “;litama ikantakotziri? Ikantakai kapichitapaaki
liro afiaayitairi, iro osamaniwitatya ari afiagairi iijatzi, tima jiyaatatyi
Ashitaririki. 18 ;litama ikantakotziri ‘kapichitapaaki?’ Tii akimathatziro
iita ikinkithatakotziri”. 19 Ari jiyotaki Jesus ikowaiyatziini josampitiri,
ikantanakiri:  “Nokantaiyakimini: ‘Kapichitapaaki, iiro pifiaana,
iro osamaniwitatya ari pifiiina iijatzi’. ¢Irooma posampitawakaari?
20 Ari pifiairo piraawaitaiya, owashiri pinkantaiya, piflaaminthatiri
isaawijatziiti ikimoshiritaiyini. Onkantawitya powashiriwaitya, aritaki
pifiiiro pinkimoshiriti. Imapiro. 21 Aririka ontzimaaniti tsinani,
okimaatsiwaita. Aririka intzimaki owaiyani, ompiyakotanakiro

okimaatsiwaitaka okimoshiriwintanakitziiri iinchaanikiti. = 22 Ari
onklmltyaarl iijatzi, ontzimatyii powashiriwaitya iirokaiti. Aririka

pifiaawaina, ojyiki pinkimoshiritanai, tikaatsi owashiritakaimini.
23 Paata tikaatsi posampitainari. Iri Ashitanari mataimironi oitarika
pinkowakotinari pimpairyaayitaina. 24 Pamanapiintari Ashitanari
pikowakotziri oitarika, pikamiminthawaitashitari. Irooma aririka
pinkowakotairi, ontzimatyii pimpairyaapiintaina naaka. Aririka
pinkantya pinkowakotapiintairi, aritaki jimatakimiro, irootaki
pinkimoshiritantaiyaari”.

Noitsinampaakiro naaka isaawijato

25“Nojyakaawintatziimiro maawoni nokinkithatakotakimiri. Iro kan-
tacha irootaintsi imonkaatya iiro nojyakaawintaimiro, afia kofiaawoini
nonkinkithatakotaimiri Ashitairi. 26 Paata, ari pifiaayitairo iirokaiti
pimpairyagaina pinkowakotairi Ashitanari. Tii naaka kamitakowintai-
mini. 27 Iriitaki Ashitairi itakoyitaimiri iirokaiti. Iro jitakotantzimiri,
tima pitakoyitana naaka, pikimisantakina nopofiaakawo naaka Pawaki.
28 Nopofiaanaka Ashitairiki nopokantakari jaka kipatsiki. Iro nookawin-
tanairo kipatsi iro nompiyi Ashitairiki”.

29Ipofiaikantanaki jiyotaani: “Kofiaatanaki pifiaawaitziri, tii pojyakaaw-
intawaitziro. 30 Nofiaakimi piyotziro maawoni tsikarika oiyita, tii
okowajaanta intzimi osampitimini, afia piyotziro iitarika ikinkishiritari.
Irootaki nokimisantantari imapiro pipofiaaka Pawaki”. 31 Ari jakanaki
Jests, ikantzi: “sArima, kimisantaimi irofiaaka? 32 Monkaatapaaka.
Irootaintsi, pifiaayitiro pintzimpooki pinkinayiti tsikarika, ari pookaw-
intanakina apaniroini. Iro kantacha tiimaita nosaiki apaniroini,
afia Ashitanari tsipatanari. 33 Nokamantayitzimiro maawoni jiroka
onkantya pifiaantyaawori kamiitha pisaiki pintsipatina naaka. Jaka
isaawiki, ojyiki pifiaashiwaityaawo. Iro kantacha, pishintsishiriyiti. Tima
noitsinampaakiro naaka isaawijato”.

17

Jesus jamanakotari jiyotaani

1 Ikanta ithonkakiro ikantakiro jirokapaini, aminanaki Jesus inki-
tiki, ikantanaki: “Ashitanari, monkaapaititapaaka. Pofiaagantairo
jowaniinkawo pitomi, irofiaagantsityaawo iijatzi pitomi powaniinkawo
iiroka. 2TIirokataki owakiriri ipinkathariwintantariri maawoni atziri,

inkafiaanitakaantyaariri ikaatzi pashitakaakariri. 3 Aririka jiyoitaimi
apaniroini Pipawapirotzi iiroka, jiyoitairi Jesucristo potyaantakiri,
ari inkafiaanitakairi. 4 Noflaagantakimiro powaniinkawo jaka kipatsiki,
nothotyaakimiro pikantakinari nantiro. 35 Pishinitina nontsipataimi,
Ashitanari, ari ankaati afiaayitairo owaniinkawo akimita kitziroini tiki-
raamintha awitsikiro kipatsi.

6 Jirikaiti piyoshiitairi pashitakaanari, niyotaayitairi iitarika
iiroka. Iirokataki ashitsitariri, ipofia pashitakaayitanaari naaka.
Nokimisantakaayitaimiri pifiaani. 7 Ikinkishirita, okaatzi niyotanitari
naaka, iirokataki yotakaanawori. 8 Niyotaayitairi okaatzi
piyotakaanari, ikimisantanakiro jirikaiti. Ikinkishiritanaa tyaaryoo
nokaatzimi iiroka, ikimisantanai iirokataki otyaantakinari. 9 Naakataki
kamitakowintziriri jirikaiti. Tii iri nonkamitakowinti nampitashiwaita-
wori kipatsiki, afia nokamitakowintatziiri pashitakaanari. 10 maawoni
nashitari naaka irijatzi pashitari iiroka. Ikaatzi pashitari iiroka irijatzi
nashitari naaka. Tima iriitaki ofiaagantaironi nowaniinkawo. 11 Iiro
nosaikanai jaka isaawiki, niyaatai nontsipatapaimi iiroka, irooma
jirikaiti iikiro isaikanakityi. Ashitanari Tasorintsi, pinkimpoyaawintiri
impairyaapiintantimini, iro jiwithaawakaantyaari, akimitawakaa
aaka. 12Iinta notsipayitari jaka isaawiki, naamaakowintari, nokimpoy-
aawintziri ipairyaapiintantzimiri. Iiro itzimayitai piyashiwaitaachani,
apatziro inkantakaiyaawo jiitaitziri ‘Otomi piyashiwaitaantsi’, ari
imonkaatyaari okinkithatakotakiri Osankinarintsipirori. 13 Iro niyaatai
pisaikinta iiroka. Irootaki nokantantawori jirokapaini iinta nosaiki
isaawiki, inkimitantyaanari naaka inkimoshiritaiyini kamiithaini
jirikaiti. 14 Niyotaakiri pifiaani, owanaa ikisaniintaitanakiri, tima tii
ikimitanaari isaawijatziiti, nokimita naaka tii isaawijatzi ninatyi. 15 Tii
nokowakotzimi paayitairi isaikijaka isaawiki, apa pinkimpoyaawintairi
ikaaripirotakaitzirikari. 16 Nokimita naaka tii isaawijatzi ninatyi,
iijatzi jirikaiti tii jojyanaari isaawijatziiti. 17 Pintasorintsishiritakairi
jaakowintanaiyaawo tyaaryoori. Tima tyaaryoori inatzi pifiaanitari
iiroka. 18 Pikimitaakina naaka potyaantakina nosaikimotiri
isaawijatziiti, arinonkimitairiiijatziiriroriiti notyaantairiisaikimotairi.
19 Okowapirotya nontasorintsishiritai noshiniwintaiyaari jirikaiti,
onkantya intasorintsishiritantaiyaari iijatzi irirori.

20 Tii apa nonkamitakowintiri jirikaiti, afia nokamitakowintsitari
inkaati Kkimisantainani aririka inkinkithatakaayitairi jirikaiti.
21 Namanakowintari maawoni jirikaiti onkantya jiwithaawakaan-
taiyaari, apaani inkantaiya jiwithaanaimi iiroka. Ashitanari,
akimita aaka awithaawakaa, ari inkimitaiyaari iijatzi iriroriiti
jiwithaawakaapirotaiya, onkantya inkimisantantaiyaari isaawijatziiti
iirokataki otyaantakinari. 22 Jiroka nowaniinkawo, okaatzi
pofiaagakinari, irojatzi nimatairi naaka nofiaagairi iriroriiti. Ari
onkantya jiwithaawakaantyaari, akimitawakaa aaka. 23 Tima
pitsipashiritana iiroka, ari nokimitsitari iijjatzi naaka notsipashiritari
iriroriiti, ari onkantya jiwithaawakaantyaari. Iro inkinkishiritantyaari
isaawijatziiti iirokataki otyaantakinari, antawoiti pitakotakari
pikimitaakina naaka antawoiti pitakotakina. 24 Ashitanari, iirokataki
ashitakaakinariri jirikaiti, nokowi intsipataina tsika nosaikai naaka,
jifiaantaiyaawori nowaniinkawo. Iirokataki owaniinkatakaakinari,

tima pitakotsitakina Kkitziroini tikiraamintha iwitsikaata kipatsi.
25 Ashitanari tampatzikashiriri, tii jiyotaimi isaawijatziiti. Iro kantacha
naaka niyotzimi, iijatzi jirikaiti jiyotzi iirokataki otyaantakinari.
26 Niyotaayitairi iitarika iiroka, iikiro niyaatakaatyiiro niyotairi, tima
notsipashiritaari, nitakoyitaari pikimitaakina naaka pitakotakina”.

18

Jagaitakiri Jesus

(Mt. 26.47-56; Mr. 14.43-50; Lc. 22.47-53)

1 Aritaki ithonkanakiro ikantayitakiro jiroka, shitowanaki Jesus it-
sipatanaari jiyotaani jiyaatiro intatsikironta owaryiinkariti jiitaitziro
“Cedron”. Ari otzimiri pankirintsimashi, tsika janta isaikapaaki Jesus
itsipayitakari jiyotaani. 2 Jifiiitawo iijatzi Judas jirika pithokashitanta-
chani, tima ari isaikakaapiintziri Jesus jiyotaani janta. 3 Ari jariita-
paaka Judas itsipatapaakari owayiriiti, itsipatakari aamaakowintawori
tasorintsipanko jotyaantakiri ijiwari Ompiratasorintsitaari, jotyaan-
tani iijatzi Fariseo-paini. Joirikayitapaakiro itsitokaminto, jamaki ii-
jatzi jootaminto. 4 Iro kantacha Jesus jiyotsitakawo maawoni awi-
jyimotirini, ishitowashitanakiri, josampitawakiri: “;litama paminam-
inatziri?” S Ikantaiyini jirikaiti: “Naminaminatatziiri Jesus Nazaret-
jatzi”. Ari ikantzi Jesus: “Naakataki”. Jirika Judas pithokashitaniri
ari itsipatakari jirikaiti. © Jifiaawaitanaki Jesus, ipiyaponthotaiyanakani
itaapiiki, tyagaiyanakini. 7 Japiitanakiri Jesus, josampitziri: “litama
paminaminatziri?” Japiitanakiro irirori, ikantzi: “Naminaminatatziiri
Jesus Nazaret-jatzi”. 8 Ari japiitanakiri Jesus, ikantziri: “Aritaki nokan-
takimi naakataki. Naakarika paminaminatzi, potyaantairi notsipayi-
takari, jiyaataita”. 9 Ari imonkaatari ikantsitakari Jesus: “Ashitanarti,
ikaatzi pashitakaakinari, iiro ipiyakaantawaita apaani”. 19Tkanta Simén
Pedro, otzimimotziri irirori josataaminto, jinoshikanakiro, itotsitakiri
ikimpitapironampi iitachari Malco, jotsikatani Ompiratasorintsipirori.
11 Ipofia Jesus, ikantanakiri Pedro: “Powairo posataaminto. Iri Ashita-
nari shinitakinari nonkimaatsiwaityaawo jiroka, ¢iiroma okantzi ni-
monKkaatiniri?”*

Jaitanakiri Jesus Ompiratasorintsipiroriki
(Mt. 26.57-58; Mr. 14.53-54; Lc. 22.54)

12 Tkanta owayiriiti itsipatakari ijiwari, iijatzi ijiwari aamaakowinta-
wori tasorintsipanko jotyaantani Juda-mirinkaiti, joirikanakiriJesus, joo-
jotanakiri. 13 Ari jitapaintawo ikinakaanakiri ipankoki Ands. Iriitaki
rikonkiri Caifds Ompiratasorintsipirotatsiri. 14 Jirika Caifas iriitaki kan-
takiriri kitziroini Judd-mirinkaiti: “Iro kamiithatatsi ashiniti apaani atziri
inkamawintai”.

Ityaaki Pedro iniyankiitiritiki Ands
(Mt. 26.69-70; Mr. 14.66-68; Lc. 22.55-57)

15Tkanta Simdn Pedro itsipatakari pashini jiyotaaniJesus, joyaatakow-
intanakiri Jesus. Jirika pashini yotaari, ifiaapiintani jinatzi Ompi-
ratasorintsipirori, irootaki ityaantapaakari joyaatakowintakiri Jesus.

%

18:11 Jiroka ikantakotakiri jaka Jesus: “Iri Ashitanari shinitakinawori nonkimaatsiwait-
yaawo jiroka”. Irojatzi ojyawori inkantimi: “Iri Ashitanari shinitakinawori nomirityaawo
kipijyaari”. Iro ojyakaawintacha aririka inkimaatsiwaitaiya, okimiwaitawo jimiriyiitawo
kipijyaari.

16 Iriima Pedro ari ikatziyapaakari jantakironta otantotsiki. Jirika
yotaari ifiaapiintani Ompiratasorintsipirori, ikinkithawaitakaakiro aa-
maakowintawori ashitakowontsi, iro omontyaantakariri iijatzi Pe-
dro. 17 Okanta aamaakowintawori ashitakowontsi, osampitakiri Pedro:
“¢Kaarima liroka jiyotaani jirika atziri?” Ari jakanaki Pedro, ikantzi:
“Tii naaka”. 18 Tima okatsinkaityaatzi, jirikaiti ompirataari itsipatakari
aamaakowintawori tasorintsipanko jowaampataiyakini paampari. Ari
isaikijakitsitaiyani. Ariitsipatakariiijatzi Pedro jakitsitaiyani paampar-
iki.

Ands josampitziri Jesus

(Mt. 26.59-66; Mr. 14.55-64; Lc. 22.66-71)

19 Tkanta Ompiratasorintsipirori jitanakari Jesus josampikowintziri
jiyotaanipaini, iijatzi okaatzi jiyotaantakiri. 20 Ari ikantanaki Jesus:
“Nokinkithatakaapiintakiri maawoni atziriiti. Niyotaantapiintaki jap-
atotapiintaita iijatzi tasorintsipankoki, japatotaiyani maawoni Juda-
mirinkaiti.  Tii nimanakaawo okaatzi nokinkithayitziri. 21 ;litama
posampitantanari naaka? Posampitiri ikaatzi kimayitakinari. Iriiyi-
taki yotzirori okaatzi nokantayitakiriri”. 22 Jakakiri Jesus, apaani aa-
maakowintawori tasorintsipanko ipajapootanakiri, ikantziri: “¢Arima
pinkantiri pakiri Ompiratasorintsipirori?” 23 Jakanaki Jesus, ikan-
tanakiri: “Tzimatsirika kaaripirori nofiaawaitakiri, pinkantinawo tsika
otzimi. Afa okaatzi nofiaawaitakiri kamiitha inatzi. ¢litama pipajapootan-
tanari?” 24Ikanta Ands jotyaantakiri isaiki Caifds Ompiratasorintsipiro-
tatsiri, joojotaka.

Ikantzi Pedro: Tii nofiiiri naaka Jesus
(Mt. 26.71-75; Mr. 14.69-72; Lc. 22.58-62)

25 Trojatzi ikatziyaka Pedro jakitsiwaita paampariki. Ari josampi-
itakiri: “¢Kaarima iiroka jiyotaani jirika atziri?” Ari jotikanakiro Pedro,
ikantanaki: “Tii naaka”. 26 [kanta osamaniityaaki josampitairi iijatzi
jompiratani Ompiratasorintsipirori, iriitaki ijyininkathori itotsitakiri
inkaanki ikimpita, ikantziri: “¢Kaarima iiroka nofiaaki itsipatzimi pankir-
intsimashiki?” 27 Ari japiitanakiro Pedro jotikafiaanitantzi, aripaiti
jifiaanaki tyoopi.

Jaitanakiri Jesus Pilato-ki
(Mt. 27.1-2,11-31; Mr. 15.1-20; Lc. 23.1-5, 13-25)

28 Aritaki Kkitijjyitzimatanaki, jomishitowaitanairi Jesus ipankoki
Caifés, jaitanakiri isaikinta Pilato ijiwariti Roma-jatzi. Tii ityaiya-
paakini Judd-mirinka ipankoki Pilato, tima aririka intyaapankotakiri
ipiyathatakawo Ikantakaantaitani ikitiwathatantaitari, iiro okantzi
joimoshirinkiro Kkitiijyiri Anankoryaantsi. 29 Irootaki ishitowanta-
paakari Pilato, ikinkithawaitakairi, ikantziri: “¢litama jantakiri jirika
atziri?” 30 Ikantaiyini irirori: “Iiromi ikaaripirotzimi jirika, iirotya
namirimi jaka”. 31 Ikantzi Pilato: “Paanairi iirokaiti, powasankitairi
tsika okantzi ikantakaantaitzimiri”. Ikantaiyanakini Juda-mirinkaiti:
“Afia tii pishinitapiintina nashiryaantya naaka”. 32 Ari imonkaatakari
ikantsitakari Jesus tsika onkantya jowamaitiri.

33 Ipofia ipiyanaka Pilato ityaapaintzi inthomainta ipankoki,
ikaimapaakiri Jesus, josampitakiri: “slirokatakima Iwinkathariti Juda-
mirinkaiti?” 34 Ari ikantzi Jesus: “¢Piyotashitawoma posampitanari?

Kimitaka tzimatsi iita kantakimiri iitarika naaka”. 35 Jakanaki
Pilato: “¢Naakama Judd-mirinka?  Afa iri pijyininkaiti amakimiri
jaka itsipayitakari ijiwari Ompiratasorintsitaari. ¢litama pantakiri?”
36 Ari ikantzi Jesus:  “Tii nopinkathariwintantzi naaka jaka
isaawiki. Ari onkantyaami, aritakimi pifiaakimi ojyiki nowayiriti
piyakowintinani, iiro jaakaantantana Juda-mirinkaiti. Tii ari
nompinkathariwintanti jaka”. 37 Japiitanakiri Pilato josampitanakiri:
“iArima, iirokataki Pinkathari?” Ari ikantzi Jesus: “Iirokataki
kantaintsiri. Irootaki notzimantakari, irootaki nopokantakari
jaka Kkipatsiki nokinkithatakotairo tyaaryoori. Tima ikaatzi
kamaitanaawori tyaaryoori, ikimisantapaantitana”. 38 Ari ikantzi
Pilato: “Irojatzitawiitacha, tyaaryoori”. Ikantanakiri, shitowanaki
ipiyotaiyakani Jud&-mirinkaiti, ikantapairi: = “Tiitya nofiiro iitya
inkinakaashityaari jirika atziri.

39 Poimoshirinkapiintziro Anankoryaantsi, pamitaiyawoni nomishi-
towi apaani jaakaantaitziri.  ¢Nomishitowakaantairima jiitaitziri ‘Pi-
winkathariti?” ” 40 Ari ikaimaiyanakini maawoni, ikantaiyini: “jliro
pomishitowiri jirika! Iri pomishitowi Barrabds!” Jirika Barrabds,
koshintzi jinatzi.

1Tkanta Pilato ipajatakaantakiri Jesus. 2 Ikanta owayiriiti jimpitat-
apotaki kitochii ikimitakaantakiro amathairintsi, jamathaitakiri Jesus.
Ipofia ikithaatantakari pitzirishimawotatsiri kithaarintsi.” 3 Ari ipiyow-
intapaakari, ishirontaminthawaitariikantaiyirini: “jJirikatd Iwinkathar-
iti Juda-mirinkaiti!” Ipajapootzimaitari. 4Iijatzi ishitowapai Pilato, ikan-
tapairi Juda-mirinkaiti: “Paminiri, jirika nomishitowakiri piyotantyaari
tii nofii oita ikinakaashitakari jirika”. 5 Ishitowapaaki Jesus ja-
mathaitakawo kitochiitapo, ikithaatakawo iijatzi pitzirishimawotatsiri
kithaarintsi. Ikantzi Pilato: “jJirika atziri!” 6 Ikanta ijiwari Ompiratasor-
intsitaari iijatzi aamaakowintawori tasorintsipanko, ikaimaiyanakini,
ikantaiyini: “jPimpaikakotakaantiri! jPimpaikakotakaantiri!” Ikantzi Pi-
lato: “Jirika paanakiri iirokaiti pimpaikakotiri, tii nofii naaka oita ink-
inakaashityaari jirika”. 7 Jakaiyanakini Juda-mirinkaiti: “Tzimatsi Ikan-
takaantaitanari, ontzimatyii jowamagaitiri jirika, ikimitakaantashi-
waitaka Itomi Pawa”. 8 Ikimawaki Pilato ikantaiyakini ikimitakaanta
Itomi Pawa jinatzi, owanaa ithaawanaki. 9 lijatzi ipiyanaa inthomainta
ipankoki, josampitapaakiri Jesus: “¢Tsikama pipofiaaka iiroka?”  Ti-
imaita jaki Jesus. 10 Ikantzi Pilato: “¢liroma pakana? (Tiima piyotzi
pinkatharipirori ninatzi naaka, ari onkantaki nompaikakotakaantimi,
ari onkantaki iijatzi nomishitowakaantimi?” 11 Ipofia jakanaki Jesus,
ikantzi: “Iiromi ikantakaawo Jinokijatzi, iirotya pipinkatharipirotzimi.
Iroowa nonkantimiri naaka, iri mapirotakirori ikaaripirotzi amakinari
jaka, anaanakiro piyaaripironka iiroka”.

12 Ari ikowitanaka Pilato jomishitowakaantairimi Jesus, iro kan-
tacha iikiro ikaimotaiyatziirini Jud&-mirinkaiti ikantaiyini: “jAririka
pomishitowakaantairi jirika, tii paapatziyari piwinkathapiroriti César!
ilitarika ojyakotyaarini jirika atziri, ikimitakaantawaita pinkatharimi

®
19:2 Tima irootakijamitapiintari pinkathariiti jamathaiyitawo poriryaatatsiri, ikithaayitawo
iijatzi kithaarintsi pitzirishimawotatsiri.

jinatyi, ikisaniintatziiri César!” 13 Ikanta ikimawaki Pilato, jamakaan-
takiri Jesus, jagaitanairi ipiyowintaitakari, joosaikapaakiri tsika jam-
inakoitapiintziri iyakawintaari, jiitaitziro “Mapipankaa”, iro jiitaitziri
iijatzi ifiaaniki Heber-paantiri “Gabata”. 14 Ikanta jiwitsikawintaitawo
Anankoryaantsi joimoshirinkaitiro, ari tampatzikatapaaki ooryaatsiri.
Ikantziri Pilato jirikaiti Jud&-mirinka: “{Jirika Piwinkathariti!” 15 Iikiro
ikaimaiyatziini jirikaiti, ikantzi: “jInkami! jInkami! jPimpaikakotakaantiri!”
Ari ikantzi Pilato: “¢Kantatsima nompaikakotakaantiri piwinkathariti?”
Ari jakaiyanakini ijiwari Ompiratasorintsitaari, ikantaiyini: “jiri César
nowinkathariti, tikaatsi pashini!” 16 Ikanta Pilato, joipiyairi Jesus
jaanairi Juda-mirinkaiti impaikakotiri. Ari jaanakiri.

Ipaikakoitakiri Jests irojatzi ikamantakari
(Mt. 27.32-50; Mr. 15.21-37; Lc. 23.26-49)

17 TIriitaki natanakirori Jesus inchakota impaikakoitantyaariri,
jataki jiitaitziro “Atziriitoni”, irojatzi jiitaitziri iflaaniki Heber-
paantiri “Gélgota”. 18 Ari ipaikakoitakiri, itsipatsitakiri apiti atziri,
apaani jowatzikakoitaki jakopiroriki, jowatzikakoitakiri pashini
jampatiki. 19 Tkanta Pilato jontarikakaantaki ipaikakoitakiri Jesus
osankinarintsi, kantatsiri: “]ES['JS NAZARET-JATZI, IWINKATHARITI
JUDA-MIRINKAITI”. 20 Qjyiki Judd-mirinkaiti fiaanatakirori osankinarintsi,
tima tii intainapirotzi osaiki nampitsi, tsika ipaikakoitakiri Jesus. Tima
josankinaitakiro jiroka osankinarintsi ifiaaniki Heber-paantiri, ifiaaniki
Grecia-paantiri, ifiaaniki Roma-jatzi. 21 Irootaki jiyaatantakari ijiwari
Ompiratasorintsitaari jifiiiri Pilato, ikantakiri: “Iiro posankinatziro:
‘Iwinkathariti Juda-mirinkaiti’. Afia onkantatyiimi posankinatakaanti:
‘Kimitakaantashiwaitachari iwinkathariti Juda-mirinkaiti’ ”. 22 Iro
kantacha Pilato, ikantanakiri: “Okaatzi nosankinatakiri, ari ashi
owatyiiro osankinataka”.

23 Tkanta jimatakiro owayiriiti ipaikakotakiri Jesus, jaitsitakiri iman-
thaki, tii apintakotata itotakiro, ipawakaayitakawo ikaataiyini. Ipofia
jaitsitakiri iijatzi iithaari, tii owawikotatya, apaani okanta jontya-
gaitziro irojatzi isaawiki. 24 Ari ikantawakaiyani owayiriiti: “Iiro
asagaawaitziro jiroka, apa aflaariwintyaawo, ari afiiiro iita ayironi”. Ari
imonkaatari Osankinarintsipirori, kantatsiri:

Ipawakaayiitakawo nomanthaki.

I[faariwintaitakawo noithaari. ) L o
Irootaki jantakiri owayiriiti. 25 Okanta janta ipaikakoitakiri Jesus ari os-

aikitakari inaanati otsipatakawo irinto, Maria iina Cleofas, iijjatzi Maria
Magdala-jato. 26 Ikanta Jesus jifiaakiro inaanati, otsipatakari jiyotaani
jitakopirotari, ikantanakiro inaanati: “Tsinani, iriitaki pintomitaiyaari
jirika”. 27 Ipofia ikantanakiri jiyotaani: “Irootaki pinaanatitaiyaari
jiroka”. Aripaiti osaikapankotanakiri jirika iyotaari.

28 Qkanta awijayitaki maawoni jiroka, yotaki Jesus aritaki

jimonkaatakiro, ikaimanaki: “INomiriwi!” Ari imonkaatari
okinkithatakotakiriri Osankinarintsipirori. 29 Ari osaikakotakiri
kipijyaari janta kowitziki. Jaanaki inchashithaki, jankowitaki

manthakintsi, jomitsitsiyakiro kipijyaariki, jowaankakotakiniri
ipaantiki Jesus.f 30 Jatsimiyawakiro Jesus jiroka Kkipijyaari, ipofia

T 19:29 Kantakotachari jaka “inchashithaki”, irojatzi ikantayiitziri pairani “isopo”.

ikantanaki:  “Othotyaapaaka maawoni”. Ari ithaminkotanaka,
jatashirinkatanaki.

Josataamirikitaitakiri Jesus

31 Ari monkaatapaaka jiwitsikawintapiintawo kitiijyiri jimakoryaan-
taitari. Tii ikowi Juda-mirinkaiti inkatziyakoti ipaikakoitziri kitiijyiriki
jimakoryaantaitari, tima jiroka Kitiijyiri iro ipinkathapiroitziri.
Irootaki ikowakotantariri Pilato intzinkaaporitaitiri paikakotaari
inkamantanatyaari thaankiini, jowatzikaryaakotiriita iijatzi. 32 Ikanta
jlyaatanaki owayiriiti, itzinkaaporitapaakiri apaani itsipatakari Jesus
ipaikakoitziri, jimatakiri iijatzi pashini. 33 Ari ipithokashiwitanakari
Jesus, jifiaatziiri kamaki. Irootaki kaari itzinkaaporitantari irirori.
34 Josataamirikitashitanakari, yowanaki iriraani otsipatakawo jifiaa.
35 Jirika kinkithatzirori jiroka, iriitaki fiaakirori rokiki. Imapirotatya
ikamantzimiri ari onkantya pinkimisantantyaari iijatzi iirokaiti.
36 Iro awijantakari jirokapaini imonkaatantyaari Osankinarintsipirori,

ikantaitakic =~
liro itzinkaawaitaitziro itonki irirori.
37Tkantsitaitaka iijatzi:

Ari jaminakoitakiri josataamirikitaitiri.
Ikitaitakiri Jesus
(Mt. 27.57-61; Mr. 15.42-47; Lc. 23.50-56)

38 Tkanta okaatapaaki jiroka, José Arimatea-jatzi, ikamitairi Pilato,
ikantziri: “Pishinitinari naanairiJesus”. Jirika José irijatzi kimisantziriri
Jesus, tiimaita jiyoitziri tima ithaawantatyaari Juda-mirinkaiti. Ikanta
Pilato ishinitakiniri. Jataki José, jaanairi. 39 Ari ipokitsitapaaka ii-
jatzi Nicodemo, jatashitakiriri pairani Jesus tsiniripaiti, jamakotapaaki
kasankaari, ojyiki otinanka jiroka.t 40 Ikanta José itsipatakari Nicodemo
jaanairi Jesus, iponatantakari manthakintsi itziritantakari kasankaari.
Iro jamitaiyarini Judd-mirinkaiti ikitatapiintziri kaminkari. 41 Janta
ipaikakoitakiri Jesus, ari otzimiri pankirintsimashi, ari otzimi owaki-
raari omoo tikira ikitaitantawoota. 42 Ari jowaitakiri Jesus, tima irootzi-
matapaaki kitiijyiri jimakoryaantapiintari Juda-mirinkaiti.

20

Jafaantaari Jesus

(Mt. 28.1-10; Mr. 16.1-8; Lc. 24.1-12)

1 Okanta awijanaki Kkitiijyiri jimakoryaantaitari, ananinkanaki
Maria Magdala-jato amaityaaki iyaati omoonakiki jowaitakiri Jesus.
Ofiaapaatziiro otainkaki mapi jashitantaitakawori omoona. 2 Opofia
opiyanaka iroori oshiyapirotanakitya iyaatashitiri Simoén Pedro
itsipatakari pashini yotaari, jitakopirotani Jesus, okantapaakiri:
“[Jagaitakiri Awinkathariti, tii ayotzi tsikarika jowaitairi!” 3 Ikanta
Simon Pedro itsipatakari pashini jiyotaani Jesus, jatanaki kitataariki.
4 Ishiyanakitya jiyaatanaki apitiroiti. Iro kantacha pashini
ishiyapirotanakitya jookanakiri Pedro, iri itapaakawori jariitaka
kitataariki. 5 Initapitapaaki omooki, jifiaapaakitziiro omaryaamawotaka
iponaitantakariri, tiimaita ityaapaaki inthomainta. 6 Ari

i 19:39 Jiroka kasankaari, itsipataayiitakiro mirra, owaaki inchashi jiitaitziri dloe. Ojyiki
otinanka okaatzi 100 libra, irojatzi ikantaitatziri 30 kilo.

jariitapaaka Simén Pedro, ityaapaaki inthomainta, jifiaapaakiro iijatzi
omaryaamawotaka iponaitantakariri. 7 Jifiiitapaakawo manthakintsi
joojoyinaitantakari iitoki, inashita jowaitanakiro tii otsipatawo
iponaitantakariri, kamiitha jotzipiyaitanairo. 8 Ipofia ityaapaaki
iijatzi pashini yotaari itapaakawori jariitaka kitataariki. Jifiaapaakiro
kantainchari, ari ikimisantapirotanaki. 9 Tikira ikimathatziro
Osankinarintsipirori, aritaki jafiagai Jesus. 10 Ipofia ipiyaiyaani ipankoki
apiti yotaari.

Joflaagaawo Jesus Maria Magdala-jato

(Mr. 16.9-11)

11 Ari osaiki Maria opatzimooki iraawaita. Okanta iraawaitaka,
ari onitapitzi inthomainta omooki, 12 ofiaatziiri apiti maninkari
okitamaanikitaki iithaari, isaikaki tsika jomaryaawiitakari Jesus.
Apaani isaikaki iitowiitakari, isaikaki pashini iitziwiitakari. 13 Ikanta
maninkariiti, josampitakiro ikantziro: “Tsinani, ¢iitama piraantari?”
Akanakiri iroori, okantzi: “Tima jaitsiitakinari Nowinkathariti, tii
niyotzi tsika jowaitairi”. 14 Iro okantakitziini, ari opithokanaka,
ofiaatziiri Jesus, tiimaita iyotawairi iriitaki. 15 Ari josampitanakiro
Jesus, ikantziro: “¢litama piraantari tsinani?  ¢litama paminiri?”
Ofiaajaantzi iroori iri faanatzirori aamaakowintawori pankirintsimashi,
okantanakiri: “Pinkathari, iirokarika aakiriri, pinkamantina tsika
powakiri, niyaatiita naminairi”. 16 Ari jifiaanatanakiro Jesus, ikantziro:
“iMarfa!” Ari aminanakiri iroori, okantzi: “jRaboni!” (iro ikantaitziri
afiaaniki aaka: “Yotaanari”.) 17 Ikantziro Jesus: “Aritaki potiyana, tima
tikira niyaataita nontsipatapaiyaari Ashitanari. Iro kantacha piyaati
pinkamantinari iyikiiti, iro niyaatai nontsipatapaiyaari Ashitanari
tsika itzimi Ashitsitzimiri iijatzi iirokaiti. Iri Nowawanitari naaka,
irijatzi Piwawanitsitari iirokaiti”. 18 Okanta iyaatanaki Maria Magdala-
jato, okamantapaakiri maawoni yotaari ofagairi Awinkathariti,
okamantapairi iijjatzi okaatzi ikantakirori.

Jofaagaari Jesus jiyotaaniiti
(Mt. 28.16-20; Mr. 16.14-18; Lc. 24.36-49)

19 Okanta otsiniritanaki awijanaki Kkitiijyiri jimakoryaantaitari, ap-
atotaiyakani iyotaari jashitakotaiyakani shintsiini ithaawantari Juda-
mirinkaiti. Ari ityaapaakiri Jesus, ikatziyimotapaakari, jiwithatapaari
ikantapairi: “jPisaikayitai kamiitha iirokaiti!” 20 Ikanta jiwithata-
paari, jofiaagapairi jako, iijatzi imiriki. Ikimoshiriyitaiyanakini jirikaiti
jifiaawairi Awinkathariti. 21 Ipofiajapiitanakiro Jesus, ikantziri: “jPisaikay-
itai kamiitha iirokaiti! Ikimitaakina jotyaantakina naaka Ashitanari, ari
nonkimitsitaimiri iijatzi iirokaiti notyaantayitaimi”. 22 Ari itasonkiri
yotaariiti, ikantziri: “Isaikashiritantaimi Tasorintsinkantsi. 23 Iitarika
pimpiyakotairi iiroka jaka, aritaki ipiyakoitairi janta. Iriima kaari
pimpiyakotai iiroka jaka, tii ipiyakoitairi iijatzi janta”.

Iisoshirinka Tomds

24 Tkanta Tomds itsipatapiintari 12 iyotaari, jiitaitziri “Tsipari”, tii
isaiki irirori jariitantapaari Jesus.* 25 Ikanta pashinipaini iyotaari
ikamantairi, ikantziri: “Nofiiiri Awinkathariti”. Ari jakanaki Tomds,

*
20:24 Tkantakoitziri jaka “Tsipari”, irijatzi jiitaitziri pairani “Didimo”.

ikantziri: “Iirorika nofiiiri tsika ipaikawakoitakiri, iirorika notyaantari
jakoki, iirorika notyaantamirikitari iijatzi, iiro nokimisantzi”.

26 Okanta awijanaki 8 Kitiijyiri, japiitairo yotaari japatotaiyani. Ari
isaikitakari iijatzi Tomas irirori. Jashitakiro shintsiini ashitakowontsi,
iro kantacha Jesus tyaapaaki, ikatziyimotapaari, jiwithatapaari ikanta-
pairi: “jKamiitha pisaikayitai iirokaiti!” 27 Ikantapairi Tomas: “Jiroka
nako, pintyaantawakotina, pintyaantamirikitina iijatzi. Iiro pik-
isoshiriwaitzi, jPinkimisanti!” 28 Ari ikaimanaki Tomads, ikantanaki:
“iNowinkathariti, Nowawani!” 29 Ikantzi Jesus: “Iro pikimisantanta-
machiitanakari pifiaakina. jKimoshiri inkantaiya kimisantaatsini kaari
Naajaitinani!”

Iita josankinaitantawori jiroka

30 Qjyiki japiitakiro Jesus jofiaagari jiyotaani itasonkawintantaki,
tiimaita osankinatakoyita maawoni jaka. 31 Iro osankinatantakari
jirokapaini onkantya pinkimisantantaiyaari, jirika Jesus iriitaki
Cristo, Itomi Pawa. Aririka pimpairyaapiintairi pikimisantairi, aritaki
inkafiaanitakaimi.

21

Jofaagari Jests 7 Jiyotaani

1 Tkanta okaatapaaki jiroka, japiitakiro Jesus jofiaagari jiyotaani,
inkaarithapiyaaki jiitaitziri Tiberias. Jiroka okantaka. 2 Ari itsi-
patawakaiyani isaiki Simon Pedro, Tomas jiitaitziri iijatzi “Tsipari”,
Natanael pofiaachari Canda-ki saikatsiri Galilea-ki, itomipaini Zebe-
deo, ipofia apiti pashini iyotaari™ 3 Ipofia ikantzi Simén Pedro:
“Niyaatatyi noshiryaati”. Ikantaiyini pashini: “Ari ankaataiyanakini”.
Jataiyanakini, otitaiyapaakani pitotsiki. Tiimaita jayi ishiryaataiyakini
tsiniri.

4 Okanta okitiijyitzimataki, katziyapaaka Jesus opaayaaki inkaari. Tii
jlyotawairi jiyotaani iriitaki. 5 Ikaimotapaakiri, ikantziri: “Mainariiti,
¢Tikaatsima pagaiyini?” Arijakaiyanakini iriroriiti: “jTiitaawi!” ¢ Ikantzi
Jestus: “Powiinkiro pakopiroriki pishiryaaminto, ari paaki”. Ari ji-
mataiyakironi ikantaitakiriri. Jaaki ojyiki shima, tii jaawiyagairo ji-
noshikairo ishiryaaminto. 7 Ikanta yotaari jitakopirotani Jesus, ikan-
tanakiri Pedro: “jIriitaki Awinkathariti jirinta!” Ikimawaki Simon Pedro,
ikithaatanaka, mitaanaki inkaariki. 8 Iriima pashinipaini yotaari pitot-
siki ikinakoyitanai jinoshikaatakotairi ishimani, irojatzi jaatakotanta-
paari opaayaaki. Tima isaikakotakitzi niyantyaaniki.t

9 ITkanta jayiitaiyapaakini, jifiaapaakitzi oijaka paampari, ari
itashitakari shima, itsipataitakiri tanta. 10 Ari ikantzi Jesus: “Pamaki
shima owakiraa paakiri”. 1! Ikanta Simén Pedro, joojoryaakotakiri
ishimani, jinoshikakotakiri irojatzi opaayaaki. Antaripaini shima,
ikaatzi 153. Tiimaita otzimpijyi ishiryaaminto. 12 Ari ikantzi Jesus:
“Thami oya”. Tikaatsi apaani yotaari osampitirini iitakarika, tima
jiyopirotaiyakirini iriitaki Awinkathariti. 13 Jaapaakiro Jesus tanta,
ipayitakiri apaanipaini, ari ikimitaakiri iijatzi shima. 14 Irootaki
mawatanaintsiri jofiaagari Jesus jiyotaani jafiagai.

®
21:2 Ikantakoitziri jaka “Tsipari”, irijatzi jiitaitziri kitziroini “Didimo”. T 21:8 Kantako-
tachari “niyantyaaniki”, okaatzi osanthatzi “200 akonaki”, irojatzi ikantaitziri “100 metro”.

Paamaakowintinari noijyati

15 Ithonkanakiro jowaiyani, josampitanakiri Jesus jirika Simén
Pedro, ikantziri: “Simoén, itomi Jonds, ¢Pitakopirotanama iiroka?”
Ikantzi Pedro: “Piyotzi iiroka Pinkathari, naapatziyimi”. Ikantzi
Jesus: “Paamaakowintinari nokimitakaantziri noijyati”. 16 Japiitakiri
josampitziri: “Simon, itomi Jonds, ¢pitakotanama?”  Ikantzi Pedro:
“Piyotzi iiroka naapatziyimi”. Ikantzi Jesds: “Paamaakowintainari
nokimitakaantairi noijyati”. 17 Iro mawatanaintsiri josampitziri,
ikantziri: “Simon, itomi Jonas, ¢paapatziyanama?” Ari jowashiritanaka
Pedro, tima mawajatzi josampiminthatakiri, ari jakanakiri:
“Pinkathari, iirokataki yotzirori maawoni, piyotzi iiroka naapatziyimi”.
Ikantzi Jesus: “Paamaakowintinari nokimitakaantairi noijyati.
18 Tima iinta pimainaritzi, pikithaatapiintayita onkini piyaayiti tsika
pinintakaawo.  Irooma aririka pantaripirotapaaki, poyaawintari
pashini kithaataimini, jaayiitaimi tsika tii pikowawitawo piyaati.
Imapiro”. 19 Ikantantakawori Jesus jiroka, ikowatzi inkimathaitiro
tsika inkantya inkamai paata Pedro impinkathataitantyaariri Pawa.
Ipofia ikantanakiri iijatzi: “jPoyaatinal”

Yotaarijitakopirotani

20 Tkanta ipithokanaka Pedro, jifiaatziiri joyaatakiri yotaari
jitakopirotani Jesus, irijatzi apititakariri Jesus jowaiyani pairani,
osampitakiriri, ikantziri: “¢Pinkathari, itzimikama pithokashitimini?”
21 Tkanta jifiaawakiri Pedro jirika pokapaintsiri, josampitanakiri Jesus:
“Pinkathari, jirika, ciitama awijyimotirini?” 22 Ikantzi Jesus: “Arimi
nonkowimi aritaki onkantaki jafii jirika, irojatzi nompiyantaiyaari
paata, ¢okowajaantzima piyotiro jiroka? Poshiritina iiroka”. 23 Okanta
paata ithonka ikimakoitakiro jiroka ikantakiriri Jesus, ikimayitakiro
maawoni iyikiiti, jifiaajaantzi iiro ikamita jirika yotaari. Tii ikantatyi:
“Ari nokowi...” afla ikantatzi: “Arimi nonkowimi, aritakimi onkantaki
jafii jirika, irojatzi nompiyantapaatyaari, ¢okowajaantzima piyotiro
jiroka?”

24 Naakataki kinkithatakotacha nokantaki “jirika yotaari”, tima
naaka osankinatakirori jiroka osankinarintsi. Irootaki ayopirotantaari
imapirotatya jiroka.

25 Tii nokinkithatakotziro maawoni jantayitakiri Jesus, tima ojyiki
inatzi. Arimi osankinatakotyaami maawoni, kimiwaitaka arimi
anaanakiro maawoni kipatsi ompiyotya osankinarintsipaini. Ari
onkantyaari.

JANTAYITAKIRI OTYAANTAPIRORIITI

Ikajyaakagaitziriri Tasorintsinkantsi

1 Teofilo, pairani owakiraa nitantanakawori notyaantzimiro
nosankinari, ari nokinkithatakotakimiro maawoni jantayitakiri Jesus,
nokinkithatakotsitakimiro iijatzi okaatzi jitanakari jiyotaantziri,
Z irojatzi imonkaatantapaakari itzinagaa inkitiki. Tikira itzinagaata,
jiyoshiitakiri Jotyaantapiroriti, ikantakaakari Tasorintsinkantsi, jiy-
otakaakiri oitya jantayitiri. 3Ikanta ikamawitaka, jifiaitawairi kofiaawoini,
ari jiyotaiyini jiyotaani afiagai. Okaatzi 40 Kitiijyiri jofiaagapanaatari
jlyotaani, jiyotaapanaatziri tsika ikanta ipinkathariwintantzi Pawa.
4 Iiniro itsipayitari Jotyaantapiroriiti, ikantsitakari irojatziita isaikay-
itawaki Jerusalén-ki, ikantakiri: “Ari poyaawintawatyaawo imonkaatya
ikajyaakaakimiri Ashitanari, nokinkithatakotsitakimiri. 5 Tima imapiro
Juan jowiinkaatantakawo jifiaa, iro kantacha iiro osamanitzimaita
pifiaayitantyaariri Tasorintsinkantsi inampishiriyitantimi kimiwaitakimi
jowiinkaatantatyiimirimi”.

Itzinaantaari Jesus

6 Tkanta jirikaiti tsipatakariri Jesus, josampitakiri, ikantziri:
“Pinkathari, ¢Irootaintsima pookakaawintairi nojyininkapaini Israel-
mirinkaiti?” 7 Ari jakanakiri Jesus, ikantziri: “Tii okowajaantzi
piyotiro iirokaiti tsikapaiti, apaniroini jiyotzi Ashitanari tsikapaitirika,
iriitajaantaki otzimimotzi ishintsinka jantantyaawori. 8 Iro
kantacha aririka impokaki Tasorintsinkantsi inampishiritantimi
ilirokaiti, iriitaki aawiyashiritakaimini, ompofia piyaayitanaki
pikinkithatakotaina naaka, Jerusalén-ki, maawoni janta Judea-ki,
Samaria-ki, irojatzi intaina tsika iwiyaapaa kipatsi”. 9 Ithonka
jifiaawaitakiro jiroka, jaminaminthaitziri jiyotaani, itzinaayiitairi Jesus,
irojatzi ipiyantapaakari minkoriki, tii jifiaitanairi. 10 Jaminaminthaitziri
Jesus itzinagaitairi inkitikinta, apiti shirampari katziyimotapaakariri
okitamaanikitaki iithaari, 1! ikantapaakiri: <“Galilea-jatzi, ¢litama
pikimpoyiiri inkitiki? Pifiaakiri Jesus itzinagaa jiyaatai, ari
inkantajaantaiya iijatzi paata aririka impiyi”.

Jiyoyiitaki pashini poyaataiyaarini Judas

12 Tkanta ipiyaiyaani yotaari janta Jerusalén-ki ipofiagaawo otzishiki
jiitaitziri Olivo, tii intainatajaantzi, oshinitaantsitzi janiiyiiti kitiijyiriki
jimakoryaantaitari. 13 Ikanta jariitaiyaani nampitsiki, atiitaiyapaakini
jinokinta pankotsi jimaapiintaiyini. Jirika ikaataiyini: Pedro, Jacobo,
Juan, Andrés, Felipe, Tomdas, Bartolomé, Mateo, Jacobo itomi Alfeo,
Simon jiitaitziri “Kisakowintantaniri”, ipofiaapaaka Judas iririntzi Ja-
cobo. 14 maawoni jirikaiti ari ikantapiintatya japatotapiintaiyani ja-
manamanaataiyani itsipayitakari iririntzi Jesus, itsipatawo Maria inaa-
nati, iijjatzi pashinipaini tsinaniiti.

15 Tkanta japatotaiyani kimisantzinkariiti, ikaataiyini 120 atziriiti.
Ari jifiaawaitanakiri Pedro, ikantanaki:* 16 “Tyikiiti, monkaataka okaatzi

1:15 Ikantayiitziri jaka kimisantzinkariiti, irijatzi jiitaitziri “iyikiiti”.

josankinatakaakiriri Tasorintsinkantsi pairani David-ni, ikinkithatako-
takiri Judas jiwatapaintsiri jaakaantiri Jesus. 17 Jirika Judas iri at-
sipatapiintakari, ari akaawitari antawairiki. 18 Iro kantacha jaakiri
kiriiki ipinawiitakariri iyaaripironka, jamanantantaka kipatsi. Ari
iparyaakiri janta Judas, jowatziitotanaka, ithonka itankawaitapaaki,
ookaporinthakiwaitapaaka ijyiito. 19Tkanta ikimaiyakini Jerusalén-jatzi,
jiitakiro kipatsi ‘Iraantsipatha’, ikantziro ifiaaniki jirikaiti ‘Acéldama’.
20 Tima osankinarintsiki Salmo-ki, ikantaitaki:

Onkaankithaantiwitya ipanko,

Tikaatsi nampitaiyaawoni.

Ikantaitaki iijatzi:

Intzimi pashini poyaataiyaarini jantawairiki.

21 Tzimatsi jaka shirampariiti tsipatapiintakairi iiniro itsipawitai
Awinkathariti Jesus, 22 itzimi akaatsitakari owakiraa jowiinkaataka
Jesus irojatzi itzinaantaari inkitiki. = Akowatzi aminai ankaatairi
fiitakariri Jesus jaflagai”. 23 Ipofia jookoitaki apiti: José, jiitaitziri
Barsabds, irijatzi jiitsitaitari Justo, ipofiaapaaka Matias. 24 Ari
jamanakowintanakari, ikantzi: “Pinkathari, iiroka yotashiritziriri
maawoni, jirika apiti nookotakiri, pofiaayinari tsika itzimi piyoshiitakiri
iiroka, 25 iriitaki nonkaatairi notyaantapiroritzi nantawaitaimi,
poyaataiyaarini Judas-ni opiyaakaashiwaitakari iyaaripironka irirori.
Tima Judas, jataki irirori tsika jiyaati”. 26 Ikimitakaantakawo jirikaiti
jifiaaritaita, jifiaatzi iriitaki Matias. Iriira tsipatapaariri jirikaiti 11
Otyaantapiroriiti.

2

Ipokantakari Tasorintsinkantsi

1 Okanta imonkaatapaaka joimoshirinkaitziro kitiijyiri
“Oyiipataantsi”.  Japatotaiyaani maawoni jiyotaani Jests.* 2 Ari
omapokashitakari antawoiti poimatapaintsiri ojyawitapaakawo
antawo tampiya, okinapaaki jinoki inkitiki, ookantapaakawo pankotsi

japatotaiyakani. 3 Jiflaashitataika paampashithakiirikitapaintsiri,
jookantapaakari apaanipaini ikaatzi apatotainchari. 4 maawoni
jinampishiritantapaakari Tasorintsinkantsi. Ari jitanakawo

jifiaawaiyitanakiro pashiniyitatsiri faantsi, iriitaki Tasorintsinkantsi
faawaitakaakiriri.

5 Okanta janta Jerusalén-ki, ari isaikayitziri Juda-mirinkaiti
pofiaayitachari intaina pashiniki nampitsi. Iriiyitaki pinkathatasorintsi-
iti. 6 Ikanta ikimaitakiro poimatapaintsiri, ipokaiyapaakini ojyiki atziri,
tii jiyotawakiro oita kantachari, tima ikimathatakiro apaanipaini fiaantsi
okaatzi jifiaawaiyiitziri, irootaki ifiaani. 7 Iyokitzi ikantawakaanaka,
josampitawakaiyani:  “¢Tiima Galilea-jatzi jinatzi Haawaiyitakirori
pashiniyitatsiri fiaantsi? 8 ;litama akimantariri jifiaawaiyitziro afiaanipaini
aaka? 9 Tima akaayitakiri jaka Parto-jatzi, Medo-jatzi, Elam-jatzi,
Mesopotamia-jatzi, Judea-jatzi, Capadocia-jatzi, Ponto-jatzi, Asia-
jatzi, 10 Frigia-jatzi, Panfilia-jatzi, Egipto-jatzi, Africa-jatzi okaakitapai
Cirene. Tima akaatakiri iijatzi pofiaayitachari Roma, Judd-mirinkatatsiri,

2:1 Kantakotacharijaka “Oyiipataantsi”, irojatzi ikantayiitsitari “Pentecostés”.

kaari Judd-mirinkawitachari pairani. 11 Iijatzi Creta-jatzi, Arabia-
jatzi. Ari akaatakiri maawoni akimayitakiri jifiaawaiyitantawo
afiaanipaini, ikinkithatakotziri Pawa itasonkawintantzi”. 12 Iyokitzi
ikantawakaanaka atziripaini, tii jiyotzi iita jifiiiri. Ikantawakaiyani:
“sOitama jiroka?” 13 Iro kantacha tzimatsi iijatzi atziri thainkantaniri,
ikantayitzi irirori: “jIshinkitaiyatyaani jirikaiti!”

Itanakaworti ikinkithatanakiri Pedro

14 Tpofia ikatziyanaka Pedro irirori, itsipatakari 11 Otyaantapirori-
iti, jiflaawaitanaki shintsiini, ikantzi: “jAjyininkd!  jJerusalén-jatziiti!
Pinkimisantawakina onkantya piyotantyaari. 15 Pifiaajaantakima iirokaiti
ishinkitatya jirikapaini. Tii, tima owakiraa ijinokitapaaki ooryaatsiri.
16 Imonkaatatya josankinatakiri pairani kamantantaniri, Joel-ni, ikan-
taki:
17Tkantzi Pawa:

Tzimatsi awisatsini iwiyaantapaatyaawoni kitiijyiri.

Ari notyaantakiniri atziriiti Notasorinka okimiwaitakawo isakopiroi-
tatyiinirimi.

Ari inkinkithatakoyitanaina itomiiti iijatzi irishintoiti.

Ari jiflaawiyayitatya mainariiti,

Ariimishiyitaki antariyitapaintsiri.

18 Ari nonkimitaakiri mainaripaini jompirayiitari, iijjatzi mainawopaini.

Notyaantainiri Notasorinka paata, ari inkinkithayitai.

19 Ari jifiiitaki inkitiki kaari jifiiitapiintzi.

Jifiaitiro kipatsiki iraantsi, paampari, antawo kachaaryiinka.

20 Impofia jifiaitiri ooryaatsiri intsiwakimati,

Jifiaitiri iijatzi kashiri inkimityaawo iraantsi,

Irootaintsi imonkaataiya kitiijyiri impiyantaiyaari Pinkathari.

Tima antawo jowaniinkawo onkantaiya.

21 Inkaati pairyaanairini Pinkathari, jawintaayitaari, iriiyitaki aw-
isakoshiritaatsini.

22 ;Shirampariiti! jIsrael-mirinkaiti! Pinkimaiyini nonkanti. Pifiagaiyakirini
iiroka, jirikaranki Jesus Nazaret-jatzi, iriitaki jotyaantakimiri Pawa.
Itasonkawintayitakimi, jofiaagayitakimiro okaatzi kaari pifiaawitaiyani
pairani. 23 Iro kantzimaitacha, jamayiitapaakimiri pairani jirika,
powamaakaantakiri iirokaiti ipaikakotantakariri kaaripiroshiririiti, ari
imonkaatakari onkaati awijyimotirini, tima irootaki ikinkishiritsitakari
Pawa. 24Tkanta jowiriintairi pairani Pawa ikamawitaka, tii ishinitanairi
inkimaatsiwaitaiya. Tima tii aawiyaajaitziri kaamanitaantsi. 25 Tima iri
josankinatakotakiri iijjatzi pairani David-ni, ikantaki:

Nofiaapiintziri Nowinkathariti itsipatana.

Tima isaiki irirori nakopiroriki, tikaatsi iitya kitsirinkinani.

26 Irootaki nokimoshiritantari,

Kaminiwaanti nokanta nothaaminta.

Iriitaki noyaakopirotairi, nawintagaiyaari.

27Tima iiro pookawintanawo noshiri sarinkawiniki aririka nonkamaw-
itatya.

Iiro pishinitziro iijatzi nowatha ompathai, pitasorintsiti ninatzi.

28 Piyotaakinawo tsika nonkantya nafiaashiritai.

T 2:15 Kantakotacharijaka “ijinokitapaaki ooryaatsiri”, irootaki ikantaitziri pairani “ooryaat-
siri 3”. Okaatzi jamitari Jud4-mirinkaiti irirori, tii ishinkitanita owakiraa onkitiijyitamanai.

Ojyiki poimoshirinkaina aririka nontsipataimi.

29 Tyikiiti, ayotaiyini aaka tii iri achariniiti David-ni kinkithatako-
tachani jaka, afia kamataiki pairani irirori, ikitaitakiri, irojatzi isaiki
irofiaaka. 30 Tima Kamantantaniri jinatzi irirori, jiyotsitaka pairani
tzimatsi ikajyaakaakiniriri Pawa, ari impinkatharitakairi incharin-
ityaari.t 31 Tima okimiwaitakawo jifiaakityiiromi David-ni, ikinkithatako-
takiro jafiagai Cristo, ikinkithatakotakiri iiro isaiki Sarinkawiniki, iiro
opathai iijatzi iwatha. 32 Iriitaki jafiaakagairi Pawa jirika Jesus. Imapiro-
tatya, maawoni nofiagaiyairini naaka. 33 Aritaki tzinagaa, isaikimotapairi
jakopiroriki Pawa ipinkathariwintantapai. Ari imonkaatari okaatzi
ikajyaakaitsitakariri pairani Ashitariri, aritaki jotyaantakiniri Tasor-
intsinkantsi okimiwaitakawo isakopirotaitatyiinirimi. Irootajaantaki
pifiaayitakiri irofiaaka. 34 Tima kaari David-ni tzinagaachani inkitiki, afia
iriitaki flaawaitakirori pairani jiroka, ikantaki:

Jiflaawaitaki Pinkathari, ikantawairi Nowinkathariti: = Pisaikapai
nakopiroriki ampinkathariwintanti.

35Irojatzi paata nowasankitaantaiyaariri kisaniintzimiri, ari paatzikairi
pinkimitakaantairi pimakoryaakiiminto.

36 jAjyininkd! iro kamiithatatsiri ayotaiyironi jiroka maawoni aakaiti

ichariniyitai Israel-ni. Jirika Jesus pipaikakotakaantakiri iirokaiti, iri

Ipinkatharitakaakiri Pawa, irijatziita Cristo”.

37 Okanta ikimaiyawakini ikaatzi apatotainchari, antawoiti
jowashiritakoniintaiyanakani, josampitanakiri  Pedro, iijatzi
pashinipaini Otyaantapirori, ikantaitanakiri:  “Iyikiiti, ctsikatya
nonkantaiyaaka naaka?” 38 Ari jakanakiri Pedro: “Pimpiyashiriyitai,
powiinkaawintaiyaari Jesucristo, pimpairyaayitanairi. Iro jiyotanta-
ityaariipiyakotaimiro Pawa pikaaripirowitaka, ari inampishiritantaimi
Tasorintsinkantsi. 39 Irootaki ikajyaakaitsitakimiri iijatzi iiroka, irojatzi
ikajyaakaitsitakariri pitomipaini, ikaatzi nampiyitawori intaina.
Tima maawoni ikaimashiriyitairi, irijatzi ikajyaakaitsitakariri iijatzi
irirori”. 40 QOjyiki okaatzi ikinkithatanakiri Pedro, ishintsithatanakiri
iijatzi, ikantanakiri: “iPowawisaakoshiritaiya! iPintainaryiiyaari
atziriiti kinashiwaiyitainchari!” 41 Trojatzi ikimisantantanakari
ojyiki atziri, owiinkaayitanaka, ikaatzi 3,000 kimisantanaatsiri.
42 QOisokiro jowanakiro okaatzi jiyotaayitakiriri Otyaantapirori,
kamiitha jaapatziyawakaanaa. Ari ipitoryaapiintaiyironi tanta,
jaakowintanakawo iijatzi jamanamanaiyani.§

JaAaantari itayitanakawori ikimisantzinkaritzi

43 Tyokitzi ikantawintaiyakawoni jifiaakiro itasonkawintantayitaki
Otyaantapiroriiti, jantayitakiro Kkaari jifiiitapiintzi. 44 Ojyiki
jaapatziyawakaanaka ikaatzi kimisantanaatsiri, jantitaawakaanaawo
okaatzi tzimimoyitziriri. 45 Ipimantayitziro tzimimoyitziriri. Jayi
kiriiki ipayitziri kimisantanaatsiri ikaatzi ashironkaayitachari.
46 Ari ikantaitanakitya Kkitiijyiriki jaapatziyawakaanaa japatotaiyani

I 2:30 Tzimatsi osankinarintsi pairyiiriri Cristo isaikimotairi Pawa tsika ipinkathariwintantzi

irirori. § 2:42 Kantakotacharijaka “ipitoryiirori tanta”, iro jantayitanairi kimisantzinkariiti
aririka inkinkishiritakotiri Jesucristo ikamimotantaki. Ari ikantziro jatyootawakaiyani, ipito-
ryiiro tanta, jowaiyani, jiraiyini iijatzi imiri. Tima jimatakotaatziiri Jesus tsika ikantanairo
jiwiyaantanaawo jowakaanaari jiyotaanipaini. Irootaki ikinkithatakotapiintaitakiri, ikantaitzi
“Pimpitoryiiro tanta”.



JANTAYITAKIRI 2:47 198 JANTAYITAKIRI 3:18

tasorintsipankoki. Tii jowajyaantanakiro ikaimawakaiyani
ipankoki jatyootawakaiyani, ari ipitoryiiro tanta. Kimoshiri ikanta
itsipatawakaiyani, itsinampashiriyitanai. 47 Ithaamintapiintanakari
Pawa. Iro inimoyitakiriri atziriiti jifiaayitakiro tsika ikantayitanaa.
Ari  okantaitanaatya  kitiijyiriki = jojyifiaanairi =~ Awinkathariti
kimisantzinkariiti inkaati awisakoshiriyitaatsini.

3

Joshinchagaitziri kisopookiri

1 Okanta pashini Kkitiijyiri, aritaki tsiniriityaanaki jamanapiintaitan-
tari. Ari itonkaanakiri Pedro itsipatanakari Juan, jiyaatiro tasorintsi-
pankoki.* 2 Ari itonkiyotakotantaka jamaitziri shirampari kisopook-
itatsiri. Ari ikantsitatya owakiraa itzimapaaki. maawoni Kitiijyiri
jamaitapiintziri omooki tasorintsipanko jiitaitziro “Owaniinkaanto”.
Ari isaikapiintziri impashitantaityaariri kiriiki ikamiyitziri tyaayitat-
siri. 3 Ikanta jirika jifiaawakiri Pedro itsipatakari Juan, iro intyaanta-
paatyaawomi tasorintsipankoki, ikamitawakiri impashitanatyaari kiri-
iki. 4 Ari ikimpoyaanakiri. Ikantziri: “jPamininal” 5 Ikimisantatzi
shirampari, jifiaajaantaki impatyiiri tsika oitya. ¢ Iro kantacha Pe-
dro, ikantanakiri: “Tii itzimi noiriikiti, tii itzimi iijatzi oro, iro kan-
tacha tzimatsi nantzimotimiri. jPinkatziyi! jPaniitail Nompairyi-
imiri Jesucristo Nazaret-jatzi, iriitaki matimironi”. 7 Jakotashitanakiri,
ikathatakiri, jowatziyakiri. Omapokashitanaka ishintsitanai iitziki ii-
jatzi ijyoonkitziki.  Ari jomiyanaka ikatziyanaka, aniitanaki. Ari itsi-
patanakari jirikaiti ityaapaaki tasorintsipankoki, anii-aniiwaitanai, mi-
taamitaawaitanai, ithaamintanaari Pawa. 9 Ithonka jifiaitakiri janiitanai,
ikimakiri ijjatzi ithaamintanaa. 10 Iyokitzi ikantaitanakiri jifiaitakiri,
tii ikompiitawakari jirika shirampari, iriitaki kamitantapiintatsiri im-
pashitaityaari omooki tasorintsipanko, jiitaitziri “Owaniinkaanto”.

Ikinkithatakaantzi Pedro ityaapiintaitzi tasorintsipankoki

11Tkanta kisopookiwitachari, tii jookani jowanakiri Pedro itsipatakari
Juan. Iyokitzi jowanakiri atziriiti, thaankipiroini ipiyowintapaakari
awisatapishitzi tasorintsipankoki jiitaitziro “Jashi Salomon”. 12 Ikanta
jiflaawakiri Pedro, ikantawakiri: “jShirampariiti! jIsrael-mirinkaiti! ¢litama
piyokitziiwintantanari naaka?  Iiro pikinkishiriwaitashita naaka
ashitawo noshintsinka, naaka tasorintsi nimatantariri naniitakagairi
jirika. 13 Afia Iwawani Abraham-ni, Isaac-ni, Jacob-ni, iwawanitanakari
iijatzi achariniiti, iriitaki matakirori jiroka, impinkathaitantyaariri
Itomi Jesus, paakaantakiri iirokaiti janta jiwariitiki. Ikowawitaka
Pilato jomishitowakaantairimi, tii pikowimaita iirokaiti. 14 Iriitakimi
pomishitowakaantaimi Tasorintsitatsiri, matzirori itampatzikashiritzi,
afla pomishitowantashitaari tsitokantzinkari. 15 Ari okanta
pipiyakaantakariri afiaakaashiritantatsiri. Iro kantacha Pawa jafiaakagairi.
Nofiagaiyakirini naakaiti jaflagai. 16 Okaatzi oshinchagairiri jirika
shirampari pifiaapiintziri iirokaiti, iro matakaakiriri jawintaashiri-
tanaawo nopairyaakirira Jesus. Irootaki pifiaantariri irofiaaka ishintsitai
tyaaryoopiroini. 17 Iyikiiti, niyotzi naaka, tii piyopirotziro okaatzi
pantayitakiri, ari ikimitakari iijatzi pijiwaripaini. 18 Iro kantacha

3:1 Kantakotacharijaka “tsiniriityaanaki”, irootaki ikantaitziri pairani “ooryaatsiri 9”.

Pawa, ari ikinakairo jimonkaatziro okaatzi ikinkithatakaayitakiriri

maawoni Kamantantaniriiti, ikantaki: ‘Aritaki inkimaatsitakaitatyaari

Cristo paata’. 19 Trootaki, pimpiyashitantaiyaariri iirokaiti

Pawa, powajyaantayitairo piyaaripironka, onkimiwaityaawomi

jojyitakotaatyiiromi pikaaripirowitaka. Ari pifiagairo intsipashiritaimi

Awinkathariti, ijamparyaakoyitaimi. 20 Aritaki jotyaantairi Pawa

iijatzi Jesucristo, tima ikajyaakaitsitakimiro pairani aritaki impiyi.

21 Onkantawitatya irofiaaka, ontzimatyii isaiki Jesucristo inkitiki

irojatzi inintapaititantyaari Pawa jowakiraatakagairo maawoni

okimiyiwita pairani. Tima iro ikinkithatakaayitakiriri Tasorintsishiriri

Kamantantaniriiti. 22 Irootaki ikinkithatakotakiri pairani Moisés-ni,

ikantaki:

Ari jotyaantaki paata Pawa pashini Kamantantaniri, ari jojyakota-
paatyaanawo naaka jotyaantakina. Ajyininka jinatyi. maawoni
inkamantapaakairi, ontzimatyii ankimisantiro.

23 Tima maawoni kaari kimisantirini Kamantantaniri, ari japiroyiitairi,
iiro jifiairi ijyininkapaini.

24 Ari ikimitsitakari iijatzi Samuel-ni, ikinkithatakotakiro okaatzi

afaayitakiri irofiaaka, irojatzi ikinkithatakoyitakiri iijatzi maawoni

pashinipaini Kamantantaniriiti. 25 Tirokayitaki fiiironi okaatzi
ikajyaakaantakiri Pawa ikinkithatakoyitakiri Kamantantaniriiti.

Iirokayitaki fiironi iijatzi okaatzi ikajyaakaawakaakari pairani Pawa

itsipatakari achariniiti. Tima Pawa ikantakiri Abraham-ni:

Iri picharini tasonkawintairini maawoni jyininkatawakaachari
tsikarikapaini janta kipatsikinta.

26 Tkanta jaflaakagairi Pawa itomi, ari jitakari jotyaantakimiri iirokaitiki,

intasonkawintantimini, = maawoni iirokaiti powajyaantayitairo

piyaaripironka”.

4

Pedro itsipatakari Juan jaayiitakiri jiwariitiki

1 Tinirotatsi Pedro itsipatakari Juan ikinkithatakaayitziri atziriiti,
ariitaiyapaakani Ompiratasorintsitaari, itsipatapaakari ijiwari
aamaakowintawori tasorintsipanko, Saduceo-paini. 2 Ikisaiyatyaani,
tima Pedro itsipatakari Juan jiyotaatziiri atziripaini, ikantayitziri:
“Imapiro jafiaayitai kamawitachari, iriitaki Jesus ofiaagantapaintzirori”.
3 Joirikaitapaakiri, jomontyaakaantakiri irojatzi ofiaatamanai, tima
aritaki tsiniriityaaki. 4 Iro kantacha ojyiki ikaatzi kimayitawakirori
kinkitharintsi, ikimisantayitanaki. Jiroka ikaatzi tzimanaintsiri
kimisantzinkariiti, ikaataiyini 5000 shirampariiti.

5 Okanta ofiaatamanai, japatotaiyakani Jerusalén-ki maawoni
ijjiwariti Judd-mirinkaiti, Antaripiroriiti, Yotzinkariiti. 6 Ari isaikakiri
iijatzi Ands Ompiratasorintsipirori, Caifds, Juan, Alejandro, iijatzi
jjyininkamirinkaiti Ompiratasorintsipiroriiti. 7 Tkaimakaantakiri
jamaitiri Pedro itsipatakari Juan. Josatikaitawakiri niyanki japato-
taiyakani, josampitakiri: “litakama shintsitakaimiri pimatantawori
jiroka? ¢litaka pipairyaakiri?” 8 Jakanaki Pedro, fiaapiro ikantakaanakari
Tasorintsinkantsi, ikantanaki: “Pinkathariiti, Antaripiroriiti. 9 ¢Iriima
pifiaantsikowintanari mantsiyari noshinchagairi? ¢Pikowatziima
piyotaiyini tsika ikanta ishintsitantaari? 10 Ari nonkamantaiyakimironi,

jlyotantyaari maawoni Israel-mirinkaiti. Jirika shirampari
atsipataiyakarini jaka, iri Jesucristo oshinchaakiriri, jiitaitziri Nazaret-
jatzi. Iriitaki nopairyaakiri, irijatzi pipaikakotakaantakiri iirokaiti.
Iro kantzimaitacha jafiaakagairi Pawa. 11 Jirika Jesus iri ojyakawori
mapi pimanintakiri iirokaiti, pikimitakowaitakari witsikirori pankotsi.
Iro kantacha jowatzikaitairi pankotsinampiki ikimitaawo iroorikami
tzinkamitsi.* 12 Tii itzimi pashini kimityaarini Jests jowawisaakotantzi.
Tikaatsi ampairyagai jaka isaawiki kipatsi, apaniroini ikantakaawo
Jesus”.

13 Tyokitzi jowaitanakiri Pedro, iijatzi Juan, ikantaiyanakini
piyowintakariri: “Pifiiiri jirika, tii jiyotaapirowiitari, iro kantzimaitacha
pinkathafiaani jowayiitziri. ¢lriima  yotaakiriri Jesus itsipatakari
pairani?” 14 Irojatzi itsipatakari Pedro, Juan jirika atziri joshinchagairi.
Tii otzimi oitya inkantakotanakiriri. 15 Ipofia jomishitowakaantairi
japatotaiyani, ari isaikaiyanakini irirori jifiaanatawakaiyani. 16 Ikantzi:
“cTsikama ankantirika jirikaiti shirampari? = maawoni Jerusalén-
jatzi jiyotaiyakini itasonkawintantaki. Iiro amatairo amanakotiri.
17 Thami asaryiimatashityaari, ari onkantya iiro jiyaatakaantawo
inkinkithatakotiri Jesucristo, impairyaapiintairi”. 18 Ipofia ikaimairi
iijatzi. Ikantaiyakirini:  “Aritapaaki pikinkithatakotakiri Jesus,
iiro papiitairo pinkinkithatakotairi, pimpairyaayitairi”. 19 TIro
kantacha jakanakiri Pedro ipofia Juan, ikantanakiri: “;Kamiithatatsima
nompiyathatyaari Pawa, nonkimisantantimiri iirokaiti? Incha
pinkantina. 20 Iiro okantzi nowajyaantairo nonkinkithatakoyitiro
nofiaajaantakiri, nokimajaantakiri iijjatzi”. 21 Ikanta jasaryiimawaitakari
jiwariiti, ipakagairi. Tima maawoni atziriiti ithaamintanakari Pawa
jifiaayitakiro awisayitaintsiri, tii ontzimatyii oitya jowasankitaawintiriri.
22 Jirika shirampari joshinchaakiri, anaaniintanakiro 40 tzimatsiri
josarintsiti.

Jamanaiyani kimisantzinkariiti jawintaashiripirotantyaari iiro
ithaawantaiyani

23 Tkanta Pedro ipofia Juan, aritaki ipakagaitairi, jataki japatotaiyani
ikaataiyini, ikamantakiri okaatzi ikantakiriri ijiwari Ompiratasorintsi-
taari ipofia Antaripiroriiti. 24 Aritaki ikimaiyakironi, maawoni ja-
manamanaataiyanakarini Pawa, ikantziri: “Pinkatharipirori, iirokataki
witsikakiro inkiti, kipatsi, inkaari, opofia okaatzi tzimantayitawori.
25 Tirokataki kinkithatakaakiri pairani pinampiri David-ni, ikantaki:
¢litama ikiflaaniwintaiyirini atziriiti?
¢litama ikinkishiriwaitashitantakari?
26 Apatotaiyakani pinkathariwintantatsiri jaka kipatsiki,
Ipiyoyitaka jiwariiti,
Imaamanitantyaariri Pinkathari, iijjatzi Cristo jiyoshiitakiri.
27 Aritzimaitaka jimatakiro Herodes ipofia Poncio Pilato japatotaiyakani
nampitsiki, iijatzi Israel-mirinkaiti ipiyotaiyakani itsipatakari pashini-
jatzi atziriiti, imaamanitakiri Jesus, pitasorintsiti Pitomi, piyoshiitani.
28 Ari okantaka, jimatakiro jirikaiti okaatzi pikinkishiritakari tsika
onkantya. 29 Irofiaaka, Pinkathari, paminiro iiroka jasaryiimatakina,

* 4:11 Paminiro Mt. 21.42; Ef. 2.20; 1 P. 2.6-8.

pishinitainawo pompirayitaana iiro nothaawantawaita nonkamantan-
tairo pifiaani. 30 Iro pishintsinka poshinchaantyaariri mantsiyayitat-
siri. Iro pintasonkawintantyaanari nompairyiiri Tasorintsi Pitomi
Jesus”. 31 Ikanta ithonkakiro jamanamanaataiyakani, ontzifiaanaka
janta tsika japatotaiyakani. Shintsi ikantakaanakari Tasorintsinkantsi
ikinkithatakotanakiro ifiaani Pawa, tikaatsi inthaawantanatya.

maawoni tzimimoyitziriri ari ikaatzi jashitaiyawoni

32 Jyikitanaki kimisantanaatsiri. = Apaani okantanaa ikinkishir-
itanaari. Tii ithafiaapithatawakaawo oitarika, ipayitawakaawo
kowityiimoyitariri. 33 Jirikaiti Otyaantapiroriiti iikiro jiyaatatzi
ikinkithatakotziro tsika okanta jafiaantaari Pinkathari Jesus. Antawoiti
inishironkayitairi Pawa maawoni. 34 Tii itzimawaitzi apaani
kowityaaniintawaitatsiri, itzimirika tzimatsini iipatsiti, ipanko,
ipimantayitziro.  Jayiri kiriiki, 35 ipakiri Otyaantapirori, iriitaki
antitaariri maawoni jaantayitari apaanipaini oita ikowiri. 36 Iro
jimatakiri Levi-mirinka jiitaitziri José, Chipre-jatzi jinatzi, iri jiitakiri
Otyaantapiroriiti irirori, Bernabé. Ojyakaawintachari jiroka wairontsi
Bernabé: “Itomi oimoshirinkantaniri”. 37 Jirika shirampari tzimatsi
iipatsiti, ipofia ipimantakiro. Jaanakiri owinawo iipatsiti, ipapaakiri
Otyaantapiroriiti.

5

Ananias itsipatawo Safira

1Tro kantacha tzimatsi pashini atziri jiita Ananias, itsipatakawo iina
oita Safira, ipimantakiro irirori iipatsiti. 2 Jirika shirampari jaap-
atziyakawo iina, jimanagaantaki owinawo iipatsiti. Jamakiri tzima-
gaantapaintsiri, ipapaakiri Otyaantapiroriiti. 3 Ikantawakiri Pedro:
“Ananias, ¢iitama pishinitantakariri Satanas inthiiyakaimi, iro pikowan-
tari pamatawitiri Tasorintsinkantsi, pimanagaantaki owinawo piipat-
siti?” 4 “sKaarima iiroka ashiwityaawoni kipatsi? ¢Kaarima iiroka
ashityaarini owinawo? ¢litama pikinkishiritantakawori pantiro jiroka?
Tii iri atziriiti pamatawiti, afia iri Pawa pikowawitakari pamataw-
itirimi”. 5 Ikanta ikimawaki Ananias, tyaanaki, kamanaki. Anta-
woiti ithaawaiyanakini ikaatzi kimayitaintsiri. 6 Ipofiaanaka mainariiti,
iponatapaakiri, jaanakiri, ikitatakiri.

7 Tikira osamanitzi, ari otyaapaaki iina Ananias, tii iyotzi iroori
oita awisaintsiri.™ 8 Josampitawakiro Pedro, ikantziro: “Pinkantina,
¢Arima ikaatzi owinawo?” Akanaki iroori: “Jii, ari ikaatzi”. 9 Ikantziro
Pedro: “;litama paapatziyawakaantakari pikowi pifiaantyaari Itasorinka
Pinkathari? Jirika ipiyaiyaani aanakiriri piimi ikitatziri, irofiaaka
jaitsitanakimi iijatzi iiroka”. 10 Apathakiro okantanaka Safira
tyaanaki ikatziyaka Pedro, kamanaki. Ikanta ityagaiyapaakini
mainariiti, jifiaapaatziiro kamaki. Jaanakiro, itsipatagairo oimi ikitataka
irirori. 11 Ikanta jifiaitakiro awisaintsiri, antawoiti ithaawaiyanakini
kimisantzinkariiti, 1iijatzi ikimitsitakari ikaatzi kimakoyitakirori
awisaintsiri.

Ojyiki itasonkawintantayiitaki

5:7 Kantakotachari jaka “tikira osamanitzi”, iro ikantayiitsitari iijjatzi “3 horas”.

12 Tikiro jiyaatakaanakitziiro Otyaantapiroriiti japatotapiin-
taiyanakani janta awisatapishitaki tasorintsipanko jiitaitziro “Jashi
Salomén”.  Iikiro itasonkawintantanakitzi atziriitiki. 13 Ipinkani
jowayitanakiri pashiniiti, tii ikowayitanai intsipatanaiyaari. Iro
kantzimaitachari tzimataitatsi ojyiki thaamintapirowintanakariri.
14Tikiro ipokanakitzi shirampariiti iijjatzi tsinaniiti, ojyikitanaki ikaatzi
kimisantanairiri Pinkathari. 15 Jamakotapaakiri atziri imantsiyariti
jomaryaakoyitapaakiri ishitashiki tsika inkinapaaki Pedro. Ikantayitzi:
“Inkinapaakirika Pedro jaka, aririka intsimankantanatyaari kapichiini
jaampari, aritaki ishintsitai”. 16 Ari ikimiyitapaakari atziriiti
pofiaayitainchari nampitsiki saikanampitzirori Jerusalén, jamayitaki
ojyiki mantsiyariiti iijatzi ojyiki piyarishiritatsiri, joshinchaayitawakiri
maawoni.

Ikisaniintaitanakiri Pedro itsipatakari Juan

17 Tkanta Ompiratasorintsipirori, itsipatakari ikaatzi aapatziyakariri,

jirikaiti Saduceo-paini, ikisaniintaiyakani. 18 Jaakaantakiri Otyaan-
tapiroriiti, jomontyaakaantakiri. 19 Iro kantacha otsiniriwitanaka,
pokaki imaninkariti Pinkathari, ishiryaakotairi, jomishitowayitairi,
ikantawairi: 20 “Piyaati tasorintsipankoki, pinkinkithatakotainiri atziri-
iti tsika okantakota owakiraari aftaamintotsi”. 21 Okanta kapichikitiijyiri,
ariitaiyapaakani tasorintsipankoki, jitapaawo ikinkithatakaantapaaki.
Tiitya jiyotaiyini Ompiratasorintsipirori, apatotaiyachani itsipayitakari
jaapatziyani, iijatzi maawoni jantaripiroriiti Israel-mirinkaiti. Ipofia
jotyaantaki jamayiitakiri Otyaantapiroriiti jomontyaawiitakari.
23 jkantapaakiri: “Tii afiagairi. Irojatzi okanta nofiaawitapaakawo ashita
kamiithaini, irojatzi ikatziyawita aamaakowintariri. Iro kantacha
nashitaryaakowitapaakari, tii nofaapairi”. 24 Tkanta ikimawaki
Ompiratasorintsipirori, ijiwari aamaakowintawori tasorintsipanko,
jjiwari Ompiratasorintsitaari, josampitawakagaiyanakani oityaarika
awisatsini. 25 Ari jariitapaakari kamantapaakiriri:  “Jirikaiti
pomontyaakaantawitakari iirokaiti, isaikaiyini tasorintsipankoki
ikinkithatakaayitziri atziriiti”. 26 Irojatzi jiyaatantanakari ijiwari
aamaakowintaniriiti, jaanaki ojyiki jatziriti, jamairiiijatzi. Iro kantacha
tii jakotashiwaitziri. Tima ithaawantatyaari atziriiti intsitokantyaari
mapi.

27 Tkanta jariitakaapaakari, jowawisaapaakiri tsika japatotaiyakani
jiwariiti. Ikanta Ompiratasorintsipirori josampitawakiri, 28 ikantziri:
“cTiima pikimi nokantzi chapinki: ‘Aritapaaki pikinkithatakotakiri
Jesus? likiro piyotaatziiri maawoni Jerusalén-jatzi. Pikantakotakina
iijatzi naaka, pikantzi: ‘Iri owamaakaantakiriri Jesus’ ”. 29 Ari
jakanaki Pedro itsipatakari pashini Otyaantapirori, ikantanaki: “Iri
Pawa nonkimisantapiroti, iiro nokimisantashiwaitari atziri. 30 Tima
imapiro powamaakaantakiri iiroka Jesus, pipaikakotakaantakiri.
Iro kantacha jafaakagairi Pawa itzimajaantzi ikimisantakiri
pairani acharinini. 3! Itzinagairi Pawa, joosaikairi jakopiroriki,
itsipataari ipinkathariwintantzi. Iri owawisaakotaini iijatzi.
Ikowaki ampiyashiriyitai maawoni aakaiti Israel-mirinkaiti,
impiyakotantairori akaaripiroshiriwitaka. 32 Naaka fiaakiro okaatzi
jantayitakiri Jesus, ontzimatyii nonkinkithatakotiro. Irijatzi



JANTAYITAKIRI 5:33 203 JANTAYITAKIRI 6:6

Tasorintsinkantsi matakainawoni, tima iriitaki jotyaantakinari Pawa
inampishiritantaiyaana naakaiti nokimisantairi”.

33 Tkanta ikimaiyakini, antawo ikisanaka, ikowanaki intsitokirimi.
34 Tro kantacha ari ikatziyanaka apaani janta, iitachari Gamaliel.
Fariseo jinatzi irirori, irijatzi yotaantzirori Ikantakaantaitani.
Pinkatha jowiri maawoni atziri. Ikantanaki: “Ajyininkd, incha
omishitowawakiri kapichiini jirikaiti”. 35 Ipofia ikantzi: “jShirampariiti!
jIsrael-mirinkaiti! ontzimatyii pinkinkishiritawatya kamiitha
tsikarika pinkantiri jirika shirampariiti. 36 Pinkinkishiritakotiri
iitachari Teudas, ikantakaapirowaitaka irirori. Japatotaki
pairani 400 atziri. Iro kantzimaitachari itsitokamachiitaitakiri
Teudas, ithonka itzimpookayitanaki maawoni tsipawitakariri,
ari ipiyakari. 37 Tijatzi okimitaka pairani josankinatakotantari
maawoni atziri, itzimawita pashini iitachari Judas, Galilea-jatzi
jinatzi. Japatotaki atziri. Iro kantacha itsitokamachiitaitakiri iijatzi
irirori. Ipofia itzimpookayitanaki maawoni tsipawitakariri, ari
ipiyakari. 38 Pinkimi nonkantimi naaka: Iiro pimaamanitziri jirika,
pifiaashiminthatawatyaari. Iriirika antashiwaitawori inintakaanikiini, ari
impiyashitaiya apaniroini, inkimityaari apitiroiti nokinkithatakotakiri.
39 Iro kantzimaitacha, iriirika Pawa matakaayitziriri okaatzi
jantayitziri, iiro pimatziri iirokaiti poitsinampairi. Paamaakowintya
pimaamanitzirikari Pawa”.

40 Inimotanakiri maawoni kimaintsiri. Ikaimairi iijatzi Otyaan-
tapirori, ipajatakaantakiri, ikantakiri: “Aritapaaki pikinkithatakotziri
Jestus”. Irojatzi ipakaantaariri. 4! Ipofia ishitowaiyanaini Otyaan-
tapirori japatowintaitakari. Thaaminta ikantaiyanakani, ikantaiyini:
“Pifiaataitiro ikimitakaantakai aakami iriipirori jowasankitaawintakairi
Jesus, apairyiiri”. 42 Ari ikantapiintanaatya jiyotaantzi maawoni ki-
tijjyiri, ikinkithatakaantzi tasorintsipankoki, ikantzi: “Cristo jinatzi
jirikaranki Jesus”. Ari ikimitaakirori iijatzi pankotsipainiki.

6

Jiyoyiitaki 7 mitakotantaniri

1 Tkanta ijyikipirotanaki jiyotaani,  flaawaiyitanaki Grecia-
paantiri, ikantzi: “Paminiri jantapiintayitakiri Heber-paantiri,
ipapiintayitziro owanawontsi kamatsiri oimi, imanintanakiro
kaari ijyininkatayita iriroriiti”. 2 Ipofiaashitaka 12 Otyaantapiroriiti,
japatotakiri maawoni jiyotaani, ikantakiri: “Tii okantzi nookiro
nokinkithatakotanairi Pawa naaka, nompapiintantimiri poyaari.
3 Iyikiiti ontzimatyii pamini jaka akaataiyini, inkaati 7 atziri, iriitaki
aminakaantapiintironi jiroka. @ Pamini kamiithashiritzimotakimiri,

yotanitatsiri, inampishiripirotantari Tasorintsinkantsi. 4 Ari
onkantya naakowintantyaawori naakaiti namanamanaayitya,
nonkinkithatakaanti, niyotaantayiti iijatzi”. 5 Tkanta maawoni

apatotainchari, inimotanakiri okaatzi ikantakiriri. Ari jiyoshiitakiri
Esteban, awintaariri kamiitha Pawa, inampishiripirotantakari
Tasorintsinkantsi. Jiyoshiitakiri iijatzi Felipe, Procoro, Nicanor, Timon,
Parmenas, Nicolds Antioquia-jatzi kimitakotaariri Judd-mirinkaiti, tima
jirika kaari ijyininka Juda-mirinka pairani. ¢ Ipofia jaayiitanakiri

jirika 7 isaikaki Otyaantapirori, ari jamanamanaatakotawakari,
itasonkawintakiri jotzimikapatziitotantakari jako.

7Tikiro iyaatakotanakitzi ifiaani Pawa. Iikiro ijyikipirotanakitzi iijatzi
jlyotaani janta Jerusalén-ki. Ari jimatsitanakawo ikimisantayitanaki
ojyiki Ompiratasorintsitaariiti.

Jaakaantaitakiri Esteban

8 Jkanta Esteban ojyiki itasonkawintantayitaki atziriitiki, tima Pawa
nishironkatakiriri, ipakiri ishintsinka. 9 Iro kantzimaitacha, tzi-
mayitatsi Juda-mirinka ikaatzi apatotapiintachari jiitaitziri “Jompirawi-
itari”. Iriiyitaki pofiaayitainchari Cirene-ki, Alejandria-ki, Cilicia-ki, Asia-
ki. Jiflaanaminthatakiri Esteban. 10 Tii ikitsirinkaitziri Esteban, tima
imapiro jiyotanitakaakiri Tasorintsinkantsi. 11 Irootaki ikantantakariri
jjyininka iwitsikakotiri kaaripirori fiaantsi, inkanti: “Nokimakiri Este-
ban ithainkimawaitziri Moisés-ni, ari ikimitakiriri Pawa iijatzi”. 12 Iro
owatsimaapirotanakiriri atziriiti ikisaniintanakiri Esteban, ari ikimit-
sitanakari Antaripiroriiti, iijatzi Yotzinkariiti. Jaakaantaitakiri, jaayi-
itanakiri japatotaiyani jiwariiti. 13 Ari jamaitapaakiri thiiyakotakariri
Esteban, ikantapaaki: “Jirika shirampari ojyiki ithainkakiro tasor-
intsipanko, ithainkakiro Ikantakaantaitani iijatzi. 14 Nokimakiri ikan-
taki: ‘Jirika Jesus jiitaitziri Nazaret-jatzi impookakiro tasorintsipanko,
impofia jowashifiaayitairo amiyitari aakaiti jiyotaayitairi Moisés-ni’ .
15 Tkanta jiwariiti apatotainchari, ikimpoyaanakiri Esteban, jifiaatziiri
ipooki ikimitanakari maninkari.

7

Joipiyanakiniri fiaantsi Esteban irojatzi itsitokantaitakariri

1 Tkanta Ompiratasorintsipirori josampitakiri Esteban, ikantziri:
“sImapiroma ikantakoitzimiri?” 2 Ari jakanaki irirori, ikantzi: “ilyiki-
iti!  jIwaapatiitari! Pinkimi nonkantimi. Pairani isaikawitantakari
acharini Abraham-ni janta Mesopotamia-ki, johiaagakari owaniinkat-
achari Pawa, tikiraamintha jiyaatanakiita inampityaawo Haréan-ki.
3Ikantakiri: ‘Pookanairo pinampitsiti, pookanairi pijyininkamirinkaiti,
piyaati pashiniki kipatsi nofiaayimiri naaka’. 4 Ikanta Abraham-ni,
jookanairo inampitsiti iitachari Caldea. Irojatzi ipokantaari inampi-
taawo Haran-ki. Ikanta ikamai iwaapati, irojatzi jotyaantantakariri
Pawa jaka, tsika anampitawo irofiaaka aakapaini. 5 Iro kantzimaitacha,
tii jashitakaapirotari, tikaachaajaini jashitakaiyaari kapichiini. Ika-
jyaakaimaitakari impiri paata, aririka inkamaki. Iri ashitaiyaa-
woni inkaati charinitaiyaarini. Irootaki ikantakiriri okantawitaka
Abraham-ni tikiraamintha itzimi jowaiyani. 6 Iro kantacha ikantakiri
iijatzi: ‘Jifiiiro pinchariniyityaari inampityaawo iipatsitiki pashini atziri.
Onkaati 400 osarintsi inkimaatsiwaitya jompirawaitaityaari janta.
7Impofia nowasankitaakiri naaka inkaati ompirawaitatyaarini. Iriima
pinchariniyityaari namairi maawoni jaka nampitsiki, ari jantawait-
ainari naaka’. 8 Ipofia ikantakiri Pawa iijatzi pairani Abraham-ni: ‘Ontz-
imatyii pintomishitaanitya, tima tzimatsi ankajyaakaawakaiyaari’. Ji-
matakiro pairani Abraham-ni. Iijatzi ikimitaakiriri itomi irirori, iro
jimaakotapaakitziini 8 Kkitiijyiri, itomishitaanitakiri. Ari ikimitaakiro
Isaac itzimaki pairani Jacob-ni. Ari ikimitaakiri iijatzi Jacob-ni 12

itomipaini, achariniyitanakari aakaiti. 9 Ikanta jirikaiti, achariniyi-
taari aakaiti, ikisaniintakiri iririntzi José, ipimantakiri. Ari okanta
jariitantakari inampiki Egipto-jatzi. Iro kantacha, ari itsipatapiintakari
Pawa, 10 jowawisaakotairi okaatzi ikimaatsiwaiwitaka. Ipakiri yotani-
taantsi, irootaki jaapatziyantakariri iwinkathariti Egipto-jatzi iitachari
Faraon. Irojatzi ipinkatharitantakari irirori Egipto-ki, ipinkathawin-
takiri jjyininkamirinkaiti Faraon. 11 Ipofia ariitaka antawo tajyitsi janta.
Owanaa ikowityaaniintaiyakini Egipto-jatzi. Ari okimitakari iijatzi in-
ampiki Canadn-jatzi. Tii jifiiiro pairani acharinini oitya jowayitaiyaari.
12 Ari ikimakiri Jacob iinitatsi owanawontsi Egipto-ki. Jotyaantakiri ito-
miiti ramanantakiti.™ 13 Ikanta japiitakiro jiyaataiyini, ari jiyotairi José
iririntzipaini. Ari okanta jiyotantakari Faraon ijyininkamirinkaititari
José. 14 Ipofia José, ikaimakaantairi iwaapati Jacob, iijatzi maawoni
ijjyininka, ikaatzi 75 atziri jataintsiri Egipto-ki. 15 Ari okanta jariitanta-
kari Jacob Egipto-ki. Ari ikamairi irirori janta. Ari ikimitakari iijjatzi
ikaatzi achariniyitanakari. 16 Ipofiaashitaka jaatonkiyiitanairi Siquem-
ki, ikitatairi janta, jamanantakiniriri pairani Abraham-ni itomipaini
Hamor.

17 Okanta imonkaatzimataka okaatzi ikantakiriri pairani Pawa

acharini Abraham-ni.  Tzimanaki ojyiki iriintsiti ajyininkapaini
janta Egipto-ki, 18 irojatzi itzimantakari pashini pinkathari janta
Egipto-ki, kaari yotakotirini José. 19 Ikanta jirika pinkathari, ojyiki
jamatawitakiri ajyininka, jowashironkaawaitakiri. Ishintsiwintakiri
jookayitiri iinchaaniki, inkamantyaari, iiro ijyikitanta. 20 Aripaiti
itzimakiri Moisés irirori. Iriitaki jirika iintsi kamiithatzimotakiriri
Pawa. Ikaatzi mawa Kkashiri jimanawitakari ipankoki ashitariri.
21 Okanta imonkaapaititapaaka jookawintantyaariri inkamimi, ofiaakiri
irishinto Faraodn, aakiri, otzikatakari okimitakaantakiri iriitakimi
owaiyani iroori. 22 Ari ikantakari Moisés-ni jiyotantakawori okaatzi
jiyotanitari Egipto-jatzi. Naapirori shirampari jinaki, iroopiro okantaka
jantayitakiri.

23 Tkanta otzimaki 40 josarintsiti Moisés-ni, ikowaki jariityaari
jjyininkapaini, Israel-mirinkaiti. 24 Iro kantacha jifiaapaaki Egipto-
jatzi jowasankitairi ijyininka. Ipiyakowintapaakari Moisés
ijjyininka, itsitokakiri Egipto-jatzi. 25 Jifiaajaantaki Moisés-ni ari
inkinkishiritaiyatyaani ijyininkapaini, iriitaki jotyaantakiri Pawa
jookakaawintairi. Iro kantzimaitacha jirikaiti tii jiyotakotaiyirini.
26 QOkanta okitiijjyitamanai, jifiaaki jantawakaiyani ijyininka.
Ari ikowawitaka Moisés jookakairimi, ikantawitapaakari: ‘liro
powashironkaawakaiyani pantawakaa, pijyininka powawakaiyani’.
27 Tkanta ijyininka Moisés, jotatsinkawakiri.  Ikantziri: ‘litaka
kantakimiri iiroka nowinkathariti? ¢Pikowatziima iiroka piyakawintina?
28 sPikowatziima pitsitokina pikimitaakiri chapinki Egipto-jatzi?’
29 Tkimawaki Moisés ikantakiriri ijyininka, shiyanaka. Jataki iipatsitiki
Madidn-jatzi. Ariisaikakiri nampitsinintsiki, irojatzi itzimantakari apiti
itomi.

30 Okanta awisaki okaatzi 40 osarintsi. Janta otzishimashiki,
okaakitapai otzishi iitachari Sinai, ari jofiaagakari imaninkariti Pawa,
ipaampatakairo kitochiimaishi. 31 Iyokitzi jowanakiro Moisés jifiaakiri.

7:12 Kantakotacharijaka “owanawontsi”, irootaki ikantayiitziri iijatzi “trigo”.

Ikowajaantzi jaminiro okaakiini, ari ikimakiri Pinkathari jifiaanatziri,
ikantziri: 32 ‘Pawa ninatzi naaka, naakataki ipinkathataki picharini,
Abraham, Isaac, iijatzi Jacob’. Ariithaawanakiri Moisés, okawaitanaka,
tii ikowi jaminanairo. 33 Ipofia ikantanakiri iijatzi: ‘Pinothopairi pi-
zapato-ti, tima pikatziyantatyaawo kipatsi notasorintsipathatakaakiri.
34 Nofiaakiri janta Egipto-ki niyoshiitakiri pijyininkapaini, ojyiki
jashironkaawaitaka. Nokimakiri jatikashiriwaitaiyakani. Irootaki
nopokantakari nookakaawintairi. Iirokataki notyaanti janta Egipto-ki
pantiro’.

35 Tima pairani jimanintawiitakari Moisés-ni, ikantaitakiri: ‘clitaka
kantakimiri iiroka nowinkathariti?” Afia iriitajaantaki jotyaantakiri
Pawa impinkathariwintairi ijyininkapaini, iri ookakaawintairini ii-
jatzi. Iriira matakairini imaninkariti Pawa jifiaakiri ipaampatakairo
kitochiimaishi. 36 Irijatzi Moisés-ni omishitowairiri pairani ajyininka-
paini Egipto-ki, ojyiki itasonkawintantzi janta. Ari ikimitaakiro iijatzi
inkaariki jiitaitziri ‘Kityonkaar?’, iijatzi okimitaka isaikawaiwitantakari
okaatzi 40 osarintsi otzishimashiki. 37 Irijatzi Moisés-ni kantakiriri
pairani ajyininkapaini: ‘Ari jotyaantaki paata Pawa pashini Kaman-
tantaniri, ari jojyakotapaatyaanawo naaka jotyaantakina. Ajyininka
jinatyi’. 38 Irijatzi Moisés-ni apatotakiriri pairani ajyininkapaini janta
otzishimashiki, ikinkithawaitakaakiri maninkari otzishiki Sinai, itsi-
payitakari ajyininkapaini. Iriitaki aajaantakiro afiaakaantaniri fiaantsi,
irojatzi jowawisaantakairori aakaiti. 39 Iro kantacha tii ikowi acharini-
iti inkimisantiri Moisés-ni, ojyiki ipiyathatakari. Iro ikowaiyakini
impiyaimi inampiki Egipto-jatzi. 40 Iro ikantantakariri Aar6n-ni: ‘Irii-
witaka Moisés owawisaakowintanari Egipto-ki. Iro kantacha tii ayotzi
lita awijyimotakiriri kaari ipokanta jiyaatzi chapinki otzishiki Sinai.
Piwitsikina nowawanitaiyaari’. 41 Ari jiwitsikaitakiniri kimiwityaarini
iwankiri vaca. Ikowaiyakini inkimitakaantiri Pawa. Jowamaakiniri ipi-
rapaini joimoshirinkantyaariri iwawani. Afia iriiwitaka witsikakiriri.
42 Trootaki, jintainaryaantanakariri Pawa jirikaiti, ishinitanakiri im-
pinkathatairi oorintayitachari inkitiki, tima iriitaki josankinatakotsi-
takari Kamantantaniriiti, ikantaki:
iIsrael-mirinkaiti! ¢(Naakama pipinkathatantaka pipirapaini pitaapiintziri?
Tima iro pantapiintakiri okaatzi 40 osarintsi janta otzishimashiki.

43 Afia iri Moloc pipinkathatashitapiintakari, pikinakinatakaapiintakiri
ipankojyitaitziri.

Ari pikimitapiintakiri jiwawanitashiitari kimitariri impokiro jiitaitziri
Renfan,

Pipinkathatashiwaitakari piwitsikayitani iirokaiti.

Irootaki noshinitantimiri jaayiitimi intaina panaanakiro Babilonia.

44 Jsaikawaitantakari pairani achariniiti otzishimashiki,
otzimimotziri tasorintsithaanti. Ari jowakoitziro josankinari Moisés-
ni. Jiroka tasorintsithaanti, irootajaantaki jiwitsikakaantakiri
Moisés-ni tsika okantajaanta jofiaagakiri Pawa. 45 Irootaki jiroka
jaajaapiintakiri pairani achariniiti, irojatzi jariitantakari kipatsiki
ontzimi jashitaiyaari. Iro jamayitairi ijiwatantakariri Josué,
joitsinampaantakariri ashiwitawori iipatsiti, ikantakaari Pawa. Ari
ikantaitatziiro joisokirotakawo tasorintsithaanti, irojatzi itzimantakari
pairani David-ni. 46 Tkanta pinkathari David, ojyiki jaapatziyakari

Pawa, ikantakiirirori: ‘Tima iiroka Pawa ipinkathataki pairani Jacob-ni,
pishinitina naaka niwitsikimi pankotsi pisaikantyaari’. 47 Iriitzimaitaka
Salomén witsikakiniriri tasorintsipanko. 48 Tro kantzimaitacha
Pawa, Jinokijatzi tii inampitantawo pankotsi jiwitsikani atziri. Iro
ikinkithatakotakiri Kamantantaniri, ikantaki:

49]iroka ikantakiri Pawa:

Irootaki inkiti nosaikantakari nopinkathariwintantzi.

Irooma kipatsi nimakoryaakiiminto inatzi.

¢Tsikama onkaatika pankotsi jiwitsikayiitinari?

liro nimonkaatawo nimakoryaantyaawo.

50 sKaarima naaka witsikayitakiro maawoni tzimayitatsiri?

51 Jikiro ikantatzi Esteban: ‘Iro kantacha iirokaiti, ari pinkantapi-
intatya pikisoshiritzi, tii pikimisantanitzi, pikimitakari pashinijatzi
atziri kaari ajyininkayita. @ Pashi powapiintakiro pipiyathatakari
Tasorintsinkantsi pikimitakoyitaari pichariniiti’. 52 ;Tzimaajaitatsima
apaani Kamantantaniri kaari inkimaatsitakaawaitaitya pairani
pichariniiti?  Jowamaayitakiri ikaatzi kinkithataintsiri, ikantaki:
‘Aatsikitaki matziroriitampatzikatzi’. Aritaki pokakiirofiaaka matzirori,
iriitaki pipithokashitakari iirokaiti, pitsitokakiri. 53 Tima iirokaiti
yoyiwitawori Ikantakaantaitani okaatzi jiyotaawitakairi maninkari, iro
kantacha owanaa pipiyathataka”.

54 Tkanta ikimaiyawakini apatotainchari, antawo ikisanakiri Es-
teban, jatsikaikitashitanakari. 55 Iriima Esteban inampishiritanta-
nakari Tasorintsinkantsi, jaminanaki inkitiki, jifiaakiro jowaniinkawo
Pawa, jifiaakiri iijatzi Jesus ikatziyaka jakopiroki Pawa. 56 Ipofia ikan-
tanaki: “jPamini! Nofaakiro inkiti ashitaryaanaka, nofiaakiri Itomi Atziri
ikatziyaka jakopiroki Pawa”. 57 Ari jojyipikanakiro ikimpita jirikaiti.
Ikaimaiyanakini shintsiini, ishiyashitapaakari Esteban. Joirikapaakiri.
58 Jaayiitanakiri othapitapaa nampitsi. Ari jitapaakari itsitokantari
mapi, jaatonkoryaiyanakironi iithaari, jookanakiniri mainari iitachari
Saulo, ikantanakiri: “Paminawakinawo noithaari, nontsitokawakiri-
ita”. S9Tkanta itsitokaitziri Esteban, jamanamanaatanakariirirori Pawa,
ikantziri: “Nowinkathariti Jesus, jatashirinkatakina nofiaapaimi”. 60 Ari
jotziirowanakari, jifiaawaitanaki shintsiini, ikantanaki: “Nowinkathariti,
liro poipiyiniri jiroka kaaripironkantsi”. Ithonkakiro jifiaawaitaki jiroka,
makoryaanaki.

8

Ipatzimaminthatziri Saulo kimisantzinkariiti

1Tkanta Saulo jaminakotakiri Esteban itsitokaitziri, ikantanaki irirori:
“Ariwi, kamaki Esteban”. Aripaiti jitaitanakawo ipatzimaminthataitziri
kimisantzinkariiti Jerusalén-ki. Irootaki ishiyantanakari maawoni
Judea-ki, ikinanaki iijatzi nampitsiki Samaria. Iiniromaita isaikanaki
Otyaantapiroriiti. 2 Ikanta pinkathatasorintsitaniri ikitatakiri Esteban,
antawoiti jiraakowaitakari. 3 Iriima Saulo ikowanaki irirori japirotir-
imi kimisantanaatsiri. Jiyaatashitapiintakiri ipankoki, jinoshikayitziri
shirampari, tsinani, maawoni. Jomontyaakaantayitakiri.

Ikinkithaitziro Kamiithari Naantsi nampitsiki Samaria

4 Tkanta maawoni shiyayitanainchari, jatayitanaki pashiniki

nampitsi. Ikinkithatakoyitakiro Kamiithari Naantsi janta. 5 Ikanta
Felipe, iriitaki shiyanainchari iijatzi, ariitaka nampitsiki Samaria.

Ikinkithatakotapaakiri Cristo. 6 Ari japatotapaaka maawoni
atziripaini, jowakimpitatakawo ikinkithatziri Felipe, tima jifiaayitakiro
itasonkawintantapaaki iijatzi. 7 Joshinchaayitai ojyiki atziri

piyarishiritatsiri. Antawo ikaimayitzi piyari ishiyayita. Ojyiki atziri
kisopookiwitachari, kaari kamiithawitachani iitzi, joshinchaayitairi
maawoni. 8Irootaki ikimoshiritantakari maawoni nampitawori janta
nampitsiki.

9 Iro kantacha tzimatsi janta iitachari Simoén. Jyiripiyaari jinaw-
itaka pairani. Jamatawitaki ojyiki atziri nampitawori Samaria-ki.
Owanaa ikantakaapirowaitaka. 10 Jawintaapiintawitakari atziriiti, ji-
wariiti, maawoni, ikantayitzi: “Thami ankimisantiri, tima jirika Simon
jimatakiro jifiaawiyatari Pawa”. 11 Ikimisantaitziri Simén maawoni
ikantayitziri. Ojyiki osarintsi jiyokitziiwintaitakiri jantawiyarinkaki-
ini. 12TIro kantacha jariitapaaka Felipe, jiyotaantapaakiro Kamiithari
Naantsi kinkithatakotziriri Jesucristo, kinkithatakotziri iijatzi Pawa im-
pinkathariwintantai. Jowiinkaayitanaka shirampariiti, iijjatzi tsinani-
paini. 13 Ari jimatsitanakawo iijatzi Simén irirori, ikimisantawitanaa,
owiinkaawitaka iijatzi. Joyaatyaatani jowanakiri Felipe, jifiaakiri ita-
sonkawintantayitzi. Iyokitzi jowakiri.

14 Tkanta Otyaantapiroriiti saikatsiri Jerusalén-ki, ikimakotakiri
Samaria-jatziikimisantayitairo iftaani Pawa. Irootaki jotyaantantakariri
Pedro itsipatanakari Juan. 15 Tkanta jariitaiyakani Samaria-ki,
jamanamanaatakotapaakari kimisantzinkariiti, inampishiritantyaariri
Tasorintsinkantsi. 16 Apa ipairyaakiri Awinkathariti Jesus jowi-
inkaayiitakiri. Tikiraamintha inampishiritantyaari Tasorintsinkantsi.
17 Tkanta Pedro itsipatakari Juan, jotzimikapatziitotantakari jako
apaanipaini. Ari inampishiritantanakari Tasorintsinkantsi. 18 Jifiaakiri
Sim6n jantakiri Otyaantapirori, jotzimikapatziitotantakari jako
atziri, jinampishiritantaari Tasorintsinkantsi, ipinawitanakari irirori
Otyaantapirori, 19 ikantanakiri: “Jirika kiriiki, pimpina naaka
pishintsinka, nonkimitantimiri iiroka, nonampishiritakaantyaariri
Tasorintsinkantsi nojyininka, notzimikapatziitotantyaari nako”.
20 Ari jakanakiri Pedro, ikantziri: “jAri pintsipatawiitaiyaari piiriikiti
pimpiyashitaiya! ¢Pifiaajaantakima ari pamanantantatyaawo piiriikiti
ipashitantari Pawa? 21 liro pimamachiitziro pinkimitakotyaanawo
naaka, jifiaakimi Pawa tii pitampatzikashiritzi. 22 Powajyaantairo
piyaaripironka, pinkowakotairi  Pawa, aflaawakiro  aririka
impiyakotaimiro pikinkishiriwitakari. 23 Niyotakimi naaka, ojyiki
pikisashiriwaitaka. Ari pikantapiintatya pikaaripiroshiriwaitzi”.
24 Tpofia jakanaki Simdn, ikantanaki: “Pamanakotaina Pinkathariki,
iiro awijyimotantana pikantakinari”.

25 Tkanta Pedro itsipatakari Juan, ithonkakiro ikinkithatakotakiri
Pawa. Ipofia ikinayitanaki pashiniki nampitsi okaatzi saikatsiri
Samaria-ki, ikinkithatakiro Kamiithari Naantsi. Ari ipiyaiyaani
Jerusalén-ki.

Felipe iijatzi Etiopia-jatzi

26 Tkanta imaninkariti Pawa, jifiaanatakiri Felipe, ikantziri: “Piyaati
nampitsiki iitachari Gaza, pimpampithatanakiro aatsi pofiaachari
Jerusalén-ki irojatzi janta”. Tima jiroka aatsi irootaki kinachari
otzishimashiki. 27 Jataki Felipe. Okanta niyanki aatsi, itonkiyotakari
Etiopia-jatzi. Jiwari jinatzi. Iriitaki kimpoyiiri Kkiriiki janta Etiopia-ki
opinkathariwintantzi tsinani iitachari Candace. Ipofiagaatyaawo irirori
Jerusalén-ki ipinkathatziri Pawa.” 28 Iro jiyaatairo irirori inampiki,
isaikantakawo ishiyakominto, jifiaanatziro josankinari Kamantantaniri
Isafas-ni. 29 Jifiaanashiritanakiri Tasorintsinkantsi jirika Felipe, ikantziri:
“Piyaati, pontsitotyaari shiyakotainchari”. 30 Ikanta ipokashitapaakiri
Felipe, ikimatziiri Etiopia-jatzi jifiaanatziro josankinari Isaias-ni. Ari
ikantziri: “¢Pikimathatziro pifiaanatziri?” 31 Ari ikantzi Etiopia-jatzi: “¢Tsika
onkini nonkimathatiro, tii itzimi iitya yotainawoni? PimpoKki iiroka,
pintsipatina”. 32 Jiroka Osankinarintsi jifiaanatziri:

Ikimitakaitakiri jaayiitziri oijya jowamaitiri.
Ikimitakari oijya tii ikaimawaitzi jamiiyiitiri,
Ari ikimitakari iijatzi irirori, mairi ikantaka.
33 Tsinampashiri ikantakaitakari, tii otampatzikatzi okaatzi
ikantakoitakiriri.
Arijowamaitakiri, tiimaita itzimi jowaiyanipaini irirori.
34Tkanta jirika jiwari Etiopia-jatzi, josampitanakiri Felipe: “Pinkantina.
¢litaka ikinkithatakotziri Kamantantaniri?  ¢lrijatzima Kkinkithatako-
tacha?  ¢Pashinima ikinkithatakotzi?” 35 Ari jitanakawo Felipe
ikinkithatakaanakiri josankinari Isaias-ni, ikinkithatakotanakiniri
Kamiithari Naantsi kinkithatakotziriri Jesus. 36 Okanta osamaniityaaki,
ikinimotapaakiro jifiaa, ikantzi Etiopia-jatzi: “Jiroka jiflaa. ¢liroma
okantzi nowiinkaatya naaka?” 37 Jakanakiri Felipe, ikantziri:
“Pinkimisantapirotanakirika, ari onkantaki”. Ikantzi Etiopia-
jatzi:  “Nokimisantzi, iriitaki Jesucristo Itomi Pawa”. 38 Ari
jowatziyakaantapaakiro ishiyakominto Etiopia-jatzi. Ayiitanaki
apitiroiti, jatanaki jifiaaki. Ari jowiinkaatakari. 39 Ikanta itonkaanai
jifiaaki, jaanairi Felipe Tasorintsinkantsi. Jirika jiwari Etiopia-jatzi, tii
jiflaanairi tsika ikinanaki. Iro kantacha jirika atziri kimoshiri ikanta
jiyaatai irirori. 40 Iriima Felipe jifiaashitaawo isaikapai Azoto-ki. Ipofia
jawisaki pashiniki nampitsi ikamantantziro Kamiithari Naantsi, irojatzi
jariitantaari Cesarea-Kki.

9
Pashinishiritai Saulo
(Hch. 22.6-16; 26.12-18)

1 Ikanta Saulo, tii jowajyaantziro jasaryiimayitari jowamairi jiy-
otaani Pinkathari. Irootaki jiyaatashitantakariri ijiwari Ompiratasor-
intsitaniri Jud4-mirinka, 2 ikantapaakiri: “Posankinatiniri Ompiratasor-
intsitaari saikatsiri nampitsiki Damasco, pinkantiri: ‘Pishinitiri Saulo
jaayitiri tsipatanaariri jiitaitziri “Aatsi”. Intyaayiti japatoyiitapiinta,
joojoyitiri shirampari iijatzi tsinani, jamakiri jaka Jerusalén-ki’ ”. 3 Iro
jariitzimataka nampitsiki Damasco, ari jomapokakiri morikanaintsiri

8:27 Kantakotachari jaka “Jiwari jinatzi”, totaanikiri inatzi. Tima iro jamitaiyarini pairani
ikaatzi saikapankoyitziriri pinkathari, itotaanikiyiitziri, onkantya iiro jowaiyantakaantantayita
ipankoki pinkathari.



JANTAYITAKIRI 9:4 210 JANTAYITAKIRI 9:22

inkitiki, joorintapaaka ikatziyaka Saulo. 4 Tyaanaki Saulo. Ikimatzi
faantsi inkitiki, ikantaitzi: “jSaulo! iSaulo! ¢litama pipatzimaminthatan-
tanari?” 3 Jakanaki Saulo, ikantzi: “slitama iiroka Pinkathari?” Ari
ikantaitanakiri: “Naakataki Jesus pipatzimaminthatakiri. Iirokataki
owasankitaawaitacha apaniroini, okimiwaitakawo pimpaikatyiiyaa-
womi thoyimpithowari”. 6 Ikanta Saulo, ompitawaitanaka ithaawanaki,
ikantanaki: “Pinkathari, iita pikowiri nantairi naaka”. Ari ikantanakiri
Awinkathariti: “Pinkatziyi, piyaati nampitsiki. Ari inkamantaitimiro
oitya pantiri”. 7 Owanaa ithaawanaki ikaatzi oyaatakiriri Saulo, tima
ikimawakiro iijatzi irirori fiaantsi, tii jifiiimaitari fiaawaitatsiri. 8 Ipofia
ikatziyawitanaa Saulo. Ikowawita jokiryiima, tii okantzi jaminanai.
Irootaki ikathatantanaariri itsipayitakari, jaanakiri nampitsiki Dam-
asco. 9 Ari isaikakiri janta okaatzi mawa Kitiijyiri, tii okantzi jami-
nawaitai, tii jowaiya, tii jirai iijjatzi imiri.

10 Okanta janta Damasco-ki, ari isaiki apaani yotaari jiita Ananias.
Iriitaki jifiaanatakiri Awinkathariti imishiniki, ikantziri: “jAnanias!” Ari
jakanakiri irirori: “¢litaka, Pinkathari? Jaka nosaiki”. 11 Ikantziri:
“Piyaatijanta aatsikijiitaitziri ‘Tampatzikari’. Ariosaikiipankoiitachari
Judas, posampikowintiri shirampari jiita Saulo, iri pofiaachari nampit-
siki Tarso. Ari isaikiri irirori jamanamanaata. 12 Nomishitakaakiri
irirori. Jiflaakimi pityaashitapaakiri, potzimikapatziitotantakari pako,
irojatzi jaminawaitantanaari”. 13 Ikanta ikimawaki Ananias, ikan-
tanaki: “Pinkathari, ojyiki nokimi ikinkithatakoitziri jirika shiram-
pari, kowiinka okanta jantayitakiri Jerusalén-ki jowasankitaayitziri piki-
tishiritakaani”. 14 “Iro ipokantari irofiaaka jaka, tima jotyaantatzi-
iri ijiwari Ompiratasorintsitaniri jaayiitiri pairyiimiri jawintaashiri-
taimi”. 15 Ikantzi Pinkathari: “Piyaati. Tima jirika shirampari iri-
itaki niyoshiitakiri naaka inkinkithatakotaina maawoni nampitsiki.
Inkinkithatakairi Israel-mirinkaiti ijyininkatari irirori, iijatzi pashini-
jatzi atziri kaari ijyininkata, iijatzi iwinkathariti. 16 Ari nofiaagakiri
iijatzi tsika onkaati inkimaatsiwintina naaka”. 17 Ipofiajiyaataki Ananias
pankotsiki isaikaki Saulo. Tyaapaaki, jotzimikapatziitotantapaakari
jako. Ikantziri: “Iyiki, jotyaantakina Awinkathariti Jesus, ofiaagakimiri
aatsiki pikinapaaki pairani. Iro jotyaantantanari pokiryaantaiyaari, in-
ampishiritantaimiri iijjatzi Tasorintsinkantsi”. 18 Ari oparyaanaki jokiki
kimiwitariri shimapintaki, aminanai kamiitha. Ipofia ikatziyanaka,
jatanaki jowiinkaataitiri. 19 Ari jowawaitanaa, irojatzi ishintsitantaari
kamiitha. Kapichi isaikimowaitapaintziri kimisantzinkariiti nampita-
wori Damasco-Ki.

Ikinkithatzi Saulo Damasco-ki

20 Ari jitanakawo Saulo ikinkithatakaantanaki japatotapiintayita
Juda-mirinkaiti, ikantzi: “Iriitaki Itomi Pawa iitachari Jesus”. 21 Iyokitzi
jowanakiri ikaatzi kimiriri, ikantawakaa: “¢Tiima iriitaki jirika kisani-
intziriri Jerusalén-ki ikaatzi pairyiiriri Jesds? ¢Tiima irijatzi pokaintsiri
jayiri kimisantzinkari ijiwariki Ompiratasorintsitaari?” 22 Iro kantacha
Saulo iikiro ishintsitatzi ikinkithatakaantzi tikaatsi inthaawantanatya.
Tii jiyotzi iita inkantayitiri Judd-mirinkaiti nampitawori Damasco-Kki,
ikimiri Saulo ikantzi: “Jirikaranki Jesus Cristo jinatzi”.

Saulo ishiyapithatari Judd-mirinkaiti

23 Okanta awisanaki ojyiki Kkitiijyiri, ikantawakaanaka Juda-mirinkaiti:
“Thami antsitokiri Saulo”. 24 Tima kitiijyiriki iijatzi tsiniripaiti joyaawin-
takari ishitowapiintaitzi inampiki, inkini intsitokiri. Iro kantacha Saulo
jiyotaki ikowaitatzi jowamaitiri. 25 Ikanta kimisantzinkariiti, jotitakiri
antawoki kantziri, jowayiitakotairi tsiniripaiti jikokiroki jotantotaitziro
nampitsi. Ari okanta ishiyantakari Saulo.

Ariitaa Saulo Jerusalén-ki

26 Tkanta jariitaa Saulo Jerusalén-ki, ikowawitaka intsipatapaiyaarimi
jiyotaani Pinkathari. Iro kantacha owanaa ithaawantakari, jifiaajaantzi
tii ikimisantapirotai irirori. 27 Iro kantacha tzimatsi kimisantzinkari
iitachari Bernabé, jaapatziyanakari Saulo, jataki jofiaagantairi ipiyota
Otyaantapirori. Ikantapaakiri: “Jirika Saulo jifiagairi Awinkathar-
iti janta aatsiki jatachari Damasco-ki, ikinkithawaitakaakiri. Ari ji-
tanaawori Saulo janta nampitsiki Damasco ikinkithatakotanairi Jesus.
Tikaatsi inthaawantanatya”. 28 Ari okantari isaikantapaari Saulo
Jerusalén-ki, itsipayitapaari Otyaantapirori. 29 Ikinkithatakotakiro
iwairo Pinkathari Jesus, tikaatsi inthaawantya. Ikinkithatakaayitziri
Judd-mirinkaiti Grecia-paantiri. Iro kantacha ikowaki intsitokiri jirika-
paini. 30Ikanta jiyotaiyakini kimisantzinkariiti, jaanakiri Saulo janta
Cesarea-ki. Jotyaantairi Tarso-ki.

31 Tkanta kimisantzinkariiti, nampiyitawori Judea-ki, Galilea-
ki, Samaria-ki, kamiitha ikanta isaikawaitaiyini, iikiro jan-
takishiripirotanakitzi, pinkatha jowapiintanakiri  Pinkathari,
jaamaakowintari Tasorintsinkantsi. Iikiro jiyaatatzi ijyikipirotanaki.

Joshinchagaitairi Eneas

32 Tkanta jariitantayitaka Pedro nampitsiitiki, irojatzi jariitantaka
Lida-ki inampiyitawo oitishiritaari. 33 Ari jifiaapaakiri iitachari
Eneas, kisopookiri jinatzi, tzimakotaki 8 osarintsi jomaryaawaitaka.
34 Jiflaanatapaakiri, ikantziri:  “jEneas, joshinchagaimi Jesucristo.
Pinkatziyi, paanairo pomaryaaminto!” Ari ikatziyanakari Eneas.
35 Tkaatzi nampitawori Lida-ki iijjatzi Sardn-ki, jifiaayitairi ikatziyawaita
Eneas, iro ikimisantantanakariri Awinkathariti.

Afaantaari Dorcas _ ) ) ) _
36 Okanta nampitsiki Jope, tzimatsi apaani yotaawo oita Tabita,

jifiaaniki Grecia-paantiri jiitaitziro “Dorcas”. Jiroka tsinani itakotan-
tapiintaka, onishironkatantapiintaki iijatzi. 37 Okanta apaani Kiti-
ijyiri, omantsiyataki Dorcas, kamaki. Jaayiitakiro, ikaawoshiitakiro,
jomaryaitapaintziro jinoki opankoki. 38 Okanta janta Jope-ki tii in-
tainapirotzi osaiki nampitsi Lida, tsika jariitaka Pedro. Ikanta iki-
maiyakini yotaariiti ari isaikiri Pedro janta, jotyaantaki apiti shi-
rampari inkamantiri, inkantiri: “Pimpokanaki thaankipiroini Jope-
ki”. 39 Jatanaki Pedro. Ikanta jariitapaaka janta, jaayiitanakiri ji-
noki tsika jomaryaitakiro. Opiyowintapaakari maawoni kamatsiri
oimi, iragaiyapaakani, ofiaagapaakiri kithaarintsi oshirikapiintani Dor-
cas. 40 Ipofia Pedro jomishitowakiro maawoni, ari jotziirowanaka,
amanamanaatanaka. Ipofia ipithokashitanaawo kaminkawo, ikantzi:
“iTabita, pintzinai!” Ari okiryaanai iroori, ofiaatziiri Pedro, isaikaki. 41 Iri
thawakotanaintsiri Pedro, jowatziyakiro. Ipofia ikaimayitakiro kamay-
itatsiri oimi iijatzi ikaatzi oitishiritaari, jifiaayitakiro aflagai. 42 Ikanta

ikimakoitakiro nampitsiki Jope, ojyiki kimisantanakiriri Pinkathari.
43 Qjyiki kitiijyiri isaikawaitanaki Pedro nampitsiki, iri isaikimotaki
shirampari iitachari Simén “Mishinantsipakori”.

10

Pedro iijatzi Cornelio

1 Tzimatsi Cesarea-ki shirampari iitachari Cornelio, iriitaki ijiwariti
owayiriiti Roma-jatzi jiitaitziri “Italia-jatziiti”. 2 Jirika shirampari
pinkathatasorintsiwaitaniri jinatzi, ari ikaatziri ijyininkamirinkaiti
ipinkathatziri Pawa. Ipapiintziri ashironkainkari ojyiki iiriikiti
okantawitaka tii ijyininkatari. Jamanamanaatapiintakari Pawa
irirori. 3 Okanta apaani Kkitiijyiri, itainkanaki ooryaatsiri, ari
jomapokakiri imaninkariti Pawa ityaashitapaakiri isaikaki, jiftaawakiri
kofiaawoini, ikantapaakiri: “iCornelio!”* 4 Iyokitzi ikantanaka Cornelio,
ithaawankakiini josampitanakiri, ikantziri: “¢Pinkathari, iitama
pikowakotanari?” Ikantanakiri maninkari: “Ikimakimiro Pawa
pamanamanaatani, jifiaakimi pinishironkatantapiintaki. 5 Potyaanti
pompiratani nampitsiki Jope jamantyaariri Simoén, jiitaitziri iijatzi
Pedro. 6 Ari jimayimotziri ijyamitzi jiitaitziri Simén, ‘Mishinantsipakori’
saikathapiyaatzirori inkaari. Iri kamantimini oita pantairi”. 7 Ikanta
ishitowanai maninkari, ikaimaki Cornelio apiti jotzikatani. Ikaimaki
iijatzi jowayiriti, jawintaari irirori, pinkathatasorintsiwaitaniri
jinayitatzi jirikaiti. 8 Ikamantakiri okaatzi ikantaitakiriri. Jotyaantakiri
Jope-ki.

9 Okanta okitiijyitamanai, jiwiyaaka tampatzika ooryaatsiri,
irootaintsijariitzimataiyaaniJope-Kkijotyaantakiri. Arijatiitanakiirirori
Pedro jamanamanaatya jinoki pankotsipankaki. 10 Ikimaminthatakiro
itajyi, ikowaki joya, iro kantacha owakiraa jonkotsiyiitzi joyaari, ari
jiflaawiyatakari. 11 Jifiaakiro ashitaryaanaka inkiti, jowayiitaitakiro
kimiwitawori antawo manthakintsimaanka, ithatoyiitakiro
opatziki. 12 Okanta janta manthakintsimaankaki tzimatsi ojyiki
kantashiwaitachari piratsi, ikaatzi konthayitatsiri kipatsiki, iijatzi
tsimiripaini. 13 Ikimatzi fiaanatakiriri, ikantaitziri: “Pedro, pintzinai,
powamairi jirikapaini, poyaari”. 14 Ari jakanaki Pedro: “Iiro Pinkathari.
Tii nowapiintari naaka jirikapaini ipinkaitziri”. 15 Japiitaitanakiri
Pedro jifiaanaitziri, ikantaitziri: “Tima jirikapaini ishinitaantziri Pawa,
iiro piitashiwaitari iiroka ‘Ipinkaitziri’ ”. 16 Mawajatzi apiitaka jiroka.
Ipofiaashitaka jaayiitanairo manthakintsimaanka inkitiki.

17 Antawo okantzimoshiriwaitanakari Pedro, ikinkishiriwaita
oita ojyakaawintachari okaatzi jifiaakiri. Ari jariitaiyapaakani
jotyaantani Cornelio, josampikowintapaakiro ipanko Simon.
18 Jariitapaakawo pankotsi, ikaimaiyapaakini shintsiini josampi-
tantapaaki, ikantzi: “;Ari jimayiri jaka Simon, jiitaitziri iijatzi
Pedro?” 19 Ikinkishiritakominthaitziro Pedro jifiaakiri, jiflaanashiritakiri
Tasorintsinkantsi, ikantziri: “Pamini, ariitapaaka mawa shirampari
aminaminatzimiri. 20 Pinkatziyi, payiiti. = Iiro pikisoshiriwaitzi,
pintsipatyaari, tima naakataki otyaantakiriri”. 21 Ari jayiitapaaki
Pedro, ikantapaakiri shirampariiti: @ “Naakataki paminaminatzi.

10:3 Kantakotacharijaka “tainkanaki ooryaatsiri”, irootaki ikantaitziri pairani “ooryaatsiri
9”.

¢lita pipokantari?” 22 Ikantaiyanakini irirori: “Nopoki jotyaantana
Cornelio, ijiwari owayiriiti. Tampatzikashiriri jinatzi, pinkathata-
sorintsiwaitaniri jinatzi, iri jaapatziyapiintari pijyininkapaini Juda-
mirinka. Tima chapinki ipokashitakiri imaninkariti Pawa, ikantakiri:
‘Pinkaimakaantiri Pedro, impokantyaari pipankoki, ari pinkimiro
inkamantimiri’ ”. 23 Ikanta Pedro ityaakaanakiri pankotsiki, ari
jimagaiyapaakini. Okanta okitiijyitamanai, jataki Pedro joyaatanakiri
pokashitakiriri, ari itsipatanakari iijjatzi Jope-jatzi, “iyikiiti” jinatzi.

24 QOkanta pashini Kkitijjyiri ariitaiyakani Cesarea-ki. Ari
joyaawintakari Cornelio itsipayitakari ijyininkamirinkaiti, iijatzi
jaapatziyaminthatani ikaimayitakiri irirori. 23 Jariitapaaka Pedro
pankotsiki, ishitowashitanakiri Cornelio, jotziirowashitawakari,
impinkathatawakirimi. 26 Iro kantacha Pedro jowatziyakiri, ikantziri:
“Pinkatziyi, atziri ninatzi iijatzi naaka, ari nokimitzimi iiroka”.
27 Tkanta jifiaanatziri Cornelio, ityaakaapaakiri, jifiaapaakitzi ojyiki atziri
apatotainchari. 28 Ikantanaki Pedro: “Piyotaiyini iiroka, naakaiti Juda-
mirinkaiti tii ishinitaitana nontsipatimi iirokaiti kaari nojyininkata, tii
okantaajaitzi nontyaapankotimi. Iro kantacha owakiraini jiyotaakina
Pawa, tii okantzi nonkantayitimi: ‘Nowinkani pinatzi’. 29 Irootaki kaari
nojyinkaantanaka nopokanaki pikaimakaantakina. Irofiaaka nokowi
niyoti iita pikaimakaantantanari”.

30 Tkantanaki Cornelio: “Chapinki, aritaki tzimaki 4 Kitiijyiri, ari
ikaatajaantaki iroflaaka ooryaatsiri, ithatanaka. Nosaiki naaka jaka
nopankoki notziwintawaita, namanamanaata otsiniriityaaki, ari
ikofiaatzimotakina shirampari, shipakiryaa okantapaaka iithaari.T
31 Tkantapaakina: ‘Cornelio, ikimakimi Pawa pamanamanaatari,
ikinkishiritakiro pinishironkatantapiintaki. 32 Potyaanti nampitsiki
Jope amirini Simdn, jiitaitziri iijatzi Pedro. Ari jimayimotziri ijyamitzi
jiitaitziri Simén, mishinantsipakori nampitawori inkaarithapiyaaki’.
33 Ari notyaantakiri thaankipiroitiini fiaakitimini, pimatakiro pipokanaki
thaankipiroitiini.  Jirika ipiyotakina Pawa. Incha pinkantinawo
ikantakimiri Awinkathariti”.

34 Tkantanaki Pedro: “Ari niyotziri irofiaaka imapirotatya Pawa
tii jimanintanitziri atziriiti, 35 jaapatziyayitari pinkathatanairiri,
tampatzikashiritatsiri, okantawitaka tsikarika inampiyitawo,
kaari nojyininkawita. 36 Tima jiroka Naantsi kinkithatakotziriri
Jesucristo, jatakotaintsiri nojyininkaki Israel-mirinkaiti, iriitaki Pawa
kantakaawori nokinkithatakotantaariri. Iriitaki pinkathariwintaini
maawoni, iriitaki saikakaayitaini iijatzi kamiitha. 37 Piyotaiyini
iirokaiti okaatzi awisaintsiri noipatsitiki. Tima pikimakowintakiro
ikinkithatakotakiri pairani Juan-ni okantakota owiinkaataantsi.
Irojatzi ipofiaantanakari Galilea-ki, 38 jifiaitakiri Jesus Nazaret-jatzi.
Iri Pawa ipakiri ishintsinka iijatzi Itasorinka. Ikinayitanaki irirori
inishironkatantayitzi, jowawisaakoyitaki ojyiki piyarishiritatsiri.
Iro jimatantakawori jiroka tima Pawa tsipatakariri. 39 Naakayitaki
Naayitajaantakiri maawoni jantayitakiri Jesds janta Judea-ki
ipofia Jerusalén-ki. Ipofiaashitaka jowamaitakiri, ipaikakoitakiri.
40 Tro kantacha imonkaataka mawa Kitiijyiri jafiaakagairi Pawa,

T 10:30 Kantakotachari jaka “ithatanaka”, irootaki ikantayiitziri pairani “ooryaatsiri 9”.

ikantakaakawo irirori nofiaayitairi naakaiti. 41 Tii jofiaagapanaatari
maawoni atziri, apa naakaiti, jiyoshiitakiri pairani Pawa jifiaayitairi.
Aritaki jaflagai, notsipatawaari nowaiyani iijatzi nirawaitaiyini.
42 Iriitaki otyaantaiyakinarini nonkamantayitairi atziriiti, nonkantairi:
‘Iri Jesus jowakiri Pawa jiyakawintairi maawoni afiaayitatsiri, ikaatzi
kamayitaintsiri iijatzi’. 43 Trijatzi Jesus ikinkithatakotsitakari
pairani Kamantantaniriiti, ikantaki: ‘Inkaati kimisantairini jirika
impairyaayitairi, aritaki impiyakotainiri iyaaripironka’ ”.

44 Jiflaawaiminthaitzi Pedro, ari  inampishiritantapaakari
Tasorintsinkantsi maawoni kimisantakiriri ikinkithatzi. 45 Iyokitzi
jowanakiri ikaatzi oyaatakiriri Pedro, jifiaakiro inampishiriyitan-
tapaakari Tasorintsinkantsi kaari ijyininkata, okimiwaitakawo
isakopiroitatyiinirimi, 46 jkimaiyakirini  jifiaawaitantanakawo
pashiniyitatsiri fiaantsi, ithaamintanakari Pawa. 47 Tkantanaki
Pedro: “¢Kantatsima ompitapithatyaari jowiinkayitya jirikaiti atziri,
kimiyitanakairi aakaiti inampishiritantyaari Tasorintsinkantsi?”
48 Ari jotyaantaki jowiinkaayiitiri jirikaiti impairyaitiri Jesucristo.
Ipofiaashitaka jirikaiti ikantanakiri Pedro: “Pisaikimowaitanakina®.

11

Ikamantapairiri Pedro kimisantzinkartiiti Jerusalén-ki

1 Ipofia ikimaiyakini pashini Otyaantapiroriiti iijatzi iyikiiti
nampitawori Judea-ki, ikantaitzi: “Ikimayitairo Ifiaani Pawa kaari
ajyininkata, ikimisantayitai irirori”. 2Iro jariiwitaa Pedro Jerusalén-ki,
jiflaanaminthatawairi Judd-mirinka kimisantayitaatsiri.* 3 Ikantawairi:
“;litama pariitantariri kaari ajyininkata, patyooyitakiri iijatzi?”T 4 Ari
ikamantanakiri Pedro tsika okanta opofhaantakari. Ikantanakiri:
5 “Nosaiki naaka nampitsiki Jope, namanamanaaminthata, ari
nofiaawiyatakari. Nofiaaki kimitawitakawori antawoiti manthakintsi-
maanka, ithatoyiitakiro opatziki, jowayiitakoitakiro okinapaakiro
inkitiki irojatzi tsika nosaikaki naaka. 6 Ari naminapirotanakiro,
nofiaaki ojyiki katsimari piratsi, nofiaaki ikaatzi kamathayitatsiri
kipatsiki, ipofia tsimiripaini. 7 Ipofia nokimaki fiaanatakinari, ikantana:
‘Pedro, pinkatziyi, powamairi jirikapaini, poyaari’. 8 Ari nakanaki:
‘liro Pinkathari, tima tii namonkomachiitziri naaka jirikapaini
ipinkaitziri’. 9 Japiitaitanakina jifiaanaitana, ikantaitzi: ‘Tima jirikapaini
ishinitaantziri Pawa, iiro piitashiwaitari “Ipinkaitziri”.’ 10 Mawajatzi
apiitaka jiroka. Ipofia jaayiitanairo inkitiki okaatzi nofiaakiri. 11 Ari
jariitaiyapaakani mawa shirampari aminaminatanari, jotyaantaitakiri
ipofiaakawo Cesarea-Ki. 12 TJifiaanashiritanakina Tasorintsinkantsi,
ikantakina: ‘Poyaatanakiri jirikaiti, iiro pikisoshiriwaitanaki’. Irootaki
nimatakiri.  Jirika 6 iyikiiti notsipatanakari. Iri notsipatakari
notyaapankotakiri shirampari kaari ajyininkata. 13 Ikamantawakina,
ikantana: ‘Chapinki, nofiaaki maninkari ikatziyapaaka jaka
nopankoki, ikantakina: “Potyaanti jatatsini nampitsiki Jope onkantya
jamantyaariri Simon, jiitaitziri iijjatzi Pedro. 14 Iriitaki kamantimironi

*
i 10:45 Jirikaiti “oyaatakiriri Pedro”, irijatzi jiitaitsitari “Totamishitaaniri”. 11:2 Kantako-

tachari jaka “Judd-mirinka”, irijatzijiitaitsitari “Totamishitaaniri”. T 11:3 Kantakotacharijaka
“kaari ajyininkata”, irijatziita jiitaitziri “kaari totamishitaaniri”.

tsika pinkantya pawisakoshiritantaiyaari, pintsipataiyaari maawoni
pijyininkamirinkaiti”.’ 15 Tkanta nokinkithawaitakaapaakiri, ari
omapokashitakinari  inampishiritantapaakari = Tasorintsinkantsi
iriroriiti, iroowaitaki inampishiritantakairi aakaiti owakiraini.
16 Ari nokinkishiritanakiro ikantakiri pairani Awinkathariti:
‘Imapiro Juan jowiinkaatantawo jifiaa, iro kantacha ari pifiaayitakiro
iirokaiti  inampishiritantaimi  Tasorintsinkantsi = kimiwaitakimi
jowiinkaatantatyiimirimi’. 17 Iriitajaantaki Pawa nishironkatakiriri
ilijatzi iriroriiti ikimitaayitai aakaiti akimisantairi Pinkathari
Jesucristo.  ¢litama nonkowantyaari naaka nomaamanitiri Pawa?”
18 Tkanta ikimaiyawakini iyikiiti nampitawori Jerusalén-ki, tikaatsi
inkantaiyanakini. Ithaamintaiyanakarini Pawa, ikantaiyanakini:
“iAri okantari! jInishironkatairi Pawa kaari ajyininkata! iKantatsi
jowajyaantairo iyaaripironka, onkantya jafiaashiritantaiyaari!”

Kimisantaatsiri Antioquia-ki
19 Aritaki jowamaitakiri Esteban, jitaitantanakawori ipatzi-
maminthaitziri kimisantzinkariiti. Iro ipofiaantanakari ishiyayitanaka

kimisantzinkariiti Fenicia-ki, Chipre-ki, Antioquia-ki. Ari
ikinkithatakaayitakiri Judd-mirinkaiti tsika okantakota Kamiithari
Naantsi, tiimaita ikinkithatakairi kaari ijyininkata. 20 Tro

kantzimaitachari, ari jariitaiyakani Antioquia-ki, kimisantaatsiri
pofiaachari Chipre-ki ipofia Cirene-ki. Ikinkithatakaapaakiri iijatzi
kaari ijyininkata, ikinkithatakotakiniri Kamiithari Naantsi tsika
ikantakota Jesuds, Awinkathariti. 21 Qkantakaapirowaitakari
ishintsinka Awinkathariti jirikaiti, jowajyaantakaakiri pashinijatzi
atziri jamitashiwaiwitakari. Ojyiki kimisantanairiri Awinkathariti.
22 Tkanta kimisantanaatsiri Jerusalén-ki, ikimakotakiri, jotyaantakiri
Bernabé Antioquia-ki. 23 Ikanta jariitaka Bernabé, jifiaapaakiri tsika
ikanta Pawa jinishironkatairi jirikaiti, antawoiti ikimoshiritapaaki.
Ikaminaapaakiri maawoni joisokiroshiritantyaariri Awinkathariti.
24 Tima jirika Bernabé nishironkataniri jinatzi, jawintaashiripirotari
Awinkathariti, inampishiripirowaitantari Tasorintsinkantsi. Irootaki
ijyikipirotantanakari kimisantanairiri Awinkathariti. 25 Ipofia Bernabé,
jataki Tarso-ki jifiiiri Saulo. 26 Ikanta jifiaapairi, jamairi Antioquia-ki.
Ari isaikimowaitakiri jiyotaaniiti apaani osarintsi, jiyotaayitaki ojyiki
atziri. Arijitanakawo Antioquia-ki jiitaitziri “Cristo-wiriiti”.

270kanta apaani kitiijyiri, jariitaiyakani Antioquia-ki kamantantaniri-
iti ipofiaanakawo Jerusalén-ki. 28 Ipofiaashitaka, apaani kamantantaniri
iitachari Agabo, ikatziyanaka japatotaiyani, ikantanaki: “Ari jifiaitaki
antawoiti tajyitsi maawoni nampitsiki”. Iri Tasorintsinkantsi
Naanashiritakiriri ~ jiyotantakawori. Irootaki monkaatainchari
ipinkathariwintantari Claudio. 29 Irootaki ikinkishiritantaiyakarini
Antioquia-jatzi inishironkatyaari Judea-jatzi jotyaantiniri iyikiiti ikaatzi
jinintakairiri. 30 Iro jimataiyakirini, jowaitakiri Bernabé itsipatakari
Sauloiri aminakaantironi. Jotyaantakiniri antaripiroriiti janta Judea-Kki.

12

Jowamaitantakariri Jacobo, ipofia jomontyaitakiri Pedro

1Tkanta pinkathari Herodes ipatzimaminthatakiri kimisantzinkari.
2Tkantakaantaki inthatzinkaitiri Jacobo, iririntzi Juan. 3 Ikanta jifiaakiro
Herodes iwitsikimotakari kamiitha Juda-mirinkaiti, joirikakaantakiri
iijatzi Pedro. Ari awisayitakiri jiroka joimoshirinkayiita
jowantapiintaitawori tantaponka. 4 Ari joirikakaantakiri
Pedro, jomontyaakaantakiri. Jowayitaki ikaatzi 16 owayiriiti
aamaakowintyaarini. Ikinkishiriwitaka Herodes jofiaagantirimi
atziriitiki jaminakotirimi ikinakaashitakari, onkaatakirika
joimoshirinkaitawo kitiijyiri Anankoryaantsi. 5 Jomontyaaminthaitziri
Pedro, amanamanaataiyachani kimisantzinkariiti japatowintakari
Pawa.

Jomishitowaitairi Pedro

6 Okanta imonkaatzimatapaaka jaantyaariri Herodes jirika Pedro
jofaagantiri atziriitiki. Jimayi Pedro tsiniripaiti josatikakiri apiti owayiri,
joojoitantakari apiti ashirotha. Saikayitatsi pashini owayiriiti ityaapi-
intaitzi jaamaakowintari. 7 Ari jomapokashitakari ipokaki imaninkar-
iti Awinkathariti, ikitainkatakotapaakiri. Jotsinkamirikitapaakiri Pe-
dro, jowakiryaakiri, ikantziri: “jPinkatziyi’” Oparyaashiwaitanaka
ashirotha joojoitantakariri jakoki. 8 Japiitakiri maninkari, ikantziri:
“Pinkithaatya, pi-zapato-tya”. Ari ikantakiro Pedro. Iikiro ikan-
tatzi maninkari: “Pintyaantyaawo pipiwiryaakominto, poyaatina”.
9 Shitowanaki Pedro joyaatanakiri maninkari. Tii jiyotzi imapirorika
okaatzi jantziri maninkari. Okimitzimowaitakari jifiaawiyatatyaarimi.
10Tkantajawisanaki apaani aamaakowintariri, jawisanakiri pashini. Iro
ishitowimati, jariitapaakawo ashirotatsiri ashitakowontsi, ishiryaashi-
waitanaka apaniroini. Shitowaiyanakini. Ikanta janiitaki, iro itaponi-
intanakityaami, ari jookanairi maninkari apaniroini. 11 Ari ikink-
ishiritanaka Pedro, ikantanaki: “Ari niyotzi imapirotatya jotyaantakiri
Pinkathari imaninkariti, jowawisaakowintaana Herodes-ki, jowaw-
isaakowintaana tsika inkantawaitinami Juda-mirinkaiti”.

12Tkanta jiyotanakiro Pedro jiroka, jatanaki opankoki Maria, inaanati
Juan, jiitaitziri ijjatzi Marcos, tsika japatotaita jamanamanaataita.
13 Kaimapaaki ityaapiintaitzi. = Okanta mainawo iitachari Rode,
jatanaki aminiri iitakarika. 14 Ari iyopaantitawairi Pedro jinatzi,
antawoiti okimoshiritanaki, tii ashitaryaanakiniri intyaantapaatyaari,
opiyitsitanaka inthomainta okamantantzi, okantapaaki: “Pedro
jinatzi kaimatsiri”. 15 Ari ikantaitawakiro: “jTii pishinkiwintatya!”
Iikiro oshintsitatzi iroori, okantzi: “Imapirotatya”. Ikantaiyini
irirori: “Aamashitya imaninkariti Pedro”. 16 Iikiro ikaimatzi Pedro.
Ikanta jashitaryaitakiniri, jifiaatziiri Pedro, jiyokitziitaiyanakini.
17 Ari jowaankanakiro jako Pedro jimairitantaityaari. Ipofia
ikinkithatakotanakiro tsika ikantakiro Awinkathariti jomishitowan-
taariri. Iikiro ikantanakitzi Pedro: “Pinkamantiri Jacobo iijatzi pashini
iyikiiti”. Ariishitowanai, jatanaki pashiniki nampitsi.

18 QOkanta okitiijyitamanai, ojyiki okantzimoshiriwaitakari
aamaakowintariri, tima tii jiyotaiyini tsika ikinaki Pedro.
19 Tkantakaantaki Herodes jaminaminayiitairi, tiimaita jifiiitairi.
Irootaki jookoitantanakariri aamaakowintawitakariri, jowamaakaan-
taitakiri. Ikanta awisaki jiroka, ari ishitowairi Herodes Judea-ki, jataki
inampitapaintyaawo Cesarea-ki.

Ikamantakari Herodes ] o ] )
20 Ari ikantapiintatya Herodes imaamaniwaitakiri nampitawori

Tiro-ki iijatzi Siddn-ki. Ikanta ikinkishiritaiyakani imaamanitani
jaapatziyaiyaari, tima ari jiyomparitapiintaiyani. Jotyaantaitaki
jatashitirini Herodes jaapatziyaiyaari. Ikanta saikapankotziriri
Herodes, jawintaapirotani, iitachari Blasto, jaawakiri kamiitha
pokashitakiriri. Ikantakowintakiri ~ Herodes-ki  tsikapaiti
inkinkithatakaantyaariri. 21 Monkaatapaaka Kkitiijyiri ikaimakaantakiri
Herodes inkinkithatakairi. Ari ityaantanakawo owaniinkatachari
iithaari ikinkithatakaantapiintantari, saikapaaki isaikamintoki
japatotaiyakani, kinkithatanaki. 22 Ari ikaimotaiyirini atziriiti, ikantzi:
“Jirinta Naawaitaintsiri, Pawa jinatzi, kaari atziri!” 23 Tii okantzimotari
Herodes ikimitakaantaitakari Pawa ithaamintaitakari. Irootaki
omapokantanakari jomantsiyaakiri imaninkariti Awinkathariti,

ikiniwaitanaki, kamaki.

24 Tro kantacha, iikiro iyaatakotanakitzi ifiaani Awinkathariti, iikiro
ijyikipirotanakitzi kimisantzinkariiti.

25 Tkanta Bernabé ipofia Saulo jimonkaatakiro jantakiro jotyaantan-
taitakariri Jerusalén-ki, piyaiyaani Antioquia-ki, ari itsipataari Juan ji-
itaitziri iijjatzi Marcos.

13

Jitanakawo ikinkithatakaantzi Bernabé itsipatari Saulo

1 Tzimatsi kamantantaniriiti janta Antioquia-ki japatotapiintaiyani
kimisantzinkariiti, tzimatsi iijatzi yotaantaniriiti. Jirika ikaataiyini:
Bernabé, Simdn jiitaitziri iijatzi Kisaakiri, Lucio pofiaachari Cirene-
ki, Manaén itsipatakari pairani Herodes jantaritaiyakini, iijatzi
Saulo.” 2 Okanta japatowintaiyarini Awinkathariti, itziwintaiyarini,
jifiaanashiritakiri Tasorintsinkantsi, ikantziri: “Powinari Bernabé
pintsipataakinari Saulo nantawaitakairi”. 3 Ikanta ithonkatakiro
jamanamanaataiyakani, itziwintaiyani, jotzimikapatziitotantakari
jako, jotyaantaiyakirini.

Ikinkithataiyini Otyaantapirori Chipre-ki

4 Tkanta jotyaantani Tasorintsinkantsi, jataiyanakini Seleucia-ki, ari
jotitaiyanakani jiyaatiro Chipre-ki. 35 Aatakoiyapaakani Salamina-ki.
Jitapaakawo ikamantantapaakiro ifiaani Pawa japatotapiintaiyani
Juda-mirinkaiti. Ari jiyaatsitanakari iijjatzi Juan jimitakowaitiri.
6 Jaathakiryaanakiro othampijyaaki, irojatzi jariitantakari Pafos-
ki.  Ari jiflaakiri jyiripiyaari Juda-mirinka, thiiyinkari jinatzi, jiita
Barjesus. 7 Jirika jyiripiyaari jaapatziyani jinatzi pinkathari Sergio
Paulo. Yotaniri jinatzi jirika pinkathari, ikaimakaantakiri Bernabé
itsipatakari Saulo, ikowatzi inkimiro ifiaani Pawa. 8 Iro kantacha
jirika jyiripiyaari iitachari ifiaaniki Grecia-jatzi Elimas, jotzikatzikatiri
pinkathari iiro ikimisantanta. 9 Ikanta Saulo, jiitaitziri iijatzi Pablo,
ikimpoyaanakiri jirika, ishintsitakaapirotanakiri Tasorintsinkantsi,
10 jkantanakiri: “jThiiyinkari! Kaaripirori pinatzi. Itomi kamaari pinatzi.
Pimanintakiro kamiithari. ¢liroma powajyaantziro potzikatzikatziro
tampatzikatzimotirini Nowinkathariti? 11 Irofiaaka jowasankitaitimi,

*
13:1 Jirika “Herodes”, iriitaki pinkathariwintantatsiri pairani Galilea-ki.

osamani pinkantya pinkamampotaakiti”.  Apathakiro ikantanaka,
tii jokichaatanai. Ikowakowawaitzi kathawakotairini. 12 Ikanta
jifiaakiro pinkathari awisaintsiri, ikimisantanaki. Iyokitzi jowakiro
ikinkithatakoitziri Awinkathariti.

Ariitaka Pablo itsipatakari Bernabé Antioquia-ki saikatsiri Pisidia-ki

13 Tkanta ishitowanai Pablo janta Pafos-ki itsipayitakari ikaataiyini
otitanaka jiyaatiro Perge-ki saikatsiri janta Panfilia-ki. Iro kantacha
Juan, tii joyaatanairi, piyanaka irirori Jerusalén-ki. 14 Ikanta jari-
itaka Perge-ki awisanaki pashiniki nampitsi Antioquia saikatsiri janta
Pisidia-ki. Ikanta janta, ityagaiyini japatotapiinta Juda-mirinkaiti Kiti-
ijjyiriki jimakoryaantaitari, saikaiyapaakini. 15 Aritaki ithonkaitakiro
jifiaanayiitziro josankinari Kamantantaniriiti, Ikantakaantaitani iijatzi,
ikantaki jiwatakaantatsiri japatotapiintaita: “Iyikiiti, kimitaka tzimatsi
pinkantiri iiroka onkantya inthaamintantayityaari atziriiti”. 16 Ipofia
ikatziyanaka Pablo, jakowakotanaki imairitantayiityaari, ikantanaki:
“iShirampariiti! jIsrael-mirinkaiti! jmaawoni iirokaiti ikaatzi pinkathatairiri
Pawal!

17 Iriitaki Pawa iyoshiitakiriri pairani achariniiti, Israel-mirinkaiti.
Iriitaki ojyifiaakiriri. Ipofia jofiaagantakiro ishintsinka jowawisaakoyitairi
Egipto-ki. 18 Ipofia ipiyathawaitakari Pawa otzishimashiki okaatzi 40
osarintsi. Iro kantacha Pawa jamawitakiro ipiyathayitakari. 19 Ipofia
japirotakiri Pawa ikaatzi 7 jyininkamirinkatawakaachari janta Canaan-
ki, irootaki jashitakagaariri achariniiti jiroka kipatsi. 20 maawoni jiroka
nokinkithatakoyitakimiri awisaki 450 osarintsi okaatzi osamanitaki.
Ipofia jowakiniri jiwariiti aminakoyitirini, irojatzi jiwiyaantantapaaka-
wori Samuel-ni, Kamantantaniri. 21 Iro kantzimaitacha ikowawitaka
apaani iwinkatharipirotityaari. Irootaki Pawa jowantakanariri Saul-
ni, itomi Cis, ijyininkamirinkaiti Benjamin. Iri pinkathariwintakiriri
okaatzi 40 osarintsi. 22 Iro kantacha Pawa jaapithatairi ipinkatharim-
into Saul-ni, ipoyaatanaari David-ni. Tima iri David-ni ikinkithatakotaki
pairani Pawa, ikantzi:

Jinimotakina nofiaakiri David, itomi Isai,

Iriitaki matironijantiro nokowiri naaka.

23 Tkanta itzimaki Jesus, icharinimirinkatakari David-ni. Iriitaki
ikajyaakaakiri Pawa jotyaantiri jowawisaakoyitai aakaiti Israel-
mirinkaiti. 24 Tikiraata impokiita Jesus, ikinkithatakotsitakari Juan-
ni, ikantaki: ‘Ontzimatyii pimpiyashiriyitai, powiinkaawintaiyaari
Pawa’. 25Tkanta Juan-ni jimonkaatzimatakiro jantawaitani, ikantanaki:
‘¢Piflaajaantakima naakataki jirika?  Tii naaka.  Afia aatsikitaki
nopinkathapirotsitakari naaka, tii okantaajaitzi inkimitakaantina
jimpiratani onkantya nonothopaitsitantyaariri i-zapato-ti’.

26 qryikiiti! jAbraham-mirinkaiti! imaawoni iirokaiti ikaatzi
pinkathatairiri Pawa! Aakatajaantaki jotyaantayiitakai jiroka Naantsi
awisakoyitantaiyaari. 27 Tima ikaatzi nampitawori Jerusalén-ki iijatzi
ijiwaripaini, tii jiyotaiyawakirini Jesus, jiyakawintaiyakirini. Kaari
jiyotantaajaitawakawo,  jimonkaatatziiro josankinatakoyitakiriri
Kamantantaniriiti, okantawita japiipiintawitakawo jifiaanatapiintakiro
japatotapiintaiyani Kkitiijyiriki jimakoryaantaitari. 28 Ipofia
ikowakotakiri Pilato intsitokakaantiri Jesus, okantawitaka tikaatsi
inkinakaashitapaintya irirori. 29 Okanta jimonkaatakiro jantayitakiro

okaatzi  josankinatakoitakiriri  pairani, jowatzikaryaakotakiri
ipaikakoitakiri, ikitaitakiri. 30 Iro kantacha Pawa jowiriintairi.
31 Ari jitanakawo JesUs jofiaagapanaatari ikaatzi tsipatakariri pairani
ipofiaantakari Galilea-ki irojatzi Jerusalén-ki. Ojyiki okaatzi Kitiijyiri
joflaagapanaatari. Iriitajaantaki  kinkithatakoyitairiri irofiaaka
tsikarikapaini isaikayitzi atziri. 32 Irijatziita nokinkithatakotzimiri
irofiaaka iirokaiti, nokinkithatakotzimiro Kamiithari Naantsi okantakota
ikajyaakaakiniriri Pawa achariniiti. 33 Ari jimonkaatakiro Pawa okaatzi
ikajyaakaakiniriri, tima jowiriintairi Jesus joflaagayitairi aakaiti, tima
ichariniiti anaiyatziini. Irootaki osankinatakotachari Salmo-ki, okantzi:
Notomi nowimi iiroka.
Naakataki piwaapatitanaa irofiaaka.
34 Aritaki ikinkithatakotsitakari Pawa jowiriintairi Jesus, iiro oshitziwai-
tanta iwatha. Ikantaki jiflaawaitaki:
Arinimonkaatainiri David-ni okaatajaantzi nokajyaakaakiniriri.
35 Tzimatsi pashini Salmo okofiaatakopirotzi jiroka, okantzi:
Iiro pishinitziri oshitziwaiti iwatha pitasorintsiti.
36 Imapiro, kaari David-ni onkinkithatakoti jaka, tima jafiaakaapaintziri
Pawa jirika David-ni, ipofia jimakoryaaki, itsipataari ichariniiti
ikitayitaa, ari oshitzitairi iwatha. 37 Irooma iwatha jirika jowiriintairi
Pawa, tii jifliiro oshitziwaiti iwatha irirori. 38 Iyikiiti, ontzimatyii
piyoyitai iirokaiti, iri nokinkithatakotzi Jesus, tima iri matairori
ipiyakotaimiro piyaaripironka. 39 Iikirorika paakowintatyiiyaawo
Ikantakaantani Moisés-ni, iiro ipiyakoitzimiro piyaaripironka.
Irooma aririka pinkimisantanairi Jesus, ari impiyakotaimiro irirori.
40 Paamaakowintaiya iirokaiti, pipishitaawokari josankinatakotakiri
Kamantantaniriiti, ikantaki:
41 Pinkimaiyini manintzirori tyaaryoori,
Ari piyokitziitapainti, irojatzi pimpiyantatyaari.
Tima ontzimawitatya paata oitya nantzimotaimiri,
lirotzimaita pikimisantziro, intzimawitatya oofiaawontimironi”.
42Tkanta ishitowimatanai Pablo japatotapiintaita, ikowakotaiyakirini
kaari ijjyininkata, ikantziri: “Pimpiyai pashiniki Kitijjyiri jimako-
ryaantaitari, papiitiro pinkinkithatakainawo jiroka fiaantsi”. 43 Ikanta
jlyaataiyaini Jud&-mirinkaiti iijatzi kaari ijyininkata japatotaiyani, tz-
imatsi ojyiki oyaatanakiriri Pablo itsipatakari Bernabé. Ari ikami-
naathayitakiri onkantya joisokirotantyaawori inishironkayitairi Pawa.
44 Okanta ariitaa pashini Kkitijjyiri jimakoryaantapiintaitari,
ipiyotaiyakani ojyiki atziri ikimisantziro ifiaani Pawa. 45 TIro
kantacha jifiaakiri Jud&-mirinkaiti ipiyotaiyapaakani atziriiti,
ikisashiritaiyanakani, jitanakawo jimaamaniwaitanakiri Pablo,
ithainkimawaitanakiri. 46 Tii ithaawanaki Pablo itsipatakari
Bernabé, ikantakiri irirori: “Iro kamiithawitachari nitawakimi
nonkamantayitimiromi iirokaiti ifiaani Pawa, tima Juda-mirinka
pinayitzi. Irooma pimanintaiyakironi, iiro pifiiiro jafiaashiritakaitaimi.
Irootaki nonkinkithatakaantyaariri kaari ajyininkata. 47 Tima ari
okanta jotyaantakina Nowinkathariti, ikantakina:
Iiroka nowaki pinkitiijyiinkatakotiri kaari pijyininkata,

i 13:33 Kantakotacharijaka “Salmo”, irojatzi ikantayiitsitari iijatzi “Salmo 2”. Tima pampitha-
gaantsi inayitatzi ikantaitziri Salmo. Ojyiki okaatzi, iro josankinaitakiri pairani.

Ari onkantya pinkinkithatakotantaiyaanariri awisakotaantsi.
Pothotyiiro maawoni kipatsi”.

48 Tkanta ikimaiyawakini kaari ijyininkawita, ikimoshiritaiyanakini,
ikantaiyanakini: “Owa okamiithatataitzi ifiaani Pinkathari”. Tima
ithonka ikimisantaiyanakini ikaatzi jiyoshiitaitakiri jafiaashiriyitai.
49Tthonka ikinkithatakoitanakiro ifiaani Awinkathariti nampitsipainiki.
50 Iro kantacha Judé&-mirinkaiti, ikinkithawaitakaaki faapiroriiti
jiwatakaantatsiri nampitsiki, tsinaniiti pinkathataawo, tsipatapi-
intawitakariri Juda-mirinkaiti japatotaiyani, jashiminthatakaanakari
impatzimaminthatiri Pablo itsipatakari Bernabé, jomishitowairi
inampitsitiki. 51 Tkanta Pablo itsipatakari Bernabé jotikanairo
lipatsikiiti jiyoitantyaari tii ikimisantaitziri Pawa janta. Ari
jawisaiyanakini pashiniki nampitsi Iconio-ki. 52 Tro kantacha
kimoshiri ikantaiyakani jiyotaaniiti, inampishiripirowaitantanakari
Tasorintsinkantsi.

14

Jiyaataki Pablo itsipatakari Bernabé Iconio-ki

1Tkanta Pablo itsipatakari Bernabé, ityagaiyakini japatotapiintaiyani
Judd-mirinka janta Iconio-ki. Ikinkithatakaapaakiri, ari ikimisan-
taiyanakini ojyiki Judd-mirinkaiti ipofia kaari ijyininkata. 2 Iro kantz-
imaitacha, tzimayitatsi kisoshiriri Juda-mirinka, ikaminaakiri kaari
ijjyininkata imaamanitiri kimisantakaantapaintsiri. 3 Irootaki, isaikan-
tapaakari osamani janta. Iikiro ikinkithatakotanakitziiri Awinkathar-
iti tii ithaawaiyini. Itasonkawintayitakiri, ari okanta jiyoyiitantari
imapirotatya ikinkithatakotziro inishironka Awinkathariti. 4 Iro kan-
tacha jimaamanitawakaanaka ikaatzi nampitawori janta. Tzimatsi aa-
patziyanakariri Juda-mirinkaiti, tzimatsi pashinipaini aapatziyanakariri
Otyaantapiroriiti. 3 Ipofiaashitaka Judd-mirinkaiti itsipayitakari kaari
ijyininkata, ikinkithawaitakaakiri jiwariiti jowasankitaawaitiri impofia
intsitokakaantantyaariri mapi. ¢ Iro kantacha iriroriiti, jiyotaki okaatzi
jantaitiri, shiyaka ikinaiyanakini Listra-ki jawisaki irojatzi Derbe-ki,
irootaki nampitsiiti saikatsiri janta Licaonia-ki. Ipofia jiyaayitanaki
iijatzi pashiniki nampitsi okaatzi tzimayitatsiri janta. 7 Ari ikinkithay-
itakiro iijatzi Kamiithari Naantsi janta.

Itsitokawiitakari Pablo Listra-ki

8 Okanta janta Listra-ki tzimatsi shirampari kisopookiri, tii janii-
wainitzi, tima ari ikantatya owakiraa itzimapaaki. Ari isaikaki jirika
shirampari, 9 ikimisantziri Pablo. Ipofiaashitaka Pablo ikimpoyaanakiri
shirampari, jiyotakiri owanaa jawintaashiripirowaitaka, kantatsi josh-
inchagairi. 10 Jifiaanatanakiri shintsiini, ikantanakiri: “jPinkatziyi, pin-
tampatzikatiro piitzi!” Apathakiro jimitaanaki shiramparikatziyanaka,
aniitanai. 11 Ikanta jifiaitakiro jantakiri Pablo, ikaimaiyanakini atziri-
iti ifiaaniki Licaonia-jatzi, ikantaiyini: “{Jayiitzimotakai pawa jojyakari
atziriwi!” 12Tkimitakaanakiri Bernabé iriimi iwawaniiitachari “Japiter”,
iriima Pablo ikimitakaanakiri iriimi iwawani iitachari “Mercurio”, tima

iriitaki flaawaitatsiri. 13 Ikanta ijyiripiyaariti Jupiter, saikatsiri iyaapa-
pankotiki ipiyotapiintaiyani, jamaki ipirapaini, inchatiyapaini. Itsipay-
itakari atziriiti ikowawitaiyani impinkathatiri Otyaantapiroriiti, jowa-
mainiri ipiraiti, intainiri.* 14 Iro kantacha Bernabé itsipatakari Pablo
jiyotaki irirori ikowiri jantaiyirini, isagaanakiro iithaari, josatikan-
tanakari atziriiti, ikaimanaki, 15ikantzi: “;litama pantantyaawori jiroka?
Atziri ninayitatzi naaka, ari nokimitzimi iirokaiti. Irootaki nopokan-
takari nonkamantayitaimi powajyaantayitairo pamitashitapiintakari.
Ontzimatyii pinkimisantairi Pawa Kafiaanitatsiri, witsikakirori inkiti,
kipatsi, inkaari, iijatzi maawoni tzimayitantawori. 16 Irijatzi shiniy-
itakiriri pairani pichariniiti jantapiintayitantakawori inintashiyitari
iriroriiti. 17 Iro kantzimaitacha tii jimanapithapirotziri iiro jiyotanta-
ajaita afiaatsi irirori. Tima iri Pawa nishironkatapiintakairi aakaiti,
jowaryiiro inkani, okithokitantayitari awankiripaini, iri payitairori
maawoni owayitari, ari okanta akimoshiriyitantari”. 18 Okantawitaka
ikantayiwitakari atziriiti jiroka, ojyiki opomirintsitaka jowajyaan-
takaantyaariri jowamainiri ipirapaini intainiri.

19 Ari jariitaiyapaakani Jud&-mirinka pofiainchari Antioquia-
ki iijatzi Iconio-ki. Ikaminaayitapaakiri atziriiti. Irootaki
itsitokantawitakariri Pablo. Jinoshikanakiri jookakiri nampitsithapiki,
jifiaajaantaki aritaki jowamaakiri. 20 Ipofia jiyotaaniiti Pablo
japatowintapaakari, ari ipiriintanaari iijatzi ipiyanaa nampitsiki.
Ikanta okitiijyitamanaki jataki Derbe-ki itsipatanaari Bernabé.
21 Jkanta ikamantantapaakiro Kamiithari Naantsi janta Derbe-
ki, ikimisantakaaki ojyiki atziri.  Ipofiaashitaka ipiyaawo Listra-
ki, Iconio-ki irojatzi Antioquia-ki. 22 Ari ikinkithatakaayitanairi
jlyotaaniiti, = ikaminaayitanairi onkantya joisokiroyitantyaariri
jawintaashiritanakari, ikantayitziri: “Ontzimatyii afiiiro ankimaatsi-
waityaari antyaantaiyaari ipinkathariwintantai Pawa”. 23 Jowanaki
antaripiroriiti  jiwatirini Kkimisantzinkariiti japatotapiintaiyani.
Ipofia jamanamanaatakowintakari, itziwintayitakari, ikantapiintaki:
“Nowinkathariti, paamaakowintaiyaari jirikaiti awintaayitanaimiri”.

Piyaa janta Antioquia-ki saikatsiri Siria-ki

24 Tpofia ikinapairo Pablo janta Pisidia-ki, irojatzi Panfilia-
ki. 25 Tkinkithatakaantanaki janta Perge-ki, ipofia jawisanaki
irojatzi janta Atalia-ki. 26 Ari jotitanaa irojatzi Antioquia-ki, tsika
jowaitakiri pairani jiyaatantyaari inkamantantiro inishironkatantai
Pawa. Irootaki jimonkaatakiri jantayitakiro. 27 Ikanta jariitaa
Antioquia-ki, japatoyitapairi kimisantzinkariiti, = ikamantapairi
okaatzi jantakaayitakiriri Pawa, tsika ikanta Awinkathariti
jawintaashiritakaayitaari kaari ijyininkata. 28 Ari isaikapairi Pablo
itsipatakari Bernabé itsipayitapaari jiyotaaniiti.

15

Japatoyiita Jerusalén-ki
1 Ipofia jariitaka Antioquia-ki, shirampariiti ipofiaayitakawo Judea-ki,
jlyotaantayitapaaki, ikantantapaaki: “Iyikiiti, iirorika pimonkaayitziro

*
14:13 Kantakotacharijaka “ipirapaini”, iri toro-paini.

Ikantakaantani Moisés-ni, pintomishitaanitaiya, iiro pawisakoshiriyi-
tai”. 2 Ikanta Pablo itsipatakari Bernabé owanaa jiftaanaminthatakiri
jirikaiti ariitapainchari. Irootaki ikowayiitantakari jotyaantaitiri Pablo,
Bernabé ipofia pashinipaini, jiyaati Jerusalén-ki jifiiiri Otyaantapirori-
iti ipofia antaripiroriiti, inkinkithawaitakotiro kantainchari. 3 Ipofia
jotyaantakiri ikinanaki Fenicia-ki irojatzi Samaria-ki, ikamantantayi-
tanaki tsika ikantayitaa ikimisantayitai kaari ijyininkata. Ikimoshir-
itaiyanakini iyikiiti ikimawaki. 4 Ipofia jariitaiyakani Jerusalén-ki.
Kamiitha jaawakiri kimisantzinkariiti, Otyaantapiroriiti ipofia an-
taripiroriiti. Ikamantapaakiri jantakaayitakiriri Pawa. 5 Iro kantacha
kiyopayipaini Fariseo kimisantaatsiri, ikatziyanaka iriroriiti, ikan-
tanaki: “Ikaatzi kimisantayitaatsiri kaari ajyininkata, okowapirotatya
jimonkaayitairo Ikantakaantani Moisés-ni, intomishitaanitaiya”.

6 Ari japatotaiyakani Otyaantapiroriiti itsipayitakari antaripiroriiti
jifiaanatakotziro tsika okantakota jiroka. 7 Tkanta osamanitaki
jifiaanatawakaawintakawo, ikatziyanaka Pedro, ikantanaki: “Iyikiiti,
pinkinkishiritaiyironi iirokaiti tzimatsi jantzimoyitakairi Pawa pairani.
Jotyaantakina naaka nokinkithatakaayitairi Kamiithari Naantsi kaari
ajyininkata, ari okanta ikimisantantayitaari iriroriiti. 8 Tima Pawa
jiyotziri ishiriki, ari jofiaagayitairo ikowi irirori inampishiritantaiyaari
Tasorintsinkantsi  kaari  ajyininkata  ikimitaayitakai pairani
aakaiti. 9 Tima jaapatziyayitaari Pawa jirikaiti ikimitakai iijatzi
aakaiti, joitintashiriyitairi jawintaashiritaari. 10 ;Kamiithatatsima
pifiaantawaityaari Pawa? ¢litama pifiaatinatakaantyaariri jiyotaani? Tima
pishintsiwintawaitakiri jimonkaatiro kaari aawiyaajaitzi aakaiti, kaari
jaawiyaajaitzi achariniiti. 11 Irootaki inishironka Awinkathariti Jesus
owawisaakoshiriyitairi aakaiti. Ari inkimitsitaiyaari iijjatzi iriroriiti”.

12 Ari jimairitaiyanakini maawoni, ikimisantanakiri Bernabé
itsipatakari Pablo ikinkithatakotziro jantakaayitakiriri Pawa
pashinijatziki atziriiti, itasonkawintakaayitakiri. 13 Ikanta ithonkakiro
ikamantantaki, ikantanaki Jacobo: “Iyikiiti, pinkimisantawakina:
14 Tkamantakairo Simén tsika ikanta Pawa jitantanakawori jiyoshi-
iyitaki pashinijatzi atziriiti, inkimisantantaiyaariri, impairyaayitairi.
15 Ari imonkaatari josankinatakotakiri pairani Kamantantaniriiti,
ikantaki:

16 Aririka onkaatapaaki jiroka, ari nompiyi.

Nowatziyairo ipanko David tyagaintsiri.

Nompinkatharitakairi incharinityaari inkimitaiyaari ikanta irirori
nopinkatharitakaakiri.

17 JTaminaminataina pashinijatzi atziri, inkantayitaina: ‘Nowinkathar-
iti’

Ari onkantya nashitantaiyaariri kaari pijyininkata, impairyaayitaina.

18 Ari ikantaki jifiaawaitaki Awinkathariti, ofiaagantzirori ikinkishiritsi-
takari owakiraini jitantanakawori.

19 Trootaki nonkantantyaari naaka, iiro okantzi afiaakaawaitiri kaari

ajyininkata ikaatzi kimisantayitairiri Pawa. 20 Apa otyaantiniri os-

ankinarintsi ashintsiwintiri iiro jowayitantari wathatsi jashitakaayi-

tariri iwawaniwaitashitari, iiro jimayimpiriwaiyitanta, iiro jowakoyi-

tantawo iriraani piratsipaini. 21 Tima irooyitaki josankinari Moisés-ni

ikinkithatakotapiintaitziri tsikarikapaini japatotapiinta Juda-mirinka ki-
tijjyiriki jimakoryaantaitari. Irootaki jitanakari pairani. Irootaki jowa-
jyaantantyaawori jirokapaini iiro ikantzimoshiritakaantari ajyininka-
paini”.

22 Tkanta Otyaantapiroriiti itsipatakari antaripiroriiti,
kimisantzinkariiti, jowaki jotyaantiri Antioquia-ki intsipatyaari
Pablo iijatzi Bernabé. Jirika ikaatzi jowakiri: Judas jiitaitziri iijatzi
Barsabas, ipofiaapaaka Silas. Iriiyitaki jiwatakaayitirini iyikiiti janta.
23 Iriiyitaki aanakironi osankinarintsi. Jiroka okantzi osankinata:
“Iyikiiti, naakaiti Otyaantapiroriiti, antaripiroriiti. Niwithataiyimini
iirokaiti kaari nojyininkamirinkata nampiyitawori Antioquia, Siria,
ipofia Cilicia-ki. 24 Niyotaiyakini tzimatsi pofiaayitanainchari jaka, iri
ofiaashirinkakimiri janta, ikowi pimonkaayitairo Ikantakaantaitani,
pintomishitaanitaiya. Kaari notyaantani naakaiti. 25 Trootaki
nokinkithawaitantari jaka, nowaki akaataiyirini, jiyaatantyaari
jifiiimi  intsipatanatyaari itakokitani Pablo intsipatanatyaari
Bernabé. 26 Iriiyitaki atsipiwintakariri Awinkathariti Jesucristo.
27 Jirika notyaantakimiri irofiaaka: Judas intsipatakari Silas.
Iriitaki  kinkithawaitakaapaakimini janta inkamantapaakimiro
maawoni jiroka. 28 Tii okantzi nofiaakaawaitimi iirokaiti, tima
iro kamiithatzimotakiriri Tasorintsinkantsi, iijatzi naakaiti. = Apa
pimayitanairo kowajaantachari. Jiroka: 29 Iiro powayitari wathatsi
jashitakaitariri iwawanitashiitari. Iiro powakoyitawo iriraani
piratsi. Iiro pimayimpiriwaitzi. Aririka pimonkaayitanakiro jiroka,
kamiithataki. Ari okaatzi”.

30 Tkanta jotyaantaitakiri, jataki Antioquia-ki. Ari japatotapaakiri
kimisantzinkariiti, ipapaakiri osankinarintsi. 31 Ikanta jifiaanatawakiro,
ikimoshiripirotaiyanakini. 32 Tima kamantantaniri jinayitzi Judas
ipofia Silas, ithaamintakaapaakari iyikiiti joisokirotyaari Pawa,
ikinkithawaitakaapaakiri. 33 Okanta osamanitaki isaikimowaitakiri
kamiitha, jotyaantairi ipofiaakawo pairani. 34 Iro kantacha Silas
okamiithatzimotakiri irirori isaikanaki. 35 Iijatzi Pablo itsipatakari
Bernabé irojatzi isaikanaki iriroriiti Antioquia-ki, itsipayitakari
ojyiki pashinipaini, iikiro jiyotaantanakitzi, ikamantantziro ifiaani
Awinkathariti.

Jookawintairi Pablo jirika Bernabé, japiitakiro jiyaatzi ikinkithatzi

36Tkanta osamanitaki, ikantairi Pablo jirika Bernabé: “Thami apiitiro
ariityaari inampiitiki iyikiiti tsika akamantantakiro ifiaani Awinkathar-
iti.  Aminairi tsika ikantayitaka”. 37 Ari ikowawitaka Bernabé
jaanakirimi Juan, jiitaitziri iijatzi Marcos. 38 Iro kantacha tii ini-
motziri Pablo jaanairi, tima Marcos jookawintakiri pairani Panfilia-
ki, tii jothotyiiro intsipatyaari ikinayitaki ikinkithatakaantzi. 39 Ari
jiflaanaminthatawakaiyakani. Aripaiti jookawintawakaanaka. Jaanakiri
Bernabé jirika Marcos, otitanaka ikinanaki Chipre-ki. 40 Iriima
Pablo, jaanakiri Silas. Ipofia jamanamanaatakotawakari iyikiiti, ikan-
taiyini: “Nowinkathariti, nawintaimi iiroka, aritaki pinishironkatakiri
jirika”. Ari jiyaataiyanakini. 4! Ikanta ikinanaki Siria-ki, Cilicia-ki,
jominthashiritakaayitaari ikaatzi kimisantayitaatsiri.

16

Timoteo itsipatari Pablo iijatzi Silas

1Tkanta jariitaka Pablo janta Derbe-ki itsipatakari Silas irojatzi jari-
itantakari Listra-ki. Ari jifiaaki jiyotaani Awinkathariti jiita Timoteo,
otomi Jud&-mirinka kimisantatsiri, Grecia-paantiri jinatzi iwaapatitari.
2Tkanta jirika Timoteo kamiitha ikinkithatakotaiyirini kimisantzinkari-
iti nampitawori Listra-Ki iijatzi Iconio-ki. 3 Ari ikowakiri Pablo intsi-
patyaari Timoteo. Iro kantacha jitawakari itomishitaanitakiri iiro iki-
sawaitanta Juda-mirinkaiti nampitawori janta, tima jiyotaiyini maawoni
Grecia-paantiri jinatzi iwaapatitari Timoteo. 4 Ikanta ikinayitanaki
nampitsiitiki, ikamantayitanakiri kimisantzinkariiti jimonkaayitairo
josankinatakiri pairani Otyaantapiroriiti itsipatakari antaripiroriiti
janta Jerusalén-ki. 5 Ari okanta ityaaryooyitantanakari kimisantzinkari-
iti jawintaayitanaka, iikiro jiyaatanakitzi Kkitiijyiriki ijyikipirotanaki.

Jomishimpiyaakiri Pablo Macedonia-jatzi

6 Tkanta Pablo joshinampitanakiro Frigia iijatzi Galacia, tima tii
ishinitairi Tasorintsinkantsi inkinkithatakaanti janta Asia-ki. 7 Irojatzi
jariitantakari Misia-ki. Ari ikinkishiriwitakari jiyaatiro Bitinia-ki, iro
kantacha tii ishinitairi Itasorinka Jesus. 8 Awisanaki janta Misia-ki,
oirinkaiyapaakani nampitsiki Troas. 9 Ari janta imishiwaitakiri Pablo
tsiniripaitiki, imishitaki Macedonia-jatzi, ikantziri: “Pariitina non-
ampiki, pinishironkayitaina naakaiti”. 10Tkanta imishiwaitaki Pablo, ari
niwitsikaiyanakaniniyaataiyini Macedonia-ki, tima niyotanakiiri Pawa
kaimashiritakinari janta nonkinkithatakotiro Kamiithari Naantsi.

Jomontyaitakiri Filipos-ki

11 Ari notitaiyanakani Troas-ki, apatziro nowanakiro niyaatiro
Samotracia-ki. Okanta okitiijyitamanaki irojatzi naatakotantapaakari
nampitsiki Nedpolis. 12 Opofia nawisanaki irojatzi Filipos-ki,
jinampiyitawo pofiaayitainchari Roma-Kki, otzinkami nampitsi inatzi
janta Macedonia-ki. Ari nosaikawaitapaakiri janta. 13 Okanta Kkitiijyiri
jimakoryaantapiintari Juda-mirinkaiti, niyaataki jifiaathapiyaaki, tima
nokinkishiritaiyakani ari jamanamanaatapiintaiyani. Ari nofiaapaaki
tsinani apatotaiyakani, nosaikaiyapaakini nokinkithatakotziniro
Kamiithari Naantsi. 14 Okanta tsinani apatotainchari oita Lidia,
opoflaawo iroori nampitsiki Tiatira. Opoki iyompariwaita manthakintsi
pitzirishimawoyitatsiri. = Tima opinkathatapiintakiri Pawa jiroka
tsinani, okimaminthatakiri ikinkithatzi Pablo, jiminthashiri-
takaanakawo Awinkathariti. 15 Owiinkaataka, otsipatakari ikaatzi
saikapankotzirori. Ipofiaashita okantaiyanakinani: “Piyotzirika iirokaiti
notyaaryoowintairi Awinkathariti, pimpokaiyini pimayi nopankoki”.
Arinimataiyakironi, tima irootaki shintsiwintakinari.

16 Opofiaashitaka apaani Kitiijyiri, niyaataiyini namanamanaatya, no-
tonkiyotaka mainawo ompirataawo. Piyarishiritatsiri, jiyotakaayitziro
iitarika awijyimotirini atziri. Irootaki ipinaitantariri ojyiki ompirata-
wori. 17 Jiroka mainawo itanakawo oyaatanakiri Pablo, oyaataiyanaki-
nani iijatzi naakaiti, okantzi okaimi: “{Jirika shirampariiti jompi-
ratani jinatzi Pawa Jinokijatzi, iriitaki kamantimironi pawisakoshiri-
tantaiyaari!” 18 Ari okantapiintatya jiroka Kitiijyiriki, irojatzi owat-
simashiritantakariri Pablo, ipithokashitanakawo, jifiaanatanakiri piyari

aagashiritakirori, ikantziri: “Piyaapithatairo mainawo, iri Jesucristo
matakaimironi nopairyaakiri”. Apathakiro ikantanaka piyari jiyaapi-
thatairo.

19 Tkanta jifiaakiro ompiratawori, jiyotanaki iiro jaantaawo ojyiki
kiriiki.  Joirikakiri Pablo itsipataakiri Silas, jaanakiri jiwariitiki,
irojatzi janta ipiyowintantapiintaita. 20 Ikantapaakiri pinkathariiti
aminakotantaniri: “Jirikaiti Jud4-mirinka jinatzi. Ichapishiryaayitakiri
atziriiti jaka anampiki, 21jiyotaayitakiri kaari ashiniyitzi jantaitiro, tima
aakaiti ijjyininkamirinkaiti Roma-jatzi”. 22 Ari ipithokashitaitanakari
Pablo itsipatakari Silas, ikantaki pinkathariiti aminakotantaniri:
“Paatonkoryaayitiri, pimpajawaitiri”. 23 Aritaki ipajawaitakiri ojyiki,
jomontyaakaantakiri. Ikantanaki:  “Paamaakowintapirotyaari”.
24 Tkimaki aamaakowintantaniri ikantaitakiri, jomontyaapirotakiri
inthomainta, jawitsinaakiitantakari inchakota.

25 QOkanta niyankiiti tsiniripaiti, = jamanamanaata ipofia
ipampithagaiyini Pablo itsipatakari Silas, kimaiyatsini pashini
omontyaari. 26 Omapokashitanaka ontzifiaanaka, iiwokapaakiro
jomontyaitakiri. Apathakiro ashitaryaayitanaka ashitakowontsi,
ishiryaakowaitashitanaka omontyaari ithatakowiitantakari ashirotha.
27 Tpofia ikakitanaki aamaakowintantaniri, jifiaatziiro ashitaryaaka
jomontyaawiitakari, ari jinoshikanakiro jowathaaminto ikowi
josataiya, jifiaajaantaki shiyayitaka omontyaariiti. 28 Iro kantacha Pablo
ikaimotanakiri, ikantziri: “jliro powashironkaawaitashita, iinitatsi
nosaikaiyini maawoni jaka!” 29 Ipofiaashitaka jirika aamaakowintan-
taniri ikaimakaantaki ootamintotsi, ishiyapirotanakitya ityaapaaki,
okawaitanaka ithaawanaki, jotziirowashitapaakari Pablo itsipatakari
Silas. 30 Ipofia jomishitowanakiri, josampitakiri, ikantziri: “Pinkathari,
¢litama nantiri naaka nawisakoshiritantaiyaari?” 31 Ikantanakiri irirori:
“Pinkimisantairi Pinkathari Jesus, aritaki pawisakoshiritai iiroka iijatzi
ikaatzi saikapankotzimiri”. 32 Ikinkithatakotanakiniri tsika ikantakota
Awinkathariti iijatzi ikaatzi saikapankotakiriri. = 33 Ipofiaashitaka
iinta oniyankiititzi tsiniriri jirika aamaakotantaniri ikiwanakiniri
jaawiyaitakiri ipajaitakiri. Ipofia jowiinkaayitaka jirika itsipatakari
jjyininkamirinkatari. 34 Ari jaanakiri ipankoki, ipapaakiri jowanawo.
Kimoshiri ikantanaka jirika ikimisantairi Pawa itsipayitaari ikaatzi
saikapankotakiriri.

35 Okanta okitiijjyitamanai, jirikaiti pinkathari aminakotantaniri
ikaimakaantakiri kimpoyaakotaniri, ikantakiri: “Pomishitowakaan-
tairi jirikaiti”. 36 Tkanta aamaakotantaniri, ikantakiri Pablo:
“Ikantakaantakina pinkathari nomishitowayitaimi. Kantatsi irofiaaka
piyaayitai kamiitha”. 37 Iro kantacha Pablo ikantanaki irirori:
“Josankinatakotakaantani Roma-jatzi ninatzi naaka, iro kantacha
ipajawaitakina japatotapiintaita, tii jaminawakiro tzimatsirika nok-
inakaashitani. Jomontyaakaantakina. ¢lroflaakama ikowi jimanakaina
jomishitowayitaina? iTii nokowiro! Pinkantiri impokanaki irirori
jomishitowayitaina”. 38 Ikanta jirika aamaakotantaniri, ikamantakiri
pinkathari. Ikimawaki josankinatakotani jinatzi Roma-jatzi, antawoiti
ithaawaiyanakini. 39 Jatanaki pinkathariiti, ikantapaakiri Pablo
itsipatakari Silas: “Pimpiyakotina nowasankitaakaantawaitakimi”.
Ari jomishitowakaantairi, ikantawairi: “Piyaataityaami”. 40 Ari

jlyaataiyaini opankoki Lidia. Ikinkithatakaayitanairi kimisantzinkari-
iti, ithaamintashiritakaayitanairi, jataiyaini.

17

Imaamaniitantaki Tesalonica-ki

1Tkanta jariitantayita Pablo itsipatakari Silas ikinayitanaki Anfipolis-
ki, Apolonia-ki irojatzi jariitantakari Tesaldnica-ki, otzimi janta
japatotapiintaiyani Juda-mirinkaiti. 2 Tima iro jamitapiintakari Pablo
aririka jariitya pashiniki nampitsi, ityaapiintzi tsikarika japatotapiinta
Juda-mirinkaiti, ikinkithatzi. Irootaki jimatapaakiri irofiaaka. Ipofia
japiitairo pashiniki kitiijyiri jimakoryaantaitari, japiitairo iijatzi. Ari
jifiaanaminthatapiintakiri Jud&-mirinka. 3 Jookoyitatziiniri Osankinar-
intsipirori tsika ikinkithatakota Cristo inkamimotanti, impofiaashitaiya
jafiagaiiijatzi. Ikantayitziri: “Jirika Jesus nokinkithatakotakimiri, iriitaki
Cristo”. 4 Ari ikimisantanaki tsika ikaatzi Juda-mirinka, itsipatanakari
Pablo iijjatzi Silas. Ikimisantaiyanakini iijatzi ojyiki Grecia-paantiri
pinkathatasorintsitaniri, ari okimitsitakari iijatzi pinkathataawo
tsinaniiti. 5 Iro kantacha Jud&-mirinkaiti kaari kimisantatsini, tii
inimoshiritanakiri.  Japatotaki kaaripiroshiririiti. = Jotyaantakiri
imaamanitanti nampitsiki. Imaamanipankotakiri iijatzi Jason,
jaminaminatziri Pablo itsipatakari Silas. 6 Tii jiflaashitari janta,
jinoshikanakiri Jason itsipataanakiri pashini kimisantzinkariiti,
jaanakiri isaiki jiwatakaantzirori nampitsi, ikantaiyapaakini: “jTzimatsi
shirampariiti ochapishiryaantaintsiri nampitsiitiki, pokaki irofiaaka
jaka. 7Jirika Jason oosaikawakiriri ipankoki! Ithainkayitakiro jirikaiti
ikantakaantani pinkatharitatsiri Roma-ki, ikantaiyakini: ‘Tzimatsi
pashini pinkathari, jiita Jesus’ ”. 8 Ikanta ikimaiyawakironi jiroka,
tii inimotaiyanakirini atziriiti iijatzi jiwariiti. 9 Tkowakoitakiri
Jason impinawintya itsipayitakari pashinipaini, ari onkantya
impakaantaiyaariri.

Jataki Pablo itsipatanaari Silas Berea-ki

10 Tkanta kimisantzinkariiti, jotyaantairi tsiniripaiti Pablo
itsipatanaari Silas, jiyaatai Berea-ki. Ikanta jariitaiyakani janta,
jataiyakini japatotapiintaiyani Judd-mirinka. 1! Jirikaiti Jud4-mirinka,
nishironkatantaniri jinaiyatziini tii ikimitari Tesal6nica-jatzi, kamiitha
ikimisantawakiro fiaantsi. Jaakowintanakawo Kitiijyiriki jiftaanatanakiro
Osankinarintsipirori jifiaantyaawori imapirotatyaarika ikamantaitziriri.
12 Qjyiki Jud&-mirinkaiti kimisantanaintsiri, ari ikimitsitakari iijatzi
Grecia-paantiri pinkathataari, iijatzi tsinaniiti. 13 Iro kantacha Juda-
mirinkaiti nampitawori TesalOnica-ki, ikimakotakiri ikinkithatakaantatzi
Pablo janta Berea-ki, pokaiyanakini, imaamaniminthawaitapaakiri
atziriiti. 14 Iro kantacha kimisantzinkariiti jaanakiri Pablo
inkaarithapiyaaki. Iriima Silas itsipatakari Timoteo ari isaikanaki
irirori. 15Ipofia jawisakagaitanakiri Pablo irojatzi jariitantakari Atenas-
ki. Ikanta ipiyaiyaani Berea-ki, ikantapairi Silas itsipatakari Timoteo:
“Ikaimakaantaimi Pablo, piyaatai thaankipiroini”.

Isaiki Pablo Atenas-ki i R o
16 Tkanta Pablo joyaawintari Atenas-ki Silas itsipatakari Timoteo,
ojyiki  ofiaashirinkakiri jifiaayitziri Atenas-jatzi jamanamanaatari

ojyakaantsipaini.” 17 Trootaki ikinkithawaitakaantakariri Juda-
mirinkaiti,  iijjatzi pashinipaini pinkathatasorintsitaniri janta
japatotapiintaiyani. Ojyiki ikinkithawaitakaapiintaki iijatzi

kitijjyiriki tsikarika ipiyotapiintaiyani atziriiti janta nampitsiki.
18 Jifiaanaminthayitziri iijatzi yotaniriiti janta nampitsiki. Tzimatsi
kantayitatsiri:  “¢litamachiitaka ikinkithatakotziri jirika kifiaaniri?”
Ikantaiyini pashini: “Kimitaka ikinkithatakotatziiri pashinitatsiri
pawa”. Iro ikantayitantakari tima Pablo ikamantantatziiro Kamiithari
Naantsi tsika ikantakota Jesus, jafiaantaari iijatzi.T 19 Ipofia jomiyaanakiri
otzishiki iitachari “Aredpago”, tsika japatotapiintaiyani. Josampitakiri:
“Incha pinkinkithatakotinawo owakiraatatsiri piyotaantziri jaka
nonampiki. 20 Tima pikinkithatakotakinawo kaari nokimapiintzi.
Nokowaiyini niyoti iita kantakotachari”. 21 (Tima okaatzi itzimawintziri
Atenas-jatziiti itsipatakari ariitzinkariiti janta, ikimisantayitziro
owakiraatatsiri fiaantsi, jowawisaimaityaawo.)

22 Tkatziyanaka Pablo ipiyowintaitakari, ikantanaki: “Atenas-
jatziiti, nofiaakimi naaka, tzimatsi ojyiki piwawaniyitari, pamana-
manaatashitapiintari. 23 Nokinayitzi pinampiki, nofiaayitakiro
pitaapiriminto. Tzimatsi apaani osankinataka, okantzi: ‘PAWA KAARI
JIYOYIITZI. Irijatzita nokinkithatakotzimiri naaka. 24 Iri witsikakirori
kipatsi maawoni tzimantayitawori, irijatzi Pinkathariwintzirori
inkiti ijjatzi kipatsi.  Tii isaikantawo tasorintsipanko jiwitsikani
atziriiti. 25 Tii ikowiro irirori jiwitsikaitiniri tsikarika oitya. Tima
iriitaki afiaakaayitairi maawoni aakaiti, irijatzi afiinkatakaayitairi,
ipayitairo maawoni tsikarika oitarika. 26 TIriitaki witsikakiriri
itawori shirampari, jojyifiaakiri, itzimpookakiri inampitantyaawori
maawoni kipatsiki. Ikinkishiritsitaka tsika onkaati osamaniti
jinampitaiyaawo tsikarikapaini. 27 Iro jantantakawori jiroka, onkantya
jaminaminaitantyaariri. Kimiwaitaka ipampipampiwaitatyiimi
jaminaminaitziri. Ari jifiiiri. Tima tii intaina isaiki Pawa ari itsipayitai
maawoni aakaiti. 28 Iriitaki afiaakaayitairi irofiaaka, ijyiwatakaayitai,
iri tzimakaayitairi. Irojatzi ikantsitakari pijyininkaiti iiroka,
kinkitharyaantzi, ikantaki: ‘Jashiyitai Pawa’. 29 Tima jashiyitai Pawa, tii
okantzi ankinkishiritakowaityaari ikimitatyaari ojyakaantsi jiwitsikani
atziriiti, jiwitsikayitziri oro, kiriiki, mapi. 30 Tima pairani ojyiki
jamawitakiro Pawa okaatzi jantashiwaitakari imasontzinkakiini. Iro
kantacha ikantayitairi maawoni tsikarika inampiyitawo, ikantairi:
‘Powajyaantairo kaaripirori pamitashiyitari’. 31 Tima Pawa jiyoshiitaki
apaani shirampari, iriitaki jotyaantairi jaminakoyitairo okaatzi
antayitakiri. Aritaki jiyotajaantakiro irirori Pawa tsikapaitirika
jimatairo. Tima jofiaagantakiri shirampari jowiriintairi ikamawitaka”.

32 Tkanta ikimawaki ikinkithatakotakiri kaminkari ipiriintaa, ishi-
rontaminthatanakari. Tzimatsi pashini kantanakiriri: “Ari apiitiro
paata nonkimimi pinkinkithatakotiro jiroka”. 33 Jiyaapithatanairi

* 17:16 Jiroka nampitsi Atenas otzinkami inatzi nampitsi, ari jinampitawori ojyiki yotaniriiti
Grecia-jatzi. T 17:18 Jiitaitzirijaka “yotaniriiti”, iriiyitaki kimisantzirorijiyotaantziriiitachari
“Epicuro”, ikantzi: “Iro kowapirotachari ankimoshiriwaiti”. Tzimatsi iijatzi pashini jiitaitziri
jaka “yotaniriiti”, jiita “Stoa-jatziiti”. Ikimisantaiyironi iriroriiti okaatzi jiyotaantziri pairani
iitachari “Zendn”, ikantaki: “Ontzimatyii afiaakopirotanitya”. Iro jiitaitantariri “Stoa-jatziiti”,
tima japatotapiintaiyani jiitaitziro ifiaaniki iriroriiti “Stoa”, owaankiityaani inatzi, pothopooki
ikantayitziro.

Pablo. 34Iro kantacha joyaatanakiri tsikarika ikaatzi, kimisantai irirori.
Jirika ikaatzi kimisantaatsiri: Dionisio, irijatzi apaani tsipawitariri ipiy-
otapiinta Aredpago-ki. Opofiaapaaka tsinaniiitachari Damaris, tzimayitatsi
pashini.

18

Ariitaka Pablo Corinto-ki

1 Tkanta okaatapaaki jiroka, ishitowanaki Pablo Atenas-ki, jataki
Corinto-ki. 2 Ari jifiaakiri Jud4-mirinka iitachari Aquila, Ponto-jatzi jinatzi
jirika. Owakiraa jariitaka Aquila itsipatakawo iina Priscila ipofiaakawo
Italia-ki, tima pinkathari Claudio ikantakaantaki janta Roma-ki ishi-
towayiti maawoni Judd-mirinkaiti. Jataki Pablo jariitari Aquila. 3 Ari
isaikapaaki Pablo intsipatyaari. Tima okaatzi jantawaititakari jirika,
ishirikayitziro tontamawotatsiri manthakintsi, ipankoitawo. Irojatzi
jantawaitsitari pairani Pablo irirori. 4 Ari ikantapiintatya Pablo jiyaatzi
japatotapiintaita Kkitiijyiriki jimakoryaantaitari, ikinkithatakaantayi-
taki inkitsirinkantyaariri Judd-mirinkaiti inkimisantakaayitairi, iijatzi
Grecia-paantiri.

5 Tkanta Silas itsipatakari Timoteo ariitaiyapaakani ipofiagaawo
Macedonia-ki. Ari jaakowintanakawo Pablo ikinkithatakaantanaki.
Ikantakiri Judd-mirinkaiti: “Jirika Jesus, Cristo jinatzi”. 6Iro kantacha
tii inimotziri Judd-mirinkaiti, ikisaniintanaka, ikawiyawaitanakiri.
Ari jotikanairo iithaari Pablo jiyotaitantyaari tii ikimisantaiyini,
ikantanakiri: “lirokayitaki kantashityaawoni pimpiyashitantaiyaari,
tii naaka kantashityaawoni. Irofiaaka nompithokashityaari kaari
ajyininkata”. 7 Shitowanaki japatotapiintaita. Jataki ipankoki atziri
iitachari Justo, pinkathatasorintsitaniri jinatzi. Isaikanampitziro
irirori japatotapiintaiyani Jud4-mirinkaiti. 8 Ikanta Crispo, jiwatatsiri
japatotapiinta Jud&-mirinka, ikimisantanakiri Awinkathariti, ari
ikimitaakiro iijatzi ikaatzi saikapankotziriri. Iijatzi ikimitanakari
ojyiki Corinto-jatzi, ikimayitakiro faantsi, kimisantayitanaki,
jowiinkaayitakiri. 9 Ikanta Pablo, jomishimpiyaakiri Awinkathariti
tsiniripaiti, ikantakiri: “Iiro pithaawi. Piyaatakairo pinkamantantiro
flaantsi jaka, iiro pimairitzi”. 10 “Tima ari notsipatzimi naaka, iiro
jowatsinawaitaitzimi jaka, tima tzimatsi ojyiki nashiyitaari naaka jaka
nampitsiki”. 11 Iro isaikantanakari Pablo Corinto-ki, awisanaki apaani
osarintsi niyankitapai pashini. Jiyotaantayitziro ifiaani Pawa.

12 Okanta ijiwatantari Gali6n janta Acaya-ki, jitanakawo Juda-
mirinkaiti imaamanitanakiri Pablo. Ipofia jaanakiri janta jiwariki.
13 Tkantapaakiri: “Jirika shirampari ikinakaashitakawo jiyotaayiitziri
atziriiti ipinkathatairi Pawa, ipiyathatakawo ikantakaantaitziri”.
14 Tro jifiaawaitanakimi Pablo, ikantanaki Galién jifiaanatanakiri Juda-

mirinkaiti: “Iroorika pikinkithatakotzi ikinakaashitakari jirika
shirampari, itsitokantaki, aritaki nonkimakimi pinkantayitina.
15 Afia pikantawakaawintashitawo pifiaawaiminthatashitari,

pipairyaaminthawaitashitari, piitashiwaitari: ‘kantakaantaitani’.
Piyotaiyironi iirokaiti tsika pinkantiro, tii nomiraawintawaitawo

litachari Sdstenes, iri jiwatsitacha japatotapiinta Judd-mirinka.

Ipajawaitanakiri. Iro kantzimaitachari Galidén, tii jimatzimaitawo
irirori.

18 Ojyiki kitiijyiri isaikawaitanai Pablo janta Corinto-ki. Ari jiyaatai
itsipatanaawo Priscila iijatzi Aquila, jiyaatairo Siria-ki. Ikanta janta
Cencrea-ki, tikira jotitanaata, jamiitanakiro iishi, ari jimonkaatziro
okaatzi ikantantakiri. 19 Ikanta jariitaka Efeso-ki, jataki Pablo japa-
totapiintaita, ikinkithatakaayitapaakiri Juda-mirinkaiti. Ari jookanairi
Aquila itsipatakawo Priscila. 20 Tkowakowitawaari Juda-mirinkaiti
osamani isaikanaki, tiimaita ikowi Pablo. 21 Ikantanairi jiyaatzi-
matanai: “Ontzimatyii nariitaiya Jerusalén-ki joimoshirinkaita. Iriirika
Pawa kowatsini, ari nompiyi nofiaayitaatimi”. Ipofiaashitaka jotitanaa
Pablo, jatai.

Piyaa Pablo Antioquia-ki, ipiyanaawo iijatzi ikinkithatzi

22 Tkanta jariita Cesarea-ki, awisapai Jerusalén-ki jiwithatapaiyaari
kimisantzinkariiti. Ipofia jawisanai Antioquia-ki. 23 Ikanta osamanitaki,
japiitairo iijatzi jariitantayita nampitsi tzimatsiri janta Galacia-Kki iijatzi
Frigia-ki, jominthashiritakaayitari jiyotaani.

Ikinkithatzi Apolos janta Efeso-ki

24 Okanta janta Efeso-ki, ariitaka Judad-mirinka iitachari Apolos,
Alejandria-jatzi jinatzi. Kamiitha ikinkithatzi, jiyotakopirotziro
Osankinarintsipirori. 25 Tzimatsi kinkithatakotsitakariri Juan-ni
owiinkaatantaniri, ikinkithatakoitsitakawo iijatzi okaatzi ikaman-
tantakiri Juan-ni ikantakota Jesus. Ari iwiyaa jiyotakotziro irirori.
Iro kantacha, kamiitha ikanta jofiaagantawitawo ikinkithatakotziri
Jesus. 26 Ari ikinkithatakaantapaaki Apolos japatotapiintaita. Ikanta
okimakiri Priscila otsipatakari Aquila, jaanakiri Apolos, jiyotaakiri
tsika ikantakotajaanta Jesus. 27 Ikowaki Apolos jawijyi Acaya-Kki.
Ari ipawakiri kimisantzinkariiti Efeso-jatzi apaani osankinarintsi
jaapatziyantawatyaariri Acaya-jatzi. Ikanta jariitaka Acaya-Kki,
ojyiki ithaamintakaapaakari kimisantzinkariiti inishironkayitairi
Pawa. 28 Jimatatziiro Apolos ikitsirinkayitakiri Judd-mirinkaiti,
jofiaagayitziri Osankinarintsipirori ikinkithatakoitziri Cristo, ari okanta
jiyotakotantaitakariri Jesus, iriitaki Cristo.

19

Ariitaa Pablo Efeso-ki

1 Tkanta Apolos isaiki Corinto-ki, anonkanaki Pablo otzishi-
mashiki, ariitaka Efeso-ki. Jiflaapaakiri kimisantawitachari.
2Josampitapaakiri: “¢Inampishiritantakimima Tasorintsinkantsi owakiraa
ikimisantakaitakimi?” Ikantaiyanakini iriroriiti: “Tiitya. ¢Oitama
kantakotachari jiroka? ¢litama ikantaitziri Tasorintsinkantsi?” 3 Ari
ikantzi Pablo: “¢litaka powiinkaawintakari pikimisantawitaa?”
Ikantaiyini iriroriiti: = “Iro nowiinkaawinta jiyotaantakiri Juan-
ni”. 4 Ipofia Pablo jiyotaanakiri, ikantayitziri: “Jowiinkaatantzira
Juan-ni, ojyakaawintamachiitatya jowajyaantaitiro kaaripirori. Iro
kantzimaitacha ikantsitaka Juan-ni: ‘Pinkimisantairi aatsikitaintsiri,
iri poyaatapaatyaanani’. Iriitaki Jesucristo ikinkithatakotakiri
jaka”. 5 Tkanta ikimaiyawakini jirikaiti, jowiinkaawintanakari
Awinkathariti Jesus, ipairyaayitainiri irirori. 6 Ipofia Pablo

jotzimikapatziitoyitantakari jako, ari inampishiritantanakari iriroriiti
Tasorintsinkantsi. Jifiaawaiyitantanakawo pashiniyitatsiri faantsi.
Ikamantantayitanakiro fiaantsi jiyotakaayitanairiri Pawa. 7 Ikaataiyini
12 atziriiti.

Ipofia jawisaki Pablo japatotapiintaiyani Judd-mirinka, ari
ikinkithatakaantapaaki ikaatzi mawa kashiri. Tikaatsi inthaawakaiya,
ikowi jiyotakaayitairi atziriiti tsika ikanta Pawa ipinkathariwintantai.
9 Iro kantacha tzimatsi tsika ikaatzi kisoshiriwaitatsiri, tii ikowi
inkimisantaiyini, ikijyimawaitakiri tsipatanaariri jiitaitziri “Aatsi”.
Ikanta Pablo, jintainaryaanakari jirikaiti. Ikaminaayitanairijiyotaaniiti
janta iyaapapankotiki jiitaitziro “Tiranno”. Ari jiyotapiintakiri
maawoni Kkitijjyiriki. 10 Ari ikantapiintanakitya, tzimakotaki apiti
osarintsi. Ikimakoyitairo ifiaani Pawa nampiyitawori Asia-ki, Juda-
mirinkaiti, Grecia-paantiripaini, maawoni.

11 QOjyiki itasonkawintantaki Pablo janta ikantakaakari Pawa.
12 Matataitacha iijatzi oshinchaantanaki imanthakipaini Pablo.
Aririka jaayiitiro tsikarikapaini, intirotantaityaari mantsiyari, aritaki
ishintsitanai. Aritaki onkantaki iijatzi ishintsiyitai piyarishiriyitatsiri.
13 Tkanta tsikarika ikaatzi Jud&-mirinka kinakinawaitatsiri janta
joshinchaayitziri  piyarishiritatsiri, ikowawitaiyakani iriroriiti
joshinchaanti impairyiiri Jesus. Ikantawitari piyariiti jifiaanatziri:
“{Piyaapithatiri, nompairyiimiri Jesus, ikinkithatakotziri Pablo!”
14 Trootaki jimawitaiyakarini 7 itomiiti Judd-mirinka iitachari Esceva,
jiwawitariri ompiratasorintsitaniriiti janta. 15 Iro kantacha jakakiri
piyariiti, ikantakiri: “Nofiiiri Jesus, niyotakotziri Pablo. Irooma
iirokaiti, tii niyotzimi”. 16 Ikanta piyarishiritatsiri joirikanakiri jirikaiti,
antawoiti jomankiyanakari, joitsinampaakiri maawoni, jomishiyairi
ipankoki jaatonkoryaamirikitakiri, antawo jowatsinawaitakiri
iwathaki. 17 Ikimaiyakini nampitawori Efeso-ki, Judd-mirinkaiti iijatzi
Grecia-paantiri, maawoni. Owanaa ithaawaiyanakini. Ari okanta
ipinkathaitantanakariri Awinkathariti Jesus. 18 Ari ipokayitanaki
iijatzi ojyiki kimisantayitaatsini, ithawitakoyitapaakiro iyaaripironka.
19 Jamayitapaakiro jyiripiyaariwitachari tsika jifiaanatakotapiintziro
ijyiripiyaaritantari, itaayitapaakiro. Ikanta jaminaitakiro tsikarika
okaatzi opinatari itaayiitakiri, ariitaka ikaatzi: 50,000 ikithoki kiriiki.
20Tikiro ikimakopiroitanakitziiri Awinkathariti.

21 Okanta okaatapaaki jirokapaini, jominthatakawo Pablo jariitantya
Macedonia-ki iijatzi Acaya-ki. Impofia jawisanaki irojatzi Jerusalén-ki.
Ikantsitaka iijatzi: “Aririka niyaataki Jerusalén-ki, ari nawisaki niyaati
Roma-ki”. 22 Ipoiia jotyaantaki Macedonia-ki apiti imitakotapiintirini,
Timoteo itsipatakari Erasto, iinirotatsi isaikanaki irirori Asia-Kki.

Imaamanitantaitzi Efeso-ki

23 Okanta janta Efeso-ki antawoiti ikisawakaawintakari tsipatanaariri
jiitaitziri “Aatsi”. 24 Tri pofiaakaantakawori iitachari Demetrio,
ashiropakori. Tzimayitatsi iijatzi kimitakariri irirori jiwitsikayitziro
oryaani ojyakaawo oyaapapankoti iwawanitashiitari jiitaitziri
“Diana”. Iri jaantayitari ojyiki kiriiki. 25 Japatotaiyakani maawoni
ashiropakoriiti. Ikantaki Demetrio: “jShirampariitii Tima iro afiaantari
aakaiti jiroka antawairi. 26 Iro kantacha, aritaki pikimakotakiri
jiitaitziri Pablo, ikitsirinkaki ojyiki atziriiti, ikantayitziri: ‘Jiwitsikani

atziriiti tii impawati’. Tii apa ikantakiro anampitsitiki Efeso, afia
jimatsitakawo maawoni jaka Asia-ki. 27 Tii apa onkantzimotai iiro
jamanantapiroitanairi awitsikani, iro kantzimopirotairi, ompiyakotya
inkimakoitiro antawoiti awawani Diana maawoni jaka Asia-ki, ari
jowajyaantaitanakiro impokaiti oyaapapankotiki”.

28 Tkanta ikimaiyakini, antawo ikisaiyanakani, ikaimaiyanakini:
“jAntawoiti inatzi Diana awawanitari jaka Efeso-kil” 29 Tikiro
ikamifiiinkatanakitzi jifiaawaitaiyini jirikaiti. Ipofia joirikaitanakiri
Gayo itsipataitanakiri Aristarco, jaitanakiri japatotaiyapiintani
atziriiti. Jirika jaitanakiri iriitaki itsipatapiintari Pablo jariitantayita,
Macedonia-jatzi jinaiyini. 30 Ikowawitaka Pablo intyaapaakimi irirori,
tiimaita ishinitziri jiyotaaniiti. 31 Ari ikimitsitakari jiwariiti jaapatziyani
Pablo, ikantakaantakiri: “liro pimatsitawo iiroka janta”. 32 Ikanta
janta japatotaiyakani, iikiro ichiraachiraataiyatziini, tii ojyawakaa
okaatzi ichiraawintaiyirini. Tima jirikaiti atziriiti tii jiyopirotaiyini
oita japatowintaiyarini, ikaimakaimawaitashitaiyani. 33 Iro kantacha
tsikarika ikaatzi Juda-mirinka, jifiaakiri Alejandro josatikaka janta
ipiyotaiyakani, ishintsiwintanakiri inkinkithatakotiri. Ikanta
Alejandro jakotanaki jimairitantawatyaari, ikinkithawaitakaawitakari.
34 Tro kantacha jiyotaiyakini atziriiti Judd-mirinka jinatzi jirika
Alejandro, iikiro japiitanakitziiro ikaimaiyini, osamani ikantaka
ikaimi, ikantaiyini: “jAntawoiti inatzi Diana awawanitari jaka Efeso-
kil”* 35 Ipofia ikatziyanaka osankinaryaantzi, jomairintakiri,
ikantakiri: “Efeso-jatzi, jiyotaitzi maawoni, aakaiti kimpoyaawintawori
oyaapapankoti awawani Diana, Iiijatzi ojyakaani pofiainchari
inkitiki. 36 Irootaki pinkinkishiritantawatyaari kamiitha, iiro
pimaamanitantashiwaita. 37 Tima jirikaiti shirampari pamayitakiri,
tii jowaaripirotziro kaapapanko, tii ikijyimatziro iijatzi awawani.
38 Tkowirika jiyakawintanti Demetrio itsipayitakari ikaayitziri,
jaanakiri ajiwariki jaminakotiniri, iri witsikiniriri okaatzi
kantzimotariri. 39 Okowatyaarika ayotakotiro maawoni aakaiti,
kimitaka kantatsi apatotiri maawoni jiwariiti, jaminakotantyaawori.
40 Qkaatzi awisaintsiri irofiaaka, aritaki jowasankitaawintaitakairo
amaamanitantaki.  Iiro otzimi ankantiri ampiyakowintantyaari”.
41Tkanta ithonkakiro jifiaawaitakiro jiroka, jotyaantairi atziriiti.

20

Ipiyaawo Pablo Macedonia-ki iijatzi Grecia-ki

1 Tkanta ithonkaka ikamifiiinkataki jifiaawaitaiyini, japatotakiri
Pablo jiyotaani ikaminaayitanairi. Ipofiaashitaka jiwithayitanaari,
jataki Macedonia-ki. 2 Ari jariiyitanaawo maawoni nampitsi tsika
isaikayitzi iyikiiti, ikaminaayitanairi. Irojatzi jariitantakari Grecia-
ki. 3 Ari isaikawaitapaakiri ikaatzi mawa kashiri. Iro jotitanaiyaami
jlyaatantyaari Siria-ki, ari ikimakiri jowamaatyiiri Juda-mirinkaiti
jariitatyaarika janta. Irootaki ipiyantanaari Macedonia-ki. 4 Ari
itsipatanaari SOpater Berea-jatzi jinatzi itomi Pirro.  Ipofiaapaaka
Aristarco, ipofiaapaaka Segundo, TesalOnica-jatzi jinatzi. Ipofiaapaaka
Gayo, Derbe-jatzi jinatzi. Ipofiaapaaka Timoteo, Tiquico iijatzi Trofimo,

*
19:34 Kantakotacharijaka “osamani ikantaka ikaimi”, apiti ikanta hora osamanitaki.

Asia-jatzi jinayitzi jirika. 5 Ari jiiwataiyanakini jirikaiti iyikiiti,
joyaawintapaakina Troas-ki notsipatakari Pablo. 6 Okanta awisanaki
kitiijyiri jowantapiintaitantawori tantaponka, ari notitanaari Filipos-
ki. Awisaki 5 Kitiijyiri, nofiaayitapairi iriroriiti janta Troas-ki, ari
nosaikaiyapaakini okaatzi 7 Kitiijyiri.

Ariita Pablo Troas-ki

7 Okanta ariitapaa kitiijyiri japatotapiintaita, ari napatotaka nompi-
toryiiro tanta, ikinkithatakaantaki Pablo. Tima nawisatyi ofiaatamanai,
iikiro jiyaatakaanakitziiro ikinkithatzi, niyankiititakotakina.*f 8 Ari
napatotaiyani jinoki pankotsi, ojyiki ootamintotsi joisaitaki. 9 Ikanta
mainari iitachari Eutico isaiki opatzimooki pankotsi. Tima osamani-
taki ikinkithataki Pablo, ayimatakiri iwochokini mainari, paryaanaki
isaawiki, kamapaaki. 10 Ipofia jayiitapaaki Pablo, joiyotashitapaakari
mainari, jawithakitapaakiri. Ikantanaki: “Iiro pithaawaiyini, afiagai”.
11 Ipofia ipiyanaa Pablo jinoki, ipitoryaapaakiro tanta, owaiyakani.
Iikiro ikinkithatanakitzi, irojatzi okitiijyitantanakari. Ipofia nawi-
saiyanakini. 12 Iriima mainari, jaayiitanairi jafiagai. Irootaki ithaam-
intashiripiroitantanakari.

Jawisanaki Troas-ki irojatzi Mileto-ki

13 Ari niiwataiyanakini naakaiti, notitaiyanakani irojatzi Asén-ki, ari
nokinkishiritakari naanairi Pablo, tima ikowakitzi irirori inkinanaki
kipatsiki. 14 Ikanta nofiaapairi Pablo janta Ason-ki, ari jotitanaari,
jataiyakinani Mitilene-ki. 15 Opofia nawisaiyakini janta, nokitiijyi-
takotapaaki Quio-ki, opofia namaatakotanai apaani Kitiijyiri ariitakina
Samos-Ki, ari naatakotapainta Trogilio-ki. Ipofia nawisanaki pashini
kitiijyiri, ariitaiyakinani Mileto-ki. 16 Ari okanta nawisantanakawori
Efeso tii naatakotapainta, tima Pablo tii ikowi jiyaatapainti janta, iiro
josamanipirowaitanta Asia-ki. Ikowatzi jariitsitaiya Jerusalén-ki, tikira
joimoshirinkaitanakiro kitiijyiri “Oyiipataantsi”.$

Inkinkithatakairi Pablo jantaripiroriiti Efeso-jatzi

17 Tkanta nariitaka Mileto-ki, ikaimakaantapaakiri Pablo
jantaripiroriiti kimisantzinkariiti Efeso-jatzi. 18 Ikanta ipokaiyakini,
ikantawakiri: “Piyotaiyini iirokaiti tsika nokanta nosaikimotakimi
owakiraa nariitantakari Asia-ki. 19 Ari nokantapiintatya
nantawaitziniri Awinkathariti, tsinampashiri nokanta, owanaa
niraawaitaka nofiaakiro ikowaiyakini Juda-mirinkaiti imaamanitina.
20 Iro kantacha tii nowajyaantanakiro nokinkithatakaimiro onkaati
pinintaawaitaiyaari, niyotaapiintakimi pipankoitiki, iijatzi janta
ipiyotapiintaiyani atziriiti. 21 Nokinkithatakaakiri nojyininkapaini
Jud&-mirinka iijatzi Grecia-paantiri, nokantayitziri: Pimpiyashitairi
Pawa, pawintagaiyaari Awinkathariti Jesucristo. 22 Trofiaaka

%

20:7 Kantakotachari jaka “japatotantapiintaitari”, irojatzi ikantaitsitari “itapiintawori kiti-
ijyiri pashiniki domingo”. T 20:7 Kantakotachari jaka “impitoryiirori tanta”, iro jantayi-
tanairi kimisantzinkariiti aririka inkinkishiritakotiri Jesucristo ikamimotantaki. Ari ikantziro
jatyootawakaiyani, ipitoryiiro tanta, jowaiyani, jirawaitaiyini imiri. Tima jimatakotatziiri
Jesus jiwiyaantanaawo jowakaanaari jiyotaanipaini. Irootaki ikinkithatakotapiintakiri, ikan-
taitzi “impitoryaitiro tanta”. 20:9 Kantakotachari jaka “paryaanaki isaawiki”, irootaki
ikantakoitziri pankotsi, mawa okanta opiwiryaa jiwitsikayiitziro. Ari ipofiaakari iparyaaki
mainari irojatzi isaawiki. § 20:16 Kantakotacharijaka “Oyiipataantsi”, irojatzi ikantaitsitari
“Pentecostés”.

niyaati Jerusalén-ki, Tasorintsinkantsi minthashiritakaakinari, tii
niyotzimaita oityaarika awijyimotinani janta. 23 Iro kantacha tsikarika
niyaayitzi, jiyoshiritakaakina Tasorintsinkantsi, ikantashiritana:
‘Ojyiki pifiaashiwaityaawo jomontyaawaitaitimi’. 24 Iro kantzimaitacha
naaka, tii onkantzimowaitina onkaati nonkimaatsityaari, tii nonishi-
ronkapirowaitanaka. Iro kowapirotacha nonkimoshiriwintiro nonkim-
itakaantiro irootaintsimi nimatiro nonkitsirinkanti nariitya tsika
iwiyaa noshiyi. Tima irootaintsi nothotyiiro ikantakinari Awinkathariti
Jesus nonkamantantiro Kamiithari Naantsi okantakota inishironkayitai
Pawa. 25 Nokinkithatakaakimi iijatzi iirokaiti tsika okantakota
ipinkathariwintantai Pawa. liromaita papiitairo pifiaayitaina.
26 Trootaki nokowantari nonkantimi tii naaka kantakaashityaawoni
intzimantaiyaari piyashitaachani, 27 tima nokinkithatakimiro
maawoni ikinkishiritakari kitziroini Pawa jantiri, tikaatsi
nimanimotimi. 28 Pinkimpoyaayitaiya, ari pinkimitakaayitaiyaari
piyotapiintachari tsika jowayitakiri Tasorintsinkantsi. Pinkimitaiyaari
aamaakowintaniri paamaakowintaiyaari kimisantairiri Awinkathariti,
iriitaki ikapathainkawintairi ipinawintayitairi. = 29 Niyotzi naaka
aririka niyaatai ari impokapaaki pashiniiti, inkimitapaatyaari
katsimari piratsi, inkowapaaki japirotiri kimisantzinkariiti. 30 Ari
intzinaayitanatya pikaataiyakini jamatawitaki kimisantzinkariiti,
jowajyaantakaakiri ikimisantawitari. 3! Pinkinkishiritiro iirokaiti,
mawa osarintsi nosaikimowaitakimi, tii nowajyaantapaintziro
nokaminaayitzimi, niraakowaitakimi. 32 Nawintaari Pawa naaka,
iyikiiti. Iriitaki aamaakowintimini, iriitaki nishironkatimini tima
irootaki ikantayitakairi. Ari inthaamintashiritakaimi, aritaki
jifiaakaayitaimiro okaatzi ikajyaakaayitakiriri maawoni oitishiritaari.
33 Tii nofiiro naaka nonintakotantiri, Kkiriiki, oro, ikithaataitari.
34 Piyotaiyini iirokaiti, naakataki antawaiwintaincha naantari kow-
ityiimoyitanari, ari nokimitaakiro nantawaiwintakiniri iijatzi ikaatzi
tsipayitakinari. 35 Ari nokinakairo niyotaantakimirori tsika ankantiro
antawaipirotapiintai, anishironkatantyaariri kowityaaniintawaitatsiri.
Ari nokinkishiritakaimiro ikinkithatakotapaintziri Awinkathariti Jesus,
ikantaki: ‘Kimoshiripirowintaari jinatzi nishironkatantaniri, tii ari
inkantajaantaitiri ipashitaitari’ *.

36 Tkanta ithonkanakiro Pablo ikantakiro jiroka, jotziirowanaka ja-
manamanaatakaanakari maawoni piyotainchari. 37 maawoni jira-
gaiyakani, jawithakitawakaayitaka, ari jiwithatawaari Pablo jiyaatai.
38 Owashiri ikantaiyanakani, tima ikimakiri ikantaki iiro pifiagaana. Ari
joyaataiyanakirini irojatzi jotitantanaari Pablo.

21

Jiyaatantaari Pablo Jerusalén-ki

1Tkanta nookanairi iyikiiti, otitaiyanaanani, tampatzika nowanakiro
niyaati Cos-Kki, okitiijyitamanai ariitakina Roda-ki, opofia nawisanaki
irojatzi Patara-ki. 2 Ari nofiaapaaki antawo pitotsi jatatsiri Fenicia-
ki, ari notitaiyanakani. 3 Ikanta namaatakotzi, naminakotanakiro
nampatiki othampijyaa jiitaitziri Chipre, nokinakotanaki nakopiroiniki
irojatzi Siria-ki. Tima tzimatsi ajyaagawontsi jookaitanakiri Tiro-ki,

ari naatakotaiyapaakani. 4 Nofiaapairi kimisantzinkariiti, ari nosaiki-
mowaitanakiri okaatzi 7 kitiijyiri. Ikantawakiri Pablo: “liro piyaatzi
Jerusalén-ki”. Iro ikantantakari, jiyoshiritakaakitziiri Tasorintsinkantsi.
5 Okanta awisanaki 7 Kkitiijyiri, iro nawijyimatantyaari. Ari joy-
aatanakina maawoni iyikiiti, itsipayitakawo iinaiti, iijatzi jowaiyaniiti.
Irojatzi othapikitapaa nampitsi, ari notziirowaiyapaakani impanikiitiki,
namanamanaataiyakani. 6 Ipofia niwithatawakaayitanaa, otitanaana
naakaiti, piyaiyanaani iriroriiti ipankoitiki.

7 Ipofia namaatakotanai irojatzi Tolemaida-ki, ari niwithayitapaari
iyikiiti, apaani kitiijyiri nosaikimowaitanakiri iriroriiti. 8 Okanta
okitiijyitamanai awisakotanakina, ariitakina Cesarea-Kki. Opofia
nokinanaki ipankoki Felipe kinkithatakaaniri, ari nosaikapaakiri.
Jirika Felipe iriitaki kaatatsi pairani 7 jowaitakiri jimitakoyitiri
Otyaantapiroriiti. 9 Tzimatsi Felipe 4 mainawo irishinto,
kamantantaniro inayitatzi. 10 Aritaki ojyikitaki Kkitiijyiri nosaikapaaki
janta, ari jariitakari apaani kamantantaniri ipofiaakawo Judea-ki,
jiita Agabo. 11 Ikanta jifiaapaakina naakaiti jaapaakiri jowathakiro
Pablo, joojotakari jakoki iijatzi iitziki jifiaawaitanaki, ikantzi: “Ari
inkantyaari ashitakariri jirika owathakirontsi joojotiri Juda-
mirinkaiti janta Jerusalén-ki, jaakaantakiri janta kaari ajyininkata.
Irootaki jiyotakaakinari naaka Tasorintsinkantsi”. 12 Tkanta
nokimaiyawakini, nokantakantawitanakari Pablo: “liro piyaatzi
Jerusalén-ki”.  Ari ikantsitawitakari iijatzi Cesarea-jatziiti. 13 Iro
kantacha ikantanaki irirori:  “ilitama piraantaiyarini, owanaa
powashiritakaakina? Afia minthatakina naaka. Aririka onkantya
joojoyiitina nonkamawintantyaariri Awinkathariti Jesds Jerusalén-ki,
imawaityaata”. 14 Tii nokitsirinkashitari, nokantanakiri: “Imatyaata
ikowiri Awinkathariti”.

15 Tkanta okaatapaaki jiroka, witsikaiyanaanani, jataiyakinani

Jerusalén-ki. 16 Ari joyaatanakina tsika ikaatzi Cesarea-jatzi iyotaariiti
jinatzi. Iriitaki aanakinari ipankoki shirampari Chipre-jatzi iitachari
Mnason, pairanitaki jiyotaaritzi jirika, iriitaki nomayimotaiyirini.

Joirikaitakiri Pablo tasorintsipankoki

170kanta nariitaiyapaakani Jerusalén-ki, kimoshiri ikantaiyani iyikiiti
jifiaawakina. 18 Okanta okitiijyitamanai, jaanakina Pablo nariityaari
Jacobo, ari isaikakiri iijjatzi maawoni antaripiroriiti. 19 Jiwithatapaakari
Pablo, ikamantapaakiri maawoni oiyita jantakaayitakiriri Pawa
janta inampiitiki pashinijatzi atziriiti. 20 TIkanta ikimaiyawakini,
ithaamintanakari Pawa. Ipofia ikantaitanakiri Pablo: “Iyiki, imapiro
ijjyikitaki ajyininkapaini Jud&-mirinka kimisantanaintsiri iijatzi,
iinirotzimaita ishintsiwintaitziri kimisantzinkariiti jimonkaayitiro
Ikantakaantani Moisés-ni. 21 Tkimakowintakimi piyotaakiri
ajyininka nampitawori pashiniki nampitsi, pinkantayitirimi: ‘Tii
okowapirota pinkimisantairo Ikantakaantani Moisés-ni, tii okowapirota
pintomishitaanitairi pitomiiti, tii okowapirota iijatzi antayitairo
okaatzi amiyitari pairani’. 22 ;Tsikama ankantyaaka? Iyoyitaki
irofiaaka ajyininka, ariitaimi jaka. 23 Iro kamiithatatsi pantiro
jiroka: Tzimatsi akaataiyini jaka, ikaatzi 4 shirampari monkaatironi
ikajyaakaantziri. 24 Pintsipatanatyaari jirikaiti, pantiro onkaati
kitiwathatakagaimini. liroka pinakowintirini inkaati intaayitiri,

aririka jamiitaitakiniri iishi. Ari jiyoyiiti thiiyaantsi inatzi okaatzi
ikantakoitakimiri iiroka, afia pimatsitataitawo iiroka pimonkaatziro
Ikantakaantaitani. 25 Irooma naakaiti, niyotaiyini ikinakaashitakawo
ajyininkapaini  shintsishintsiwaiwitachari jimonkaatakaantiromi
Ikantakaantaitani. Tima ikaatzi kaari ajyininkata kimisantayitaatsiri,
notyaantakiniri pairani osankinarintsi nokinkishiritaiyakarini jaka,
nokantaki: ‘Tiro powayitari wathatsi itagaitziniriri iwawanitashiitari.
liro powakoyitawo iriraani piratsi. liro pimayimpiriwaitzi’.
Apamachiini jantayitairo jiroka”. 26 Jaanakiri Pablo 4 shirampari.
Okanta okitiijyitamanai itsipayitakari inkitiwathatakaitairi, ityaaki
tasorintsipankoki inkamantanti tsika onkaati Kitiijyiri onthonkantyaari
ikajyaakaantakiri, ikinkithatakotakiro tsikapaiti jamayitantyaariri
jashitakaiyaariri Pawa.

27 Monkaatzimatapaaka 7 Kitiijyiri, tsikarika ikaatzi Jud&-mirinka
pofiaayitachari Asia-Ki, jifiaakiri Pablo tasorintsipankoki. Japatotaki atziri,
impokashitiri Pablo joirikiri, 28 ikaimaiyini, ikantzi: “jShirampariiti!
iIsrael-mirinkaiti! {Pimitakotina! Iriitaki jirika shirampari kinakinayitatsiri
tsikarikapaini jiyotaayitziri atziriiti pithokashitariri ajyininkapaini,
pithokashitawori  Ikantakaantani  Moisés-ni, pithokashitawori
tasorintsipanko. Iro owatsipirotainchari, ityaakaakiri irofiaaka
kaari ajyininkata tasorintsipankoki, ithainkatasorintsiwaitakiro”.
29 Tro ikantantawori jiroka tima jifiaakitziiri Pablo janta Jerusalén-ki
itsipatakari Trofimo pofiaachari Efeso-ki, jifiaajaantzi ityaakaakitziiri
tasorintsipankoki. 30 Apatotapaaka ojyiki atziriiti, shiyapaaka
joirikakiri Pablo, jinoshikanakiri jomishitowakiri jikokiroki
tasorintsipankoki, jashitaitanakiro. 31 Iroowitaincha intsitokirimi, ari
ikamantaitakiri ijiwari owayiriiti pofiaachari Roma-ki, ikantaitakiri:
“Imaamanitawakaatya janta”. 32 Tkanta jiwari japatotanakiri
jowayiriti, ishiyapaaka ipiyotaiyakani atziri. Ikanta jifiagaiyawakirini
ipokaki, jowajyaantanakiri ipajawaitziri Pablo. 33 Joirikaitapaakiri
Pablo, ikantanakiri jowayiriti: “Poojotantyaari apiti ashirotha”.
Ipofia josampitanakiri atziriiti: = “¢litaka jirika, iita jantakiri?”
34 Tzimatsi chiraachiraatanaintsiri, tiimaita ojyawakaa okaatzi
ichiraawintaiyarini. Tii jiyotiro jiwari oita awisatsiri. Jotyaantakiri
jowayiriti jaanakiri Pablo jimaapiintaiyini. 35 Ikanta joirinkakaawitari
Pablo, iikiro ishintsitatzi atziriiti ikowi impajawaitiri, irootaki
inatantatanakariri owayiriiti inkini jotzikaawintiri. 36 Tima maawoni
joyaatakowintanakiri, ikaimaiyini: “jPowamairiwi!”

Ikinkithatakota Pablo

37 Trootaintsi jomontyiitiri imaapiintzi owayiriiti, josampitanakiri
Pablojiwari, ikantziri: “¢Kantatsima nonkinkithawaitakaimikapichiini?”
Ari ikantanaki jiwari: “{Tsika piyotziroka nofiaani! 3 Tima iiroka Egipto-
jatzi pofaakaantakawori chapinkipaiti maamanitaantsi, kinapaintsiri
otzishimashiki, jamaki 4000 owayiriiti”. 39 Ikantzi Pablo: “Judd-mirinka
ninatzi naaka, nopofiaawo Tarso-ki saikatsiri janta Cilicia-ki. Otzinkami
inatzi nonampi, nokowi pishinitina nokinkithawaitakairi nojyininka”.
40 Ishinitakiri. Katziyanaka Pablo pawitsiki, itzinaawakotanaka jimair-
itantawatyaari ijyininkapaini. Ari jimairitaiyanakini. Kinkithawait-
anaki Heber-paantiki ifiaaniki iriroriiti, ikantanakiri:

1«Tyikiiti, iwaapatiitari, pinkimi nonkinkithatakotya”.

2 Jkanta ikimaitawakiri ifiaaniki iriroriiti, ari jimairipirotaiyanakini.
Iikiro ikantanakitzi Pablo:

3 “Judd-mirinka ninatzi naaka. Notzimaki Tarso-ki saikatsiri janta
Cilicia-ki, iro kantacha jaka Jerusalén-ki nokimotataki, jiyotaani ninatzi
Gamaliel, niyopirotziro Ikantakaantani achariniiti. Nokowapiintaw-
itaka noshiripirotyaari Pawa, pikimitaka iirokaiti irofiaaka. 4 Pairani
nopatzimawaiwitakari tsipatanaariri jiitaitziri ‘Aatsi’ nowamaayitaki.
Ojyiki nonoshikayitaki shirampari, tsinani, maawoni, nomontyaakaan-
takiri. S Jifiaayitakina nantayitakiro jiroka maawoni ijiwari Ompirata-
sorintsitaari iijjatzi Antaripiroriiti. Iriiyitaki payitakinari osankinarintsi
ipakaantziri ajyininka Juda-mirinka janta Damasco-ki. Ipofia niyaataki
naminaminayitziri jirikaiti, namayitiri jaka Jerusalén-ki jowasanki-
taitiri”.

Ikinkithatakota Pablo ikimisantantaari
(Hch. 9.1-19; 26.12-18)

6 “Okanta naniitzi aatsiki, irootaintsi nariitya Damasco-ki, jiwiyaaka
tampatzika ooryaatsiri, ari jomapokakinari morikanaintsiri inkitiki,
joorintakotapaakina nokatziyaka, 7 ari notyaanakiri kipatsiki. Noki-
matzi flaanatanari, ikantana: ‘jSaulo! jSaulo! ¢litama pipatzimaminthatan-
tanari” 8 Nosampitanakiri naaka: ¢litaka iiroka Pinkathari? Ari
jakaitanakina: ‘Naakataki Jesus Nazaret-jatzi pipatzimaminthawait-
akiri’. 9 Ikaatzi tsipatakinari jifiaakiri oorintapainchari, antawoiti
ithaawaiyanakini, tiimaita ikimathataiyironi iriroriiti jiftaanataitakina.
10Tpofia nosampitanakiri, nokantziri: ‘Pinkathari. ¢litama pikowiri nan-
tairinaaka?’ Ariikantanakina Pinkathari: ‘Pintzinai, piyaati nampitsiki
Damasco. Ari inkamantayiitimiro oitya pantayitiri’. 11 Tima kamam-
potaaki jowanakina oorintakinari, ikathatashitaana notsipayitakariiro-
jatzi Damasco-ki.

12 Ari isaikiri janta shirampari jiita Ananias, pinkathatasorintsitaniri
jinatzi, jimonkaayitziro Ikantakaantani Moisés-ni. Pinkatha jowiri
maawoni Jud4-mirinka nampiyitawori Damasco-ki. 13 Pokaki Ananias
Apathakiro nokantanaka nokiryaanai, aminawaitanaana. 4 Iikiro
ikantanakityaana Ananias: ‘liroka jiyoshiitani Iwawani achariniiti.
Jiyoshiitakimi piyotantaiyaawori ikowakaimiri irirori, ari pifiaakiri
Cristo tampatzikatatsiri, ari pinkimafiaanitakiri iijatzi. 15 Iirokataki
kinkithatakotairini maawoni atziriki. Pikinkithatakoyitairo okaatzi
pifiaakiri, okaatzi pikimakiri. 16 Irofiaakataki, tikaatsi poyaawintanaki.
Pinkatziyi, powiinkaatya, pimpairyagairi Awinkathariti pinkowakotairi
onkantya impiyakotantaimirori piyaaripironka’ ”.

Ikamantantziro Pablo jotyaantaitziri inkinkithatakairi pashinijatzi
atziri
17 “Tkanta nopiyapaaka Jerusalén-ki, niyaataki tasorintsipankoki na-

manamanaatya, ari nofiaawiyawaitakari. 18 Nofiaakiri Awinkathariti, ikan-
takina: ‘Pishintsitanaki, pishitowi Jerusalén-ki, tima iiro ikimisantaitz-
imi pinkinkithatakotina jaka’. 19 Ari nokantanakiri naaka: ‘Pinkathari,
jlyotaiyini maawoni niyaatapiintakijapatotapiintaita, nomontyaakaan-
takiri kimisantaimiri iiroka, owanaa nopajatakaantawaitakiri. 20 Tima



JANTAYITAKIRI 22:21 237 JANTAYITAKIRI 23:7

jowamaitakiri pairani potzikatani Esteban, kinkithatakotzimiri iiroka,
ari nokaatakiri iijatzi naaka janta, naapatziyakari owamaakiriri, naa-
maakowintakanari iithaaripaini’. 2! Iro kantacha ikantanakina Pawa:
‘Piyaati, tima naakataki otyaantimini intaina isaikayitzi kaari pi-
jyininkata’ ”.

Isaikimotakiri Pablo ijiwariti owayiriiti

22Tkanta ikimawakiro atziriiti jiroka, japiitanairo ikaimaiyini ikantzi:
“yJirika shirampari tii okantzi jafii! iPashiryiiyaari!” 23 Iikiro ish-
intsitatzi ikaimaiyini, jotikakotaiyani iithaariki.* 24 Ikanta jiwari,
ikantakiri jowayiriti: “Paanakiri inthomainta jirika, ampajatawakiri
onkantya inkamantantairori oita jifiaawaitakiri jowatsimaantakariri
jjyininkapaini”. 25 Aritaki joojoyiitakiri impajawaitantyaariri, ikan-
takiri Pablo pashini jiwari, ikantziri: “Josankinatakotani Roma-jatzi
naaka. ¢Shinitaantsitatsima impajaitina, tii jaminakoitawakinawo oita
nokinakaashitakari?” 26 Tkanta ikimawaki jirika, ipiyashitanakari
ijiwaripirori, ikantapairi: “Nowinkathariti, ¢Piyotakima iita antakiri?
Iriitaki jirika, josankinatakotani awinkatharipiroriti saikatsiri Roma-
ki”. 27 TIkanta ikimawaki, ipokashitanakiri Pablo, josampitapaakiri:
“¢cImapiroma posankinatakota iiroka?” Arijakanaki Pablo, ikantzi: “Jii”.
28 Tkantzi jiwari: “Ojyiki nopinakowintaka naaka onkantya nosank-
inatakotantyaari”. Ikantzi Pablo: “Tiitya naaka, josankinatakoitak-
ina Kkitziroini owa notzimapaaki”. 29 Ikimawaki ikantaki, apa joojo-
ryaakotanakiri. Ithaawanaki jiwari, joojotakaantakiri osankinatako-
tachari Roma-Kki.

Jaitanairi Pablo japatotapiintaiyani ijiwari Judd-mirinkaiti

30 Okanta okitiijyitamanai, ikowi jiyopiroti jiwari oita jimaamanitan-
tariri Juda-mirinkaiti jirika Pablo. Japatotakiri ijiwari Ompiratasorintsi-
taari, ijiwaripirori Juda-mirinkaiti. Jomishitowaitairi Pablo, joosaikakiri
japatotaiyani.

23
1 Jaminapaakiri Pablo jiwaripiroriiti apatotainchari, ikantanakiri:
“Iyikiiti, naamaakowinta naaka iiro otzimanta nantzimotiriri Pawa”.
2Tkanta Ananias, Ompiratasorintsipirori, ipajatanakiri ipaantiki Pablo.
3TIro kantacha Pablo, ikantanakiri: “jThiiyinkar{, Pawa pajatimini iiroka!
Saikawitakimi jaka piyakawintantinawomi Ikantakaantaitani, ¢Pipiy-

athatawo iiroka pipajatakina nopaantiki?”* 4 Ikanta apatotainchari,
ikantanakiri Pablo: “;Arima pinkantiri pinkawiyiri jompiratasorintsitari
Pawa?” 5lkantzi Pablo: “Iyikiiti, tii niyowita naaka ompiratasorintsi ji-
natzi, okantzi Osankinarintsipiroriki: ‘Iiro pikawiyiri jiwatakaantatsiri’

6 Jiyotziri Pablo ijiwaripiroriti apatotainchari, Saduceo jinatzi, iri-
ima pashinipaini Fariseo jinatzi, ikantanaki: “Iyikiiti, Fariseo ninatzi
naaka, iijjatzi nojyininkapaini. Iro jiyakawintaitanari tii nokimisantairo
jafiaayitai kamayitatsiri”. 7 Ikantaki Pablo, ojyiki jifiaanatawakaanaka

*
22:23 Ikantaitzi iijatzi, jookawanitsitaka kipatsi tsika ipiyotaiyakani, tima ikisaiyatyaani.

®
23:3 Kantakotachari jaka thiiyinkari, iriitaki Ompiratasorintsitaniri, kimitawori okita-
maawita jowantaitariri kaminkari. Paminiro Mt. 23.27.

Fariseo-paini itsipatakari Saduceo-paini. & Tima ikantaiyini Saduceo-
paini: “Iiro jafiaayitai kamayitatsiri, tikaatsi maninkariiti, tikaatsi ii-
jatzi shiritsi”. Iriima Fariseo-paini, ikimisantayitzi irirori imapirotatya
jirokapaini. 9 Ari ichiraiyanakini maawoni. Ikanta yotzinkari Fariseo,
ikatziyanaka, ikantzi: “Jirika shirampari tikaatsi ikinakaashitani. Kim-
itaka maninkariiti fiaanashiritakiriri, aamaashityaari shiritsi”. 10 Iikiro
ishintsitatzi ichiraiyini, ithaawanaki ijiwari owayiriiti jowatsinaawai-
tanakiri Pablo, ikaimaki jowayiriti jomishitowairi, jaanairi jimaapiin-
taiyini.

11 Okanta otsiniritanai, joflaagaari iijatzi Awinkathariti, ikantairi:
“Pablo, iiro pithaawi, ari pinkinkithatakotakina Roma-ki pikimitaakiro
jaka Jerusalén-ki”.

Ikinkishiritaita intsitokaitiri Pablo

12 Okanta okitiijyitamanai, ikamantawakaaka tsikarika ikaatzi Juda-
mirinka, ikantawakaa: “Thami amajyikawintiri Pablo irojatzi antsi-
tokantantyaariri”. 13 Tima janaakiro 40 ikaataiyini shirampariiti kan-
taintsiri. 14 Ipofia jiyaatashitakiri ijiwari Ompiratasorintsitaari, iijatzi
Antaripiroriiti, ikantakiri: “Nokantaiyakini nomajyikawintiri Pablo iro-
jatzi nontsitokantyaariri. 15 Incha pintsipatawakaiya iirokaiti pikaatzi
papatotapiinta, pinkamitiri ijiwari owayiriiti, pinkantiri: ‘Pamainari
Pablo onkitiijyitamanai naminakotairo ikinakaashitakari’. Impofia
naakaiti aamaakowinta nonkantya nowawakiri tikira jariitapaa jaka”.

16 Kimaki itziniri Pablo, jatanaki imaapiintzi owayiriiti inkaman-
tapaakiri. 17 Ikaimaki Pablo apaani owayiri, ikantakiri: “Paanakiri
jirika mainari pijiwaritiki, tzimatsi oita inkantiriri”. 18 Ikanta owayiri
jaanakiri ijiwaritiki, ikantapaakiri: “Jiwari, ikowakotakina Pablo na-
makimiri jirika mainari, tzimatsi ikowiri inkantimiri”. 19 Ipofia ji-
wari, jaanakiri mainari jantyaatsikiini, josampitakiri: “¢Oita pinkanti-
nari?” 20 Ikantanaki mainari: “Ikinkishiritaka Judd-mirinkaiti inkowako-
timi onkitiijyitamanai paanairi Pablo japatotapiinta jiwariiti, jaminako-
tairo ikinakaashitani. 21 Iiro pikimisantziri, tima manaiyakani 40
shirampariiti. Ikantaiyakini: ‘Thami amajyikawintiri Pablo irojatzi
antsitokantyaariri’. Aritaki witsikaiyakani irofiaaka, joyaawinta tsika
pinkanti iiroka”. 22 Jotyaantairi jirika mainari, ikantawairi: “Iiro pika-
mantantziro jiroka”.

Jowawisaitakiri Pablo pinkathariki Félix

23 Tkanta jiwari ikaimaki apiti pashini ijiwari owayiriiti, ikantakiri:
“Papatoti 200 powayiriti, pintsipataakiri 70 owayiriiti tyaakotachani
moraki, iijatzi pashini 200 aatsini jowathaaminto. Paanakiri tsiniripaiti
Cesarea-ki. 24 Piwitsikiniri mora intyaakaanatyaari Pablo, paamaakow-
intyaari kamiitha. Paanakiri pinkathariki Félix”. 25 Ari josankinataki
jotyaantiniriri pinkathari, okantzi:

26 “Josankinari Claudio Lisias jotyaantziniri pinkathari Félix: Ojyiki
niwithatzimi. 27 Jirika shirampari notyaantimiri, joirikakaantani
Juda-mirinkaiti jaka, iroowitainchami intsitokirimi. Ikanta niyotaki
josankinatakotani ajiwaripiroriti saikatsiri Roma-ki, naanaki nowayir-
iti, nookakaawintakiri. 28 Nokowaki niyoti iita ikinakaashitakari
jirika imaamanitantaitariri, naanakiri japatotaiyani ijiwaripiroriti,
29 nofiaatzi jimaamaniwintashitari Ikantakaantaitani jashitari iriroriiti.

Tikaatsi oitya intsitokantyaariri, tii okantzi iijatzi jomontyaawaitaitiri.
30 Nokimaki ikowaiyakini Juda-mirinkaiti intsitokiri, irootaki notyaan-
tantzimiriri iiroka. Nokantakiri jirikaiti maamaniwaitziriri inkaman-
timiro oita itzimawintantariri jirika”.

31 Jimatakiro owayiriiti. Jaanakiri tsiniripaiti Pablo janta Antipatris-
ki. 320kanta okitiijyitamanali, piyiiyaani owayiriiti aniitashitanainchari.
Iriima tyaakotanainchari iikiro joyaatanakitziiri Pablo. 33 Ikanta jari-
itaka Cesarea-ki, ipapaakiri osankinarintsi pinkathari, ikantapaakiri:
“Pinkathari, jirika Pablo”. 34 Ari ithonkakiro pinkathari jifiaanatawakiro
osankinarintsi, josampitanakiri Pablo, ikantziri: “;Tsika pipofiaaka?”
Ikantzi Pablo: “Nopofiaawo Cilicia-ki”. 35 Ikantanaki: “Ari nonki-
makimi paata jariitapaatya maamanitzimiri”. Ipofia ikantakaantaki
jaayiitanakiri ipankoki Herodes, ari jaamaakowintaityaari.

24

Ikinkithatakota Pablo janta Félix

1 Okanta awisanaki 5 Kitiijyiri, ariitapaaka Cesarea-ki, Ananias
Ompiratasorintsitaniri itsipatakari Antaripiroriiti yakawintantaniri
jiita Tértulo. Jawisashitapaakiri pinkathari imaamanitiri Pablo.
2 Tkanta jamaitapaakiri Pablo, flaawaitanaki Tértulo, ikantanakiri
Félix: “Paasoonki pinkathari, nofiiiro kamiitha nosaiki, paasoonki
piyotanitzi ojyiki pantakiniri kamiithatatsiri nojyininka. 3 Okaataki
jiroka  kamiichaanikiri  nowinkatharipiroti = Félix, owanaa
ipaasoonkitapiintakimi maawoni nojyininka. 4 Iro kantacha
iiro osamanitanta, nokowatzi pinkimisantawakina Kkapichiini
nonkantimiri. 3 Nofiaakiri naaka, jirika shirampari owaaripirotantaniri
jinatzi. Ithonka ikinakinayitaki nampitsiki, tii apa jimaamanitakiri
nojyininka nokaatzi no-Judd-mirinkatzi, irijatzi jiwatakaanairiri
iitashiwaitachari ‘Oshiritanaariri Nazaret-jatzi’. ¢ Ikowaki iijatzi
jowaaripirotiromi notasorintsipankoti, irootaki noirikakaantakariri,

nokowawitaka naminakotantirimi Ikantakaantaitanari naakaiti.
7 Iro kantacha, ipokapaaki jiwari Lisias, shintsiini jaapithatakinari,

jowatsinaawaitanakina. 8 Ikantanakina: ‘Ontzimatyii piyaataiyini
pinkathariki jiwitsikimiro kantainchari’. Incha posampitiri iiroka
ayotantyaawori tyaaryoorika nomaamanitantakariri”.

91rojatzi ikantsitakari iijatzi Judd-mirinkaiti ikaatzi pokaintsiri.

10 Ari itzinaawakotanaka pinkathari jifiaawaitantyaari Pablo.
Ikantanaki Pablo:  “Ojyiki nokimoshiritaki iirokataki kiminani
nonkinkithatakotya, tima niyotzi iirokataki witsikapiintziniriri
nojyininkapaini imaamanitawakaa.

11 Kantatsi posampitakowintiro iiroka, owakiraa nariitaa naaka
Jerusalén-ki okaatzi 12 Kitiijyiri, nokowawita nopinkathatapairimi
Pawa. 12 Tii nofiaanatantawaitzi, tii nomaamanitziri atziripaini tasorintsi-
pankoki, ari nokimitaakiro nampitsiki, tikaatsi nomaamaniti japato-
tapiintaita. 13 Jirikaiti kinkithatakotakinari jaka, iiro jifiaitziro imapiro
ikantakotanari. 14 Ari okantaka, notsipataari naaka jiitaitziri ‘Aatsi’.
Irootaki ikantakiri irofiaaka jirikaiti yakawintanari nokimisantashi-
waitani jinatzi. Ari nokinakairo nopinkathatziri Pawa ikimisantziri
pairani nochariniiti. Nokimisantziro Ikantakaantani, iijatzi josank-
inaripaini Kamantantaniriiti. 15 Ari nojyari iriroriiti, joyaawintari



JANTAYITAKIRI 24:16 240 JANTAYITAKIRI 25:8

Pawa jahaakaayitairi kamayitaintsiri, tii apa jafaayitai kamiithashiriri
afia jimatsitaiyaawo kaaripiroshiriri. 16 Irootaki nokowakiri iiro otz-
imi oitya nantzimotiriri Pawa, iijatzi atziriiti. 17 Awisaki ojyiki osar-
intsi nokinawaitaki, nopiyaa nonampiki namai nompashitapaiyaariri
nojyininka kowityaawaitatsiri, nokowawitapaa iijatzi nontaapainirimi
Pawa. 18 Irootaki nantziri tasorintsipankoki, aritaki namiitakiro noishi
onkantya nonkitiwathatantyaari, tiitya ojyiki nonkaataiyini, tikaatsi no-
maamaniwaiti janta. Aripaiti jiflaapaakina tsikarika ikaatzi Juda-mirinka
pofiainchari Asia-ki. 19 Iriitakimi pokatsi jaka inkinkithatakotina iitarika
jifiaakotakinari. 20 Tii ipokaiyini irirori. Jirikatzimaitaka pokaintsiri
jaka apatowintakinari, incha inkantimi oitarika jifiaakotakinari noki-
nakaashitakari. 21 Aamaa iro ikantakotanari nokantakiri chapinkipaiti:
‘Iro jiyakawintaitanari tii nokimisantairo jafiaayitai kamayitatsiri’ ”.

22 Tima pinkathari Félix jiyopirotziro jiitaitziri “Aatsiwiri”, irootaki
jowajyaantantanariri, ikantanakiri: “Aririka impokaki jiwari Lisias,
ari inkamantapaakinawo jiroka”. 23 Ipofia ikantakiri ijiwari owayiri-
iti: “Paamaakowintinari Pablo, pishinitiniri jariityaari jaapatziyani im-
pantyaariri kowityiimotziriri”.

24 Okanta pashini kitiijyiri, piyaa Félix, itsipatakawo iina Drusila,
Judd-mirinka inatzi iroori. Ikaimakaantapairi Pablo inkimawakiri
inkinkithatakairi tsika okantakota jawintaashiritantaariri Jesucristo.
25Tro kantacha Pablo jitanakawo ikinkithatakaanakiri tampatzikashir-
itaantsi, Naakoshiritaantsi, jowasankitaantaiti paata. Ari ithaawanakiri
Félix, ikantanakiri: “jAritapaaki, piyaatai! Ari napiitairo nonkaimakaan-
taimi paata nosaikashiwaityaarika”. 26 Tima joyaawintawitatya Félix
impinatirimi Pablo, onkantya jomishitowakaantaiyaariri. Irootaki
japiitantawitakariri ikaimakaantziri inkinkithawaitakairi. 27 Awisaki
okaatzi apiti osarintsi. Ari okaatapaaki ipinkatharitzi Félix. Ikowatzi
jaapatziyapiintyaari Juda-mirinkaiti, jomontyaakaantanakiri Pablo. Ari
ipoyaataariri pashini pinkathari iitachari Porcio Festo.

25

Ikowaki Pablo iriitajaantaki César aminakotirini ikinakaashitani

1 Aritaki jowaitakiri Festo impinkathariwintanti. Iro awisanaki mawa
kitiijyiri jataki Jerusalén-ki ipofiaanakawo Cesarea-ki. 2Ikanta ijiwari Om-
piratasorintsitaari itsipatakari fiaapiroriiti Judd-mirinkaiti, ikinkithatako-
takiri Pablo. 3 Ikowaki jotyaantairi Pablo Jerusalén-ki. Ikinkishiri-
taiyani intsitokakaantiri niyankithaki aatsi. 4 Ari ikantanaki Festo:
“Aritaki jomontyaitakiri Pablo janta Cesarea-ki, irootaintsi niyaatai
janta. 5 Incha joyaatanakina pijiwariti, tzimatsirika ikinakaashitani
jirika shirampari, ari piyakawintiri janta”.

6 Tii osamanipirotzi isaikawaitapaintzi Festo janta Jerusalén-ki,
ipiyaa Cesarea-ki. Okanta okitiijyitamanai, isaikapai isaikamintoki
ipinkathariwintantzi, ikaimakaantakiri Pablo.” 7 Ikanta ityaapaaki
Pablo, ari ipokaiyapaakini Judd-mirinkaiti pofiaayitainchari Jerusalén-ki,
ikantakowaitapaakiri ojyiki kaaripirori, okantawita tii jiftaawitawo
imapirotatyaarika okaatzi ikantakoitziriri. 8 Kinkithatakotanaka
Pablo, ikantaki: “Tikaatsi kaaripirori nanti naaka, tii nopiyathatawo

*
25:6 Kantakotachari jaka “tii osamanipirotzi”, irojatzi ikantakoitziri 8 tiirika 10 Kkitiijyiri
isaikawaitapaintzi.

Ikantakaantani nojyininkapaini, tii nowaaripirotziro tasorintsipanko,
tii nokawiyawaitziri iijatzi César ijiwaripirori Roma-jatzi”. 9 Iro
kantacha pinkathari Festo ikowi jaapatziyapiintyaari Juda-
mirinkaiti, josampitanakiri Pablo: “¢Pikowatziima piyaati Jerusalén-ki,
niyakawintimi janta?” 10 Ikantanaki Pablo: “Iro tampatzikatatsi
nosaiki jaka paminakotina, iirokataki jowaki César ijiwaripirori
Roma-jatzi. Aritaki piyotaiyakini tikaatsi kaaripirori nantzimotiriri
nojyininkapaini Juda-mirinka. 11 Ontzimatyiimi nokinakaashipirotani,
kamiithatatsimi jowamaitina. Irooma tikaatsi nonkinakaashitatya,
iiro okantzi potyaantina janta. Nokowatzi iriitajaantaki pinkathari
César aminakotinani”. 12 Ipofia Festo ikinkithawaitakaakiri ikaataiyini
ipinkatharitzi. Ari ikantanakiri: “Pikowirika jaminakotimi César, ari
piyaatiri janta”.

Jaitanakiri Pablo pinkathariki Agripa

13 Tpofia pinkathari Agripa itsipatakawo iina Berenice ipokaiyakini
Cesarea-ki, jiwithatyaari Festo.f 14 Tkanta isaikawaitapaintzi
janta, ikinkithawaitakaakiri Festo ikantakota Pablo, ikantziri:
“Tzimatsi jaka shirampari jookanairi pinkathari Félix jomontyaitakiri.
15 Tima niyaataki chapinki Jerusalén-ki, ojyiki ikantakoitawakiri
ijjiwari Ompiratasorintsitaariiti itsipatakari Antaripiroriiti,
ikowakotakina nontsitokakaantiri. 16 Ari nokantanakiri naaka:
‘Jiroka namitaiyarini naakaiti Roma-jatzi: Ontzimatyii japatotaiyaani
maamanitawakaachari, inkinkithatakotantyaariri iyakawintaari.
Imapirorika otzimi ikinakaashitani, aritaki onkantaki intsitokaitiri’.
17Trootaki nimatakiri ipokaiyakini iriroriiti, tii nojyinkaapaaki, jatakina
nosaikamintoki, nokaimakaantakiri shirampari. 18 Iro kantzimaitacha
okaatzi ikantawitapaakari iyakawintakiriri, tii nofiiiro onkantapirotya
nokinkishiriwitakari. 19 Apa ikinkithatakotakiro ikimisantashitari,
ikinkithatakotakiri iijatzi jiitaitziri Jesus jowamaitakiri, iriitaki ikantziri
Pablo iiniro jafii. 20 Tiimaita niyotziro tsika nonkantiro jiroka,
nosampitakiri Pablo ikowirika jiyaati Jerusalén-ki jaminakoitantyaariri
janta. 21Iriima Pablo ikowaki iriitajaantaki aminakotirini César Augusto
awinkatharipiroti Roma-Kki. Irootaki nokantantakarijomontyaitawakiri
irojatzi notyaantantatyaariri”. 22 Ipofia Agripa, ikantanakiri Festo:
“Nokowi nonkimiri naaka jirika shirampari”. Ari ikantzi Festo: “Ari
pinkimajaantakiri onkitiijyitamanai”.

23 Okanta okitiijyitamanai, ityaaki janta Agripa itsipatakawo Berenice
owaniinka ikantaka. Itsipatakari ijiwari owayiriiti, jiwariiti saikat-
siri janta. Ikantakaantaki Festo jamaitiri Pablo. 24 Ari jifiaawaitanaki
Festo, ikantzi: “Pinkathari Agripa, pinkathariiti ikaatzi apatotain-
chari jaka, jirika shirampari. Owanaa jiyakawintakiri Juda-mirinkaiti
janta Jerusalén-ki iijatzi jaka Cesarea-ki. Ichiraapiintaki ikowi jowa-
mairi. 25 Nofiiimaitakawo naaka tikaatsi ikinakaashitani jirika jowamai-
tantyaariri. Iro kantzimaitacha, iriitajaantaki kowaintsiri jaminakotiri
Augusto, irootaki notyaantantyaariri janta. 26 Iro kantacha tii nofii
naaka oitya nosankinatiniriri pinkatharipirori tsika ikantakota jirika,
irootaki namantakariri pifiiiri iirokaiti, iiroka pinkathari Agripa na-
makiniri, onkantya pinthonkakiro posampitiri, tzimatsi nosankinatiri.

T 25:13 Jirika Agripa, jiitaitziri iijatzi Herodes.

27 Tima tii okamiithatzimotana notyaanti apaani omontyaari, iirorika
otzimi tsika osankinatakotya okaatzi ikinakaashitakari”.

26

Ikinkithatakota Pablo Agripa-ki

1 Ipofia Agripa ikantanakiri Pablo: “Kantatsi pifiaawaiti iiroka”.
Ari itzinaawakotanaka Pablo, fiaawaitanaki, ikantzi: 2 “Pinkathari
Agripa, owanaa nokimoshiritaki nonkinkithawaitakaimi irofiaaka,
nokowi nonkinkithatiro okaatzi ikantakotanari Judd-mirinkaiti. 3 Tima
piyopirotziro iiroka okaatzi jamitari ajyininkapaini Juda-mirinka.
Irootaki nokowantari pinkimisantawakina nonkantimiri”.

Jafiaantari Pablo tikira ikimisantanakiita

4 “Jiyotaiyini nojyininkapaini Jud&-mirinka tsika nokanta iiniro
nomainaritapaaki, nosaikimotantakariri Jerusalén-ki, S naakatapiintaki
Fariseo monkaawaitaniri, tii nopiyathanitawo Ikantakaantaitani.
Ikowirika, kantatsi inkinkithatakotina. 6 Irootaki nosaikantari
irofiaaka jaka, tima nokinkithatakotatziiro ikajyaakaakiniriri Pawa
pairani achariniiti, oyaakoniintaiyakirini aakaiti. 7 Pinkathari Agripa,
irojatzi noyaakoniintsitakari naaka, irootaki ikantakotakinari irofiaaka
ajyininkapaini. Irojatzi joyaakoniintsitakari maawoni ajyininkaiti
ichariniyitaari 12 itomiitini Israel-ni. Irootaki jifiaashintsitapiintakari
jantainiri Pawa jifiaantaiyaawori. 8 ¢litama kaari pikimisantanta iiroka
jafaakairi Pawa kamawitainchari?”

Ipatzimawitakari Pablo kimisantzinkariiti

9 “Nimawitakawo naaka pairani nofiaashintsiwaitaka, nokinkishiri-
witaka nantayitimi ojyiki nomaamanitiri ikaatzi pairyaanairiri Jesus
Nazaret-jatzi. 10 Irootaki nantakiri Jerusalén-ki. Ishinitakinawo iji-
wari Ompiratasorintsitaari, ojyiki nomontyaakaantakiri oitishiritaari.
Ikanta nofiiiri jowamaitziri inimotana. 11 Tzimatsi ojyiki nowasanki-
taaki onkantya jowajyaantantyaawori ikimisantzi. Ari nokantapiin-
takiri tsika japatotapiintaita. Owanaa nokisaniintakiri jirikaiti, nopatz-
imawaitakiri, nimatsitakari saikatsiri pashiniki nampitsi”.

Japiitziro Pablo ikinkithatakota ikimisantai

(Hch. 9.1-19; 22.6-16)

12 “Iro niyaatantakari nampitsiki Damasco, jotyaantakina ijiwari
Ompiratasorintsitaari. 13 Iro kantacha niyankithaki aatsi, jiwiyaaka
tampatzika ooryaatsiri nofiaaki oorintanainchari inkitiki, janaanakiri
ishipakiryaani ooryaatsiri, joorintapaakina nokatziyaka naaka,
nokaatakiri tsipatakinari. 14 Tyiiyanakinani maawoni. Nokimatzi
jiflaanaitakina noflaaniki Heber-paantiki, ikantana: ‘jSaulo!  jSaulo!
(litama pipatzimatantanari? Iirokataki owasankitaacha apaniroini,
okimiwaitakawo pimpatzitatyiiyaawomi thoyimpithowari’. 15 Ipofia
nakanakiri naaka: ‘;litaka Pinkathari?’ Ari jakanakina Nowinkathariti:
‘Naakataki Jesus, pipatzimatakiri. 16 jPinkatziyi! Iro nofiaagantzimiri
irofiaaka pantawaitaina. Pinkinkithatairo okaatzi pifiaakiri, onkaati
pifiiiri paata nantakaimiri. 17 Aritaki pifiiiro nowawisaakotaimi
pijyininkaki, iijjatzi janta kaari pijyininkata tsika notyaantimi.
18 Onkimityaawo pokiryaakairimi. Aritapaaki ikinashiwaitaka
otsinirikitzi, afia janiiyitai kitainkariki. Aritapaaki ipinkathatakiri

Satands, afia Pawa pinkathariwintairini. Ari nompiyakotainiri
iyaaripironka, nontasorintsishiritakairi awintaashiritaanari naaka.
Tima irootaki ikajyaakagaitakinari’ .

Tii ipiyathawaitanaka Pablo jofiaagaitakari

19 “pinkathari Agripa, tii nopiyathatanaka jofiaagaitakinawo
inkitiki, 20 afia nitanakawo nokinkithatanakiniri Damasco-jatzi,
Jerusalén-jatzi, maawoni nampiyitawori Judea-ki iijatzi ikaatzi
kaari ajyininkata, nokantayitziri: ‘Pimpiyashitairi Pawa, pantairo
ofiaagantironi powajyaantairo piyaaripironka’. 21 Irootaki kantakaawori,
joirikantakinari nojyininkapaini tasorintsipankoki, ikowawitaka
intsitokina. 22 Iro kantacha inishironkatakina Pawa iikiro niyaatatzi
nokinkithatakotziri irofiaaka. Nokinkithatakiniri maawoni, Raapiroriiti
kaari fiaapirotachani. Okaatzi nokinkithatapiintaki, tii notikapaintziro
josankinatakiri Moisés-ni, ipofia Kamantaniriiti. Tima josankinaitakiro
onkaati awisatsini, ikantaitaki pairani: 23 Ontzimatyii inkami Cristo,
aririka inkamawitatya iri itakaantyaawoni jafiagai iijatzi. Ari
onkantya inkinkithatakoitantyaanariri awisakotaantsi ajyininkapaini,
inkinkithatakoitiniri iijjatzi kaari ajyininkata”.

TIkowi Pablo inkimisantakairi Agripa

24 Tkantakiro Pablo jiroka, ikaimanaki Festo: “jPablo, pishinkiwin-
tatya! Okantakaimi paakowintawo pifiaanawaitzi”. 25 Ari jakanakiri
Pablo: “Pinkathari Festo. Tii noshinkiwinta, okaatzi nokantakiri
imapirotatya. 26 Jiyopirotzi pinkathari Agripa, irootaki nokantanta-
wori jirokapaini. Niyotzi naaka jiyotakotziro maawoni, tii jimanakota.
27 Pinkathari Agripa, ¢pinkimisantiro josankinari Kamantaniriiti? Niy-
otzi naaka pikimisantziro”. 28 Ari jakanakiri Agripa: “¢Pifiaamachiitaki
pikantakina kapichiini ari pinkimisantakaakina, nonkimitantaiyaariri
‘Cristo-wiriiti?” ” 29 Ikantzi Pablo: “Okantawitaka kapichiini nokan-
takimiri, tiirika, ojyiki nokantakimiri, onkamintha iri Pawa kan-
takaiyaawoni, tii apa iiroka pinkathari, afia iijatzi maawoni piki-
maiyakini irofiaaka, pinkimitaina nokantaka naaka, okantawitaka iiro
joojoitantzimiro ashirotha”.

30 Ipofia ikatziyanaka pinkathari Agripa itsipatakawo Berenice,
pinkathari Festo, maawoni ikaatzi saikaintsiri, 31 jataiyakini
jantyaatsikiini ikinkithatakotziro jiroka. Ikamantawakaiyakani:
“liromi  jomontyaawaitaitzirimi  jirika  shirampari, tikaatsi
inkinakaashitya onkantya jowamaitantyaariri”. 32 Ipofia Agripa
ikantanakiri Festo: “Ari ampakagairimi jirika shirampari, iiromi
ikowakimi irirori jaminakotiri César awinkatharipiroriti”.

27

Jotyaantaitakiri Pablo Roma-ki

1Tkanta ikowaki jotyaantiri Pablo janta Italia-Ki, itsipataakiri pashini-
paini omontyaari, ari niyaatsitanakari iijatzi naaka. Iri aanakiri
iitachari Julio jiwatziriri jowayiriti pinkathapirori Augusto. 2 Ari
notitakotanakari Adramitio-jatzi niyaatiro Asia-ki. Notsipatanakari
Aristarco TesalOnica-jatzi pofiaachari Macedonia-ki. 3 Okanta oKkitiijyi-
tamanai ariitakina Siddn-ki, ari jaapatziyanakari Julio jirika Pablo,

ishinitakiri jariitapaintyaarijaapatziyanipaini impantawatyaariri kow-
ityiimotariri. 4Ipofia nawisanakiro Siddn, otonkiyotakina tampiya, tii
okantzi namaatakoti, iro nokinakotantanakari othampijyaaki Chipre.
5 Naathakiryaanakiro inkaari irojatzi Cilicia-ki, iijatzi Panfilia-ki. Ari-
itakina Mira-ki, nampitsi saikatsiri Licia-ki. 6 Arijifiaitapaaki pashini noti-
tantanaiyaari pofiaachari Alejandria-ki iyaatiro Italia-ki, ari jotitaiyaki-
nani jiwari. 7 Ojyiki kitiijyiri namatsinkakota namaatakotzi. Owanaa
nopomirintsiwaitaka nariitantakari Gnido-ki. Iikiro otonkiyotako-
tatyaana tampiya, nomontyaakotaki Salmon-ki, noshinampitanakiro
othampijyaa Creta. 8 Owanaa opomirintsitaka namaatakotzi, irojatzi
nariitantakari nampitsi ikantaitziro “Aachaaki” okaakitapai nampitsi
Lasea.

9 Awisaki ojyiki kitiijyiri namaatakotaki, aritaki tyaawontsitzimat-
apai, kowiinkatanaki namaatakoti. Irootaki ikantantakari Pablo:™
10 “Pinkimisantawakina, kimitaka akowiinkatakotatzi amaatakoti, ari
ampiyakiro amaatakomintotsi, iijatzi pajyaagawopaini, aritaki anka-
magaantaki ijjatzi”. 11 Iro kantacha ijiwari owayiriiti tii ikimisantziri
Pablo, iri ikimisantaki ashitawori amaatakomintotsi itsipatakari an-
takotzirori. 12 Tii okamiithatatzi jowawisairo tyaawontsi tsika jaatakow-
itaka, ikowaiyini jiyaaniinti Fenice-ki saikitachari janta Creta-ki, iiro
oOfaashirinkantari tampiya Kkinatsiri kirinka iijatzi katonka. Ari ikowaki
jowawisairo tyaawontsi.

Itampiyatakotzi inkaariki

13 Ikinkishirita ari onkantaki jamaatakoti tima owakiraa
itapaakawo otampiyatzi kapichiini. Ari namaatakonaki othapiyaaki
Creta. 14 Tro osamanitaki kapichiini antawotapaaki tampiya,
jiitziro iriroriiti “Euroclid6n”, ookantapaakawo amaatakomintotsi,
15 onoshikakotanakina. Tii jifii tsika inkantairo jamaatakominto,
ishinitakiro onoshikakotina tampiya. 16 Owanaa nopomirintsitakawo
pitotsi thatainchari amaatakomintotsiki. Nokinakotaki othampijyaaki
iitachari Clauda tii otampiyapiroti janta. 17 Ari notiyitakiro pitotsi
amaatakomintotsiki. Tima ithaawantatyaawo jaintakotya iintatzi
inkaari jiitaitziro “Sirte”, joojoitakiro onaminaki amaatakomintotsi
iiro okotaanta. Ishinitanakiro onoshikakotina tampiya. 18 Okanta
okitiijjyitamanai, iikiro oshintsitatzi otampiyatzi, ari jitanakawo
jowiinkagaantaki jajyaagawo. 19 QOkanta pashini Kkitiijyiri,
jowiinkanakiro iijatzi okaatzi ashitari amaatakomintotsi. 20 Ojyiki
kitiijjyiri awisaintsiri tii nofiaayitairi ooryaatsiri iijatzi impoKkiro.
Antawoiti notampiyatakotaki tii niyoti aririka nawisakotai.

21 Tima awisaki ojyiki Kkitiijyiri tii nowaiya, ikantanaki Pablo:
“Pinkimisantawakina, okamiithawita pinkimisantinami irojatzi
asaikakimi Creta-Kki. Iiro afiiromi okaatzi owaaripirotakairi.
22 Tro kantzimaitacha irofiaaka, iiro okantzimowaitzimi, tima iiro
pikamagaantzi apaani, onkantawitatya ompiya amaatakomintotsi.
23Inkaanki tsiniripaiti, nofiaaki maninkari, jotyaantani Pawa Ashitanari,
nantawaitziniri, 24 ikantakina: ‘Pablo, iiro pithaawi, ontzimatyii
pariitya jifiiimi César pinkatharipirori Roma-ki. Inishironkatimi Pawa
pawisakotakaantyaariri pikaataki jaka amaatakomintotsiki’. 25 Ari

K
27:9 Kantakotachari jaka “tyaawontsitzimatapai”, irojatzi ikantakoitziri “ikaatapiintakiro
itziwintaiyani”.

ikantakina. Irootaki pinthaamintantyaari, tima nawintaashiritakari
naaka Pawa, niyotaki aritaki imatatya ikamantakinari maninkari.
26Tro kantacha ontzimatyii ompojakotya othampijyaaki”.

27 Okanta tsiniri, aritaki awisaki 14 Kkitiijyiri, ariitakina inkaariki
Adriatico onoshikakotakina tampiya. Niyankiiti tsiniri, ari ikaimanaki
antakotzirori amaatakomintotsi ikinkishiritaiyani iro nariitaiya kipat-
siki. 28 Ari jimonkaatakiro tsika iwiyaa ochiinkaatzi, jifiaatziiro tii ochi-
inkaapirotzi, ipofia japiitiro iijatzi, jifiaatzi kapichiini ochiinkaatapai.f
29 Ithaawanaki nompojakotya, jowiinkaki 4 againtironi amaatakom-
intotsi opataki, ari jamanaiyanakani onkitiijyitantyaari thaankipiroini.
30 Iro kantacha ikaatzi antakotzirori ikinkishiritaka ishiyi, jotitanta-
natyaawo pitotsi thayitainchari, jamawinatawo jowiinkayitiro ayiin-
tironi othowaki amaatakomintotsi. 31 Iro kantacha Pablo ikamantakiri
jiwari, iijatzi jowayiriti, ikantziri: “Aririka ishiyaki jirikaiti, iiro paw-
isakotai iirokaiti”. 32 Ari itotakotanakiro owayiriiti pitotsi, joimaatakiro.

33 TIrootaintsi onkitiijyitzimati, ikantanaki Pablo: “Aritaki
awisaki 14 Kkitiijjyiri oyaawinta oitya awisatsini, tii powaiya
iirokaiti. 34 Okowapirota irofiaaka poya paflaantyaari, tima tikaatsi
kamagaantatsini apaani”.f 35 Aritaki ikantaki Pablo, jaaki
tanta, ipaasoonkitakiri Pawa. Ipitoryaakiro, owanaka. 36 Ipofia
jominthatanaka maawoni, owaiyakani iijatzi. 37 Jiroka nokaataiyini
notitaiyani 276 atziri. 38 Aritakiithonkakiro jowaiyakani, jowiinkayitaki
owanawontsi othomakantyaari tinari.

Otsitsiyaki
39 Okanta okitiijyitamanai, jirikaiti antakotzirori, okompitzimotakari
kipatsi, jifiaapaaki opaayaa. Ari ikowi jaatakotyaami janta.

40 Ttotakoyitakiro oojotantari ayiintzirori amaatakomintotsi, jookakiro,
itzinaakoyitanairo antawoiti manthakintsi, jiwitsikanairo iyomawo
inkomatantyaari inkini jaatakoiyani opaayaaki.§ 41 Iro kantacha
aintakotapaaka othowaki iintaatzi inkaari, tii okantanai nojyiwatakoti.
Tankanaki opataki ookantapaakawo otamaryaani inkaari. 42 Ari
ikowanaki owayiriiti intsitokanakirimi omontyaariiti, iiro jamaatanta
ishiyayiti. 43 Iro kantacha ijiwari owayiriiti, ikowaki jowawisaakotiri
Pablo, tii ishinitziri jowamaitiri, apa ikantanakiri: “Ikaatzi yotzirori
jamaatzi, jamaati jiyaati kipatsiki. 44 Iriima pashinipaini jontarikayitya
inchakotaki inkini jamaati”. Ari okantari nawisakotantaari maawoni.

28

Isaikaki Pablo othampijyaaki iitachari Malta

1 Tkanta nawisakotai maawoni, ari niyotaki jiroka othampijyaa
oita Malta. 2 Ari jaawakina kamiitha maawoni nampitawori janta.
Tima oparyaatzi inkani, katsinkaiti okantaka, jowaampataki paam-
pari, ari ikaimakina. 3 Ari jiyaatanaki iijatzi Pablo jayi tsitsi, iro

T 27:28 Kantakotachari jaka “tii ochiinkaapirotzi”, irojatzi ikantaitziri pairani okaatzi 20
jimonkaatantawo ikonaki, ikantaitziro irofiaaka 36 metro. Kantakotachari iijatzi “kapichiini
ochiinkaatapai”, irojatzi ikantaitziri pairani okaatzi 15 jimonkaatantawo ikonaki, ikantaitziro

irofiaaka 27 metro. i 27:34 Kantakotachari jaka “tikaatsi kamagaantatsini”, iro ojyawori

ikantaitzi “iiro opiyakagaantawaita kishichaaniki”. § 27:40 Kantakotacharijaka “itzinaakoy-
itanairo antawoiti manthakintsi”, irootaki ookantari tampiya inkini ishiyakoti otitantawori
amaatakomintotsi.

ipiyawitapaaka jowapairo itsima, shitowanaki maanki, jatsikakiri
jakoki. 4 Ikanta jifiaakiri nampitawori janta jowikantapaakari, ikan-
taiyanakini: “Jirika shirampari owamaantzinkari jinatzi, okantawitaka
jawisakowitaka impiinkimi, tiimaita ishinitaitziri jafii”.* 5 Iro kan-
tacha Pablo jotikanakiri maanki paampariki. Tikaatsi awijyimotirini.
6 Joyaawintaiyani jaawaakairimi irojatzi inkamantatyaari. Ikanta
osamanitaki jifiaatzi tikaatsi awijyimotirini, ikantaiyini: “Pawa jinatzi
jirika shirampari”.

7 Tzimatsi janta jiwari nampitawori othampijyaaki iitachari Pub-
lio. Otzimimotziri okaakiini jowani. Jaawakina kamiitha maawoni
jaanakina. Mawa Kitiijyiri nosaikimowaitakiri. & Ari nokimakotakiri
iwaapati Publio ikatsinkaakitatzi, ishiwaiwaita. Ityaashitanakiri Pablo.
Ikanta jamanakowintakari, jotirotantakari jako, apathakiro ishintsi-
tanai. 9Jantakiro jiroka, pokayitanaki maawoni mantsiyari nampita-
wori janta othampijyaaki, joshinchaayitakiri. 10 Ari ipashitanakari
ojyiki tsikarika oiyita. Ikanta notitanaa niyaatantaiyaari, ipayitawaana
naayitanairi.

Ariitaka Pablo Roma-ki

11 Tkanta nosaikaki mawa kashiri janta othampijyaaki, ari noti-
tanaari pashiniki amaatakomintotsi, owawisaakirori iijatzi janta tyaa-
wontsi. Opofiaawo jiroka amaatakomintotsi Alejandria-ki.  Jiwit-
sikaitakiro opataki jojyakaantawo “Tsipari” iwawanitashiitari.t 12 Ari
nariitaka janta Siracusa-ki, mawa kitiijyiri nosaikanaki janta. 13 Ipofia
nawisanai irojatzi nariitantakari Regio-ki. Ikanta okitiijyitamanai,
okamintha otasonkakotakina tampiya kinatsiri katonkanta, irojatzi
nariitantakari Puteoli-ki pashini kitiijyiri. 14 Ari nofiaapaaki tsikarika
ikaatziiyikiiti, ikantawakina nosaikanaki. Iro nosaikantanakari okaatzi
7 kitiijyiri. Ari nopofiaanaari irojatzi nariitantakari Roma-ki. 15 Ikanta
ikimakotakina iyikiiti nampitawori Roma-Ki, itonkiyotawakina aat-
siki jiitaitziro “Apio” tsika jiyomparitapiinta. Okanta janta jiitaitziro
“Mawapanko”, ari joyaawintakina pashini. Ikanta Pablo jifiaapaakiri
iyikiiti, ipaasoonkitanakiri Pawa, thaamintashiri ikantanaka. 16 Ari
nariitapaaka Roma-ki. Ikanta ijiwari owayiriiti jowawisaapaakiniri
omontyaariiti pashini jiwari. Iriima Pablo ishinitakiri isaikawaitapaaki
tsikarika ikowiro, apaani owayiri aamaakowintariri.

Ikinkithatakaantzi Pablo janta Roma-ki

17 Tkanta awisanaki mawa Kitiijyiri nariitaka, japatotakiri
Pablo fiaapiroriiti Judd-mirinkaiti nampitawori Roma-ki. Ikantakiri:
“Iyikiiti, pairanitaki jaakaantakina ajyininkapaini janta Jerusalén-
ki, ipofia jowawisaakina ijiwariki Roma-jatziiti. Irootaki jantakiri,
okantawitaka tikaatsi nantzimotiriri, tii nomaamanitziro okaatzi
jamitari pairani achariniiti. 18 Qjyiki josampiwitakina Roma-jatzi
janta, tii jiflaashita nonkinakaashityaari intsitokantinari, ikowawitaka
impakaakaantainami. 19 Iro kantacha ajyininkapaini Jud&-mirinka
tii ikowi, ontzimatyii nonkowakotiri iriitaki aminakotinani César,
okantawitaka tikaatsi niyakawinti naaka ajyininkapaini. 20 Irootaki

%

28:4 Irootaki ikantakiri, tima jiflaajaantzi atziriiti iri Pawa otyaantakiniriri maanki,
jowasankitairi. T 28:11 Jiitaitziri jaka “Tsipari”, iriitaki apiti itomi “Jupiter”, iwawanitashiitari
jiitaitziri Céstor ipofia POlux.

napatotantzimiri irofiaaka nonkamantimiro. Nokinkithatakotairi
oyaakoniintari maawoni Israel-mirinkaiti, irootaki pifiaantanari jaka
joojoitantanawo ashirotha”. 21 Ari ikantanaki iriroriiti: “Tii nofii naaka
josankinatakotina pofiaachani Judea-ki.  Tikaatsi nonkimakotimiri
iijatzi jariita ajyininkapaini jaka. 22 Apa nokimakowintzimi
ikinkithatakoitakiri kimisantashiwaitachari. ~Nokowaki nonkimimi
tsika pikantzi iiroka”.

23 Tkinkishiritaka japatotya pashini Kkitiijyiri. Ari japatowintakari
ojyiki atziri jimaapiintzi Pablo. Ikinkithatakiniri tsika ikanta
Pawa ipinkathariwintantai, jofiaagakiri tsika josankinatakoitsitakari
Jesus, jitanakawo josankinariki Moisés-ni irojatzi josankinatakiri
Kamantaniriiti. Tima jitanakawo oKkitiijjyitamanai irojatzi jyiitiini.
24 Tzimatsi tsika ikaatzi kimisantawakiriri, iriima pashinipaini
tilmachiini. 25 Tiira jaapatziyawaa, apaanipaini jiyaayitai.
Jiwiyaantawaari Pablo ikantawairi: “Jiroka ikantsitakari pairani
pichariniiti, jifiaawaitakairi Tasorintsinkantsi Kamantantaniri Isaias-ni,
ikantaki:

26 Piyaati, pinkantiri jirika atziriiti:

Pinkimawitatya, iiromaita pikimathatziro.

Paminawitya, iiromaita pifiagaiyironi.

27 Tima kisoshiri ikantaka jirikaiti.

Ashikimpita jinaki.

Tii jokichaatai iijatzi.

Irootaki kaari jifiaantawo.

Kaari ikimanta,

Kaari ikinkishiritanta,

Tii ikimisantzi, iiro nowawisaakotairi.

28 Piyotaiyini iirokaiti, aritaki jowawisaakotairi Pawa kaari ajyininkata.
Aritaki inkimisantai iriroriiti”. 29 Ikantakiro Pablo jiroka fiaantsi, jatanai
Judd-mirinkaiti, ojyiki jiflaanatawakaanaka.

30 Ari isaikapairi Pablo okaatzi apiti osarintsi. Jaapiintakiri kamiitha
ikaatzi ariiyitariri. 31 Ari ikinkithatakiniri ipinkathariwintantai Pawa,
ikinkithatakotsitakari iijatzi Awinkathariti Jesucristo jiyoitantyaariri.
Tikaatsi ofiaashirinkawaitirini.

JOSANKINARI PABLO JOTYAANTZINIRI
ROMA-JATZIITI

Withataantsi . o . i . ) '
1 Naaka Pablo osankinatzimirori, jompiratani Jesucristo ninatzi,

tima iriitaki kaimashiritakinari Notyaantapiroriti, irijatzi owakinari
nonkamantantiro Kamiithari Naantsi kinkithatakotziriri Pawa.
2 Jiroka Kamiithari Naantsi ikajyaakaakiriri Pawa, iro ikinkithatako-
takiri pairani Kamantantaniri Osankinarintsi Tasorintsitatsiri,
3 jkantakota Itomi Awinkathariti Jesucristo, iintsitapaintsiri itzimaki,
icharinitawakari David-ni. 4 Ikanta jaflagai pairani, aripaiti jofiaagantaka
Itomi Pawa jinatzi, otzimimotziri ishintsinka, tasorintsishiriri jinatzi
iijatzi. 5 Ikamintha Cristo iro jinishironkatantakinari Pawa. Iri
owakinari Notyaantapiroritai, nonkamantayitairi pashinijatzi atziri
kaari ajyininkata, inkimisantayitaita iriroriiti. 6 Iijatzi iirokaiti Roma-
jatzi ari akaatsitaka ikaimashiritai Jesucristo. 7 Ikaimashiritaimi
pinkitishiritai pikaatzi pinampitawo Roma-Kki. Jitakotani Pawa
pinayitzi. Onkamintha inishironkawaitaimi Ashitairi Pawa, iijatzi
inkimitaimi Awinkathariti Jesucristo, pifiaayitiro kamiitha pisaikayiti.

Ikowi Pablo jariityaari Roma-jatzi

8 Jiroka nitawatyaari nonkanti: Nopaasoonkitziri Pawa,
okantakaantzirojantziri Jesucristo. Nopaasoonkitakowintzimi iirokaiti,
tima ithonka ikimakoitakimi tsikarikapaini tsika pikantayitanaa
pikimisantayitai. 9 Ari nokantapiintanakitya namanakowintzimi.
Iri Pawa yotatsi, nantawaishintsitainiri nokinkithatakotanairo
Kamiithari Naantsi tsika ikinkithatakota Itomi. 10 Aririka namafiaari,
nokowakotziri ishinitainaata niyaati pisaikaiyini iirokaiti, iroorika
inkowakaakinari naaka. 11 Tima nokowapirotaki nofiaayitimi. Nokowi
nonishironkashiriyitimi onkantya paawiyashiriwaitantyaari. 12 Ari
onkantya nonthaamintakaantimiri iiroka, pifiaakinarika naaka tsika
nokanta nawintaashiritakari Cristo. Ari pinthaamintakaina naaka,
nofiaakimirika iirokaiti tsika pikanta pawintaashiritari.

13 Tyikiiti, nokowi piyoti, iro noshiritapiintaka niyaati pisaikaiyini
nofiaantimiri powapiyashiriyitaiya, nokimitaakiri pashinijatziiti atziri.
Iro kantacha, ojyiki otzikapiintakinari. 14 Iro kantacha ontzimatyii
niyaatashitiri Grecia-paantiri, kaari Grecia-paantitatsini, yowaitanaat-
siri, iijatzi kaari yowaitatsini. 15 Irootaki, nokowantari nokinkithatako-
tairo iijatzi Kamiithari Naantsi janta pinampitawo iirokaiti Roma-jatziiti.

Itasorinka Pawa owawijaakotantatsiri

16 Tii nokaaniwintziro naaka nonkinkithatakotiro Kamiithari Naantsi.
Tima iro ojyakawori iroomi itasorinka Pawa, iro owawijaakoshiri-
tairini maawoni kimisantaatsini. Nokimitaakiro naakaiti no-Juda-
mirinkatzi, naakataki itanakawo nokimisantanaki, jimpoitapaaki Grecia-
paantiriiti. 17 Tima iro Kamiithari Naantsi kinkithatakotziriri Pawa
tsika ikanta itampatzikashiritakagairi atziriiti. Ari ikantakaanta irirori
jawintaashiritaityaari. Tima irootakijosankinaitantakawori, kantatsiri:
Tampatzikashiri jinayitai awintaashiriri, ari jifiiiro jafiaantaiyaawo.

Kaaripiroshiriri jinatzi atziriiti

18 Triima atziriiti kaari tampatzikashiritatsini, thainkatasorintsitat-
siri, ikisaniintapirotakiri Pawa, jofiaagantakiro iyatsimanka janta inki-
tiki. Tima jirikaiti kaaripiroshiritapiintatsiri, kimiwaitaka jotzikay-
itatyiiromi tyaaryoori iiro jiyotakoitantawo. 19 Tima jiyotakowitari
iriroriiti Pawa. Iri Pawa kantakaawori jiyotakowitantakariri. 20 Tima
owakiraa jitanakawo Pawa jiwitsikakiro Kkipatsi, ari jiyotimi atziri-
iti tzimatsi Pawa, jifiaayitakiro jiwitsikani. Ari onkantya inkinkishir-
itantyaarimi otzimimotziri Pawa ishintsinka, kafiaaniri jinatzi irirori.
Tikaatsi otikafiaanitachani, inkantawitaiya: “Tii niyotziro”. 21 Afia jiy-
otakowitari Pawa, tiimaita impinkathatapiintairi, tii ipaasoonkitapiin-
tairi iijatzi. Apa ikinkishiritakotawo kaaripirotatsiri, iro kaari ikink-
ishiritantanaa kamiitha. 22 Ikantaiyawitani: “Yotaniri ninatzi”, afia ma-
sontzishiriri jinayitaki. 23Irojowajyaantantaworiipinkathawitari Pawa
kafiaaniri. Ari jitayitanakawo ipinkathayitziro witsikaantsi jojyakaawo
atziri, tsimiri, piratsi, iijjatzi ikaatzi kamathayitatsiri kipatsiki.

24 TJrootaki ishinitantakariri Pawa jirikaiti ayimaniintiri
iyaaripironka. Irootaki jantapiintantawori onkaati inkaaniwintirimi.
25 Jowajyaantanakiro ikimisantafiaanitziri Pawa tyaaryootatsiri, apa
ikimisantanakiro thiiyaantsi. Ipinkathatanakiro jiwitsikaitziri,
ojyawaitanakawo iroomi ompirawaityaarinimi. Tiimaita
ipinkathatanairi Pawa witsikakirori Kkitziroini maawoni jiroka,
apinkathatapiintziri aakaiti. Ari onkantyaari.

26 Trootaki ishinitantakariri Pawa jirikaiti ayimaniintiri inintashi-
waitari. Irootaki jantantawori okaatzi inkaaniwintirimi. Ari itanakawo
opaantawakaawaita kiyopayipaini tsinaniiti. 27 Ari ikimitanakari
iijjatzi  kiyopayipaini  shirampariiti, ipaantawakaawaitanaka,
iro  ikowapirotanaki = impaantawakaiya  ishiramparinkakiini,
jantanakiro inkaaniwintirimi. Iriimaitaka owasankitaawaitaincha
okantakaantziro ikinakaashiwaitakari.

281ro opofiaantari ishinitziri Pawa jirikaiti ayimaniintiriiyaaripironka,
iro jantantakawori kaari kamiithatatsini. Tima tii ikinkishiri-
takotanairi Pawa. 29 Iro jantapiintanaki kaari tampatzikatatsini,
imayimpiriwaitzi, ipaantawakaawaita, ikowapirowaitziri Kkiriiki,
jantayitziro kamaawoyitatsiri, inintakotantawaitzi, itsitokantawaitzi,
imaamanitawakaawaita, jamatawitantawaitzi, ikawiyantawaitzi,
30 jkijyimatantawaitzi, ithiiyakotawakaawaita, ikijyimawaitziri
Pawa, ikawiyapootantawaitzi, ikantakaapirowaita, ifiaapirowaita,
jlyotashiwaitawo  Kkaaripirotatsiri, ipiyathawaitari  ashitariri,
31 imasontzishiriwaitaki, tii imonkaawainitzi, tii inithaantawaitzi, tii
inishironkatantzi. 32 Jiyowitaiyawoni jirikaiti okaatzi ikantakaantziri
Pawa, ikantaki: “Ikaatzi matakironi jiroka inkamayitai”. Iro kantacha,
iikiro jantapiintatziiro, jominthatakaari pashinipaini jimayitiro.

2

Tampatzika ikanta Pawa aririka jiyakawintanti
1 Kimitaka pikantashiriwaitzi iiroka, “Ontzimatyii jowasankitaitiri
jirikaiti ikaaripirotaki”. Iiro pikantawaitziro jiroka. Tima aririka
piyakawintiri pashini atziri, iirokataki iyakawintainchari. ¢Tiima
pantapiintziro iiroka kaaripirori? 2 Ayotaiyini tampatzikashiriri jinatzi

Pawa aririka jiyakawintanti. Iri owasankitairini ikaatzi antayitakirori
jiroka. 3 Iirokaiti patzirinkakiini, pikantapiintaiyini, “Ontzimatyii
jowasankitaitiri jirikaiti ikaaripirotaki”, ¢ Pifiaajaantakima iiro jowasanki-
taimi iiroka Pawa? 4 ;Pimanintatziirima nishironkapirowaitakimiri,
oyaakoniintzimiri, amatsinkawintzimiri iijjatzi? ¢ Tiima piyotakotziro iro
jamatsinkawintantakimiri jowajyaantakaantimirori piyaaripironka?
5 Jliromi powajyaantairo piyaaripironka, ari pifiiiromi patsipitaiyaawo
iyatsimanka Pawa. Tima paata, aririka jofiaagantapaititairo iyatsimanka,
jaminakoyitairo maawoni, tampatzika inkantya jowasankitaantayitai.
6 Onkimiwaityaawo impinayitairimi apaanipaini okaatzi jantakiri. 7 Iri
Pawa afiaakaayitairini ikaatzi kamaitanakawori kamiithari, irootaki
jiflaampiyantakawori jowaniinkawo, jifiaampiyakawo ipinkathaitairi,
jiflaampiyakawo inkantaitatyaani jafiaayitai. 8 Iro kantacha, katsimaki
inkantaiya Pawa jowasankitaayitairi ikaatzi kamaitapiintanakawori
inintashiwaitari, piyathawaitakariri, imanintawaitakiro tyaary-
ootatsiri. 9 Inkimaatsiwaitaiya, jowashiripirowaitaiya maawoni
kamaitapiintakawori kaaripirori. Iriira itanatyaawoni nojyininkapaini
Judd-mirinka, impofia jimpoitapaaki Grecia-paantiri. 10 Iriima
kamaitapiintakawori kamiithari, ari jowaniinkataiya, impinkathaitairi,
kamiitha isaikayitai. Iriira itanatyaawoni nojyininkapaini Juda-mirinka,
impofia jimpoitapaaki Grecia-paantiri. 11 Tima tikaatsi atziri jimaakitiri
Pawa.

12 maawoni kaari kimakotironi Ikantakaantaitani, = om-
piyakaashitaiyaari  iyaaripironka, tima iiro jaminakoitairi
imonkaatakirorika Ikantakaantaitani. Iriima ikaatzi kimakow-
itakawori, ari jaminakoitairi imonkaatakirorika. 13 Tima kaari
tampatzikashiritzimotirini Pawa ikaatzi kimakowitakawori
Ikantakaantaitani, afia iri tampatzikashiritzimotakiriri Pawa monkaay-
itakirori. 14 Jirikaiti kaari nojyininkayita, kaari kimakowityaawoni
Ikantakaantani Moisés-ni, kaari faawityaawoni tsika osankinata,
jimonkaaminthawaitashitakawo. = Okimiwaitakawo ontzimaatyiimi
pashini ikantakaantaitani jashitaiyaarimi iriroriiti. 15 Okimiwaitakawo
jiroka Ikantakaantaitani osankinashiritantyaarimi, tima jiyotziro
oita jantiri. Aririka jimonkaatairo, kimoshiri inkantya. Iirorika
jimonkaayitziro, okimiwaitakawo apaniroinimi jiyakawintawaitaka,
tima jiyotakiro ikaaripirowaitaki. 16 Irootaki jantaitiri paata aririka
inkantairi Pawa jirika Jesucristo: “Paminakotairo maawoni jantakiri
jimananikiini atziriiti”. Irootaki nokantapiintakiri nokinkithatakotziro
Kamiithari Naantsi.

Judd-mirinkaiti ipofia Ikantakaantaitani

17Irofiaaka nonkantayitimi iirokaiti Judd-mirinka nojyininkatari. Kim-
itaka pikantaiyakini iirokaiti: “Afia niyotakotaitziro naaka Ikantakaan-
taitani. Niyotziri Pawa. 18 Niyotziro okaatzi ikowiri. Niyotziro tam-
patzikatatsiri, tima jiyotaakinawo Ikantakaantaitani. 19 Ari onkantaki
niyotairikaari yotironi, kimitakariri amajyookitachari, nonkimitakaan-
tiro nonkitiijyiinkatakotairimi saikatsiri otsinirikitzi. 20 Ari niyotaay-
itairi masontzishiriri. Kantatsi niyotairi kaari yowaitatsini, kimiwait-

aririiinchaaniki. Tima otzimimotana naaka Ikantakaantaitani. Irootaki
matzirori iyotanipirotakaantzi”. 21 Aririka okantaka pifiaawaitakiri piy-

otaayitiri pashini, ¢Ilyomachiitakimima iiroka? Tima pikantapiintzi iiroka:

“Iiro pikoshitzi”. ¢Tiima pikoshinitzi iiroka? 22 Pikantapiintzi: “Iiro
pimayimpiritzi”. ¢Tiima pimayimpiritzi iiroka? Pikantapiintzi: “Iiro
pipinkathatziri ojyakaawontsi”. ¢Tiima pikoshitanitziro iiroka tasor-
intsitatsiri? 23 Pikantakaapirowaitaka iiroka piyotakotziro Ikantakaan-
taitani. ¢Tiima pipiyathawaitawo iiroka, pithainkakiri Pawa? 24 Tima ari
okanta josankinaitakiro, kantatsiri:
Iirokaiti kantakaantakirori, iro ithainkatasorintsitantakari pashinijatzi
atziriipairyaaminthawaitashitakari Pawa.
25 Tkaatzi monkaatzirori Ikantakaantaitani, kamiithawitaka

itomishitaanita, tima  irootaki  ojyakaawintacha  jashitari
Pawa. Iro kantacha tiirika jothotyiiro jimonkaatiro maawoni
Ikantakaantaitani, aminaashiwaitaka itomishitaanita. 26 Iriima

pashinijatzi kaari ajyininkata, kaari totamishitaanitachani,
aririka jimonkaaminthatashityaawo Ikantakaantaitani, iriitaki
kimipirowaitakariri totamishitaaniri, tima jashipirotaari Pawa.
27 Jirikaiti kaari totamishitaaniri monkaaminthatashitawori
Ikantakaantaitani, iri aminakotaimini iirokaiti paata tyaaryoorika
pimonkaatziro piyotakotziri, pipiyathatakaworika, iri iyakawintimini,
jowasankitagaitimi, = okantawitaka totamishitaaniri pinawitaka
iirokaiti. 28 Tsika akantayita kofiaawoini awathaki, tiira iro jiitaitantairi
“Judd-mirinka”. Ari okimitari atominthawaitashitaka awathaki, tiira
iro jiitaitantairi “totamishitaari”. 29 Afia opofiaantari a-Judd-mirinkatzi
iro kantakaantzirori tsika akantashiriyita. Ari okimitsitari iijatzi
aflaantakawori atomishitaa, iro kantakaantakirori oshiritakari. Tii iro
amonkaatashitantyaawori osankinatachari, inthaamintawintantairi
ajyininkapaini, afia oshiritakagaari Pawa, ari inthaamintawintaiirirori.

1Kimitaka pikantaki iirokaiti: “;Tikaatsima opantaini a-Juda-mirinkatzi?
(litama atomishitaaritantari?” 2 Nokantzi naaka: “Ojyiki opantairi
aakaiti. Jiroka itanakawori, iriira achariniiti aaka itakawori jifiaanatakiri
Pawa. 3 Tzimatsi achariniiti kaari oisokirotyaarini Pawa, ¢Irooma om-
pofiaantyaari Pawa jowajyaantiro joisokiroyitanta? 4 Tii ari onkantya.
Okantawitaka ithiiyaniwitaka maawoni atziriiti, tii ithiiyanita Pawa
irirori. Ari okantzi josankinaitakiri, kantatsiri:
Ari pikantatya iiroka, tampatzikafiaaniri pinatzi,
Iirokami jaminakoitaimi, ari panaakotantakimi”.
5Tima antapiintzirowa kaaripironkantsi, ofiaagantziro tampatzikashiriri
jinatzi Pawa. Kimiwaitaka ari ankantakimi: “Iro noyaaripiroshirinka
ofaagantzirori owanaa ikamiithapirotzi Pawa, ¢litama jowasankitaawin-
tantinawori okaatzi ofiaagantzirori ikamiithapirotzi irirori? Kaarira tam-
patzikashiriri”. (Ari okanta akinkishiriwaitari aakaiti atzirinkakiini.)
6 Tii ari onkantzimaitya. Kaarimi tampatzikashiriri Pawa, iirotya jami-
nakotairimi isaawijatziiti, jowasankitaawaitairi. 7 Kimitaka ankantimi
iijatzi: “¢litama jowasankitaantyaanari Pawa nothiiyaka, tima nothi-
iyapiintaka iro kantakaantakirori jifiaapinkathaitantariri Pawa tii ithi-
iyanita irirori?” 8 Kimitaka ankantimi iijatzi: “jThami ankaaripiroti!
tima iro ofiaagantironi kamiithari”. (Irojatzi jiyakowintaitakinari naaka
nokinkithatakotakiro kimitakawori jiroka, imapirotatya.) Iro kantz-
imaitacha irootaki kamiithatatsi jowasankitaitiri ikaatzi faawaitzirori
jiroka.

Tikaatsi tampatzikashiriri

9 ¢Irooma kantakotacha jaka, a-Judd-mirinkatzi tii opantapirotai aakaiti?
¢liroma okantzi anaakoyitairi pashinijatzi? Iiro okantzi, tima aritaki
nokantsitaka maawoni akaataiyakini, kimiwaitakimi ompiyakaashi-
waitaimi ayaaripironka, okantawitaka a-Juda-mirinkatzi iijatzi kaari
Juda&-mirinkatatsini. 10 Tima aritaki osankinatakotaka, kantatsiri:
Tikaatsi tampatzikashiriri, tii itzimaajaitzi apaani.

11 Tii itzimi kimathawaitaniri.

Tikaatsi oshiritaiyaarini Pawa jiyotakotairi.

12Tthonka ipiyashiritaiyakani, tii opantaari.

Tii itzimi iitya mataironi inkamiithashiriti.

Tii itzimaajaitzi apaani.

13 Kaaripirofiaaniwaitaki, okimiwaitakawo ithano iroomi omoona ikitai-
tantariri kaminkari.

Amininitaka ithiiya,

Kipiyapaantiwaitaki jojyakari ikanta maanki.

14 Tima ikijyimawaitantapiintaki, ikawiyantayitzi.

15 Amikiitaka jiyaayitzi jowamaanti, ikowi inkapathainkatakaanti.

16 [pampithawookitapiintakiro ikinaitzi japirotantaitzi, ikowi inkimaat-
sitakaantawaitya.

17 Tii ipampithawookitapiintairo jatachari isaikaitai kamiitha.

18 Tii ipinkathaakitairi Pawa.

19 Ayotzimaita jiyakawintairi Pawa maawoni pankinawaitakawori
jimonkaatairomi Ikantakaantaitani. Iiro okantai jotikafaanitaiya
inkanti: “Tiitya nomaakiwaitziro”. 20 Tima tikaatsi matakironi
jimonkaatiro Ikantakaantaitani, ari onkantya inkantantyaariri
Pawa: “Tampatzikashiri ninatzi”. Afia aririka ayotakopirotanairo
Ikantakaantaitani, ari ayopirotziri owanaa akaaripirotaki.

Pawa otampatzikashiritairi, aririka awintaashiritanaiyaari

21 Tro kantzimaitacha, owakiraa jofiaagairo Pawa tsika okanta
antampatzikashiritantaiyaari. = Tii ojyawo pairani, apankinawait-
ashitawo Ikantakaantaitani antampatzikashiritantaiyaawomi. Irootaki
josankinatakotakiri Kamantantaniriiti, irojatzi josankinatakotaitakiri
Ikantakaantaitaniki. 22 Iriira Pawa otampatzikashiritaini, aririka awin-
taashiritanaiyaari Jesucristo, ankimisantanairi irirori. Tii anashitaiya
tsika ikantayita pashiniiti, 23 maawoni akaaripiroshiritaki. Irootaki
iiro okantanta afiaayitairo jowaniinkawo Pawa. 24Iro kantzimaitacha,
Pawa, jotampatzikashiritai, inishironkapirotanta irirori jotyaantairi
Cristo Jesus ipinawintai aakaiti. 25 Irootaki jotyaantantakariri Pawa
inkapathainkawintai Cristo jowamaitakiri, ari jotsimaryaagari Pawa
awintaashiritaiyaaririka Cristo. Iro jimatantakawori Pawa jiroka,
jifiaantaityaariri ikantaitani itampatzikashiritzi irirori. Pairani Pawa
owanaa ikisashiwitakawo iyaaripironka atziriiti, amawi ikantapi-
intakiro. 26 Irooma irofiaaka, okimiwaitaawo jojyipithatakairomi
ayaaripironka, jotampatzikashiritai. Tampatzikashiri ikanta irirori,
itampatzikashiritakairi iijatzi awintaashiritanaariri Jesus.

27 sTzimatsima ankantakaapirowintaiyaari?  Tikaatsi.  ¢litakama?
¢lrooma kantakaantawori tii itzimi iita monkaataironi Ikantakaan-
taitani? Kaari, afla iro kantakaantzirori awintaashirinka. 28 Iiro
okantzi inkantakaapirowaitya tampatzikashiriri, tima tii ikitsirinkiro

jimonkaatairomi Ikantakaantaitani. Apa jimatairo jawintaashiritaari
Cristo. 29  Apaanima aakaiti a-Judd-mirinkatzi jantzimotairo Pawa? Tii. Ari
akaatairi kaari ajyininkayita, jantzimotairo maawoni. 30 Apaani ikanta
Pawa. Tsika ikantakaayitai aakaiti jotampatzikashiritai, ari inkimita-
gairi iijatzi kaari totamishitaaritachani. 31 ;Nomanintatziiroma naaka
Ikantakaantaitani nokinkithatakotakiro awintaashirinkantsi? Tii ari
onkantya! Afia kamiithatsitacha jiroka.

4

Jojyakaawintantzi Abraham

1 Thami oshiritakotyaari Abraham-ni acharinitanakari. ¢Tsikama
ikantaitakirika irirori itampatzikashiritantaari? 2Iroomi ipankinatani
Abraham-ni tampatzikashiritakagairinimi, aritaki inkantakaapirowait-
atyaami irirori. Iiro ikantakaapirowintaarimi Pawa. 3 Jiroka okantziri
Osankinarintsipirori:

Jawintaakari Pawa jirika Abraham, irootaki ikimitakaantaariri itam-
patzikashiritani.
4 Thami ojyakaawintawakiro: Aririka jantawaiti atziri, ipinaitziri. Tii
inishironkatashitaitari, afia ipinaitatziiri jiriiwitaitakiri jantawaitaki.
5 Iriima atziri kaari antawaitatsini, jifiiirorika impinatashitaityaari, in-
ishironkaitatziirijirika. Ariikantsitari atziri thainkatasorintsiwaitatsiri
pairani, jawintaashiritaari Pawa, aritaki jotampatzikashiritairi. Ari in-
ishironkatairi jawintaashiritaari, tii ipankinawaitawo jimatantaawori.
6Tijatzi David-ni ikinkithatakotsitakawo inkimoshiritakagairi Pawa ita-
mpatzikashiritani, kaari fiagaironi ifiaashintsiwintaiyaawo, ikantaki:
7Kimoshiri inkantaiya atziri ipiyakoitairi ikaaripirowitaka,
Okimiwaitaawo jimanakoitaatyiinirimi iyaaripironka.
8 Kimoshiri inkantaiya atziri, ipiyakopirotainiri Pawa iyaaripironka.

9 Jirikaiti kimoshiritaatsini, ;Apama aakaiti jiitaitai “totamishitaari?”
Kimitaka tii, ari jojyayitai kaari totamishitaachani. Pinkinkishiritiro
akantakiri:

Jawintaanaka Abraham, irootaki ikimitakaantaitaariri tampatzikashir-

itaniri.

10 ;Tsikapaitima Pawa ikimitakaantaari Abraham-ni itampatzikashiri-
tani? ;Aripaitima jimatakiro itomishitaaritaki? Tiira!l 1! Iro jim-
poitai Abraham-ni itomishitaaritd. Jiroka totamishitaaritaantsi aririka
omatatakotanaki iro jiyoitantari jawintaari Pawa. Iriima Abraham-
ni jawintaitsitakari kitziroini Pawa, ari jotampatzikashiritaitakiri tiki-
raamintha itomishitaanita. Ari ikantaka Abraham-ni jitantakawori
itampatzikashiritakaitziri. Irootaki ikimitakaantaitakariri iriitakimi
charinityaaririmi maawoni tampatzikashiririiti, tii okowaajaita in-
tomishitaaritai. 12 Imapirowitatya aakaiti jiitayiitai “totamishitaari”
aakataki icharinipirotani Abraham-ni, akaatziri ijjatzi atomishitaari-
tai. Tiimaita ankimitakotyaari ikanta irirori itomishitaarita, afia awin-
taashiritanaari Pawa, ikimitaakiro irirori Abraham-ni, jawintaashiritsi-
takari kitziroini tikiraamintha itomishitaarita.

Iro awintaashirinka afiaantaiyaawori ikajyaakaakairi

13 Tima ikajyaakaitsitakanari Pawa jirika Abraham-ni itsipataakiri
charinityaarini, ikajyaakaakiniri kitziroini tikiraamintha osankinata
Ikantakaantaitani. Apa jawintaashiritanaka Abraham-ni. 14 Tima

inkaati faayitaironi ikajyaakaani Pawa, kaarira jirikaiti pankinawait-
ashitawori Ikantakaantaitani. Arimi onkantyaami, aminaashiwait-
yaami awintaashiritari Pawa, tii opantawo ikajyaakaakairi. 13 Iitarika
pankinawaitawori Ikantakaantaitani, apa jowatsimairi Pawa iiro ikit-
sirinkiro. Iiromi otzimaki Ikantakaantaitani, iiro otzimimi iijatzi iki-
nakaashiitani.

16 Titarika faayitaironi ikajyaakaani Pawa, iriitaki awintaashiritaariri
inishironkapirotani irirori. Ari jifiaayitairo maawoni ichariniyitaari,
tii apa afiaayitairo aakaiti Juda-mirinka, jashitakaitakari kitziroini Ikan-
takaantaitani, afia maawoni awintaashirityaarini Pawa, ojyakotaariri
Abraham-ni. Ari ojyawo incharinitaimi Abraham-ni maawoni aakaiti.
17Trootaki josankinaitantakawori, kantatsiri:

Aritaki nojyifiagaimiri chariniyitimini, iiro okantaajaitzi

ijjyininkamirinkatawakaiya.

Iro jiroka ikajyaakaani Pawa. Irootaki jawintaashiritantanakariri
Abraham-ni. Imapirotatya jimonkaatairo Pawa jiroka, tima kantatsi
jafiaakaayitairi kamayitatsiri, irijatzi witsikairori kaari tzimawitachani
pairani. 18 Jiroka ikantakiriri Abraham-ni: “Aritaki nojyifiagaimiri
charinitimini”. Iro ikimisantantakari Abraham-ni, owanaa opomir-
intsitzimowitakari inkimisantantyaariri. 19 Tii jowajyaantapaintziro
kapichiini jawintaashiritanaka. Iikiro joshiritakopiintanakityaawo
jiroka, ikantzi: “¢Tsikama onkantyaaka jiroka?  Afia tzimataiki
naaka 100 nosarintsiti. Irootaintsi nonkami. Jiroka noina Sara, tii
owaiyantanitzi”. 20 Ari okanta ikinkishiriwaitaka, tii ikisoshiriwintziro
okaatzi ikajyaakaakiniriri Pawa, tii okantzimoniintawaitari
jawintaakari. Iikiro jimapirotanakitziiro jawintaashiritanakari, ari
ikantapiintanaatya ithaamintapiintanakari. 2! Jiyotaki Abraham-
ni ari jimatakiro Pawa okaatzi ikajyaakaakiniriri. 22 Trootaki
ikimitakaantaariri itampatzikashiritani. @ 23 Josankinatakaantakiro
Pawa tsika okantakota jiroka. Tii josankinaminthatakaantashitawo
ampinkathatantyaariri Abraham-ni. 24 Iro josankinatakaantantaka-
wori onkantya ayotantaiyaari inkimitakaantai itampatzikashiritani
iijatziaakaiti, aririka awintaashiritanaiyaari afiaakagairiri Awinkathariti
Jesucristo ikamawitaka. 23 Tima iri Cristo kamawintairi aakaiti,
okantakaantziro akaaripirowaitaki. Irijatzi Cristo afiagaatsi okanta
itampatzikashiritakaantairi.

)

Opofiaantari itampatzikashiritakai

1 Jiroka okantakari. Iro awintaashirinka tampatzikashiritakairi.
Irootaki aripirotantaariri Pawa. Iriitaki Jesucristo matakagaironi
jiroka. 2 Tima awintaashiritaari Jesucristo, jiyotakaayitairo inishi-
ronkatani Pawa anayitai. Kimoshiri akantayitaa afiaayitairo paata
jowaniinkawo Pawa. 3Iro kantzimaitacha tii apa ankimoshiriwintiro
jiroka, afia ankimoshiriwintsityaawo iijatzi awijyimotainiri. Tima ay-
otaiyini aririka afiaayitiro ankimaatsiwaitya, iro ompofiaantyaari anka-
maitanitya. 4 Aririka ankamaitapiintanatya, ari aawiyashiritanitai.
Aririka aawiyashiritapiintanaki, ari afiaayitakiro awintaapirotanaiyaari
oyaakoniintani. 5 Iiro jaminaakaashitai oyaakoniintani. Tima aritaki

afaayitakiro jitakopirotakai Pawa, jotyaantakairi Itasorinka okimiwait-
akawo isakopiroitatyiinirimi.

6 Okanta ikowapaititaki Pawa, aripaiti ikamawintayitakai Cristo,
okantawitaka athainkatasorintsiwitaka, tii aawiyawainitzi. 7 Tikaatsi
matapiintaironi inkamawintiri pashini atziri. Tzimimaitaka

kamawintirini atziri kamiithashiriri. 8 Iro kantzimaitacha aakaiti
kaaripiroshiriri anawitaka, ikamawintakai Cristo. Owanaa

jitakopirotakai Pawa, jotyaantakiri Cristo inkamawintai. 9 Jotyaantakiri
Cristo inkapathainkawintai onkantya jotampatzikashiritantairi. Ari
jimatataikiro jiroka iiniro akaaripiroshiriwaitzi, ¢Kamiithatatsima
anthaawantawaityaari japiroitai jotampatzikashiritai? 10 Tima pairani
iiniro akisaniintawaitziri Pawa, jotyaantakainiri Itomi inkamawintai,
ari okanta aripirotantaariri. Ari okanta iijatzi ayopirotantaari aritaki
awijakoshiritai, tima jafiaawintai Cristo. 11 Ariikimoshiritakaapirowaitai
Pawa, tima iri Awinkathariti Jesucristo aripirotakagairiri.

Addn ipofia Cristo

12 Apaanimachiini ikantaka pairani shirampari kantakaantanakirori
ikaaripirotaki. Iro owasankitaantsi jifiaaki, ikaamaniyitai. Iro an-
titanaincha maawoni ikaatzi charinitanaariri, ikaaripirotanaki maa-
woni isaawijatziiti, ikaamaniyitanaki. 13 Iro awijaintsiri tikiraamintha
josankinaitziro Ikantakaantaitani. Tima jirikaiti afiaayitaintsiri pairani
tikiraamintha josankinaitziro Ikantakaantaitani, inashitaiya jiyakaw-
intaitiriri. Iriima jirikaiti impoiyitaatsiri itzimayitai piyathatakawori
Ikantakaantaitani inashitaiya iijatzi jiyakawintaitiri. 14 Ikamaki Adén,
ikamitaka iijatzi charinitanakariri irirori okantawitaka inashitaka
iyaaripironka. Iro jatakotanaintsiirojatzi itzimantakari pairani Moisés-
ni. Iriira Ad&n ojyakaawintakariri pashini shirampari pokaintsiri,
15 iriitakira Jesucristo jirika. Jiroka okanta jojyakaawintaitakiri: Atzir-
imachiini jinaki Adén, ikaaripirowaitaki, iriitaki kantakaantakawori
ikamayitantakari ojyiki atziriiti. Ari ikimitsitakari Jesucristo, atziri
jinaki irirori, ikamawintantaki, iri kantakaantakirori jafiaashiritantaari
ojyiki pashini atziriiti, ikantakaantakiro Pawa inishironkatantzi. 16 Iro
kantacha Pawa jinashitakawo inishironkatantzi irirori, tii jojyako-
tari itanakawori ikaaripirowaitzi. Tima iyaaripironka apaani atziri,
irootaki kantakaantakirori jowasankitaitantariri ojyiki atziriiti. Irooma
inishironka Pawa irootaki kantakaantakirori jotampatzikashiritanta-
ariri ojyiki kaaripirowaiwitachari. 17 Tima ikaaripirotaki pairani
Adéan, kimiwaitanaka atziritanakityiimi “Kaamanitaantsi” iro ompi-
rawaityaarinimi atziriiti. Irooma inishironkatani Jesucristo, okimiwai-
tanakawo atziritanakityiimi “Afiaamintotsi”, iro ompiratanatyaarinimi
tampatzikashiriiti.

187Jiroka okaatzi jojyakaawintakoitziri: Apaani shirampari kaaripiro-
taintsiri, iri kantakaantakirori jowasankitaantaitakari ojyiki atziriiti.
Iriima pashini kamiithashiriri shirampari, iri kantakaantakirori jawi-
jakoshiritantaiyaari ojyiki atziriiti, jafiaashiriyitai. 19 Apaani atziri piy-
athari, iri kantakaantakirori ikaaripiroshiritantakari ojyiki atziriiti. Iri-
ima pashini atziri kimisantaniri, iri kantakaantakirori itampatzikashir-
itantaari ojyiki atziriiti. 20 Iro opofiaantari josankinatakaantaitziro Ikan-
takaantaitani, jiyotantaiyaari atziriiti kaaripiro jinayitzi. Okantawitaka
antawoiti ipiyathawitaka, antawoiti inishironkatairi Pawa. 2! Pairani

kimiwaitaka atziritatyiimi “Kaaripironkantsi”, iro ompirawaitatyaarin-
imi atziriiti, irojatzi owamaantakariri. Iro kantacha kimiwaitaka atziri-
tatyiimi “Nishironkataantsi”, iro pinkathariwintantaatsinimi. Tima ari-
taki inishironkayitai Awinkathariti Jesucristo, itampatzikashiritakaayi-
tai ankantaitatyaani afiaayitai.

6

Ikamapithaitakiro kaaripironkantsi

1 ;Kamiithatatsima ankanti: Thami ankaaripirowaiti inishi-
ronkapirotantairi Pawa? 2 Tii ari onkantya! Afia okimiwaitanaawo
ankamapithatatyiiromi ayaaripironka. ¢Kantatsima kaminkari
inkaaripiroti iyaamaninkakiini? 3 Aamaashitya pipiyakotakiro
iirokaiti owiinkaawintakari Cristo Jesus, akimitakowaitaari tsika ikanta
jowamaitakiri irirori. 4Iro ojyakaawintacha ankamayitaimi kofiaawoini
tsika akantawita pairani. Ikitaitakai. Ipofiaashitaka apiriintaa iijatzi,
akimitakotaari Cristo. Tima jowaniinkawo Pawa owiriintairiri Cristo,
ari okanta ikimitakaantairi aakaiti owakiraarimi atziri afiaayitaimi.

5 Tima ojyakotaari irirori, kimiwaitaka ankamayitaimi, aritaki ii-
jatzi ampiriintayitai ikimitaakiro irirori. ¢ Kimiwaitaka kofiaawoini
tsika akantayita pairani, ari intsipataitakairimi Cristo impaikakoitaimi.
Ari okanta akamapithatantakawori akaaripirowaitaki. Irootaki kaari
ojyantaari ompirayitari “Kaaripironkantsi”. 7 Tima apaani kaminkari
tikaatsi jantayitai iyaamaninkakiini, tii ikaaripirotai. 8 Tima ari atsi-
pataari Cristo jowamaayiitai, awintaashiri antsipataiyaari jafiaashiritai
ijjatzi. 9 Tima ayotaiyaini iiro japiitairo Cristo inkamawintantai. Apa-
wojatzi okanta ikamaki, afiagai. Okimiwaitaawo tii ompirawaitaari
“Kaamanitaantsi”. 10 Apawojatzi ikamawintakiri kaaripiroshiririiti.
Irooma irofiaaka jafiaawintairi Pawa. 11 Ari pinkimitaiyaari iirokaiti,
pinkimitakaantaiya pinkamapithatatyiiromi piyaaripironka, iri Cristo
Jesus kantakaantakirori pafiaawintantaariri Pawa.

12 Trootaki, iiro pishinitanta ompiyakaashiwaitaimi piyaaripironka.
Poitsinampairo pikowashitziri. 13 Kimitawaitakimi pinkamakityi-
imi, piriintaimi iijjatzi, pinkimitakaantiro aritakimi jatakimi Pawaki,
pinkantapairimi: “Jiroka nowatha, nantantapiintaawori kamiithatat-
siri”. Aritapaaki pikimitakaantawo piwatha iro pinkaaripirowaitanta-
piintya. 14 Aritapaaki pikimitakaantawo “Kaaripironkantsi” atziritatyi-
imi, irootaki ompirawaitimini. Tii pafiiimotairo Ikantakaantaitani, afia
iro pahiimotai nishironkataantsi.

Ompirataari tampatzikashiritaantsi

15 sKamiithatatsima ankantayiti irofiaaka: “Thami ankaaripiroshiriti,
iiro afiiimotantaawo Ikantakaantaitani, iro afiiimotai nishironkataantsi?”
iTii ari onkantya! 16 ;Tiima piyotzi aririka jompirataitimi, ontzimatyii
pinkimisantapiintiri ompiratzimiri? Pikimitakaantakiro atziritatyiimi
piyaaripironka, iro ompirawaitimini. Aririka pikantaka kamashiri-
takimi. Irooma pinkimitakaantanairo iri Pawa pinkimisantapiintai,
aritaki pintampatzikashiritai. 17 Pairani pikimitakaantakawo iroomi
“Piyaaripironka” ompirawaitakimini. Irooma irofiaaka poisokirotaawo
pikimisantanairo jiyotaitakimiri. 18 Tii ompirataimi “Piyaaripironka”,
afia “Tampatzikashirinkantsi” ompirataimiri. 19 Nojyakaawintatziimiro

tsika okanta ayotakotapiintziro aririka jompiraitai, ari onkantya anki-
mathatantyaawori okaatzi kompitzimowaitairi aakaiti. Tima pairani
pikimitakaantawaitakawo atziritatyiimi “Kamaawotatsiri” iro ompi-
rawaitakimini, ari okimitaakimiri iijatzi “Piyathataantsi”, tima ojyiki
pipiyathatapiintaka. Irooma irofiaaka ompirataimi “Tampatzikashiri-
taantsi”, ari onkantya pifiaantaiyaawori pinkitishiritai.

20 Tiniro ompiratzimi “Kamaawotatsiri”, pisaikaminthawaitashitaka,
tikaatsi shintsiwintimini pintampatzikashiriti. 21 Iro kantacha piyotai
tikaatsi opantawo jiroka. Afia iro kamiithatatsi pinkaaniwintakotairo
tsika pikantawita pairani. Piyotai iijatzi iitarika antayitzirori jiroka-
paini aritaki inkamashiriyitai. 22 Tiira okimitakaantaimi iirokami om-
piratani “Piyaaripironka”. Afia iri Pawa ompirataimiri. Irootaki kami-
ithatzimotaimiri. Tima pimatairo pinkitishiritai, ari pinkantaitaatyiiro
pafiaanitai. 23 Jiroka “Kaamanitaantsi” iro kimiwaitakawori impinaitir-
imi antawaitapiintakironi kaaripirotatsiri, kimitawaitaka iriimi ompi-
ratani. Irooma “Kafiaanitaantsi” iro kimiwaitakawori inishironkatani
Pawa ipashitaariri ikaatzi tsipashiritaariri Jesucristo, Awinkathariti.

7

Jojyakaawintaitziro aawakaantsi

1Tyikiiti, iirokaiti nofiaanatzi pikaatzi piyotakotziro Ikantakaantaitani.
¢Tiima piyotaiyini aririka inkami atziri, ikamapithatakiro Ikantakaan-
taitani? 2Ikimiwaitakawo tsinani tzimatsiri oimi. Iinta jafiiimotziro oimi,
ontzimatyii ontsipatapiintyaari. Irooma aririka inkamapithatakiro,
aripaiti osaikashiwaitaiya. 3 Irooma ofiaaki pashini shirampari iinta
jafiiimotziro oimi, omayimpirotaki. Irooma inkamakirika, ari osaikashi-
waitaari, kantatsi oimintaiya pashini, iiro ikimitakaantaitawo mayim-
piro.

4lyikiiti, okaatzi ojyakaawintachari jaka kimiwaitaka atziritakityiimi
“Ikantakaantaitani”, iro piimintyaarimi pairani. Aritaki
pikamapithatakiro jiroka, pitsipataari Cristo jowamaitakiri pairani.
Okimiwaitaawo saikashiwaitaimi irofiaaka piimintaari pashini,
jafiaakaitairi pairani. Iro pantawaitantaanariri iirokaiti Pawa. 5 Tikira
afiiiro ojyakaawintainchari “Kaamanitaantsi”, owanaa apiyathatakawo

Ikantakaantaitani, amatapiintakiro kamaawotatsiri. Irootaki
owamaashiritakairi. ¢ Okimiwaitaawo irofiaaka akamapithatairo,
asaikashiwaitaa. Afagairi owakiraari, iriitaki Tasorintsinkantsi,

kantakaawori antawaitantaanariri Pawa. Tii okimitaawo pairani,
apankinawaitawo amonkaatiro paijatori josankinaitakiri.

Kaaripironkantsi saikashiritantatsiri

7 ¢Kamiithatatsima ankanti: “Tii opantawo Ikantakaantaitani?” iTii! Afia
irootaki yotakaanawori nokaaripirotapiintzi. Tima jiroka Ikantakaan-
taitani, kantatsiri:
Iiro pinintakotantawaitzi.
Iro kantzimaitacha iiromi niyotakotairomi jiroka, iirotya niyotaa-
jaitzimi tzimataitatsi nokinakaashitakari nonintakowaitantapiintaki.
8 Irooma niyotakotairo jiroka Ikantakaantaitani, tii okantai namawi-
wainitai, owanaa nonintakowaitantapiintaki. Iiromi niyotakotairomi
jiroka ikantakaantaitani, iirotyaami okaaripirowaitzimi nantayitziri.
9 Pairani tii niyowita kaaripirori ninatzi aririka nonintakowaitanti

nokinkishiritaniki. Nosaikashiwaitapiinta, tikaatsi shintsiwinti-
nani. Irooma niyotakotairo Ikantakaantaitani, ari niyotanaki
nokaaripirowaitaki. Niyotanai iijatzi aritaki nonkamashiritai.

10 Trootaki owamaashiritanari jiroka ikantakaantaitani. Afia irootaw-
itaka Ikantakaantaitani, inkafiaanitantaityaarimi. 11 Nokimitakaantakiro
naaka atziritatyiimi “noyaaripironka”, iro amashiwaitakinari
niyotakotairo Ikantakaantaitani. Amatawiwaitakina, irojatzi
owamaantakinari. 12 Iro kantzimaitachari jiroka Ikantakaantaitani
tasorintsi inatzi, tampatzika inatzi, kamiithari.

13 ¢lrooma owamiithanka, kantakaawori nonkamantaiyaari?
iTii ari onkantya! Kaari Ikantakaantaitani owamainani, afia
noyaaripironka owamainani. Apa iyotakaakinawo noyaaripironka
jiroka Ikantakaantaitani. 14 Ayotai iro ashiri okinkithatakotzi
Ikantakaantaitani. Okimiwaitaawo impimantaitiromi awatha
jompirawaitaityaawo, iroomi “Kaaripironkantsi” kimitaiyaawoni
ompiratantaniri. 15 Iro kaari niyotanta iita nokaaripiroshiritantari.
Tii naaka kowaminthawaitashitachani. Owatsimaashiriwaitina. 16 Tii
inimowaitaajaitina okaatzi nimatapiintakiri, ari niyotziri kamiithari
inatzi Ikan